
ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 8, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ 

ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ 

ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓛᒃᑯᑦ ᐃᓄᐃᑦ. ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐸᑦ, ᒥᔅᑐ ᒪᓕᑭ. 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᖁᐊᓇᖅᑯᑎᑦ, ᒥᔅᑐ ᒪᓕᑭ. ᐋᑉᐸᕋ ᓈᓚᓐᓂᖅᐸᑦ ᐅᑉᓛᒃᑰᖅᑲᒋᑦ, ᐃᓚᒃᑲᓪᓗ ᑕᐅᑐᒃᑐᓪᓗ, 

ᐅᖅᓱᖅᑑᒥᐅᑕᓪᓗ, ᓄᓇᕘᓕᒫᖅᑕᐅᖅ ᓈᓚᑦᑐᑦ, ᑏᕖᒃᑯᓗ ᑕᐅᑐᑦᑐᑦ, ᑐᓐᖓᓱᒋᑦᓯ.  

 

(ᑐᓵᔨᒃᑰᓕᖅᑐᖅ) ᓈᐅᑎᓕᒃ 2. ᒥᓂᔅᑕᐃᑦ ᐅᖃᐅᓯᖏᑦ. ᒐᕙᒪᒃᑯᓐᓂ ᓯᕗᒃᑲᑕᖅᑎ, ᒥᔅᑐ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 055 - 6(2): ᒥᓂᔅᑕᐃᑦ ᒪᓕᒐᓕᐅᕐᕕᒻᒦᓐᖏᑦᑐᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᓇᖁᕐᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎᐅᖃᑎᒃᑲᓂᒃ ᑖᓐᓇ ᐅᐱᓐᓇᖅᑐᖅ ᔪᐊᓇ ᖁᐊᓴ 

ᒪᓕᒐᓕᐅᕐᕕᒻᒦᔾᔮᓐᖏᒻᒪᑦ ᐅᓪᓛᖑᔪᖅ, ᐊᒻᒪᓗ ᑖᓐᓇᑦᑕᐅᖅ ᐅᐱᓐᓇᖅᑐᖅ ᔮᓐ ᒪᐃᓐ ᑕᕝᕙᓃᔾᔮᖏᒻᒥᒻᒪᑦ 

ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ ᒪᓕᒐᓕᐅᕐᕕᒻᒧᑦ. ᒥᔅᑐ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 056 - 6(2): 29-ᒋᔭᖓᓂ ᐊᕐᕌᒍᑕᒫᑦ Indspire-ᒧᑦ ᐃᓕᓴᕆᔭᐅᔾᔪᑏᑦ (ᐊᕿᐊᕈᖅ, 

ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓪᓛᒃᑯᑦ ᐅᖃᖅᑎᑦᑎᔩ. ᐊᒻᒪ ᐅᓪᓛᒃᑰᖅᐸᒃᑲ ᒪᓕᒐᓕᐅᑎᐅᖅᑎᐅᖃᑎᒃᑲ, 

ᐅᓛᒃᑰᖅᐸᒃᑲᑦᑕᐅᖅ ᓄᓇᕗᒻᒥᐅᑕᐃᑦ ᐱᓗᐊᓐᖑᐊᖅᑐᒥᒃ ᐃᖃᓗᐃᑦ-ᓂᐊᖁᓐᖒᒥ ᓈᓚᑦᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 29-ᒥ ᐊᕐᕌᒍᑕᒫᖅᓯᐅᑎ 

ᐃᓕᓴᕆᔭᐅᖃᑦᑕᕐᓂᖏᑦ.  

 

ᒪᐃ 12-ᖑᑎᓪᓗᒍ ᐅᐸᑦᓯᒪᓚᐅᖅᑐᖓ ᒥᐊᓕᓴ ᐊᑕᒍᑦᓯᐊᖅ, 2022-ᒥ ᐃᓕᓴᕆᔭᐅᑎᓪᓗᒍ ᒪᒃᑯᑦᑑᓂᖓ ᐱᓪᓗᒍ. 

ᐊᑖᑕᖓᑕ ᑕᐃᓐᓇ ᐱᑖᖓ ᑎᒍᓚᐅᖅᑕᖓ ᑭᒡᒐᖅᑐᖅᖢᓂᐅᒃ.  

 

ᑖᓐᓇ ᐊᓐᓄᕌᓕᐅᖅᑎ ᓄᕗᔭ9-ᒥᒃ ᓇᖕᒥᓂᓕᒃ ᐊᖕᒪᓗ ᓄᓇᕗᒻᒥ ᓯᓚᑦᑐᕐᕕᖕᒥ ᐃᓕᓴᖃᑕᐅᓪᓗᓂ. ᒥᐊᓕᓴ 

ᓴᓇᐅᒐᒥᓂᒃ “ᓯᓈᒥ” ᑕᐃᔭᒥᒃ, ᐱᐅᕆᔅ ᕗᕌᓐᔅᒥ ᑕᑯᓐᓇᖅᑎᑦᑎᓚᐅᖅᑐᖅ. ᐃᓄᐃᑦ ᐊᓐᓄᕌᖏᑦ ᓲᕐᓗ ᒥᖅᑯᓖᑦ, 

ᕿᓰᓪᓗ ᓴᓇᓯᒪᓚᐅᖅᑕᖏᑦ, ᐃᓅᓂᕐᒥᓂᒃ ᐅᐱᒋᓪᓗᓂᐅᒃ.  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓕᔪᒪᔭᕋ ᒥᐊᓕᓴ ᐊᒃᓱᕉᑎᒋᖕᒪᒍ ᑕᒪᓐᓇ ᐊᓐᓄᕌᓕᐅᕐᓂᖅ. ᒪᒃᑯᑦᑐᓄᑦ ᐃᓄᖕᓄᑦ ᑖᓐᓇ ᑕᑯᒥᓇᓪᓚᕆᑦᑐᖅ. 

ᖁᔭᓐᓇᒦᒃ, ᐅᖃᖅᑏᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᕆᓂᕐᒧᑦ ᒥᓂᔅᑐ, ᒥᔅᑐ ᓯᒪᐃᓚᒃ. 

 

ᐊᖓᔪᖅᑳᑉ ᐅᖃᐅᓯᖓ 057 - 6(2): ᐱᕋᔭᑦᑕᐅᓯᒪᔪᓄᑦ ᐱᔨᑦᑎᕋᕐᓂᕐᒧᑦ ᐃᖅᑲᓇᐃᔮᒃᓴᐃᑦ ᓄᓇᕗᒻᒥᐅᓄᑦ 

(ᓯᒪᐃᓚᒃ) 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᑉᓛᑦᓯᐊᖅ.  

 

(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐱᕋᔭᒃᑕᐅᖃᑦᑕᖅᑐᑦ, ᐃᖅᑲᖅᑐᐃᕕᓕᕆᔨᒃᑯᑦ ᐃᑲᔪᖅᓱᖅᑕᐅᔭᕆᐊᓖᑦ 

ᓴᐳᒻᒥᐅᓯᖅᑕᐅᓯᒪᓗᑎᒡᓗ ᐃᓅᓯᕐᒥᓂᒃ ᑲᔫᓯᓐᓇᖁᓪᓗᒋᑦ. ᐱᕋᔭᒃᑕᕕᓃᑦ ᑕᒪᒃᑯᐊ ᑲᒪᒋᔭᐅᑦᑎᐊᕋᓱᒃᑐᑦ 

ᐃᖅᑲᓇᐃᔭᖅᑎᑦᑎᓐᓄᑦ.  

 

ᐱᖓᓱᓂᒃ ᐊᕕᒃᑐᖅᓯᒪᔪᓂᒃ ᐃᑲᔪᖅᑕᐅᖃᑦᑕᖅᑐᑦ ᑮᓇᐅᔭᖅᑎᒍᑦ ᖃᖓᑦᑕᐅᓯᖅᑕᐅᓯᒪᓂᒃᑯᑦ, ᐃᖅᑲᖅᑐᐃᕖᑦ 

ᖃᓄᐃᓕᐅᖓᖕᒪᖔᖏᓐᓂᒃ ᐃᓕᓐᓂᐊᖅᑎᑕᐅᓗᑎᒃ ᐃᓅᓯᓕᕆᔭᐅᓗᑎᒡᓗ. 

 

ᐅᖃᖅᑏ, ᑖᓐᓇ ᑐᑭᒧᐊᒃᑎᑦᑎᔨ ᐃᖃᓗᖕᓂ, ᐃᖃᓗᑦᑑᑦᑎᐊᒥ, ᑲᖏᖅᖠᓂᕐᒥᓗ ᓄᓇᕗᒻᒥᐅᓕᒫᓂᒃ ᓄᓇᓕᓕᒫᓂᒃ 

ᐃᑲᔪᖃᖅᑕᖅᑐᑦ.  

 

ᐅᖃᐅᓯᕆᔭᐅᔪᒡᓗ ᑕᒪᒃᑯᐊ ᑎᑎᕋᖅᑕᐅᕙᒡᓕᐊᓗᓐᓂᒃ ᐊᒻᒪᓗ ᐊᑦᑐᖅᑕᐅᓯᒪᔪᑦ, ᑭᖑᐃᓯᒪᔪᑦ, ᓄᓇᖃᖅᑳᖅᓯᒪᔪᑦ 

ᐊᕐᓇᐃᑦ, ᐃᓄᐊᖅᑕᐅᓯᒪᔪᓪᓗ. 8-ᓂᒃ ᓄᓇᓕᖕᓂ ᐃᖅᑲᓇᐃᔭᖅᑎᖃᖅᑐᒍᑦ ᐊᒻᒪ ᐱᓇᓱᐊᕈᓯᖃᖅᑎᑕᐅᓂᐊᖅᑐᑦ 

ᒪᐃ 15-ᒥ 21-ᒧᑦ ᖃᐅᔨᒪᓂᖅᓴᐅᖁᓪᓗᑕ ᖃᓄᐃᑦᑐᓂᒃ ᐱᔨᑦᑎᕈᑏᑦ ᐊᑐᐃᓐᓇᕈᖅᑎᑦᑎᓯᒪᖕᒪᑕ.  

 

ᐅᖄᓚᒍᓐᓇᖅᑐᑦ 1-866-456-5216 ᐅᕝᕙᓘᓐᓃᑦ ᐃᑭᐊᖅᑭᕕᒃᑯᑦ victimservices@gov.nu.ca 

ᐃᑲᔪᖅᑕᐅᒍᒪᒍᑎᒃ, ᐃᑲᔪᖅᓱᖅᑕᐅᔪᒪᒍᑎᒡᓗ ᐃᓅᓯᕐᒥᓂᒃ ᐅᑎᖅᑎᑦᑎᓐᓇᓱᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᖅᑲᓇᐃᔭᖅᑏᑦ ᐊᑦᑕᓇᑦᑕᐃᔾᔭᐅᓯᒪᓂᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 058 - 6(2): ᐊᑦᑕᕐᓇᖅᑕᐃᓕᒪᓂᖅ ᐃᖅᑲᓇᐃᔭᕐᕕᒻᒥ ᐱᓕᕆᐊᒃᓴᖅ ᒪᒃᑯᒃᑐᑦ 

ᐃᖅᑲᓇᐃᔭᖅᑎᓄᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᓄᓇᕘᒥᐅᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓇᓗᓇᐃᔭᐃᑲᐃᓐᓇᕈᒪᔪᖓ ᐃᖅᑲᓇᐃᔭᖅᑏᑦ ᐊᑦᑕᓇᑦᑕᐃᔾᔭᐅᓯᒪᓂᖏᓐᓄᑦ 

ᐊᑭᓕᖅᓱᖅᑕᐅᓂᖏᓐᓄᓪᓗ ᑲᒥᓴᐃᑦ ᒪᒃᑯᒃᑐᓄᑦ. ᐃᖅᑲᓇᐃᔭᖅᑏᑦ ᖃᓄᐃᑦᑐᓂᒃ ᐊᕐᕌᒍᖃᕋᓗᐊᕈᑎᒃ 

ᐋᓐᓂᓚᐅᓲᓐᖑᖕᒪᑕ ᐃᖅᑲᓇᐃᔭᕐᕕᖏᓐᓂᒃ. 25 ᑐᖔᓂ ᐊᕐᕌᒍᓖᑦ ᐱᓗᐊᓐᖑᐊᖅᓱᒋᑦ ᐱᓕᒻᒪᒃᓯᒪᑦᑎᐊᕐᓂᖏᓐᓄᑦ 

ᐃᓕᓐᓂᐊᖅᓯᒪᑦᑎᐊᕐᓂᖏᓐᓄᓪᓗ.  

 

ᑖᒃᑯᐊ ᑲᑎᒪᔩᑦ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓱᐃᖃᑦᑕᖅᑐᖅ ᒪᒃᑯᒃᑐᑦ ᐃᓕᑉᐹᓪᓕᕈᓐᓇᕐᓂᐊᕐᒪᑕ ᖃᓄᖅ 

ᐋᓐᓂᖏᓐᓂᖅᓴᐅᔪᓐᓇᕐᓂᐊᕐᒪᖔᑕ ᐊᒻᒪᓗ ᓇᖕᒥᓂᖅ ᐊᑦᑕᕐᓇᖏᓐᓂᖅᓴᐅᑎᑦᑎᔪᓐᓇᕐᒪᖔᑕ. ᑖᒃᑯᐊ 

ᐊᑦᑕᕐᓇᖅᑐᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᑭᒃᑯᓕᒫᓄᑦ ᑐᓂᐅᖅᑲᖅᑕᐅᖃᑦᑕᖅᑐᑦ ᐃᖅᑲᓇᐃᔭᑦᑎᐊᖁᓪᓗᒋᑦ 

ᐊᑦᑕᕐᓇᖏᑦᑐᒥ. ᑕᒪᒃᑯᐊ ᐅᖃᓕᒫᒐᑦ ᐊᑐᕐᒥᔪᑦ ᐃᑭᐊᖅᑭᕕᒃᑯᓪᓗ ᐃᓕᓐᓂᐊᕈᑎᒃᓴᓂᒃ ᐱᑕᖃᐅᖅᖢᓂ. 

ᕿᑐᕐᖓᓖᑦ, ᐃᓕᓴᐃᔩᑦ, ᑭᓇᒃᑯᑐᐃᓐᓇᓪᓗ ᒪᒃᑯᒃᑐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᖃᐅᔨᒪᓂᖅᓴᐅᖁᓪᓗᒋᑦ. 

 

mailto:victimservices@gov.nu.ca


ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2022-ᒥ ᑖᒃᑯᐊ ᑲᒥᓴᒃᑯᑦ ᒪᒃᑯᒃᑐᓄᑦ ᓯᕗᒃᑲᑕᖅᑎᑦᑎᓂᕐᒧᑦ ᐃᓕᓐᓂᐊᖅᑎᑦᑎᓚᐅᕐᒥᔪᑦ ᐊᒻᒪᓗ 

ᐃᓕᓐᓂᐊᕈᓐᓇᖅᑐᑦ ᒪᒃᑯᒃᑐᑦ ᐊᕐᕌᒍᓖᑦ 14 ᐊᒻᒪᓗ 24 ᐊᑯᓐᓂᖏᓐᓂ ᐃᑭᐊᖅᑭᕕᒃᑯᑦ wssc@.nt.ca. 

 

ᑲᔪᖏᖅᓴᐃᕗᖓ ᒪᓕᒐᓕᐅᖅᑎᓂᒃ ᑕᒪᒃᑯᓂᖓ ᐊᑐᐃᓐᓇᕈᐃᖁᓪᓗᒋᑦ, ᐃᓚᐅᔪᓐᓇᕐᓂᐊᕐᒪᑕ ᓯᕗᓪᓕᖅᐹᑦᑎᐊᕐᒥ 

ᐃᓕᓐᓂᐊᖅᑎᑕᐅᑎᓪᓗᒋᑦ ᒪᒃᑯᒃᑐᖅ. ᑕᒪᓐᓇ ᐊᓪᓗᕆᐊᕈᑎᑦᑎᐊᕙᒃ ᐃᖅᑲᓇᐃᔮᓂᒃ ᕿᓂᖅᐸᓪᓕᐊᓕᖅᑎᓪᓗᒋᑦ 

ᐊᑦᑕᕐᓇᖏᓐᓂᖅᓴᒦᑦᑐᓐᓇᖁᓪᓗᒋᓪᓗ ᑭᒃᑐᐃᓐᓇᐃᑦ ᐃᖅᑲᓇᐃᔭᕐᕕᖕᓄᑦ ᐃᓯᖅᐸᓪᓂᐊᔪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 059 - 6(2): ᑐᒃᑐᐃᑦ ᖃᓄᐃᓕᖓᓕᕐᓂᖏᓐᓂᒃ ᖃᐃᔨᓴᐃᓃᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᓪᓛᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᑭᑉᐳᖓ ᑐᓴᖅᑎᑦᑎᒋᐊᕋᓱᒃᓱᖓ ᑖᒃᑯᐊ 

ᒪᕐᕉᒃ ᑐᒃᑐᓕᕆᕝᕕᐅᖃᖅᑐᐃᑦ ᒥᒃᓵᓄᑦ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᒃᑯᐊ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᑦᑎᐊᖅᓱᑎᒃ ᐊᒻᒪᓗ 

ᐊᑦᑕᓇᖅᑐᒥᑎᑦᑎᓇᑎᒃ ᑖᒃᑯᓂᖓ ᓈᓴᐃᔪᓐᓇᖅᓯᓚᐅᕐᒪᑕ ᕿᑭᖅᑖᓘᑉ ᑐᒃᑐᖁᑎᖏᓐᓂᒃ ᑕᒫᓂ ᐅᑭᐅᖑᔪᖅ. 

 

ᑕᐃᑲᓂ ᒫᑦᓯᒥ ᐊᒻᒪᓗ ᐄᑉᐳᓘ ᐃᖅᑲᓇᐃᔭᖅᑏᑦ, ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᖃᐅᔨᓴᓚᐅᖅᐳᑦ, ᓈᓴᐃᓚᐅᖅᐳᑦ 

ᑖᒃᑯᓂᖓ ᓂᒋᐊᓃᖅᑐᒥᒃ ᕿᑭᖅᑖᓗᒻᒥᑦ ᑐᒃᑐᓂᒃ, ᑖᒃᑯᐊᓗ ᖃᐅᔨᓴᖅᑕᐅᓪᓗᑎᒃ ᑖᒃᑯᐊ 

ᓄᕐᕋᖃᐅᑦᑎᐊᕋᓗᐊᕐᒪᑕᑭᐊᖅ ᐊᒻᒪᓗ ᑖᒃᑯᐊ ᐸᖕᓃᑦ, ᐊᕐᓇᓪᓗᐃᑦ, ᐊᒻᒪᓗ ᓄᕐᕋᐃᑦ ᓈᓴᖅᑕᐅᓯᓐᓈᖅᓯᒪᓪᓗᑎᒃ. 

ᑕᐃᒪ ᓄᓇᓕᖕᓄᑦ ᑐᓴᐅᒪᑎᑦᑎᓂᐊᕐᒥᔪᒍᑦ ᑕᒪᒃᑯᐊ ᐱᔭᕇᖅᑕᐅᔾᔫᒥᑉᐸᑕ. 

 

ᑖᒃᑯᐊ ᖃᐅᔨᓴᖅᑕᐅᔾᔪᑎᖏᑦ ᑕᒫᓂ ᑲᔪᓯᓯᒪᒻᒪᑕ 2021-ᒥᑦ ᓈᓴᐃᓚᐅᖅᑕᖏᑦᑎᒍᑦ. ᑖᒃᑯᓄᖓ ᑐᓂᓯᒪᓕᖅᓱᑎᒍᑦ 

ᑲᑎᒪᔨᐅᖃᑎᒋᔨᔭᑦᑎᓐᓄᑦ ᑕᒫᓂ ᐅᓂᒃᑳᓕᐊᕆᔭᐅᔭᕇᓚᐅᖅᑐᑦ ᑏᓴᕝᕙ 2021-ᖑᑎᒡᓗᒍ. 

 

ᐱᓕᕆᕕᒋᔭᕋ ᑖᒃᑯᓂᖓ ᐅᖃᓪᓚᖃᑎᖃᖃᑦᑕᖅᐳᖅ ᑖᒃᑯᓂᖓ ᕿᑭᖅᑖᓗᖕᒥ ᐊᖑᓇᓱᒃᑏᑦ 

ᐆᒪᔪᕐᓂᐊᖅᑎᒃᑯᖏᓐᓂᒃ ᑕᓚᕘᒃᑯᑦ ᑕᐃᑲᓂ ᕕᐅᓗᐊᓕᐅᑎᓪᓗᒍ ᐊᒻᒪᓗ ᑕᕝᕗᖓ ᓲᕐᓗ 

ᑲᑎᒪᖃᑎᒌᓪᓚᑦᑖᕈᓐᓇᓚᐅᓐᖏᒻᒪᑕ ᑕᐃᒪᓐᓇᐃᓕᖓᑎᓪᓗᒍ. ᐱᖓᓱᐃᖅᓱᖅᓱᓂᒃ ᑖᓐᓇ ᑭᖑᕙᕆᐊᖅᓯᒪᓚᐅᕐᒪᑦ 

ᐊᕐᕌᒎᒃ ᒪᕐᕉᓐᓄᒃ ᐱᔾᔪᑎᒋᔭᐅᓪᓗᓂ ᑖᓐᓇ ᓄᕙᓐᓇᕐᔪᐊᖃᖅᑎᓪᓗᒍ ᖃᖓᑕᔪᓐᓇᖅᑎᑕᐅᓚᐅᓐᖏᓐᓂᑦᑎᓐᓄᑦ.  

 

ᑖᓐᓇ ᐱᓕᕆᕝᕕᒐ ᑖᔅᓱᒥᖓ ᐱᓕᕆᕐᔪᐊᖅᓯᒪᒻᒪᑦ ᑐᓴᐅᑎᑦᑎᓇᓱᓐᓂᕐᒧᑦ ᐊᒻᒪᓗ ᑲᑎᒪᓂᒃᓴᐃᑦ 

ᑲᑎᒪᓂᒃᓴᐅᒃᑲᓐᓂᕐᓂᐊᖅᑐᐃᑦ ᐸᕐᓇᒃᑕᐅᕙᓪᓕᐊᖏᓐᓇᖅᐳᑦ ᑕᐃᒪᓐᓇᓗ ᑖᒃᑯᓄᖓ ᓄᓇᕗᑦ 

ᐆᒪᔪᓕᕆᔨᕐᔪᐊᒃᑯᖏᓐᓄᑦ ᑲᑎᒪᔨᖏᓐᓄᑦ ᑐᓂᓯᓯᒪᓕᖅᐳᒍᑦ ᑖᓐᓇ ᑲᑎᒪᐅᖅᑕᐅᓂᐊᕐᒪᑦ ᑖᒃᑯᐊ 

ᖃᓄᐃᓕᖓᓂᐊᓕᕐᒪᑕᑭᐊᖅ ᕿᑭᖅᑖᓘᑉ ᑐᒃᑐᖁᑎᖏᑦᑕ ᒥᔅᓵᓄᑦ. 

 

ᐅᖃᖅᑎᑦᑎᔨ, ᖁᕕᐊᓱᒃᑲᓐᓂᖅᐳᖓ ᐅᓂᒃᑳᕈᓐᓇᕋᒪ ᑕᒫᓂ ᐅᐱᕐᖔᖑᕋᑖᖅᑐᖅ ᓈᓴᐃᔪᖃᓚᐅᕐᒥᒻᒪᑦ ᐊᒻᒪᓗ 

ᑖᓐᓇ ᐱᔭᕇᑦᑎᐊᖅᓯᒪᓪᓗᓂ ᓄᓇᕗᒻᒥ ᐊᒥᓱᓛᑦ ᑐᒃᑐᐃᑦ ᑐᒃᑯᖃᕐᕕᐊᓂ ᑕᐃᑲᓂ ᑭᕙᓪᓕᕐᒥ, ᖃᒪᓂᕐᔪᐊᕐᒥ 

ᐊᑎᖃᖅᑎᑕᐅᔪᐃᑦ ᑕᐃᒃᑯᐊ ᑐᒃᑐᐃᑦ. 

 

ᐅᖃᖅᑎᑦᑎᔨ, ᑖᒃᑯᐊ ᓈᓴᖅᑕᐅᑦᑎᐊᓚᐅᖅᓱᑎᒃ ᖃᒪᓂᕐᔪᐊᑉ ᑐᒃᑐᖁᑎᖏᑦ ᐅᐱᕐᖔᖑᔪᖅ ᑕᐃᒪᓗ 

ᓂᕆᐅᑦᑎᐊᖅᐳᒍᑦ ᐅᓂᒃᑳᓕᐊᕆᔭᐅᓂᐊᖅᑐᓂᒃ ᑭᓯᐊᓂ ᐅᔾᔨᕈᓱᒃᐳᒍᑦ ᐊᒥᓲᔪᓐᓃᖅᐸᓪᓕᐊᓂᖏᑦ 

ᓱᒃᑲᐃᒃᑲᓗᐊᖅᓱᓂ ᑭᓯᐊᓂ ᐊᒥᓲᒐᓗᐊᖅᓱᑎᒡᓗ ᑐᒃᑐᖁᑎᖏᑦ.  

 

ᐅᖃᖅᑎᑦᑎᔨ, ᑖᓐᓇ ᓈᓴᖅᑕᐅᓚᐅᖅᑐᖅ ᐅᓂᒃᑳᓕᐊᖓ ᐱᔭᕇᖅᑕᐅᒻᒥᒃᐸᑦ ᐋᖅᑭᔅᓱᖅᑕᐅᒻᒥᔪᖅ ᓄᓇᓕᖁᑎᖏᑦ 

ᐅᓂᒃᑳᕐᕕᐅᑦᑎᐊᓛᕆᕗᖅ. ᐱᓕᕆᕝᕕᒐ ᑖᒃᑯᓂᖓᓗ ᑲᑎᒪᔨᐅᖃᑎᑦᑎᓐᓂᒃ ᐱᓕᕆᖃᑎᖃᑦᑎᐊᕐᓂᐊᖅᓱᑕ ᑕᒃᑯᐊᓗ 

mailto:wssc@.nt.ca

ᐹᕗᓕ ᐊᒻᒪᓗ ᖃᒪᓂᕐᔪᐊᖅ ᑐᒃᑐᓂᒃ ᑲᑎᒪᔨᐅᔪᐃᑦ ᐅᖃᓪᓚᖃᑎᒋᔪᒪᓛᕆᓪᓗᑎᒍᑦ ᖃᓄᐃᓕᖓᖁᔨᓕᕐᒪᑕᑭᐊᖅ 

ᑖᒃᑯᐊ ᐸᖅᑭᑦᑎᐊᕈᓱᓐᓂᕐᒧᑦ ᑖᒃᑯᓂᖓ ᑐᒃᑐᓂᒃ ᑕᕝᕙᓃᑦᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 060 - 6(2): ᐃᓚᒌᑦ ᓄᓇᕗᑦ 2022 ᐊᔪᓐᖏᓐᓂᕐᒧᑦ ᑲᓇᑕᒥ ᐅᔭᒥᒃᑖᖅᑐᑦ 

(ᓇᑲᓱᒃ) 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃ ᐃᓕᓴᕆᒃᑲᓐᓂᕈᓐᓇᕋᕕᓐᖓ.  

 

ᐅᖃᖅᑎᑦᑎᔨ, ᓇᖏᖅᓯᕗᖓ ᐅᓪᓗᒥ ᖁᕕᐊᓇᖅᑐᒥᒃ ᑐᓴᖅᑎᑦᑎᓪᓗᖓ 2022 ᐃᓚᒌᓄᑦ ᓄᓇᕗᒻᒥ 

ᐃᓚᐅᖃᑕᐅᓚᐅᕐᒪᑕ ᐊᔪᓐᖏᓐᓂᕐᒧᑦ ᑲᓇᑕᒥ ᓄᓇᓕᓐᓂ ᐊᕕᑦᑐᖅᓯᒪᓂᐅᔪᓂᒃ ᓵᓚᖃᕋᓱᐊᕐᓂᕐᒥᒃ ᒪᐃ 26ᒥᑦ ᒪᐃ 

27ᒧᑦ ᐱᑎᓪᓗᒋᑦ ᓵᓚᖃᕈᑎᓂᒃ ᐱᖓᓱᓂᒃ ᐅᔭᒥᖕᓂᒃ. ᐊᔪᓐᖏᓐᓂᕐᒧᑦ ᑲᓇᑕᒥ ᓄᓇᕗᒻᒥ ᑮᓇᐅᔭᖃᖅᑎᑕᐅᔪᑦ 

ᐃᓄᓕᕆᔨᒃᑯᑦ ᐃᖅᑲᓇᐃᔮᕆᔭᐅᔪᒪᔪᓂᒃ ᐱᕚᓪᓕᑎᑦᑎᓂᕐᒧᑦ ᐃᖅᑲᓇᐃᔭᕐᕕᖓᓂᒃ ᐊᑐᕐᓗᑎᓪᓗ 

ᐃᖅᑲᓇᐃᔮᖃᕈᓐᓇᖅᑐᓄᑦ ᐱᓕᕆᐊᔅᓴᓂᒃ.  

 

(ᑐᓵᔨᑎᒍᑦ) ᐅᐃᓗ ᐅᐊᑦᓴᓐ ᐃᖃᓗᖕᒥᐅᑕᖅ ᕿᓪᓕᖅᑐᖅᑖᓚᐅᖅᑐᖅ ᐊᒻᒪᓗ RBCᒃᑯᑦ ᐱᐅᓂᖅᐹᖏᓐᓂᒃ ᐊᒻᒪᓗ 

$1,500 ᐃᓕᓐᓂᐊᕈᑎᒃᓴᓄᑦ ᐊᐅᓚᔫᓕᐊᕆᔭᐅᓯᒪᔪᓂᒃ ᓴᓇᑎᓪᓗᒋᑦ. ᒫᒃ ᐹᕕ ᐃᖃᓗᖕᒥᐅᑕᖅ 

ᕿᓪᓕᖅᑐᖅᑖᓚᐅᕐᒥᔪᖅ ᐊᔾᔨᓕᐅᕆᓂᖓ ᐱᓪᓗᒍ. ᑕᐃᕕᑦ ᐊᒡᓘᒃᑲᖅ ᐃᖃᓗᖕᒥᐅᑕᖅ ᓵᓚᒃᓴᓚᐅᕐᒥᔪᖅ. ᒥᔅᑕ 

ᐊᒡᓘᒃᑲᖅ ᐃᓚᒋᔭᐅᖃᑕᐅᓂᐊᕐᒥᔪᖅ ᐃᓚᒌᒃᑐᓄᑦ ᑲᓇᑕᒥᐅᓂᒃ 46ᒋᔭᖓᓐᓂᒃ ᐊᑭᑦᑐᕋᐅᑎᓕᖅᐸᑕ ᓵᓐᒐᐃ 

ᑦᓴᐃᓂ ᐊᒃᑑᐸ ᕿᑎᕋᖅᐸᑦ 2020ᒥ.  

 

ᐅᖃᖅᑎ, ᖁᕕᐊᓲᑎᒋᔪᒪᔭᒃᑲ ᑖᒃᑯᐊ ᐅᔭᒥᒃᑕᕕᓃᑦ ᓄᓇᕗᒻᒧᑦ ᑕᒪᑐᒪᓂ. ᐊᒻᒪᓗ ᐊᒃᓱᕈᖅᓯᒪᓂᖏᓐᓂᒃ 

ᖃᐅᔨᒪᖕᒥᔪᖓ ᐃᑲᔪᖅᑐᐃᓂᖃᑦᑎᐊᓚᐅᕐᓂᖏᓐᓂᑦᑕᐅᖅ ᑖᒃᑯᓇᓂ ᐃᓚᐅᓂᐊᖅᑎᓪᓗᒍ ᓄᓇᕗᑦ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 061 - 6(2): ᐃᒡᓗᓕᐅᕐᓂᕐᒧᑦ ᐱᓕᕆᐊᑦ ᑲᔪᓯᔪᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑏᑦ ᖃᐅᔨᒪᑦᓯᐊᖅᑐᑦ 

ᐊᑦᓱᕈᕐᓇᕐᓂᖏᓐᓂᒃ ᑲᔪᓯᕙᓪᓕᐊᑎᓪᓗᑕ ᐊᑭᑐᔫᑎᑦ ᐱᓕᕆᐊᒃᓴᓄᑦ ᓄᓇᕗᒻᒥ.  

 

ᑖᒃᑯᐊ ᐊᓯᖏᑎᑐᑦ ᓴᓇᕝᕕᐅᔪᓂᒃ ᐃᒡᓗᓕᐅᖅᑏᑦ ᓂᕆᐅᖕᓇᓐᖏᑦᑐᓄᑦ ᐊᑦᓱᕉᑎᖃᖅᓯᒪᕗᑦ 

ᐃᓚᑦᓴᖅᑖᕐᕕᐅᕙᑦᑐᓂᒃ ᐃᖅᑲᓇᐃᔭᖅᑎᑭᑦᓴᕐᓂᖅ, ᐊᒻᒪᓗ ᒫᓐᓇᓵᖅ ᐊᑭᑦᑐᖅᐸᓪᓕᐊᔪᓄᑦ. 

 

ᐅᒥᐊᕐᔪᐊᒃᑰᖅᑐᒃᓴᑦ ᓇᐃᑦᑐᒥᒃ ᐃᒡᓗᓕᐅᕐᓇᒥ ᒥᑭᔪᒥᒡᓗ ᑳᓐᑐᕌᖃᖅᑎᒥᒃ ᐊᕐᕌᒍᑕᒫᑦ ᐊᑦᓱᕈᕐᓇᕈᑕᐅᕙᒃᑭᕕᖅ. 

ᑭᓯᐊᓂᓕ ᑖᒃᑯᐊ ᐊᑦᓱᕈᕐᓇᖅᑐᑦ ᐃᓚᓯᒪᓕᕐᒪᑕ ᐊᑭᑦᑐᖅᐸᓪᓕᐊᔪᓂᒃ ᐊᒻᒪᓗ ᐱᓇᔪᒻᒪᕆᐊᓗᒃᑐᑦ ᐃᒡᓗᒃᓴᑦ 

ᐃᓚᒃᓴᖏᓐᓂᒃ ᐊᔪᓐᖏᑦᑎᐊᖅᑐᓂᓪᓗ ᐃᖅᑲᓇᐃᔭᖅᑎᓂᒃ ᑲᓇᑕᒥ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐊᒥᓱᑦ ᐱᓕᕆᐊᒃᓴᐃᑦ ᐅᖓᑖᓅᕈᑎᔪᑦ ᐊᖏᖅᑕᐅᓯᒪᔪᓂᒃ ᑮᓇᐅᔭᖅᑐᕈᑎᒃᓴᓂᒃ 

ᓈᒻᒪᑐᐃᓐᓇᖅᑐᖅ ᒪᓕᒐᓕᐅᖅᑏᑦ ᐃᓱᒫᓘᑎᖃᕐᓂᖏᓐᓂᒃ ᖃᓄᖅ ᓇᓚᐅᑦᑖᖅᑕᐅᓯᒪᔪᑦ ᐱᕙᓪᓕᐊᑎᑕᐅᕙᒻᒪᖔᑕ. 

ᐅᖃᐅᑎᔪᒪᕙᒃᑲ ᐃᓚᒋᔭᐅᔪᑦ ᐅᑯᐊ ᓇᓚᐅᑦᑖᖅᓴᐅᓯᒪᔪᑦ ᐋᖅᑭᒃᑕᐅᖃᑦᑕᖅᑐᑦ ᐊᑐᖅᑐᑎᒃ ᐆᒻᒪᕆᒃᑐᓂᒃ 

ᓴᓇᕝᕕᖕᓂᑦ ᐱᐅᓯᕆᔭᐅᕙᒃᑐᓂᒃ ᐋᖅᑭᒍᑕᐅᖃᑦᑕᖅᑐᖅ ᐊᑭᑐᔫᑎᓄᑦ ᐱᓕᕆᐊᒃᓴᓄᑦ ᑮᓇᐅᔭᖅᑐᕈᑎᒃᓴᖏᓐᓂᒃ 

ᐊᒥᓱᓄ ᐊᕐᕌᒍᓄᑦ. ᒐᕙᒪᒃᑯᑦ ᐊᑐᖃᑦᑕᖅᑐᑦ ᓴᓇᕝᕕᖕᓂᑦ ᐃᓕᓴᕆᔭᐅᓯᒪᔪᓂᒃ ᐱᐊᓂᒃᓯᕙᒃᑐᑎᓪᓗ ᐊᒥᓱᓂᒃ 

ᓇᓚᐅᑦᑖᖅᓴᐅᓯᒪᔪᓂᒃ ᐸᖕᓇᐅᓯᐅᖅᑎᓪᓗᒋᑦ ᑎᑎᕋᐅᔭᖅᑎᓪᓗᒋᓪᓗ ᐱᓕᕆᐊᒃᓴᓂᒃ. ᐊᑭᖏᑦ 

ᐃᖅᑲᓇᐃᔭᖅᑎᑦᑎᓂᖕᒧᑦ ᐃᓚᒃᓴᓄᓪᓗ ᓱᕐᕌᓗᐊᓚᐅᓐᖏᑦᑐᑦ ᐊᒻᒪ ᓇᓚᐅᑦᑖᒐᒃᓴᐅᓪᓗᑎᒃ, ᑕᐃᒪᐃᓐᓂᖓᓄᑦ 

ᒫᓐᓇ ᓂᐅᕐᕈᑕᐅᔪᑦ ᖃᓄᐃᓕᖓᓂᖏᑦ ᐊᒻᒪ ᐊᑭᑦᑐᖅᐸᓪᓕᐊᔪᑦ ᐊᒃᓱᕉᑕᐅᓕᖃᑦᑕᖅᐳᑦ ᓴᓇᕝᕕᐊᓗᖕᓄᑦ 

ᓂᕆᐅᓇᓐᖏᑦᑐᒃᑯᑦ.  

 

ᐅᖃᖅᑎᑦᑎᔩ, ᐊᑭᑦᑐᕋᐅᑎᓂᒃ ᐅᖓᑖᓄᐊᕌᖓᑕ ᐊᖏᖅᓴᐅᓯᒪᔪᑦ ᑮᓇᐅᔭᖅᑐᕈᑎᒃᓴᖏᑦ, ᑕᒪᓐᓇ 

ᒪᑐᓯᔭᕆᐊᖃᕐᓂᕗᑦ ᐊᑭᑦᑐᕋᐅᑎᔪᓂᒃ ᐊᒻᒪᓗ ᐱᓕᕆᖃᑎᖃᕐᓗᑕ ᐱᓕᕆᕕᐅᔪᓂᒃ ᐃᓱᒪᓕᐅᕋᓱᐊᕐᓗᑕ 

ᑭᖑᕙᕆᐊᖅᑕᐅᓂᖓᓄᑦ, ᓄᖅᑲᖅᑎᑕᐅᓂᖓᓄᑦ ᐅᕝᕙᓘᓐᓃᑦ ᑲᔪᓯᓂᖓᓄᑦ ᑮᓇᐅᔭᖅᑖᕋᓱᒃᑲᓐᓂᕐᓗᑎᒃ 

ᒪᓕᒐᓕᐅᕐᕕᖕᒥᑦ. ᐊᕐᕌᒍᓂᒃ ᐊᑐᖅᑕᐅᒐᔪᒃᑐᓂ, ᐱᓕᕆᕝᕕᐅᔪᑦ ᐊᓯᔾᔨᖅᑐᐃᔪᓐᓇᓚᐅᖅᑐᑦ ᐊᑭᑐᔫᑎᓄᑦ ᑮᓇᐅᔭᓂᒃ 

ᐊᓯᐊᓂᒃ ᐃᓗᐊᓂ ᐊᑭᑐᔫᑎᓄᑦ ᐸᖕᓇᐅᑎᒥᒃ. ᐊᑭᑦᑐᕋᐅᑎᓂᒃ ᐊᑭᑐᖅᐸᓪᓕᐊᑎᓪᓗᒋᑦ. ᒫᓐᓇ 

ᐊᑐᒐᒃᓴᐅᔪᓐᓃᖅᑐᖅ.  

 

ᐅᖃᖅᑎᑦᑎᔩ, ᐊᑭᑐᓂᖅᓴᐅᑎᓪᓗᒋᑦ ᐊᑭᑦᑐᕋᐅᑎᓄᑦ ᐊᑭᖏᑦ ᐊᒃᑐᐃᔾᔪᑕᐅᖃᑦᑕᖅᓯᒪᕗᑦ ᐊᒥᓱᓂᒃ ᐱᓕᕆᐊᒃᓴᓂᒃ 

ᐋᖅᑭᒃᑕᐅᓯᒪᓚᐅᖅᑐᑦ 2022-ᒥ ᐃᒡᓗᓕᐅᕐᓇᒥᒃ ᑭᓯᐊᓂᓕ, ᐊᒥᓱᑦ ᑲᔪᓯᓕᖅᑐᑦ ᐊᔾᔨᒌᓐᖏᑦᑐᑎᒍᑦ 

ᑭᖑᓕᕇᖏᑎᒍᑦ. ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᓱᓕ ᐊᐅᓚᑦᑎᕗᑦ 46-ᓂᒃ ᐱᓕᕆᐊᒃᓴᓂᒃ 

ᐊᔾᔨᒌᓐᖏᑦᑐᓂᒃ ᑭᖑᓕᕇᖏᓐᓂᒃ ᓴᓇᒪᓂᖓᑕ ᑕᐅᑦᑐᒃᓴᖏᓐᓂᒃ ᐊᒻᒪ 70-ᓂᒃ ᐱᓕᕆᐊᒃᓴᓂᒃ ᐊᔾᔨᒌᓐᖏᑦᑐᓂᒃ 

ᓴᓇᔭᐅᔪᓂᒃ. ᑖᒃᑯᐊ ᐱᓕᕆᐊᒃᓴᐃᑦ ᑲᑎᑦᑐᒋᑦ ᑮᓇᐅᔭᖅᑐᕈᑎᒃᓴᖏᑦ ᐊᑭᖃᖅᑎᒋᓪᓗᑎᒃ $700 ᒥᓕᐊᓐ 

ᖃᓂᒋᔮᓂ.  

 

ᐅᖃᖅᑎᑦᑎᔩ, ᐊᑭᑦᑐᕋᐅᑎᓂᖅ ᐅᑎᕐᓂᐊᓕᖅᑐᖅ ᑕᐃᒪᐃᑉᐸᒃᑕᖓᓄᑦ ᓂᐅᕕᐊᒃᓴᖃᖃᑦᑕᖅᑐᖅ 

ᐋᖅᑭᐅᒪᑦᑎᐊᓕᖅᐸᑕ. ᑕᐃᒪᓕ, ᒐᕙᒪᒃᑯᑦ ᖃᐅᔨᓴᕆᐊᖃᖅᐳᑦ ᒫᓐᓇ ᓂᐅᕕᐊᒃᓴᖃᖅᐸᒃᑐᑦ ᐊᒻᒪ 

ᓯᕗᓪᓕᐅᑎᔭᕆᐊᓕᖕᓂᒃ ᐋᖅᑭᒃᓱᐃᓗᑎᒃ ᐊᑭᑐᔪᑦ ᐱᓕᕆᐊᓂᒃ ᖃᐅᔨᒪᔾᔪᑎᒃᓴᓂᒃ ᓈᒻᒪᒃᓯᓕᖅᓯᒪᒐᓗᐊᕐᒪᖔᑦᑕ 

ᐊᐅᓚᔪᓐᓇᐅᑎᓄᑦ ᐱᔭᐅᔭᕆᐊᓕᖕᓄᑦ ᓄᓇᕘᒥ. ᐱᓕᕆᕝᕕᒐ ᕿᓃᓐᓇᕐᓂᐊᖅᑐᖅ ᓂᐅᕕᖃᑦᑕᕐᓂᕐᒧᑦ 

ᓇᓖᕌᕈᑎᓂᒃ ᐱᕙᓪᓕᐊᖏᓐᓇᕈᑎᒋᓂᐊᕐᓗᑎᒍ ᒪᑭᒪᐅᑎᓄᑦ ᐱᓕᕆᐊᒃᓴᓄᑦ ᐱᒻᒪᕆᐅᔪᑦ ᓄᓇᕗᑦ ᓄᓇᓕᖏᓐᓂᒃ 

ᐊᒻᒪᓗ ᑎᑭᓪᓗᒋᑦ ᓯᕗᓪᓕᐅᔾᔭᒃᓴᑦ ᑲᑐᔾᔨᓗᑕ ᐱᓕᕆᐊᒃᓴᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓴᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᕆᔭᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᔅ ᑯᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 062 - 6(2): ᓄᑖᑦ ᐱᓕᕆᐊᖑᓛᖅᑐᑦ ᓯᑎᐱᕆ 2022 (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓛᒃᑯᑦ ᓄᓇᕗᒻᒥᐅᑕᐃᑦ ᒪᓕᒐᓕᐅᖅᑎᐅᖃᑎᒃᑲᓗ. 

ᖁᕕᐊᓇᓪᓚᕆᑉᐳᖅ ᐅᓪᓛᖅ ᐅᕙᓃᒃᑲᒪ.  

 

ᐅᖃᖅᑎ, ᐅᐱᒍᓱᑦᑐᖓ ᐅᕙᓂ ᓂᑯᕕᖓᒍᓐᓇᕋᒪ ᐅᓂᒃᑳᖃᕐᓗᖓ ᐃᓕᔅᓯᓐᓄᑦ ᓄᑖᓂᒃ ᐃᓕᓐᓂᐊᕋᔅᓴᓂᒃ 

ᓴᖅᑭᖅᑕᐅᓛᓕᕐᒥᔪᓂᒃ ᓯᓚᑦᑐᓴᕐᕕᒻᒥ ᓯᑎᕝᕙᐅᓕᖅᑲᑦ 2022ᒥ. ᐅᑯᐊ ᓄᑖᑦ ᐱᓕᕆᐊᒃᓴᐃᑦ ᒪᓂᒪᔭᐅᓛᖅ 

ᐊᔾᔨᒌᓐᖏᑦᑐᓂᒃ ᓄᓇᓕᖕᓂᒃ ᓄᓇᕗᓕᒫᒥᑦ. 

ᐱᒋᐊᕐᓗᓂ ᕿᑎᖕᒥᐅᓂᒃ, ᐋᓐᓂᐊᕐᑕᐃᓕᒪᓂᖕᒧᑦ ᓯᕗᓂᐊᓂ ᐱᓕᕆᐊᒃᓴᖅ, ᓂᕿᓕᕆᓂᕐᒥᒃ ᐊᒻᒪᓗ ᐊᐃᑉᐸᖓᓂᒃ 

ᒪᓂᒪᐃᓂᖅ ᐃᓄᓕᕆᔨᒻᒪᕆᕈᕆᐅᖅᓴᕐᓂᖅ ᒪᓂᒪᔭᐅᓛᖅᑐᖅ ᕿᑎᕐᒥᐅᓂ ᓯᓚᑦᑐᖅᓴᕐᕕᖕᒥ ᐃᖃᓗᒃᑑᑦᑎᐊᒥ 

ᐊᒻᒪᓗ ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ ᑰᒑᕈᖕᒥᐅᓛᖅᑐᖅ, ᖁᕐᓗᖅᑐᖅ ᐊᒻᒪᓗ ᑕᓗᕐᔪᐊᓂ. 

 

ᑭᕙᓪᓕᖕᒥ, ᐋᓐᓂᐊᓯᐅᑎᒃᓴᐅᓂᖕᒧᑦ ᐱᓕᕆᐊᒃᓴᖅ ᒪᓂᒪᔭᐅᓛᖅᑐᖅ ᑭᕙᓪᓕᕐᒥ ᓯᓚᑦᑐᖅᓴᕐᕕᒃ ᑲᖏᖅᖠᓂᖕᒥᑦ, 

ᓄᓇᕗᒻᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᖅ ᒪᓂᒪᔭᐅᓛᖅᖢᓂ ᐃᒡᓗᓕᒑᕐᔪᖕᒥ ᐊᒻᒪᓗ ᑎᑭᕋᔪᐊᓂ, 

ᐃᓄᓕᕆᔭᒃᓴᐅᓂᕐᒧᓪᓗ ᒪᓂᒪᔭᐅᓛᖅᖢᓂ ᐊᕐᕕᐊᓂᑦ.  

 

ᕿᑭᖅᑖᓗᖕᒥ, ᓯᓚᑦᑐᖅᓴᕐᕕᒃ ᐃᖃᓗᖕᓂ ᖃᕆᓴᐅᔭᓕᕆᓂᖅ, ᐊᒻᒪᓗ ᐃᓄᓕᕆᓂᖅ ᓄᓇᑦᑕ ᓯᓚᑦᑐᖅᓴᕐᕕᐊᓂ. 

ᐃᓕᓴᐃᔨᐅᓕᒻᒪᒃᓴᕐᓂᖅ ᐱᒋᐊᓛᖅᑐᑦ ᐃᒃᐱᐊᕐᔪᖕᓂ, ᐃᖃᓗᖕᓂ, ᑭᓐᖓᕐᓂ, ᒥᑦᑎᒪᑕᓕᖕᒥ ᐊᒻᒪᓗ ᕿᑭᖅᑕᕐᔪᐊᒥ. 

ᒪᓕᒐᓕᐅᖅᑏᑦ, ᑕᒃᑯᐊ ᐱᓕᕆᐊᖑᓂᐊᖅᑐᑦ ᐃᓚᓕᐅᑎᓪᓗᑎᒃ ᐱᓕᕆᐊᖑᒐᔪᒃᑐᑦ ᓯᓚᑦᑐᖅᓴᕕᖕᒥ 

ᓴᖅᑭᔮᖅᑎᑕᐅᓲᑦ ᐊᕐᕌᒍᑕᒫᑦ, ᐃᓚᓕᐅᑎᓪᓗᑎᒃ ᐃᓐᓇᕐᓄᑦ ᐃᓕᓐᓂᐊᕐᓂᖅ, ᐱᔭᕇᖅᓯᔾᔪᓯᐊᖅ ᓯᕗᓪᓕᖅ 

ᖃᐅᔨᓴᕐᓃᑦ (ᐅᑭᐅᖅᑕᖅᑐᒥ ᐋᓐᓂᐊᓯᐅᑎᑦ), ᐊᕙᑎᓕᕆᓂᕐᒧᑦ ᐱᓕᕆᔾᔪᑎ, ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕐᓂᖅ, 

ᑎᑎᕋᕐᕕᖕᒥ ᐊᐅᓚᑦᑎᔪᓐᓇᕐᓂᖅ, ᐅᑯᐊᓗ ᓴᓇᔪᓕᕆᓂᕐᒧᑦ ᐱᓕᒻᒪᒃᓴᕐᓃᑦ ᓴᓇᑐᓕᖅᓴᕐᕕᒃ ᐊᒻᒪᓗ ᐃᓕᖁᓯᓄᑦ 

ᐱᓕᕆᐊᖑᕙᒃᑐᑦ ᐱᖅᑯᓯᓕᕆᕕᖕᒥ.  

 

ᐃᓕᓐᓂᐊᖅᑏᑦ ᓱᓕ ᐱᕕᖃᖅᐳᑦ ᐱᓇᓱᒍᒪᒍᑎᒃ ᐱᓕᕆᐊᖑᓛᖅᑐᓂᒃ ᐃᓚᓕᐅᑎᔪᓐᓇᖅᐳᑦ ᕙᐃᔅᐳᒃ-ᑯᑦ 

ᐃᕐᖐᓐᓈᖅᑕᐅᒃᑯᑦ recruitment@arcticcollege.ca ᐅᕝᕙᓗᓐᓃᑦ ᓄᓇᓕᔅᓯᓐᓂ ᓯᓚᑦᑐᖅᓴᕐᕕᖕᒧᑦ ᐅᐸᒍᑎᓗᓯ. 

ᖁᐊᓇ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᐊᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᒧᑦ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 6(2): ᑕᓯᖅ ᓱᐱᔪᐊᓘᓚᐅᕐᓂᖓ ᕿᑭᖅᑕᕐᔪᐊᒥ (ᕿᓕᖅᑎ)  

 

ᕿᓕᖅᑎ: ᐅᓪᓛᒃᑯᑦ ᑎᑎᕋᖅᑐᑯᓗᐊᐱᐅᔪᖓ. ᓇᖏᖅᓯᔾᔪᑎᖃᖅᑐᖓ ᐅᓪᓛᒃᑯᑦ ᑕᒪᔅᓯᓕᒫᖅ. ᑭᒡᒐᖅᑐᖅᑕᒃᑲᓗ 

ᐅᓪᓛᒃᑰᖅᑲᔅᓯ.  

 

ᒫᓐᓇᐅᔪᒥ ᓇᓗᓇᐃᖅᓯᒍᒪᓪᓗᖓ ᑐᓴᕋᑖᖅᑲᐅᔭᓐᓂᒃ ᑖᕙᓂ ᓄᓇᑦᑎᓐᓂ ᕿᑭᖅᑕᕐᔪᐊᒥ ᖃᓄᐃᑦᑐᖃᕐᒪᖔᑦ 

ᑐᓴᐅᒪᔪᐃᓐᓇᐅᓂᐊᕐᒪᑕ ᑐᓵᔪᑦ ᑐᓴᖅᓯᒪᓐᖏᑦᑐᓪᓗ ᑐᓴᕐᓗᑎᒃ ᖃᓄᐃᑦᑐᖃᕐᒪᖔᑦ ᓄᓇᑦᑎᓐᓂ ᐊᐅᑉᐸᓪᓕᐊᓂᖓ 

ᑕᒪᓐᓇ ᓄᓇ ᐱᔾᔪᑎᒋᓪᓗᒍ ᒫᓐᓇ ᐊᑦᑐᖅᑕᐅᕋᑖᕐᒪᑦ ᐅᓪᓛᖅ ᑕᑉᐹᖓᑦ ᖃᖅᑲᑎᓐᓂ ᑕᐅᓄᖓ ᓄᓇᖃᕐᕕᑎᓐᓄᑦ. 

ᐱᓕᕆᕕᐅᔪᓄᑦ ᑕᓯᖅ ᓱᐱᔪᐊᓘᓐᓂᖃᐅᕐᒪᑦ ᑕᐃᒪᐃᒋᐅᓐᖏᑦᑐᓂᓗ. 

 

ᑕᐃᒪᐃᖃᑦᑕᓯᐅᖑᒻᒪᑦ, ᑕᐃᒪᐃᔾᔫᒥᔭᓯᐅᖑᒻᒪᑦ ᐊᕐᕌᒍᑕᒫᖑᓐᖏᑦᑑᒐᓗᐊᖅ ᐊᑦᑐᐃᓂᖃᓪᓚᕆᓯᐅᖑᕗᖅ ᒪᑯᓂᖓ 

ᖃᖓᑕᓯᐅᒃᑯᕖᑦ ᒥᕝᕕᑦ ᒪᑐᔭᕆᐊᖃᓯᐅᖑᒻᒪᑦ ᐊᑦᑐᖅᑕᐅᓯᐅᖑᒻᒪᑦ ᑕᑉᐹᓂᓗ ᐅᖅᓱᐊᓗᖃᐅᑏᑦ ᖃᐅᒪᓕᕆᔨᒃᑯᓪᓗ 

ᑕᑉᐹᓂ ᐊᖅᑯᑎᖓ ᑕᑉᐸᓐᓇ ᐊᑦᑐᖅᑕᐅᓯᐅᖑᒻᒪᑕ ᓱᐱᔪᐊᓘᑎᓪᓗᒍ ᑕᓯᖅ. 

 

ᑕᐃᒪᐃᓐᓂᑯᖓᓄᑦ ᒪᑯᐊᓗ ᒪᑐᔭᐅᑎᓪᓗᒍ ᒥᕝᕕᒃ ᑐᐊᕕᕐᓇᖅᑐᑦ ᖃᖓᑕᓯᐅᑦ ᑎᑭᒋᐊᓕᐅᒐᓗᐊᑦ ᒪᑯᐊ 

ᐃᖅᑲᓇᐃᔭᕆᐊᖅᑐᓪᓗ ᖃᓄᑐᐃᓐᓇᖅ ᓄᓇᓕᒃ ᐊᑦᑐᖅᑕᐅᓯᐅᖑᒻᒪᑦ ᑭᖑᕙᕆᐊᕈᑎᒋᓪᓗᒍᓗ. ᑕᒪᓐᓇ 

ᐅᖃᐅᓯᕆᔪᒪᓪᓗᒍ ᓄᓇᖅᑲᑎᒃᑲᓗ ᕿᑭᖅᑕᔪᐊᕐᒥᐅᑦ ᐅᖃᐅᓯᐅᔪᓂᒃ ᒪᓕᑦᑕᐅᖁᔭᐅᔪᓂᒃ ᑕᒪᔅᓱᒥᖓ 

ᐃᑉᐱᒍᓱᑦᑎᐊᕆᐊᑐᐃᓐᓇᖁᓂᐊᕆᕙᔅᓯ.  

 

ᐅᑕᖅᑭᑦᑎᐊᕐᓗᑕᓗ ᑕᒪᓐᓇ ᖃᐅᔨᒪᔭᐅᑐᐃᓐᓇᔾᔮᓐᖏᒻᒥᒻᒪᑦ ᐃᑲᔪᖅᑎᒋᕙᑦᑕᑎᓐᓄᑦ ᐅᖃᐅᓯᕆᔪᒪᓪᓗᒍ ᑕᕝᕗᖓ 

ᓄᓇᑦᑎᓐᓅᓕᖓᔪᖅ ᐅᖃᖅᑎ. ᑖᔅᓱᒥᖓ ᓂᓪᓕᕆᐊᕈᑎᖃᕈᒪᓪᓗᖓ ᐊᐱᖅᓱᕈᑎᒋᒋᐊᒃᑲᓐᓂᖔᑐᐃᓐᓇᓐᖑᓱᓕᕋᒃᑯ 

ᑖᓐᓇ ᕼᐋᒪᓚᓕᕆᔨᒃᑯᓐᓄᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ ᐊᐱᖅᓱᕐᓂᖃᓕᕐᒥᒍᑦᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᐃᕕᓕᒃ ᒪᓕᒐᓕᐅᖅᑎᖓ. ᒥᔅᑕ ᒪᓕᑭ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 6(2): ᐊᐅᓪᓚᖅᓯᒪᑦᑎᐊᖁᔨᓂᖅ ᐅᐱᕐᖔᒥ (ᒪᓕᑭ)  

 

ᒪᓕᑭ: ᖁᔭᓐᓇᒥᒃ ᐅᖃᖅᑎ ᐊᒻᒪ ᐅᓪᓛᒃᑰᖅᐸᒃᑲ ᑭᒡᒐᖅᑐᖅᑕᒃᑲ ᓄᓇᕗᒻᒥᐅᓪᓗ.  

 

mailto:recruitment@arcticcollege.ca

ᐅᖃᖅᑎᑦᑎᔨ, ᐅᐱᕐᖔᖑᓕᕐᒥᖕᒪᑦ ᓇᐅᔮᓂ ᖃᖓᑐᐃᓐᓇᑦᑎᐊᒃᑯᑦ ᐊᐅᓪᓚᖃᑦᑕᓕᕐᒥᖕᒪᑕ 

ᐅᔾᔨᖅᑐᑦᑎᐊᒃᑲᓐᓂᖁᔨᓂᕐᒥᒃ ᓄᓇᕗᒻᒥᐅᓂᒃ ᐊᐅᓪᓚᖃᑦᑕᖅᑐᓂᒃ ᐅᓗᕆᐊᓇᖅᑐᒧᐊᖁᔨᓇᑕ 

ᐅᖃᐅᓯᖃᓚᐅᑲᒍᒪᔪᖓ. 

 

ᐅᐱᕐᖔᒃᑯᑦ ᐊᔪᖅᓯᑕᕐᓇᖅᑐᐃᑦ ᐊᒥᓲᓂᖅᓴᐅᖃᑦᑕᕐᒪᑕ ᐅᑭᐅᕐᒥᐅᑕᓂᒃ. ᖃᐅᔨᒪᑎᑦᑎᑦᑎᐊᖃᑦᑕᕆᑦᑎ 

ᐊᐅᓪᓚᕐᓂᐊᕌᖓᔅᓯ ᓇᒧᓐᖓᐅᖕᒪᖔᔅᓯᓗ ᐊᒻᒪ ᐃᓄᑑᓐᖏᑦᑐᓐᓇᕌᖓᔅᓯ ᐃᓄᑑᓐᖏᖃᑦᑕᕐᓗᓯ ᐊᐅᓪᓚᕐᓂᐊᖅᑐᐃᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ ᐊᒻᒪᓗ 

ᐃᓪᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 6(2): ᓯᓚᑦᑐᖅᓴᕐᕕᒻᒥ ᐃᓱᓕᒃᓯᔪᐃᑦ ᑲᖏᖅᖠᓂᕐᒥ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓛᒃᑯᑦ ᑲᖏᖅᖠᓂᕐᒥᐅᑦ, ᐃᒡᓗᓕᒑᕐᔪᖕᒥᐅᑦ, ᓄᓇᕗᒻᒥᐅᑦ 

ᑲᑎᒪᔨᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑎ ᐄ, ᐅᐱᒍᓱᒍᒪᒐᒪ ᐃᓕᓐᓂᐊᖅᑎᓂᒃ ᐱᔭᕇᓚᐅᖅᑐᓂᒃ ᓄᓇᕗᒻᒥ ᓯᓚᑦᑐᓴᕐᕕᒻᒥ ᑭᕙᓪᓕᐅᑉ 

ᓯᓚᑦᑐᓴᕐᕕᖓᓂ ᑲᖏᖅᓯᓂᕐᒥ. ᐅᑯᐊ ᐱᔭᕇᓚᐅᖅᑐᑦ, ᐊᐅᓚᑦᑎᔨᐅᓂᕐᒧᑦ ᐃᓕᓴᔪᒥᓃᑦ ᐸᐃᑉᐹᖅᑖᖅᑐᑎᒃ:  

 

 ᒐᐃᓪ ᒋᐸᓐᔅ 

 ᓯᐅᓪᕕᐊ ᑲᓪᓗᒃ 

 ᕋᐃᒡᒋᓕ ᐋᑕᒻᔅ-ᓚᓵᓐᔅ  

 ᐃᒫᓄᓪ ᓇᑦᓯᖅ  

 

ᐊᐅᓚᑦᑎᔨᐅᓂᕐᒧᑦ ᐸᐃᑉᐹᑖᖅᑐᒥᓃᑦᑕᐅᖅ:  

 

 ᑕᓴ ᐊᖑᑎᐊᓗᒃ 

 ᔫᑦ ᐸᓂᑲ 

 ᕋᓂ ᑕᓄᔭᒃ 

 ᕋᐃᑦᓱ ᑕᖅᑕᖅ 

 

ᐃᓄᓕᕆᔨᕈᕆᐅᖅᓴᓂᕐᒥᒃ ᐃᓕᓴᕆᔭᐅᔾᔪᑎᑖᖅᑐᐃᑦ ᐸᐃᑉᐹᑖᖅᑐᒥᓃᑦ:  

 

 ᑭᐅᓪᓯ-ᒪᕇ ᐊᑕᓐᖓᓛᖅ  

 ᔨᐅᕈᑏᓐ ᐳᕉᔅ  

 ᔩᓚ ᓴᕕᐊᕐᔪᒃ  

 ᕘᕐᓇ ᐊᕐᓇᑦᑎᐊᖅ ᓯᑐᕆᒃᓚᓐ  

 ᓇᖕᒪᓕᒃ ᕙᐃᔅᒪᓐ  

 

ᐋᓐᓂᐊᓯᐅᖅᑎᕈᖅᐸᓪᓕᐊᓂᕐᒥᒃ ᐃᓕᓐᓂᐊᖅᑐᒥᓃᑦ:  

 

 ᐸᐅᑉ ᑲᔾᔪᒃ 

 ᑭᐅᕋᓐ ᐃᒐᓛᖅ ᑲᓄᓪᓛᖅ 

 ᐋᔅᓕ ᑐᓗᒐᕐᓈᖅ  

 

ᐊᒻᒪ ᒥᓂᔅᑕᖓ ᓯᓚᑦᑐᓴᕐᕕᒃ ᐅᖃᖅᑲᐅᒻᒪᑦ ᑭᖑᓪᓕᕐᒥᒃ ᑕᐃᒪ ᐃᓕᓴᑎᑕᐅᓛᓕᕐᒥᒻᒪᑕᒎᖅ 

ᐋᓐᓂᐊᓯᐅᖅᑎᕈᕆᐅᒃᓴᓂᕐᒥᒃ ᑲᖏᖅᓯᓂᕐᒥ. ᐅᑯᐊ ᐃᓕᓐᓂᐊᖅᑏᑦ ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᐸᓪᓕᐊᓛᖅᑐᐃᑦ ᑕᐃᑯᖓ ᓅᓛᕐᖓᑕ ᐋᓐᓂᐊᓯᐅᖅᑎᕈᓪᓚᕆᕆᐅᖅᓴᓂᕐᒧᑦ ᐅᐱᒋᔪᒪᕙᒃᑲ ᐅᑭᐊᒃᓵᖅ 

ᐱᒋᐊᓛᓕᕐᒥᒻᒪᑕ.  

 

ᐃᓕᓐᓂᐊᖅᑎᓕᒫᑦᑎᐊᓪᓗ ᑖᒃᑯᐊ ᐅᐱᒋᔭᐃᓐᓇᕆᕙᒃᑲ ᓯᓚᒃᑐᓴᕐᕕᒻᒦᖃᑦᑕᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐄ, ᐅᐱᒋᕙᕗᑦ ᐃᓕᓐᓂᐊᖅᑎᖁᑎᓯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑑᑉ 

ᒪᓕᒐᓕᐅᖅᑎᖓ, ᒥᔅᑕ ᖃᐃᓂᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 6(2): ᐃᓕᑕᕆᔭᐅᓂᖓ ᐊᐃᒃ ᐊᖑᑕᐅᑦᑐᖅ ᓇᓂᓯᓚᐅᕐᓂᖏᓐᓄᑦ 

ᕿᓂᖅᑕᐅᔪᓂᒃ (ᖃᐃᕐᓂᖅ)  

 

ᖃᐃᕐᓂᖅ: ᐅᓪᓛᒃᑯᑦ, ᐅᖃᖅᑏ ᐊᒥᑦᑐᕐᒥᐅᓪᓗ.  

 

ᐅᓪᓛᕐᓕ ᓇᖏᖅᓯᔾᔪᑎᖃᖅᐳᖓ ᐃᒡᓗᓕᖕᒥ ᑕᐃᒪ ᑎᑎᕋᕐᕕᓐᓄᐊᖅᑐᖃᓚᐅᕐᒪᑦ ᖠᐅ ᖃᓐᖑᖅ ᖃᐅᔨᔭᒃᓴᕆᔭᓯ 

ᐃᓛᓯᒍᑦ.  

 

ᑖᓐᓇ ᐃᓕᓴᖅᓯᔪᒪᓚᐅᕐᒪᑦ ᐊᕐᕌᒍᐃᑦ ᖄᖏᖅᓯᒪᓕᖅᑐᐃᑦ ᑕᓪᓕᒪᑦ ᑕᐃᑲᓂ ᐃᒡᓗᓕᖕᒥ 

ᐱᖏᖕᓇᖅᑐᖃᓚᐅᖅᓯᒪᓂᖓᓄᑦ. ᑖᓐᓇ ᐃᓕᓴᕆᔪᒪᓚᐅᕐᒪᒍ ᓴᓂᕋᔭᖕᒥᐅᑕᖅ ᐊᐃᓴᑭ ᐊᖑᑕᐅᑦᑐᖅ. ᐊᒃᓱᕈᖅᖢᑎᒃ 

ᕿᓂᓕᓚᐅᖅᓯᒪᖕᒪᑕ ᐅᓪᓗᒐᓴᖕᓄᑦ ᑖᓐᓇ ᐱᖏᖕᓇᖅᑎᓪᓗᓂ ᔫᔩᓐ ᐃᑉᑲᕐᓇᖅ ᐊᒻᒪᓗ ᑲᓇᖦ ᐃᒪᕈᐃᑦᑐᖅ ᐊᒻᒪ 

ᑖᓐᓇ ᒪᒃᑯᒃᑐᖅᑕᐅᖅ ᐱᖃᑖ ᐃᓚᓚᐅᖅᓯᒪᔪᖅ ᐋᓐᑐᕉ ᐊᓗᕈᑦ.  

 

ᑖᒃᑯᐊ ᐱᖏᖕᓇᓕᖅᑎᓪᓗᒋᑦ ᐅᑭᐅᕌᓗᒃᑯᑦ ᓴᐱᓕᓕᖅᑎᓪᓗᒋᑦ, ᓇᓂᔭᐅᓚᐅᖅᓯᒪᖕᒪᑕ. ᑖᓐᓇ 

ᑎᑎᕋᕐᕕᓐᓄᐊᓚᐅᕐᒪᑦ ᖁᔭᓐᓇᒦᑦᑎᐊᖅᐸᕋ ᖠᐅ ᖃᓐᖑᖅ ᐃᓕᓴᖅᓯᔪᒪᓚᐅᕐᒪᑦ ᓴᓂᕋᔭᖕᒥᐅᑕᕐᒥᒃ ᐊᐃᒃ 

ᐊᖑᑕᐅᑦᑐᕐᒥᒃ. ᖁᔭᓕᓯᒪᖕᒪᒡᒎᖅ ᑖᓐᓇ ᐃᒃᑲᕐᓇᖅ ᒫᓐᓇᒧᑦ ᑎᑭᖦᖢᓂ ᐅᖃᐅᓯᕆᖃᑦᑕᕐᒪᒍ.  

 

ᑕᒪᓐᓇ ᐃᓐᓇᐅᓕᖅᖢᓂᓗ ᖁᔭᓕᓂᖅ ᐊᕗᖔᓗᒃ ᑎᑭᓲᖑᖕᒪᓂᓛᒃ ᐅᖃᖅᑎᑦᑎᔩ, ᐃᑲᔪᖅᑕᐅᓯᒪᓪᓗᓂ 

ᖃᓄᑐᐃᓐᓇᖅ. ᑕᐃᒪᓕ ᑖᓐᓇ ᐃᓕᓴᕆᔭᐅᖁᑦᑎᐊᖅᐸᕋ ᐊᐃᒃ ᐊᖑᑕᐅᑦᑐᖅ ᓴᓂᕋᔭᖕᒥᐅᑕᖅ. ᑕᒪᓐᓇ 

ᐱᖏᖕᓇᖅᑐᓕᕆᓂᖅ ᐊᒃᓱᕈᕐᓇᖃᑦᑕᖅᑎᓪᓗᓂ ᑎᑎᕋᕐᕕᓐᓄᐊᖅᑐᐊᓐᓅᓚᐅᕐᒪᑦ. ᑖᓐᓇ ᐃᓕᓴᖅᓯᖁᔨᓪᓗᓂ ᑖᓐᓇ 

ᓇᖏᔾᔪᑎᒋᓵᖅᐸᕋ. ᖁᔭᓐᓇᒦᒃ. ᐊᑏᒃ ᐊᒃᓱᕈᕆᐊᒃᑲᓐᓂᖃᑦᑕᖅᑕ ᐱᖏᖕᓇᖅᑐᖃᓕᕌᖓᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᐊᕕᕐᓇᖅᑐᓕᕆᓂᖅ ᓄᓇᕗᒻᒥ ᐱᒻᒪᕆᐊᓘᖕᒪᑦ ᓱᓕ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 6(2): ᐃᖃᓗᓕᐅᑎᓚᐅᕐᓂᖏᑦ ᐸᓐᓂᖅᑑᒥ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᖃᑎᒋᔪᒪᓪᓗᓯ ᓇᓗᓇᐃᖅᓯᒍᒪᒐᒪ ᑕᒫᓂ 

ᐅᐱᕐᖔᖅ ᐃᖃᓗᓕᐅᑎᑎᓪᓗᒋᑦ ᐸᓐᓂᖅᑑᒥ ᖃᓄᐃᓐᓂᐅᓚᐅᖅᑐᖅ.  

 

ᐄᑉᐳᕉᓪ 9-ᖑᑎᓪᓗᒍ ᐃᖃᓪᓕᐊᓚᐅᖅᑐᑦ ᑕᓯᕐᒥᒃ 400-450-ᐸᓗᐃᑦ ᐃᓄᐃᑦ ᐃᖃᓪᓕᐊᓕᐅᑎᓚᐅᕐᖓᑕ. ᑖᓐᓇ 

ᐊᑕᐅᓯᑐᐊᑦᑎᐊᕐᒥᒃ ᐃᖃᓗᑦᑐᓂ ᓯᕗᓪᓕᖅᐹᒥᓗ ᐊᖏᓛᒥᒃ ᐃᖃᓗᒃᑐᖅ ᐱᓲᑎᑲᓪᓚᑦᑖᓚᐅᖅᑐᖅ, ᑖᓐᓇ ᕉᔅᒥᐅᕆ 

ᑲᓇᔪᖅ. ᑐᖏᓕᕆᓪᓗᓂᐅᒃ $7,000-ᑖᖅᑐᓂ ᔫᓇ ᐋᑯᓗᔾᔪᒃ ᓄᑲᖅᓯᖅ. ᐱᖓᔪᒋᔭᐅᑦᑕᖅᑯᖅ ᑖᒃᑯᐊ ᐊᔾᔨᒌᒥᒃ 

ᐊᖏᓂᖏᒃ ᐃᓛ, ᐃᖃᓗᑦᑕᖏᑦ $5000-ᑖᖅᑐᐃᓐᓇᐅᓚᐅᖅᑐᑦ ᔫᓴᐃᐊ ᐃᕕᒃ ᐊᒻᒪ ᓯᒥᐅᓂ ᑲᒃᑭᒃ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓗ ᐃᖃᓪᓕᐅᑎᔪᓄᑦ ᐃᖃᓪᓕᐅᓕᐅᑎᔪᐃᓐᓇᐅᔪᓐᓇᓲᖑᖏᒻᒥᒻᒪᑕ ᐃᖏᕐᕋᔾᔪᑎᖃᓐᖏᑦᑐᐃᓪᓗ ᐅᕝᕙᓗ 

ᐱᒡᒐᓇᓗᐊᖅᓴᖅᑐᐃᑦ ᓄᓇᓕᖓᓂ ᐸᓐᓂᖅᑑᒥ ᑲᓇᔪᓕᐅᑎᓲᖑᒥᒻᒪᑕ ᑖᓐᓇ ᑲᔪᓯᓂᖃᑦᑎᐊᓚᐅᕐᒥᔪᖅ ᐄᑉᐳᕉᓪ 

23-ᖑᓕᖅᑎᓪᓗᒍ ᑕᐃᒫᔅᓴᐃᓐᓇᖅ 400-ᐸᓗᐃᑦ 450-ᐸᓗᐃᑦ.  

 

ᑖᒃᑯᐊᒃ ᒪᕐᕉᒃ ᑲᔪᓯᒍᓐᓇᖅᐸᓚᐅᓐᖏᒻᒪᑕ ᐱᓗᐊᖅᑐᖅ ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ. ᑭᓯᐊᓂ ᑕᒫᓂ ᑖᒃᑯᐊ 

ᑲᔪᓯᓯᒪᐃᓐᓇᕐᖓᑕ ᐸᕐᓈᕆᔭᖃᖅᑐᑎᒃ ᐃᖃᓗᓕᐅᑎᔪᓄᑦ ᑖᒃᑯᐊ ᖁᔭᓐᓇᒦᕈᒪᕙᒃᑲ ᐃᓕᓴᕆᔪᒪᓪᓗᒋᑦ 

ᑲᒪᔨᐅᓚᐅᖅᑐᑦ. ᔮᓇᔅ ᐊᓕᕙᖅᑕᖅ, ᓕᓐ ᕿᓚᕝᕙᖅ ᐊᒻᒪ ᕉᔅᒥᐅᕆ ᓕᐊ ᐋᑯᓗᔾᔪᒃ. ᑖᒃᑯᐊᓗ ᐊᓯᖏᑦ 

ᐃᑲᔪᖅᓯᒪᔪᐃᑦ ᐸᓐᓂᖅᑑᕐᒥᐅᑕᐃᓪᓗ ᑮᓇᐅᔭᓂᒃ ᓄᐊᔅᓴᐃᒐᓱᑦᑎᓪᓗᒋᑦ ᐃᑲᔪᕕᔾᔪᐊᓲᖑᒻᒪᑕ ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᓇᖏᖅᓯᔾᔪᑎᒋᕙᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᓯᐊᕐᒧᑦ, ᒥᔅ ᑯᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 6(2): ᓯᓚᑦᑐᖅᓴᕐᕕᒻᒥ ᐃᓱᓕᒃᓯᔪᐃᑦ ᐃᖃᓗᒃᑑᑦᑎᐊᕐᒥ (ᑯᕌᔅ)  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ ᐃᖃᓗᑦᑑᑦᓯᐊᕐᒥᐅᑦ, ᓄᓇᕗᒻᒥᐅᑦ.  

 

ᐃᓕᑕᕆᔪᒪᒋᓪᓗᒋᑦᑕᐅᖅ ᐱᔭᕇᖅᓯᓚᐅᖅᑐᑦ ᓯᓚᑦᑐᓴᕐᕕᒻᒥ ᐃᖃᓗᑦᑑᑦᓯᐊᕐᒥᓪᓗ ᐱᔭᕇᕋᑖᓚᐅᖅᑐᐃᑦ 

ᐃᓄᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ. ᒪᕐᕉᒃ ᐱᔭᕇᖅᓯᓚᐅᖅᑐᑦ ᔮᓐ ᐊᖑᓛᓕᒃ ᐊᒻᒪᓗ ᑐᕇᓴ ᕼᐊᑦᓴᓐ ᓛᓂᓐᕗᕆᒃ.  

 

ᑖᒃᑯᐊ ᓯᕗᒧᐊᖁᓇᑦᓯᐊᖅᐳᑦ ᐅᐱᒋᑦᓯᐊᖅᑖᒃᑲ ᑖᒃᑯᐊ ᐊᒻᒪᓗ ᐃᓅᓯᕐᒧᑦ ᐃᑯᖓᒃᑲᓐᓂᖅ 

ᐊᐃᕙᓪᓕᐊᓚᖓᓕᕐᒥᒻᒪᑕ ᓯᕗᒧᖁᑦᓯᐊᓇᖅᐳᑦ. ᖁᐊᓇ ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐱᔭᕇᖅᓯᓚᐅᖅᑐᐊᐲᑦ. ᓯᑕᒫᓄᑦ. ᐅᑎᕈᑏᑦ ᐊᐱᖅᑯᑎᓄᑦ. ᑕᓪᓕᒫᓄᑦ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐸᓐᓂᖅᑑᒧᑦ ᒥᔅ ᓇᑲᓱᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᑐᖓ ᐊᒻᒪᓗ ᐃᓕᓴᖅᓯᒍᒪᓪᓗᖓ ᑕᕝᕗᖓ 

ᐳᓛᕆᐊᖅᓯᒪᔪᑯᓗᓐᓂᒃ. ᐊᐃᑉᐸᕋ ᐅᐃᒐ ᐋᓐᑐᕉ ᓇᑲᓱᒃ, ᓴᑭᑯᓘᒃᑲᓗ ᑖᒃᑯᐊᒃ ᓵᓕᐊ ᓇᑯᓱᒃ ᐊᒻᒪ ᒨᓯᓯ ᓇᑲᓱᒃ 

ᐃᓕᓴᕆᔪᒪᓪᓗᒋᑦ. ᑖᒃᑯᐊ ᐃᑲᔪᖅᑎᓪᓚᕆᐊᓘᒃᑲ ᓇᓪᓕᑦᑎᒋᔨᒃᑲ ᐅᖃᐅᔾᔨᒋᐊᖅᑎᒃᑲ ᑐᓐᖓᓱᑦᑎᑕᐅᑦᑎᐊᕐᓕᑦ 

ᑕᕝᕗᖓ ᐃᓪᓗᐊᓗᒧᑦ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᐳᓛᕐᕕᒻᒧᑦ. ᐃᓕᑕᖅᓯᓂᖅ ᐳᓚᕆᐊᖅᓯᒪᔪᓂᒃ. ᐊᐱᖅᑯᑏᑦ ᐅᖃᐅᓯᒃᑯᑦ.  

 

ᑲᔪᓯᓚᐅᓐᖏᓂᑦᑎᓐᓂ ᖃᐅᔨᒪᒋᑉᓯ ᖁᕐᓗᖅᑐᒧᑦ ᒪᓕᒐᓕᐅᖅᑎ ᐃᓚᐅᔾᔮᖏᒻᒪᑦ ᑲᑎᒪᓂᑦᑎᓐᓄᑦ 

ᐊᖏᕐᕋᐸᓪᓕᐊᒻᒪᑦ ᓇᒻᒥᓂᖅ ᐱᔾᔪᑎᖃᖅᖢᓂ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

ᐊᐱᖅᑯᑦ 132 - 6(2): ᐃᑯᒻᒪᖅᑯᑎᖃᕐᕖᑦ ᑭᖑᕝᕕᖅᑕᐅᓂᖏᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᓯᔩ, ᐊᐱᖅᑯᑎᒐ ᒥᓂᔅᑕᒧᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ.  

 

ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᐊᕐᕕᐊᓂ ᐃᑯᒻᒪᖅᑯᑎᖃᕝᕕᒃ 1971-ᒥ ᓴᓇᔭᐅᓚᐅᖅᓯᒪᒻᒪᑦ ᐊᕐᕌᒍ 50-ᓗᐊᓕᖅᑐᑦ.  

ᐱᑐᖃᐅᓗᐊᓕᖅᑑᒐᓗᐊᖅ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 100 ᐊᕐᕌᒍᐃᑦ ᐊᕝᕙᖓᓂᒃ. ᐃᓐᓇᐅᓂᖅᓴᐅᓕᖅᑐᖓ 

ᑕᐃᒃᑯᓇᓐᖓᑦ, ᑮᑦᑕᑯᓗᒃ. 

 

>>ᐃᒡᓚᖅᑐᑦ 

 

ᒫᓐᓇ ᐸᕐᓇᐅᑎᖏᓐᓂᒃ ᐅᖃᖅᓯᒪᒻᒪᑕ ᐱᓕᕆᐊᖃᖅᐸᓪᓕᐊᒻᒪᑕᒎᖅ ᓴᓇᒪᓂᒃᓴᖏᑦ ᓴᓇᔭᐅᓂᒃᓴᖏᓐᓂᓪᓗ 

ᐃᑯᒻᒪᖅᑯᑎᖃᕐᕕᐅᓂᐊᖅᑐᖅ ᐃᖃᓗᑦᑑᑦᓯᐊᕐᒥ ᐃᖃᓗᑦᑑᑦᓯᐊᖅ, ᐃᒡᓗᓕᒑᕐᔪᒻᒥ, ᑰᒑᕐᔪᒻᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᖁᓪᓕᖅ ᐆᒻᒪᖅᑯᑎᓂᕆᔨᒃᑯᑦ ᐸᕐᓇᐸᓪᓕᐊᓕᓛᖅᓱᑎᒃ ᓴᓇᔭᐅᓂᑦᓴᖓᓂᒃ 

ᐊᕐᕕᐊᑦ ᐃᑯᒻᒪᖅᑯᑎᖓᓂᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. ᑖᓐᓇ 

ᐃᑯᒻᒪᖅᑯᑏᓛᒃ ᐱᑐᖃᐅᓗᐊᖅᑰᖏᒻᒪᑦ; ᐃᓐᓇᐅᓗᐊᖅᑰᖏᒻᒪᑦ ᑭᓱᒥᑭᐊᖅ ᐃᓱᒫᓗᑦᑑᒐᓗᐊᖅ.  

 

>>ᐃᒡᓚᖅᑐᑦ 

 

ᐋᒃᑲ, ᐊᕐᕕᐊᓂ ᑭᖑᕝᕕᖅᑕᐅᓂᒃᓴᖓ ᐱᓕᕆᐊᖑᕙᓪᓕᐊᓂᐊᖅᑐᖅ ᐃᑯᒻᒪᖅᑯᑎᖃᕝᕕᒃ. ᓄᓇᓖᑦ ᐃᓚᖏᑦ 

ᓯᕗᓪᓕᐅᕌᕐᔪᑐᐃᓐᓇᖅᑐᐃᑦ ᐊᕐᕕᐊ ᓴᓂᐊᓂ. ᑭᓯᐊᓂ ᐸᕐᓇᐅᑕᐅᓂᖓ ᐊᕐᕕᐊᑦ ᐃᑯᒻᒪᖅᑯᑎᖃᕐᕕᑦᓴᖓᑕ ᐊᒡᒋᖅ 

ᖃᓪᓕᕙᓪᓕᐊᔫᒐᓗᐊᖅ ᐅᑭᐅᖅᑲᐃ ᒪᕐᕉᒃ ᐸᕐᓇᑕᐅᕙᓪᓕᐊᓂᖓ ᐱᕙᓪᓕᐊᔭᐅᓛᖅᑐᖅ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᒥᓂᔅᑕ ᐅᑎᕐᕕᖃᕈᓐᓇᖅᐸᑦ ᓇᓗᓇᐃᔭᖅᓯᒪᒃᑲᓐᓂᖅᑐᓂᒃ 

ᐅᐊᑦᑎᐊᑲᓐᓂᒃ ᐊᕐᕌᒎᓛᓐᖏᑦᑐᒥᓂᐅᖏᑦᑐᖅ ᑭᖑᓂᐊᓂᖓᓄᑦ ᑭᖑᓂᐊᓂᐅᖏᑦᑐᖅ ᖁᕕᐊᓱᒐᔭᖅᑐᖓ 

ᖃᐃᑦᓯᒍᓐᓇᖅᐸᑦ ᑐᓴᕋᒃᓴᒥᒃ. ᑕᒪᓐᓇ ᐃᑯᒻᒪᖅᑯᑎᖃᕝᕕᒃ ᑭᖑᕝᕕᖅᑕᐅᑲᐅᑎᒋᔭᕆᐊᕐᓂᖏᑦ ᐃᑯᒻᒪᖅᑯᑎᖃ 

ᐃᑯᒻᒪᖅᑯᑎᓯᐅᑦᓯᐊᕐᓂᕐᒥᒃ ᑭᓯᐊᓂ ᐱᑐᖃᓐᖑᖅᐸᓪᓕᐊᕙᒻᒪᑕᐃᓛᒃ.  

 

ᒥᓂᔅᑕ ᐅᖃᕈᓐᓇᖅ ᖁᓪᓕᒃᑯᑦ ᖃᓄᖅ ᓇᓗᓇᐃᕆᓲᖑᒻᒪᖔᑕ ᑭᖑᕝᕕᖅᑕᐅᓂᑦᓴᖏᑦ ᐅᓪᓗᖅᓯᐅᖅᑕᐅᕙᓐᓂᖏᑦᑕ 

ᐃᑯᒻᒪᖅᑯᑎᖃᕐᕖᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ ᖁᔭᓐᓇᒦᖅᐸᕋ ᐊᐱᖅᑯᑎᒋᔭᖓᓄᑦ 

ᒪᓕᒐᓕᐅᖅᑎᐅᑉ ᐄ, ᐅᑎᕐᕕᒋᒍᓐᓇᓛᖅᐸᕋ ᐃᓗᓕᖅᑐᓂᖅᓴᑲᓐᓂᕐᓂᒃ ᐸᕐᓇᐅᑎᐅᓂᐊᖅᑐᓂᒃ ᖃᖓ 

ᑭᖑᕝᕕᖅᑕᐅᔪᒫᕐᒪᖔᖅ ᐊᕐᕕᐊᓂ ᐃᑯᒻᒪᖅᑯᑎᖃᕝᕕᒃ ᐱᒋᐊᓕᖅᐸᑦ.  

 

ᑕᐃᒪᓕ ᖃᖓᒃᑯᑦ ᓇᓗᓇᐃᖅᑕᐅᓰᒻᒪᖔᑕ ᑭᖑᕝᕕᖅᑕᐅᓂᒃᓴᖏᑦ ᐃᑯᒻᒪᖅᑯᑎᖃᕐᕖᑦ ᑖᓐᓇ ᐱᑐᖃᐅᓂᖓ 

ᑕᐅᑐᒃᑕᐅᑉᓗᓂ ᓄᓇᓕᐅᔪᕐᓗ ᐱᕈᖅᐸᓪᓕᐊᓪᓚᕆᓕᕈᓂᐅᑦᑕᐅᖅ ᐃᑯᒻᒪᖅᑯᑎᓕᕆᔨᒃᑯᑦ ᑕᐅᑐᒋᐊᖃᓪᓚᕆᓯᓲᖑᔪᑦ 

ᓄᓇᓕᐅᔪᑦ ᐃᑯᒻᒪᖅᑯᑎᖃᕐᕕᖓ ᑭᖑᕝᕕᖅᑕᐅᔭᕆᐊᖃᖅᓵᓕᓇᔭᕐᒪᖔᑦ. ᑖᒃᑯᐊᓗ ᐊᐅᓚᐅᑏᑦ 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑖᓐᖑᕆᐊᖅᑕᐅᔪᓐᓇᕐᒪᖔᑕᓘᓐᓃᑦ ᑖᒃᑯᐊ ᐱᖃᓯᐅᑎᒋᐊᖃᕐᒪᑕ ᓄᓇᓕᒻᒥ ᑭᓐᖑᖅᑕᐅᔪᑦ ᐃᑯᒻᒪᖅᑯᑎᒥᓪᓗ 

ᐊᑐᖅᐸᓪᓕᐊᓂᖏᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᖁᔭᓐᓇᒦᖅᐸᕋ ᒥᓂᔅᑕ ᓇᓗᓇᐃᖅᓯᒻᒪᑦ 

ᐱᔾᔪᑎᖏᓐᓂᒃ ᑭᖑᕝᕕᖅᑕᐅᓂᑦᓴᖓᓄᑦ ᐊᕐᕕᐊ ᐃᑯᒻᒪᖅᑯᑎᖃᕝᕕᒃ ᐱᑐᖃᐅᒻᒪᐃᓛᒃ. ᐃᓄᖏᓪᓗ 

ᐃᓄᒋᐊᑦᓯᕙᓪᓕᐊᓯᒪᓕᕐᒪᑦ ᐱᖓᓱᐃᖅᖢᓂ ᑕᐃᒪᓐᖓᓂᑦ ᓴᓇᔭᐅᓚᐅᖅᓯᒪᒻᒪᑦ 

ᓄᑖᓐᖑᕆᐊᖅᑕᐅᖃᑦᑕᕐᓂᑰᒻᒥᔫᒐᓗᐊᖅ ᑭᓯᐊᓂ ᒫᓐᓇ ᐊᑲᐅᓈᖅᑰᓕᕐᒪᑦ ᓄᑖᖑᓂᖅᓴᒥᒃ ᐊᒻᒪ 

ᐃᖏᕐᕋᑦᓯᐊᓂᖅᓴᒥᒃ ᐊᐅᓚᐅᑎᖏᓐᓂᒃ.  

 

ᐊᕐᕌᒍᓂᒃ ᐊᓂᒍᓵᖅᑐᓂᒃ ᐃᑯᒻᒪᖅᑯᑎᓕᕆᔩᑦ ᐅᖃᖃᑦᑕᖅᓯᒪᒻᒪᑕ ᒐᕙᒪᑐᖃᒃᑯᓐᓂᒎᖅ ᑮᓇᐅᔭᖅᑖᕋᓱᒃᑲᔭᕐᒪᑕ 

ᐃᑯᒻᒪᖅᑯᑎᓕᐅᕆᓂᕐᒧᑦ ᐅᑭᐅᖅᑕᖅᑐᒥ ᓴᓇᔭᐅᓂᒃᓴᓄᑦ ᐃᑯᒻᒪᖅᑯᑎᓕᐅᕐᓂᑦᓴᒧᓪᓗ ᓄᓇᕗᒻᒥ.  

 

ᒪᓕᒐᓕᐅᖅᑎᒃᑲ ᐃᓚᖏᑦ ᐅᖃᐅᓯᕆᖃᑦᑕᖅᓯᒪᓕᖅᑐᓂᐅᒃ ᑕᒪᓐᓇ ᐅᐱᕐᖔᖅ ᐃᒃᓯᕙᐅᑕᐅᑎᓪᓗᑕ. ᒥᓂᔅᑕ 

ᐅᖃᐅᓯᑦᓴᖏᑦ ᐱᓯᒪᑦᓯᔪᑦᓴᐅᓕᖅᐳᖅ.  

 

ᒥᓂᔅᑕ ᐅᖃᕈᓐᓇᖅᐸ ᓇᓪᓕᐊᒃ ᑐᑦᓯᕋᖅᓯᒪᔪᓂᒃ ᑐᓂᓯᓯᒪᕙᑦ ᐊᖏᖅᑕᐅᓯᒪᕙᓪᓗ ᓇᓪᓕᐊᒃ ᐋᒡᒑᖅᑕᐅᓯᒪᕙᓪᓗ 

ᓇᓪᓕᐊᒃ. ᖁᔭᓐᓇᒥᒃ ᐅᖃᖅᑎᑦᑎᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᑭᐅᒐᓚᒍᓐᓇᖅᑕᕋᓗᐊᕋ ᐊᓯᖏᓐᓄᑦ 

ᐅᑎᕐᕕᒋᒋᐊᖃᓛᖅᑕᕋ.  

 

ᒫᓐᓇ ᖁᕐᓗᖅᑑᖅ, ᐃᖃᓗᒃᑑᑦᓯᐊᖅ, ᐅᖅᓱᖅᑑᖅ, ᑰᒑᕐᔪᒃ, ᐃᒡᓗᓕᒑᕐᔪᒃ ᐸᕐᓇᑕᐅᒻᒥᔫᒐᓗᐊᑦ ᑖᓐᓇ ᐃᒡᓗᓕᒑᕐᔪᒃ 

ᕿᒥᕐᕈᔭᐅᔪᖅ ᒫᓐᓇ ᑖᒃᑯᓄᖓ ᐃᑯᒻᒪᖅᑯᑎᓂᒃ ᐊᑭᖏᓐᓂᒃ ᕿᒥᕐᕈᕙᑦᑐᓄᑦ. ᑰᒑᕐᔪᒃᓕ ᐃᓗᓕᒃᑲᓐᓂᖏᓐᓂ 

ᐱᓯᒪᑦᓯᖏᓐᓇᒪ ᒫᓐᓇ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ.  

 

ᐊᐱᖅᑯᑦ 133 - 6(2): ᐊᓯᐅᔨᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᓂᕕᐊᖅᓯᐊᓪᓗ 

ᑲᓇᑕᓕᒫᒥ ᐱᓕᕆᐊᕆᔭᐅᓂᖓᓄᑦ ᐸᕐᓇᐅᑎᒃ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ ᐊᒻᒪᓗ ᐅᓪᓛᒃᑰᖅᐸᑦᓯ ᑕᒪᑉᓯ ᓈᓚᑦᑐᓪᓗ ᐃᖃᓗᐃᑦ-ᓯᓈᓂ ᐊᒻᒪ 

ᐃᖃᓗᒻᒥᐅᑦ.  

 

ᖁᔭᓐᓇᒦᒃ ᐅᖃᖅᑎᑦᓯᔩ ᐊᐱᖅᑯᑎᒐᓕ ᓯᕗᓕᖅᑎᒧᑦ ᐊᒻᒪᓗ ᓯᕗᓕᖅᑎᐅᔪᒧᑦ ᒐᕙᒪᓕᕆᔨᒃᑯᓐᓄᑦ.  

 

ᐅᖃᐅᓯᕆᔪᒪᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᓯᓂᖓᓂᒃ 2021 ᐊᓯᐅᓯᒪᔪᑦ ᑐᖁᑕᐅᖃᑦᑕᖅᓯᒪᔪᑦ ᐊᕐᓇᐃᑦ 

ᑕᒪᒃᑯᐊᓗ ᐊᕐᓇᐅᖃᑎᒥᓂᒃ ᐊᖑᑕᐅᖃᑎᒥᓂᒃ ᐊᐃᑉᐸᖃᖅᐸᑦᑐᖅ ᐊᓯᓐᖑᖅᓯᒪᔪᓪᓗ ᑭᓇᐅᓂᕐᒥᓂᒃ 

ᐸᕐᓇᐅᑎᐅᔪᒧᑦ ᑲᓇᑕᒥ. 

 

ᑕᐃᒪ ᐅᖃᐅᓯᐅᓵᓚᐅᕐᒪᑦ ᐊᕐᓇᐃᑦ ᖃᓄᐃᓕᖓᓂᖏᓐᓂᒃ ᒐᕙᒪᓕᕆᔨᒃᑯᑦ ᒥᒃᓵᓄᑦ ᑕᒪᑐᒪᐅᑉ.  

 

ᕿᒥᕐᕈᓪᓗᒋᑦ ᑖᒃᑯᐊ ᐸᕐᓇᐅᑎᖏᑦ ᒐᕙᒪᓕᕆᔨᒃᑯᑦ ᖃᐅᔨᒪᒐᒃᑯ ᐊᑕᐅᓯᑐᐊᑦᓯᐊᖅ ᐅᖃᐅᓯᖄᕐᔪᑐᐃᓐᓇᖅᑐᖅ 

ᑕᒪᑐᒧᖓ. ᐅᖃᑐᐃᓐᓇᖅᖢᓂ ᐃᒪᐃᓐᓂᐊᕐᓂᕋᖅᓱᑎᒃ. ᐅᖃᖅᖢᒍ ᐱᓕᕆᖃᑎᖃᕐᓂᐊᖅᐳᑦ ᒐᕙᒪᐅᔪᓂᒃ 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓪᓗᐊᑕᖅᑐᓂᒃ ᑎᒥᐅᔪᓂᒃ ᓄᓇᖃᖅᑳᖅᑐᓄᑦ ᐱᔾᔪᑎᖃᖅᐸᑦᑐᓂᒃ ᐊᒻᒪᓗ ᑲᓇᑕᒥ ᐊᓯᐅᓯᒪᔪᓂᒃ 

ᑐᖁᑕᐅᓯᒪᔪᓂᓪᓗ ᓄᓇᖃᖅᑳᖅᑐᓂᒃ ᐊᕐᓇᓂᒃ ᓂᕕᐊᖅᓯᐊᓂᓪᓗ.  

 

ᑖᒃᑯᐊ ᓴᐳᔾᔨᓂᖅ ᐊᕐᓇᓂᒃ ᓂᕕᐊᖅᓯᐊᓂᓪᓗ ᓴᐳᔾᔨᓂᖅ ᐊᖏᓂᖅᐹᖑᖃᑕᐅᔭᕆᐊᖃᕐᒪᑦ.  

 

ᑕᐃᒪᓕ ᓇᓪᓕᐊᒃ ᓯᕗᓕᖅᑎᐅᔪᓂᒃ ᓯᕗᓕᐅᖅᐸᑦ ᑲᒪᒋᔭᖃᓪᓗᐊᑕᖅᐸᓗ ᑕᒪᑐᒧᖓ ᐱᓕᕆᐊᖁᔭᕆᐊᖃᖅᑐᒧᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᕗᓕᖅᑎᑦ ᒐᕙᒪᓕᕆᔨᒃᑯᓐᓄᓪᓗ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒪ 

ᓴᖅᑭᒻᒪᒍ. ᐊᐱᖅᑯᑎᑦᓯᐊᕙᒻᒪᕆᐊᓗᒃ. ᐊᖏᖃᑎᒋᓪᓚᕆᑦᑕᕋ ᓯᕗᓪᓕᖅᐹᖑᖃᑕᐅᓪᓚᕆᒻᒪᑦ. ᐅᖃᕈᓐᓇᖅᐳᖓᓗ 

ᒐᕙᒪᒃᑯᑦ ᓇᐅᒃᑯᓗᒃᑖᖅ ᐱᓇᓱᒃᑲᑉᑕ ᑖᒃᑯᐊ ᐃᑲᔪᖅᑐᐃᓪᓚᕆᑦᑕᕗᑦ ᐃᓄᓕᕆᔨᒃᑯᑦ ᐊᕐᓇᓂᓪᓗ ᐱᓕᕆᔨᐅᑉ 

ᐃᖅᑲᖅᑐᐃᕕᓕᕆᔨᑯᓪᓗ ᑐᓐᖓᕕᓪᓗᐊᑕᐅᓂᖏᓐᓂᒃ.  

 

ᒫᓐᓇ ᐅᖃᕈᓐᓇᖅᐳᖓ ᐃᑲᔪᖅᐸᓪᓕᐊᔭᕗᑦ ᐱᓕᕆᕝᕕᕗᑦ ᐱᓕᕆᔨᖃᑦᓯᐊᖁᑉᓗᒋᑦ ᐊᑐᓕᖅᑎᑦᓯᔪᓐᓇᖁᑉᓗᑕ 

ᓴᖅᑭᑕᐅᓯᒪᔪᒥᒃ ᐸᕐᓇᐅᑎᒥᒃ ᐊᒻᒪᓗ ᓯᕗᓪᓕᐅᔾᔩᓐᓇᕐᓂᐊᖅᑕᕗᑦ. ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐊᑐᓕᖅᑎᑦᓯᔪᓐᓇᖅᑐᑦ ᐊᑐᐃᓐᓇᐅᖁᓪᓗᒋᑦ ᐊᓯᐅᓯᒪᔪᓄᑦ ᑐᖁᑕᐅᓯᒪᔪᓄᑦ ᐊᕐᓇᓄᑦ ᑲᓇᑕᒥ ᐸᕐᓇᐅᑎᐅᔪᖅ 

ᒪᓕᒡᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᑭᐅᓪᓚᕆᒍᑎᒥᒃ ᑐᓴᓐᖏᑕᐃᓐᓇᕋᒪ ᓯᕗᓕᐅᕆᓂᖓᓂᒃ. ᑭᓇ 

ᓯᕗᓕᐅᖅᑎᐅᓪᓗᐊᑕᕐᒪᖔᑦ. ᓯᕗᓕᖅᑎᐅᔪᓂᒃ ᑐᓴᕈᒪᓗᐊᕋᓗᐊᖅᐳᖓ.  

 

ᒥᓂᔅᑕ ᐊᐅᓚᔨᔪᑦᓴᐅᒻᒪᑦ ᐅᖃᖅᑎᑦᓯᔨ, ᐃᑉᐸᑦᓴᖅ ᐊᐱᖅᑯᑎᒪ ᓄᓇᕗᑦ ᒐᕙᒪᒃᑯᑦ ᐱᓕᕆᐊᕆᓯᒪᔭᖏᓐᓂᒃ 

ᐃᓄᓐᓄᑦ ᑐᕌᖓᔪᒥᒃ ᐸᕐᓇᐅᑎᒥᒃ ᓄᓇᕗᑦ ᑐᓐᖓᕕᒃᑯᑦ ᐃᓚᒋᓗᒋᑦ, ᖁᓪᓕᒃᑯᓪᓗ ᐊᕐᓇᓄᑦ ᐱᓂᐊᖅᑏᑦ.  

 

ᐃᑦᓯᕙᕋᑖᖅᓯᒪᑎᓪᓗᑕ ᓯᕗᓕᖅᑎ ᐅᖃᖃᑦᑕᖅᓯᒪᒻᒪᑦ ᒐᕙᒪᒃᑯᑦ ᐱᓕᕆᖃᑎᖃᕐᓂᖏᓐᓂᒃ ᓄᓇᕗᑦ 

ᑐᓐᖓᕕᒃᑯᓐᓂᒃ. ᓯᕗᓕᖅᑎ ᐅᖃᐅᓯᖃᖃᑦᑕᖅᓯᒪᔪᒃᓴᐅᕗᖅ ᑕᒪᑐᒪ ᒥᒃᓵᓄᑦ ᐊᖓᔪᖅᑳᖓᑕ ᑐᓐᖓᕕᒃᑐᖅ. 

 

ᓯᕗᓕᖅᑐᖃᕈᓐᓇᖅᐸᑦ ᑭᓱᓂᒃ ᐊᑐᐃᓐᓇᕈᐃᓯᒪᕙᑦ ᑕᒪᑐᒧᖓ ᑭᑐᓂᒃ ᐊᑐᐃᓐᓇᕈᐃᓯᒪᕙᑦ ᓄᓇᕗᑦ ᑐᓐᖓᕕᒃᑯᑦ 

ᑕᒪᑐᒧᖔᓕᖓᔪᒥᒃ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎᐅᓂᕐᒪᑦ ᒐᕙᒪᓕᕆᓂᕐᒧᓪᓗ ᒥᓂᔅᑕ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒃᑲᓐᓂᕐᒪᑦ. ᑐᑭᓯᓇᑦᓯᐊᕐᓂᐊᕋᒪ ᐅᖃᕋᑖᕋᓗᐊᖅᐳᖓ ᑖᒃᑯᐊ ᐃᓄᓕᕆᔨᒃᑯᑦ ᓯᕗᓕᖅᑎᐅᓪᓗᐊᑕᕐᓂᖏᓐᓂᒃ 

ᑲᒪᓪᓗᑎᒃ ᐊᑐᓕᖅᑎᑕᐅᓂᖓᑕ ᑲᓇᑕᒥ ᐸᕐᓇᐅᑎᐅᔪᖅ. ᐃᑲᔪᕈᑎᐅᔪᖅ ᐃᖅᑲᖅᑐᐃᔪᓕᕆᔨᒃᑯᓐᓂᑦ ᑖᒃᑯᐊᓗ 

ᒐᕙᒪᓕᕆᔨᒃᑯᑦ ᐃᑲᔪᖅᑐᐃᕙᒻᒥᔪᒍᑦ ᐱᓇᓲᑎᖃᑦᓯᐊᖁᑉᓗᒋᑦ ᑕᒪᒃᑯᐊ ᑖᓐᓇ ᑐᑭᓯᓇᖅᓯᑎᑕᐅᑦᓯᐊᖁᑐᐃᓐᓇᖅᑕᕋ. 

 

ᐄ, ᐅᐱᒍᓱᓪᓚᕆᓚᐅᕐᒥᔪᖓ ᐱᓕᕆᖃᑎᒌᖕᓂᐊᕐᓂᑦᑎᓐᓂᒃ ᐊᑎᓕᐅᓚᐅᕐᓂᕗᑦ ᓄᓇᕗᑦ ᑐᓐᖓᕕᒃᑯᓐᓂᒃ 

ᐊᖏᓂᖅᐹᖑᖃᑕᐅᒻᒪᑦ ᐃᓚᐅᑎᓪᓗᒋᑦ ᐱᓇᓱᐅᖃᑎᕗᑦ. ᖁᕕᐊᓱᓪᓚᕆᑦᑐᖓᓗ 

ᐱᓕᕆᖃᑎᖃᑦᓴᐃᓐᓇᕐᓂᐊᕆᐊᑦᓴᖅ ᑲᑐᔾᔨᖃᑎᒋᔭᑦᑎᓐᓂᒃ ᐊᒻᒪᓗ ᐸᕐᓇᐅᑎᒥᒃ ᐊᑐᓕᖅᑎᑕᐅᓂᒃᓴᖓᓄᑦ 

ᐊᑎᓕᐅᖅᑕᐅᓂᖓ ᓂᕆᐅᓪᓚᕆᑦᑐᖓ ᓯᕗᓪᓕᐅᔾᔭᐅᓯᒪᔪᓂᒃ, ᓯᕗᓪᓕᐅᑎᓯᒪᔭᑦᑎᓐᓂᒃ. 

 

ᐊᒻᒪᓗ ᐱᐊᓂᓛᕐᓂᐊᖅᑐᕆᔭᕗᑦ ᐱᓇᓱᐊᕈᓯᓂᒃ ᐊᒡᒋᖅᑐᓂᒃ. ᐊᑎᓕᐅᖅᓯᒪᓕᕈᑦᑕᓗ ᐅᖃᐅᓯᕆᑦᑕᐃᓕᓛᓐᖏᑕᒃᑲ 

ᑕᕝᕙᓂ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍᓗ ᑖᓐᓇ ᓯᕗᓕᖅᑎᒋᔭᐅᔪᖅ. ᐃᓛᓐᓂᒃᑯᑦ 

ᓈᓚᒃᖢᓂ ᑐᓴᖅᓴᕋᐃᓐᓇᖃᑦᑕᓐᖏᒻᒪᑦ ᑕᐃᒪᐃᑦᑐᒦᖦᖢᓂ.  

 

ᐅᖃᖅᑎ, ᓇᓗᓇᓐᖏᑦᑐᖅ ᑖᓐᓇ ᑲᓇᑕᐅᑉ ᓯᕗᓕᖅᑎᐊᓂᒃ ᐃᖅᑲᓇᐃᔭᖃᑎᖃᑦᑎᐊᕐᒪᑦ ᓯᕗᓕᖅᑎᒋᔭᕗᑦ. ᑖᔅᓱᒪᓕ 

ᓯᕗᓕᖅᑎᐅᑉ ᐃᓱᒪᖓᒍᑦ ᖃᓄᖅ ᐃᑲᔪᖅᓲᑎᒃᓴᓂᒃ ᓴᖅᑭᑦᑎᕕᐅᔭᕆᐊᖃᖅᐱᑕ ᐱᔾᔪᑎᒋᓪᓗᒍ ᑕᒪᓐᓇ 

ᐅᖃᐅᓯᕆᔭᕗᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒐᕙᒪᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᐅᕙᖓᑦᑕᐅᖅ 

ᐃᖅᑲᓇᐃᔭᖃᑎᖃᑦᑎᐊᕐᓂᓐᓂᒃ ᑕᒪᓐᓇᓗ ᐅᐱᒋᓪᓚᕆᒃᖢᒍ ᓄᓇᕗᒻᒥᐅᑕᐃᑦ ᑲᑐᔾᔨᖃᑎᒌᖕᓂᒃᑰᖃᑦᑕᕆᐊᖃᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑕᒪᓐᓇ ᑎᒍᒥᐊᖏᓐᓇᐅᔭᖅᑕᕋ ᖁᔭᒋᓪᓗᒍᓗ ᐃᖅᑲᓇᐃᔭᖃᑎᒋᑦᑎᐊᕈᓐᓇᕋᑦᑎᒃᑯᑦ 

ᑕᐃᓐᓇ ᑲᓇᑕᒥ ᓯᕗᓕᖅᑎᒋᔭᐅᔪᖅ. 

 

ᒐᕙᒪᓕᕆᔨᒃᑯᑦ ᑖᒃᑯᐊ ᑕᕝᕙᓃᑉᐳᑦ ᐃᑲᔪᖅᑎᒋᔭᐅᖁᓪᓗᒋᑦ ᒐᕙᒪᒃᑯᑦ ᐱᓕᕆᕝᕕᖓᓐᓂᒃ ᐊᒻᒪᓗ ᐅᑯᐊ 

ᒥᓂᔅᑕᐅᖃᑎᒃᑲ ᐃᖅᑲᓇᐃᔭᖃᑎᒋᔪᓐᓇᕋᒃᑭᑦ ᐊᒻᒪᓗ ᑕᐃᒪᐃᖏᓐᓇᕐᓂᐊᖅᖢᑕ ᓈᓚᐃᓐᓇᕐᓂᐊᖅᖢᑎᒃᑯᓪᓗ ᑖᓐᓇ 

ᓯᕗᒃᑲᖅᑕᖅᑎᒋᔭᐅᔪᖅ ᐃᓄᓕᕆᔨᒃᑯᓐᓄᑦ. ᑕᐃᒃᑯᐊᓗ ᐋᑐᕚᒥ ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᖃᑎᒌᓐᓇᕐᓂᐊᖅᖢᒋᑦ 

ᐅᖃᓪᓚᖃᑎᒌᓐᓇᕐᓗᒋᓪᓗ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 134 - 6(2): ᓄᓇᕗᑦ ᓯᓚᑖᓂ ᐸᖅᑭᔭᐅᓂᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒃᑯᐊ ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᒧᑦ 

ᐊᐱᖅᑯᑎᒋᔭᐅᓚᐅᖅᑐᑦ ᐃᓚᒍᒪᓪᓗᒋᑦ.  

 

ᑕᐃᒃᑯᐊ ᐊᑕᐅᓯᐅᓐᖏᑦᑐᑦ ᐃᓄᐃᑦ ᐃᓄᓕᕆᔨᒃᑯᑎᒎᖃᑦᑕᖅᑐᑦ ᐅᓄᖅᑑᖕᒪᑕ. ᐃᓗᓕᑯᓘᔭᖏᓐᓂᒃ 

ᑐᑭᓯᓐᖏᒃᑲᓗᐊᕈᒪ ᖃᓄᐃᓐᖏᑦᑐᖅ ᑭᓯᐊᓂ ᑕᐃᒃᑯᐊ ᓇᓕᐊᒃ ᖃᓄᖅ ᐃᒃᑯᐊ ᐃᓄᐃᑦ ᐸᖅᑭᔭᐅᔭᕆᐊᓖᑦ 

ᓄᓇᕗᑦ ᓯᓚᑖᓄᑦ ᖃᓄᐃᑦᑐᓂᒃ ᐃᒡᓗᖃᖅᑎᑕᐅᕙᑦ? ᖃᓄᐃᓕᖓᔪᓂᒃ ᐃᓛᒃ; ᓱᑯᑦᑎᐊᓃᑦᑐᓪᓗ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒃᑯᐊ ᐅᖃᐅᓯᕆᔪᔭᕗᑦ ᐊᔾᔨᒌᓐᖏᑦᑑᑕᐃᑦ ᐃᓄᓕᕆᔨᒃᑯᑎᒍᑦ ᐊᖏᖃᑎᒌᒍᑎᒥᒃ 

ᐊᑎᓕᐅᖃᑎᒋᓯᒪᔭᕗᑦ ᐊᔾᔨᒌᓐᖏᑦᑑᑕᐅᒻᒪᑕ. ᐃᓚᖏᑦ ᐃᓱᒪᒥᒍᑦ ᐊᔅᓱᕈᓗᐊᖅᑐᑦ, ᑎᒥᒥᒍᑦ ᐊᔪᕈᑎᓖᑦ, 

ᐱᔪᓐᓇᓐᖏᑦᑐᑦ ᑲᒪᒋᔭᐅᖏᓐᓇᕆᐊᓖᑦ ᐊᒻᒪᓗ ᐃᓐᓇᓪᓚᕇᑦ. ᑕᐃᒫᑦᑕᐅᖅ ᐃᓚᖏᑦ ᐊᔾᔨᒌᓐᖏᒻᒥᒻᒪᑕ. ᓱᕈᓰᓪᓗ 

ᐃᓚᖏᑦ ᓄᓇᕗᑦ ᓯᓚᑖᓂ ᑲᒪᒋᔭᐅᒋᐊᖃᖅᐸᑦᑐᐃᑦ ᓇᔪᒐᖃᑦᑎᐊᕋᓗᐊᕐᒪᖔᑦ. ᑕᐃᒃᑯᐊ ᐊᔾᔨᒌᓐᖏᑦᑑᑕᐅᒻᒪᑕ 

ᑲᒪᒋᔭᐅᕕᐅᖃᑦᑕᖅᑐᐃᑦ ᓄᓇᕗᑦ ᓯᓚᑖᓃᑦᑐᑦ. ᐅᖃᖅᑕᐃᓐᓇᕆᔪᓐᓇᓐᖏᑕᒃᑲ ᑭᓯᐊᓂ ᑖᒃᑯᐊ 

ᓇᓗᓇᐃᒐᓛᐱᓪᓚᒍᓐᓇᖅᑕᕋᓗᐊᒃᑲ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. ᐅᖃᖅᑎ, ᐊᐱᖅᑯᑎᖃᖃᑦᑕᓚᐅᕐᒥᖕᒪᑦ 

ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᖃᓪᓗᓈᑦ ᓄᓇᖏᓐᓂ. ᐅᓇ ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ ᖃᓄᐃᓕᐅᖃᑦᑕᖅᐸᑦ 

ᑳᓐᑐᕌᒃᑕᐅᓯᒪᓪᓗᑎᒃ ᐃᒡᓗᖃᖅᑎᑦᑎᔪᑦ ᐱᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒪ ᑕᐃᒃᑯᐊ 

ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᓂᐊᖅᑎᓪᓗᒋᑦ ᐃᓚᔮᕇᑦ ᐅᕝᕙᓗ ᐃᓄᓕᕆᔨᒃᑯᑎᒍᑦ ᑲᒪᒋᔭᐅᓪᓚᕆᑦᑎᓪᓗᒋᑦ. 

ᑖᒃᑯᐊ ᐊᔾᔨᒌᓐᖏᑦᑑᑕᐅᖃᑦᑕᕐᒪᑕ ᑲᒪᒋᔭᐅᓂᖏᑦ. ᐊᖏᕈᑏᓪᓗ ᑕᑯᓐᓇᖅᑐᒋᑦ ᑕᐃᒪ ᐃᓄᓕᕆᔨᒃᑯᑎᒍᑦ ᐱᖁᔭᖓ 

ᒪᓕᑦᑐᒍ ᑕᐃᑰᓇᖅ ᐃᓄᓕᕆᔨᒃᑯᑎᒍᓪᓚᕆᒃ ᑲᒪᒋᔭᐅᑉᐸᑕ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᓂᐊᖅᑎᓪᓗᒋ 

ᐊᖏᖃᑎᒌᒍᑎᒥᒃ ᐊᑎᓕᐅᓲᖑᒻᒪᑕ ᑲᒪᔨᐅᕕᐅᓂᐊᖅᑐᒥᒃ.  

 

ᐊᒻᒪᓗ ᑕᐃᑯᓐᖓᖅᓯᒪᓕᖅᑎᓪᓗᒋᑦ ᖃᐅᔨᒪᑎᑕᐅᓲᖑᔪᐃᑦ ᒫᓐᓇ ᐱᓐᖑᐊᕐᓗᒍ, ᒫᓐᓇᓕᓴᐅᓂᖅᓴᐅᓕᖅᑐᖅ, 

ᒫᓐᓇᐅᓕᖅᑐᖅ ᐃᖅᑲᓇᐃᔭᖅᑎᖃᐅᓕᖅᑐᑕ ᐋᑐᕚᒥ, ᐊᑦᒪᓐᑕᒻᒥ ᐊᒻᒪ ᐅᐃᓂᐸᐃᒡᒥ ᖃᐅᔨᓴᖅᑎᐅᖃᑦᑕᖅᑐᐃᑦ 

ᐊᒻᒪᓗ ᐳᓚᕋᖃᑦᑕᖅᑐᐃᑦ ᑕᐃᒃᑯᐊ ᐱᓯᒪᔭᐅᔪᓄᑦ ᐊᒻᒪᓗ ᓇᔪᒐᖏᑦ ᖃᐅᔨᓴᖅᑕᐅᓲᖑᓪᓗᑎᒃ, 

ᑐᓴᖅᑎᑕᐅᖃᑦᑕᖅᑐᑕᓗ ᖃᓄᐃᑉᐸᓪᓕᐊᓂᖏᓐᓂᒃ ᑖᒃᑯᐊ ᐊᕐᕌᒎᑉ ᐃᓗᐊᓂ ᖃᐅᔨᓴᖅᑕᐅᔫᒥᔭᐃᓐᓇᖃᑦᑕᖅᑐᐃᑦ 

(ᑐᓵᔨᒃᑯᑦ) ᓄᓇᓕᓐᓂ ᑐᓴᐅᒪᖃᑦᑕᐅᑎᓕᕆᔨᒃᑯᑦ. (ᑐᓵᔨᒃᑰᖏᑦᑐᖅ) ᑕᕝᕙ ᑖᒃᑯᐊ ᑐᕚᕆᖃᑦᑕᖅᑕᕗᑦ 

ᑐᓴᖅᑎᑦᑎᔨᐅᓯᓐᓈᖅᑐᑎᒃ ᖃᓄᐃᓕᖓᓂᖏᑕ ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃᑉᐸᒃᓴᖅ ᐊᐱᖅᑯᑎᖃᖅᑐᖃᖃᑦᑕᓚᐅᕐᒪᑦ ᖃᓪᓗᓈᓂ ᑳᓐᑐᕌᒃᑕᐅᓯᒪᔪᑦ 

ᑕᒪᒃᑯᐊ ᐃᒡᓗᕐᔪᐊᑦ ᒪᑯᐊᓗ ᐃᓄᐃᑦ ᓂᕿᖏᓐᓂᒃ ᓂᕆᑎᑕᐅᖃᑦᑕᕋᓗᐊᕐᒪᖔᖏᓐᓂᒃ 

ᐊᐱᖅᑯᑎᒋᔭᐅᕈᓘᔭᓚᐅᕐᒪᑦ. ᐃᓅᓯᕆᒐᑦᑎᒃᑯᑦ ᓂᕿᒌᓐᓇᕋᑦᑎᒃᑯᓪᓗ ᑕᐃᒪᐃᑦᑐᓂᒃ ᐊᑐᐃᓐᓇᖃᕆᐊᓖᑦ. 78ᖑᔪᑦ 

ᑕᐃᒃᑯᐊ ᐃᓄᐃᑦ ᓂᕿᖏᓐᓂᒃ ᓂᕇᓐᓇᖅᐸᒃᑐᑦ ᑲᔾᔮᓕᓲᖑᖕᒪᑕ ᐊᐅᓪᓚᖅᓯᒪᔪᑐᖃᐅᓕᑐᐊᕋᒥᒃ. 

 

ᑕᐃᒃᑯᐊ ᑳᓐᑐᕌᒃᑕᐅᓯᒪᔪᑦ ᓄᓇᕗᒻᒥᐅᑕᕐᓂᒃ ᐸᖅᑭᔨᒋᔭᐅᔪᖅ, ᑖᒃᑯᐊᑦᑕᐅᖃᐃ ᑳᓐᑐᕌᒃᑏᑦ 

ᐃᖅᑲᓇᐃᔭᖃᑎᒋᔭᐅᖃᑦᑕᖅᐳᑦ ᐃᓄᐃᑦ ᓂᕿᖏᓐᓂᒃ ᓂᕆᑎᑕᐅᖃᑦᑕᕋᓗᐊᕐᒪᖔᖏᓐᓂᒃ ᖃᐅᑕᒫᑦ ᐅᕝᕙᓘᓐᓃᑦ 

ᖃᖓᐅᓕᕌᖓᑦ ᖃᓄᖅ ᐊᑯᓚᐃᑎᒋᔪᑎᒍᑦ ᐃᓄᐃᑦ ᓂᕿᖏᓐᓂᒃ ᓂᕆᑎᑕᐅᖃᑦᑕᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒥᖓ ᐊᐱᖅᑯᑎᖃᕆᐊᕋᕕᑦ. ᑖᓐᓇᓗ 

ᐊᐱᖅᑯᑏᑦ ᐱᐅᒋᓪᓗᒍ. ᑖᓐᓇ ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑕᕋ ᖃᓄᐃᓕᖓᒻᒪᖔᑕ ᐃᓐᓇᕐᓄᑦ ᖃᓄᐃᓕᖓᒻᒪᖔᑕ 

ᑭᓯᐊᓂ ᑕᐃᒃᑯᐊ ᐃᓅᓱᑦᑐᐃᑦ ᓱᕈᓰᓪᓗ ᐃᓄᓐᓄᑦ ᐊᐅᓚᑕᐅᔪᓄᑦ ᐊᓪᓚᕝᕕᕈᔪᓐᓄᑦ ᐃᓅᓱᑦᑐᒃᑯᕕᕈᔪᓐᓄᓘᓐᓃᑦ 

ᖃᐅᔨᒪᔪᖓ ᑕᐃᑯᖓ ᐳᓚᕋᑦᑎᑕᐅᓲᖅ ᐃᓅᖃᑎᒥᓂᒃ ᑲᑎᒪᑎᓂᐊᕐᖓᑕ, ᐃᓚᒥᓂᓪᓘᓐᓃᑦ ᐊᒻᒪᓗ ᑕᐃᑲᓐᖓᑦ 

ᐊᑦᑐᐃᓐᓇᖃᖅᑎᓪᓗᒋᑦ ᐃᓄᔅᓯᐅᑎᓂᒃ ᓂᕆᑎᑕᐅᓲᖑᒐᓗᐊᑦ ᐃᓅᓱᑦᑐᐃᑦ ᐱᓗᐊᖅᑐᒥᒃ ᑐᑭᓯᐅᒪᔭᒃᑯᓪᓕ. 

ᐃᓐᓇᐃᑦ ᖃᐅᔨᒋᐊᒃᑲᓐᓂᕐᓂᐊᖅᑲᒃᑲ ᖃᓄᐃᓕᖓᒻᒪᖔᑕ ᑖᒃᑯᐊ ᐱᓗᐊᖅᑐᒥ ᐊᑦᒪᓐᑕᓐᒦᑦᑐᑦ, ᐅᐃᓂᐸᐃᒡᒥᓗ 

ᐊᒻᒪ ᐋᑐᕚᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 135 - 6(2): ᑐᐊᕕᕐᓇᖅᑐᓄᑦ ᐸᕐᓇᓯᒪᕙᒌᕐᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐃᓛᒃ ᐅᖃᖅᑲᐅᒐᒪ ᑕᐃᒪ ᑖᓐᓇ ᐊᐱᖅᑯᑎᒋᔪᒪᔭᕋ ᕼᐋᒪᓚᓕᕆᔨᒃᑯᓐᓄᑦ 

ᒥᓂᔅᑕᖓᓐᓄᑦ ᓄᓇᓕᖕᓂᒃ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᓄᑦ.  

 

ᐱᔾᔪᑎᖃᖅᑐᖅ ᓇᖏᖅᓯᔾᔪᑎᒐᐃᓛᒃ ᑐᐊᕕᕐᓇᖅᑐᓕᕆᓂᖅ ᑕᒪᓐᓇ ᐱᔾᔪᑎᒋᓪᓗᒍ ᓇᖏᖅᓯᔾᔪᑎᒋᒐᒃᑯ 

ᐊᐱᖅᓲᑎᒋᔪᒪᓪᓗᒍ, ᐊᐱᖅᓲᑎᒋᑐᐃᓐᓇᓐᖏᓪᓗᒍ ᑎᓕᐅᕆᔾᔪᑎᒋᔪᒪᒐᒃᑯ ᐃᓕᓐᓄᑦ ᓴᓐᖏᓈᕈᒪᔭᕋᓗᐊᕋ 

ᑐᑭᓯᓇᕐᓗᓂᓗ ᑕᕝᕗᖓ ᐸᕐᓇᔅᓯᒪᖅᑲᐅᓐᖏᒃᑲᓗᐊᖅᑐᖓ ᐊᓯᐊᓄᖔᖅ ᐸᕐᓇᒃᓯᒪᖅᑲᐅᒐᓗᐊᖅᑐᖓ ᒫᓐᓇ ᓴᖑᒐᒪ 

ᐅᖃᖅᑎ, ᑖᒃᑯᓄᖓ ᕼᐋᒪᓚᓕᕆᔨᒃᑯᓐᓄᑦ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒥᖓ ᐱᔾᔪᑎᖃᖅᑐᖓ ᑐᐊᕕᕐᓇᖅᑐᓕᕆᓂᖅ ᐃᓕᓐᓂᐊᖅᑕᐅᔭᕆᐊᖃᓪᓚᕆᒃᑲᓐᓂᓕᕐᓂᕆᔭᖓ ᓯᕗᓂᑦᑎᓐᓂ 

ᓯᕗᓂᖃᕋᑦᑕ ᐱᕙᓪᓕᐊᓂᐊᖅᑐᒥᒃ, ᐱᐅᓯᕙᓪᓕᐊᔾᔮᓐᖏᑦᑐᒥᒃ ᑕᒫᓂ ᓄᓇᒋᔭᑦᑎᓐᓂ. ᓲᕐᓗ ᑖᓐᓇ ᓄᓇᕗᑦ 

ᓄᑖᖑᔪᓐᓃᕐᒪᑦ ᓇᔪᖅᑕᕗᑦ ᐅᓪᓗᒥᐅᓕᖅᑐᖅ ᓱᒃᑯᐸᓪᓕᐊᖅᑰᔨᑐᐃᓐᓇᓕᕐᒧᑦ ᓱᓇᒧᓪᓗ ᐊᑦᑐᖅᑕᐅᓪᓚᕆᖃᑦᑕᖅᑐᑕ 

ᑕᐃᒪ ᐊᐱᖅᑯᑎᒋᔪᒪᔭᕋ ᓯᕗᓪᓕᖅᐹᖅ ᐃᓛᒃ ᐅᖃᕆᐊᒃᑲᓐᓂᕐᓗᒍ ᐱᒡᒐᓇᖅᑐᖅᓯᐅᓪᓚᕆᓯᒪᓚᐅᕐᒥᒻᒪᑕ ᑕᐃᒪ 

ᑭᒡᒐᑐᖅᑕᒃᑲ ᑲᖏᖅᑐᒑᐱᒻᒥ ᓯᓚᕈᔪᒃ, ᐊᐳᑎᐊᓗᒻᒧᑦ ᐊᐱᓯᒪᓪᓚᕆᓐᓂᑯᖏᓐᓄᑦ.  

 

ᑕᐃᒪ ᐅᑭᐅᖑᓚᐅᖅᑐᒥ ᑕᒪᓐᓇ ᐊᑦᑐᖅᑕᐅᓯᒪᓂᐅᓚᐅᖅᑐᖅ ᐅᖁᒪᐃᑦᑐᒻᒪᕆᐅᓚᐅᕐᖓᑦ ᑕᑉᐹᓂ ᓄᓇᓕᓐᓂ. 

ᑕᐃᒪ ᒫᓐᓇᐅᔪᖅ ᐅᖃᐅᓯᕆᖅᑲᐅᔭ15ᕋ ᑖᓐᓇᑦᑕᐅᖅ ᐊᑑᑎᕙᒻᒥᒻᒪᑦ ᐊᕐᕌᒍᑕᒫᓐᖏᒃᑲᓗᐊᕆᓪᓗᓂᑦᑕᐅᖅ ᑕᓰᑦ 

ᓱᐱᖃᑦᑕᓕᖅᑎᓪᓗᒋᑦ ᑕᕝᕗᖓᑦᑕᐅᖅ ᓄᓇᓕᑦᑎᓐᓄᑦ ᕿᑭᖅᑕᕐᔪᐊᒧᑦ ᑕᒪᓐᓇ ᐊᑦᑐᐃᓪᓚᕆᖃᑦᑕᕐᖓᑦ. 

 

ᖃᐅᔨᒪᒐᓗᐊᖅᑐᖓ ᐱᔭᑦᓴᓕᒻᒪᕆᐅᔪᑎᑦ ᐱᔭᑦᓴᓕᒻᒪᕆᐅᖃᑦᑕᖅᑐᑎᑦ ᑐᖏᓖᓪᓗ ᐃᖅᑲᓇᐃᔭᖅᑎᖁᑎᓯᓗ 

ᓲᖃᐃᒻᒪ ᓄᓇᕘᒥ ᕼᐋᒻᒪᓚᐃᑦ ᑲᒪᒋᒐᑦᓯᐅᒃ ᑭᒡᒐᖅᑐᖅᑐᓯᐅᓪᓗ ᐱᔨᑦᑎᕐᒥᒐᑦᓯᐅᑦᑕᐅᖅ.  

 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᖃᓄᒃᑲᓐᓂᖅ ᐱᒋᐊᕈᑎᔅᓴᓂᒃ ᐸᕐᓇᒍᑎᔅᓴᓂᒃ ᐃᑲᔫᑎᔅᓴᓂᒃ 

ᐃᓱᒪᓕᐅᕈᑎᖃᖅᐸᓪᓕᐊᓕᕐᒪᖔᔅᓯ ᑕᒫᓂ ᐊᕐᕌᒍᒥ ᐱᒋᐊᕐᓗᒍ ᓄᑖᖑᕆᐊᒃᑲᓐᓂᖅᑐᒥᒃ ᓇᐅᒃᑯᑦ ᖃᓄᖅᑑᕐᓂᕐᒥᒃ 

ᐃᓱᒪᑖᕈᑎᒋᒃᑲᓐᓂᕈᑕᐅᓯᒪᒻᒪᖔᖅ ᒫᓐᓇᒧᑦ? ᐅᓪᓗᒥᒧᑦ ᑎᑭᐅᓪᓗᒍ ᐊᐱᖅᑯᑎᒋᕙᕋ ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᑕᐃᕕᑦ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, ᓇᑯᕐᒦᓪᓗ ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ ᐊᐱᖅᓱᕐᒪᑦ. ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᓄᓇᕗᒻᒥ ᐱᕕᔾᔪᐊᕆᒐᑦᑎᒍ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᓐᓂᒃ ᑖᒃᑯᐊᓗ 

ᐱᓕᕆᖃᑎᒋᖃᑦᑕᕋᑦᑎᒍ ᕼᐋᒻᒪᓚᐅᔪᑦ ᐸᕐᓇᐅᑎᖃᑦᓯᐊᖁᓪᓗᒋᑦ ᐅᐸᓗᖓᐃᔭᖅᓯᒪᒍᓐᓇᖁᓪᓗᒋᓪᓗ 

ᑐᐊᕕᕐᓇᖅᑐᒧᑦ ᑎᑭᑕᐅᑳᓪᓚᓂᖅᐸᑕ.  

 

ᐅᖃᖅᑏ, ᑖᒃᑯᐊ ᐊᕐᕌᒍᑕᒫᑦ ᕿᒥᕐᕈᔭᐅᖃᑦᑕᖅᑐᑦ ᐸᕐᓇᐅᑏᑦ ᐅᓪᓗᒥᒨᖓᑦᓯᐊᖏᓐᓇᐅᔭᕋᐊᓗᕐᒪᖔᑦᑕ. ᐊᒻᒪᓗ 

ᑖᒃᑯᐊ ᐱᓕᒻᒪᒃᓴᖅᑎᑕᐅᖃᑦᑕᕐᒥᔪᐃᑦ ᕼᐋᒻᒪᓚᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ ᖃᓄᐃᓕᐅᔭᕆᐊᖃᕐᒪᖔᑦᑕ 

ᑐᐊᕕᕐᓇᖅᑐᓕᕆᓂᕐᒧᑦ ᑎᑭᑕᐅᓐᓂᖅᐸᑕ.  

 

ᑕᕝᕙᓂ 2022-23-ᒥ ᓂᕆᐅᑦᑐᒍᑦ 13-ᓄᑦ ᓄᓇᓕᓐᓄᑦ ᑕᒪᑦᓱᒪᓐᖓᑦ ᐃᓕᓐᓂᐊᑦᑎᐊᕈᓐᓇᖁᓪᓗᒋᑦ ᕼᐋᒻᒪᓚᐅᔪᑦ 

ᐊᒻᒪᓗ ᑖᓐᓇ ᕿᑭᖅᑕᕐᔪᐊᖅ ᐃᓚᒋᖃᓯᐅᑎᓗᒋᑦ ᑖᒃᑯᐊᓗ ᐊᐃᑉᐸᖓᑕ ᓄᓇᓕᖓ ᑲᖏᖅᑐᒑᐱᒻᒧᑦᑕᐅᖅ 

ᑕᒪᒃᑯᓇᓐᖓᑦᑕᐅᖅ ᐊᑐᐃᓐᓇᖃᕐᕕᐅᓚᕐᒥᔪᑦᑕᐅᖅ ᐸᕐᓇᐅᑎᖏᓐᓂᒃ ᖃᓄᐃᓕᐅᔭᕆᐊᖃᕐᒪᖔᑦᑕ ᐊᒻᒪᓗ 

ᑐᑦᓯᕋᕆᐊᖃᖅᐸᑕᓘᓐᓃᑦ ᑐᑦᓯᕋᕈᓐᓇᕈᓪᓗᒋᑦᑕᐅᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᓐᓇᕈᒃᑯ, ᒥᔅ ᕿᓕᖅᑏ ᓇᐃᓈᕐᓗᒍᖃᐃ. ᐊᓯᑎᑦᑕᐅᖅ 

ᐊᐱᖅᑯᑎᔅᓴᖃᐅᕐᒥᒻᒪᑕ. ᓇᐃᓈᕐᓗᒍ ᐃᓛᓐᓂᒃᑯᑦ ᐱᕕᑭᑦᑐᑯᓘᖃᑦᑕᕋᑦᑕ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᒪᒥᐊᓇᕐᖔᓯᑦ. ᐃᓄᒃᑎᑐᑦ ᐅᖃᓪᓚᑦᑐᓂ ᖃᓪᓗᓈᑎᑐᑦ ᐊᔾᔨᒋᖃᑦᑕᖏᓪᓚᕆᒻᒪᒍ. 

ᑖᓐᓇ ᖃᐅᔨᒪᔭᐅᖁᒥᓇᖅᑑᒐᓗᐊᖅ. ᑭᓯᐊᓂᓕ ᖁᔭᓐᓇᒦᒃ ᑭᐅᔾᔪᑎᒋᕋᑖᖅᑕᐃᑦ ᓇᐃᓈᖅᑐᖅ. ᓇᐃᓈᕐᓗᒍ ᑕᐃᑲ 

ᐊᐱᖅᑯᑎᒋᓂᐊᕋᑖᖅᑕᓐᓂᒃ ᐅᖃᐅᓯᕆᒌᕋᕕᐅᒃ.  

 

ᑕᒪᓐᓇ ᖁᕕᐊᒋᔭᕋ ᑖᓐᓇ ᐊᓪᓗᑐᐃᓐᓇᓕᖅᑐᒍ, ᑭᓯᐊᓂᓕ ᐆᒥᖓ ᑕᒪᓐᓇ ᓯᕗᓪᓕᖅᐹᖑᓐᖏᒻᒪᑦ 

ᑭᖑᓪᓕᖅᐹᖑᓇᓂᓗ ᖃᓄᐃᓐᓂᐅᖃᑦᑕᖅᑐᖅ ᖃᓄᐃᓐᓂᐅᖃᑦᑕᕐᓂᐊᖅᑐᐃᓪᓗ ᐅᐃᒪᔮᕐᓇᖅᑐᐃᑦ. ᑕᒪᒃᑯᐊ 

ᐱᖃᑦᑕᓂᐊᕐᓂᑯᖏᓐᓄᑦ ᑕᐃᒪᐃᒻᒪᑦ ᓇᓗᓇᐃᖅᓯᒋᐊᓪᓚᑲᓐᓂᖁᑐᐃᓐᓇᕆᓪᓗᑎᑦ. ᑖᓐᓇ ᖃᖓᒃᑯᑦ 

ᐅᖃᖅᐸᓚᐃᖅᑲᐅᔭᕋᓗᐊᑦ ᑐᑭᓯᒃᑲᓐᓂᑐᐃᓐᓇᕈᒪᒋᓪᓗᒍ ᐃᖏᕐᕋᓯᒋᐊᕐᓂᐊᕐᒪᖔᖅ ᑲᑐᔾᔨᖃᑎᒌᓐᓂᖅ 

ᐋᔩᖃᑎᒌᓐᓂᖅ ᐃᓕᓐᓂᐊᖅᑎᑦᑎᓂᕐᓗ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᓲᕐᓗ ᑕᒪᒃᑯᐊ 

ᓯᓚᐅᑉ ᐊᐅᓚᓐᖏᓐᓇᑦᑎᒍᐃᓛᒃ ᑕᐃᓐᓇ ᐅᖃᐅᓯᕆᖅᑲᐅᔭᖓ ᕿᑭᖅᑕᕐᔪᐊᕐᒥ ᑕᓯᖅ ᓱᐱᓚᐅᖅᑎᓪᓗᒍ 

ᖃᐅᔨᒪᓚᐅᓐᖏᓇᑦᑕ. ᑕᒪᓐᓇ ᑕᒪᒃᑯᐊ ᑕᐃᒪᐃᖃᑦᑕᖅᑎᓪᓗᒋᑦ ᐸᕐᓇᐅᑎᖃᑦᓯᐊᕆᐊᖃᕐᓂᕐᒥᒃ 

ᓇᓗᓇᐃᔭᕆᐊᒃᑲᓐᓂᕈᑕᐅᑐᐃᓐᓇᖅᑯᖅ. ᐊᒻᒪᓗ ᐅᖃᖅᑏ ᑖᒃᑯᐊ ᓂᕆᐅᑦᑐᒍᑦ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᐊᕐᕌᒎᓂᐊᖅᑐᒥ ᐃᓗᐊᓂ ᑕᕝᕙᓂ ᐊᕐᕌᒎᑉ ᐃᓗᐊᓂ 2022-23 13-ᓄᑦ ᓄᓇᓕᓐᓅᕐᓂᐊᕋᑦᑕ ᐱᓕᒻᒪᑦᓴᕐᓂᕐᒥᒃ 

ᐱᔾᔪᑎᖃᕐᓗᑕ, ᑐᐊᕕᕐᓇᖅᑐᓕᕆᓂᖅ ᐊᒻᒪᓗ ᖃᓄᐃᓕᐅᔭᕆᐊᖃᕋᔭᕐᒪᖔᑕ ᐱᓕᒻᒪᓴᕐᓗᑎᑦᑕᐅᖅ.  

 

ᑖᓐᓇ ᑲᔪᓰᓐᓇᕈᑎᒋᒐᓱᐊᖅᑕᕗᑦ 2021-22-ᒥ 7-ᖑᓚᐅᖅᑐᑦ ᓄᓇᓖᑦ ᐅᐸᑦᑕᐅᒍᓐᓇᖅᑐᑦ ᑭᓯᐊᓂ 13-ᒪᕆᓐᓄᑦ 

ᑎᑭᒍᒪᒐᑦᑕ ᑕᒪᒃᑯᐊ ᓄᓇᓖᑦ ᐃᑲᔪᖅᑐᑦᓯᐊᕈᒪᒐᑦᑎᒍ ᖃᐅᔨᒪᑦᓯᐊᖁᓪᓗᒋᑦᑕᐅᖅ ᖃᓄᐃᓕᐅᕈᓐᓇᕆᐊᖃᕐᓂᕐᒥᓂᒃ 

ᑐᐊᕕᕐᓇᖅᑐᒧᑦ ᑎᑭᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ, ᒥᔅ ᕿᓕᖅᑎ.  

 

ᕿᓕᖅᑎ: ᐱᔭᕇᕋᑖᖅᑐᖓ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅ ᓄᑕᕋᖅ.  

 

ᐊᐱᖅᑯᑦ 136 - 6(2): ᓄᓘᔮᓂ ᓴᕕᕋᔭᒃᓴᓕᕆᔨᒃᑯᑦ ᑐᐊᕕᕐᓇᖅᑐᒥᒃ ᐱᔪᒪᓂᕆᓚᐅᖅᑕᖓ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑏ. ᒥᑦᑎᒪᑕᓕᖕᒥᐅᑦ ᐅᓪᓛᒃᑰᖅᐸᒃᑲ.  

 

ᐊᐱᖅᓱᕐᓂᐊᖅᑐᖓ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐅᔭᕋᖕᓂᐊᕐᓂᓕᕆᔨᒧᑦ. ᑖᒃᑯᐊᓗ ᐊᐱᖅᑯᑎᒋᓂᐊᖅᑕᒃᑲ 

ᐅᖃᐅᓯᕆᓚᐅᖅᑕᖏᑦ ᓄᓘᔮᓕᕆᓂᖅ ᐹᕙᓐᓛᓐ-ᑯᑦ ᑐᐊᕕᕐᓇᖅᑐᒥᒃ ᐱᔪᒪᓂᕆᓚᐅᖅᑕᖓᑦ ᒐᕙᒪᑐᖃᒃᑯᓐᓂᒃ.  

(ᑐᓵᔨᑎᒍᑦ) ᐅᖃᖅᑏ, ᐅᓇ ᐃᓕᓴᖅᓯᔪᖓ ᑖᓐᓇ ᐊᓯᔾᔨᖅᑕᖅᑐᕕᔾᔪᐊᕌᓘᑲᓚᐅᕐᖓᑦ ᒫᓐᓇ ᓄᓘᔮᓕᕆᓂᖅ.  

 

ᐅᓇ ᐅᖃᐅᓯᕆᒐᒃᑯ ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕᒧᑦ ᑭᐅᓚᐅᖅᓯᒪᒻᒪᑦ ᑲᑎᒪᖃᑎᖃᕐᓂᐊᕋᒥᒎᖅ ᐊᔾᔨᒌᓐᖏᑦᑐᓂᒃ 

ᑭᒃᑯᑐᐃᓐᓇᕐᓂᒃ ᑎᒥᐅᔪᓂᓪᓗ ᓄᓘᔮᓕᕆᔨᒃᑯᓐᓂᓪᓗ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐅᓪᓗᒥ ᖃᓄᐃᓕᐅᕐᓂᕐᒪᖔᑕ ᑲᑎᒪᓂᕆᕋᑖᔪᔭᖓᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᐱᓇᖅᑐᖅ ᒥᓂᔅᑑᔪᖅ ᐅᔭᕋᓐᓂᐊᕐᓂᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ. ᐄᓛᒃ 

ᐊᓯᔾᔨᖅᐸᓪᓕᐊᓐᓇᖅᖢᓂ ᑖᓐᓇ. ᑕᐃᒪᐃᓐᓇᐃᒻᒪᑦ ᐊᒻᒪᓗ ᑲᑎᒪᕕᔾᔪᐊᒥ ᐊᓂᔪᓐᓇᑦᑎᐊᕐᓇᑕ 

ᑲᑎᒪᖃᑎᖃᕈᒪᐅᒐᓗᐊᖅᓱᓂ ᐱᔭᕐᓂᑦᑎᐊᓐᖏᓯᒪᒻᒪᑦ ᒫᓐᓇᐅᔪᖅ.  

 

ᑭᓯᐊᓂ ᐃᑉᐸᔅᓴᖅ ᑕᐃᒪ ᐹᕙᓐᓛᓐ-ᑯᑦ ᐊᖓᔪᖅᑳᕐᔪᐊᖏᑦ ᓄᓇᕗᑦ ᐊᐃᕉᓐ ᐅᐊ ᐃᔅᓯᕙᐅᑕᖓᑦ ᐊᒻᒪᓗ ᐹᕙᓐᓛᓐ-

ᑯᑦ ᐊᖓᔪᖅᑳᖓᓂᒃ ᑲᑎᒪᖃᑎᖃᑲᐃᓐᓈᕐᔪᓚᐅᖅᓱᖓ ᐱᕕᖄᕐᔪᓚᐅᖅᓱᖓ. ᑕᐃᒪᓐᓇ ᑖᒃᑯᐊ 

ᑎᑎᖅᑲᐅᓯᐊᖅᓯᒪᓕᕐᒪᑕ ᒐᕙᒪᑐᖃᒃᑯᓐᓂᒃ ᖃᓄᖅᑑᖁᔭᐅᓯᒪᓪᓗᑎᒃ ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ 

ᑎᓴᒪᐅᓕᖓᔪᓂᒃ ᑎᑎᕋᖅᓯᒪᓚᐅᕐᒪᑦ ᑕᐃᒃᑯᐊᑦ ᐅᖃᐅᓯᓚᐅᖅᓱᒋᑦ.  

 

ᖃᓄᖅ ᓇᓪᓕᐊᓂᒃ ᓴᖅᑭᖅᑎᓂᐊᕈᑎᒃ ᕿᑭᖅᑕᓂ ᐃᓄᐃᑦᑯᑎᒍᑦ ᐊᒻᒪᓗ ᐹᕙᓐᓛᓐ-ᑯᑦ ᑖᒃᑯᐊ 

ᐱᓕᕆᖃᑎᒌᑦᑎᐊᕈᓐᓇᕈᑎᒃ ᑕᐃᒪᓐᓇ ᐅᖃᐅᑎᓚᐅᖅᓱᒋᑦ. ᓇᓪᓕᐊᓂᑐᐃᓐᓇᖅ ᓴᖅᑭᖅᑐᖃᖅᐸᑦ ᐊᑐᐃᓐᓇ 

ᐱᓕᕆᔨᒃᑲ ᐱᓕᕆᐊᓯᑲᐅᑎᒋᓂᐊᕐᓂᕋᖅᓯᒪᓪᓗᒋᑦ ᑕᐃᒪᓐᓇ ᐅᖃᐅᑎᓯᒪᓪᓗᒋᑦ. ᑕᐃᑯᐊᓪᓗ ᕿᑭᖅᑕᓃᒃᑯᓐᓂ 

ᑲᑎᒪᕋᑖᑦᑎᐊᓚᐅᕐᒪᑕ ᑭᓐᖓᕐᓂ ᒫᓐᓇ ᐱᕕᖃᓚᐅᓐᖏᓐᓇᒪ ᓱᓕ ᑲᑎᒪᖃᑎᒍᔪᒪᕋᓗᐊᕆᓪᓗᒍ ᐊᖓᔪᖅᑳᖓᑦ. 

ᑭᓯᐊᓂ ᒫᓐᓇ ᐱᕕᖃᖏᐊᕐᔪᐊᑦᓯᒪᓂᑦᑎᓐᓄ ᑲᑎᒪᖃᑎᒋᓚᐅᕐᓇᒍ ᓱᓕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ.  

ᓄᑕᕋᖅ: ᐅᖃᖅᑎᑦᑎᔩ, ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᒥᓂᔅᑕ ᐅᖃᐅᓯᖓᓂᒃ ᓇᓗᓇᐃᖅᓯᓚᐅᕐᖓᑦ 

ᐅᖃᓕᒫᕐᓗᒋᑦ, “ᓄᓇᕗᑦ ᒐᕙᒪᖓ ᖃᐅᔨᒪᒻᒪᑕ ᐃᖅᑲᓇᐃᔮᓂᒃ ᐊᓯᐅᔨᔪᖃᑐᐃᓐᓇᕆᐊᖃᕐᓂᖓᓂᒃ ᐊᒻᒪᑦᑕᐅᖅ 

ᐃᓄᐃᑦ ᐊᑦᑐᖅᑕᐅᓂᕆᑐᐃᓐᓇᕆᐊᓕᖏᓐᓂᒃ ᐅᔭᕋᓐᓂᐊᕐᕕᒃ ᒪᑐᓐᓂᖅᑲᑦ ᐊᓪᓛᑦ ᒪᑐᑲᐃᓐᓇᑐᐃᓐᓇᓂᖅᑲᑦ 

ᒪᑐᓯᒪᑲᐃᓐᓇᓂᖅᑲᑦ” ᑕᕝᕗᖓ ᐃᓱᓕᓪᓗᒍ.  

 

ᐅᖃᖅᑏ ᑐᑭᓯᓯᒪᒐᒪ ᑖᒃᑯᐊ ᐅᔭᕋᓐᓂᐊᖅᑏᑦ ᐱᒋᐊᖅᓯᒪᓕᕐᖓᑕ ᓄᖅᑲᖅᑎᑦᑎᖃᑦᑕᕐᓂᕐᒥᒃ 

ᓄᖅᑲᑎᑦᑎᖃᑦᑕᓛᕐᓂᐊᖅᑐᑎᒃ ᖃᐅᔨᒃᑲᐃᔾᔪᑎᓂᒃ ᑐᓂᐅᖅᑲᐃᓕᕐᖓᑕ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑐᑭᓯᑲᓐᓂᕈᑎᔅᓴᓂᒃ ᐱᑎᑕᐅᓯᒪᒻᒪᖔᕐᒥᓂᒃ ᖃᑦᑎᓂᒃ ᒥᑦᑎᒪᑕᓕᒻᒥᐅᑕᐃᑦ, ᓴᓂᕋᔭᒻᒥᐅᑕᐃᑦ, ᐃᑉᐱᐊᔪᒻᒥᐅᑕᐃᑦ, 

ᑲᖏᖅᑐᒑᐱᒻᒥᐅᑕᐃᑦ, ᐊᓯᖏᓐᓂᓪᓗ ᓄᓇᕗᒻᒥᐅᑕᐃᑦ ᓄᖅᑲᖅᑎᑕᐅᑐᐃᓐᓇᕆᐊᖃᕐᒪᖔᑕ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐅᔭᕋᓐᓂᐊᕐᓂᕐᒧᑦ ᒥᔅᑕ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐹᕙᓐᓛᓐ-ᒥᐅᑕᐃᑦ ᐹᕙᓐᓛᓐ-

ᒧᑦ ᐃᖅᑲᓇᐃᔭᖅᑎᒋᔭᐅᔪᑦ ᑕᕝᕙᓂ ᓄᓇᓕᓐᓄᑦ ᑕᓪᓕᒪᓄᑦ 209-ᖑᓪᓗᑎᒃ ᑕᐃᒃᑯᐊ ᓈᓴᖅᑕᐅᓯᒪᔪᐃᑦ. ᑖᒃᑯᐊ 

ᐱᖃᓯᐅᑎᓐᖏᒻᒪᑕ ᑳᓐᑐᕌᒃᔅᖑᓂᕋᖅᑕᐅᔪᒧᑦ ᓲᕐᓗ QL-ᕈᔪᐃᑦ ᑕᒪᒃᑯᐊᑦ ᓈᓴᐅᑎᖏᑦ ᐱᔭᐅᕙᓪᓕᐊᓕᖅᓱᑎᒃ ᓲᕐᓗ 

ᑕᐃᒃᑯᐊ 100 ᐅᖓᑖᓂᑦᑕᐅᖅ ᐃᖅᑲᓇᐃᔭᖅᑎᖃᕐᒥᒻᒪᑕ ᐊᓯᖏᑦᑕᐅᖅ ᑕᐃᒪ ᑳᓐᑐᕌᒃᔅᖑᒻᒥᒻᒪᑕ.  

 

ᑕᐃᒃᑯᐊ ᓈᓴᐅᑎᖏᑦ ᐱᓚᐅᕐᓇᒋᑦ ᓱᓕ ᑭᓯᐊᓂ ᑕᒪᒃᑯᐊ ᐸᕐᓇᑦᑕᐅᒋᐊᖃ ᐸᕐᓇᐸᓪᓕᐊᓯᒪᐅᔭᕐᒥᒐᑦᑕ ᑖᒃᑯᓄᖓ 

ᐃᖅᑲᓇᐃᔮᑦ ᓄᖅᑲᖅᑎᑕᐅᑳᓪᓚᒃᐸᑕ ᑕᐃᒪᓐᓇ ᑕᒪᒃᑯᐊ ᑭᒃᑯᑦ ᓇᓪᓕᐊᒃ ᓄᓇᓕᓐᓅᖓᒻᒪᑕᑭᐊᖅ 

ᖃᐅᔨᕙᓪᓕᐊᔭᕗᑦ ᒫᓐᓇᐅᔪᖅ ᑕᒪᒃᑯᐊ ᑐᓴᖅᑎᑕᐅᓂᐊᕐᓂᖏᓐᓂᒃ ᑐᓴᐅᒪᓕᕋᑦᑕ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ ᐊᐱᖅᑯᑎ, ᒥᔅ ᓄᑕᕋᖅ.  

 

ᓄᑕᕋᖅ: ᐅᖃᖅᑎᑦᑎᔩ, ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᑐᐃᓐᓇᕐᒥ ᐃᔅᓯᕙᓂᖃᖅᑎᓪᓗᒋᑦ 

ᑲᓇᑕᐅᑉ ᑲᑎᒪᕐᔪᐊᕐᕕᖓ ᒪᓕᒐᓕᐅᖅᑎᖓᑦ ᓄᓇᕗᑦ ᒐᕙᒪᑐᖃᒃᑯᑦ ᐅᑭᐅᖅᑕᖅᑐᓕᕆᔨᖓᓂᒃ ᒥᓂᔅᑕᖓᓂᒃ 

ᑲᑎᒪᖃᑎᖃᖁᔨᓚᐅᕐᖓᑦ ᓄᓇᓕᓐᓂᒃ ᐊᑦᑐᖅᑕᐅᓯᒪᓂᐊᖅᑐᓂᒃ ᖃᓄᖅ ᐃᓱᒪᒋᔭᖃᕐᒪᖔᑕ 

ᑐᓵᔭᐅᔭᖅᑐᖁᔭᐅᓪᓗᑎᒃ ᐊᐃᑉᐹᓂᒃ ᐱᓕᕆᐊᑉ ᑐᔅᓯᕋᐅᑎᐅᔪᒥᒃ.  

 

ᐅᖃᖅᑏ, ᑭᒡᒐᖅᑐᐃᒐᒪ ᓂᕈᐊᖅᑎᒋᓯᒪᔭᓐᓂᒃ ᐃᑲᔪᖅᓰᔪᓂᒃ ᐱᒍᒪᔭᐅᔪᓂᒃ ᐅᔭᕋᓐᓂᐊᖅᑎᓄᑦ. ᐃᓕᓴᖅᓯᓪᓗᖓᓗ 

ᐃᓕᓴᖅᓯᑎᐊᖅᑐᖓᓗ ᐊᒻᒪᑦᑕᐅᖅ ᑭᒡᒐᖅᑐᐃᒐᒪ ᐃᑲᔪᖅᓱᐃᔪᓂᒃ ᐃᑲᔪᖅᓰᖏᑦᑐᓂᓪᓗ ᓄᓘᔮᓕᕆᔨᒃᑯᓐᓂᒃ.  

 

ᐅᖃᖅᑏ, ᑕᐃᒃᑯᐊ ᓂᐱᓕᒫᖏᑦ ᑐᓵᔭᐅᒋᐊᖃᖅᑐᕆᒐᒃᑭᑦ ᓂᐱᒥᓂᒃ ᑐᓴᖅᑕᐅᑎᑦᑎᒋᐊᖃᖅᑐᕆᒐᒃᑭᑦ 

ᐃᓕᕋᓵᖅᑕᐅᖏᑦᑎᐊᕐᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐊᖏᖃᑎᒋᒻᒪᖔᕐᒫᖓ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐅᔭᕋᓐᓂᐊᓂᕐᒧᑦ ᑕᐃᕕᑦ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪᓐᓇᑦᑎᐊᖅ. ᑕᒪᒃᑯᐊ ᑖᓐᓇ 

ᐅᔭᕋᓐᓂᐊᖅᑎᒃᑯᑦ ᓴᖅᑮᑳᓪᓚᒃᐸᑕ ᖃᓄᐃᓕᖓᔪᒪᔭᖓᓐᓂᒃ ᑎᑎᖅᑲᒃᑯᑦ ᐅᕝᕙᓘᓐᓃᑦ ᑕᐃᒃᑯᐊ ᓄᓇᕗᑦ 

ᐊᕙᑎᓕᕆᔨᒃᑯᑎᒍᑦ ᐱᓕᕆᔭᐅᒍᒫᖅᓯᒪᒻᒪᑕ ᑕᐃᒪᓐᓇᐃᑎᓪᓗᒋᑦ. ᑖᒃᑯᐊ ᓄᓇᓕᓕᒫᑦ ᐊᑏᑦ 

ᐅᓂᒃᑳᑦᑎᐊᕐᓂᐊᖁᕗᑦ ᐊᒻᒪᓗ ᐃᓚᒋᔭᐅᑦᑎᐊᕐᓂᐊᖅᐳᑦ. ᑕᐃᒪᓐᓇ ᐅᖃᕈᓐᓇᖅᓱᖓ. ᐃᓚᒋᔭᐅᑦᑎᐊᖅᓱᑎᒃ 

ᑭᓯᐊᓂ ᐊᒻᒪᓗ ᑖᒃᑯᐊ ᖃᓄᐃᓕᐅᕆᐊᖃᒃᑲᓐᓂᖁᔭᐅᓂᖏᓐᓂᒃ.  

 

ᑕᐃᒪᐃᓐᓇᐃᑎᓪᓗᒍ ᐃᑲᔪᖅᑐᑦᑎᐊᕐᒥᒐᒃᑯ. ᑕᐃᒪᓐᓇ ᐅᖃᖅᓯᒪᕗᖓ ᑕᒪᒃᑯᐊ ᑕᐃᒃᑯᐊ ᓴᖅᑭᑦᑕᖅᐸᑕ 

ᐱᓕᕆᒋᐊᓯᑲᐅᑎᒋᓂᐊᖅᑐᒍᑦ ᑖᒃᑯᐊᓗ ᓄᓇᓖᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᐊᒃᑐᖅᑕᐅᓯᒪᖅᔪᐊᕐᒪᑕ ᐊᒻᒪᓗ 

ᕿᑭᖅᑕᓃᒃᑯᑦ ᑖᒃᑯᐊ ᐱᓕᕆᑲᐅᑎᒋᖁᓂᐊᕐᒥᔭᒃᑲ ᑖᓐᓇ ᐃᓱᒫᓘᑎᒋᓪᓚᑦᑖᕋᑦᑎᒍᑦ ᓲᕐᓗ ᐃᖅᑲᓇᐃᔮᒐᓚᐃᑦ 

ᑕᕝᕙᓇᐃᒍᓐᓃᑳᓪᓚᒃᐸᑕ ᖃᓄᐃᓕᓂᐊᓕᖅᐱᑕᓕ-ᓂᐊᕋᑦᑕ.  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓐᓇᐃᓕᖓᑎᓪᓗᒍ ᑖᒃᑯᐊ ᖃᓄᖅᑑᕆᐊᖃᖁᓪᓚᑦᑖᖅᑐᑦ ᑕᐃᒪᓐᓇᐃᓕᖓᑎᓪᓗᒍ ᐃᑲᔪᖅᑐᑦᑎᐊᕐᒥᕙᕋ 

ᒪᓕᒐᓕᐅᖅᑎᐅᖃᑎᒐ. ᑕᐃᒪᓐᓇ ᑭᒃᑯᓕᒫᑦ ᐅᖃᐅᓯᖏᑦ ᑐᓴᖅᑕᐅᔭᕆᐊᓖᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ.  

 

ᐊᐱᖅᑯᑦ 137 - 6(2): ᐃᒥᓕᕆᓂᕐᒧᑦ ᐱᖁᑎᕐᔪᐊᑦ (ᖃᕝᕕᒃ) 

 

ᖃᕝᕕᒃ: ᖁᔭᓐᓇᒦᒃ ᐅᖃᖅᑎ. ᐅᓪᓛᒥᓂᑐᖃᒃᑯᑦ ᑭᒡᒐᑐᖅᑕᒃᑲ ᑕᓯᐅᔭᕐᔪᐊᕐᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ 

ᐱᔾᔪᑎᖃᖅᑐᑎᓪᓗ ᐃᒥᖅᑕᕐᕕᓐᓂᒃ.  

 

ᖁᔭᓕᔭᕋ ᐱᓕᕆᕕᖓ ᐃᖅᑲᓇᐃᔭᖅᓯᒪᓚᐅᕐᖓᑦ ᐊᕐᕌᒍᓂᒃ ᐊᓂᒍᕋᑖᖅᑐᓂᒃ ᓂᕈᐊᖅᑎᒋᓯᒪᔭᒃᑲ 

ᐃᒥᖃᑦᑎᐊᖅᑎᑕᐅᓪᓗᑎᒃ ᐊᑦᑕᓇᓐᖏᑦᑐᓂᒃ ᑕᕆᐅᖏᔭᐃᔾᔪᑎᓂᒃ ᓴᓂᐅᔾᔭᐃᒃᑯᑎᖃᖅᑐᑎᒃ. ᐅᖃᖅᑏ, ᐅᖃᓚᐅᕋᒪ 

ᑕᕝᕙᓂ ᐱᓇᓱᐊᕈᓯᑦᑎᓐᓂ ᓯᕗᓂᑐᖃᑦᑎᓐᓄᑦ ᐋᖅᑭᒍᑎᒃᓴᑦᑎᐊᕐᓂᖅ ᓴᓂᑭᓗᐊᖅ ᐃᒥᖏᓐᓄᑦ 

ᓯᕗᓪᓕᐅᑎᑕᓪᓚᕆᐊᓘᒻᒪᑦ ᓴᓂᑭᓗᐊᕐᒥᐅᓄᑦ.  

 

ᑭᖑᓪᓕᖅᐹᒥᒃ ᑕᒪᓐᓇ ᐅᖃᐅᓯᕆᒐᒃᑯᑦ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒃ ᐅᖃᓚᐅᖅᓯᒪᒐᒪ 

ᒥᓂᔅᑕᐅᑉ ᐱᓕᕆᕕᖓᒎᖅ ᑳᓐᑐᕌᒃᒥ ᐱᒐᓱᐊᕋᑦᓴᒥᒃ ᓴᖅᑭᓯᓐᓂᕐᖓᑦ ᔫᓐ 2021-ᖑᑎᓪᓗᒍ ᖃᐅᔨᓴᕋᔭᖅᑐᓂᒃ 

ᖃᓄᖅ ᐃᒥᖅᑕᕐᕕᓐᓂᒃ ᐱᓕᕆᐊᖃᕈᓐᓇᕋᔭᕐᒪᖔᑕ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᖅ ᑕᒪᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐅᖃᖅᑎ, ᐱᓕᕆᕕᒐ ᑲᔪᓰᓐᓇᓂᐊᖅᑐᖅ ᐱᓕᕇᓐᓇᕐᓗᑎᒃ ᐱᓕᕆᖃᑎᖃᐃᓐᓇᕐᓗᑎᒃ ᓴᓂᑭᓗᐊᑉ 

ᕼᐋᒪᓚᒃᑯᖏᓐᓂᒃ. ᐃᓪᓗᓕᕆᔨᒃᑯᖏᓐᓂᓪᓗ ᖃᐅᔨᒪᑦᑎᐊᕋᓱᓪᓗᑎᒃ ᐃᓪᓗᓕᒫᑦᑎᐊᑦ 

ᑕᕆᐅᖏᔭᐃᔾᔪᑎᖃᕋᓗᐊᕐᒪᖔᑕ ᓴᓗᒻᒪᖅᓴᐃᔾᔪᑎᖃᕋᓗᐊᕐᒪᖔᑕ ᐃᒥᖏᓐᓄᑦ ᐊᒻᒪ ᓄᑖᒥᓪᓗ ᐃᒥᖅᑕᕐᕕᒻᒥ 

ᓴᓇᔪᖃᖁᔨᓪᓗᑕ. 

 

ᑖᓐᓇ ᐱᓕᕆᐊᔅᓴᓄᑦ ᐋᖅᑭᑎᑦᑕᐅᓯᒪᔪᖅ ᓇᓗᓇᐃᖅᑕᐅᔪᒻᒪᑦ ᐱᔭᕇᖅᑕᐅᒋᐊᖃᔪᔪᖅ ᒫᑦᓯ 2022ᖑᑎᓪᓗᒍ. 

ᑮᓇᐅᔭᓂᓪᓗ ᑮᓇᐅᔭᖃᕐᓂᐊᖅᑐᓂᒃ ᐄᐳᓪᕈᕋᓱᐊᕐᓂᖓᓂᒃ ᐊᕐᕌᒍᒧᑦ. ᓂᕆᐅᑦᑐᒍᑦ ᑖᓐᓇ ᑲᔪᓯᓂᐊᖅᑐᒋᔭᕗᑦ 

ᖄᖏᐅᑎᓐᖏᓪᓗᓂ. ᑎᑎᕋᐅᔭᖅᑕᐅᓂᖓ 2023-24 ᐱᓕᕆᐊᖑᑦᑕᕋᔭᖅᑯᖅ ᓴᓇᔭᐅᒋᐊᕐᓗᓂ 2024-25ᒥ ᐊᒻᒪ 

ᐱᔭᕇᖅᑕᐅᓗᓂ 2025-26ᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᖁᔭᓐᓇᒦᖅᑕᕋ. ᐄ, ᖁᕕᐊᒋᔭᕋ ᑭᐅᔾᔪᑎ. ᐋᒡᒐᓯᐅᑎᓪᓗᒍ 

ᐅᖃᖅᑎ, 2021ᒥ ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᓚᐅᖅᓯᒪᒻᒪᑕ ᐱᑎᑦᑎᓂᐊᕐᖓᑕᒎᖅ $1,800,000ᓂᒃ 

ᐸᕐᓇᒍᑎᔅᓴᐅᔪᓂᒃ, ᐃᒥᓕᕆᔾᔪᑎᔅᓴᐅᔪᓂᒃ ᓄᓇᕗᒻᒥ ᓄᓇᓕᓐᓂ ᐱᖃᑕᐅᓗᑎᒃ ᓴᓂᑭᓗᐊᖅ, ᒥᑦᑎᒪᑕᓕᒃ, 

ᑲᖏᖅᓯᓂᖅ, ᐃᑉᐱᐊᕐᔪᒃ ᐊᒻᒪᓗ ᐊᐅᓱᐃᑦᑐᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎᑦ ᑖᓚᓂᒃ ᐱᓕᕆᕕᖓ ᐊᑐᖅᓯᒪᓕᕐᒪᖔᑦ ᐸᕐᓇᑦᑐᑎᒃ ᓴᓂᑭᓗᐊᑉ 

ᐃᒥᓕᕆᕕᔅᓴᖓᓂᒃ ᐊᒻᒪ ᐊᑦᑐᐊᓂᖃᖅᑐᓂᒃ ᑕᕝᕗᖓ ᐱᖁᑎᕐᔪᐊᕈᓘᔭᕐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑦᑯᑦ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᖁᔭᓕᔭᕋ ᒪᓕᒐᓕᐅᖅᑎ ᑕᐃᒫᒃ ᐊᐱᕆᒻᒪᑦ 

ᑭᓯᐊᓂ ᐅᕙᖓ ᓵᖓᓃᓐᖏᒻᒪᑕ ᑖᒃᑯᐊ ᐊᐱᖅᑯᑎᖏᑦ. ᖃᐅᔨᒋᐊᓚᐅᕐᓗᒍ ᓇᓗᓇᐃᖅᓯᕕᒋᔪᓐᓇᕋᔭᖅᑕᕋ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐃᔅᓯᕙᓂᖃᖅᑎᓪᓗᑕ ᒫᓐᓇ ᐅᐱᕐᖔᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᖅᓯᒪᒻᒪᑕ ᑲᓇᑕᐅᑉ ᒐᕙᒪᒎᖅ ᐅᖃᕐᓂᕐᖓᑦ $200 ᒥᓕᐊᓐᖑᓗᐊᖅᑐᓂᒃ 

ᑮᓇᐅᔭᓂᒃ ᑐᓂᓯᓂᐊᕐᖓᑕ ᐃᒥᓕᕆᔾᔪᑎᔅᓴᓂᒃ ᐃᖃᓗᓐᓄᑦ.  

 

ᑳᓐᑐᕌᒃᒧᑦ ᑕᐃᒪ ᐱᒐᓱᐊᖅᑐᐃᑦ. ᐱᔭᕆᐊᑐᔪᖅᓯᐅᖃᑦᑕᑎᓪᓗᒋᑦ ᐃᓪᓗᓕᐅᖅᑎᔅᓴᓂᒃ ᑳᓐᑐᕌᒃᒐᓱᐊᖅᑎᔅᓴᓂᒃ 

ᕿᓂᖅᑎᓪᓗᒋᑦ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐱᒃᑲᓐᓂᕆᐊᖃᓛᕐᒪᖔᑕ ᓴᓂᑭᓗᐊᑉ 

ᐃᒥᓕᕆᔭᐅᕝᕕᔅᓴᖓᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᒃ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑮᓇᐅᔭᓂᒃ ᐱᒃᑲᓐᓂᕆᐊᖃᕐᓂᕈᑦᑕ 

ᐊᑭᑐᔪᖅᑐᕈᑎᔅᓴᑎᓐᓄᑦ ᐊᔾᔨᒌᓐᖏᑦᑐᓂᒃ ᓇᓖᕌᕋᔅᓴᓂᒃ ᕿᒥᕐᕈᐊᖅᑳᕋᔭᖅᑐᒍᑦ. ᑮᓇᐅᔭᓂᒃ 

ᐊᑐᐃᓐᓇᖅᑕᖃᓐᖏᒃᑲᓗᐊᕐᒪᖔᑦ ᑐᕌᖅᑎᒐᔅᓴᐅᔪᓂᒃ ᑕᕝᕗᖓ. ᑮᓇᐅᔭᓪᓕ ᐊᑐᐃᓐᓇᕆᔭᕗᑦ ᐊᑐᕐᓗᒋᑦ 

ᑲᔪᓰᓐᓇᕋᓱᓐᓂᐊᖅᑐᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 138 - 6(2): ᐊᓯᐅᓯᒪᔪᑦ ᓂᐅᕐᕈᑎᒋᔭᐅᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. ᐊᐱᖅᑯᑎᒐᓕ ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐱᔾᔪᑎᖃᖅᑐᖅ ᐱᒻᒪᕆᐊᓗᒻᒥᒃ ᐃᓄᓐᓂᒃ ᐊᑐᖅᐸᓐᓂᖅ.   

 

2021 ᐊᕐᓇᐃᑦ ᓂᕕᐊᖅᓯᐊᓪᓗ ᐊᓯᐅᓯᒪᔪᑦ ᑐᖁᑕᐅᔪᕕᓃᓪᓗ ᑕᒪᒃᑯᐊᓗ ᐊᕐᓇᐅᖃᑎᒥᓂᒃ, ᐊᖑᑕᐅᖃᑎᒥᓂᒃ 

ᐊᐃᑉᐸᖃᖅᐸᑦᑐᑦ ᐸᕐᓇᐅᑎ ᑲᓇᑕᒥ ᐊᕐᕌᓂ ᓴᖅᑭᑕᐅᔪᒻᒪᑦ. ᒥᓂᔅᑕ ᐃᖅᑲᐅᒪᒻᒪᑦ 2022ᒥ ᐅᓂᒃᑳᓕᐊᖑᓯᒪᔪᖅ 

ᐊᑐᓕᖅᑎᑕᐅᓂᖓᑕ ᐱᕙᓪᓕᐊᓂᖓᓂᒃ. ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᐳᑦ ᓴᖅᑭᑕᐅᒐᒥᒃ. ᑖᒃᑯᐊ ᐅᓂᒃᑳᑦ 

ᑐᓴᒐᒃᓴᖃᖅᓯᒪᓪᓗᑎᒃ ᖃᓄᖅᑑᕈᑎᒋᓯᒪᔭᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐊᔾᔨᒌᓐᖏᑦᑐᓂᒃ, ᑕᒪᒃᑯᐊᓗ ᐃᓄᓐᓂᒃ 

ᐊᑐᖅᐸᓐᓃᑦ ᓄᖅᑲᖅᑎᑕᐅᒐᓱᓐᓂᖓᓂᒃ. 

 

ᓄᓇᕗᒻᒥ ᐃᖅᑲᖅᑐᐃᔪᓕᕆᔨᒃᑯᑦ ᐅᖃᖅᖢᒋᑦ “ᓴᖅᑮᓯᒪᕗᑦ ᐋᓐᓂᖅᑕᐅᓯᒪᔪᓂᒃ ᑮᓇᐅᔭᓂᒃ 

ᑐᐊᕕᕐᓇᖅᑐᖅᓯᐅᑎᓂᒃ ᐊᖏᕐᕋᕈᑎᒋᔪᓐᓇᖅᑕᒥᓄᑦ ᑐᐊᕕᕐᓇᖅᑐᓄᓪᓗ ᐱᔾᔪᑎᒋᔪᓐᓇᖅᑕᒥᖕᓄᑦ.” ᐅᖃᖅᑎᑦᓯᔨ, 

ᖁᕕᐊᒋᕙᕋ ᑕᒪᓐᓇ ᐱᓇᓱᒃᓯᒪᓂᕆᔮ ᐃᖅᑲᖅᑐᐃᔪᓕᕆᔨᒃᑯᑦ, ᑲᒪᓇᒐᓚᓚᐅᖅᑐᖓ ᑐᓴᓚᐅᓐᖏᑕᐃᓐᓇᕋᒪ 

ᑕᒪᑐᒪᓐᖓᑦ. ᐊᐱᕆᔪᒪᔭᕋ ᒥᓂᔅᑕ ᖃᖓᒃᑯᑦ ᑖᒃᑯᐊ ᑮᓇᐅᔭᐃᑦ ᓴᖅᑭᑕᐅᔪᖕᒪᖔᑕ ᖃᑦᓯᓪᓗ ᐋᓐᓂᖅᑕᐅᓯᒪᔪᑦ 

ᐃᑲᔪᖅᑕᐅᓯᒪᕙᑦ ᑖᑦᓱᒪ ᑮᓇᐅᔭᖃᕐᕕᐅᓕᖅᑑᑉ ᐊᑖᒍᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. 

ᐱᒻᒪᕆᐅᒻᒪᐃᓛᒃ ᑕᒪᓐᓇ ᐃᒪᐃᓕᖓᒍᑎᐅᔪᖅ ᐃᒪᐃᑦᑐᖃᕌᖓᓪᓗ. ᐊᐃᑦᑖ.  

ᐃᓛᒃ, ᓴᖅᑭᑦᑕᕆᐊᖃᕐᓂᖓᑦ. ᑕᒪᒃᑯᐊ ᐋᓐᓂᖅᑕᐅᕙᑦᑐᑦ ᑮᓇᐅᔭᐃᑦ ᐊᒃᑑᕙ 2021-ᒥ ᐱᒋᐊᖅᑎᑕᐅᓚᐅᖅᓯᒪᔪᑦ 

ᓄᑖᑦᓯᐊᖑᔪᖅ. ᑕᒪᒃᑯᐊ 7-ᖑᖅᑰᖅᑐᑦ ᐃᓚᒌᑦ ᑐᐊᕕᕐᓇᖅᑐᖅᓯᐅᒻᒥᒃ ᑖᒃᑯᓇᓐᖓᑦ ᑮᓇᐅᔭᓂᒃ ᓇᕝᕚᖅᓯᒪᔪᑦ. 

ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᕈᓪᓗᒍ ᑭᐅᔾᔪᑎᐊᓄᑦ ᒥᓂᔅᑕᐅᑉ ᐊᒻᒪᓗ 

ᐅᐱᒋᔪᒪᓪᓗᒋᓪᓗ ᑖᒃᑯᐊ ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᓚᐅᖅᑐᑦ ᐋᓐᓂᖅᑕᐅᕙᑦᑐᓄᑦ ᐱᔨᑦᓯᖅᑎᓄᑦ 

ᐃᖅᑲᖅᑐᐃᔪᓕᕆᔨᒃᑯᓐᓂ.  

 

ᒥᓂᔅᑕ ᖃᐅᔨᒪᔪᑦᓴᐅᒥᒻᒪᑦ ᐃᓄᐃᑦ ᑐᓐᖓᓱᕝᕕᖓᑦ ᐋᑐᕚᒦᒻᒪᑦ ᐱᓕᕆᑦᓯᐊᓪᓚᕆᑉᐸᑦᑐᑎᒃ ᐃᓄᐃᑦ ᐱᓪᓗᒋᑦ 

ᑲᓇᑕᐅᑉ ᑐᑦᑕᕐᕕᒻᒪᕆᖓᓂ. ᔪᓚᐃ 2021-ᒥ, ᑖᒃᑯᐊ ᑮᓇᐅᔭᖅᑖᖅᑎᑕᐅᓚᐅᕐᒪᑕ ᐋᓐᑎᐅᕆᐅᓪ ᒐᕙᒪᒃᑯᖏᓐᓄᑦ 

ᑕᒪᒃᑯᐊ ᐃᓄᓐᓂᒃ ᐊᑐᖅᐸᓐᓃᑦ ᓄᖅᑲᑎᑦᓯᒐᓱᒍᑎᐅᔪᒧᑦ.  

 

ᑐᓴᕋᑦᓴᐃᑦ ᓴᖅᑭᑕᐅᔪᑦ ᑖᒃᑯᓄᖓ ᐃᑲᔪᖅᐸᒻᒪᑕ ᐃᓄᓐᓂᒃ ᐊᒻᒪᓗ ᓄᓕᐊᕐᓂᒃᑯᑦ ᐊᑐᖅᑕᐅᑎᖃᑦᑕᖅᓯᒪᔪᓂᒃ 

ᐱᔭᐅᖃᑦᑕᕐᓂᑯᒥᓂᒃ ᐊᑐᖅᑕᐅᖃᑦᑕᕐᓂᑯᒥᓂᐅᔪᓂᓪᓗ ᐃᓄᓐᓂᒃ.  

 

ᑐᑭᓯᓯᒪᕗᖓ ᑕᒪᓐᓇ ᐊᓪᓛᑦ ᐱᓕᕆᖃᑎᖃᖅᐸᓕᖅᑐᖅ 13-ᓂᒃ ᐊᓪᓛᑦ ᐅᑭᐅᖃᖅᑐᓂᒃ. ᒥᓂᔅᑕ ᐅᖃᕈᓐᓇᖅᐹ 

ᖃᓄᕐᓕ ᐱᓕᕆᕝᕕᖓᑦ ᑖᒃᑯᐊ ᐋᓐᓂᖅᑕᐅᕙᑦᑐᓂᒃ ᖃᓄᐃᑕᒥᓂᕐᓄᓪᓗ ᑐᐊᕕᕐᓇᖅᑐᓕᕆᔩᑦ ᑮᓇᐅᔭᐃᑦ 

ᐊᑐᖅᓯᒪᒻᒪᖔᑦ ᐃᓄᐃᑦ ᑐᓐᖓᓱᕝᕕᖓᑦ ᐱᓇᓱᒃᓯᒪᔭᖓᓐᓄᑦ? ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔨᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. 

ᑐᑭᓯᐅᒪᑦᓯᐊᕈᒪ ᐱᓕᕆᖃᑎᖃᖅᓯᒪᓐᖏᑦᑐᒍᑦ ᑐᓐᖓᓱᕝᕕᖓᑦ ᐃᓄᐃᑦ ᓇᓕᐊᓐᓂᑐᐃᓐᓇᑦᓯᐊᖅ ᑖᒃᑯᓇᓐᖓᑦ 

ᐅᖃᐅᑎᐅᔪᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎᓐᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᓱᓕᓗ ᖁᔭᓐᓇᒦᖅᐸᕋ ᑭᐅᑦᓯᐊᕐᒪᑦ ᒥᓂᔅᑕ ᑖᓐᓇ 

ᓄᑖᓪᓚᕆᐅᒻᒪᑦ ᑮᓇᐅᔭᖃᕐᕕᐅᓕᖅᑐᖅ ᑕᖅᑭᒐᓚᓐᓄᑦ ᓴᖅᑭᔮᓕᑕᐃᓐᓇᕐᒧᑦ ᑭᐅᔾᔪᑎᖏᑦ ᖃᕿᐊᕐᓇᖏᓪᓚᑦ.  

 

ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᐱᒻᒪᕆᐅᒻᒪᑦ ᒐᕙᒪᒃᑯᑦ ᑎᒥᐅᑉ ᑎᒥᐅᔪᓪᓗ ᒐᕙᒪᐅᖃᑎᒌᒋᔮ ᒐᕙᒪᐅᔪᓐᓄᓪᓗ 

ᐱᓕᕆᖃᑦᑕᕐᓂᖅ ᐊᑐᕐᓂᕐᓗᑉᐸᓐᓂᖅ ᓄᑕᖅᑲᓂᒃ ᐊᒻᒪᓗ ᐃᓄᓐᓂᒃ ᐊᑐᖅᐸᓐᓂᖅ.  

 

ᑖᒃᑯᐊ ᐃᓄᓕᕆᔨᒃᑯᑦᑕᐅᖅ ᐱᓕᕆᐊᒃᓴᖃᓪᓚᕆᖅᑰᕐᒥᔪᑦ ᑕᒪᑐᒧᖓ ᒪᓕᒐᑎᒍᑦ ᑲᒪᒋᔭᕆᐊᖃᕐᓂᖏᑦ 

ᓴᐳᔾᔨᓯᒪᔭᕆᐊᖃᕐᓂᖏᑦ ᓄᑕᖅᑲᓂᒃ. ᐊᐱᕆᔪᒪᓪᓗᖓ ᒥᓂᔅᑕ ᖃᓄᖅ ᐃᖅᑲᖅᑐᐃᔨᓕᕆᔨᒃᑯᑦ 

ᐱᓕᕆᖃᑎᖃᖅᐸᒻᒪᖔᑕ ᐃᓄᓕᕆᔨᒃᑯᓐᓂᒃ ᓄᖅᑲᑎᑦᓯᓇᓱᑦᑎᓪᓗᒋᑦ ᑕᒪᒃᑯᓇᓐᖓᑦ ᐃᓄᓐᓂᒃ ᐊᑐᖅᐸᑦᑐᓂᒃ ᐊᒻᒪ 

ᓄᑕᖅᑲᓂᒃ ᐊᑐᕐᓂᕐᓗᑉᐸᑦᑐᓂᒃ.  

ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. 

ᐃᖅᑲᖅᑐᐃᔪᓕᕆᔨᒃᑯᑦ ᑖᒃᑯᐊ RCMP-ᑯᑦ ᐸᓖᓯᒃᑯᑦ ᐃᓚᒋᓪᓗᒋᑦ ᐱᓕᕆᖃᑎᖃᖅᐸᑦᑐᒍᑦ ᒐᔪᑦᑐᒍᑦ 

ᐃᓄᓕᕆᔨᒃᑯᓐᓂᒃ. ᐊᓪᓚᑕᐅᓯᒪᔪᓂᒃ ᐊᒻᒪᓗ ᖃᓄᐃᑕᐅᑐᐃᓐᓇᕆᐊᓕᓐᓂᒃ ᐱᓕᕆᐊᖃᖅᓱᑕ 

ᖃᓄᐃᑕᐅᖃᑦᑕᕐᓂᑯᒥᓂᐅᔪᓂᒃ ᖃᓄᐃᑕᐅᓂᐅᔭᔪᓂᓪᓗ ᓄᓇᕗᒻᒥᐅᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ.  

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ, ᒥᔅᑕ ᒪᓕᑭ.  

 

ᐊᐱᖅᑯᑦ 139 - 6(2): Hᐋᒻᒪᓚᒃᑯᑦ ᐱᖁᑎᕐᔪᐊᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᓐᓄᑦ ᐱᔨᑦᑎᕋᖅᑐᓕᕆᑯᓐᓄᑦ.  

 

(ᑐᓵᔨᑎᒍᑦ) ᐃᖅᑯᓪᓕᐅᑎᖃᓚᐅᕋᒪ ᐅᖃᐅᓯᓐᓂᒃ ᐱᓇᓱᐊᕈᓯᐅᑉ ᐱᒋᐊᕐᓂᐊᓂᒃ, ᐱᕕᖃᓚᐅᕋᒪ 

ᑲᑎᖃᑎᒋᔪᓐᓇᖅᑐᒋᑦ ᓴᓪᓕᑦ ᓄᓇᓕᖓᓂᒃ ᑲᑎᒪᔨᐅᔪᓂᒃ, ᖁᔭᓐᓇᒦᕈᒪᔭᑲᓪᓗ ᒪᐃᔭᖓᑦ, ᕼᐋᒻᒪᓚᒃᑯᓪᓗ 

ᑲᑎᒪᔨᖏᑦ, ᐃᖅᑲᓇᐃᔭᖅᑎᖏᓪᓗ ᐱᓕᕆᓪᓚᕆᑦᓯᒪᓂᖏᓐᓄᑦ ᓄᓇᓕᒻᒥ.  

 

ᒥᓂᔅᑕ ᖃᐅᔨᒪᒻᒪᑦ ᓯᕗᓪᓕᐅᔾᔭᐅᓯᒪᔪᖅ ᐃᓚᖓᑦ ᓴᓪᓕᕐᒥ ᐸᕐᓇᐅᑎᖏᓐᓂᒃ ᐃᓚᓕᐅᕆᑦᓯᓂᕐᒧᑦ 

ᐱᕈᖅᐸᓪᓕᐊᓂᑦᓴᖓᑦᑕ ᓄᓇᓕᐅᑉ ᓄᓇᒃᑰᕈᑎᖃᕐᕕᖓᑕ ᓄᓇᒃᑰᕈᑎᒥᓄᑦ ᓇᓕᐊᓐᓄᕈᑕᐅᒋᕙᑦᑕᒥᓐᓄᑦ 

ᐱᖁᑎᓄᑦ.  

 

ᒥᓂᔅᑕ ᐊᐅᓚᔨᔪᑦᓴᐅᒻᒪᑦ 2022-23 ᐊᑭᑐᔫᑎᓄᑦ ᑮᓇᐅᔭᖅᑐᕈᑎᑦᓴᐃᑦ ᐱᖃᓯᐅᑎᓯᒪᒻᒪᑕ $2-ᒥᓕᐊᓐᓂᒃ 

ᑮᓇᐅᔭᓂᒃ ᓄᑖᒧᑦ ᓄᓇᓕᐅᑉ ᓄᓇᒃᑰᕈᑎᖃᕐᕕᖓᓂᒃ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᓴᓪᓕᐅᕐᒥᐅᑦ ᕼᐋᒻᒪᓚᒃᑯᖏᑦ 

ᑮᓇᐅᔭᓂᒃ ᓇᕝᕚᕈᓐᓇᕐᓂᐊᕐᒪᖔᑕ ᑕᒪᑐᒧᖓ ᓄᓇᒃᑰᑎᖃᕐᕕᑦᓴᒧᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓗ ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ. ᓄᓇᓕᓐᓂ ᒐᕙᒪᐃᑦ ᓄᓇᓕᓐᓂ 

ᑖᒃᑯᐊ ᐱᔨᑦᓯᖃᖅᑕᖅᑎᓪᓗᒋᑦ ᖁᔭᓐᓇᒦᕆᕙᒃᑲᑦᑕᐅᖅ ᐱᓕᕆᖃᑎᒋᖃᑦᑕᕋᑦᒍ ᓄᓇᕗᒻᒥᐅᓂᒃ ᐱᕚᓪᓕᖁᔨᓪᓗᑕ.  

 

ᐅᖃᖅᑏ ᑖᒃᑯᐊ ᓄᓇᓯᐅᑏᑦ ᐃᓯᖅᑕᕐᕕᒋᖃᑦᑕᖅᑕᖏᓐᓄᑦ ᑐᑦᓯᕋᐅᑎᓕᐅᕈᓐᓇᖅᑐᑦ ᕼᐋᒻᒪᓚᒃᑯᒋᔭᖏᑦ ᑖᓐᓇ 

ᐊᕐᕌᒍᑕᒫᑦ ᑐᑦᓯᕋᕐᕕᐅᖃᑦᑕᕈᓐᓇᓂᐊᖅᑐᖅ ᓴᖅᑭᓚᐅᖅᑕᕗᑦ $2-ᒥᓕᐊᓐᓂᒃ ᐱᒋᐊᕈᑎᖃᖅᓱᑕ ᐊᒻᒪᓗ 

ᐊᕐᕌᒎᓛᖅᑐᒧᑦ. ᐃᒪᖄ ᑕᒪᓐᓇ ᑲᔪᓯᕙᓪᓕᐊᑲᓐᓂᕈᓐᓇᖁᔭᕗᑦ. ᑖᓐᓇ ᐊᕐᕌᒍᑕᒫᑦ ᒪᑐᐃᖓᖃᑦᑕᕐᓂᐊᖅᑐᖅ 

ᕼᐋᒪᓚᓄᑦ ᑕᒪᒃᑯᓂᖓ ᓴᖅᑮᒍᒪᔪᑕᖃᑐᐊᕐᓂᕈᑎᒃ ᑐᑦᓯᕋᐅᑎᓕᐅᕈᓐᓇᖅᑐᑦ ᕿᒥᕐᕈᒐᔭᖅᑕᑎᓐᓂᒃ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑐᓴᕈᒥᓇᖅᑐᖅ. ᑖᒃᑯᐊ ᐱᐊᓂᒃᓯᒪᔪᐃᑦ 

ᐱᕙᓪᓕᐊᖃᑦᑕᕐᓂᐊᖅᑐᑦ ᑕᒪᑐᒥᖓ ᓄᓇᒃᑰᕈᑎᒃᑯᕖᑦ ᐊᔾᔨᒌᑦᑎᑕᐅᔾᔫᒥᖁᓇᖅ ᓄᓇᓖᑦ ᑕᒪᒃᑭᕐᔫᒥᔪᓐᓇᖁᓪᓗᒋᑦ.  

 

(ᑐᓵᔨᑎᒍᑦ) ᒥᓂᔅᑕ ᖃᐅᔨᒪᒻᒥᒻᒪᑦ ᓯᕗᓪᓕᐅᔾᔭᐅᓯᒪᔪᓂᒃ ᓄᓇᓕᒻᒥ ᓴᖅᑭᔮᑦᓴᐃᓐᓇᕈᓐᓇᖅᑐᓄᑦ ᐸᕐᓇᐅᑎᒥᒃ 

ᓈᒻᒪᑦᑐᒥᒃ ᑐᖁᖓᔪᓕᕆᔨᖃᑦᓯᐊᕆᐊᖃᕐᓂᖓ.  

 

ᓄᓇᓕᐅᑉ ᑐᖁᖓᔪᓕᖃᕐᕕᒋᔭᖓ ᓈᒻᒫᓂᓐᖏᒻᒪᑦ. ᐅᖃᖅᑎᑦᓯᔩ, ᓈᒻᒪᑦᑐᒥᒃ ᑐᖁᖓᔪᒃᑯᕕᒻᒥᖃᑦᓯᐊᕆᐊᖃᕐᓂᖓ 

ᐅᖃᐅᓯᐅᖃᑦᑕᖅᓯᒪᒻᒪᑦ ᓯᕗᓂᐊᓂ ᒪᓕᒐᓕᐅᕐᕕᒻᒥ. ᐊᒻᒪ ᖁᔭᓐᓇᒦᖅᐸᒋᑦᑕᐅᖅ ᑕᒪᑐᒪᓐᖓᑦ 

ᑐᓴᐅᒪᑎᑦᓯᑦᓯᐊᖅᓯᒪᒻᒥᒐᕕᑦ ᐱᒻᒪᕆᐅᔪᒥᒃ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐱᓕᕆᓂᐊᕐᓂᖏᓐᓂᒃ ᓄᓇᓖᑦ ᕼᐋᒻᒪᓚᒃᑯᓐᓂ ᑖᒃᑯᐊ ᓄᓇᓖᑦ 

ᑐᖁᖓᔪᒃᑯᕕᖃᑦᓯᐊᕆᐊᖃᕐᓂᖓᑦ ᐱᓪᓗᒍ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᓯᖅᑐᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᖅᑯᑎᒋᔮᓄᑦ. ᑖᒃᑯᐊ 

ᓄᓇᓕᓐᓂ ᒪᑭᑕᑦᓴᐃᓐᓇᕈᑎᐅᔪᓐᓇᖅᑐᓄᑦ ᐸᕐᓇᐅᑎᒧᑦ ᓄᓇᓕᓐᓂ ᐱᓕᕆᖃᑎᖃᖅᐸᑦᑐᒍᑦ ᓇᓪᓕᐊᒃ 

ᓯᕗᓪᓕᐅᔾᔭᐅᔪᓂ ᐊᖏᓂᖅᐹᖑᖃᑕᐅᒻᒪᖔᑦ.  

 

ᐊᒻᒪᑦᑕᐅᖅ ᐃᓕᑕᖅᓯᒐᓗᐊᕆᓪᓗᑕ ᐱᒻᒪᕆᐅᓂᖏᓐᓂᒃ ᐃᓂᑦᓴᖃᑦᓯᐊᕆᐊᖃᕐᓂᖓᓂᒃ ᐱᔨᑦᓯᕋᐅᑎᓂᓪᓗ 

ᑲᒪᒋᔭᐅᕙᓐᓂᖏᑕ ᑐᖁᖓᔪᑦ ᐃᓕᖅᑯᓯᕐᓗ ᐃᓕᖅᑯᓯᕐᒧᓪᓗ ᓈᒻᒪᑦᓱᓂ. ᐃᑲᔪᖅᑐᐃᑦᓯᐊᖅᑐᒍᑦ ᓇᕝᕚᐸᓂᕐᒧᓄᑦ 

ᓄᑖᕈᕆᐊᕆᓂᕐᒥᓪᓗ ᑐᖁᖓᔪᒃᑯᕕᐅᔪᓂᒃ ᓄᓇᓕᓐᓂ ᑮᓇᐅᔭᖃᖅᑎᑦᓯᕙᓐᓂᒃᑯᑦ ᑕᒪᑐᒧᖓ ᑐᕌᖓᔪᓂᒃ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᖃᐅᔨᒪᒻᒪᑦ ᓯᕗᓪᓕᐅᔾᔭᐅᖃᑕᐅᓯᒪᒻᒥᔪᖅ ᓴᓪᓕᕐᒥ 

ᒪᑭᑕᑦᓴᐃᓐᓇᕈᑎᐅᔪᓐᓇᖅᑐᓄᑦ ᐸᕐᓇᐅᑎᒥᒃ ᓄᑖᓐᖑᕆᐊᖅᑕᐅᔭᕆᐊᖃᕐᓂᖏᑦ ᑭᖑᕝᕕᖅᑕᐅᓗᑎᓪᓘᓐᓃᑦ 

ᐊᓪᓚᕝᕕᒋᔭᖏᑦ ᕼᐋᒻᒪᓚᒃᑯᑦ. ᒥᓂᔅᑕ ᐅᖃᕈᓐᓇᖅᐸ ᑭᓱᒥᒃ ᒪᓕᑦᓴᕆᐊᖃᖅᐸᑦ ᐱᓕᕆᕝᕕᖓᑦ 

ᓇᓗᓇᐃᖅᓯᓂᐊᕈᑎᒃ ᕼᐋᒻᒪᓚᒃᑯᑦ ᐊᓪᓚᕝᕕᖓᑦ ᑭᖑᕝᕕᖅᑕᐅᔭᕆᐊᖃᓕᕐᓂᖅᐸᑦ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋᓗ ᐊᐱᖅᑯᑎᐊᓄᑦ. ᑕᐃᒪᓕ 

ᕼᐋᒻᒪᓚᒃᑯᑦ ᐊᓪᓚᕝᕕᖏᑦ ᓄᓇᓕᓐᓂ ᐊᔾᔨᒌᓐᖏᑦᑐᑦ ᐱᔾᔪᑕᐅᔪᑦ ᕿᒥᕐᕈᓲᕆᔭᕗᑦ ᐊᖏᓂᖓ ᓄᓇᓕᐅᑉ, 

ᐃᖅᑲᓇᐃᔭᖅᑎᖏᓪᓗ ᖃᑦᓯᐅᓂᖏᑦ ᐊᒻᒪᓗ ᐊᐅᓚᓂᖏᑦ ᓄᓇᓖᑦ ᐱᔭᕆᑐᕙᓪᓕᐊᑦᓴᐃᓐᓇᕐᒪᑕᐃᓛᒃ.  

 

ᐊᒻᒪᑦᑕᐅᖅ ᐊᒥᓲᓪᓗᑎᓪᓗ ᐊᓯᖏᑦ ᑲᑎᔫᑎᓄᑦ ᑭᓐᖑᖅᑕᐅᔪᑦ ᐱᒻᒥᒻᒪᑦ. ᐃᓛᓐᓂᑦ ᐱᕙᓪᓕᐊᕌᕐᔪᑦᓴᐃᓐᓇᕐᓗᑕ 

ᑭᓯᐊᓂᐅᕙᒻᒪᑦ ᐊᓪᓚᕝᕕᓕᐅᕆᓂᕐᒥᒃ ᓄᓇᓕᓐᓂ. ᐃᖅᑲᐅᒪᒐᑦᑕ ᐅᑭᐅᖅ ᐃᑦᓯᕙᓂᖃᖅᑎᓪᓗᑕ ᐊᖏᔪᒐᑦᑕ 

ᑮᓇᐅᔭᓂᒃ ᓴᓂᑭᓗᐊᒧᑦ ᕿᓚᒥᒃᑯᑦ ᐱᔭᕆ ᐊᓪᓚᕝᕕᖃᕆᐊᖃᓪᓚᕆᓕᓚᐅᕐᒪᑕ ᓴᓂᑭᓗᐊᒥ ᑭᓯᐊᓂᑦᑕᐅᖅ 

ᐊᓯᖏᓐᓂᒃ ᐃᓱᒪᑦᓴᖅᓯᐅᖅᐸᓐᓂᐊᕐᒥᔪᒍᑦ ᐊᑭᑐᔫᑎᓄᑦ ᕿᒥᕐᕈᐸᓪᓕᐊᓕᕋᐃᒍᑦᑕ ᐱᔭᕆᑐᓯᒪᓕᕋᓗᐊᖅᑎᓪᓗᒍ 

ᓴᓇᓂᐅᕙᑦᑐᒥᒃ ᐃᒡᓗᓂᒃ ᐅᑉᓗᒥᐅᔪᖅ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᐊᓐᓈᓄᑦ ᐃᒡᓗᓕᒑᕐᔪᓪᓗ, ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 140 - 6(2): ᑮᓇᐅᔭᑎᒍᑦ ᐃᑲᔫᑎᑦ ᑭᓐᖒᒪᔭᖃᖅᑐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᓯᔩ ᐊᐱᖅᓲᑎᖃᕈᒪᕗᖓ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.   

 

ᐅᖃᖅᑎᑦᓯᔩ ᐅᑭᐅᒃ ᒪᕐᕉᒃ ᐊᓂᒍᖅᑐᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᓯᖃᑦᑕᖅᓯᒪᒻᒪᑕ ᑎᒥᐅᔪᓄᑦ ᓲᕐᓗ 

ᑎᒻᒥᓲᓕᕆᔨᐅᔪᓄᑦ ᐃᑲᔪᖅᑕᐅᓪᓗᑎᒃ ᓄᕙᔾᔪᐊᕐᓇᕐᒥᒃ ᒪᓕᒐᖃᖅᑎᓪᓗᒍ.  

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᖃᓄᒃᑲᓐᓂᖅ ᐃᑲᔪᖅᓱᐃᓯᒪᒻᒪᖔᑕ ᑮᓇᐅᔭᓐ ᓄᓇᕗᒻᒥᐅᓄᑦ. ᐊᒃᓱᕈᖅᓯᒪᔪᓄᑦ 

ᐊᑭᓕᑦᓴᒥᓂᒃ ᐊᑭᓕᕆᐊᖃᖅᓯᒪᖃᑦᑕᖅᑎᓪᓗᒋᑦ ᓄᕙᔾᔪᐊᕐᓇᖃᖅᑎᓪᓗᒍ ᑕᐃᒪᓐᖓᓂᑦ 

ᓄᕙᔾᔪᐊᕐᓇᖃᓚᐅᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒋᐊᕐᖓᑦ ᑐᑭᓯᑦᑎᐊᖏᑦᑕᕋᓗᐊᕋ 

ᐃᓕᓐᓂᐊᖅᑎᓄᑦ ᑐᕌᖓᔫᔮᖅᑐᒥᒃ ᐊᐱᕆᕕᑦ ᐅᕝᕙᓗ ᓄᓇᓐᓂᒃ ᖃᓄᒃᑲᓐᓂᖅ ᐃᑲᔫᑎᖃᖅᐸᒻᒪᖔᑕ 

ᐃᓄᓕᕆᔨᒃᑯᑦ? ᑐᑭᓯᑦᑎᐊᖏᓐᓇᒪ. ᖁᔭᓐᓇᒦᒃ ᐅᖃᖅᑎᑦᑎᔩ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᑭᓯᓇᖅᑎᑦᑎᒋᐊᖁᔨᒻᒪᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᑭᓱ ᐃᑲᔪᕈᑎᖃᒃᑲᓐᓂᖅᓯᒪᒻᒪᖔᑕ 

ᑮᓇᐅᔭᓂᒃ ᓄᓇᕗᒻᒥᐅᓄᑦ ᐊᑦᓱᕈᖅᓯᒪᔪᓄᑦ ᐊᑭᓕᑦᓴᒥᓂᒃ ᐊᑭᓕᕆᐊᖃᖅᑎᓪᓗᒍ ᓄᕙᓪᔪᐊᕐᓇᖃᓚᐅᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᓐᖔᓪᓗ ᑖᑦᓱᒥᖓ ᐊᐱᕆᒋᐊ 

ᓇᓗᓇᐃᖅᓯᑦᑎᐊᕋᕕᑦ ᐱᓗᐊᖅᑐᒥᒃ ᑖᓐᓇ ᓄᕙᓐᓇᕐᔪᐊᖅ ᐊᑐᓕ ᐃᓛ ᐊᑐᓚᐅᕋᑦᑎᒍ ᐊᒻᒪ ᐊᒥᓱᑦ 

ᐊᓂᑦᑕᐃᓕᕈᔪᑦᑐᑎᒃ ᐊᔪᖅᓴᓂᖅᓴᐅᓇᖃᑦᑕᓚᐅᕐᖓᑦ ᑭᓯᐊᓂ ᓄᓇᓕᓐᓂ ᐃᑲᔫᓯᐊᖑᖃᑦᑕᓚᐅᖅᑐᐃᑦ ᐊᔅᓱᐊᓗᒃ 

ᑲᑐᔾᔨᖃᑎᒌᓐᓂᕐᒥᒃ ᓴᖅᑮᑲᓐᓂᓚᐅᕐᖓᑕ.  

 

ᐃᓄᓕᕆᔨᒃᑯᑦ ᓂᕿᓄᑦ ᐃᑲᔫᑎᖃᒃᑲᓐᕈᓐᓇᓚᐅᖅᑐᐃᑦ ᐱᓗᐊᖅᑐᒥᒃ ᑮᓇᐅᔭᑎᒍᑦ ᕼᐋᒻᒪᓚᒃᑯᓐᓄᑦ 

ᐊᐅᓚᑦᓯᔨᐅᔪᓄᑦ ᓂᕿᓂᒃ ᐃᑲᔫᑎᒃᓴᓂᒃ ᐊᒻᒪᓗ ᑕᐃᒃᑯᐊ ᐃᑲᔫᓯᐊᕐᓂᐅᖃᑦᑕᖅᑐᐃᑦ ᓱᒃᑯᐊᕿᑎᑦᑎᓂᒃᑯᑦ ᑕᒪᒃᑯᐊ 

ᑲᔪᓰᓐᓇᓚᐅᖅᑐᐃᑦ ᓱᒃᑲᐃᓪᓗᓯᒪᕈᔪᓚᐅᖅᑑᒐᓗᐊᑦ ᐱᓗᐊᖅᑐᒥᒃ ᐊᓪᓚᕝᕕᕈᔪᐃᑦ ᐊᑦᑐᖅᑕᐅᓯᒪᔪᑦ ᑕᒪᑦᓱᒧᖓ. 

ᑭᓯᐊᓂ ᖃᓄᖅᑑᕈᓐᓇᖅᑐᑎᒃ ᐃᑲᔫᓯᐊᖅᑏᓂᓛᒃ ᓱᒃᑯᐊᕿᓂᒃᑯᑦ ᐃᑲᔪᕈᓐᓇᖃᑦᑕᓚᐅᖅᑐᐃᑦ ᓱᓕ ᑖᒃᑯᐊ 

ᐅᓪᓗᒥᓄᑦ ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒪᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᑖᒃᑯᐊ ᓇᖕᒥᓂᖅ ᐃᒡᓗᖁᑎᖃᖅᑐᑦ 

ᐊᒃᑐᖅᑕᐅᖅᓯᒪᓪᓚᕆᑦᓯᒪᒻᒪᑕ ᐊᑭᑦᑐᐸᓪᓕᐊᓂᖏᓐᓄᑦ ᐃᑯᒪᖅᑐᖅᓯᐅᑏᑦ, ᐅᖅᓱᐊᓗᓪᓗ. ᐊᑭᑦᑐᐸᓪᓕᐊᓂᖏᓪᓗ 

ᓂᖀᑦ. ᐱᔭᕆᐊᑐᓪᓚᕆᑉᐸᒻᒪᑦ ᐊᖓᔪᖅᑳᑐᐊᖑᔪᒧᑦ ᖃᖅᑐᓄᑦ ᐃᓐᓇᓄᓪᓗ ᐊᓐᓇᐅᒪᓇᓱᒋᐊᑦᓴᖅ 

ᑮᓇᐅᔾᔭᓴᓗᐊᓐᖏᑎᓪᓗᒋᑦ.  

ᓄᕙᔾᔪᐊᕐᓇᖃᖅᑎᓪᓗᒍ ᐅᑭᐅᒃᑯᑦ ᑲᑉᐱᐊᓇᕐᒪᓘᓐᓃᑦ ᐊᑭᓖᒍᓐᓇᖅᑕᕆᐊᑦᓴᖅ ᐅᖅᓱᐊᓗᒻᒥᒃ. ᒥᓂᔅᑕᐅᑉ 

ᐅᖃᐅᑎᔪᓐᓇᖅᐱᑎᒍᑦ ᑭᓱᓂᒃ ᐱᓕᕆᐊᒃᓴᖃᐅᖅᐸ ᐃᑲᔪᖅᑕᐅᔪᓐᓇᖁᓪᓗᒋᑦ ᐊᒃᓱᕈᖅᐸᑦᑐᑦ ᓇᒻᒥᓂᖁᑎᖃᖅᑐᐃᑦ  

ᐅᖅᓱᐊᓗᒃ ᐱᓪᓗᒍ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒪ ᑕᐃᒃᑯᐊ 

ᐅᖃᐅᓯᕆᔪᓐᓇᖅᑕᒃᑲᓕ (ᑐᓵᔨᑎᒎᓕᖅᑐᖅ) ᑖᒃᑯᓄᖓ ᐃᓐᓇᕐᓄᑦ ᓇᒻᒥᓂᓖᑦ ᐅᖅᓱᐊᓗᓐᓄᑦ ᐃᑲᔫᓯᐊᖃᑦᑕᖅᑐᑦ. 

ᑖᓐᓇ ᐱᓕᕆᐊᖑᖅᑎᑕᐅᓯᒪᔪᖅ ᐊᕐᕌᒍᑕᒫᖅᓯᐅᑎᑎᒍᑦ ᐱᔭᐅᔪᓐᓇᖅᑐᑦ ᑮᓇᐅᔭᓕᐊᑦ ᑕᒪᒃᑯᐊ ᖃᑦᓯᐅᒻᒪᖔᖏᑦ 

ᑭᒡᓕᓕᐅᖅᓯᒪᓪᓗᑎᒃ.  

 

ᐃᓄᓕᕆᔨᒃᑯᑦ ᑕᒪᒃᑯᓂᖓ ᓱᒃᑯᐊᕿᖃᑦᑕᖅᑐᓂᒃ ᕿᒥᕐᕈᓇᖃᑦᑕᕐᒥᔪᑦ ᖃᓄᒃᑲᓐᓂᖅ ᐃᑲᔪᖅᑕᐅᔪᓐᓇᕐᒪᖔᖏᑦ. ᐄ, 

ᑕᒪᑐᒪᓂ ᓄᕙᔾᔪᐊᕐᓇᖅᑎᓪᓗᒍ ᐊᔅᓱᕈᓐᓇᒋᐊᓪᓚᑲᓐᓂᓚᐅᖅᓯᒪᒻᒪᑦ.  

 

ᐃᑲᔫᑎᒃᓴᐃᑦ ᑕᐃᑲᓐᖓᓂᒃ ᐱᒋᐊᖅᑐᒍ ᓴᖅᑭᔮᖅᑎᑕᐅᖏᓐᓇᖅᑐᑦ ᐃᓚᖏᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᖁᔭᓕᓪᓗᖓ ᑕᐃᒃᑯᐊ ᐃᓐᓇᐃᑦ ᐅᖅᓱᐊᓗᒻᒧᑦ 

ᐊᑭᓪᓕᒋᐊᕈᑎᓂᒃ ᐊᑐᐃᓐᓇᕈᐃᕕᐅᖃᑦᑕᕐᒪᑕ ᐃᓐᓇᐅᑉ ᑮᓇᐅᔾᔭᔅᓵᖏᑦᑕ ᐅᓄᕐᓂᖏᑦ ᒪᓕᒃᑐᒋᑦ. ᑭᓯᐊᓂᑦᑕᐅᖅ 

ᐊᓯᖏᓐᓂᒃ ᐃᓐᓇᐅᓐᖏᑦᑑᒐᓗᐊᓂᒃ ᐃᑲᔪᖅᑕᐅᔭᕆᐊᓖᑦ.  

ᒥᓂᔅᑕᖃᐃ ᐃᓱᒪᒃᓴᖅᓯᐅᕈᑎᖃᕈᓐᓇᖅᐸ ᒪᐅᖓ $1,500-ᒧᑦ ᑎᑭᓪᓗᒍ ᐅᑎᖅᑎᒋᐊᑐᓐᖏᑦᑐᓂᒃ 

ᑮᓇᐅᔭᖅᑖᖅᑎᑦᑎᖃᑦᑕᕐᓗᑎᒃ ᓇᒻᒥᓂᖅ ᐃᒡᓗᓖᑦ ᓲᕐᓗ ᐃᓐᓇᐃᑦ ᐊᒻᒪᓗ ᐊᐃᑉᐸᖃᓐᖏᑦᑐᑦ ᐊᒃᓱᕈᖅᑐᑎᒃ 

ᐅᖅᓱᐊᓗᒻᒧᑦ ᐊᑭᓕᖅᓱᐃᓇᓱᖃᑦᑕᕐᒪᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

(ᑐᓵᔨᑎᒎᓕᖅᑐᖅ) ᐄ, ᕿᒥᕐᕈᓇᒍᓐᓇᑦᑎᐊᕐᓂᐊᖅᑐᒍᑦ ᑕᒪᒃᑯᓂᖓ ᐱᓗᐊᕐᓗᒋᑦ ᓄᓇᓕᓕᒫᑦ 

ᐃᓱᒪᔅᓴᖅᓯᐅᕈᑎᖃᑦᑕᖅᑐᒍᑦ ᖃᓄᐃᑦᑐᓂᒃ ᐃᑲᔫᓯᐊᒃᑲᓂᕐᓂᒃ ᐊᑐᐃᓐᓇᕈᐃᔪᓐᓇᕐᒪᖔᖏᑦ. ᐊᒻᒪᓗ ᑕᐃᓐᓇ 

ᐅᖅᓱᐊᓗᒻᒧᑦ ᐊᑭᑭᓪᓕᒋᐊᕈᑎ ᐋᖅᑭᒋᐊᓚᐅᖅᑕᕗᑦ ᖃᑦᓯᓂᓪᓗ ᖃᓪᓗᑎᓂᒃ ᓂᐅᕕᕈᓐᓇᕐᒪᖔᖅ ᐊᕐᕌᒍᑉ ᐃᓗᐊᓂ. 

ᑕᐃᒪᓐᖓᓕᒫᖅ ᑕᐃᓐᓇ ᕿᒥᕐᕈᓇᑦᑕᐅᖃᑦᑕᖅᑐᑦ ᐱᐅᓯᒋᐊᒃᑲᓐᓂᖁᓪᓗᒋᑦ.  

 

ᐊᒻᒪᓗ ᐊᓯᖏᑦ ᒪᑯᓄᖓ ᐊᐃᑉᐸᖃᓐᖏᑦᑐᓄᑦ ᑐᕌᖓᔪᑦ, ᐊᑐᐃᓐᓇᕈᐃᖏᓐᓇᖃᑦᑕᓂᐊᖅᑐᒍᑦ ᑕᐃᒃᑯᐊ 

ᐃᑲᔪᖅᑕᐅᔭᕆᐊᓖᑦ ᐃᑲᔪᖃᑦᑕᕐᓗᑎᒃᑯᑦ. ᐊᑏ, ᑎᑎᕋᕐᕕᕗᑦ ᖃᐅᔨᒋᐊᕐᕕᐅᖃᑦᑕᕐᓕ ᓇᐅᒃᑯᑦ 

ᐃᑲᔪᖅᑕᐅᔪᓐᓇᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 141 - 6(2): ᐃᓄᓕᒫᖅᓯᐅᑎᓄᑦ ᐃᒡᓗᓕᐅᕐᓂᕐᒧᑦ ᑳᓐᑐᕌᒃᓴᐃᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᔅᓴᖃᒃᑲᓂᖅᑐᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ ᐱᔾᔪᑎᒋᓪᓗᒍ ᑕᐃᒃᑯᐊ ᐃᒡᓗᓕᐊᕆᔭᐅᓂᐊᓚᐅᖅᑑᒐᓗᐊᑦ ᓄᖅᑲᖅᑎᑕᐅᓚᐅᕐᒪᑕ 

ᑕᓗᕐᔪᐊᕐᒨᖅᑐᔅᓴᐃᑦ.  

 

ᐃᑉᐸᔅᓴᖅ ᑲᑎᒪᕐᔪᐊᖅᑎᓪᓗᑕ ᑖᓐᓇ ᒥᓂᔅᑕᕆᔭᐅᔪᖅ ᐊᐱᖅᑯᑎᓄᑦ ᑭᐅᔾᔪᑎᓂᒃ ᓴᖅᑭᑦᑎᓚᐅᕐᒪᑦ 

ᐊᐱᖅᑯᑎᒋᓚᐅᖅᓯᒪᔭᓐᓄᑦ ᐊᒻᒪᓗ ᖁᔭᓕᓪᓗᖓ ᒥᓂᔅᑕ ᑖᓐᓇ ᑭᐅᓚᐅᕐᒪᑦ ᐊᐱᖅᑯᑎᒋᓚᐅᖅᑐᓄᑦ ᐊᒻᒪᓗ 

ᐊᐱᖅᑯᑎᓄᑦ ᑭᐅᔾᔪᑎᖏᓐᓂᒃ ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ ᒥᓂᔅᑕᕆᔭᐅᔪᑦ ᖃᐅᑕᒫᖅᓯᐅᑎᓂᒃ ᑳᓐᑐᕌᓕᕆᓂᕐᒥᒃ 

ᐊᐅᓚᑦᓯᕙᓐᖏᑦᑐᑦ ᐃᓚᐅᖃᑦᑕᓐᖏᑦᑐᓪᓗ. ᐊᒻᒪᓗ ᐃᓱᒪᓕᐅᕈᑕᐅᓚᐅᖅᑐᖅ ᓄᖅᑲᖅᑎᑕᐅᖁᓪᓗᒍ 2022-ᒥ 

ᑕᓗᕐᔪᐊᕐᒥ ᑳᓐᑐᕌ ᑯᐊᐳᕇᓴᒃᑯᓐᓂᒃ ᑕᐃᒪᓐᓇ ᐋᖅᑭᑦᑕᐅᓚᐅᖅᑐᖅ.  

 

ᐅᖃᖅᑏ, ᓯᕗᓂᔅᓴᖅ ᑖᓐᓇ ᑕᑯᓐᓇᖅᖢᒍ ᒥᓂᔅᑕᕆᔭᐅᔪᖅ ᑭᖑᓂᐊᓂ ᓇᓗᓇᐃᖅᓯᓯᒪᔪᖅ ᓇᓖᕌᕈᑎᓂᒎᖅ 

ᐊᔾᔨᒌᓐᖏᑦᑐᓂᑦ ᕿᒥᕐᕈᓇᒻᒪᑦ ᒪᑯᐊᓗ ᐃᖅᑲᓇᐃᔭᖃᑎᒋᖃᑦᑕᖅᑕᖏᑦ ᓇᒻᒥᓂᕆᔭᐅᔪᓪᓗ ᑲᒻᐸᓃᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓇ ᐃᓱᒪᓕᐅᖅᑎᐅᓂᐊᕐᒪᖔᖅ ᑳᓐᑐᕌᑦ ᓄᑖᑦ ᐱᓪᓗᒋᑦ ᐊᖏᕈᑏᓪᓗ? ᑖᓐᓇ 

ᒥᓂᔅᑕᐅᓂᐊᖅᐸ ᐅᕝᕙᓘᓐᓃᑦ ᑲᑎᒪᔨᐅᓂᐊᖅᐸᑦ ᐅᕝᕙᓘᓐᓃᑦ ᑯᐊᐳᕇᓴᒃᑯᓐᓄᑦ ᐃᖅᑲᓇᐃᔭᖅᑏᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᒃᑯᐊ ᒫᓐᓇ ᐅᖃᐅᓯᐅᕙᓪᓕᐊᔪᑦ 

ᖃᓄᖅ ᐃᒡᓗᓕᕆᓂᖅ ᓄᓇᕗᒻᒥ ᑲᔪᓯᕙᓪᓕᐊᓂᐊᕐᒪᖔᑦ ᑖᒃᑯᓂᖓ ᐅᖃᖃᑦᑕᕋᒪ ᓇᖕᒥᓂᖃᖅᑑᔪᓂᒃ 

ᐃᒡᓗᕐᔪᐊᓕᐅᖅᑎᐅᔪᓂᒃ ᐅᖃᖃᑎᖃᖃᑦᑕᕐᒪᑕ ᑖᒃᑯᐊ ᐱᓕᕆᔨᒋᔭᕗᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᓱᒪᑕᖓᑦ 

ᐱᓕᕆᔨᖏᓐᓂᒃ ᐱᓕᕆᖃᑎᖃᖅᖢᑎᒃ ᒫᓐᓇ ᑕᒪᒃᑯᓂᖓ ᐅᖃᐅᓯᖃᕐᒪᑕ.  

 

ᑕᐃᒃᑯᐊ ᐊᖏᖃᑎᒌᒍᑎᒃᓴᒥᒃ ᓴᖅᑭᑦᑎᔪᓐᓇᖅᓯᒃᐸᑕ ᑖᒃᑯᐊ ᐃᓱᒪᑕᕆᔭᐅᔪᑦ ᐃᒡᓗᓕᕆᔨᕐᔪᐊᒃᑯᓐᓂᒃ 

ᐃᓱᒪᓕᐅᕐᓂᐊᖅᐳᑦ ᑖᓐᓇ ᐱᐅᓂᖅᐹᖑᓇᔭᕐᒪᖔᑦ ᐊᑐᖅᑕᐅᖁᔭᐅᔪᖅ. ᑕᒪᓐᓇᓕ ᐃᓱᒪᓕᐅᕐᓂᕆᔭᖓ 

ᓵᓐᓄᐊᖅᑕᐅᓇᔭᖅᖢᓂ ᐊᖓᔪᖅᑳᖑᑎᓪᓗᖓ ᒥᓂᔅᑕᐅᑎᓪᓗᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ. ᖃᐅᔨᒃᑲᖅᑕᐅᓇᔭᖅᑐᒍᑦ ᖃᓄᐃᑦᑐᒥᒃ ᐊᖏᕈᑎᒥᒃ ᐱᓕᕆᖃᑎᒌᒍᓐᓇᕐᒪᖔᑕ ᐃᒡᓗᓕᕆᔨᕐᔪᐊᒃᑯᑦ 

ᐊᒻᒪ ᑕᐃᒃᑯᐊ ᐅᖃᖃᑎᒋᔭᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᑐᑭᓯᐅᒪᑎᑦᑏᓇᕐᓂᐊᖅᐹ 

ᑕᓗᕐᔪᐊᖅ ᕼᐋᒻᓚᒃᑯᑦ ᑲᑎᒪᔨᖏᓐᓂᒃ ᑎᑎᕋᕐᕕᓐᓂᓪᓗ ᖃᓄᖅ ᐃᓱᒪᓕᐅᕐᓂᐊᕐᒪᖔᑕ ᑖᒃᑯᐊ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐱᔾᔪᑎᒋᓪᓗᒋᑦ ᑳᓐᑐᕌᒃᓴᐃᑦ ᑕᖅᑲᐅᓐᖓᖅᑕᐅᖃᑦᑕᕐᓂᖏᑦ ᑳᓐᑐᕌᒃᑕᐅᓂᐊᕐᓂᖏᓪᓗ ᓄᑖᑦ 

ᐃᒡᓗᓕᐊᕆᔭᐅᓂᐊᖅᑐᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᑖᑉᓱᒥᖓ ᐊᐱᖅᑯᑎᖃᕐᒪᑦ ᑲᑎᒪᔨᐅᖃᑎᒐ. 

ᑖᒃᑯᐊ ᑕᓗᕐᔪᐊᕐᒥᐅᑕᐃᓐᓇᐅᓐᖏᑦᑐᑦ ᑭᓯᐊᓂ ᓄᓇᕗᒻᒥᐅᑦ ᑐᓴᐅᒪᑎᓐᓂᐊᖅᐸᕗᑦ ᑖᒃᑯᐊ 

ᖃᐅᔨᒪᔪᒪᔪᐃᓐᓇᐅᖕᒪᑕ ᓄᓇᕗᒻᒥᐅᑕᐃᑦ ᑕᒪᓐᓇ ᐋᖅᑭᒃᐸᓪᓕᐊᑎᓪᓗᑎᒍ. ᑕᐃᒃᑯᐊ ᓄᓇᓖᑦ ᑲᑎᒪᔨᐅᖃᑎᒃᑲᓗ 

ᑕᕝᕙᓂ ᑕᒪᕐᒥᒃ ᐅᖃᐅᑎᓯᒪᒐᒃᑭᑦ ᑐᓴᐅᒪᑎᓐᓂᐊᕐᓂᕋᖅᖢᒋᑦ. ᑐᓴᐅᒪᑎᑕᐃᓐᓇᕆᓂᐊᖅᐸᕗᑦ ᑕᒪᓐᓇ 

ᓯᕗᒧᒃᐸᓪᓕᐊᓂᕆᔭᖓ ᐃᒡᓗᓕᕆᓂᖅ ᓄᓇᕗᑦ ᐃᓗᐊᓂ ᖃᓄᖅ ᑕᐅᑦᑐᖃᖅᐸᓪᓕᐊᓂᕆᔭᖓᓂᒃ ᑕᐃᒃᑯᐊᓗ 

ᓄᓇᖅᑲᑎᒋᔭᖏᑦ ᑲᑎᒪᔨᐅᖃᑎᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓱᓖᓛᒃ ᖃᓄᐃᓕᖓᓂᖏᑦ ᑕᒪᒃᑯᓂᖓ 

ᑐᑭᓯᐊᓂᒃᓯᒪᓐᖏᑦᑐᒍᑦ. ᖃᓄᐃᒻᒪᑦ ᑕᐃᒃᑯᐊ 2021-ᒥ ᓄᑖᑦ ᐃᒡᓗᓕᐊᕆᔭᐅᓂᐊᓚᐅᖅᑑᒐᓗᐊᑦ ᑕᓗᕐᔪᐊᕐᒥ 

ᓄᖅᑲᖅᑎᑕᐅᓚᐅᕐᒪᖔᖏᑦ? ᑐᑭᓯᑦᑎᐊᕆᐊᖃᖅᑐᒍᑦ ᓇᓗᓇᐃᖅᓯᕕᐅᓗᑕᓗ ᑭᓱᒥᒃ ᐱᔾᔪᑎᖃᓚᐅᕐᒪᖔᑕ. 

ᐅᖃᖅᑏ, ᑖᓐᓇ ᒥᓂᔅᑕᕆᔭᐅᔪᖅ ᑕᓗᕐᔪᐊᕐᒥᐅᑦ ᕼᐋᒻᓚᒃᑯᖏᑦᑕ ᑲᑎᒪᔨᖏᓐᓂᒃ ᑎᑎᕋᕐᕕᖕᓂᓪᓗ 

ᑐᓴᐅᒪᑎᑦᑎᓂᐊᖅᐸ ᐊᑐᐃᓐᓇᕈᐃᓐᓂᐊᖅᐸᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖃᓄᖅ ᑐᑭᓯᓇᖅᓯᒃᑲᓐᓂᖅᑎᓐᓇᔭᕐᒪᖔᒃᑯ 

ᓇᓗᕗᖓ. ᐊᑭᑐᓗᐊᖅᑐᒻᒪᕆᐊᓘᓚᐅᕐᒪᑕ ᐱᔫᒥᓱᒃᑯᑦ ᐃᒡᓗᓕᐅᕋᓱᖕᓂᐊᖅᑐᑦ ᐃᒡᓗᕐᔪᐊᓕᐅᕐᓂᖏᑦ. 

ᐊᑭᑐᓗᐊᕐᓂᖏᓐᓄᑦ ᑖᒃᑯᐊ ᓯᕗᒻᒧᓚᐅᓐᖏᒻᒪᑕ. ᑕᐃᒪᓐᓇ ᑎᑎᕋᕐᕕᐅᔪᒪᒃᐸᑦ ᑎᑎᕋᕐᕕᒋᔪᓐᓇᑦᑎᐊᖅᑕᕋ, 

ᐅᖃᖅᑎᑦᑎᔩ. ᓯᕗᒧᒃᐸᓪᓕᐊᓂᐊᕈᑦᑕ ᐃᒡᓗᔾᔪᐊᑦ ᑕᒪᒃᑯᐊ ᓴᓇᐅᔭᐅᓂᖏᑦ ᐊᑭᒋᓚᐅᖅᑕᖏᑦ ᑕᐃᒃᑯᐊ 

ᓵᑦᑎᓐᓄᐊᓚᐅᖅᑐᑦ ᐅᖓᑕᐅᔾᔨᓯᒪᓚᐅᕐᓂᖏᓐᓄᑦ ᑕᒪᓐᓇ ᓯᕗᒧᒍᓐᓇᓚᐅᓐᖏᒻᒪᑦ. ᑭᓯᐊᓂ ᓯᕗᒧᒃᐸᓪᓕᐊᑎᓪᓗᑕ 

ᑕᒪᓐᓇ ᐋᖅᑭᖕᓂᐊᖅᑕᕗᑦ, ᐅᖃᖅᑎᑦᑎᔩ, ᖁᓚᕐᓇᓐᖏᑦᑐᖅ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ.  

 

ᐊᐱᖅᑯᑦ 142 - 6(2): ᑐᐊᕕᕐᓇᖅᑐᓄᑦ ᐸᕐᓇᒃᓯᒪᕙᒌᕐᓂᕐᒧᑦ ᐸᕐᓇᐅᑎᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ ᐃᒃᐱᒋᑦᑎᐊᓵᖅᐸᕋ 

ᐃᓄᒃᑎᑐᑦ ᐊᐱᕆᓇᓱᒃᖢᓂ ᐊᐱᕆᑦᑎᐊᕈᒪᓐᓇᕐᒪᑦ.  

 

ᑐᕌᖅᑎᓐᓂᐊᓕᖅᑕᕋ ᐊᐱᖅᑯᑎᒐ ᑖᓐᓇ ᐅᖅᑯᕐᒥᐅᑦ ᒪᓕᒐᓕᐅᖅᑎᖓ ᑐᐊᕕᕐᓇᖅᑐᓕᕆᓂᕐᒧᑦ 

ᐊᐱᖅᓱᖅᑲᐅᑎᓪᓗᓂ ᑖᔅᓱᒧᖓ ᒥᓂᔅᑑᔪᒧᑦ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᖓᓄᑦ.  

 

ᑕᐃᒪ, ᐅᖃᖅᑎᑦᑎᔩ, ᓇᓗᓇᐃᕋᑖᕐᒪᑦ ᑖᓐᓇ ᒥᓂᔅᑕ ᓄᓇᓕᖕᓂᒎᖅ 13-ᖑᔪᓂᒃ ᐸᕐᓇᒃᓯᒪᖕᒪᑕ. ᑐᑭᓯᔪᒪᓪᓗᖓᓕ,  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᐃᒡᓗᓕᒡᓗ ᓴᓂᕋᔭᒡᓗ ᐃᓚᐅᓯᒪᖕᒪᖔᑕ ᑕᕝᕗᖓ ᑐᐊᕕᕐᓇᖅᑐᓕᕆᓂᕐᒧᑦ ᐳᓚᕋᓐᓂᐊᓕᕈᑎᒃ 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᖏᑦ? ᖁᔭᓐᓇᒦ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. 

ᑕᐃᒃᑯᐊ ᓇᓗᓇᐃᔭᖅᓯᒪᔫᒐᓗᐊᑦ ᓇᓕᐊᒃ ᓄᓇᓕᒃ ᐅᐸᒃᑕᐅᒐᔭᕐᒪᖔᖅ. ᓇᓂᒍᓐᓇᓐᖏᓐᓇᒃᑯ ᐅᑎᕐᕕᒋᓂᐊᖅᐸᕋ, 

ᐅᖃᖅᑏ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖅ ᑖᓐᓇ ᒥᓂᔅᑕ ᐃᒡᓗᓕᒃ ᕿᑭᖅᑕᐅᖕᒪᑦ ᓴᓂᕋᔭᒡᓗ ᑕᕆᐅᑉ 

ᐊᑉᐸᓯᖕᓂᖅᓴᐅᖕᒪᑦ ᑕᒪᓐᓇᓗ ᑐᐊᕕᕐᓇᖅᑐᓕᕆᓂᕐᒧᑦ ᐱᒻᒪᕆᐅᓪᓗᓂ ᑕᒫᓂ ᓄᓇᕗᒻᒥ. ᑕᐃᒪᓕᑭᐊᖅ ᑕᒪᓐᓇ 

ᑐᐊᕕᕐᓇᖅᑐᓕᕆᓂᖃᐃ, ᑕᐃᒪ ᐅᖃᖅᑲᐅᑎᓪᓗᑎᑦ, ᑖᒃᑯᐊ ᓄᓇᓕᖕᓄᑦ ᐋᖅᑭᑦᑎᐊᖅᓯᒪᓇᓱᖕᓂᕐᒧᑦ 

ᐸᕐᓇᐅᑎᐅᖃᑦᑕᖅᑐᖅ Integrated Community Sustainability Plan [ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ 

ᑲᑎᖅᓱᖅᓯᒪᔪᑦ ᐸᕐᓇᐅᑎᑦ]? ᑕᒪᓐᓇ ᐋᖅᑭᑦᑎᐊᓯᒪᓇᓱᖕᓂᕐᒧᑦ.  

 

ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᖅᑲᐃ ᑖᔅᓱᒥᖓ ᐃᒃᐱᒍᓱᑦᑎᐊᖃᑦᑕᖅᐳᓇᐃᑦ ᕼᐋᒻᓚᒃᑯᑦ ᑕᒪᓐᓇ 

ᐸᕐᓇᐅᑎᖃᕋᓱᓕᕌᖓᒥᒃ ᒪᓕᒐᓕᐅᓕᕌᖓᒥᒃ ᒪᓕᒐᕋᓛᒥᒃ ᑲᑎᒪᔨᖏᑦ ᐋᖅᑭᒃᓱᐃᓕᕌᖓᒥᒃ ᑐᐊᕕᕐᓇᖅᑐᓕᕆᓂᕐᒥᒃ 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᖅᑲᐃ ᑕᐃᒪ ᐃᒃᐱᒍᓱᑦᑎᐊᖃᑦᑕᕋᓗᐊᖅᐳᑦ ᕼᐋᒻᓚᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᓐᓂᒃ ᐊᒻᒪ ᑖᒃᑯᐊ ᐸᕐᓇᐅᑎᒋᓇᓱᒃᑕᖏᑦ ᒫᓐᓇᒧᑦ ᐅᓪᓗᒥᒧᑦ ᑎᑭᐅᑎᓯᒪᖕᒪᖔᑕ ᑖᓐᓇ 

ᐱᔾᔪᑎᒋᓪᓗᒍ ᑐᐊᕕᕐᓇᖅᑐᓕᕆᓂᖅ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᖅᑳᖅᑲᐅᔭᖓᓄᑦ 

ᑭᖑᑉᐱᐊᑲᐃᓐᓇᕐᓗᖓ. ᑖᒃᑯᐊ ᓄᓇᓖᑦ ᐅᐸᑦᑕᐅᔪᒪᓂᐊᖅᑐᑦ 2022-23-ᒥ, ᐸᓐᓂᖅᑑᖅ, ᐃᖃᓗᐃᑦ, ᑭᒻᒥᕈᑦ, 

ᑭᓐᖓᐃᑦ, ᐊᕐᕕᐊᑦ, ᑲᖏᖅᓯᓂᖅ, ᑎᑭᕋᕐᔪᐊᖅ, ᖁᕐᓗᖅᑑᖅ, ᑰᒑᕐᔪᒃ, ᑕᓗᕐᔪᐊᖅ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐊᒻᒪ 

ᕿᑭᖅᑕᕐᔪᐊᖅ. ᐊᒻᒪ ᑕᐃᒪ ᐅᖃᖅᑲᐅᒐᒪ 7-ᖑᔪᑦ ᓄᓇᓖᑦ ᐅᐸᑦᑕᐅᕌᓂᓚᐅᖅᑐᑦ ᓇᓗᓇᐃᕈᓐᓇᓐᖏᑦᑐᖓ 

ᐃᒡᓗᓕᓪᓗ, ᓴᓂᕋᔭᓪᓗ ᐃᓚᐅᓐᓂᕐᒪᖔᑕ.  

 

ᑭᓯᐊᓂ, ᐅᖃᖅᑏ, ᑕᐃᒃᑯᐊ ᓄᓇᓕᓐᓂ ᐊᑭᑐᔪᖅᑐᕈᑏᑦ Integrated Community Sustainability Plan-

ᖑᓂᕋᖅᑕᐅᔪᖅ [ᓄᓇᓕᖕᓂ ᑲᔪᓰᓐᓇᕈᓐᓇᕐᓂᕐᒧᑦ ᑲᑎᖅᓱᖅᓯᒪᔪᑦ ᐸᕐᓇᐅᑎᑦ]. ᑖᒃᑯᐊ ᐸᕐᓇᐅᑎᓕᐅᕋᓱᐊᖃᑦᑕᖅᑐᑦ 

ᓇᓪᓕᐊᒃ ᐊᑭᑐᔪᖅᑐᕈᑎᓂᒃ ᓯᕗᒧᐊᒐᓱᐊᕐᒪᖔᑕ ᓄᓇᓖᑦ ᑐᐊᕕᕐᓇᖅᑐᓕᕆᓂᕐᒧᑦ ᐱᔾᔪᑎᖃᓗᐊᓐᖏᑦᑐᖅ 

ᑐᑭᓯᐅᒪᔭᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐃᑦᑖᓗᖔᓯᑦ ᐊᒥᑦᑐᕐᒥᐅᓈᓯᑦ ᐃᓱᒪᒋᔭᐅᓐᓂᖏᒻᒪᑕ. ᑕᒪᒃᑯᐊ 

ᐊᑭᑐᔫᑎᓄᑦ ᑕᐃᒪᓐᓇ ᐸᕐᓇᓕᕌᖓᑦᑕᐃᓛᒃ ᐅᖃᐃᓐᓇᕋᓱᖃᑦᑕᖅᐳᖓ ᐊᒃᖢᔫᑎᒍᓪᓕ ᐊᒃᖢᐃᓐᓇᕐᓂᐊᖅᑐᒎᑦ 

ᒪᑯᐊ ᓄᓇᓖᑦ ᐊᒃᖢᖏᓐᓂᖅᓴᐃᑦ ᐱᕈᖅᐸᓪᓕᐊᑎᓪᓗᒋᑦ. ᑕᐃᒪᓐᓇᐃᓕᑎᓪᓗᖓ ᐃᓚᐅᖁᑦᑎᐊᕋᓗᐊᕆᒃᑭᑦ 

ᑕᕝᕙᓂ ᐸᕐᓇᐅᑎᓕᐅᖅᑕᐅᓕᕌᖓᑕ ᑭᖑᕙᓯᒃᑑᔮᖏᓐᓇᐅᔭᖅᑎᑕᐅᒐᑦᑕ.  

 

ᑕᐃᒪᓐᓇ ᓂᓪᓕᓵᓵᖏᑦᑐᖓᐅᒐᓗᐊᖅ ᐅᖃᖅᑎᑦᑎᔩ, ᓈᒻᒪᒃᓴᓵᖏᓐᓇᒪ ᑖᒃᑯᐊ 13-ᓂᒃ ᕿᒥᕐᕈᓂᐊᖅᑎᓪᓗᒋᑦ 

ᐅᖃᖅᑲᐅᑎᓪᓗᓂᓗ 7-ᓂᒎᖅ ᑲᒫᓂᓚᐅᕐᒪᑕ. ᒥᓂᔅᑕ ᐊᖏᕈᓐᓇᖅᐸ ᑕᕝᕗᖓ ᐃᒡᓗᕐᔪᐊᒧᑦ ᑖᒃᑯᐊ ᒪᕐᕉᒃ ᓄᓇᓖᒃ 

ᑭᒡᒐᖅᑐᖅᑖᒃᑲᒃ ᐃᓚᐅᑎᑕᐅᓗᑎᒃ ᑕᕝᕙᓂ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐃᓕᕌᖓᑕ? ᐊᖏᕈᓐᓇᖅᐸᑦ 

ᐊᖏᓐᖏᑉᐸᑦ ᖃᓄᐃᒻᒪᓪᓕ, ᑕᐃᒪ ᐃᓚᐅᑎᑕᐅᓇᓱᓐᖏᓚᑦ ᑕᐃᒪᓐᓇ ᐸᕐᓇᒐᓱᒃᑎᓪᓗᒋᑦ ᑐᐊᕕᕐᓇᖅᑐᒧᑦ? 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒫᓇᓱᓕᕈᑎᒃ ᐃᒡᓗᓕᖕᒥᐅᑦ ᓇᒧᓐᖓᐅᓂᐊᖅᐸᑦ? ᐅᓕᑦᑐᐊᓘᒃᐸᑦ ᓴᓂᕋᔭᖕᒥ ᖃᓄᖅ ᐸᕐᓇᒃᑕᐅᓯᒪᕙᑦ 

ᒐᕙᒪᒃᑯᓐᓂ? ᖃᓄᐃᒻᒪᑦ? ᖃᓄᐃᒻᒪᑦ?  

 

ᑕᐃᒪᓕ, ᐅᖃᖅᑎᑦᑎᔩ, ᐃᓚᐅᑎᑦᑐᓐᓇᕈᓂᒋᑦ ᐊᖏᖁᖦᖤᕋᓗᐊᖅᐸᕋ ᒥᓂᔅᑕ ᑖᒃᑯᓄᖓ ᐃᖅᑲᓇᐃᔭᖅᑎᖏᓐᓄᑦ 

ᐅᕝᕙᓘᓐᓃᑦ ᑐᒡᓕᖓᓄᑦ ᑖᒃᑯᐊ ᐃᓚᐅᓕᐅᔾᔭᐅᖁᒐᓗᐊᖅᖢᒋᑦ ᑕᕝᕗᖓᑦᑕᐅᖅ ᓄᓇᓕᖕᓄᑦ ᑐᐊᕕᕐᓇᖅᑐᓄᑦ 

ᐸᕐᓇᐃᓕᕌᖓᑕ? ᐃᓚᓕᐅᔾᔭᐅᑎᑦᑐᓐᓇᖅᐸᖐᑦ ᒥᓂᔅᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᒻᒪᓴᕐᓂᖅ 

ᑖᓐᓇ ᑲᔪᓯᕙᓪᓕᐊᒍᑎᒋᒐᑦᑎᒍ ᐊᒻᒪᓗ ᐅᖃᖅᑲᐅᒐᒪ 13 ᓄᓇᓖᑦ ᐅᐸᑦᑕᐅᒐᓱᐊᕐᓂᐊᖅᑐᑦ ᑕᕝᕙᓂ ᐊᕐᕌᒎᔪᒥ 

ᐊᒻᒪᓗ ᐅᐸᑦᑕᐅᕌᓂᓚᐅᖅᑐᖅ ᓄᕙᔾᔪᐊᕐᓇᐅᒐᓗᐊᖅᑎᓪᓗᒍ ᑭᓯᐊᓂ 7-ᖑᓚᐅᖅᑐᑦ. ᐊᒻᒪᓗ ᐃᒻᒪᖃ ᑕᐃᒃᑯᐊ 

ᓄᓇᓕᒋᔭᖏᑦ ᐅᐸᑦᑕᐅᕌᓂᓚᐅᖅᑐᑦ. ᐅᖃᖅᑏ, ᑭᓯᐊᓂ ᑖᒃᑯᐊ ᐸᕐᓇᐅᑎᖃᑦᓯᐊᕋᓗᐊᕐᒪᖔᑕ ᐊᒻᒪᓗ 

ᐅᐸᓗᖓᐃᔭᕈᓐᓇᖅᓯᒪᒍᓐᓇᖁᓪᓗᖏᑦ ᓄᓇᓖᑦ ᐱᓕᒻᒪᓴᖅᑎᑕᐅᖃᑦᑕᕐᒪᑕ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᐃᑲᔪᖅᑎᖃᖅᓱᑎᒃ ᓄᓇᕗᒻᒥ ᓄᓇᓕᖏᓐᓄᑦ ᐱᓕᒻᒪᓴᕐᓂᕐᒧᑦ ᑲᑐᔾᔨᖃᑎᒌᒃᑯᓐᓂᒃ.  

 

ᑖᒃᑯᐊ ᑮᓇᐅᔭᖃᖅᑎᑕᐅᖃᑦᑕᖅᑎᓪᓗᒋᑦ ᑖᒃᑯᐊ ᓄᓇᓕᓐᓄᑦ ᐳᓚᕋᖃᑦᑕᖅᑯᑦ ᐊᒻᒪᓗ ᐸᕐᓇᐅᑎᖏᓐᓂᒃ 

ᖃᓄᐃᓕᐅᕆᐊᖃᖅᑕᖏᓐᓂᒃ ᖃᐅᔨᒪᑦᓯᐊᕈᓐᓇᖁᓪᓗᒋᑦ ᑕᐃᒫᒃ ᑎᑭᑕᐅᓚᐅᓐᖏᓐᓂᖏᓐᓂᒃ ᑐᐊᕕᕐᓇᖅᑐᒧᑦ. 

ᐊᓱᐃᓪᓛᒃ ᑐᐊᕕᕐᓇᖅᑐᒧᑦ ᑎᑭᑕᐅᒍᑎᒃ ᖃᓄᐃᓕᐅᕆᐊᖃᕐᓂᕐᒥᒃ ᖃᐅᔨᒪᑦᑎᐊᕐᓂᐊᕐᒪᑕ ᐊᑐᓕᖅᐸᓪᓕᐊᓕᕐᓗᒍ 

ᑖᓐᓇ ᐸᕐᓇᐅᑎ. ᑕᐃᒪᓐᓇᐃᒐᓱᐊᖃᑦᑕᖅᑯᒍᑦ. ᑭᓯᐊᓂ ᑖᒃᑯᐊ ᐸᕐᓇᐅᑎ ᐊᕐᕌᒍᑕᒫᑦ ᕿᒥᕐᕈᔭᐅᓐᖏᓐᓇᖃᑦᑕᖅᑐᑦ 

ᐊᒻᒪᓗ ᓄᓇᓕᒋᔭᖏᑦᑕᐅᖅ ᐃᓱᒪᒋᔭᐅᓐᖏᓐᓇᖅᑑᒐᓗᐊᑦ ᐊᒻᒪᓗ ᐃᓚᐅᖃᑕᐅᖃᑦᑕᖅᑐᑦ ᑕᒪᒃᑯᓇᓐᖓ. ᐅᖃᖅᑏ, 

ᑖᒃᑯᐊ ᖃᐅᔨᒪᖁᑐᐃᓐᓇᖅᑐᒍ ᒪᓕᒐᓕᐅᖅᑎᐅᖃᑎᒐ. ᓴᓂᕋᔭᒃ ᐃᒡᓗᓕᓪᓗ ᐱᖃᑕᐅᖃᑦᑕᕐᒪᑕ ᑕᒪᒃᑯᓂᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ.  

 

ᐊᐱᖅᑯᑦ 143 - 6(2): ᑐᒃᑐᐃᑦ ᖃᑦᑎᐅᓂᖏᓐᓄᑦ ᖃᐅᔨᓴᐃᓂᖅ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᓯᒋᓂᐊᖅᑕᕋ ᑖᓐᓇ ᐊᕙᑎᓕᕆᔨᒃᑯᓐᓄᑦ ᐊᐱᖅᑯᑎᖃᕈᒪᒐᒪ ᑐᒃᑐᐃᑦ 

ᒥᒃᓵᓄᑦ.  

 

ᑕᐃᒃᑯᐊ ᐊᕐᕌᓂ ᓈᓴᖅᑕᐅᓚᐅᖅᑐᐃᑦ ᓴᖅᑭᑕᐅᓯᒪᓕᕐᒪᖔᑦ ᓈᓴᐅᑎᖏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑐᒃᑐᐃᑦ ᐊᒥᓲᒻᒪᑕ 

ᓇᓪᓕᐊᓂᒃᑭᐊᖅ ᐅᖃᐅᓯᖃᕐᒪᑦ? ᖃᐅᔨᒋᐊᖅᑳᕈᒪᖃᐃ ᑭᓱᓂᒃ ᐊᑎᖃᖅᑎᑕᐅᔪᒥᒃ ᓇᓪᓕᐊᓂᒃ ᑐᒃᑑᑉ ᒥᔅᓵᓄᑦ. 

ᑕᐃᒃᑯᐊ ᒪᕐᕉ ᐅᖃᐅᓯᕆᖅᑲᐅᔭᒃᑲ ᕿᑭᖅᑖᓗᒻᒧᑦ ᐊᒻᒪᓗ ᖃᒪᓂᕐᔪᐊᕐᒧᑦ ᑐᕌᖓᔪᓂᒃ ᐅᖃᐅᓯᖃᖅᑲᐅᒐᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᐅᒃᑯᓯᒃᓴᓕᒃ ᐊᒻᒪ ᐱᖃᑎᖏᓂᒃᑯᐊ ᓇᓗᓕᖃᖅᑕᕋᒃᑭᑦ ᐊᑎᖏᑦ 

ᓇᐅᔮᑦ ᖃᓂᒋᔮᓃᑦᑐᐃᑦ ᑖᒃᑯᐊᓗ ᑕᓪᓕᒪᓄᑦ ᓄᓇᓕᖕᓄᑦ ᐊᖑᓇᓱᒃᑕᐅᖃᑦᑕᕐᒪᑕ. ᖃᓄᐃᖓᓕᕋᓗᐊᖅᐸ 

ᓈᓴᐅᑎᖏᓐᓄᑦ ᐊᕐᕌᓂᓕᓴᐃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᑉᐳᖓ ᒪᓕᒐᓕᐅᖅᑎᒧᑦ ᓇᓗᓇᐃᖅᓯᖁᔨᑐᐃᓐᓇᕋᑖᕐᖓᑦ ᓄᓇᒧ. ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ.  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᖁᔭᓐᓇᒦᒃ 

ᐅᖃᐅᓯᕆᑦᑎᐊᕋᕕᒋᑦ.  

 

ᑖᒃᑯᐊ North East Mainland Barren Ground Caribou Sub-population – Wager Bay 99 

Abundance Survey-ᖑᓂᕋᖅᑕᐅᔪᖅ [ᐅᐊᖕᓇᖓᓂ ᑲᓇᖕᓇᖅᐸᓯᐊᓂᒃ ᓇᐹᖅᑐᖃᖏᑦᑐᒥᒃ ᑐᒃᑐᐃᑦ 

ᐅᒃᑯᓯᒃᓴᓕᖕᒥ 99 ᖃᔅᓯᐅᓂᕆᔭᖏᓐᓂᒃ ᖃᐅᔨᓴᕐᓂᖅ]. ᑖᒃᑯᐊ ᐱᔭᕇᖅᑕᐅᓯᒪᓕᕐᒪᑕ ᐃᓛᒃ 

ᐅᓂᒃᑳᓕᐊᕆᔭᐅᕙᓪᓕᐊᓪᓗᑎᒃ ᔫᓐ 15, 2021-ᒥ ᐱᔭᕇᓚᐅᖅᓯᒪᒻᒪᑕ. ᒫᓐᓇ ᑖᒃᑯᐊ ᐅᓂᒃᑳᓕᐊᕆᔭᐅᔪᐃᑦ 

ᕿᒥᕐᕈᔭᐅᕙᓪᓕᐊᓪᓗᑎᒃ. ᑕᒫᓂ ᐅᑭᐊᖑᓂᐊᖅᑐᖅ 2022 ᓄᓇᓕᓐᓄᑦ ᐳᓚᕋᓐᓂᐊᖅᑐᓄᑦ ᑖᒃᑯᓂᖓ 

ᐅᓂᒃᑳᕆᐊᖅᑐᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᓇᓗᓇᐃᕋᖕᓂᐅᒃ ᑖᓐᓇ. ᐊᒻᒪ ᑭᒡᒐᖅᑐᖅᑕᒪ ᐱᖃᑖ 

ᐆᒪᔪᕐᓂᐊᖅᑎᒃᑯᖏᑦ ᐊᒃᓱᕈᐊᕆᔭᖃᕐᒪᑕ ᑐᒃᑐᖁᑎᖏᑦ ᑕᐃᑲᓂ ᓴᓪᓖᑦ ᕿᑭᖅᑕᖓᓂ ᓈᓴᖅᑕᐅᖁᔭᐅᓯᒪᓪᓗᑎᒃ. 

ᑖᔅᓱᒧᖓ ᒥᓂᔅᑕ ᐊᔭᐅᖅᑐᒃᑲᓐᓂᕈᒪᓪᓗᒍ ᑕᒪᐅᓇ ᖃᓄᐃᑦᑐᒃᑯᑦ ᓈᓴᖅᑕᐅᔪᓐᓇᕐᒪᖔᑦ? ᑐᑭᓯᔪᒪᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᓈᓴᖅᑕᐅᕋᑖᕐᓂᑰᒻᒪᑕ 

2019-20-ᒥ ᐅᓂᒃᑳᓕᐊᕆᔭᐅᓯᒪᓪᓗᑎᒃ. ᑕᐃᒪ ᓂᕆᐅᓇᕋᔭᖅᑐᖅ ᖃᓄᐃᓐᖏᓐᓂᕈᑦᑕ ᑕᐃᑲᓂ 2023-ᒥ 

ᓈᓴᖅᑕᐅᒃᑲᓐᓂᕈᒫᖅᓯᒪᓪᓗᑎᒃ ᑖᒃᑯᐊ ᓴᓪᓕᐅᑉ ᕿᑭᖅᑕᖓᑕ ᑐᒃᑐᖁᑎᖏᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕐᒥᒐᖕᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐳᖅ ᐃᖅᑲᓇᐃᔭᖅᑎᖏᑦ ᑕᐃᑯᖓ ᓴᓪᓕᕐᒧᑦ ᑲᑎᒪᖃᑎᖃᕈᓐᓇᕐᒪᖔᖏᑦᑕ 

ᐆᒪᔪᕐᓂᐊᖅᑎᖁᑎᖏᓐᓂᒃ ᑖᒃᑯᐊ ᐃᓱᒫᓘᑕᐅᔪᐃᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᐃᖅᑲᓇᐃᔭᖅᑎᒃᑲ ᑎᓕᐅᕆᑦᑎᐊᕈᓐᓇᖅᑕᒃᑲ 

ᐊᒻᒪᓗ ᐱᓕᕆᖃᑎᖃᑦᓯᐊᖅᑐᑎᒃ ᑖᒃᑯᐊ ᓴᓪᓕᓂᑦ ᐆᒪᔪᕐᓂᐊᖅᑎᒃᑯᑦ ᐱᒋᐊᖅᑎᑦᑎᖅᑳᕐᓂᑰᒻᒪᑕ ᑕᒪᒃᑯᓂᖓ 

ᐃᓱᒫᓘᑎᖏᓐᓂᒃ ᓴᖅᑭᔮᖅᑎᑦᑎᓪᓗᑎᒃ. ᐅᐱᒋᓯᒪᒐᑦᑎᒍ ᐊᒻᒪᓗ ᐱᓕᕆᖃᑎᒋᑦᑎᐊᕈᒪᓪᓗᑎᒍ. ᑖᒃᑯᐊ 

ᐃᓄᖁᑎᖏᑦ ᓈᓚᖁᔨᔪᒥᓇᑦᑎᐊᖅᑑᒐᓗᐊᖅ ᑕᒪᒃᑯᐊ ᑐᒃᑐᐃᑦ ᐃᓱᒫᓘᑎᒋᔭᐅᑎᓪᓗᒋᑦ. ᐅᐱᒋᔪᒪᓪᓗᒋᑦ 

ᐆᒪᔪᕐᓂᐊᖅᑎᒃᑯᖏᑦ ᐱᓇᓱᔾᔪᐊᕐᒪᑕ ᐊᒻᒪᓗ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᖃᑎᖃᑦᑎᐊᕋᓱᓐᓂᐊᖅᐳᑦ ᑖᒃᑯᓂᖓ ᐆᒪᔪᕐᓂᐊᖅᑎᒃᑯᖏᓐᓂᒃ.  

 

ᑕᐃᒪᓐᓇ ᑭᓯᐊᓂ ᐱᓕᕆᖃᑎᒌᑦᑎᐊᖅᓱᑕ ᑲᔪᓯᓂᖃᑦᑎᐊᖃᑦᑕᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ 

ᒪᑐᐃᖅᓯᒍᑎᓄᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᕈᑕᐅᓯᒪᔪᑦ. ᑲᑎᒪᔾᔪᑎᔅᓴᖅ 11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ. 

ᑲᑎᒪᔾᔪᑎᔅᓴᖅ 12. ᐅᓂᒃᑳᑦ ᑲᑎᒪᔨᕋᓄᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᑲᑎᒪᔾᔪᑎᔅᓴᖅ 

13. ᑎᑎᖅᑲᓂᒃ ᓴᖅᑭᑦᑎᕆᓂᖅ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᔅᓴᖅ 15. 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᖓᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 19. ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᓂᕐᒥᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 1, 2, 3, 5, 6, ᐊᒻᒪ 7. ᒥᔅᑕ ᓴᕕᑲᑖᖅ ᐃᒃᓯᕙᐅᑕᐅᓗᓂ.  

 

ᐊᒻᒪᓗ ᒪᓕᓪᓗᒋᑦ ᐱᒍᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎᑎᒍᑦ 5-6(2), ᑲᑎᒪᔩᑦ ᑲᑎᒪᓂᐊᖅᑯᑦ 

ᓄᖅᑲᕈᒪᓕᕋᓱᓐᓂᓕᒫᖏᓐᓂᒃ. 

 

ᑲᑎᒪᑐᐃᓐᓇᓂᕐᒨᓚᐅᓐᖏᓂᑦᑎᓐᓂᒃ ᒫᓐᓇ ᓄᖅᑲᖓᑲᐃᓐᓇᓂᐊᖅᑐᒍᑦ ᖁᓛᓂᑦ ᓂᕆᓐᓇᐅᓂᖓᓂᒃ 1:30-ᐸᑦ 

ᐱᒋᐊᒃᑲᓂᕐᓂᐊᕐᓗᑕ. ᖁᔭᓐᓇᒦᒃ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 11:53ᒥ ᑲᔪᓯᒋᓪᓗᑎᒃ 13:30ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓗᒃᑯᑦ. ᑲᑎᒪᓂᖅᐳᑦ ᐱᒋᐊᖁᓕᖅᓱᒍ. ᑲᑎᒪᔨᑐᐃᓐᓇᐃᑦ ᐅᑯᐊ 

ᐅᖃᐅᓯᕆᓂᐊᖅᑕᕗᑦ ᒪᓕᒐᒃᓴᑦ 1, 2, 3, 5, 6, ᐊᒻᒪᓗ 7. ᖃᓄᐃᑦᑐᒪᕙᑦ ᑲᑎᒪᔨᕋᓛᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ ᑖᒃᑯᓂᖓ ᕿᒥᕐᕈᐊᕐᓗᑕ 2022-23 ᐃᖏᕐᕋᔾᔪᑎᖏᓐᓂᒃ 

(ᑐᓵᔨᒃᑯᑦ) ᐃᓄᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖃᑎᒌᑉᐱᑖ ᑲᒪᒋᔪᒪᓪᓗᒍ ᒪᓕᒐᒃᓴᖅ 1?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-23 - 

ᐃᓄᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᓇᑲᓱᒃ ᐱᓕᕆᔨᐅᖃᑎᓂᒃ ᑕᒫᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᓈᒻᒪᓴᖅᐸᑦ ᑖᒃᑯᐊ ᐱᓕᕆᔨᖏᑦ ᑕᒫᓃᑦᓱᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᓇᑲᓱᒃ, ᑭᒃᑰᓂᖏᓐᓂᒃ ᐱᓕᕆᔨᑎᑦ ᓇᓗᓇᐃᑲᐃᓐᓇᒃᑭ 

ᒪᑐᐃᕈᑎᓐᓅᕐᓗᑎᓪᓗ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᖅ ᑐᖏᓕᕋ ᐃᕚᓐ ᓇᐃᒍ, ᒥᓂᔅᑕᐅᑉ 

ᑐᖏᓕᖓ, ᐊᒻᒪ ᓕᓐᓯ ᑑᓄ, (ᑐᓵᔨᑎᒍᑦ) ᐊᐅᓚᑦᓯᔨ ᐊᒃᖢᓗᐊᖅᐸᖕᓂᕆᔭᐅᔪᓂᒃ ᒥᑭᓪᓕᕙᓪᓕᐊᑎᑦᑎᓇᓱᐊᕐᓂᕐᒧᑦ, 

(ᑐᓵᔨᒃᑰᖏᑦᑐᖅ) ᐊᒻᒪᓗ ᐊᕙᓂ ᐃᔅᓯᕚᖅᑐᖅ, ᓵᓐᑎ ᖃᐅᓐᓇᖅ, (ᑐᓵᔨᒃᑯᑦ) ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ. 

(ᑐᓵᔨᒃᑰᖏᑦᑐᖅ) ᒪᒥᐊᓇᖅ.  

 

ᐱᒋᐊᓚᐅᓐᖏᓂᓐᓂ ᖃᓄᐃᔅᓴᖏᒃᑯᔅᓯ ᑲᑎᒪᔩᑦ ᐃᓕᓴᖅᓯᒍᒪᒐᒪ ᑕᕝᕙᓃᑦᑐᓂᒃ. ᐅᑯᐊ ᐃᓅᓱᑦᑐᑯᓗᐃᑦ 

ᐃᓕᓴᕆᔪᒪᓪᓗᒋᑦ ᑕᕝᕗᖓ ᐅᐸᒍᑎᑲᐃᓐᓇᖅᓯᒪᔪᑦ. ᐅᖃᐅᓯᕆᖅᑲᐅᔭᒃᑲ ᑕᐃᒃᑯᐊ ᐱᓐᖑᐊᓂᕐᒧᑦ 

ᑲᑎᑎᑕᐅᖃᑦᑕᖅᑐᐃᑦ Skills Canada Competition-ᒧᑦ. ᑖᒃᑯᐊ ᐃᓚᒋᔭᐅᓯᒪᔪᐃᑦ ᐅᖃᐅᓯᕆᖅᑲᐅᔭᒃᑲ. 

ᓇᖏᖅᓯᖃᑦᑕᖁᓂᐊᖅᑲᒃᑲ ᑕᐃᒃᑯᐊ ᐊᑎᖏᑦ ᑕᐃᒐᐃᒍᒃᑭᑦ:  

 

 ᑕᐃᕕᑦ ᐊᒡᓗᒃᑲᖅ ᓄᑲᖅᑎᖅ  

 ᐋᓂ ᐳᓯᐊᒥ  

 ᒫᒃ ᐸᕕᐊ  

 ᐅᐃᓗ ᐅᐊᑦᓴᓐ  

 ᐱᐊᓐᔨᒪᓐ ᕼᐃᐊᒥᖕ  

 ᓇᑕᓕ ᐱᓐᒃᓴᓐ.  

 

ᒪᒥᐊᓇᖅ ᐊᑎᖓ ᐅᖃᑲᒻᒪᑯᒃᑯ.  

 

ᒪᐃᐳᓪ ᐊᒻᒪ ᑖᒃᑯᐊ ᐱᓐᖑᐊᖅᑐᓕᕆᓂᕐᒧᑦ ᑲᒪᔨᖏᑦ ᑕᕝᕙᓃᒻᒥᔪᐃᑦ. ᑖᒃᑯᐊ ᑐᓐᖓᓱᑦᑎᑕᐅᓕᑦ.  

 

>>ᐸᑦᑕᑐᖅᑐᑦ 

 

ᒪᒥᐊᓇᖅ. ᓂᕆᐅᖅᑲᐅᖏᓐᓇᒪ ᑕᕝᕗᖓᕐᓂᐊᕆᐊᖏᑕ ᐃᓕᓴᕆᔪᒪᓪᓗᒋᑦ ᐱᕕᖃᖅᑎᑕᐅᑲᐃᓐᓇᕋᒪ 

ᖁᔭᓐᓇᒦᖅᑯᖓ.  

 

ᐅᓐᓄᓴᒃᑯᑦ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᓪᓗᒥ ᑕᕝᕗᓐᖓᕆᐊᖅ ᐅᖃᐅᓯᖃᕆᐊᖅᑐᑎᓪᓗᖓ ᑐᔅᓯᕋᐅᑎᓂᒃ 

2022-23 ᐊᐅᓚᔾᔪᑎᓄᑦ ᐃᓄᓕᕆᔨᒃᑯᓃᖔᖅᑐᑦ ᑐᔅᓯᕋᐅᑎᒋᔭᕗᑦ.  

 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐊᑐᐃᓐᓇᐅᑎᑦᑎᕙᖕᒪᑕ ᐱᔨᑦᑎᕋᐅᑎᓂᒃ ᐱᓕᕆᐊᒃᓴᓂᒡᓗ 

ᐃᓅᓯᕆᒃᑑᓂᕐᒧᑦ ᓇᖕᒥᓂᕐᓗ ᐊᓐᓇᐅᒪᔪᓐᓇᕐᓂᕐᒧᑦ ᖁᕝᕙᖅᓴᐃᔾᔪᑕᐅᓪᓗᑎᒃ ᓄᓇᕗᒻᒥᐅᓄᑦ, 

ᐱᔨᑦᑎᕋᖅᑕᐅᕙᒃᑐᓪᓗ ᐅᐸᓗᖓᐃᔭᖅᑕᐅᕙᖕᒪᑕ ᐃᖅᑲᓇᐃᔮᒧᑦ ᐱᑐᐃᓐᓇᕆᐊᖃᓕᕐᓂᕐᒥᒃ ᐃᓚᐅᓂᒃᑯᑦ ᐊᒻᒪ 

ᐊᓯᖏᑎᒍᑦ ᐃᑲᔪᖅᓯᖅᑕᐅᒃᑲᓐᓂᖅᖢᑎᒃ ᐃᑲᔫᑏᓪᓗ ᑎᓴᒪᐅᓕᖅᑲᖓᓪᓗᑎᒃ ᐃᓄᖕᓄᑦ ᑐᕌᖓᔪᑦ 

ᐊᑐᐃᓐᓇᐅᑎᑕᐅᕙᒃᑐᑦ.  

 

1. ᖃᑕᓐᖑᑎᒌᓄᑦ ᐃᓅᓯᕆᒃᑑᓇᓱᐊᕐᓂᕐᒧᑦ ᐃᑲᔪᖅᑕᐅᕝᕕᒃ ᖃᔅᓯᑲᓪᓚᖕᓂᒃ ᓄᑕᖅᑲᓄᑦ ᐃᑲᔫᑎᒃᓴᖃᐅᖅᑐᖅ, 

ᖃᑕᓐᖑᑎᖏᓐᓄᓪᓗ, ᐃᓐᓇᐅᒐᓗᐊᓄᓪᓗ ᐊᔪᖃᑦᑕᕐᓂᕐᒧᑦ ᐃᑲᔪᖅᑕᐅᔭᕆᐊᖃᓲᓄᑦ 

ᓴᐳᑎᔭᐅᓯᒪᔭᕆᐊᖃᖅᑐᓄᓪᓘᓐᓃᑦ. ᖃᑕᓐᖑᑎᒌᓄᑦ ᐱᔨᑦᑎᖅᑕᐅᕝᕕᒃᑕᐅᖅ ᑐᐊᕕᕐᓇᖅᑐᒃᑯᑦ 

ᐅᓚᕕᓴᐃᔭᕆᐊᖃᕈᑎᒃ ᖃᓄᐃᑎᑦᑎᖁᔨᓐᖏᓐᓂᕐᒥᓄᑦ ᑕᐃᒫᒃ ᐱᓕᕆᐊᖃᕈᓐᓇᕐᒥᔪᑦ ᐱᑎᑦᑎᑦᑕᐃᓕᒪᓂᕐᒥᒃ. 

2. ᓂᖃᐃᓱᖅᑐᓕᕆᓂᕐᒧᑦ ᐱᓕᕆᐊᖅ ᐃᓚᓕᐅᔾᔨᓯᒪᕗᖅ ᐊᔾᔨᒌᓐᖏᑦᑐᓂᒃ ᐃᑲᔫᑎᒃᓴᓄᑦ ᐱᓕᕆᐊᓂᒃ 

ᒪᓂᒻᒪᐃᕙᒃᖢᑎᒃ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ ᐃᓄᖕᓄᑦ ᐅᑭᐅᓕᖕᓄᑦ 18-ᓂᒃ ᐅᖓᑖᓄᓪᓗ 

ᐃᒡᓗᒥᐅᖃᑎᖏᓐᓄᓪᓗ. 

3. ᐃᖅᑲᓇᐃᔮᓂᒃ ᐱᕚᓪᓕᖅᑎᑦᑎᓂᕐᒧᑦ ᐱᓕᕆᕝᕕᒃ ᖁᕝᕙᖅᓴᐃᕙᒃᐳᑦ ᐃᖅᑲᓇᐃᔮᒃᓴᐅᔪᓂᒃ, 

ᑎᑎᖅᑲᓕᕆᔨᐅᕙᒃᖢᑎᒃ ᑖᒃᑯᓄᖓ ᐱᓕᕆᐊᖑᔪᓄᑦ ᑮᓇᐅᔭᖃᖅᑎᑕᐅᓪᓗᑎᒃ, ᐱᓕᕆᓕᓵᖅᑐᓄᓪᓗ 

ᐃᖅᑲᓇᐃᔭᕐᓂᕐᒥᒃ ᑲᔪᖏᖅᓴᐃᒃᑲᓐᓂᖅᐸᒃᖢᑎᒃ ᐃᓅᓯᓕᕆᓂᒃᑯᑦ. 

4. ᐊᒃᖢᓗᐊᕈᓐᓃᖅᑎᑦᑎᕙᓪᓕᐊᓇᓱᖕᓂᖅ ᑎᑎᕋᕐᕕᒋᔭᖓᓕ ᑐᑭᒧᐊᒃᑎᑦᑎᖃᑦᑕᖅᐳᑦ ᑕᒪᐃᓐᓄᓕᒫᖅ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᐊᒻᒪᓗ ᐃᓄᐃᑦ ᑎᒥᖁᑎᒋᔭᖏᓐᓂᒃ ᖃᓄᖅ ᑲᒪᒋᔭᖃᕐᓗᓂ ᐊᑲᐅᓛᖑᖕᒪᖔᖅ 

ᐊᔪᖅᓴᓗᐊᑕᐃᓕᑎᑦᑎᓂᐅᑉ ᒥᒃᓵᓄᑦ, ᓂᕿᑭᒃᓴᓗᐊᖃᑦᑕᕐᓂᕐᒥᒃ ᐊᒻᒪᓗ ᐊᖏᕐᕋᖃᓐᖏᑦᑐᓕᕆᓂᕐᒥᒃ.  

 

ᐃᒃᓯᕙᐅᑖᖅ, 2022/23-ᒧᑦ, ᐃᓄᓕᕆᔨᒃᑯᑦ ᑐᒃᓯᕋᖅᐳᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᖅᑑᑎᒃᓴᓂᒃ $169.6-ᒥᓕᐊᓂᒃ, 

ᑭᒡᒐᖅᑐᐃᔪᖅ ᐊᒥᓱᕈᕆᐊᖅᑎᑦᑎᓂᕐᒥᒃ ᑕᓪᓕᒪᓄᑦ ᐳᓴᓐᑎᓂᒃ, ᐅᕝᕙᓘᓐᓃᑦ 8.49-ᒥᓕᐊᓐᓂᒃ ᐊᕐᕌᓂ ᑮᓇᐅᔭᑦ 

ᐊᑐᖅᑐᒃᓴᕆᓚᐅᖅᑕᖏᓐᓂᒃ. ᐅᓄᖅᓯᒋᐊᕈᑕᐅᔪᑦ ᐃᓚᖏᑦ ᐅᑯᐊᖑᔪᑦ:  

 

 $2 ᒥᓕᐊᓐ ᐊᒃᖢᓗᐊᕈᓐᓃᖅᑎᑦᑎᕙᓪᓕᐊᓇᓱᖕᓂᕐᒧᑦ ᐃᑲᔫᑎᐅᓪᓗᓂ ᑕᐃᒃᑯᓄᖓ ᐊᖏᕐᕋᖃᓐᖏᑦᑐᐃᑦ 

ᐃᑲᔫᑎᒋᓂᐊᕐᓗᓂᒋᑦ ᐊᒻᒪ ᓂᕿᑭᒃᓴᓗᐊᕐᓂᕐᒧᑦ ᑭᐅᔾᔪᑎᒃᓴᐅᓂᐊᕐᓗᑎᒃ.  

 ᐃᓚᒌᑦ ᐃᓅᓯᖃᑦᑎᐊᖅᑐᓕᕆᔨᑦ ᐊᑐᖅᖢᒍ, $3.7-ᒥᓕᐊᓐ ᐅᓄᖅᓯᒋᐊᕐᓂᖏᓐᓄᑦ ᐊᖏᕐᕋᓖᑦ 

ᑲᒪᒋᔭᐅᕙᒃᑐᑦ ᐊᑭᓕᖅᓱᕆᐊᓖᑦ ᐃᓂᑖᖅᑎᑕᐅᔭᕆᐊᓕᖕᓄᑦ ᐃᑲᔪᖅᑕᐅᔭᕆᐊᓕᖕᓄᓪᓗ ᐃᓐᓇᐃᑦ 

ᓄᑕᖅᑲᓪᓗ ᐊᔪᕈᑎᓖᑦ ᐃᑲᔪᖅᑕᐅᔭᕆᐊᓕᖕᓄᑦ ᐊᒻᒪ ᐱᒡᒐᖅᑐᑦ ᐃᑲᔪᖅᑕᐅᔭᕆᐊᓖᑦ ᐊᖏᕐᕋᓕᖕᓄᑦ 

ᑲᒪᒋᔭᐅᕝᕕᖕᓃᑦᑐᑦ. 

 $1.5-ᑕᐅᓴᓐ ᐃᓚᒌᓄᑦ ᐋᓐᓂᖅᓯᖅᑕᐅᕙᒃᑐᓄᑦ ᐱᔨᑦᑎᕋᖅᑎᑦ ᐃᓚᒋᐊᕈᑕᐅᔪᑦ ᑐᐊᕕᕐᓇᖅᑐᓄᑦ 

ᐃᑲᔪᖅᑕᐅᔭᕆᐊᓕᖕᓄᑦ ᐅᓄᖅᓯᒋᐊᖅᑎᑕᐅᓗᑎᒃ ᒫᓐᓇ ᑮᓇᐅᔭᖁᑎᖏᑦ ᕿᒫᕝᕕᖏᓐᓄᑦ ᐊᒻᒪ 

ᐃᑲᔪᖅᑐᐃᔪᓄᑦ ᐸᕐᓇᒃᑕᐅᔪᓄᑦ ᐅᒃᑯᐃᖅᑕᐅᓂᐊᖅᑐᓄᓪᓗ ᕿᒫᕝᕕᖕᓂᑦ ᐅᖅᓱᖅᑑᕐᒥ, ᖃᒪᓂᑦᑐᐊᕐᒥ, 

ᐸᓐᓂᖅᑑᒥ ᐊᒻᒪ ᒥᑦᑎᒪᑕᓕᖕᒥ.  

 $630,000 ᖃᑦᓯᐅᓂᖏᑦ ᐃᖅᑲᓇᐃᔭᖅᑎᑦ ᐊᕐᕌᒍᒥᒃ ᐃᓚᒋᐊᕐᓂᐊᖅᑐᑦ ᐱᖓᓱᓂᒃ ᐃᓄᓕᕆᔨᓄᑦ 

ᑐᓴᐅᒪᑎᑦᑎᔨᒃᓴᓂᒃ ᐃᑲᔪᖃᑦᑕᕐᓂᐊᖅᑐᓂᒃ ᐊᖏᕐᕋᖅᓯᒪᓗᑎᒃ ᐱᔨᑦᑎᕋᖅᑕᐅᔭᕆᐊᓕᖕᓄᑦ.  

 $660,000 ᓂᖃᐃᓱᖅᐸᒃᑐᐃᑦ ᐊᑖᒍᑦ ᐱᓕᕆᐊᒃᓴᐅᓂᐊᖅᖢᑎᒃ ᐃᓄᑐᖃᐅᔪᓄᑦ ᐃᑲᔫᑎᖏᓐᓄᑦ 

ᐃᓚᒋᐊᕈᑎᐅᓪᓗᓂ ᐅᓄᖅᓯᒋᐊᕈᑕᐅᔪᓐᓇᕐᓂᐊᕐᒪᑦ ᐃᓐᓇᕐᓄᑦ. 

 

ᑖᒃᑯᐊ ᑮᓇᐅᔭᖅᑑᑎᒃᓴᐃᑦ ᐅᓄᖅᓯᒋᐊᖅᑐᑦ ᐱᓕᕆᕝᕕᑦᑎᓐᓂ ᐋᖅᑭᒃᓱᐃᖃᑦᑕᓚᐅᕐᓂᖏᓐᓄᑦ 

ᐱᐅᓯᑎᑦᑎᓇᓱᐊᒃᑲᓐᓂᖅᖢᑎᒃ ᓴᓐᖏᒃᑎᒋᐊᕈᑕᐅᓇᓱᐊᖅᖢᑎᒡᓗ ᐱᔨᑦᑎᕈᑎᓄᑦ ᓄᑕᖅᑲᓄᑦ ᖃᑕᓐᖑᑎᖏᓐᓄᓪᓗ 

ᐊᑕᐅᑦᑎᒃᑯᓪᓗ ᐱᔭᕆᐊᒃᖠᓕᕈᑕᐅᒻᒫᕆᓪᓗᓂ ᐱᑎᑦᑎᑦᑕᐃᓕᒪᓂᕐᒧᑦ ᐃᑲᔪᕈᑎᓂᒃ, ᑐᓴᐅᒪᓂᖃᕐᓂᕐᒥᒃ 

ᑐᑭᓯᐅᒪᓂᕐᒥᒡᓗ, ᐃᒃᐱᒍᓱᖕᓂᕐᒥᒃ, ᐊᒻᒪ ᓄᓇᕗᒻᒥᐅᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᐃᒻᒥᓂᒃ ᐃᓅᓯᕆᔭᑎᒃ 

ᒪᑭᑎᑦᑎᐊᕋᓱᐊᖅᓯᓐᓈᑦ. 

 

ᐃᒃᓯᕙᐅᑕᓖᒃ, ᑖᓐᓇ ᑐᒃᓯᕋᐅᑎᒋᔭᕗᑦ ᑮᓇᐅᔭᖅᑑᑎᖃᕈᑎᒃᓴᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦᑕᐅᖅ 

ᐃᑲᔪᕈᑕᐅᓂᐊᕐᒥᔪᖅ ᒐᕙᒪᒃᑯᑦ ᐊᖏᕈᑎᒋᓯᒪᔭᖓᓄᑦ ᑕᐃᔭᖅ ᑲᑐᔾᔨᓗᑕ ᐱᓕᕆᖃᑎᒌᖕᓂᕐᒨᖓᓪᓗᓂ.  

 

ᐊᓕᐊᓇᐃᒍᓱᒃᐳᖓ ᑭᐅᔪᓐᓇᕋᒪ ᐊᐱᖅᑯᑎᒋᔭᕐᓄᑦ ᑲᑎᒪᔨᑐᐃᓐᓇᕐᓂᓐᖔᖅᑐᖅ 2022/23-ᒥ ᑐᒃᓯᕋᖅᑕᐅᔪᓂᑦ 

ᑮᓇᐅᔭᑦ ᐊᑐᖅᑐᒃᓴᓂᒃ ᐱᓕᕆᐊᒃᓴᓄᑦ ᐸᕐᓇᐅᑎᓂᒃ ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑖᒃᑯᐊ ᑲᑎᒪᔨᕋᓛᑦ ᒪᑐᐃᕈᑎᖃᖅᐸᑦ? ᒥᔅ ᐳᕉᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᖑᔪᓂᒃ ᐃᓅᓯᕐᒥᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓯᒪᓕᕐᒪᑕ 2022-23-ᒧᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐃᓄᓕᕆᔨᒃᑯᑦ ᐱᓕᕆᕕᖓᑕ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕕᖓᑕ ᑐᒃᓯᕌᖏᑦ ᐊᐅᓚᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᑕᒫᓂᐸᓘᒻᒪᑕ $170 ᒥᓕᐊᓐ 2022-23ᒧᑦ, ᑕᒪᓐᓇᓗ ᐃᓚᒋᐊᖅᓯᓂᐅᓪᓗᓂ 5%ᒥᑦ 2021-22ᒥ 

ᐊᑐᕈᒫᕐᓂᐊᖅᑐᖁᑎᒥᖏᓐᓂᒃ. ᐊᖏᓛᕐᓕ ᑕᕝᕙᓂ ᐃᓚᒋᐊᕆᓂᐅᔪᒥ ᑮᓇᐅᔭᓂᒃ ᑐᕌᖅᑕᐅᓂᐅᓴᔫᒐᓗᐊᖅ 

ᐊᖏᕐᕋᖃᖅᑎᑦᑎᓗᑎᒃ ᐸᖅᑭᑦᑎᓂᕐᒥᒃ ᐃᓐᓇᕐᓂᒃ ᓱᕈᓯᕐᓂᓪᓗ ᐱᔭᕆᐊᑐᔪᖅᑎᒍᑦ ᐃᑲᔪᖅᑕᐅᔭᕆᐊᓕᓐᓄᑦ, ᓄᑖᓂᒃ 

ᑮᓇᐅᔭᓂᒃ ᑐᕌᖅᑎᑦᑎᔪᖃᕐᓂᐊᒥᒻᒪᑦ ᖄᖓᒍᒃᑲᓂᖅ ᐃᑲᔫᑎᐅᔪᓄᑦ ᐃᓚᒌᑦ ᐋᓐᓂᖅᑎᕆᖃᑦᑕᐅᑎᓂᖏᓐᓄᑦ 

ᐱᔨᑦᑎᕋᐅᑎᐅᔪᓄᑦ, ᐊᔪᖅᓴᓗᐊᖃᑦᑕᖅᑐᓂᒃ ᐃᑲᔪᕈᑎᒃᓴᓂᒃ ᐱᒋᐊᖅᑎᑦᑎᓂᕐᒧᑦ ᐊᒻᒪᓗ ᐃᑲᔪᖅᓰᑲᓐᓂᓂᕐᒧᑦ 

ᐃᓐᓇᕐᓂᒃ.  

 

ᐃᓄᓕᕆᔨᒃᑯᑦ ᐱᓕᕆᕕᖓᑦ ᐱᑕᖃᖅᑎᑦᑎᕙᒻᒪᑦ ᐊᒥᓱᐊᓗᓐᓂᒃ ᐱᑕᖃᕆᐊᖃᓪᓚᕆᑦᑐᓂᒃ ᐱᔨᑦᑎᕋᐅᑎᓂᒃ 

ᓄᓇᕗᒻᒥᐅᑕᕐᓄᑦ ᐊᑦᑕᓇᖅᑐᒦᒍᓐᓇᖅᑐᓄᑦ ᓴᐳᒻᒥᔭᐅᒃᑲᓐᓂᕆᐊᓕᓐᓄᑦ ᐃᑲᔪᖅᓯᑕᐅᒃᑲᓐᓂᕆᐊᓕᓐᓄᓪᓗ 

ᐃᓅᓯᖃᑦᑎᐊᖁᓪᓗᒋᑦ ᐊᑲᕐᕆᔮᕐᓗᑎᒃ. ᑲᑎᒪᔨᕋᓛᑦ ᖁᔭᒋᔭᖃᖅᑐᑦ ᐱᒻᒪᕆᐊᓗᒻᒥᒃ ᐱᓕᕆᓂᕆᕙᑦᑕᖏᓐᓂᑦ 

ᐃᓄᓕᕆᔨᐅᔪᑦ ᐃᖅᑲᓇᐃᔭᖅᑎᑦ ᐃᑲᔪᕋᓱᐊᖅᑎᓪᓗᒋᑦ ᐃᑲᔪᖅᑕᐅᔭᕆᐊᖃᓪᓚᕆᑦᑐᓂᒃ ᓄᓇᓕᓐᓂ. 

ᐱᒻᒪᕆᐊᓘᑎᓪᓗᒍ ᐊᔾᔨᒌᒥᒃ ᐊᖅᑭᑎᖅᓯᒪᔪᒥᒃ ᐱᔨᑦᑎᕋᖅᑕᐅᖃᑦᑕᕐᓂᖏᑦ, ᒪᓕᒐᓕᐅᖅᑏᑦ ᑐᑭᓯᓯᒪᒻᒪᑕ ᑕᒪᒃᑯᐊ 

ᑕᐃᒪᐃᑦᑐᑦ ᐃᖅᑲᓇᐃᔮᖅ ᐱᔭᕆᐊᑐᔪᐊᓘᒻᒪᑕ ᐃᖅᓇᐃᔭᖅᑎᖏᓪᓗ ᐊᒃᓱᑲᓪᓛᓗᑦ ᐊᒃᓱᕈᖅᑎᑕᐅᓲᖑᒻᒪᑕ 

ᐱᓕᕆᑎᓪᓗᒋᑦ ᐃᓄᓕᕆᓂᕐᒥᒃ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᒃ ᐱᓕᕆᖃᑎᖃᐃᓐᓇᖁᔨᓪᓗᑎᒃ ᓄᓇᕗᑦ ᓯᓚᑦᑐᓴᖅᕕᑯᓐᓂᒃ 

ᐃᓕᓐᓂᐊᕈᒪᓕᖅᑎᑦᑎᓗᑎᒃ ᐊᒥᓲᓂᖅᓴᓂᒃ ᓄᓇᕗᒻᒥᐅᑕᕐᓂᒃ ᐃᓄᓕᕆᔨᕈᕆᐅᖅᓴᓂᕐᒥᒃ ᐸᐃᑉᐹᖅᑖᕋᓱᐊᕐᓂᕐᒥᒃ, 

ᓯᓚᑦᑐᓴᖅᕕᓐᓂᓗ ᐃᓕᓐᓂᐊᕋᒃᓴᓂᒃ, ᐃᓕᑕᖅᓯᓯᒪᓪᓗᑎᒃ ᑕᒪᒃᑯᐊ ᓄᓇᓕᓐᓃᑦᑐᑦ ᓇᒻᒥᓂᖅ 

ᐊᑑᑎᖃᓛᖑᔪᓐᓇᕐᒪᑕ ᐃᑲᔪᖅᑕᐅᔪᖃᖅᑎᓪᓗᒍ ᓯᕗᓂᑐᖃᑦᑎᓐᓂ ᐊᓐᓂᕈᑎᒥᓂᐅᔪᓂᒃ ᑎᒍᒥᐊᖅᑐᖃᖅᑎᓪᓗᒍ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᑲᔪᖅᓰᓪᓚᕆᑦᑐᑦ ᐃᓄᓕᕆᔨᒃᑯᑦ ᐊᖏᖃᑎᒌᒍᑎᑎᒍᑦ ᑮᓇᐅᔭᖃᖅᑎᑦᑎᓂᖏᓐᓂᒃ 

ᐊᐅᓚᑕᐅᓂᖏᓐᓄᑦ ᓄᓇᓕᓐᓂ ᐊᖅᑭᑦᑕᐅᓯᒪᔪᑦ ᕿᒫᕖᑦ ᐃᓚᒌᑦ ᐱᑦᑎᐊᖃᑦᑕᐅᑎᑎᓐᓇᒋᑦ, ᐱᖃᓯᐅᑎᓪᓗᒋᑦ 

ᑎᓴᒪᑦ ᓄᑖᑦ ᕿᒫᕖᑦ ᓴᖅᑭᖅᑕᐅᓯᒪᔪᑦ. ᑐᑭᓯᓯᒪᒐᓗᐊᖅᑐᑎᒃ ᑕᒪᒃᑯᐊ ᕿᒫᕖᑦ ᐊᑕᖏᐸᓗᑦᑐᑎᒃ ᑐᕌᖓᓲᖑᒻᒪᑕ 

ᐊᕐᓇᓄᑦ ᕿᑐᕐᖓᖏᓐᓄᓪᓗ, ᑲᑎᒪᔨᐅᖃᑕᐅᔪᑦᑕᐅᖅ ᐃᓕᑕᖅᓯᒥᒻᒪᑕ ᑕᐃᒪᐃᑦᑐᓂᒃ ᕿᒫᕕᓐᓂᒃ ᐃᑲᔪᖅᑕᐅᕕᓐᓂᒃ 

ᐱᑕᖃᕆᐊᖃᕐᒥᒻᒪᑦ ᐃᓐᓇᕐᓄᑦ ᒪᒃᑯᑦᑐᓄᓪᓗ ᐊᖑᑎᓄᑦ. ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᑖᒃᓱᒥᖓ ᐱᓕᕆᕕᐅᔪᒥᒃ 

ᐱᓕᕆᒋᐊᖁᔭᐅᓪᓗᓂ ᐃᑲᔪᕋᓱᓪᓗᓂ ᓄᓇᓕᓐᓂᒃ, ᓄᓇᓕᓐᓂᓗ ᑎᒥᐅᔪᓂᓪᓗ ᒪᑐᐃᖅᓯᒍᒪᓯᒪᔪᓂᒃ ᑕᐃᒪᐃᑦᑐᓂᒃ 

ᕿᒫᕕᒃᓴᐅᔪᓂᒃ. ᒪᓕᒐᓕᐅᖅᑏᑦᑕᐅᖅ ᑲᔪᖏᖅᓴᐃᒻᒥᔪᑦ ᑖᒃᓱᒥᖓ ᐱᓕᕆᕕᐅᔪᒥᒃ ᐱᓕᕆᖃᑎᖃᖁᔭᐅᓪᓗᓂ 

ᕿᒫᕕᓕᕆᔨᐅᔪᓂᒃ ᑎᒥᐅᔪᓂᒃ ᐊᔾᔨᒌᓕᖅᑎᑦᑎᒐᓱᓪᓗᑎᒃ ᐊᑐᐊᒐᐅᔪᓂᒃ, ᐊᐅᓚᑦᑎᔾᔪᓯᐅᔪᓂᒃ ᐊᒻᒪᓗ 

ᐅᓂᒃᑳᓕᐅᖃᑦᑕᕈᓯᐅᔪᓂᒃ ᑐᕌᒐᖃᕐᓗᑎᒃ ᐱᐅᓯᕚᓪᓕᑎᑦᑎᓂᕐᒥᒃ ᐱᔨᑦᑎᕋᐅᑎᓂᒃ ᒪᓕᒃᓴᕆᐊᖅᑎᑦᑎᓗᑎᒃ 

ᐊᐅᓚᑦᑎᐊᖅᓯᒪᔪᓂᒃ ᐃᖏᕐᕋᑎᐊᖅᓯᒪᔪᓂᓪᓗ ᐱᒋᐊᖅᑎᑕᐅᓯᒪᔪᓂᒃ. 

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕕᖓᑦ ᐱᑕᖃᖅᑎᑦᑎᕙᒻᒪᑦ ᓄᓇᕗᒻᒥᐅᑕᕐᓄᑦ ᓂᖃᐃᓲᑎᒃᓴᓕᕆᓂᕐᒥᒃ 

ᑐᕌᖓᔪᓂᒃ ᐃᓚᒌᓂᒃ ᐃᑲᔪᕐᓂᕐᒧᑦ, ᐃᓐᓇᕐᓂᒃ ᐃᓐᓇᑐᖃᕐᓂᓪᓗ ᐃᔪᕐᓂᕐᒧᑦ ᐃᓅᒐᓱᐊᕐᓗᑎᒃ ᐱᒋᐊᓕᖏᓐᓄᑦ. 

ᑲᑎᒪᔨᕋᓛᑦ ᑐᑭᓯᓯᒪᔪᑦ ᑕᒪᒃᑯᐊ ᓂᖃᐃᓲᑎᒃᓴᓕᕆᔩᑦ ᐃᖅᑲᓇᐃᔭᖅᑏᑦ ᐱᔭᕆᐊᑐᔪᖅᓯᐅᖃᑦᑕᖅᓯᒪᒻᒪᑕ 

ᐱᓕᕆᒐᓱᐊᖅᑐᑎᒃ ᐱᔨᑦᑎᕋᕋᓱᐊᖅᑐᑎᓪᓗ, ᐱᓗᐊᖅᑐᒥ ᓄᕙᓐᓇᕐᔪᐊᖅ ᓯᐊᒻᒪᒃᓯᒪᑎᓪᓗᒍ. ᑲᑎᒪᔨᕋᓛᑦ 

ᐃᑲᔪᖅᓰᓪᓚᕆᑦᑐᑦ ᓂᕿᖃᖅᑎᑦᑎᓂᐅᕙᑦᑐᓂᒃ ᐱᒋᐊᖅᑎᑕᐅᓯᒪᔪᓂᒃ ᐃᓚᖃᖅᑐᓂᒃ ᐃᓕᓴᕕᓐᓂ 

ᓂᕆᑎᑦᑎᖃᑦᑕᓂᕐᓂᒃ ᐊᒻᒪᓗ ᐃᑲᔫᑎᖃᖃᑦᑕᕐᓂᖏᑦ ᓂᕿᓂᒃ ᐊᐃᒃᓯᕋᖅᕕᓄᑦ ᐊᒻᒪᓗ ᖃᔪᖅᑐᕆᐊᖅᑐᕐᕕᓄᑦ. 

ᑲᑎᒪᔨᕋᓛᑦ ᖁᕕᐊᒋᔭᖃᓚᐅᖅᑐᑦ ᑕᑯᒋᐊᒃᓴᖅ ᑖᓐᓇ ᐱᓕᕆᕕᐅᔪᖅ ᐸᕐᓇᒻᒪᑦ ᐱᑕᖃᖅᑎᑦᑎᒃᑲᓐᓂᕈᒪᓪᓗᓂ 

ᓯᕗᓂᑐᖃᑦᑎᓐᓄᑦ ᐊᐅᓚᑦᑎᒍᑎᒃᓴᐅᔪᓂᒃ ᑎᒥᐅᔪᓄᑦ ᐃᑲᔪᓪᓚᑦᑖᓲᓄᑦ ᓂᕿᖃᖅᑎᑦᑎᓂᕐᒧᑦ. 

 

ᐃᒃᓯᕙᐅᑖᖅ, ᒐᕙᒪᒃᑯᑦ ᑐᕌᖅᑕᕆᔭᖓ ᓇᓗᓇᐃᖅᓯᓯᒪᓪᓚᑦᑖᕐᒪᑦ ᐃᑲᔪᖅᓰᒋᐊᖃᕐᓂᑎᓐᓂᒃ ᐃᓐᓇᑐᖃᖁᑎᑦᑎᓐᓂᒃ. 

ᑖᒃᑯᐊᓕ ᑲᑎᒪᔨᕋᓛᑦ ᐃᑲᔪᖅᓰᔫᒐᓗᐊᑦ ᑖᒃᓱᒪ ᐱᓕᕆᕕᐅᔫᑉ ᐊᖏᓪᓕᒋᐊᕆᒍᒪᓂᖏᓐᓂᒃ ᐃᑲᔫᑎᐅᕙᑦᑐᓂᒃ 

ᐃᓐᓇᑐᖃᕐᓄᑦ, ᒪᓕᒐᓕᐅᖅᑏᑦ ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᖅᓯᒪᒻᒪᑕ ᐃᓐᓇᑐᖃᐃᑦ ᑮᓇᐅᔾᔭᒃᓵᖏᑕ 

ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ ᖃᐅᔨᒐᓱᐊᖅᑐᑎᒃ ᐃᑲᔪᖅᑕᐅᔪᓐᓇᓂᐊᕐᒪᖔᑕ ᐃᓪᓗᖏᑕ ᐅᖅᓱᒃᓴᖏᑕ ᐊᑭᖏᓄᑦ 

ᑕᐃᒫᓪᓗ ᑲᔪᖏᖅᓴᐃᕗᑦ ᐱᓕᕆᕕᐅᔪᒥᒃ ᑖᒃᓱᒥᖓ ᕿᒥᕐᕈᔭᐅᖁᔨᓪᓗᑎᒃ ᐊᑐᐊᒐᖏᓐᓂᒃ ᑖᒃᓱᒧᖓ. 

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᐱᓕᕆᕕᖓᑦ ᐱᑕᖃᖅᑎᑦᑎᓲᖑᒻᒪᑦ ᐃᑲᔪᖅᓰᔾᔪᑎᓂᒃ ᑐᕌᖓᔪᓂᒃ ᐊᒥᓱᑲᓪᓚᓐᓄᑦ 

ᐱᓕᕆᓂᐅᔪᓄᑦ ᐱᓕᕆᔾᔪᑎᐅᔪᓄᓪᓗ ᐃᑲᔪᕈᑎᐅᔪᓄᑦ ᐃᓐᓇᕐᓄᑦ ᐃᓕᓐᓂᐊᕈᒪᑎᓪᓗᒋᑦ 

ᐱᓕᒻᒪᒃᓴᖅᑕᐅᔪᒪᑎᓪᓗᒋᓪᓗ ᑕᐃᒫᓪᓗ ᐃᖅᑲᓇᐃᔮᖅᑖᕈᑎᒋᐅᓗᑎᒃ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑖᒃᓱᒥᖓ 

ᐱᓕᕆᕕᐅᔪᒥᒃ ᐱᓕᕆᖁᔨᓪᓗᑎᒃ ᐊᖏᓪᓕᒋᐊᓕᓗᑎᒃ ᐱᖃᑕᐅᓂᕆᕙᑦᑕᖏᓐᓂᒃ ᐃᖅᑲᓇᐃᔮᓂᒃ 

ᐱᕙᓪᓕᐊᑎᑦᑎᔩᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐅᖃᐅᓯᒃᓴᐃᑦ. ᓂᕆᐅᑉᐳᖓ ᐃᓛᒃᑯᑦ ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖃᐅᕐᓂᐊᒥᒻᒪᑕ ᐅᖃᐅᓯᒃᓴᖃᐅᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔨᒥᒃ ᐅᖃᐅᓯᒃᓴᖃᖅᑐᖃᖅᐹ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐊᐱᖅᑯᑎᒃᓴᖃᖅᑐᖃᕐᒪᖔᓪᓗ? ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᓵᑦᑎᓐᓃᒃᑲᕕᑦ. ᒥᓂᔅᑕ ᓇᑲᓱᒃ ᐊᒻᒪᓗ ᒥᔅ ᓈᒍ, 

ᑕᑯᒃᑲᓐᓂᕋᒃᑭᑦ ᖁᕕᐊᓇᖅ ᐊᒻᒪᓗ ᒥᔅ ᑑᓄ, ᑐᓐᖓᓱᒋᑦ.  

 

ᐃᓗᓕᑯᓘᔭᓐᖏᓐᓅᓚᐅᓐᖏᓐᓂᑦᑎᓐᓂᒃ ᐊᐅᓚᔾᔪᑏᑦ ᒪᑭᒪᐅᑎᓐᓄᓪᓗ ᑮᓇᐅᔭᖅᑐᕈᑏᑦ, ᓂᓪᓕᑲᐃᓐᓇᕈᒪᔪᖓ.  

ᐱᒋᐊᕈᑎᒋᓗᖃᐃ, ᑖᒃᑯᐊ ᐃᓅᓯᖃᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᒪᑐᐃᖅᓯᓕᖅᖢᓂ, ᐄ, ᑐᑭᓯᐅᒪᓪᓗᖓᓗ ᑖᒃᑯᐊ 

ᐃᓄᓕᕆᔨᒃᑯᑦ ᐃᓅᓯᖃᑦᑎᐊᕐᓂᕐᒥᒃ ᐱᓕᕆᔨᖃᕐᒪᑕ ᐊᒻᒪᓗ ᐊᔅᓱᐊᓗᒃ ᐊᑑᑎᖃᖅᖢᑎᒃ. ᐃᑲᔪᖅᓱᐃᑎᓪᓗᖏᑦ 

ᓱᕈᓯᕐᓂᒃ ᐊᒻᒪᓗ ᐊᓯᖏᓐᓂᒃ ᐊᔪᕐᓂᖅᓴᓂᒃ. ᐃᓕᓴᕆᔪᒪᓪᓗᒍ ᐱᔭᕐᓂᖏᑦᑐᕐᔪᐊᒻᒪᕆᐊᓘᖕᒪᑦ 

ᖁᕕᐊᓇᖅᑐᒃᓴᐅᓪᓗᓂᓗ ᐃᓄᓕᕆᔨᐅᓪᓗᓂ. ᐊᑦᑕᕐᓇᖅᑕᐃᔾᔭᐅᖅᑕᐅᓯᒪᓂᐊᕐᒪᑎᒃ ᑕᐃᒃᑯᐊ ᐃᑲᔪᖅᑕᐅᔭᕆᐊᓖᑦ.  

 

ᐊᒻᒪᓗ ᐊᓯᐊᒍᑦ ᐃᓄᓕᕆᔨᑎᒍᑦ ᐱᔨᑦᑎᕈᑏᑦ ᐊᑐᖅᑕᐅᖃᑦᑕᖅᑐᑦ. ᐊᒻᒪᓗ ᖁᔭᓐᓇᒦᕈᒪᖕᒥᔪᖓ ᐃᓄᓕᕆᔨᒃᑯᓐᓂᒃ 

ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐋᖅᑭᒃᓯᖃᑦᑕᕐᒪᑕ ᕿᒫᕕᖕᓄᑦ ᐊᒻᒪᓗ ᑎᓴᒪᓂᒃ ᕿᒫᕕᖕᓂᒃ ᒪᑐᐃᖅᓯᓚᐅᕐᒪᑕ. 

ᑕᒪᓐᓇ ᑭᓐᖒᒪᒋᓯᒪᓪᓚᕆᒃᑲᑦᑎᒃᑯᑦ ᐊᒃᓱᕉᑎᒋᔭᐅᓂᖓ ᑕᒪᓐᓇ ᓇᓗᓇᕈᓐᓃᖅᖢᓂ.  

 

ᐊᒻᒪᓗ ᑭᖑᓪᓕᖅᐹᒥᒃ, ᖁᔭᓐᓇᒦᒃᑲᓐᓂᕈᒪᖕᒥᔪᖓ. ᐃᑲᔪᖅᑕᐅᒃᑲᓐᓂᕈᓐᓇᕐᒪᑕ ᑕᐃᒃᑯᐊ ᓂᕿᑖᕐᕖᑦ ᓄᓇᓕᖕᓂᑦ. 

ᐃᓚᓕᐅᓪᓗᒍ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᑮᓇᐅᔭᓕᖅᓯᖃᑦᑕᕐᒪᑕ ᓂᕿᑖᕐᕕᖕᓂᒃ. ᑕᒪᓐᓇ ᐊᑑᑎᖃᓪᓚᕆᒃᑐᖅ 

ᓂᕿᖃᑦᑎᐊᖁᓪᓗᒋᑦ ᑕᐃᒃᑯᐊ ᓂᕿᖃᑦᑎᐊᓐᖏᓗᐊᖅᑐᑦ ᐊᒻᒪᓗ ᐃᓘᓐᓈᓗᖏᓐᓂᒃ ᐋᖅᑭᒃᓯᔪᓐᓇᕐᓂᖏᓐᓂᒃ 

ᖃᐅᔨᒪᔪᖓ. ᕼᐊᒻᒪᓚᒃᑯᑦ ᑕᐃᒃᑯᐊ ᑕᑎᒋᓪᓚᕆᖃᑦᑕᕋᑦᑎᒃᑯᑦ ᑕᒪᒃᑯᐊ ᐱᓕᕆᐊᕆᔭᐅᑎᓪᓗᖏᑦ ᐊᒻᒪᓗ 

ᐊᑭᓕᖅᓱᖅᑕᐅᓐᖏᖦᖢᑎᒃ ᐃᖅᑲᓇᐃᔭᖅᐸᒃᑐᑦ. ᐊᓯᒥᖕᓂᒃ ᐃᑲᔪᖅᖢᑎᒃ ᖁᔭᒋᓪᓗᐊᖅᑕᒃᑲ.  

 

ᐃᓗᓕᑯᓘᔭᖃᐅᖅᑐᓂᒃ ᐊᐱᖅᑯᑎᖃᑲᑕᖕᓂᐊᖅᑐᖓ ᐃᑲᕐᕋᑦ ᐊᒡᒋᖅᑐᓂᒃ, “ᖁᔭᓐᓇᒦᒃ.” ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᐅᓐᓄᒃᓴᑦᑎᐊᕙᒃᑯᑦ, ᐅᓪᓗᑦᑎᐊᕙᒃᑯᑦ. ᑖᓐᓇ ᒪᒃᐱᕈᑎᒋᓵᖅᑕᐃᑦ ᑮᓇᐅᔭᖅᑑᑎᒋᔪᒪᔭᓯ, ᐃᖏᕐᕋᔾᔪᑎᒋᓯᒪᔭᓯ 

ᐊᓕᐊᓇᐃᑦ ᐊᖏᒡᓕᒋᐊᕐᒪᑦ. ᐊᖏᒡᓕᒋᐊᓗᐊᓐᖏᑦᑑᒐᓗᐊᖅ ᑭᓯᐊᓂ ᐊᒃᓱᔾᔫᒥᒃ ᐊᖏᒡᓕᒋᐊᕐᒪᑦ. ᐅᓇ 

ᐱᔾᔪᑎᒋᓗᐊᖅᐸᕋ ᓂᓪᓕᕈᑎᒋᔪᒪᓪᓗᒍ. ᑕᒪᒃᑯᐊ ᑖᓐᓇ ᐊᑐᕈᒪᔭᓰᓛᒃ ᐊᔪᖅᓴᖃᑦᑕᓗᐊᕐᓂᕐᒧᑦ ᖃᓄᒃᑲᓐᓂᖅ 

ᐃᑲᔪᒃᑲᓐᓂᕈᓐᓇᕐᒪᖔᑦ ᑖᓐᓇ $2-ᒥᓕᐊᓐ. ᐄ, ᑕᑯᒥᓇᑦᑎᐊᖅᑐᖅ ᐃᑲᔫᑎᖃᕐᓂᐊᕐᒥᔪᖅ ᐊᒥᓱᓄᑦ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᓂᖀᑦ ᑕᒪᐅᖓ ᓄᓇᕘᒧᑦ ᑎᑭᑎᑕᐅᖃᑦᑕᖅᑐᐃᑦ ᐊᑭᑦᑐᖅᐸᓪᓕᐊᖏᓐᓇᐅᔭᖅᑎᓪᓗᒋᑦ, ᑕᒪᓐᓇᓗ 

ᓂᕿᑦᑎᐊᕙᖃᕋᓱᖕᓂᖅ ᐃᓛᓐᓂᒃ ᑕᒪᒃᑯᓄᖓ ᐊᔪᖅᓴᖅᑐᓄᑦ ᐃᓛᒃ ᐊᔪᕐᓇᖅᓯᖃᑦᑕᕐᒥᖕᒪᑦ.  

 

ᐊᒻᒪ ᖃᓄᕐᓗ ᐃᑲᔪᒃᑲᓐᓂᕆᐊᒃᓴᖅ ᓇᓗᓇᖅᓯᕙᒃᖢᓂ ᐱᓗᐊᖅᑐᒥᒃ ᐃᒪᓐᓇ ᒫᓂ ᐃᒃᓯᕚᖅᖢᓂ 

ᖃᓄᖅᑑᕐᓇᖃᑦᑕᕐᒪᑦ ᑕᒪᒃᑯᐊ ᐊᔪᖅᓴᖅᑐᐃᑦ ᑕᑯᓪᓗᒋᑦ. ᐊᒻᒪ ᑕᒪᒃᑯᐊ ᐊᖏᕐᕋᖃᓐᖏᑦᑐᐃᑦ ᑕᑯᓪᓗᒋᑦ 

ᖃᓄᖅᑑᕋᓱᖕᓇᖃᑦᑕᕐᒪᑦ. ᑖᓐᓇᓕ ᐅᐱᒋᑦᑎᐊᖅᐸᕋ. ᑖᓐᓇ ᑕᑯᔪᓐᓇᕐᓂᕋᖅᓯᐅᒃ, ᑖᓐᓇ ᐊᔪᖅᓴᓗᐊᕐᓂᕐᒧᑦ ᑕᒡᕙᓂ 

ᒪᓕᒐᓕᐅᕐᕕᖕᒥᑦ ᓂᓪᓕᐅᑕᐅᓱᖓᖃᑦᑕᖅᑑᒐᓗᐊᖅ ᑭᓯᐊᓂ ᓂᓪᓕᐊᔾᔪᑕᐅᓗᐊᖃᑦᑕᖏᑦᑎᓪᓗᒍ, ᑖᓐᓇ 

ᑕᑯᔭᐃᓐᓄᒋᓐᓂᕋᔅᓯᐅᒃ. ᑖᓐᓇ ᐅᐱᒋᑦᑎᐊᖅᐸᕋ. ᑖᒃᑯᐊ ᖃᓄᒃᑲᓐᓂᖅ ᐃᑲᔪᖅᑕᐅᔾᔪᑎᒃᓴᖏᓐᓂᒃ 

ᓴᖅᑭᔮᖅᑐᖃᒃᑲᓐᓂᕐᓂᐊᓕᕐᒪᑦ.  

 

ᐊᒻᒪ ᓱᓕ ᐅᓇ ᐃᒃᓯᕙᐅᑕᖅ, ᑖᓐᓇᑦᑕᐅᖅ ᐅᖃᕋᑖᖅᑕᖓ ᒥᓂᔅᑕᐅᑉ $660,000 ᑖᒃᑯᓄᖓ ᐃᓐᓇᕐᓄᑦ 

ᐃᑲᔫᑕᐅᓇᔭᕐᒥᔪᖅ ᑖᒃᑯᐊᑦᑕᐅᖅ ᐃᓐᓇᖅᐳᑦᑕᐅᖅ ᑕᑯᑦᑎᐊᕐᓂᕋᔅᓯᐅᒃ ᑕᕝᕘᓇ ᐱᓗᐊᖅᑐᒥᒃ ᑕᒪᒃᑯᐊᑦᑕᐅᖅ 

ᐃᓐᓇᖅᐳᑦ ᐃᓚᖏᑦ ᓇᖕᒥᓂᖃᖃᑦᑕᖅᑎᓪᓗᒋᑦ ᑕᖅᑭᑕᒫ ᑮᓇᐅᔭᖅᑖᕆᖃᑦᑕᖅᑕᖏᑦ 

ᐊᖑᒻᒪᑎᓗᐊᕈᓐᓇᓐᖏᑎᓪᓗᒋᑦ ᑕᕝᕘᓇᓕ ᑕᑯᔮᓐᓄᒋᓐᓂᕐᒥᒐᔅᓯᐅᒃ. ᑖᒃᑯᐊ ᐃᑲᔫᑎᒃᓴᖏᓐᓄᑦ ᐃᓐᓇᐃᑦ ᓄᓇᕘᒥ 

ᐊᒻᒪᓗ ᑕᒪᒃᑯᐊ ᓂᖃᐃᓱᖃᑦᑕᖅᑐᐃᓂᓛᒃ ᐃᓐᓇᐅᓕᖅᑎᓪᓗᒋᑦ ᐊᒃᓱᕈᖃᑦᑕᕐᒥᖕᒪᑕ. ᑳᒃᖢᓂ ᐊᓕᐊᓇᐃᖏᒻᒪᑦ.  

 

ᑕᐃᒪᐃᓐᓇ ᓂᓪᓕᐊᕐᔪᒍᒪᓵᖅᖢᖓ ᑖᓐᓇ ᐅᒃᑯᐃᕈᑎᒋᓵᖅᑕᖓ ᑕᐃᒪᓐᓇ ᑕᕝᕙ ᑕᑯᒥᓇᖃᑦᑕᖅᐸᒃᐳᑦ ᒐᕙᒪᒃᑯᓐᓂ 

ᑖᒃᑯᐊ ᐃᑲᔫᑕᐅᓇᓱᒃᑐᑦ ᓄᓇᕘᒧᑦ ᐃᖏᕐᕋᔾᔪᑎᒃᓴᖏᓐᓄᑦ ᐱᕙᓪᓕᐊᑎᑦᑎᓕᕌᖓᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ 

ᐱᕕᖃᖅᑎᕋᑖᕋᕕᓐᖓ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᑦ) ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖏᑦᑎᒍᑦ ᕿᒥᕐᕈᓇᒃᑕᐅᑎᓪᓗᒋᑦ L-4 ᑮᓇᐅᔭᑦ 

ᐊᐅᓚᑕᐅᓂᖏᑦ. ᒥᔅᑕ ᒪᓕᑭ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

34 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᓴᖅᑭᑦᑐᓐᓇᕋᕕᐅᒃ ᐊᒻᒪᓗ ᐱᓕᕆᑎᑦ ᑐᖓᓕᖅᓯ. 

ᑐᓐᖓᓱᒋᑦᑎ. ᐅᓇ ᓯᕗᓪᓕᖅᐹᖑᓗᒍ ᐊᐱᖅᑯᑎᒋᔪᒪᔭᕋ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ ᐊᒃᓱᕈᖅᓯᒪᔪᑦ 

ᐃᖅᑲᓇᐃᔭᖅᑎᑖᕋᓱᒃᖢᑎᒃ ᐱᓗᐊᖅᖢᒋᑦ ᓄᓇᓕᖕᓂ. ᖃᓄᐃᑦᑐᓂᒃ ᐱᓇᐃᓗᑕᓂᒃ ᑕᒪᓐᓇ ᐱᔾᔪᑎᖃᐅᕐᒪᑦ? 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐅᖃᐅᓯᕆᖃᑦᑕᖅᓯᒪᔭᕗᑦ ᐅᓪᓗᒥᒧᑦ ᓱᓕ ᐃᓄᓕᕆᔨᒃᑯᑎᒍᑦ ᐃᖅᑲᓇᐃᔭᖅᑎᑭᔅᓴᓂᖅᐹᕆᖃᑦᑕᖅᑕᕗᑦ ᑕᕝᕙ 

ᐃᓄᓕᕆᔩᑦ ᓄᓇᓕᓐᓂ. ᐃᓚᖏᑦ ᓄᓇᓖᑦ ᐃᓄᓕᕆᔨᖃᖅᐸᖏᒻᒪᑕ ᑕᐃᒫᒃ ᐊᓯᖏᓐᓂᒃ ᐃᖅᑲᓇᐃᔭᖅᑎᓂᒃ 

ᓄᓇᒧᑦ ᐅᐸᒍᑎᑲᐃᓐᓇᖃᑦᑕᖅᑐᓂᒃ ᐱᓕᖃᑦᑕᕋᑦᑕ. ᑕᕝᕙ ᑖᓐᓇ ᐅᖁᒪᐃᓐᓂᖅᐹᖑᖃᑕᐅᖃᑦᑕᖅᑐᖅ.  

 

ᓱᒃᑯᐊᕿᑎᑦᑎᔩᓪᓕ ᓄᓇᕘᒥ ᐃᖅᑲᓇᐃᔭᖅᑎᓕᒫᖏᑦ ᐃᓄᐃᓐᓇᐅᓪᓗᑎᒃ ᑕᕝᕘᓇ ᐊᔅᓱᐊᓗᒃ ᐅᐱᓐᓇᖃᑦᑕᖅᑐᐃᑦ 

ᐱᔭᕆᐊᑐᔪᒥᒃ ᑎᒍᒥᐊᕋᓗᐊᕆᓪᓗᑎᒃ. ᐃᖅᑲᓇᐃᔭᖅᑐᓕᕆᔩᑦ Career Development Division-

ᒦᓐᖔᖅᓯᒪᔪᐃᑦᑕᐅᖅ. ᑕᐃᒃᑯᐊ ᓈᒪᔪᐃᓐᓇᐅᒐᓗᐊᑦ ᑭᓯᐊᓂ ᑖᒃᑯᐊ ᑕᕝᕙᓂᓗ ᐃᖃᓗᓐᓂ ᐊᖓᔪᖅᑳᒃᑯᕕᒻᒥ ᐊᒻᒪ 

ᐊᓪᓚᕝᕕᖓᓂ ᐃᖅᑲᓇᐃᔭᖅᑎᖏᑦ ᐃᓚᖓᒍᑦ ᐊᓯᔾᔨᖅᑕᖃᑦᑕᖅᑑᒐᓗᐊᑦ ᓅᓐᓂᖏᓐᓄᓪᓗ ᐊᓯᖏᓐᓄᓪᓗ 

ᓅᓐᓂᖏᓐᓄᑦ. ᑕᐃᒪᐃᓕᖓᖃᑦᑕᖅᑐᖅ ᒫᓐᓇ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᑭᐅᔪᓐᓇᕋᖕᓂ. ᑖᓐᓇ ᐅᖃᐅᓯᕆᐱᓪᓚᖅᑲᐅᔭᐃᑦ 

ᐃᖅᑲᓇᐃᔭᖅᑐᓕᕆᔩᑦ ᑖᒃᑯᐊ ᓄᓇᓖᑦ ᓄᓇᕗᒻᒥ ᑕᒪᕐᒥᒃ ᐱᑕᑲᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᐃᒃᑯᐊ ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑎᐅᔪᑦ ᐸᓐᓂᖅᑑᒥ 

ᐱᑕᖃᑦᑕᖅᑯᖅ. ᑕᓪᓕᒪᐅᕙᓪᓚᐃᔪᑦ ᐃᖃᓗᓐᓂᓗ, ᑲᖏᖅᓯᓂᕐᒥ, ᐃᖃᓗᑦᑑᑦᓯᐊᖅ ᐊᒻᒪᓗ ᖁᕐᓗᖅᑑᖅ ᐊᒻᒪᓗ 

ᐱᖃᓐᓇᕆᔭᓕᕆᔩᑦ (Friendship Officers), ᑖᒃᑯᐊ ᐱᕙᓪᓕᐊᓯᒪᒻᒥᒐᑦᑎᒍᑦᑕᐅᖅ ᑖᒃᑯᐊ ᓴᖅᑭᖅᑕᐅᕙᓪᓕᐊᔪᑦ. 

ᐱᑕᖃᕐᒥᔪᖅ ᑕᒫᓂ ᐃᖃᓗᓐᓂ, ᑲᖏᖅᓯᓂᕐᒥ. ᐄᓛ, ᑖᒃᑯᐊ ᐅᖃᐅᓯᕆᔭᒃᑲ ᐊᒻᒪ ᑕᐃᓐᓇ ᐃᖅᑲᓇᐃᔭᖅᑐᓕᕆᔩᑦ 

ᐃᓚᖓᑦ ᐳᐃᒍᕋᒃᑯ ᐃᓪᓗᒦᑦᑐᖅᑕᐅᖅ. ᐊᕕᑦᑐᖅᓯᒪᔪᓂ ᑎᑎᕋᕐᕕᓐᓃᒐᔪᖃᑦᑕᕐᖓᑕ ᐊᑕᐅᓯᐅᓐᖏᑦᑐᐃᑦ 

ᓄᓇᓕᓐᓄᑦ ᐳᓚᕋᓕᖃᑦᑕᖅᑐᐃᑦ ᑕᐃᒪ ᐸᓐᓂᖅᑑᒦᓐᖔᖅᑐᖅ ᐊᒻᒪᓗ ᑲᖏᖅᓯᓂᕐᒥ, ᐃᖃᓗᑦᑑᑦᓯᐊᕐᒥᓗ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐃᓱᒫᓘᑎᖃᖃᑦᑕᖅᓯᒪᖕᒥᔪᑦ ᓄᓇᕗᒻᒥᐅᑦ, 

ᐊᑕᐅᓯᐅᓐᖏᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑮᓇᐅᔭᖅᑖᓚᐅᖅᓯᒪᖕᒪᑕ ᓄᕙᕐᔪᐊᕐᓇᖅᑕᖃᖅᑎᓪᓗᒍ.  

 

ᑖᒃᑯᐊ ᐃᓄᓕᕆᔨᒃᑯᑦ ᐃᑲᔪᒃᑲᓐᓂᕆᐊᖃᕐᓂᖅᐹᑦ ᓄᓇᕗᒻᒥᐅᓂᒃ. ᑮᓇᐅᔭᖅᑎᒍᑦ ᐊᔪᖅᓴᓕᖅᑐᕕᓂᕐᓂᒃ 

ᐊᒃᓱᕈᕐᓇᖅᑐᒧᑦ ᑎᑭᑕᐅᑲᓪᓚᖃᑦᑕᖅᑐᑦ ᑲᓇᑕᐅᑉ ᒐᕙᒪᒃᑯᓐᓂᒃ ᑮᓇᐅᔭᖅᑖᖅᑎᑕᐅᓚᐅᕐᓂᖏᑦ ᐱᓪᓗᒋᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒪ ᐅᑭᐅᖅ 

ᑲᑎᒪᓂᖃᖅᑎᓪᓗᑕ ᓴᖅᑭᔪᔭᕗᑦ ᐃᓄᓕᕆᔨᒃᑯᓐᓃᓐᖔᖅᑐᑦ ᐃᑲᔫᑎᑦᓴᐃᑦ ᓄᓇᓕᓐᓄᑦ ᑐᔅᓯᕋᐅᑕᐅᔪᓐᓇᖅᑐᖅ 

ᐱᖃᓯᐅᑎᔪᔪᑦ ᑕᐃᒃᑯᐊ $1.25-ᒥᓕᐊᓐ, $40,000 ᓄᓇᓕᒃ ᐊᑕᐅᓯᖅ ᑐᔅᓯᕋᕈᓐᓇᔪᒻᒪᑕ. ᕼᐋᒻᒪᓚᒃᑯᒋᑉᐸᒋᑦ 

ᐅᕝᕙᓗ ᑮᓇᐅᔭᓕᐅᖅᑎᐅᓐᖏᑦᑐᐃᑦ ᓂᕿᑖᕈᑎᔅᓴᖅ ᓂᕿᓄᑦ ᐃᑲᔫᑎᔅᓴᓂᒃ ᓄᓇᓖᑦ ᑐᔅᓯᕋᕈᓐᓇᔪᒻᒪᑕ. ᑕᕝᕙ 

ᑕᓐᓇ ᐅᖃᐅᓯᕆᒍᓐᓇᑕᖅᑯᖅ. ᐊᒻᒪᓗ $250,000-ᓂᒃ ᑐᓂᓯᑦᑕᔪᒋᕗᒍᑦ ᑐᑭᓯᒋᐊᕐᕕᒃᑯᓐᓄᑦ, ᐃᓕᑕᖅᓯᕕᒃᑯᓐᓄᑦ 

ᐊᒻᒪ ᐃᓅᓯᕐᒧᑦ ᐃᓵᒃᓯᒪᒋᑦ-ᑯᓐᓄᑦ. ᑕᐃᒃᑯᐊ ᑮᓇᐅᔭᐃᓪᓗ ᑲᔪᓯᔾᔪᑎᑦᓴᖏᓐᓂᒃ ᐃᑲᔪᓲᖑᒻᒪᑕ ᓄᓇᕗᒻᒥᐅᑕᕐᓂᒃ. 

ᑕᐃᒃᑯᐊᑕᕝᕙ ᐃᑲᔫᑎᒋᓯᓐᓈᔪᔪᑦ ᐱᓗᐊᖅᑐᒥᒃ ᑕᐃᒪᐃᑦᑐᒃᑰᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᒃᑯᐊ ᓇᓗᓇᐃᑦᑎᐊᕈᓐᓇᕋᕕᒋᑦ ᑐᑭᓯᓇᖅᖢᑎᓪᓗ. 

(ᑐᓵᔨᑎᒍᑦ) ᐃᓄᓕᕆᔨᒃᑯᑦ ᖃᓄᐃᑦᑐᓂᒃ ᐃᑲᔪᖅᓲᑎᓂᒃ ᓴᖅᑭᔮᖅᑎᑦᑎᖃᑦᑕᖅᐸᑦ ᐃᓐᓇᕐᓄᑦ, ᐃᓐᓇᕐᓄᓪᓗ 

ᐸᖅᑭᔭᐅᓂᖏᑦᑕ ᑐᑭᒧᐊᕈᑎᖏᓐᓄᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᔾᔨᒌᓐᖏᑦᑑᑦᑕᖃᑦᑕᕐᖓᑕ ᐃᓄᓕᕆᔨᒃᑯᓐᓂᒃ 

ᑎᒍᒥᐊᖅᑕᐅᔪᐃᑦ ᐃᓐᓇᕐᓄᑦ ᐃᑲᔫᑎᒃᓴᐃᑦ. ᑕᐃᒃᑯᐊ ᐅᖃᐅᓯᐅᖅᑲᐅᒻᒥᔪᐃᑦ ᐅᓪᓛᖅ. ᓇᒻᒥᓂᖃᖅᑎᐅᑉᐸᑕ 

ᐅᖅᓱᐊᓗᒻᒧᑦ ᐃᑲᔫᑎᐅᓲᑦ ᑕᐃᒃᑯᐊᖑᑦᑕᖅᑯᑦ. ᐅᖅᓱᐊᓗᑦᑖᕈᑎᖏᓐᓄᑦ ᑖᓐᓇ ᐋᖅᑭᒋᐊᒃᑲᓐᓂᖅᓯᒪᓕᖅᑐᓂ ᐊᒻᒪᓗ 

ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᑐᓂᓯᓲᖑᒻᒥᒐᑦᑕ ᑮᓇᐅᔭᖅᑖᕆᓂᐊᖅᑕᖏᓐᓂᒃ. ᑕᐃᓐᓇᑦᑕᐅᖅ ᐊᑕᒻᒥᔪᖅ. 

ᐃᖅᑲᐃᒍᓐᓇᖏᑦᑎᐊᓕᕐᒥᔭᕋ ᐊᑎᐊ. 

ᐅᑕᖅᑭᑲᐃᓐᓇᕆᑦ. ᐊᒻᒪᓗ ᑖᒃᑯᐊ ᐄ, ᑕᕝᕙ ᑖᓐᓇ ᐃᓐᓇᕐᓄᑦ ᐃᑲᔫᑏᑦ (Senior Citizen Supplement 

Benefit), ᑖᓐᓇ ᒐᕙᒪᑐᖃᒃᑯᓐᓄᑦ ᑮᓇᐅᔭᖅ ᑐᓂᔭᐅᓲᖅ ᐃᓄᓕᕆᔨᒃᑯᓐᓃᓐᖔᖅᑐᖅ ᐃᓐᓇᐃᑦ ᐊᕐᕌᒍᖏᑦ 

ᑎᑭᒐᐃᒻᒪᑕ. ᑖᓐᓇ ᐃᑲᔫᑎᐅᓂᐊᕐᓗᓂ ᐃᓐᓇᕐᓄᑦ ᑮᓇᐅᔭᖅᑖᕆᔭᐅᖔᑦᑕᓕᖅᑯᖅ. ᒐᕙᒪᑐᖃᒃᑯᓐᓂᒃ ᑖᓐᓇ ᓱᓕ 

ᑲᔪᓰᓐᓇᖅᑐᖅ. ᑕᕝᕙ ᑖᒃᑯᐊ ᐅᖃᐅᓯᕆᓗᐊᕈᓐᓇᑕᒃᑲ ᒫᓐᓇ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ, ᑖᒃᑯᐊ ᓇᓗᓇᐃᕈᓐᓇᕋᕕᐅᒃ. ᑖᓐᓇ ᑕᕝᕙᓂ (ᑐᓵᔨᒃᑯᑦ) 

ᑎᒥᐅᔪᒧᑦ ᐊᐅᓚᑦᑎᔩᑦ ᐊᒻᒪ ᓯᕗᒻᒧᐊᖅᑎᑦᑎᓂᖅ (ᑐᓵᔨᒃᑰᖏᑦᑐᖅ) ᑭᖑᓪᓕᖅᐹᕆᑐᐃᓐᓇᖅᑕᕋ ᐊᓯᐊᓂᒃ 

ᐊᐱᖅᑯᑎᒃᓴᖃᕐᓂᐊᕆᓪᓗᖓ.  

(ᑐᓵᔨᑎᒍᑦ) ᐃᓄᓕᕆᔨᒃᑯᑦ ᓄᑖᓂᒃ ᓴᖅᑭᑦᑎᓯᒪᓕᕐᒪᑕ ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᕈᑏᑦ. ᖃᓄᐃᓕᖓᓕᖅᐸᑦ 

ᑕᒪᒃᑯᐊ ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᕈᑏᑦ ᒫᓐᓇ ᐊᑐᖅᑕᖅ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᓱᓕ ᑲᔪᓯᓐᖏᑦᑐᖅ. ᑖᓐᓇ 

ᑐᔅᓯᕋᐅᑎ ᑕᕝᕘᓇ ᓴᖅᑭᕐᓂᐊᖅᓯᒪᔪᖅ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐅᖃᖅᑎ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᔭᐃᒃᑲᓐᓂᕈᓐᓇᖅᐲᑦ ᖃᓄᐃᑦᑑᒻᒪᖔᑦ ᑖᒃᑯᐊ ᓱᕈᓯᕐᓄᑦ 

ᐃᓚᔮᕇᓄᓪᓗ ᐱᔨᑦᑎᕈᑕᐅᔪᑦ-ᓂᕋᖅᑕᐅᔪᑦ? ᖃᓄᐃᑦᑑᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᐊᑐᐃᓐᓇᐅ... ᐋᖅᑭᓱᖅᑕᐅᕙᓪᓕᐊᓯᒪᔪᖅ ᐃᓄᓕᕆᔨᒃᑯᓐᓂᒃ, ᐃᓄᓕᕆᔩᑦ ᓄᓇᓕᓐᓄᑦ ᐊᐅᓪᓚᖃᑦᑕᖅᑎᓪᓗᒋᑦ 

ᖃᕆᓴᐅᔭᒃᑯᑦ ᑲᒪᒋᔭᖃᓕᕋᐃᒻᒪᑕ. ᑎᑎᖅᓱᐃᒋᐊᖃᓲᖑᒻᒪᑕ ᖃᓄᐃᑉᐸᓪᓕᐊᓯᒪᔪᓂᓪᓗ ᐃᑲᔪᖅᓯᒪᔭᖏᓐᓂᓪᓗ 

ᑕᑯᔭᖅᑐᖃᑦᑕᖅᑕᖏᓐᓂᓪᓗ. ᑖᓐᓇ ᐃᓄᓕᕆᔨ ᐊᐅᓪᓚᕐᓂᕈᓂ ᐊᓯᐊᓂᒃ ᑭᖑᕝᕕᖅᑕᐅᓗᓂ, ᑭᒃᑰᓂᖏᓐᓂᒃ 

ᖃᐅᔨᕙᓪᓕᐊᒍᓐᓇᕐᓗᑎᒃ. ᑕᐃᓐᓇ ᓄᑖᖅ ᑎᑭᑦᑐᖅ ᐊᒻᒪᓗ ᐊᓯᖏᓐᓄᑦ ᐃᓄᓕᕆᔨᓄᑦ 

ᕿᒥᕐᕈᔭᐅᒋᐊᕆᐊᖃᕋᐃᒻᒪᑕ ᐅᕝᕙᓘᓐᓃᑦ ᐊᖏᔪᖅᑳᖏᓐᓄᑦ ᖃᐅᔨᓴᕆᐊᖃᖅᑎᓪᓗᒋᑦ. ᑖᓐᓇ ᖃᐅᔨᒪᔾᔪᑎᐅᓲᖅ 

ᑲᒪᒋᔭᖏᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᓐᖓ ᑭᐅᔾᔪᑎᖕᓄᑦ. ᖃᐅᔨᒪᔪᖓ, 

ᖃᐅᔨᒪᒐᒪ ᓱᕈᓯᓛᑦ ᐅᑭᐅᑭᑦᑐᐃᑦ ᐱᓯᒪᔭᐅᒋᐊᖃᓕᕋᐃᒻᒪᑕ ᐊᓪᓗᖅᑕᐅᕈᓘᔭᖃᑦᑕᓲᖑᒻᒪᑕ, ᑐᑭᓯᐅᒪᔾᔪᑎᑦᓴᐃᑦ 

ᐊᑐᓚᐅᖅᓯᒪᔭᖏᓐᓂᒃ, ᑖᔅᓱᒧᖓ ᐱᓯᒪᔭᐅᓪᓗᓂ ᖃᐅᔨᒪᔭᐃᓐᓇᐅᓲᖑᓐᖏᒻᒪᑕ, ᒪᑯᐊᓗ ᐅᑭᐅᑭᑦᑐᐃᑦ ᓱᕈᓯᓛᑦ 

ᐊᓂᑎᑕᐅᒐᐃᒻᒪᑕ ᐊᖏᕐᕋᖏᓐᓂᒃ ᐲᖅᑕᐅᒐᐃᒻᒪᑕ ᖁᐊᖅᓵᕐᓇᓱᖑᒻᒪᑕ. ᐊᔅᓱᕈᕐᓇᓲᖑᒻᒪᑕ ᓱᕈᓯᓛᓄᑦ. 

ᐊᖏᕐᕋᒥᓂᒃ ᐃᓚᒥᓂᓪᓗ ᐲᖅᑕᐅᓪᓗᑎᒃ ᐃᓱᒪᖏᑦ ᓄᖅᑲᖓᑲᐃᓐᓇᓕᖅᑑᔮᓲᖑᒻᒪᑕ ᐱᓯᒪᔭᐅᓪᓗᑎᒃ.  

 

ᑕᐃᒪᓕ ᑲᔪᓯᕙᓪᓕᐊᑎᓪᓗᒋᑦ ᐱᔭᕆᐊᑦᑐᐸᓪᓕᐊᑐᐃᓐᓇᕈᓐᓇᖅᑯᖅ ᓇᒻᒥᓂᖅ ᐊᑐᖅᓯᒪᔭᖏᓐᓂᒃ ᐃᓅᓯᖓᓂᒃ 

ᖃᐅᔨᒪᔭᐅᒍᓐᓃᖅᑐᖃᓲᖑᒻᒪᑦ. ᖃᐅᔨᒍᒪᔪᖓᓕ ᖃᓄᖅ ᐃᑲᔪᕈᑎᒋᔭᓯ ᖃᕆᓴᐅᔭᒃᑯᑦ 

ᐃᑲᔪᖅᑕᐅᖃᑦᑕᖅᓯᒪᔪᒥᓂᕐᓂᒃ ᐃᓄᓕᕆᔨᒃᑯᓐᓄᑦ. ᐊᓂᒍᐃᕋᓱᐊᖅᑎᓪᓗᒋᑦ ᐋᓐᓂᖅᓯᒪᓂᕐᒥᓂᒃ 

ᖁᐊᖅᓵᖅᓯᒪᓂᕐᒥᓂᓪᓗ, ᐱᓯᒪᔭᐅᒍᓐᓃᕋᓗᐊᖅᑎᓪᓗᒋᑦ ᐅᑎᒧᑦ ᐃᓱᒪᒃᑯᑦ ᑐᑭᓯᒍᒪᒍᓂᐅᒃ ᐃᓅᓯᕐᒥᓂᒃ 

ᐊᑐᓚᐅᖅᑕᖏᑦ. ᑕᐃᒫᒃᑕᕝᕙ ᐊᐱᕆᕗᖓ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᖃᕋᑖᕋᕕᑦ ᑖᒃᑯᐊ ᐃᓄᓕᕆᔨᒃᑯᓐᓄᑦ 

ᑲᒪᒋᔭᐅᖃᑦᑕᖅᑐᐃᑦ ᐱᓗᐊᖅᑐᒥᒃ ᐊᒃᓱᕈᓐᓇᖅᑐᒥᒃ ᐱᒡᒐᓇᓗᐊᖅᑐᒥᒃ ᐊᑐᖅᑐᒥᓂᐅᑎᓪᓗᒋᑦ. 

ᓴᖅᑭᕈᒥᓇᓲᖑᓐᖏᒻᒪᑕ ᑖᒃᑯᐊᓗ ᑲᓐᖑᓇᖅᑑᒻᒪᑕ. ᑕᐃᒃᑯᐊᓗ ᑕᐃᒪᐃᑦᑐᒃᑰᖅᓯᒪᔪᒥᓃᑦ ᐅᑎᒧᑦ ᑕᐃᒪᐃᑦᑐᓂᒃ 

ᑐᔅᓯᕋᕐᓂᐊᓂᖅᑲᑕ ᑖᓐᓇ ᑲᓐᖑᓇᖅᑑᓂᖓᓄᑦ ᐃᓛ ᓴᖅᑮᑲᓐᓂᕈᒥᓇᕋᔭᓐᖏᒻᒫᑦ ᐊᑐᖅᓯᒪᔭᖏᓐᓂᒃ.  

 

ᑭᓯᐊᓂ ᑖᒃᑯᐊ ᑕᐃᒪᐃᑦᑐᒃᑰᖅᓯᒪᔪᑦ ᐊᔅᓱᕈᕐᓇᓗᐊᖅᑐᒃᑯᑦ ᐊᑐᖅᑎᓪᓗᒋᑦ ᐃᖅᑲᖅᑐᐃᕕᒃᑰᕈᔾᔭᐅᒋᐊᖃᕐᓂᖅᑲᑕ, 

ᑕᐃᒃᑯᐊ ᑲᒪᔪᒥᓃᓐᓘᓐᓃᑦ ᐅᕝᕙᓗ ᖃᓄᐃᑦᑐᒃᑰᖅᑎᑦᑎᔪᒥᓃᑦ ᐃᑲᔫᑎᐅᔪᓐᓇᓲᖑᒐᓗᐊᑦ ᑕᕝᕙᓐᖓᑦ 

ᐃᓄᓕᕆᔨᒃᑯᓐᓂᒃ ᓯᕗᒧᑦ ᐃᖏᕐᕋᒋᐊ’ᔪᑎᔅᓴᓂᒃ ᐃᑲᔫᑎᐅᓪᓗᑎᒃ ᑖᒃᑯᐊ. ᑕᐃᓐᓇ ᓴᐳᒻᒥᔭᐅᒃᑲᓐᓂᕈᓐᓇᖁᓪᓗᒍ. 

ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖃᐅᔨᒪᒐᒪ ᐅᒡᒍᓇᖅᑑᒐᓗᐊᖅ ᐊᒥᓱᓂᒃ ᖃᐅᔨᒪᒐᒪ ᑭᒃᑯᑐᐃᓐᓇᕐᓂᒃ 

ᐊᖏᕐᕋᖏᓐᓂᒃ ᐊᓂᑎᑕᐅᓯᒪᔪᒥᓂᕐᓂᒃ ᑎᒍᐊᓐᖑᐊᖅᑖᖑᓚᐅᖅᓯᒪᔪᒥᓂᕐᓂᒃ. ᐊᒻᒪ ᖃᐅᔨᒪᒋᓪᓗᖓᑦᑕᐅᖅ 

ᐃᓚᒌᓂᒃ ᕿᑐᕐᖓᖏᓐᓂᒃ ᕿᑐᕐᖓᖏᓐᓂᒃ ᐊᖅᓵᖅᑕᐅᓯᒪᔪᓂᒃ ᐊᒻᒪᓗ ᑕᐃᒃᑯᐊ ᖃᓄᐃᓕᔭᐅᕙᓪᓕᐊᓯᒪᒻᒪᖔᑕ 

ᑎᑎᕋᖅᑕᐃᓐᓇᐅᖃᑦᑕᖅᓯᒪᓐᖏᒻᒪᑕ.  

 

ᐆᑦᑑᑎᒋᓗᒍ ᐅᓇ ᑎᒍᐊᓐᖑᐊᖃᓚᐅᕐᒥᒐᒪᑦᑕᐅᖅ ᐅᕙᖓ ᐃᓚᒋᔭᖓᓂᒃ ᐃᓪᓗᐊᕐᔪᒋᓐᖑᐊᖃᑦᑕᓕᖅᑕᕋ, 

ᐃᖏᕐᕋᔭᕋᕈᓘᔭᖃᑦᑕᔪᒐᓐᓄᒃ ᐃᖃᓗᓐᓂ, ᐅᖃᐅᑎᕙᑉᐹᖓᓗ “ᐅᕙᓂ, ᐅᕙᓂ ᐅᑯᓇᓂᒥᐅᑕᐅᕙᔪᒻᒥᔪᖓ, 

ᑕᐃᒃᑯᐊ ᕿᒻᒥᖃᖃᑦᑕᔪᔪᑦ.” ᐊᐱᕆᑦᑕᖅᑲᕋ ᖃᖓ ᑕᐃᑲᓂᒥᐅᑕᐅᓐᓂᕋᕕᑦ ᑭᐅᑦᑕᖅᑯᖅ, “ᖃᐅᔨᒪᓐᖏᑦᑐᖓ.” 

ᒫᓐᓇ ᐃᓐᓇᕈᖅᓯᒪᓕᖅᑐᖅ, ᕿᑐᕐᖓᖃᓕᖅᑐᓂᓗ. ᖃᐅᔨᒪᔭᐃᓐᓇᕆᓐᖏᑕᖏᑦ ᐊᑐᖅᓯᒪᔭᒥᓂᖏᑦ ᓱᕈᓯᐅᓪᓗᓂ. 

ᖁᐊᖅᓵᖃᑦᑕᕐᓂᒥᓂᖓ ᐱᔾᔪᑎᒋᓪᓗᓂᐅᒃ.  

 

ᖃᐅᔨᒍᒪᑦᑕᖅᑯᖓᓕ ᑕᐃᒪᐃᑦᑐᐃᑦ ᐃᓅᓱᑦᑐᖅ ᐊᖑᑎ ᐅᖃᐅᓯᕆᕋᑖᖅᑕᒪ ᐊᔾᔨᖏᑦ, ᑖᒃᑯᐊ ᖃᕆᓴᐅᔭᒃᑯᑦ 

ᐊᐅᓚᑦᑎᒍᑏᑦ ᐃᑲᔪᕈᑏᑦ ᐃᓄᓕᕆᔨᒃᑯᑦ ᐊᑐᓲᖏᑦ ᑎᑎᕋᕐᕕᐅᓲᖑᕚᑦ ᓇᒧᓐᖓᖅᑕᐅᖃᑦᑕᕐᓂᕐᒪᖔᖅ ᓇᓕᐊᓐᓄᑦ 

ᐃᓪᓗᒧᑦ ᐊᒻᒪᓗ ᖃᓄᖅ ᐊᑯᓂ ᐊᒻᒪᓗ ᓱᒻᒪᑦ ᐱᔾᔪᑎᒥᓂᖏᓐᓂᒃ ᐱᓯᒪᔭᐅᒋᐊᖃᓕᕿᔾᔪᑎᒥᓂᖏᓐᓂᑦᑕᐅᖅ? 

ᐊᒻᒪᓗ ᐊᐃᑉᐹᒍᑦ ᑕᐃᓐᓇ ᓇᒻᒥᓂᖅ ᐸᐃᑉᐹᖁᑎᖏᓐᓂᒃ ᑕᑯᑎᑕᐅᔪᓐᓇᖅᑳ ᐃᓄᓕᕆᔨᒃᑯᓃᑦᑐᓂᒃ 

ᑎᑎᕋᖅᑕᐅᓯᒪᔪᓂᒃ. ᑖᔅᓱᒥᖓ ᐱᔾᔪᑎᓕᓐᓂᒃ. ᐃᓱᒪᒃᑯᑦ  

ᐃᑲᔪᖅᑕᐅᒍᒪᓐᓂᖅᑲᖅ ᑐᑭᓯᒐᓱᑦᑎᓪᓗᒍ ᐃᓅᓯᕆᓯᒪᔭᖓᓂᒃ. ᐋᖅᑭᑦᓯᓯᒪᕕᓯ ᑕᐃᒪᐃᑦᑐᓂᒃ ᑐᔅᓯᕋᖅᑐᖃᖅᑲᑦ 

ᓴᒃᑯᑦᑎᒍᑎᓂᒃ? ᓇᓕᖅᑲᕈᓘᔭᕐᓂᒃ ᑎᑎᕋᖅᑕᐅᓯᒪᔪᒪᓂᕆᓘᔭᕐᓂᒃ ᐃᓄᒻᒥᒃ ᐱᔾᔪᑎᓕᓐᓂᒃ ᑕᐃᒪᐃᑦᑐᓂᒃ? 

ᖁᔭᓐᓇᒦᒃ ᐃᔅᓯᕙᐅᑕᖅ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ 

ᐃᓄᓕᕆᔨᒃᑰᖃᑦᑕᖅᓯᒪᔪᐃᑦ ᐃᓐᓇᐅᓕᖅᑎᓪᓗᒋᑦ ᑐᔅᓯᕋᕈᓐᓇᖅᑐᐃᑦ ᑲᒪᒋᔭᐅᔾᔪᑎᒥᓂᒃ ᐃᓄᓕᕆᔨᒃᑯᓐᓄᑦ 

ᐱᓯᒪᔭᐅᑎᓪᓗᒍ. ᐊᓯᖏᓐᓄᑦ ᐅᖃᐅᓯᖃᕈᓐᓇᓐᖏᑦᑐᖓ ᐃᓱᒪᒧᑦ ᐋᓐᓂᐊᖃᕐᓇᓐᖏᑦᑐᓕᕆᔨ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦᑕᐅᖅ ᑕᐃᒫᔅᓴᐃᓐᓇᖅ ᐸᐃᑉᐹᕐᓂᒃ ᑕᑕᑎᕆᑎᑦᑎᓲᖑᒻᒪᑕ ᑕᐃᒪᐃᒋᐊᖃᕋᔭᕐᒥᔪᖅ 

ᑕᐃᒫᔅᓴᐃᓐᓇᖅ ᐃᓄᓕᕆᔨᒃᑯᑎᒍᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓇᑲᓱᒃ. ᖁᔭᓐᓇᒦᓪᓗ ᐃᔅᓯᕙᐅᑕᖅ. ᐊᐱᖅᑯᑎᔅᓴᖃᒃᑲᓐᓂᕋᓗᐊᖅᑐᖓ 

ᑎᑎᕋᖅᑲᐅᔭᕋᓗᐊᕋᐃᓐᓇ. ᑕᑯᒍᓐᓃᕐᒥᒐᒃᑯ. ᐊᐱᕆᓕᕐᓚᖓᐃᑦ. ᐊᑐᖅᑕᐅᓚᐅᖅᓯᒪᔪᒥᓂᕐᓂᒃ ᐅᐊᑦᑎᐊᕈ 

ᑎᑎᕋᖅᑕᐅᕙᑦᑐᒥᓂᕐᓂᒃ ᐴᖅᑲᖅᑕᐅᓯᒪᕙᑦ ᐃᓄᓕᕆᔨᒃᑯᑦ ᖃᕆᓴᐅᔭᒃᑯᑦ ᐃᓄᓕᕆᔨᔾᔪᑎᖏᓐᓂᒃ? 

ᐴᖅᑲᖅᑕᐅᓯᒪᓐᖏᑉᐸᑕ, ᓱᒻᒪᑦ ᐴᖅᑲᖅᑕᐅᓯᒪᓐᖏᓚᑦ ᐊᒻᒪᓗ ᖃᓄᖅ ᑕᐃᒪ ᑐᔅᓯᕋᓕᕐᓂᖅᑲᑦ ᑕᐃᒃᑯᓂᖓ 

ᑕᑯᒍᓐᓇᕋᔭᖅᑲ ᖃᕆᓴᐅᔭᕐᒧᑦ ᐴᖅᑲᖅᑕᐅᓯᒪᓐᖏᑦᑐᓂᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖃᓄᐃᔅᓴᓐᖏᒃᑯᕕᑦ ᐃᔅᓯᕙᐅᑕᖅ, ᑐᓂᔭᕋ ᑭᐅᔪᓐᓇᖁᓪᓗᒍ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᓪᓗᒥ ᖃᕆᓴᐅᔭᒃᑯᑦ ᐃᓄᓕᕆᔨᔾᔪᑎᑦᑎᓐᓂ ᓯᕗᓂᖃᓚᐅᖅᓯᒪᒻᒥᔪᖅ 

ᑳᓐᑐᕌᒃᓄᑦ ᐊᐅᓚᑦᑎᔾᔪᑎᐅᔪᓂᒃ ᑭᓯᐊᓂᓕ ᑕᐃᒃᑯᐊ ᓄᖅᑲᖅᓯᒪᓕᖅᑐᐃᑦ. ᓄᑖᒥᒃ ᑳᓐᑐᕌᒻᒥᒃ ᐱᒐᓱᐊᕋᔅᓴᒥᒃ 

ᓴᖅᑭᖅᓯᓚᐅᖅᓯᒪᒐᓗᐊᕐᒥᔪᒍᑦ ᒫᓐᓇᓗ ᕿᒥᕐᕈᔭᐅᓂᕐᒦᓕᖅᑐᓂ. ᓂᕈᐊᕈᓐᓇᓛᓕᖅᑐᒍᑦ ᒫᓐᓇᕈᓗᒃ ᑳᓐᑐᕌᒃᒐᔅᓴᒥᒃ. 

ᓯᕗᓪᓕᖅᐹᒥᓕ ᑳᓐᑐᕌᒃᖏᑎᒍᑦ-ᒥᐅᔪᔪᓂᒃ 1,000ᒐᓛᓘᔪᔪᐃᑦ ᑎᑎᖅᑲᐃᑦ ᖃᕆᓴᐅᔭᒧᑦ ᐴᖅᑲᖅᑕᐅᔪᐃᑦ.  

 

ᐊᒻᒪ ᓯᕗᓇᐃᒍᓪᓗ ᑖᔅᓱᒪ ᓯᕗᓪᓕᖅᐹᖑᔪᔪᖅ ᐃᓄᓕᕆᔨᒃᑯᑦ ᐸᐃᑉᐹᖁᑎᕈᓘᔭᖏᑦ ᖃᓄᐃᑦᑐᕈᓘᔮᓗᓐᓂᒃ 

ᐴᖅᑲᖅᓯᒪᔪᔪᖅ. ᖃᕆᓴᐅᔭᒃᑯᑦ ᑎᑎᖅᑲᒃᑰᕈᓐᓇᔪᔪᖅ ᐊᒻᒪ ᐸᐃᑉᐹᒃᑯᕕᑐᐃᓐᓇᕐᓂᒃ ᐴᖅᓯᒪᑦᑕᔪᕗᑦ. ᐊᒻᒪᑦᑕᐅᖅ 

ᖃᕆᓴᐅᔭᒧᑦ ᑲᑉᐳᑎᒐᕐᓂᒃ ᑐᖅᑯᖅᑕᐅᓯᒪᕙᔪᒋᓪᓗᑎᒃ. ᐃᓄᒻᒥᒃ ᐱᔾᔪᑎᓖᑦ ᑐᑭᓯᒃᑲᓐᓂᕈᑎᔅᓴᐃᑦ ᐊᓂᒍᖅᓯᒪᔪᐃᑦ 

ᐸᐃᑉᐹᖏᑦ ᑭᓯᐊᓂ ᕿᓂᖅᑕᐅᒋᐊᖃᕋᔭᖅᑐᐃᑦ ᖃᕆᓴᐅᔭᒃᑯᓪᓗ ᕿᓂᖅᑕᐅᓗᑎᒃ ᐃᓚᖏᑦ.  

 

ᒫᓐᓇᓕᓴᐅᓛᖅ ᑳᓐᑐᕌᒃᖑᓚᐅᖅᑐᖅ ᐃᓱᓕᓯᒪᓕᕐᒥᔪᖅ. ᐅᑎᕆᐊᖅᑎᔪᔭᕗᑦ ᑕᐃᑯᖓ 

ᐱᒋᐊᕐᖓᕐᓂᕆᓚᐅᖅᓯᒪᔭᖓᓄᑦ ᐃᓄᓕᕆᔨᒃᑯᑦ ᓴᖅᑭᖅᑕᐅᑎᓪᓗᒍ 2012-13. ᐴᖅᑲᐃᒋᐊᖅᑎᑐᑎᒍᑦ ᖃᕆᓴᐅᔭᒧᑦ 

ᑖᒃᑯᐊᓕ ᓯᕗᓪᓕᖅᐹᖅ ᑳᓐᑐᕌᒃ ᓴᓇᑎᓪᓗᑎᒍᑦ ᓄᓇᓕᓐᓂ ᖃᕆᓴᐅᔭᒦᓐᖏᑦᑐᓂᒃ ᐊᓐᖑᑎᑎᑦᑎᒐᓱᐊᓚᐅᖅᓯᒪᒐᑦᑕ 

2012ᒥᓐᖔᖅᑐᓂᒃ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ) ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒪᓕ ᓯᕗᓇᐃᒍᑦ 2012ᕈᓚᐅᖅᑎᓐᓇᒍ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐃᓄᓕᕆᔨᒃᑰᑎᓪᓗᒋᑦ ᐅᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ ᐸᐃᑉᐹᖏᓐᓂᖅᑲᐃ ᐱᓯᒪᑦᑎᔪᑦ? ᑐᖅᑯᖅᑕᐅᓯᒪᔪᐃᖅᑲᐃ 

ᓇᒥᑭᐊᖅ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ? ᐄᖑᖁᓇᖅᑑᒐᓗᐊᖅ. ᐊᐱᕆᖅᑳᓕᕐᓚᖓ ᑖᔅᓱᒥᖓ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᒐᕙᒪᒃᑯᑦ ᐸᐃᑉᐹᖁᑎᖏᑦ 

ᖃᓄᐃᑦᑑᒐᓗᐊᖅᐸᑕ ᑐᖅᑯᖅᑕᐅᔪᓐᓇᓲᖑᒻᒪᑕ ᑭᓯᐊᓂ ᐊᕐᕌᒍᑦ 110 ᐱᓯᒪᔭᐅᒍᓐᓇᓲᑦ ᑖᒃᑯᐊ ᐱᓗᐊᖅᑐᒥᒃ 

ᐃᓄᓕᕆᔨᒃᑯᑎᒍᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄᑯᓗᒃ. ᐄ, ᑭᐅᕈᓘᔭᖅᑕᐃᑦ ᐊᐱᖅᑯᑎᒐ. 

ᓱᕋᑦᑕᐅᖃᑦᑕᖁᔭᐅᓲᖑᒻᒪᖔᑕᑦᑕᐅᖅ ᖃᖓᒃᑯᑦ ᐊᐱᕆᓂᐊᕋᑖᕐᒥᒐᒪ ᓱᕋᑦᑕᐅᒋᐊᖃᓲᖑᒻᒪᖔᑕ. 

ᐅᖃᐅᔾᔨᒍᓐᓇᖅᑭᑦ ᐅᕙᑦᑎᓐᓂᒃ ᑭᓇᑐᐃᓐᓇᖅ ᐸᐃᑉᐹᖁᑎᒥᓂᒃ ᑐᖅᑯᖅᑕᐅᓯᒪᔪᓂᒃ ᐃᓄᓕᕆᔨᒃᑲᓐᓄᑦ 

ᑐᔅᓯᕋᕈᓐᓇᖅᑐᖃᖅᑲ ᐊᒻᒪ ᑲᑎᑎᖅᑕᐅᓗᑎᒃ ᐃᓅᓯᖓᓂᒃ ᐊᑐᖅᓯᒪᔭᖑᑦ ᐅᓂᒃᑳᓕᐊᕆᔭᐅᓗᑎᒃ? 

ᑕᐃᒪᐃᑦᑐᑕᖃᖅᑲ ᐊᓪᓚᕕᑦᑕᖃᖅᑲ, ᐃᖅᑲᓇᐃᔭᖅᑎᑕᖃᖅᑲᓘᓐᓃᑦ ᐃᑲᔪᖅᑎᐅᔪᒥᒃ ᐃᓅᓯᕐᒥᓂᒃ 

ᐃᓄᓕᕆᔨᒃᑯᓐᓄᑦ ᑲᒪᒋᔭᐅᓯᒪᓂᖏᓐᓂᒃ ᑲᑎᑎᕆᒍᓐᓇᖅᑐᒥᒃ? ᖃᐅᔨᒪᓕᖃᑦᑕᓂᐊᕐᖓᑕ ᑕᒪᒃᑯᐊ 

ᐃᑲᔪᖅᑕᐅᓚᐅᖅᓯᒪᔪᐃᑦ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᒃᑯᐊ ᑐᔅᓯᕋᖅᑐᐃᑦ ᖃᐅᔨᓴᖅᑕᐅᔾᔪᑎᖏᓐᓂᒃ 

ᖃᐅᔨᒋᐊᕈᒪᔪᐃᑦ ᑕᕝᕙᓐᖓᑦ ᐊᓪᓚᕝᕕᖓᓂᒃ ᖃᐅᔨᒋᐊᑎᑦᑎᒍᓐᓇᓲᑦ ᑐᑭᒧᐊᒃᑎᑦᑎᔨᖓ ᑖᒃᑯᐊ ᓱᕈᓯᓕᕆᓂᕐᒧᑦ 

ᑲᒪᔩᑦ ᑕᕝᕙᓂ ᐃᖃᓗᓐᓂ ᐊᓪᓚᕝᕕᖓᓂ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᑕᒪᓐᓇ ᐃᓚᖃᖁᓇᖅᑑᒐᓗᐊᖅ ᖁᐊᖅᓵᖅᓯᒪᓚᐅᖅᓯᒪᔪᒥᓂᕐᓂᒃ 

ᑲᒪᒋᔭᐅᓂᒥᓂᖏᓐᓂᒃ ᐊᒻᒪᓗᑦᑕᐅᖅ ᐊᑐᐃᓐᓇᖃᖅᑎᑦᑎᓗᓂ ᖄᖓᒍᒃᑲᓐᓂᖅ ᑐᑭᓯᒃᑲᓐᓂᕈᑎᔅᓴᓂᒃ ᐃᓱᒪᒃᑯᑦ 

ᐃᑲᔪᖅᓰᖅᑕᐅᒍᑎᔅᓴᐅᔪᓂᒃ ᐊᑐᐃᓐᓇᐅᒐᔭᖅᑐᓂᒃ. ᑕᐃᒪᐃᑦᑐᒃᑰᖅᑐᖃᖅᑎᓪᓗᒍᐃᓛᒃ ᖃᐅᔨᒐᓱᑦᑐᖃᖅᑎᓪᓗᒍ 

ᐊᑐᖅᓯᒪᔭᖏᓐᓂᒃ. ᑭᒃᑯᑐᐃᓐᓇᐃᑦ ᖃᐅᔨᒪᑉᐸᑕ ᑕᐃᒪᐃᒍᓐᓇᕐᖓᑕ ᖃᓄᕐᓗ ᐃᓄᓕᕆᔨᒃᑯᑦ ᑐᓴᖅᑎᑦᑎᓲᖑᒻᒪᖔᑕ 

ᑐᓴᖅᑎᑦᑎᒐᓱᐊᓲᖑᒻᒪᖔᑕ ᑭᒃᑯᑐᐃᓐᓇᕐᓂᒃ ᑭᓱᓂᒃ ᐱᔪᓐᓇᐅᑎᖃᕐᒪᖔᑕ. ᐱᔪᓐᓇᐅᑎᖃᕐᓂᖏᓐᓂᒃ 

ᑕᑯᔪᓐᓇᕐᓂᖏᓐᓂᒃ ᐸᐃᑉᐹᖁᑎᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ ᖃᐅᖓ 

ᓄᓇᓕᓐᓄᑦ ᐃᒪᐃᒍᓐᓇᖅᑐᑎᑦ ᓴᖅᑭᔮᖅᑎᑦᑎᓗᐊᕐᓗᑎᑦ-ᓚᐅᖅᓯᒪᓐᖏᑦᑑᒐᓗᐊᖅ ᑭᓯᐊᓂ ᑖᒃᑯᐊ 

ᐊᑐᐃᓐᓇᐅᖏᓐᓇᕐᖓᑕ ᑕᐃᒃᑯᐊ ᖃᐅᔨᒋᐊᒃᑲᓐᓂᕈᒪᔪᐃᑦ ᐱᓗᐊᖅᑐᒥᒃ ᐃᓄᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᖅᓯᒪᔪᓂᒃ 

ᑐᔅᓯᕋᕈᓐᓇᑦᑎᐊᖅᑐᐃᑦ ᐊᒻᒪᓗ ᑖᒃᑯᐊ ᐅᖃᖃᑎᖃᕈᒪᑎᓪᓗᒋᑦ ᖃᐅᔨᒪᔪᖓ ᐃᓄᓕᕆᔨᒃᑯᑦ ᐃᑲᔪᕈᓐᓇᖅᑕᒥᒍᑦ 

ᐊᔅᓱᐊᓗᒃ ᐃᑲᔪᕋᓱᐊᓲᖑᒻᒥᔪᐃᑦ ᓄᓇᓕᓐᓂ. ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐃᑉᐹᓅᓕᕐᒥᓗᖓ. ᐊᐱᖅᓱᖅᑐᖅ, ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᕐᕉᖕᓂᖅᑲᐃ ᐊᐱᖅᑯᑎᑦᓴᖃᖅᐳᖓ. ᑕᐃᒪ ᐸᕐᓇᐅᑎᔅᓯᓐᓂᒃ 

ᒪᒃᐱᒐᖅ 153 ᐊᕐᕌᒍᓄᑦ 22-23 ᓯᕗᓪᓕᐅᔾᔭᐅᔪᓂᒃ ᓯᕗᓪᓕᖅᐹᖓᓂᒃ ᑖᒃᑯᐊ ᐱᔭᕆᑐᔪᑦ 

ᐃᖅᑲᓇᐃᔭᖅᑎᑖᕈᓐᓇᕐᓂᖅ ᐃᓚᒌᒃᑐᓕᕆᓂᕐᒧᑦ.  

 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᐱᖅᑯᑎᐅᕙᑦᑐᓄᑦ ᐊᐱᖅᑯᑏᑦ ᐱᔪᓐᓇᖅᑎᒋᓂᖏᓐᓂᒃ ᑭᐅᔾᔪᑎᖃᐅᓐᓇᓲᖑᒻᒪᑦ. 

ᐃᓕᑕᕆᒐᓗᐊᖅᑕᕋ ᑕᐅᑐᓐᓂᔅᓯᓐᓂᒃ ᑖᒃᑯᐊ ᒪᓕᒐᕐᓅᓕᖓᔪᑦ ᐃᓚᒌᓄᑦ ᑕᒪᒃᑯᐊ ᐱᔪᓐᓇᑦᓯᐊᖅᑐᑦ 

ᐱᔪᒪᔭᓪᓚᕆᐊᓘᕙᒻᒪᑕ ᓇᕝᕚᕋᓱᒋᐊᖏᑦ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑭᓱᒥᒃ ᐃᖅᑲᓇᐃᔭᖅᑎᑖᕋᓱᑉᐸᑉᐱᓯ ᖃᓄᖅ ᑕᕝᕙᓂ ᐃᓘᓐᓈᖏᓂᖃᐃ ᐱᓕᕆᕝᕕᔅᓯᓐᓂᒃ? ᐊᐱᖅᑯᑎᒐ. 

ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᐃᓄᓕᕆᔨᓯᐅᕐᓂᕗᑦ ᐅᖃᐅᓯᕆᖅᑲᐅᒻᒪᑦ ᑖᓐᓇᓗ 

ᐊᐱᖅᑯᑎᒋᒻᒪᒍ ᖁᕕᐊᒋᔭᕋ ᐱᓗᐊᖅᑐᒥᒃ ᑖᒃᑯᐊ ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᔩᑦ ᐃᓄᓕᕆᔨᐅᓂᕐᒧᑦ ᐊᔅᓱᐊᓗᒃ 

ᕿᓂᕋᓱᐊᖃᑦᑕᖅᓯᒪᒻᒪᑕ ᐊᒻᒪᓗ ᐊᐅᓚᑎᑦᑎᕕᐅᓲᖑᓪᓗᑎᒃ ᐃᖅᑲᓇᐃᔭᕈᒪᔪᓂᒃ ᑕᒫᓂ ᓄᓇᕗᒻᒥ ᑭᓯᐊᓂ 

ᐱᔭᔅᓴᖃᕐᓂᖏᓐᓄᑦᑕᐅᖅ ᑖᓐᓇ ᐃᖅᑲᓇᐃᔭᖅᑎᓂᒃ ᕿᓃᓐᓇᕆᐊᖃᕐᓂᖅ ᐃᓚᖓᒍᑦ. ᑕᕝᕙᓂᓗ ᐃᖃᓗᓐᓂ 

ᐱᓗᐊᖅᑐᒥᒃ ᐊᔅᓱᐊᓗᒃ ᐱᓕᕆᖃᑦᑕᕐᖓᑕ ᐃᓕᓐᓂᐊᖅᑎᑕᐅᒋᐊᖃᖅᐸᑦᑐᑎᓪᓗ ᑕᒪᐅᓐᖓᖅᑎᓪᓗᒋᑦ. ᑕᐃᒪ 

ᑎᒍᒥᐊᖅᑕᕗᑦ ᐊᖏᔫᓪᓗᓂ ᐃᖅᑲᓇᐃᔭᖅᑎᑭᔅᓴᕈᔪᑦᑐᑕᓗ ᑳᓐᑐᕌᒃᑎᒍᑦ ᐃᖅᑲᓇᐃᔭᖅᑎᔅᓴᓂᒃ ᐱᕙᓪᓕᐊᓂᕐᒧᑦ 

ᑖᔅᓱᒥᖓ ᐸᕐᓈᕆᔭᖃᖅᐸᓚᐃᔪᒍᑦ ᐃᓄᓕᕆᔨᒃᑯᑦ.  

 

(ᑐᓵᔨᑎᒍᑦ) ᐊᑕᐅᓯᐅᓐᖏᑦᑐᖅ ᐱᓇᓱᒃᐸᓪᓕᐊᔪᒍᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᐱᓯᒪᑦᓯᑦᓴᐃᓐᓇᕐᓂᕐᒥᓪᓗ 

ᓱᖓᐅᑎᑦᓯᓂᖅ ᑕᒪᒃᑯᐊ ᐃᓄᓕᕆᔨᓄᑦ ᐃᖅᑲᓇᐃᔮᖑᔪᓂᒃ ᐊᒻᒪᓗ ᕿᓚᒥᐅᔾᔫᒥᔪᓂᒃ 

ᐃᖅᑲᓇᐃᔭᖅᑎᑖᕋᓱᒍᓐᓇᖃᑦᑕᖁᓪᓗᑕ ᐃᓄᓕᕆᔨᒃᑯᓐᓂᒃ ᑕᒪᒃᑯᐊᓗ ᑐᓴᖅᓴᐅᑎᑕᐅᓂᖏᑦ 

ᑲᔪᖏᖅᓴᕈᑕᐅᓂᖏᓪᓗ ᐱᔪᒥᓇᕐᓂᖅᓴᐅᒋᐊᓕᕐᓗᑎᒃ. ᖃᐅᔨᒋᐊᖅᑏᑦ ᖃᐅᔨᓴᕐᕕᖓᑦ ᑕᒪᒃᑯᐊ ᐃᓄᓕᕆᕙᑦᑐᑦ 

ᐱᓗᐊᖅᑐᒥᒃ ᐃᓱᒪᒋᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᒋᔭᖓᓄᑦ. ᑕᒪᕐᒥᒃ 

ᐱᓕᕆᕝᕕᓕᒫᔅᓯᓐᓃᑦᑐᑦ ᑲᔪᓯᑦᓯᐊᖁᔪᒥᓇᕋᓗᐊᖅᐳᓯ ᑕᒪᒃᑯᐊ ᐊᒥᓲᓪᓗᐊᑦ, ᐊᑕᐅᓯᖅ ᐱᖓᓱᓂᒃ, ᓱᓕ 

ᐃᓐᓄᒃᓯᒪᓐᖏᒻᒪᑕ ᑲᔪᓯᑎᑦᓰᓐᓇᕆᐊᖃᖅᑎᓪᓗᓯ ᑭᓐᖑᖅᑕᐅᔪᓂᒃ ᑭᒃᑯᓕᒫᓄᓪᓗ ᑭᓐᖑᖅᑕᐅᔪᓂᒃ.  

 

ᓯᕗᓪᓕᐅᔾᔭᐅᔪᓂᖃᐃ ᑭᖑᓪᓕᖅᐹᖓᓃᑦᑐᖃᐃ 2022-23ᒧᑦ ᑲᔪᖏᖅᓱᐃᓂᖅ ᐊᔭᐅᖅᑐᐃᓂᖅ 

ᑮᓇᐅᔭᖃᖅᑎᑦᓯᓂᕐᒧᑦ ᐆᑦᑑᑎᑦᓴᑦᓯᐊᕙᐅᒍᓐᓇᖅᑐᓂᒃ ᐱᔨᑦᓯᕋᐅᑎᓂᒃ ᐱᓕᕆᐊᒃᓴᐅᔪᓂᒡᓗ. 

ᐃᖅᑲᖅᓴᑦᓯᐊᓐᖏᒃᑲᓗᐊᖅᑐᖓ ᒫᓐᓇᐅᔪᖅ.  

 

ᑭᓯᐊᓂ ᖃᐅᔨᔭᕌᖓᑦᑕ ᐊᑕᐅᓯᐅᓐᖏᑦᑐᒥᒃ ᐊᕐᕌᒎᓄᑦ ᑮᓇᐅᔭᖃᖅᑎᑦᓯᕙᓐᓂᕐᒥᒃ ᐱᓕᕆᐊᒃᓴᓪᓗᐊᑕᕆᔭᐅᔪᓄᑦ, 

ᖃᓄᕐᓕ ᑖᒃᑯᐊ ᐱᓕᕆᐊᖑᒍᒫᕐᓂᐊᖅᓯᒪᕙᑦ ᑮᓇᐅᔭᓕᕆᓂᕐᒧᑦ ᒪᓕᒐᐃᑦ ᐃᓱᒪᒋᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑕᐃᓐᓇ ᓯᕗᓪᓕᕐᒥᒃ ᐊᐱᖅᑯᑎᒋᖅᑲᐅᔭᖓ 

ᑭᐅᔭᐃᓐᓇᕆᖅᑲᐅᓐᖏᓐᓇᒃᑭᑦ. ᑖᒃᑯᐊᑦᑕᐅᖅ ᖃᓄᒃᑲᓐᓂᖅ ᓴᖅᑭᔮᖅᑎᑦᑎᒍᓐᓇᕐᒪᖔᑦᑕ ᐊᐱᖅᑯᑎᒋᖅᑲᐅᒻᒪᒍ. 

ᓄᓇᕗᑦ ᓯᓚᑦᑐᖅᓴᕐᕕᑯᑎᒍᑦᑕᐅᖅ ᐃᓄᓕᕆᔨᐅᓂᕐᒧᑦ ᐃᖅᑲᓇᐃᔭᖅᑎᔅᓴᓂᒃ ᐃᓕᓐᓂᐊᕋᔅᓴᓂᒃ 

ᐊᑐᐃᓐᓇᐅᑎᑦᑎᓲᖑᒻᒪᑕ ᑕᕝᕘᓇ ᐃᑲᔪᖃᑦᑕᐸᒻᒥᔪᑦ ᐃᓄᓕᕆᓕᒃᑯᑦ ᐊᒻᒪᓗ ᐊᓪᓚᕕᔅᓴᓂᒃ 

ᕿᓂᕆᐊᖃᐃᓐᓇᖅᐸᒻᒥᒐᑦᑕ ᐃᖅᑲᓇᐃᔭᖅᑏᑦ ᐊᓪᓚᕕᑭᔅᓴᕐᓂᑦᑎᓐᓄᑦ. ᑖᓐᓇ ᖃᐅᔨᒪᒋᐊᖏᓐᓇᕆᐊᖃᖅᐸᑦᑎᒍᑦ 

ᐊᑐᐃᓐᓇᐅᒪᑎᑦᑎᒐᓱᐊᑕᖅᑯᒍᑦ ᑕᕝᕘᓇ ᐊᒻᒪᓗ ᐃᓐᓇᐅᓂᕐᒧᑦ ᐃᖅᑲᓇᐃᕈᓐᓃᖅᐸᓪᓕᐊᔪᓂᒃ ᓄᖅᑲᕕᖕᓂᕐᒧᑦ 

ᓄᖅᑲᖅᐸᓪᓕᐊᓕᖅᑐᓂᒃ. ᑖᒃᑯᐊ ᐸᕐᓈᕆᔭᖃᖅᐸᑦᑐᑕ ᐊᒻᒪᓗ ᑖᓐᓇ ᐅᖃᐅᓯᕆᖅᑲᐅᔪᖅ ᖃᕆᓴᐅᔭᒃᑯᑦ 

ᐸᐃᑉᐹᓕᕆᓐᖏᓐᓂᖅᓴᐅᓗᑎᒃ ᐃᓄᓕᕆᔩᑦ ᖃᕆᓴᐅᔭᒃᑯᖔᖅ ᐊᓯᖏᓐᓄᑦ ᐱᓕᕆᐊᔅᓴᐅᓂᐊᖅᑐᓂᒃ 

ᐱᔭᕆᐊᑭᓪᓕᑎᑦᑎᓂᕐᒧᑦ.  

 

ᑕᕝᕘᓇ ᖃᖓᒃᑰᕐᓂᕐᒥᒃ ᐊᑐᓐᖏᓂᖅᓴᐅᔪᓐᓇᖅᐸᒻᒪᑕ ᑖᒃᑯᐊ ᐅᖃᐅᓯᕆᑐᐃᓐᓇᕈᒪᕋᑖᖅᑕᒃᑲ ᐊᒻᒪ ᑭᖑᓪᓕᕐᒧᑦ 

ᑕᐃᒃᑯᐊ ᓄᓇᓕᓐᓂ ᑮᓇᐅᔭᐃᑦ ᖃᓄᒃᑲᓐᓂᖅ ᐊᑐᕈᓐᓇᕐᒪᖔᑦ ᐊᑐᖅᑕᐅᕙᒻᒪᖔᑕ ᐊᐅᓚᔾᔪᑎᔅᓴᓂᒃ ᐱᓗᐊᖅᑐᒥᒃ 

ᐊᐱᖅᑯᑎᕕᑦ ᐊᐃᑉᐹᓅᑐᐃᓐᓇᕐᓗᖓ ᑕᒪᒃᑯᐊ ᐅᓄᕐᓂᖅᓴᐃᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐊᕐᓇᓄᑦ ᐊᖑᑎᓄᑦ 

ᐱᓕᕆᐊᒃᓴᐅᔪᑦ, ᓄᓇᓕᓐᓂ ᐱᓕᕆᐊᒃᓴᕆᔭᐅᔪᓄᑦ ᑮᓇᐅᔭᖃᖅᑎᓪᓗᐊᑕᕈᑎᒋᕙᑦᑕᑎᓐᓂᒃ ᑎᒥᐅᔪᑦ ᑕᕝᕙ 

ᓄᓇᓕᒻᒥ ᐱᓕᕆᖃᑎᖃᓲᖑᔪᒍᑦ ᑮᓇᐅᔭᓕᐅᕋᓱᑦᑎᐅᓐᖏᒃᑯᑎᒃ ᐅᕝᕙᓘᓐᓃᑦ 

ᐱᓕᕆᐊᒃᓴᐅᔪᓐᓇᖅᑐᕙᑦᑐᓄᓪᓘᓐᓃᑦ ᐃᓅᓱᑦᑐᓄᑦ ᓄᑕᖅᑲᓄᓪᓗ. ᑕᕝᕙ ᑮᓇᐅᔭᓕᕆᓂᕐᒧᑦ ᐅᖃᓕᒫᒐᖅ ᐊᕐᕌᒍ 

ᓯᕗᓪᓕᖅᐹᒧᑦ ᐊᒻᒪᓗ ᐊᕐᕌᒍᐃᑦ ᐊᒡᒋᖅᑐᓄᑦ ᑐᕌᖓᔪᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᔾᔪᑎᒋᒐᕕᐅᒃ ᐅᖃᐅᓯᕆᖅᑲᐅᔭᕐᓂᒃ 

ᐅᖃᖅᐸᓪᓕᐊᒻᒪᑦ, ᐃᓛᒃ ᐅᖃᐅᓯᕆᔪᒪᔭᓐᓄᑦ.  

 

ᑕᖅᑭᓂᒃ ᐊᓂᒍᓵᖅᑐᓂᒃ ᐃᓚᐅᒍᓐᓇᔪᒐᒪ ᑮᓇᐅᔭᓕᐅᕋᓱᑦᑎᐅᓐᖏᑦᑐᑦ ᐃᓚᖏᓐᓄᑦ. ᐅᓇ ᐅᖃᐅᓯᐅᕙᒻᒥᒻᒪᑦ 

ᐊᕐᕌᒍᒐᓚᓐᓄᑦ ᑮᓇᐅᔭᖃᖅᑎᑕᐅᖃᑦᑕᕈᒥᓇᕐᓂᖓᓂᒃ ᐱᔭᕆᑐᔫᒐᓗᐊᖅ ᐊᐅᓚᑦᓯᔾᔪᑎᕗᑦ ᑮᓇᐅᔭᐃᑦ ᐱᓪᓗᒋᑦ 

ᐱᔭᕆᑐᒻᒪᑦ. ᑮᓇᐅᔭᓕᕆᔨᓪᓗ ᒥᓂᔅᑕ ᖃᐅᔨᒪᒻᒪᑦ ᑭᓯᐊᓂ ᕿᒥᕐᕈᑲᓐᓂᖁᒥᓇᖅᑐᖅ ᑭᐅᑦᓴᕆᐊᖃᖅᐸᓐᓂᖅ 

ᑮᓇᐅᔭᐃᑦ ᐱᓪᓗᒋᑦ ᐱᔫᒐᓗᐊᑦ. ᐊᔾᔨᒌᓐᖏᑦᑐᓂᒃ ᐅᓂᒃᑳᖃᑦᑕᖁᓪᓗᒋᑦ ᑎᒥᐅᔪᐃᑦ ᐃᓄᓕᕆᔨᒃᑯᓐᓂᒃ 

ᐃᑲᔪᖅᑕᐅᒍᑎᒃ ᑭᒃᑯᓪᓘᓐᓃᑦ ᑮᓇᐅᔭᖃᖅᑎᑕᐅᕙᑦᑐᑦ ᐊᑕᐅᓯᐅᓐᖏᑦᑐᑦ ᐃᑲᔪᖅᓱᖃᑦᑕᕋᑉᓯᐅᒃ.  

 

ᐊᐱᖅᑯᑎᒐᖃᐃ ᑕᕝᕗᖓ: ᓯᕗᓪᓕᐅᔾᔭᐅᔪᓂᒃ ᐃᑲᔪᖅᑐᕐᓗᒋᑦ ᒐᕙᒪᒃᑯᑦ ᐱᓇᓱᐊᖅᑕᖏᑦ, ᑐᑭᓯᒍᒪᑐᐃᓐᓇᖅᑐᖓ 

ᒥᓂᔅᑕᐅᑉ ᐃᓱᒪᒋᔭᖓᓂᒃ ᐃᒪᐃᒐᓱᓐᓂᐊᕐᒪᖔᑦᓯ ᓲᕐᓗ ᑮᓇᐅᔭᓕᕆᔨᒃᑯᑦ ᐊᓯᔾᔩᖁᑉᓗᒋᖅᑲᐃ ᑮᓇᐅᔭᓕᕆᔾᔪᓯᒧᑦ 

ᐱᖁᔭᐅᔪᒥᒃ ᐊᑕᐅᓯᐅᓐᖏᑦᑐᒥᒃ ᐊᕐᕌᒍᑐᐃᓐᓇᒨᓐᖏᑦᑐᖅ ᑮᓇᐅᔭᖃᖅᑎᑦᑎᔪᓐᓇᓕᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᓐᓇ 

ᓱᓕᑦᑎᐊᖅᑐᖅ ᐊᐳᕈᑎᒋᓇᖃᑦᑕᕐᖓᑦ ᐊᕐᕌᒍᑕᒫᖅ ᑐᔅᓯᕋᓕᖅᑭᑦᑖᑎᓪᓗᒋᑦ. ᑖᓐᓇ ᐱᓕᕆᖃᑎᒋᖃᑦᑕᕋᑦᑎᒍ ᑖᒃᑯᐊ 

ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᐃᑦ ᑕᒪᒃᑯᐊᓗ ᐅᖃᐅᓯᕆᖃᑦᑕᖅᑐᒋᑦ ᖃᓄᖅᑑᕈᑎᔅᓴᑲᓐᓃᑦ. ᑖᓐᓇ ᓄᖅᑲᔾᔮᓐᖏᒻᒥᔪᖅ 

ᖃᓄᒃᑲᓐᓂᖅ ᐋᖅᑭᒋᐊᕈᓐᓇᖅᑐᓂ ᐱᓕᕆᕙᓪᓕᐊᓂᐊᕆᕗᒍᑦ ᐱᔪᓐᓇᑕᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᖁᔭᓐᓇᒦᒃᑲᓂᕐᓗᒍ ᒥᓂᔅᑕᐅᑉ ᐅᖃᖅᑕᖓ ᐃᑲᔫᑎᖃᑦᓯᐊᕐᒪᑦ.  

ᑮᓇᐅᔭᓕᕆᔩᑦ ᒥᓂᔅᑕᖓᑦ ᑕᕝᕙᓃᒻᒥᒻᒪᑦ ᓈᓚᑦᓯᐊᖅᑐᑯᓘᔪᔅᓴᐅᕗᖅ ᐊᐱᖅᑯᑎᒋᔭᓐᓂᒃ. ᑕᕝᕙᑑᒐᓗᐊᕐᓕ ᑖᔅᓱᒪ 

ᐅᖃᐅᓯᐅᔪᖅ ᐊᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕐᒥᒐᒪ. ᒥᔅᑕ ᓚᐃᑦᓯᑑᓐ, ᐃᖅᑲᐃᑎᒍᓐᓇᕈᔅᓯ 

ᐊᐱᖅᑯᑎᔅᓴᖃᕋᐃᒍᔅᓯ ᓇᓪᓕᐊᓐᓄᑦ ᐃᓄᓕᕆᔨᒃᑯᓐᓂᒃ, ᑐᓴᖅᓵᓕᑎᑦᑎᖃᑦᑕᕐᒪ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᓪᓗᖓ ᐃᓄᓐᓂᒃ ᐃᖅᑲᓇᐃᔭᖅᑎᑖᕐᓂᕐᒧᑦ 

ᐃᓄᓐᓂᒃ ᐊᐱᖅᑯᑎᐅᓂᐊᖅᑐᖅ.  

 

ᑖᒃᑯᐊ ᓄᖅᑲᖓᕙᑦᑐᑦ ᐃᓕᓐᓂᐊᕆᐊᖅᑐᑎᒃ ᓅᑕᐅᕙᑦᑐᓪᓗ ᐃᓕᓴᖅᑕᐅᓯᓐᓈᖅᐸᑦᑐᓪᓗ ᐃᖅᑲᓇᐃᔮᒥᓂᒃ 

ᓄᖅᑲᖓᑲᐃᓐᓇᐸᑦᑐᑦ ᐃᓕᓐᓂᐊᕆᐊᖅᓯᒪᓂᐊᖅᑐᑦ, ᑐᓴᖅᑎᑦᑐᓐᓇᖅᐱᑎᒍᑦ ᐃᓪᓗᒥ ᖃᑦᓯᑦ ᐃᖅᑲᓇᐃᔭᖅᑏᑦ 

ᐃᓄᓕᕆᔨᒃᑯᓐᓃᑦᑐᑦ ᐃᓕᓐᓂᐊᕆᐊᖅᓯᒪᔪᑦ ᖃᑦᓯᐅᕙᓪᓗ ᐃᓄᐃᑦ ᑕᒪᒃᑯᐊ ᑕᐃᒪᐃᑦᑐᒦᑦᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. ᑖᒃᑯᐊ 

ᖃᐅᔨᒪᑦᑎᐊᖅᑕᕗᑦ ᐃᓄᓐᓂᒃ ᐃᖅᑲᓇᐃᔭᖅᑎᑭᔅᓴᖃᑦᑕᕕᐅᑎᒻᒥᒐᑦᑕᑦᑕᐅᖅ ᑕᕝᕙᓂ ᐱᓗᐊᖅᑐᒥᒃ. ᑖᒃᑯᐊ 

ᐊᔅᓱᕈᐊᕆᓪᓚᕆᖃᑦᑕᕋᑦᑎᒍ ᐱᔭᕆᐊᑐᓂᖅᐹᒥᒃ ᐃᓚᖏᑦ ᐃᖅᑲᓇᐃᔮᖃᖅᐸᒻᒪᑕ ᑕᕝᕙᓂ ᐃᓄᓕᕆᔨᒃᑯᓐᓂ. ᑖᒃᑯᐊ 

ᐅᓪᓗᒥᒧᑦ ᐃᓕᓐᓂᐊᕆᐊᖅᓯᒪᔪᐃᑦ ᖃᑦᑎᓪᓚᕆᐅᒻᒪᖔᑕ ᓇᓗᓇᐃᕈᓐᓇᓐᖏᑕᒃᑲ ᐃᖅᑲᓇᐃᔭᖅᑎᐅᔪᐃᑦ. ᑖᓐᓇ 

ᐅᑎᕐᕕᒋᑦᑎᐊᑲᓐᓂᕈᓐᓇᕋᔭᖅᑐᖅ ᖃᑦᑎᓂᒃ ᐃᓕᓐᓂᐊᕆᐊᖅᑎᑦᑎᓯᒪᒻᒪᖔᑦᑕ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᒐᔭᖅᑕᕋ ᐅᑎᕐᕕᒋᒐᔭᕈᕕᓐᖓ ᐊᒻᒪ ᑕᒪᒃᑯᐊ 

ᐊᖏᑦᑕᐅᑎᒋᖃᑦᑕᑐᔅᓴᕆᔭᓯ ᓄᖅᑲᖓᑲᐃᓐᓇᕈᒪᔪᑦ ᐃᓕᓐᓂᐊᕈᒪᓪᓗᑎᒃ.  

 

ᐊᓯᐊᓄᐊᕐᓗᖓ, ᑕᒪᒃᑯᐊᓗ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᔅᓯᓐᓂᒃ ᐅᖃᖅᓯᒪᒻᒪᑦ ᓅᑕᐅᕙᑦᑐᑦᑕᐅᖅ ᐱᒻᒥᒻᒪᑕ.  

ᐅᖃᑲᓂᐊᕐᔪᒍᓐᓇᖅᐱᑦ ᖃᑦᓯᑦ ᐃᖅᑲᓇᐃᔭᖅᑐᑦ ᐃᓄᓕᕆᔨᒃᑯᓐᓂ ᓅᑕᐅᒍᒫᕐᓂᐊᖅᓯᒪᔪᑦ ᐊᒻᒪᓗ ᖃᑦᓯᐅᕙᓪᓗ 

ᐃᓄᐃᑦ ᑕᐃᒪᐃᑦᑐᒦᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᓈᓴᐅᑎᖏᑦ 

ᖃᑦᑎᓪᓚᕆᐅᒻᒪᖔᑕ ᓇᓗᓇᐃᕆᐊᒃᑲᓐᓂᕈᓐᓇᓂᐊᖅᑕᒃᑲ ᐊᒥᓲᓂᖏᑦ ᒫᓐᓇ ᖃᐅᔨᒪᓐᖏᓇᒃᑭᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃᑲᓂᖅᐸᒋᑦ ᑖᓐᓇ ᐅᑎᕐᕕᒋᔪᒫᕐᓂᐊᕋᕕᐅᒃ. 

ᑭᐅᓂᒍᓇᓂᐊᖅᑐᔅᓴᕆᓐᖏᒃᑲᓗᐊᕐᒥᔮ ᐅᓇ ᐊᐱᖅᑯᑦ ᑭᓯᐊᓂ ᑐᑭᓯᒍᒪᒻᒥᒐᒪ ᖃᑦᓯ ᐃᓄᓕᕆᔨᒃᑯᓐᓂᒃ 

ᐃᖅᑲᓇᐃᔭᖅᑎᐅᕙᑦ ᐃᖅᑲᓇᐃᔮᒥᓄᑦ ᐱᓕᒻᒪᓴᖅᑐᑦ ᐅᕝᕙᓗ ᐃᓕᑕᕆᔭᐅᑎᑖᖅᐸᓪᓕᐊᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᐃᓄᓕᕆᔨᒃᑐᑦ ᐃᓗᐊᓂ ᓅᑕᐅᔪᔅᓴᓂᒃ 

ᐱᑕᖃᓐᖏᑦᑐᒍᑦ ᐃᓄᓕᕆᔨᒃᑯᑎᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕐᓗ, ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᖅ ᐸᕐᓇᐅᑎ, 

ᐅᓇᑦᑕᐅᖅ ᐊᑐᖅᑕᐅᒍᒥᓇᓲᖑᒻᒥᔪᖅ ᐅᓄᖅᓯᒋᐊᖅᑕᐅᖁᒍᑦᑎᒍ ᐃᓄᐃᑦ ᒪᑯᐊ ᐱᓕᒻᒪᓴᖅᑐᑦ 

ᐊᔭᐅᖅᑐᖅᑕᐅᕙᓐᓂᖏᑦ. ᐅᓂᒃᑳᑲᓐᓂᕈᓐᓇᖅᐱᖅᑲᐃ ᐅᕝᕙᓗ ᓇᓗᓇᐃᔭᐃᒃᑲᓐᓂᕈᓐᓇᖅᐱᑦ ᖃᑦᓯᑦ 

ᐃᖅᑲᓇᐃᔭᖅᑎᖁᑎᓯ ᐃᑲᔪᖅᑎᖃᖅᐸᑦᑐᑦ ᐊᔭᐅᖅᑐᐃᒍᑎᖃᖅᐸᑦᑐᑦ ᑕᕝᕗᖓᓗᖃᐃ ᐊᒃᑐᐊᖃᓯᐅᑎᓗᒍ, 

ᐃᓄᓕᕆᔨᒃᑯᑦ ᓇᓗᓇᐃᖅᓯᓯᒪᕙᑦ ᐃᖅᑲᓇᐃᔭᖅᑎᓂᒃ ᐃᓄᓕᕆᔨᒃᑯᓐᓂ ᓄᖅᑲᕐᓂᐅᔭᓕᖅᑐᓂᒃ? ᐃᒻᒪᖃ 

ᐊᔭᐅᖅᑐᐃᒍᓐᓇᑦᓯᐊᓗᐊᕋᔭᖅᑐᓂᒃ ᓄᖅᑲᓚᐅᓐᖏᓂᕐᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ. ᐱᓗᐊᕐᓗᒍ ᐃᖅᑲᓇᐃᔭᖅᑎᓄᑦ ᐱᔨᑦᑎᕋᖅᑎ Career Development Officer-

ᖑᓂᕋᖅᑕᐅᓲᖑᔪᑦ. ᑖᒃᑯᐊ ᐊᒻᒪᓗ ᐃᓄᓕᕆᔨᒃᑯᑎᒍᑦ ᐱᑕᖃᕋᐃᒻᒪᑦ ᖃᑕᓐᖓᑎᒌᑦ ᐃᓅᓯᖃᑦᑎᐊᕐᓂᖏᑦ 

ᐃᖅᑲᓇᐃᔭᖅᑏᓘᓐᓃᑦ ᐃᓕᓐᓂᐊᓂᕐᒧᑦ ᐊᑐᐃᓐᓇᖃᕐᕕᐅᖏᓐᓇᖅᑐᐃᑦ. ᐱᓗᐊᖅᑐᒥᒃ ᑕᒪᒃᑯᐊ ᖃᓄᒃᑲᓐᓂᖅ 

ᐊᓪᓚᕝᕕᐅᑉ ᐃᓗᐊᓂ ᐃᓄᓕᕆᓂᕐᒥᓘᓐᓃᑦ ᖃᓄᒃᑲᓐᓂᖅ ᐃᓕᓐᓂᐊᕈᒪᔭᖏᓐᓂᒃ ᐊᑐᐃᓐᓇᐅᒪᑎᑕᐅᓲᑦ 

ᐱᓗᐊᖅᑐᒥᒃ ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ ᐊᒫᖅᑖᓂᕐᒧᑦ ᐃᓕᓐᓂᐊᓂᕐᒥᒃ ᐅᕝᕙᓘᓐᓃᑦ 

ᐃᖅᑲᓇᐃᔭᑲᐃᓐᓇᓂᕐᒧᑦ ᐃᓕᓐᓂᐊᖅᑎᓂᒃ ᐅᐱᕐᖔᒃᑯᑦ. ᑕᕝᕙ ᑖᒃᑯᐊ ᐊᔾᔨᒌᓐᖏᑦᑑᑕᓂᒃ ᐃᓕᓐᓂᐊᑲᓐᓂᕈᒪᓂᕐᒧᑦ 

ᐊᑐᐃᓐᓇᐅᒪᑎᑦᑏᓇᖅᑑᒐᓗᐊᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᑦ ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒋᑦ. ᑕᒪᒃᑯᐊ 

ᓇᓗᓇᐃᖅᑲᐅᔭᒃᑲ ᐃᒻᒪᖃ ᑭᖑᓇᐃᒍᑦ ᐊᐱᖅᑯᑎᒋᒃᑲᓐᓂᕐᓂᐊᖅᑕᒃᑲ.  

 

ᒫᓐᓇ ᐊᐱᖅᑯᑎᒋᔪᒪᓕᖅᑕᕋ ᑕᐃᓐᓇ ᐸᖅᑭᔨ ᓇᓕᐊᒃᑰᕋᓗᐊᕐᒪᖔᖅ ᖃᐅᔨᒪᓐᖏᑦᑐᖓ. ᑮᓇᐅᔭᑦ 

ᐊᐅᓚᑕᐅᓂᖏᓐᓃᑐᔅᓴᐅᕗᖅ?  

 

ᐃᖅᑲᐅᒪᓪᓗᖓ, ᓇᓗᓇᐃᖅᓯᕕᐅᔪᓐᓇᖅᐱᑖ ᖃᓄᐃᓕᖓᓕᒪᖔᖅ ᑕᐃᒃᑯᐊ 274-ᖑᓂᕋᖅᑕᐅᓚᐅᕐᒪᑕ ᒫᓐᓇ 

ᐱᓕᕆᐊᕆᔭᐅᔪᑦ 80-ᖏᓐᓃᖦᖢᑎᒡᓗ ᑖᒃᑯᑎᒎᓇᖅ ᑲᒪᒋᔭᐅᔭᕆᐊᓖᑦ ᐊᕐᕌᒍᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒐᓕᕆᔨᒃᑯᓐᓂ ᑲᒪᒋᔭᐅᖃᑦᑕᖅᑐᐃᑦ 

ᐃᓄᓕᕆᔨᒃᑰᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. ᐋᒃᑳ. (ᑐᓵᔨᑎᒎᓕᖅᑐᖅ) ᑮᓇᐅᔭᑦ ᐊᐅᓚᑕᐅᓂᖏᓐᓄᑦ. L-4. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ, $5,351,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ, ᖃᑕᓐᖑᑎᒌᑦ ᐃᓅᓯᖃᑦᑎᐊᕐᓂᖏᑦ. L-5. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᖃᑕᓐᖑᑎᒌᑦ ᐃᓅᓯᖃᑦᑎᐊᕐᓂᖏᓐᓂᒃ ᐱᓕᕆᐊᖑᖃᑦᑕᖅᑐᐃᑦ 

ᑐᑭᓯᖅᑳᓚᐅᕐᓗᒋᑦ ᐊᐱᖅᑯᑎᒃᓴᖃᕈᒪᓂᐊᖅᑐᖓ ᖃᓄᖅ ᐱᓕᕆᐊᖃᖃᑦᑕᕐᒪᖔᑦ ᑐᓴᐅᒪᔭᐅᑦᑎᐊᕐᒪᖔᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᒃᑯᐊ 

ᖃᑕᓐᖑᑎᒌᑦ ᐃᓅᓯᖃᑦᑎᐊᕐᓂᖏᓐᓂᒃ ᑲᒪᒋᖃᑦᑕᖅᑕᖏᑦ ᐊᔾᔨᒌᓐᖏᑦᑑᑏᑦ ᓱᕈᓯᕐᓄᑦ ᐊᒻᒪ ᐃᓅᓱᑦᑐᓄᑦ 

ᖃᓄᐃᓐᖏᑎᐊᕐᓂᕐᒧᑦ ᐱᓕᕆᐊᕆᔾᔪᑎᔅᓴᐃᑦ ᐊᒻᒪᓗ ᐃᓅᓱᑦᑐᓄᑦ ᓱᕈᓯᕐᒧᓘᓐᓃᑦ ᐃᑲᔫᑎᐅᖃᑦᑕᖅᑐᐃᑦ 

ᐃᓄᓕᕆᔨᒃᑯᑎᒍᑦ ᐊᒻᒪᓗ ᑕᐃᒃᑯᐊ ᐅᖃᐅᓯᕆᖅᑲᐅᔪᐃᑦ ᓄᓇᕗᑦ ᓯᓚᑖᓂ ᑲᒪᒋᔭᐅᖃᑦᑕᖅᑐᐃᑦ 

ᐊᐅᓪᓚᖅᑎᑕᐅᓯᒪᔪᐃᑦ.  

 

ᑕᐃᒃᑯᐊ ᑕᕝᕘᓇ ᑲᒪᒋᖃᑦᑕᑕᖅᑯᑦ ᐊᒻᒪ ᑎᒍᐊᕐᓂᒃᑯᑦ ᑖᓐᓇᐅᑕᖅᑯᖅ. ᓱᕈᓯᕐᓂᓪᓗ ᐱᓯᒪᑦᑎᖃᑦᑕᕐᓂᖅ, 

(ᑐᓵᔨᑎᒎᓕᖅᑐᖅ) ᕿᒫᕖᑦ, ᑕᒪᒃᑯᐊ ᑖᒃᑯᑎᒎᓇᖅ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᒥᓂᔅᑕ ᑖᒃᑯᐊ ᓇᓗᓇᐃᒃᑲᓐᓂᕋᖕᓂ. ᐅᓇᖃᐃ ᑕᕝᕙᓃᑉᐳᖓ ᐃᓚᒋᔮ 

ᐋᓐᓂᐊᖃᑦᑕᓕᖅᑎᓪᓗᒋᑦ ᑲᒪᒋᔭᐅᖃᑦᑕᕐᓂᖏᑦ ᑖᒃᑯᐊ ᐃᓚᒋᔭᐅᔪᐃᑦ, ᑖᓐᓇ ᐃᓈᓗᒃ 

ᐸᐃᕆᔭᐅᔭᕆᐊᖃᓕᖅᑎᓪᓗᒍ. ᑲᒪᒋᔭᐅᔾᔪᑎᖏᑦ ᐊᑭᓕᖅᑐᖅᑕᐅᔾᔪᑎᖏᑦ ᑕᕝᕙᓃᓐᖏᑦᑑᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᓚᒌᕈᔪᐃᑦ 

ᐃᓱᒫᓘᑎᖃᓕᖅᑎᓪᓗᖏᑦ ᐃᓐᓇᖅ ᑖᓐᓇ ᑲᒪᒋᔭᐅᒋᐊᖃᓗᐊᓐᖑᐊᓕᖅᑲᑦ ᐱᓕᕆᖃᑎᒋᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᓕᖓᖁᔭᐅᕙᓪᓕᐊᓂᐊᕐᓂᖓ ᒪᓕᑦᑐᒍ ᐃᓛᓐᓂᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᖅᑕᐅᓲᖅ ᐅᕝᕙᓗ ᐃᓄᓕᕆᔨᒃᑯᑎᒍᑦ ᐊᖏᖃᑎᒌᒍᒻᒧᑦ ᐱᔭᐅᓲᖑᒻᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᐊᖏᖃᑎᒌᒍᑎᒥᒃ ᐸᕐᓇᐃᖃᑦᑕᕐᒪᑕ 

ᑖᔅᓱᒪ ᑮᓇᐅᔭᖅᑑᑎᒋᓂᐊᖅᑕᖓ ᐊᑭᓕᖅᑐᖅᑕᐅᓂᕆᓂᐊᖅᑕᖏᓐᓄᑦ ᐸᐃᕆᔨᐅᔪᑦ. ᑖᓐᓇᖃᐃ 

ᑐᓴᐅᒪᑎᑕᐅᒃᑲᓐᓂᕈᓐᓇᖅᐳᑦ ᓄᓇᕗᒻᒥᐅᑦ ᑖᔅᓱᒪ ᐱᑕᖃᕐᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Alternative Family Program-ᖑᓂᕋᖅᑕᐅᔪᖅ 

[ᐊᓯᐊᒍᖔᕈᑎᒃᓴᓄᑦ ᐃᓚᒌᓄᑦ ᐱᓕᕆᐊᖅ] ᓱᒃᑯᐊᕿᑎᑦᑎᔨᒃᑯᑦ ᐊᑖᓃᑦᑐᖅ ᑖᓐᓇ ᐊᖏᕐᕋᐅᑉ ᐃᓗᐊᓂ 

ᑲᒪᒋᔭᖃᐃᓐᓇᕆᐊᖃᓕᖅᑎᓪᓗᒋᑦ ᐊᖏᔪᖅᑳᒥᓂᒃ ᐅᕝᕙᓗ ᐃᓐᓇᕐᒥᒃ ᑮᓇᐅᔭᑎᒍᑦ ᐃᑲᔪᖅᑕᐅᒋᐊᕈᓐᓇᓲᖑᒻᒥᔪᑦ 

ᑕᕝᕘᓇ ᐃᓄᓕᕆᔨᒃᑯᑎᒍᑦ ᓱᒃᑯᐊᕿᑎᑦᑎᔨᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᑦᑎᐊᕈᓐᓇᕋᖕᓂ ᓇᓃᒻᒪᖔᑦ. (ᑐᓵᔨᑎᒎᓕᖅᑐᖅ) 

ᐊᑕᐅᓯᐅᓐᖏᑦᑐᑦ ᐱᓕᕆᕖᑦ ᐃᓄᓕᕆᔨᒃᑯᑦ ᐃᓚᔮᕇᑦ ᐃᓅᓯᖃᑦᑎᐊᕐᓂᖏᓐᓄᑦ 

ᐊᑭᑦᑐᕆᐊᕐᓂᐊᕐᓂᕋᖅᑕᐅᓚᐅᕐᒪᑕ 2022-23-ᒥ. ᑭᓱᓂᒃ ᓄᑖᓂᒃ ᓴᖅᑭᑦᑎᓂᐊᕋᔅᓯ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐅᓚᔾᔪᑎᓄᑦ ᑮᓇᐅᔭᐃᑦ ᑐᔅᓯᕌᕆᒐᓱᐊᖅᑕᕗᑦ 

ᐃᓚᒃᑲᓂᖅᓯᒪᒻᒪᑕ ᑕᒫᓂ ᐃᖅᑲᓇᐃᔭᖅᑎᔅᓴᒥ ᑖᒃᑯᐊ ᐱᖓᓲᑦᑕᖅᑯᑦ [ᓄᓇᓕᓐᓂ ᑐᓴᐅᒪᖃᑦᑕᐅᑎᓕᕆᔩᑦ] ᐊᒻᒪᓗ 

ᒪᕐᕉᒃ ᐃᖅᑲᓇᐃᔭᖅᑎᒃᑲᓐᓂᖅᓵᒃ ᐃᖅᑲᓇᐃᔭᖅᑎᐅᒐᔭᖅᑐᖅ [ᐱᐅᓂᖏᓐᓂᒃ ᐱᐅᓯᕚᓪᓕᖅᑎᑦᑎᔪᓐᓇᕐᓂᖏᑦ].  

 

ᐊᒻᒪᓗ ᑖᒃᑯᐊ ᐃᑲᔫᑎᓂᒃ ᑮᓇᐅᔭᓂᒃ ᑐᓂᓯᖃᑦᑕᓲᖑᒐᑦᑕ ᕿᒫᕕᕈᔪᓐᓄᑦ ᑐᓐᖓᔪᓂᒃ. ᑖᒃᑯᐊ 

ᐊᕕᑦᑐᖅᓯᒪᐅᕐᒥᔪᐃᑦ ᓄᓇᓖᑦ 6-ᖑᔪᐃᑦ ᕿᒫᕕᐅᔪᑦ ᑮᓇᐅᔭᑎᒍᑦ ᐊᖏᖃᑎᒌᒍᑎᒃᑯᑦ ᐃᑲᔪᕋᔭᕐᒥᔭᕗᑦ. ᐊᒻᒪᓗ 

ᐊᖏᖃᑎᒌᒍᑎᐅᔪᑦᑕᐅᖅ ᑖᒃᑯᐊ ᑳᓐᑐᕌᒃᓕᕆᔩᑦ ᑕᐃᒃᑯᐊ ᓄᓇᕗᑦ ᓯᓚᑖᓂ ᐱᓯᒪᔭᐅᖃᑦᑕᖅᑐᓄᑦ. ᑖᒃᑯᐊ 

ᐊᖏᕈᑎᐅᔪᑦ ᖁᕝᕙᕆᐊᒃᑲᓐᓂᖅᓯᒪᒻᒥᒻᒪᑕᑦᑕᐅᖅ. ᑖᓐᓇ ᑐᕌᖓᒻᒥᔪᖅ ᐊᒻᒪᓗ ᐃᑲᔫᓯᐊᕐᓂᕐᒧᑦ. ᐄᓛᒃ, ᑖᒃᑯᐊ 

ᑕᐃᒪᐃᓕᖓᔪᑦ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑐᑭᓯᓇᖅᓯᑦᑎᑦᑎᐊᕐᒥᒐᖕᓂ. (ᑐᓵᔨᑎᒍᑦ) ᒐᕙᒪᒃᑯᑦ 

ᐱᓕᕆᕝᕕᖏᑦᑕ ᑮᓇᐅᔭᖅᑐᕈᑎᖏᑦ L-1-ᒦᑦᑐᖅ ᑮᓇᐅᔭᖅ ᐊᑐᕈᒫᕐᓂᐊᖅᑐᓂᒃ ᐅᖃᖅᓯᒪᒻᒪᑦ ᓄᑖᓂᒡᒎᖅ 

ᐃᖅᑲᓇᐃᔮᓂᒃ ᐃᓕᓯᒃᑲᓐᓂᕐᓂᐊᖅᑐᑦ ᐊᕕᒃᑐᖅᓯᒪᔪᓂᒃ ᑐᑦᑕᕐᕕᖏᓐᓂᒃ. ᑖᒃᑯᐊ ᓄᑖᑦ ᐃᖅᑲᓇᐃᔮᑦ ᑭᓲᕙᑦ 

ᐊᒻᒪᓗ ᖃᓄᐃᓕᐅᖅᑎᒋᔭᐅᓂᐊᖅᐸᑦ? (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᒃᑯᐊ ᖁᔭᓐᓇᒦᒃ ᐊᐱᖅᑯᑎᒋᒐᕕᒋᑦ. ᑕᕝᕙᑖᒃᑯᐊ ᐅᖃᐅᓯᐅᕋᑖᖅᑑᒃ ᒪᕐᕉᒃ 

ᐱᐅᓂᖏᓐᓂᒃ ᐱᐅᓯᕚᓪᓕᖅᑎᑦᑎᔪᓐᓇᕐᓂᖏ’-ᒧᑦ ᑐᕌᖓᔪᑦ ᐃᖅᑲᓇᐃᔭᖅᑏᑦ ᑖᒃᑯᐊ ᓇᓗᓇᐃᕋᑖᖅᑐᑦ ᐊᒻᒪᓗ 

ᑕᕝᕙᑖᒃᑯᐊ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ ᐊᐅᓚᑦᓯᖃᑦᑕᕐᒪᑕ ᓄᓇᕗᒻᒥ 

ᑎᒍᐊᕐᓂᕐᒧᑦ ᒪᓕᒐᕐᔪᐊᕐᒥᒃ ᐊᒻᒪᓗ ᓄᓇᖃᖅᑳᖅᓯᒪᔪᖅᑎᑐᑦ ᑎᒍᐊᕐᓂᕐᒥᒃ ᒪᓕᒐᕐᔪᐊᕐᒥᒃ. ᖃᓄᐃᑦᑐᓂᒃ ᑖᒃᑯᐊ 

ᒪᕐᕉᒃ ᒪᓕᒐᕐᔪᐊᒃ ᐊᐅᓚᓪᓗᒋᑦ ᐱᔭᕐᓂᖏᓐᓂᖅᐹᖑᖃᑦᑕᖅᐸᑕ ᐊᒻᒪᓗ ᐊᓯᔾᔨᖅᓯᒪᓕᖅᐸᑦ ᐊᑐᐊᒐᑦ ᒪᓕᒐᓪᓘᓐᓃᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᑦᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᓄᑖᖑᒐᔭᖅᑐᐃᑦ ᐅᑎᕐᕕᒋᒃᑲᓐᓂᒐᓛᓪᓗᒍ [ᑐᑭᓯᒋᐊᕈᓐᓇᕐᓂᕐᒧᑦ ᓴᐳᔾᔨᓯᒪᓂᕐᒧᓪᓗ 

ᑲᓐᖑᓇᖅᑐᓂᒃ ᒪᓕᒐᕐᒥᒃ/ᑎᑎᖅᑲᓂᒃ ᐊᐅᓚᑦᑎᔨ] AITPP ᐃᓂᒃᓴᒧᑦ ᑐᕌᖓᑦᑕᕆᕗᖅ ᐊᒻᒪᓗ ᐃᖅᑲᓇᐃᔭᖅᑎᒧᑦ 

ᐃᑲᔪᖅᑐᐃᖃᑎᒌᓐᓂᖅ ᑖᒃᑯᐊ ᐃᓄᓕᕆᔩᑦ ᓄᑖᑦ ᑎᑭᑦᑐᐃᑦ ᐃᓕᓐᓂᐊᖅᑎᑕᐅᒋᐊᖃᓲᖑᒻᒪᑕ ᑖᒃᑯᐊ 

ᐃᑲᔪᖅᑎᐅᓯᓐᓈᕋᔭᖅᑐᑦ ᑕᐃᒪᐃᑦᑐᒧᑦ. ᐊᒻᒪᓗ ᑖᓐᓇ ᐊᐱᖅᑯᑎᒋᔭᐃᑦ ᑭᖑᓪᓕᖅ, ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ, 

ᑐᖏᓕᕐᒪ ᑭᐅᑦᑎᐊᕈᓐᓇᖅᑕᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ.  

 

ᓇᐃᒍ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᓄᓇᖃᖅᑳᖅᓯᒪᔪᑎᑐᑦ ᑎᒍᐊᕐᓂᖅ ᐃᓕᓴᕆᔭᐅᓯᒪᓂᖓᓄᑦ ᒪᓕᒐᖅ 

ᐱᓪᓗᒍ, ᐃᓚᖏᑦ ᑕᐃᒃᑯᐊ ᐱᔭᕐᓂᖏᓐᓂᖅᐹᖑᔪᒧᑦ ᐅᑭᐅᖅᑕᖅᑐᒥ ᒪᓕᒐᕐᔪᐊᖑᒐᓗᐊᖅᑎᓪᓗᒍ ᑲᒥᓯᓇᐃᑦ 

ᐃᒻᒥᒃᑰᖅᑐᓂᒃ ᒐᕙᒪᒃᑯᓐᓄᑦ ᐊᑕᓐᖏᑦᑐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ ᐃᑲᔪᖅᓱᖅᑕᐅᖅᑰᔨᖃᑦᑕᖏᑦᑐᖅ 

ᖃᐅᔨᓴᐃᔭᕆᐊᖃᕌᖓᑦᑕ ᐃᓱᒪᓕᐅᕈᑎᒋᓗᒋᓪᓗ ᐃᓄᐃᑦ ᐱᖅᑯᓯᖓ ᒪᓕᒡᓗᒍ.  

 

ᐊᒃᓱᕈᕐᓂᒃᑰᓪᓚᕆᖃᑦᑕᖅᑐᑦ ᐃᓛᓐᓂᒃᑯᑦ ᓄᓇᓕᓐᓂ ᐊᒃᓱᕈᖅᑎᑕᐅᓪᓚᕆᖃᑦᑕᖅᑐᑦ ᐊᒻᒪᓗ ᑎᑎᕋᕐᕕᖃᓐᖏᖦᖢᑎᒃ 

ᐃᒻᒥᒃᑰᕋᒥᒃ ᒐᕙᒪᒃᑯᓐᓄᑦ ᐊᑕᓐᖏᓐᓇᒥᒃ. ᐊᒻᒪᓗ ᐊᓯᐊ ᐃᓄᐃᑦ ᐱᖅᑯᓯᑐᖃᖏᑦᑎᒍᑦ ᑎᒍᐊᖅᑕᐅᖃᑦᑕᕐᒪᑕ 

ᐃᑲᔪᖅᓱᖅᑕᐅᓪᓚᕆᒋᐊᖃᖅᑐᒍᑦ ᐃᓄᐃᑦ ᑎᒥᖁᑎᖏᓐᓄᑦ. ᒫᓐᓇ ᕿᒥᕐᕈᓇᒃᑐᒍᑦ ᑖᔅᓱᒥᖓ ᒪᓕᒐᕐᔪᐊᕐᒥᒃ ᐊᒻᒪᓗ 

ᑐᑭᓯᓇᓱᖕᓂᕐᒥᒃ ᐊᑐᓛᖅᖢᑕ ᒫᓐᓇᕈᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᓇᓗᓇᐃᑦᑎᐊᕋᔅᓯᐅᒃ ᑖᔅᓱᒪ ᐃᓗᐊᓃᑦᑐᒥᒃ ᐊᐱᖅᑯᑎᒃᓴᖃᒃᑲᓐᓂᓕᕐᒥᔪᖓ. 

ᑕᐃᒃᑯᐊ ᐱᓕᕆᔨᐅᔪᐃᑦ ᑎᒍᐊᖅᑐᓕᕆᔨᐅᔪᑦ ᓄᓇᓖᑦ ᐊᑐᓂ ᑕᒪᕐᒥᒃ ᐱᑕᖃᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐱᑕᖃᓪᓛᔫᒐᓗᐊᖅ ᓄᓇᕗᒻᒥ ᑭᓯᐊᓂ... ᐃᖅᑲᓇᐃᔭᖅᑎᑭᒃᓴᕐᒥᔪᑦᑕᐅᖅ 

ᐱᑕᖃᖅᑐᐃᓐᓇᐅᖏᒻᒥᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᓇᓗᓇᐃᖅᓯᒐᑦᓯᐅᒃ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ 

ᓯᕗᓪᓕᐅᔾᔨᓯᒪᓂᖏᑦ 2022-23-ᒥ ᐃᑲᔪᖅᓱᐃᓗᑎᒃ ᒐᕙᒪᒃᑯᑦ ᐃᒻᒥᓃᖅᑕᐃᓕᒪᓂᕐᒥᒃ ᐊᒻᒪᓗ ᑭᓱᓂᒃ 

ᐱᔾᔪᑎᖃᖅᖢᑎᒃ ᓱᕈᓯᕐᓂᐊᖃᑦᑕᕐᒪᖔᖏᑦ. ᖃᓄᖅ ᐃᓄᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐸᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ, ᒪᓕᒐᓕᕆᔨᓂᒃ, ᐃᓕᓐᓂᐊᖅᑐᓕᕆᔨᓂᓪᓗ ᑕᒪᒃᑯᐊ ᓯᕗᓪᓕᐅᔾᔭᑦ 

ᑲᔪᓯᑎᑕᐅᖁᓪᓗᒋᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒥᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐱᓗᐊᖅᑐᒥᒃ ᐃᓕᓴᕕᒻᒥ ᐃᓄᓕᕆᔩᑦ 

ᐃᓚᖏᑦ ᐱᓕᕆᖃᑦᑕᒥᒻᒪᑕ ᐃᓕᓴᕕᓐᓄᑦ ᐱᓕᕆᖃᑎᖃᖅᑐᑎᒃ ᐸᓖᓯᒃᑯᓐᓂᓗ ᐊᑦᑕᓇᖅᑕᐃᓕᒪᓂᐅᑉ ᒥᔅᓵᓄᑦ. 

ᑖᒃᑯᐊ ᑕᐃᒪᐃᖏᓐᓇᒃᑲᓗᐊᖅᑎᓪᓗᒋᑦ ᖃᓄᐃᓐᖏᑦᑎᐊᓂᕐᒥᒃ ᐃᒻᒥᓂᒃ ᑲᒪᒋᑦᑎᐊᕈᓐᓇᕐᓂᕐᒥᒃ 

ᐅᖃᖃᑎᒋᔭᐅᓲᖑᒻᒥᔪᐃᑦ ᑭᓯᐊᓂ ᑕᐃᒪᐃᓕᖏᓐᓈᓗᓐᖏᒻᒥᔪᑦ. ᑖᓐᓇ ᐱᔭᕆᐊᑭᓐᖏᒻᒪᑦ ᐱᓗᖅᑐᒥᓗ 

ᐃᓄᓕᕆᔨᒃᑯᓐᓄᑐᐊᖅ ᑎᒍᒥᐊᖅᑕᐅᖃᑦᑕᖏᒻᒥᒻᒪᑦ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᒍᑦᑕᐅᖅ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᓲᖑᑦᑕᕆᕗᑦ 

ᑕᒪᔅᓱᒧᖓ ᖃᓄᐃᓐᖏᑦᑎᐊᕐᓂᒧᑦ ᑐᕌᖓᔪᓂᒃ. ᓇᓗᓇᐃᑦᑎᐊᓐᖏᓗᐊᕈᒃᑯᑦ ᓇᓗᓇᐃᕆᐊᒃᑲᓐᓂᕈᓐᓇᖅᑕᖓᖃᐃ 

ᖃᓄᐃᔅᓴᖏᒃᑯᕕᑦ ᑐᖏᓕᕐᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ.  

 

ᓇᐃᒍ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑲᑐᔾᔨᖃᑎᒋᖃᑦᑕᖅᑕᕗᑦ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ ᓱᕈᓯᕐᓄᑦ 

ᑐᕌᖓᔪᓂᒃ ᒪᓕᒐᖃᖅᑐᒍᑦ ᒪᓕᖃᑦᑕᖅᑕᑦᑎᓐᓂᒃ ᒐᕙᒪᒃᑯᑦ ᐱᓕᕆᕝᕕᖏᑦ ᑖᒃᑯᐊ ᐃᓚᒋᖃᑦᑕᖅᑐᒋᑦ 

ᑲᑎᓚᐅᖅᑲᒻᒥᖏᓐᓇᑦᑕ ᑲᔪᓯᑏᓐᓇᕋᓱᓐᓂᐊᖅᑕᕗᑦ.  

 

ᐊᒻᒪᓗ ᓇᓗᓇᐃᔭᐃᓯᕙᓪᓗᑎᒃ ᖃᓄᖅ ᑲᑐᔾᔨᖃᑎᒌᓐᓂᒃᑯᑦ ᐃᖅᑲᓇᐃᔭᖃᑎᒌᒍᓐᓇᕐᓂᐊᕐᒪᖔᑦᑕ ᐊᒻᒪᓗ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ ᐱᓪᓗᒋᑦ ᐋᓐᓂᖅᓯᖅᑕᐅᖃᑦᑕᕐᓂᖏᓪᓗ ᐅᒥᖕᒪ-ᐅᓂᕋᖅᑕᐅᔪᖅ ᑕᐃᓐᓇ ᑕᐃᒃᑯᐊ 

ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᑕᐃᒃᑯᑎᒎᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᐃᓛᒃ ᐃᓚᒌᒃᑐᓕᕆᓂᕐ-ᖏᓐᓇᕐᒧᑦ ᑲᒪᒋᔭᐅᒋᐊᖃᖅᑰᔨᓐᖏᒻᒪᑦ 

ᐃᒻᒥᓃᖅᑐᓕᕆᓂᖅ ᐊᖏ ᓄᓇᓖᑦ ᑭᐊᑐᐃᓐᓇᐅᑉ ᑲᒪᒋᔪᓐᓇᕐᒪᒍ ᐱᓕᕆᕝᕕᒃ ᐊᖏᔪᒻᒪᕆᐅᒻᒪᑦ. ᓇᐅᔮᑦ 

ᓄᓇᕗᒻᒥᓗ ᐊᒥᓱᒻᒪᕇᑦ ᐊᑐᖅᓯᒪᓪᓗᓂᔾᔪᒃ. ᑖᓐᓇ ᖁᔭᒋᕙᒃᑲ ᑖᔅᓱᒥᖓ ᐱᓕᕆᐊᖃᕐᒪᑕ ᐊᒃᓱᕈᐊᕆᔭᖃᖅᖢᑕ. 

ᐆᒥᖓᓕ ᑖᓐᓇ ᐅᖃᐅᓯᑐᐃᓐᓇᖅ, ᐊᐱᖅᑯᑎᒧᐊᓕᕐᒥᔪᖓ. (ᑐᓵᔨᒃᑰᖏᑦᑐᖅ) ᖁᔭᓐᓇᒥᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ ᓱᓕᑦᑎᐊᖅᑐᖅ 

ᐱᓯᒪᑦᓯᔪᔅᓴᓂᒃ ᐊᒥᒐᐃᓐᓇᑦᑎᐊᖅᑐᒍᑦ ᓄᓇᕗᒻᒥ ᓄᓇᓕᓐᓂ.  

 

ᐱᓗᐊᖅᑐᒥᒃ ᒪᑯᐊ ᖃᐅᔨᓴᖅᑕᐅᒋᐊᖃᓲᖑᒻᒥᒻᒪᑕ ᐃᓪᓗᐃᑦ ᐱᕕᑭᓗᐊᓐᖏᒃᑲᓗᐊᕐᒪᖔᑕ ᓈᒻᒪᑦᑎᐊᕋᓗᐊᕐᒪᖔᑕ 

ᐊᒻᒪᓗ ᓇᔪᒐᐅᓂᐊᖅᑐᐃᑦ ᒪᓕᓚᐅᕐᒥᒐᑦᑕ ᐱᓗᐊᖅᑐᒥᒃ ᐱᕋᔭᑦᑐᐃᓕᓂᕐᒧᑦ ᒪᑯᐊ ᐊᑐᖅᑕᐅᒋᐊᖃᓲᑦ. 

ᑕᑕᑎᕆᒋᐊᖃᕐᓂᖏᓪᓗ ᐱᑐᐃᓐᓇᐅᓐᖏᓐᓂᖓᓄᑦ ᐅᓇ ᐋᖅᑭᒋᐊᕈᑎᒃᑲᓐᓂᐅᓯᒪᔫᒐᓗᐊᖅ ᓄᓇᓕᓐᓄᑦ 

ᐅᖃᐅᓯᐅᖃᑦᑕᖅᐸᓚᐅᕐᖓᑦ ᐃᓄᓕᕆᔨᒃᑯᑎᒍᑦ ᐱᓯᒪᔅᓯᔪᐃᑦ ᑮᓇᐅᔭᐃᑦ ᐱᓯᒪᔅᓯᔾᔪᓯᐊᖏᓐᓄᑦ . 

 

ᐊᑦᑎᓗᐊᕆᔭᐅᖃᑦᑕᖅᐸᓕᓚᐅᕐᖓᑦ ᑖᓐᓇ ᖁᕝᕙᒋᐊᖅᓯᒪᓕᖅᑑᒐᓗᐊᖅ ᐊᔾᔨᒌᓐᖏᑦᑑᑕᐅᒻᒥᔪᐃᑦ ᑖᒃᑯᐊ ᓄᓇᓖᑦ 

ᒪᓕᑦᑐᒋᑦ ᐊᒥᓲᓂᖏᓪᓗ ᖃᑦᑎᐅᒻᒪᖔᑕ ᐊᔾᔨᒌᓐᖏᓂᓪᓛᔫᒐᓗᐊᑦ ᑭᓯᐊᓂ ᑖᒃᑯᐊ ᐊᓯᖏᑦ ᑖᒃᑯᐊ 

ᐊᑲᐅᓐᖏᓕᐅᕈᑕᐅᓗᐊᖃᑦᑕᖅᑐᐃᑦ ᐱᑕᖃᓐᖏᓗᐊᖅᑐᑦ ᓄᓇᓕᓐᓂ. ᑭᓐᖒᒪᑦᑎᓇᖃᑦᑕᖅᑐᖅ 

ᐱᓯᒪᑦᑎᑲᓐᓂᕈᓐᓇᖅᑐᓂᒃ ᑖᓐᓇ ᐅᖃᐅᓯᕆᖅᑲᐅᒻᒪᑦ ᐃᓪᓗᑭᔅᓴᓐᓂᖅ ᑖᓐᓇ ᐊᐳᕈᑕᐅᓂᖅᐹᖑᖃᑦᑕᕐᒥᔪᖅ. 

ᖁᔭᓐᓇᒦᒃ, ᐃᔅᓯᕙᐅᑕᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᐆᒥᖓ ᐊᐱᕆᒃᑲᓐᓂᕐᓗᖓ (ᑐᓵᔨᑎᒍᑦ) ᐃᓚᖓᑦ ᑕᐃᒪ ᓯᕗᓪᓕᐅᖁᔭᐅᓯᒪᔪᖅ 

ᐃᓄᓕᕆᔨᒃᑯᓐᓄᑦ ᓯᕗᓪᓕᐅᖁᔭᐅᓯᒪᔪᖅ 2022-23-ᒥ ᐃᑲᔪᖅᓰᓂᖅ ᒐᕙᒪᒃᑯᑦ ᐱᓕᕆᒐᓱᓐᓂᖏᓐᓂᒃ 

ᐆᒻᒪᕆᐊᖅᑎᑦᑎᕋᓱᓐᓂᕐᒥᒃ ᐋᓐᓂᐊᖅᑕᐃᓕᓕᕆᓂᕐᒥᒃ ᐊᒻᒪᑦᑕᐅᖅ ᐃᓱᒪᓕᕆᓂᕐᒧᑦ ᐱᓕᕆᔾᔪᑕᐅᔪᓂᒃ. ᖃᓄᕐᖑᑯᐊ 

ᐃᓄᓕᕆᔨᒃᑯᑦ ᐱᖃᑕᐅᓂᐊᖅᑲᑦ ᑕᐃᒪᐃᑦᑐᓂᒃ ᓴᖅᑭᖅᑎᕆᔪᖃᖅᑎᓪᓗᒍ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᐅᖃᐅᓯᕆᐱᓪᓚᖅᑲᐅᔪᐃᑦ ᖃᓄᒃᑲᓐᓂᖅ ᐃᑲᔫᑎᔅᓴᐅᔪᓐᓇᖅᑐᐃᑦ ᓄᓇᓕᒻᒥ ᐱᓗᐊᖅᑐᒥᒃ ᖃᓄᐃᓐᖏᑦᑎᐊᕐᓂᕐᒧᑦ 

ᑐᕌᖓᔪᐃᑦ ᑕᐃᒃᑯᐊ ᐃᓄᓕᕆᔨᒃᑯᑎᒍᑦ ᐊᐅᓚᑕᐅᖃᑦᑕᕐᒥᔪᐃᑦ ‘ᐊᑖᑕᒌᑦ ᐃᕐᓂᕇᑦ’ ᖃᓄᐅᓕᐅᖃᑎᒌᑦᑎᑕᐅᓪᓗᑎᒃ 

ᐱᓐᖑᐊᓂᒃᑯᓪᓘᓐᓃᑦ ᑲᑎᑎᑕᐅᖃᑦᑕᖅᑐᑎᒃ ᑖᒃᑯᐊ ᐊᐅᓚᓂᖃᓲᖑᒻᒥᔪᑦ ᐊᒻᒪᓗ ᑕᐃᒫᒃᓴᐃᓐᓇᖅᑕᐅᖅ. 

ᐊᕐᓇᓗᑲᐃᑦ ᐊᒻᒪᓗ ᐊᓈᓇᒥᓂᒃ ᐱᓐᖑᐊᓂᒃᑯᑦ ᑲᑎᕈᓘᔭᖃᑦᑕᖅᑐᑎᒃ ᓂᕆᖃᑎᒌᑦᑐᑎᒃ 

ᑕᐃᒪᐃᓕᐅᖅᑎᑕᐅᓲᖑᒻᒥᔪᐃᑦ ᓄᓇᓕᓐᓂ ᐊᒻᒪᓗ ᑮᓇᐅᔭᓂᒃ ᑐᓂᓯᓲᖑᒻᒪᑕ.  

 

ᐃᓄᓕᕆᔨᒃᑯᑦ ᐱᓗᐊᖅᑐᒥᒃ ᑮᓇᐅᔭᓕᐅᖅᑎᐅᓐᖏᑦᑐᓄᑦ ᑖᒃᑯᐊᑦᑕᐅᖅ ᑐᕌᖓᑎᑕᐅᓲᖅ ᒥᖅᓱᓂᕐᒧᓘᓐᓃᑦ 

ᓴᐸᖓᓕᕆᓂᕐᒧᓘᓐᓃᑦ ᖃᓄᐃᓐᖏᑦᑎᐊᕐᓂᕐᒧᑦ ᑖᒃᑯᐊ ᐃᑲᔫᑎᐅᓲᖑᒻᒥᔪᐃᑦ ᐱᓗᐊᖅᑐᒥᒃ ᓄᓇᓕᕋᓛᒥᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᓄᓕᕆᔨᒃᑯᑦ ᑮᓇᐅᔭᖃᖅᑎᑦᑎᓲᒻᒪᑕ ᐊᖏᖃᑎᒌᒍᑎᑎᒍᑦ ᐊᕐᓇᓄᑦ 

ᐱᒋᐊᖅᑎᑕᐅᔪᓄᑦ ᐊᒻᒪᓗ ᐊᖑᑎᓄᑦ ᐃᓐᓇᕐᓄᓪᓗ ᐊᖑᑎᓄᑦ ᐱᒋᐊᖅᑎᑕᐅᔪᓄᑦ ᖃᓄᐃᑦᑐᓂᒃ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᓯᕙᑉᐱᓯ ᐊᒻᒪᓗ ᐊᑐᖅᑕᐅᑦᑎᐊᕐᓂᕐᒪᖔᑕ ᖃᓄᖅ ᖃᐅᔨᓴᖅᐸᑉᐱᓯ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒥᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒋᐊᒃᑲᓐᓂᕋᕕᐅᒃ ᑖᒃᑯᐊ 

ᐅᖃᐅᓯᕆᕋᑖᖅᑕᒃᑲ ᓄᓇᓂᒃ ᖃᓄᐃᓕᐅᕈᑕᐅᖃᑦᑕᖅᑐᐃᑦ ᐱᓗᐊᖅᑐᒥᒃ ᓱᕈᓯᕐᓄᑦ ᐃᓅᓯᑦᑎᓄᓪᓗ, (ᑐᓵᔨᑎᒍᑦ) 

ᐆᑦᑐᕋᓱᒋᐊᖓ ᖃᓄᑎᒋ ᐊᐅᓚᑦᑎᐊᕐᒪᖔᖅ ᐱᒡᒐᓇᖅᑐᕕᔾᔪᐊᕌᓗᒃ ᐱᓕᕆᔾᔪᑎᑦᓴᓂᒃ ᐊᐅᓚᔪᖃᑦᑎᐊᑎᓐᓇᒍ 

ᐃᓱᒪᓕᕆᓂᕐᒧᓪᓗ ᐃᑲᔪᖅᓰᑲᓐᓂᕈᑎᓂᒃ ᐱᑕᖃᖅᑎᑦᑎᖃᑦᑕᖅᑐᑕ ᐊᒻᒪ ᐊᓈᓇᒃᑯᒥᓂᒃ 

ᐱᖃᑎᖃᑦᑎᐊᖅᑎᑕᐅᑲᐃᓐᓇᐸᑦᑐᑎᒃ ᐊᑖᑕᒃᑯᖏᓐᓂᓪᓗ. ᐃᓕᓴᑎᑦᑎᓂᖅ ᐃᓕᓴᖃᑎᒌᑦᑐᑏᒃ 

ᐊᑐᐃᓐᓇᕈᖅᑕᐅᓯᒪᔪᓂᒃ ᒪᓕᑦᑐᑏᒃ, ᐃᓄᓕᕆᔨᒃᑯᓐᓄᑦ ᐊᑐᐃᓐᓇᕈᖅᑕᐅᓯᒪᔪᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᑭᖑᓪᓕᖅ ᐃᓵᔅᓯᒪᓕᕐᒥᔪᖅ ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᖅᑐᖓ. ᓯᕗᓪᓕᕐᒥᒃ, ᑕᐃᒃᑯᐊ ᕿᑐᕐᖓᖏᓐᓂᒃ 

ᐊᖅᓵᖅᑕᐅᖃᑦᑕᖅᑐᑦ ᑕᒫᓃᖏᑉᐸᑦ ᐅᖃᐅᑎᓂᐊᖅᐸᕐᒪ. ᕿᑐᕐᖓᖏᓐᓂᒃ ᐊᖅᓵᖅᑕᐅᖃᑦᑕᖅᑐᑦ 

ᐊᖓᔪᖅᑳᕆᔭᐅᔪᓪᓘᓐᓃᑦ ᐃᑲᔪᖅᑕᐅᖃᑦᑕᕐᒪᖔᑕ ᓲᕐᓗ ᐃᓱᒪᓕᕆᔨᒧᓪᓘᓐᓃᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑎᑕᐅᖃᑦᑕᖅᐹᑦ ᐃᓄᓐᖑᐃᓂᖅ ᐊᑐᕐᓗᒍᓘᓐᓃᑦ ᑕᒪᒃᑯᐊ ᑕᒪᓐᓇ ᑐᑭᓯᖅᑳᕈᒪᔭᕋ ᐅᖃᖅᑎᑦᑎᔩ, ᐊᐃ’ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐱᓗᐊᖅᑐᒥᒃ, 

ᐃᓱᒪᒋᔭᐅᖃᑦᑕᐸᓪᓚᐃᕙᒻᒪᑕ ᐃᓛᓐᓂᒃᑯᑦ ᐃᓄᓕᕆᔨᒃᑯᑦ ᐊᖅᓵᖅᓯᒐᓱᐊᑐᐃᓐᓇᕆᐊᖏᑕ. ᑕᐃᒫᒃ 

ᑕᑯᓐᓇᒐᖃᓐᖏᒃᑲᓗᐊᕐᒥᒻᒪᑕ ᐊᑦᑕᓇᖅᑐᒦᖁᔨᒐᑎᑦ ᒪᓕᒋᐊᓕᒻᒥᓂᒃ ᒪᓕᖃᑦᑕᒥᒻᒪᑕ.  

 

ᐱᓗᐊᖅᑐᒥᒃ ᑕᖃᐃᖅᓯᕆᐊᑲᐃᓐᓇᖃᑦᑕᖅᑲᑕ ᐊᖏᔪᖅᑳᖏᑦ ᐃᓚᒥᓐᓃᑎᑕᐅᑲᐃᓐᓇᖁᓐᓇᓲᖑᒻᒥᔪᑦ ᐅᕝᕙᓘᓐᓃᑦ 

ᐊᑯᓂᒃᑲᓐᓂᖅ ᐱᓯᒪᔭᐅᒋᐊᖃᕐᓂᐊᖅᑲᑕ ᐊᖏᖃᑎᒌᒍᑎᒥᒃ ᐱᑕᖃᕆᐊᖃᕐᒥᔪᖅ. ᑖᒃᑯᐊ ᖃᓄᖅᑑᕈᑎᔅᓴᑲᓐᓂᕐᓂᒃ 

ᐱᓕᕆᖃᑎᒌᑦᑐᑎᒃ ᐊᖏᔪᖅᑳᕆᔭᐅᔪᑦ ᐃᓄᓕᕆᔨᒃᑯᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᕆᐊᕆᐊᖃᖅᑲᑕ 

ᐃᓱᒪᓕᕆᔨᒧᓪᓘᓐᓃᑦ ᐅᖃᖃᑎᖃᖃᑦᑕᕐᓗᑎᒃ.  

 

ᐅᕝᕙᓗ ᑖᔅᓱᒥᖓᐃᓄᓕᕆᔨᒥᒃ ᐅᖃᖃᑎᖃᖃᑦᑕᕈᒪᑉᐸ ᐊᓯᐊᓂᖔᕐᓘᓐᓃᑦ ᐃᓚᒌᒃᑐᓕᕆᔨᒃᑯᓂᓘᕐᓃᑦ 

ᐊᑲᐅᓯᔭᒥᓂᒃ ᐊᑐᐃᓐᓇᐅᒻᒪᑎᑕᐅᓲᑦ. ᐅᕝᕙᓘᓐᓃᑦ ᐃᓐᓇᕐᒥᒃ ᐅᖃᖃᑎᖃᕆᐊᖃᖅᑲᑕ ᑕᒪᒃᑯᐊ 

ᓄᖅᑲᐅᒪᔾᔪᑕᐅᖃᑦᑕᖏᑦᑐᑦ ᐊᑐᐃᓐᓇᐅᒪᑎᑕᐅᒋᐊᖅᐸᑦᑕᐃᑦ ᑕᒪᒃᑯᐊ ᓄᓇᓖᑦ ᐃᓗᐊᓂ ᐊᑐᐃᓐᓇᐅᒪᔪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᑕᒪᓐᓇ ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᑖᓐᓇ ᐅᖃᐅᓯᕆᑦᑎᐊᕋᕕᐅᒃ. ᐃᓛᒃ 

ᑕᐃᒪᓐᓇ ᑕᐅᑐᖕᓂᖅᓴᕆᖃᑦᑕᕋᑦᑎᒍ ᐃᓛᓐᓂᒃᑯᑦ ᐊᖅᓵᖅᓯᔨᑐᐃᓐᓇᐅᖅᑰᒋᓪᓗᑎᒍᑦ. ᑖᒃᑯᐊ ᐃᑲᔪᖅᑕᐅᔭᕆᐊᓖᑦ 

ᐃᑲᔪᖅᑕᐅᒃᑲᓐᓂᖅᐸᑕ ᐃᓛᒃ ᐃᑲᔪᖅᑕᐅᔪᐃᓐᓈᓘᖃᑦᑕᕆᐊᖃᕋᑦᑕ ᐃᓅᓯᑦᑎᓐᓂ ᐃᓚᖓᓐᓂᒃ.  

 

ᐊᑐᐃᓐᓇᐅᒃᑲᓐᓂᖅᐸᑕ ᑖᒃᑯᓄᖓ ᐋᖏᔪᖅᑳᕆᔭᐅᔪᓄᑦ ᐱᐅᓂᖅᓴᐅᒐᔭᕐᒪᑦ. ᑖᓐᓇ ᐅᖃᐅᓯᑐᐃᓐᓇᖅ. ᑖᓐᓇ 

ᐊᐃᑉᐸᖓ ᐊᐃᑉᐸᖔᖓᓂᒃ ᐊᐱᖅᑯᑎᖃᕈᒪᓪᓗᖓ ᒥᑦᑎᒪᑕᓕᒃ ᑎᒍᖅᑐᓕᕆᓂᕐᒧᑦ ᑲᒥᓯᓇᖃᓐᖏᒻᒪᑦ, ᖃᓄᖅ 

ᐱᓇᓱᒃᑐᖃᕈᓐᓇᕐᒪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᑐᐃᓐᓇᐅᒪᓐᖏᑐᐃᓐᓇᐅᖃᑦᑕᖏᒻᒪᑕᐃᓛᒃ 

ᓄᓇᓕᓐᓂᑦ ᑭᓯᐊᓂ ᐃᓄᓕᕆᔨᒃᑯᑦ ᑕᐃᒪᐃᑦᑐᓂᒃ ᑕᐃᒪᐃᑦᑐᕈᕈᒪᔪᖃᖅᑲᑦ ᑐᔅᓴᕈᒪᑦᑎᐊᖅᑐᐃᑦ, ᓄᓇᓕᓐᓂ 

ᐱᒐᓱᐊᕈᒪᔪᖃᕐᓂᖅᑲᑦ ᑭᓯᐊᓂ ᑕᕝᕙᓐᖓᑦ ᖃᓄᖅ ᑐᑭᓯᒋᐊᕈᑎᔅᓴᑲᓐᓂᕐᓂᒃ ᐃᑲᔪᖅᑕᐅᒍᒪᔪᖃᖅᑲᓪᓘᓐᓃᑦ 

ᑕᕝᕙᓐᖓᑦ ᐊᖏᔪᖅᑳᒃᑯᕕᖕᓂᒃ ᑐᓴᖅᑎᑕᐅᑦᑎᕈᓐᓇᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᒃ ᐃᒃᓯᕙᐅᑕᖅ ᑕᒪᓐᓇ ᑐᑭᓯᓇᑦᑎᐊᕐᒪᑦ ᓈᓚᑦᑐᖃᕐᓂᖅᐸᑦ 

ᐱᓇᓱᑦᑐᖃᕈᒫᕐᒪᑦ. ᐊᐱᖅᑯᑎᒋᔪᒪᒻᒥᔭᕋ ᑖᓐᓇ ᓲᕐᓗ ᐋᓐᓂᐊᕕᓕᐊᖅᑐᒥᓂᖅ ᖃᓪᓗᓈᑦ ᓄᓇᖓᓐᓄᑦ ᐅᕝᕙᓘᓐᓃᑦ 

ᑕᐅᓄᓐᖓᖅᓯᒪᔪᖅ ᕿᑐᕐᖓᖓᓂ ᐊᖅᓵᖅᑕᐅᑉᐸᑦ, ᐃᒃᑯᐊ child protection agency-ᖂᕐᒪᑕ (ᑐᕈᓯᓄᑦ 

ᐸᖅᑭᔭᐅᕝᕕᓕᕆᔩᑦ). ᑕᐃᒃᑯᐊ ᐊᖅᓵᖅᓯᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ. ᐃᑲᔪᖁᓐᓇᖅᐱᓰ ᐃᓄᓕᕆᔩᑦ, 

ᓄᓇᑦᑎᓐᓃᑦᑐᑦ. ᐃᑲᔪᕈᓐᓇᖅᐸᑦ ᑖᒃᑯᐊ ᓱᕈᓰᑦ ᓄᓇᕗᒻᒧᑦ ᐅᑎᖅᑎᑕᐅᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᐅᕇᕋᑖᖅᑕᑎᑦ ᑕᐃᒃᑯᐊ ᐋᓐᓂᐊᕕᓕᐊᖅᓯᒪᑉᐸᑕ 

ᐊᖅᓵᖅᑕᐅᓂᖅᑲᑕ ᑖᒃᑯᐊ ᐃᓄᓕᕆᔨᒃᑯᑦ ᐅᖃᖃᑎᖃᕈᓐᓇᓲᑦ ᖃᓄᖅᑑᖃᑎᖃᖅᑐᑎᒃ ᑕᐅᓇᓂ 

ᖃᓄᖅᑑᖃᑎᖃᖅᑐᑎᒃ ᑕᐅᓇᓂ ᐊᓐᑎᐅᕆᔫᑉ ᐊᔾᔨᒋᓐᖏᑕᕋᓗᐊᖓ ᒪᓕᒐᖏᑦ ᑭᓯᐊᓂ ᐱᓕᕆᖃᑎᒋᓲᕆᒻᒥᔭᕗᑦ. 

ᐊᔾᔨᒋᓐᖏᑕᕋᓗᐊᖓ ᑕᐅᓇᓂᒥᐅᑕᐅᓐᓂᖅᑲᑦ, ᐃᓄᒃ ᐊᔾᔨᒋᓐᖏᒻᒥᔭᕋᓗᐊᖓ ᑭᓯᐊᓂᑦᑕᐅᖅ ᐃᑲᔪᕈᓐᓇᓲᖑᒻᒥᔪᑦ 

(ᑐᓵᔨᑎᒍᑦ) ᑐᑭᓯᒃᑲᓐᓂᕈᑎᔅᓴᑯᓪᓗ ᐃᑲᔪᖅᓯᓂᔅᓴᑯᓪᓗ ᐱᓲᖑᔪᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ. ᑕᒫᓂ ᐅᖃᐅᓯᒃᓴᒃᑲ, ᓄᖑᓚᐅᑲᒃᖢᑎᒃ ᐅᖃᐅᓯᒃᓴᖃᕐᓂᐊᕆᕗᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ ᑭᖑᓪᓕᐅᓕᕐᒥᔪᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᖑᓪᓕᖅᐹᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ 

ᐃᓄᓕᕆᔨᒃᑯᓐᓂᒃ 2019 2020-ᒨᖓᕙᓪᓚᐃᓚᐅᖅᓯᒪᒻᒪᑕ ᕖᕝᕗᐊᕆ 2021-ᒥ ᓴᖅᑭᖅᑕᐅᓚᐅᖅᓯᒪᔪᑦ. ᒥᓕᔅᑕ 

ᖃᖓ ᐅᓪᓗᒥᒨᖓᔪᓂᒃ, ᓇᓗᓇᐃᖅᓯᒍᓐᓇᖅᑲ ᖃᖓ ᓴᖅᑭᖅᓯᑲᓐᓂᕈᓐᓇᓛᕐᒪᖔᖅ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒃᑯᐊ ᐅᓪᓗᒥᒎᖅ ᒪᓕᒐᓕᐅᕐᕕᒻᒨᖅᑕᐅᓂᐊᖅᑐᑦ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐊᓯᐊᓂᖔᖅ ᐊᐱᕆᓗᖓ. 

ᖃᐅᔨᒪᒍᒪᑦᑕᖅᑯᖓ ᒥᓂᔅᑕ ᐅᓪᓗᒥ ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᕐᒪᖔᖅ ᒪᒃᑯᑦᑐᓂᒃ 

ᐃᑲᔪᖅᓰᒍᑎᐅᖃᑦᑕᖅᑐᐃᑦ ᑕᕝᕙᓂ ᐃᓄᓕᕆᔨᒃᑯᓐᓂ ᖃᓄᐃᓐᖏᑦᑎᐊᖅᑐᓕᕆᔨᒃᑯᓐᓂ. ᓴᖅᑭᖅᑕᐅᕋᑖᔪᔪᓂᒃᑯᐊ 

ᐊᕐᕌᒍᑦ ᐱᖓᓱᑦ, ᒪᕐᕉᒃ ᐱᖓᓱᓪᓘᓐᓃᑦ ᐊᓂᒍᓕᖅᑐᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥᒧᑦ ᑭᓱᓕᕆᓯᒪᒻᒪᖔᑕ 

ᑖᒃᑯᐊ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᓇᒦᓐᓂᖏᑦ ᐃᓛᒃ ᓄᓇᕘᒥ ᐊᑐᐃᓐᓇᐅᔪᑦ ᑕᑯᓐᓇᖅᑐᒋᑦ. ᐃᖃᓗᑦᑑᑦᑎᐊᕐᒥ 

ᐃᓅᓱᑦᑐᓄᑦ ᐃᓛᒃ ᓱᕈᓯᕐᓄᓪᓗ ᓇᔪᒐᐅᖃᑦᑕᖅᑐᖅ ᐊᒻᒪᓗ ᐊᕐᕕᐊᓂᑦ “ᖁᑦᑎᒃᓯᒋᐊᕆᑦ,” ᐃᖃᓗᓐᓂ, ᐃᖃᓗᐃᑦ 

“ᐅᑭᐅᖅᑕᖅᑐᒥ ᓱᕈᓯᑦ ᒪᒃᑯᒃᑐᐃᓪᓗ ᐱᒋᐊᕈᑎᖓ”, ᐅᒥᖕᒪᒃ ᐅᐸᕝᕕᒃ, ᐃᖃᓗᐃᑦ ᐃᓴᔅᓯᒪᖏᑦ ᐃᓅᓯᕐᒥᑦ 

ᑲᑐᔾᔨᖃᑎᒌᑦ, (ᑐᓵᔨᑎᒍᑦ) ᑮᓇᐅᔭᖃᖅᑎᓲᕆᒻᒥᔭᕗᑦ ᑕᐃᒃᑯᐊ. ᒪᒃᑯᑦᑐᓂᒃ ᑕᕐᕆᔮᖅᓴᓕᐅᖅᑎᖏᓐᓂᒃ, ᑭᓐᖓᐃᑦ 

ᕼᐊᒻᒪᓚᖓ, ᓯᐊᕐᕆᔮᕐᕕᖓ ᓴᓇᒋᐊᖅᑕᐅᓂᖓᓄᑦ, ᐸᓐᓂᖅᑑᒥ ᐊᐅᓪᓚᐅᔾᔨᔩᑦ ᖃᓪᓗᓈᓕᕆᔩᑦ, ᓴᓪᓗᕐᒥ ᑲᐃᔪ 

ᒪᒃᑯᑐᒃᑯᕕᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓈᒦᑦᑕᐅ ᓇᓗᓇᐃᖅᓯᒐᕕᑦ. 

ᓂᕆᐅᖏᑦᑎᐊᑐᐃᓐᓇᕐᓂᐊᓕᖅᑲᒃᑲ ᑐᓴᒃᑲᓐᓂᓛᕋᒃᑭᑦ ᑭᓱᓕᕆᒻᒪᖔᑕ ᐅᐊᑦᑎᐊᕈᒃᑲᓐᓂᖅ. 

ᐊᐱᖅᑯᑎᖃᖁᒪᓕᕐᒥᔪᖓᓕ. ᒥᓂᔅᑕᐅᑉ ᐅᖃᐅᓯᕆᒐᓛᖅᑲᐅᔭᖓᓐᓂ ᐅᑭᐅᖅᑕᖅᑐᒥ ᓱᕈᓰᑦ ᒪᒃᑯᑦᑐᐃᓪᓗ ᑎᒥᖓ 

ᐅᒥᒻᒪᒃᑯᑦ, ᐅᒥᒻᒪᒃᑯᑦ ᑎᒥᖁᑎᖓ. ᓯᕗᓪᓕᖅᐹᖏᓐᓂ 12 ᑕᖅᑭᓂᒃ ᐊᐅᓚᑎᓪᓗᒍ.  

 

ᑖᓐᓇ ᐃᑲᔪᖁᓐᓇᖅᓯᒪᒻᒪᑦ 80-ᖑᓗᐊᖅᑐᓂᒃ ᓱᕈᓯᓛᓂᑦ ᐃᖃᓗᓐᓂ. ᐊᒻᒪᓗ 50 ᑕᕝᕙᓐᖓᑦ 80-ᓂᑦ ᑕᐃᒃᑯᐊ 

ᖁᐊᖅᓵᓇᖅᑐᑯᔾᔪᐊᕌᓗᒃᑰᓚᐅᖅᓯᒪᔪᒥᓂᐅᓪᓗᑎᒡᒎᖅ, ᐱᑦᑎᐊᖅᑕᐅᖃᑦᑕᕐᓂᕋᑎᓪᓗ ᓱᕈᓯᓛᖑᓪᓗᑎᒃ. ᑖᓐᓇ 

ᐅᖃᐅᓯᕆᔪᕋᒃᑯ ᒥᓂᔅᑑᕆᐊᓐᖓᔪᔪᒧᑦ ᐃᓄᓕᕆᔨᒃᑯᓐᓄᑦ. ᐃᖃᓗᑦᑑᑦᑎᐊᖅ ᒪᑐᐃᖅᓯᓚᐅᖅᑎᓪᓗᒋᑦ ᒪᒃᑯᑦᑐᓄᑦ 

ᕿᒫᕕᒻᒥ.  

 

ᒥᓂᔅᑕ ᐊᐱᕆᔭᕋ, ᑲᑐᔾᔨᖃᑎᖃᕈᓐᓇᕐᒪᖔᖅ ᐊᓯᖏᓐᓂᒃ ᑎᒥᐅᔪᓂᒃ ᑕᐃᒪᐃᑦᑐᓂᒃ ᓴᖅᑭᕆᐊᖃᓪᓚᕆᑦᑐᓂᒃ 

ᓱᕈᓯᕐᓄᑦ, ᓱᕈᓯᕐᓄᑦ ᐅᓐᓄᒃᑯᑦ ᓇᔪᕋᔅᓴᐅᒐᔭᖅᑐᒥᒃ ᕿᒫᕕᔅᓴᐅᒐᔭᖅᑐᒥᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

49 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᑯᑦ, ᐃᒫᓪᓚᕆᒃ ᐊᐱᖅᑯᑎᑦᑎᐊᕙᒃ 

ᑭᓐᖒᒪᓇᖃᑦᑕᕐᖓᑕ ᑕᒪᒃᑯᐊ ᓄᓇᓕᓐᓂᑦ ᖃᓄᒃᑲᓐᓂᖅ ᐃᓅᓱᑦᑐᓂᒃ ᓱᕈᓯᕐᓄᓪᓗ ᐅᐸᕝᕕᐅᔪᓐᓇᖅᑐᓂᒃ 

ᖃᓄᐃᓘᖅᑎᑦᑎᕈᓘᔭᕐᓂᒃᑯᑦ ᓄᓇᓕᓐᓂᒃ. ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᖃᑎᖃᕈᒪᑦᑎᐊᖅᑐᒍᑦ ᓄᓇᓕᓐᓂᒃ 

ᑕᐃᒪᐃᑦᑐᓂᒃ.  

 

ᒥᑭᔫᒐᓗᐊᖅᐸᑦ ᖃᓄᐃᓘᖅᑎᑦᑎᓂᖅ ᓱᕈᓯᕐᓄᑦ ᐃᓅᓱᑦᑐᓄᑦ ᑮᓇᐅᔭᓂᒃ ᐊᑐᐃᓐᓇᖃᖅᑎᑦᑎᓲᖑᒻᒥᔪᒍᑦ ᐅᕝᕙᓗ 

ᕿᒫᕕᐅᒋᐊᖃᖅᑐᓂᒃ ᑕᒪᒃᑯᓂᖓ ᐊᑐᐃᓐᓇᐅᒪᑎᑦᑎᓲᖑᒻᒥᔪᒍᑦ ᐃᓛᒃ ᑮᓇᐅᔭᖅᑎᒍᑦ ᓄᓇᓕᒃ ᑭᓐᖒᒪᑦᑎᓂᖓ 

ᒪᓕᑦᑐᒍ. ᑕᐃᒫᒃ ᖃᓄᖅᑑᖃᑎᖃᕈᒪᑉᐸᑕ ᓄᓇᓖᑦ ᓄᓇᓕᐸᐅᔭᑑᓐᖏᑦᑑᒐᓗᐊᑦ ᓄᓇᓕᖃᓛᓪᓗ ᐃᓅᓱᑦᑐᓄᑦ 

ᓱᕈᓯᕐᓄᑦ ᑐᕌᖓᔪᓂᒃ. ᐃᓚᖏᑦ ᐊᐅᓚᓂᖃᑦᑎᐊᓪᓚᕆᑉᐸᒻᒪᑕ ᑲᒪᒋᔭᐅᑦᑎᐊᑎᓪᓗᒋᑦ. ᑮᓇᐅᔭᖃᖅᑎᑦᑎᓂᒃᑯᓪᓕ 

ᐃᑲᔪᕈᓐᓇᑦᑎᐊᖅᑐᒍᑦ ᑕᐃᒪᐃᑦᑐᓄᑦ ᐊᒻᒪ ᐸᕐᓈᕆᔭᖃᖅᐸᓪᓕᐊᑉᐸᑕ ᐱᓕᕆᖃᑎᒌᒃᑲᓐᓂᑲᓐᓂᕆᐊᕈᓐᓇᖅᑐᒍᑦ 

ᑕᕝᕘᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᖁᔭᓐᓇᒦᓪᓗ ᑭᐅᓂᕆᔭᓐᓄᑦ. ᖁᕕᐊᒋᓪᓗᒍᓗ 

ᐃᓕᓐᓂᐊᖅᑐᓕᕆᔨᒃᑯᑦᑕ ᐊᑦᑕᓇᓐᖏᑦᑐᒥᑦ ᐃᓅᓱᑦᑐᓄᑦ ᓇᒡᒐᔾᔭᒥ ᑕᓪᓕᒪᒧᑦ ᐱᓕᕆᐊᔅᓴᖃᖅᑎᑦᑎᓲᖑᒻᒪᑕ 

ᑕᒪᒃᑯᐊ ᐅᓗᕆᐊᓇᖅᑐᒦᓯᒍᓐᓇᖅᑐᑦ 8 ᓄᑕᖅᑲᑦ ᐊᔅᓱᕈᓐᓇᖅᑐᒦᖃᑦᑕᕐᒪᑕ ᐊᑦᑕᓇᖅᑕᒦᑦᓱᑎᓪᓘᓐᓃᑦ ᐱᓇᓱᐊᕈᓰᑦ 

ᐃᓗᐊᓂ ᓄᓐᖑᐊᓂᓘᓐᓃᑦ. ᐊᑏᑐ ᐅᓄᖅᓯᒋᐊᒃᑲᓐᓂᒃᑲᓂᕐᓂᐊᖅᐳᖅ ᐃᓅᓱᑦᑐᓄᑦ ᑐᐊᕕᕐᓇᑐᒃᑯᑦ 

ᕿᒫᑯᐅᒍᓐᓇᕋᔭᖅᑐᓂᒃ ᓯᕗᓂᔅᓴᑎᓐᓂ.  

 

ᐊᓯᐊᓄᑦ ᐊᐱᖅᓲᑎᓐᓅᕈᒪᓕᕆᓪᓗᖓ ᐊᑦᑐᐊᓂᖃᖅᑐᖅ ᓄᑕᖅᑲᓄᑦ ᐸᐃᕆᔭᐅᕙᑦᑐᓄᑦ ᐱᓯᒪᔭᐅᕙᑦᑐᓄᑦ. ᖃᓄᖅ 

ᐃᓄᓕᕆᔨᒃᑯᑦ ᐊᒻᒪᓗ ᐃᖅᑲᖅᑐᐃᔨᓕᕆᔨᒃᑯᑦ ᐱᓕᕆᖃᑎᒌᑉᐸᑉᐸᑦ ᐃᓅᓱᑦᑐᒃᑯᕕᒻᒥ ᐊᓄᓪᓚᑦᓰᕕᒻᒥ ᐊᒻᒪ ᐊᕐᕌᒍᑦ 

ᐃᓚᖓᓐᓂ ᖃᑦᓯᑦ ᓄᑕᖅᑲᑦ ᐃᓅᓱᑦᑐᓄᑦ ᑎᒍᔭᐅᒪᕕᒻᒥ ᓅᑕᐅᕙᑉᐸᑦ ᐃᓄᓕᕆᔨᒃᑯᓐᓄᑦ ᑲᒪᖏᔭᐅᖔᓕᖅᓱᑎᒃ 

ᑎᒍᐊᓐᖑᐊᖅᓯᒪᔭᐅᓂᐊᕈᑎᒃ ᓇᒥᓪᓘᓐᓃᑦ ᐊᖏᕐᕋᕆᔭᐅᓲᓃᑎᑕᐅᒐᔭᕈᑎᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᓇᓗᓇᐃᖅᑐᖅ ᖃᓄᖅ ᑭᐅᔭᐃᑦ ᐃᓚᖏᑦ ᓄᓇᓖᑦ ᑕᐃᒪᐃᑦᑐᖃᐅᓐᖏᒻᒪᑕ ᑭᓯᐊᓂ ᓄᓇᓕᐅᑉ ᐃᓗᐊᓂ ᑕᕝᕙᓂ 

ᖃᐅᔨᒪᒋᐊᓐᓇᖃᑦᑕᖅᑑᒐᓗᐊᖅ ᐊᓂᔪᒥᓂᐅᑎᓪᓗᖏᑦ ᐃᓄᓕᕆᔨᒃᑯᑦ ᑭᒃᑯᓐᓂᒃ ᐱᓕᕆᖃᑎᖃᖅᓯᒪᒻᒪᖔᖅ 

ᐊᖏᔪᖅᑳᖓᓂᓪᓘᓐᓃᑦ ᐅᕝᕙᓗ ᐸᓖᓯᒃᑯᓐᓂ ᐅᕝᕙᓗ ᑕᐃᑲᓐᖓᑦ ᐃᓅᓱᑦᑐᒃᑯᕕᒻᒥᒃ ᐊᓂᕙᓪᓕᐊᔪᓂᒃ 

ᖃᐅᔨᒪᑎᑕᐅᑦᑎᐊᖅᑎᓪᓗᑕ ᑖᒃᑯᐊ ᐱᓕᕆᖃᑎᒋᖃᑦᑕᓲᕗᑦ ᑭᓯᐊᓂ ᐊᒥᓲᓂᖏᓐᓂᒃ ᓇᓗᓇᐃᕆᔪᓐᓇᖏᑦᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐄ ᑕᒪᓐᓇ ᐊᓯᐊᓅᑲᐃᓐᓇᕐᓗᖓ 

ᐅᑎᕐᕕᒋᓛᖅᐸᕋ ᐅᐊᑦᑎᐊᕈᒃᑲᓐᓂᖅ ᒥᓂᔅᑕᒧᑦ ᑕᒪᓐᓇ. ᐅᓇᑦᑕᐅᖅ, ᓴᖅᑭᑕᐅᖅᑲᐅᒻᒥᔪᖅ ᓴᖅᑭᑕᐅᖅᑲᐅᒻᒥᔪᖅ 

ᐊᐱᖅᓱᕐᓇᐅᑎᓪᓗᒍ. ᐃᓅᓱᑦᑐᑦ ᐃᓗᕆᐊᓇᖅᑐᒦᓯᒍᓐᓇᖅᑐᑦ ᐊᑐᖅᑕᐅᕙᓐᓂᖏᑦ. ᑕᕝᕙ ᐊᐱᖅᑯᑎᒐ. ᑕᒪᒃᑯᐊ 

ᓄᑕᖅᑲᑦ ᓄᓇᕗᑦ ᓯᓚᑖᓃᑎᑕᐅᔪᑦ ᑎᒍᐊᓐᖑᐊᖅᑕᐅᓯᒪᓂᐊᕈᑎᑦ ᐅᕝᕙᓗ ᐸᐃᕆᕕᒻᒥᒃ ᓇᒥ? 

ᐃᒪᐃᑦᑐᖃᖃᑦᑕᖅᓯᒪᒻᒪᑦ ᓄᑕᖅᑲᖅ ᐱᓯᒪᔭᐅᔪᑦ ᕿᒫᔪᒥᓂᐅᓂᕋᖅᑕᐅᑉᓗᑎᒃ ᐅᕝᕙᓗ 

ᑐᓴᖅᑕᐅᓐᖏᑦᓯᐊᒻᒪᕆᑉᐸᓕᖅᓱᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑕᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ 

ᐅᓪᓗᒥᒋᐊᖑᕙᓪᓚᐃᔪᖅ ᐃᑉᐸᔅᓴᐅᖏᑉᐸᑦ ᑭᐅᔾᔪᑎᒋᓚᐅᖅᑕᕋᑦᑕᐅᖅ ᐋᖅᑭᒋᐊᒃᑲᓐᓂᐅᓯᒪᔪᖅ ᐱᓗᐊᖅᑐᒥᒃ 

ᐃᓄᓕᕆᔨᒃᑯᑎᒍᑦ ᑕᐃᒃᑯᐊ ᐃᖅᑲᓇᐃᔭᖅᑎᐅᓕᖅᑐᐃᑦ ᓄᓇᕗᑦ ᓯᓚᑖᓂᒃ ᐱᓯᒪᔭᐅᔪᓂᑦᑕᐅᖅ 

ᖃᐅᔨᒪᒋᐊᖃᖃᑦᑕᐸᒻᒥᒻᒪᑕ ᐃᓄᓕᕆᔨᒃᑯᓐᓄᑦ ᐱᓯᒪᔭᐅᔪᑦ ᖃᓪᓗᓈᓃᑦᑐᐃᑦ. ᑕᐃᒃᑯᐊ 

ᐅᖃᖃᑎᖃᑦᑎᐊᐸᒻᒥᔪᐃᑦᑕᐅ ᐃᓅᓱᑦᑐᓂᒃ ᐱᓯᒪᔭᐅᔪᓂᓪᓗ ᖃᓄᐃᑉᐸᓪᓕᐊᓕᕐᒪᖔᑕ ᑐᓴᕐᕕᒋᕙᑦᑦᑐᑎᒍᓪᓗ. 

ᑕᕝᕘᓇ ᐊᐅᓚᓂᖃᑦᑎᐊᓂᖅᓴᐅᓪᓚᕆᔅᓯᒪᓕᖅᑐᖅ.  

 

ᐱᓗᐊᖅᑐᒥᒃ ᓄᓇᕗᑦ ᓯᓚᑖᓃᑦᑐᑦ ᐊᔾᔨᒋᓐᖏᑦᑎᐊᖃᑦᑕᕐᖓᒍ. ᑭᓯᐊᓂ ᑖᒃᑯᐊ 

ᐊᑦᑕᓇᓐᖏᑦᑐᒦᓕᓐᖏᒃᑲᓗᐊᕐᒪᖔᖅ ᐅᕝᕙᓗ ᐊᓯᐊᓄᑦ ᓅᑕᐅᒐᓱᓐᓂᐊᑐᒥᓂᐅᑉᐸᑕ ᐊᑐᓃᖅᑕᐅᓗᑎᒃ 

ᑲᒪᒋᔭᐅᓲᖑᔪᐃᑦ ᐱᓗᐊᖅᑐᒥᒃ ᐸᓖᓯᒃᑯᑎᒍᑦ ᐱᓕᕆᖃᑎᒋᓪᓗᒋᑦ. ᑭᓯᐊᓂ ᐃᓗᓕᖏᑦ 

ᐅᖃᐅᓯᕆᐊᒃᑲᓐᓂᕈᓐᓇᕐᒥᔭᖏᑦ ᑐᖏᓕᕐᒪᑦ. ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑕᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᐃᓄᓕᕆᔨᒃᑯᓐᓃᓕᕋᒪᓂᑦ ᑕᓪᓕᒪᖓᓃᓕᕋᒪ ᐊᕐᕌᒍᑦ, 

ᐊᐅᓚᔨᑐᐃᓐᓇᖅᐳᖓ ᐊᑐᕐᓂᕐᓗᒃᑐᖃᖅᑎᓪᓗᒍ ᐃᓄᒻᒥᒃ, ᐊᑕᐅᓯᖅ ᒪᕐᕉᓪᓗᑭᐊᖅ ᐃᓅᒃ, ᐊᑕᐅᓯᕐᒥᒃ 

ᐸᐃᕆᕕᐅᔪᒥ, ᐃᓅᓱᒃᑐᑦ. ᓄᑕᖅᑲᓪᓕ ᐱᓯᒪᔭᐅᕙᑦᑐᑦ 18ᒧᑦ ᐃᑲᔪᖅᑕᐅᓂᖃᑦᓯᐊᖃᑦᑕᖅᑐᑦ ᓄᓇᕗᑦ 

ᓯᓚᑖᓃᑦᑐᓂᒃ. 

 

18ᒥᑦ 26ᒧᑦ ᐊᕐᕌᒍᖃᓕᕌᖓᑕ ᐊᕗᖓᐅᔾᔨᒃᑲᓐᓂᕈᓐᓇᓲᕋᓗᐊᕗᑦ ᑲᒪᒋᔭᐅᓂᖏᑦ ᐱᕕᖃᖅᑎᑕᐅᓂᕗᑦ ᒪᓕᑦᑐᒍᑦ. 

ᐱᖁᔭᑎᒍᑦ ᑭᓯᐊᓂ ᓄᓇᕗᑦ ᓯᓚᑖᓃᑎᓪᓗᑕ ᐃᒪᐃᒍᓐᓇᕐᒥᒻᒪᑦ, ᐊᔾᔨᒋᓐᖏᑕᖓ ᒪᓕᒐᖃᓲᖑᒻᒪᑕ 

ᐊᕕᑦᑐᖅᓯᒪᓂᐅᔪᑦ ᒐᕙᒪᖃᕐᕖᑦ ᐊᓯᖏᑦ.  

 

ᐱᔪᓐᓇᕐᓂᖃᓐᖏᔅᓱᑕᓗ ᐸᓖᓯᒃᑯᑦ ᐃᓛᒃ ᑲᒪᑎᒋᐊᖏᑦ ᑎᒍᔭᐅᒃᑲᒐᔭᕐᓗᒍ ᐃᓅᓱᑦᑐᖅ ᐅᑎᖅᑎᑕᐅᖁᓪᓗᒍ 

ᐸᐃᕆᕕᒻᒧᑦ. 

ᑕᕝᕙ ᑲᒪᒋᔭᖃᕈᓐᓃᕋᒥᒃ ᑲᒪᒍᒪᔪᒥᒃ ᐱᓯᒪᑦᓯᔨᐅᓂᕋᖅᑕᒥᒃ ᐱᐅᓯᐅᕙᑦᑐᑎᒍᑦ ᑕᐃᒪᐃᒃᑲᐃᒋᐊᕈᓐᓇᓲᖑᔪᒍᑦ 

ᑭᖑᕙᕆᐊᖅᓯᒪᓲᖑᑉᓗᓂᓗ ᐱᔭᑦᓴᕆᔭᖓ ᑲᒪᔨᐅᔫᑉ ᒪᓕᑦᑐᒍ.  

 

ᖃᐅᔨᓯᒪᔭᓐᓂᓕ ᐃᓄᓐᓂᒃ ᐊᑐᕐᓂᓗᑦᑕᐅᕙᑦᑐᓂᒃ ᖃᐅᔨᓯᒪᓐᖏᓚᖓ ᒫᓐᓇᒃᑯᑦ ᐃᓄᓕᕆᔨᒃᑯᓐᓃᓕᕋᒪᓂᑦ. 

ᐃᓱᒫᓘᑎᖃᕐᓂᖅᓴᐅᒐᔭᖅᑐᖓ ᑕᒪᒃᑯᐊ ᓇᓗᓇᐃᖅᑕᐅᓯᒪᓐᖏᑦᑐᑦ ᓄᓇᕗᒻᒥ. ᐅᓂᒃᑳᖅᑕᐅᕙᓐᖏᑦᑐᑦ 

ᐃᓄᓕᕆᔨᒧᑦ ᓄᓇᓕᐅᔪᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᑦ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᐱᒋᓪᓗᒍ ᑭᐅᔾᔪᑎᒋᔭᓯ ᖁᕕᐊᒋᓪᓗᒍᓗ ᑐᖏᓕᐅᔪᖅ ᑖᓐᓇ 

ᑕᕝᕙᓃᖃᑕᐅᒻᒥᒻᒪᑦ. ᐸᓖᓯᐅᖃᑦᑕᕐᓂᑰᑉᓗᓂ ᓇᒻᒥᓂᖅ ᑕᒪᓐᓇ ᐊᑦᓱᕉᑎᒋᓯᒪᓪᓚᕆᑦᑑᔮᕋᕕᐅᒃ 

ᑲᒪᒋᔭᐅᑦᓯᐊᓪᓚᕆᑦᑐᖅ ᐃᓄᓕᕆᔨᒃᑯᓐᓂᒃ ᑕᒪᓐᓇ.  

 

ᑕᐃᒪ ᐊᐱᖅᑯᑎᒪ ᐊᐃᑉᐹ; ᓄᓇᕗᑦ ᓯᓚᑖᓂ ᑲᒪᒋᔭᐅᕙᑦᑐᑦ; ᐅᖃᖅᑲᐅᒐᕕᑦ ᐃᓄᓕᕆᔨᒃᑯᑦ ᐱᔪᓐᓇᕐᓂᖃᕐᒪᑕ 

ᓄᑕᖅᑲᓄᑦ ᐃᓚᒌᓄᓪᓗ ᐱᖁᔭᐅᑉ ᐊᑖᓂ. 18ᒧᑦ ᑎᑭᑦᑐᒍ ᑲᒪᔪᓐᓇᓲᖑᒻᒪᑕ ᐊᕐᕌᒍᖓᓄᑦ 26ᒧᑦ ᑎᑭᑦᓱᓐᓇᖅᓱᒍ.  

 

ᑖᒃᑯᐊ ᓄᑕᖅᑲᑦ ᓄᓇᕗᑦ ᓯᓚᑖᓃᑦᑐᑦ ᑕᑯᑉᓗᒋᑦ ᐅᖃᐅᑎᔪᓐᓇᖅᐱᑎᒍᑦ ᐅᕝᕙᓗ ᑕᑯᑎᒍᓐᓇᖅᐱᑎᒍᑦ ᓈᓴᐅᑏᑦ 

81 ᐊᒻᒪ 100 ᐃᓐᓇᐃᑦ ᓯᓚᑖᓃᑦᑐᑦ ᓄᓇᕗᑦ. ᑖᒃᑯᐊ ᓱᖁᓯᓪᓗᐊᖅᓯᒪᓐᖏᓚᑦ ᐅᕝᕙᓗ ᐅᓄᖅᓯᕙᓪᓕᐊᓯᒪᕙᑦ 

ᐊᑦᑎᕙᓪᓕᐊᓯᒪᕙᓪᓘᕝᕙ?  

 

ᐊᒻᒪ ᖃᑦᓯᐊᖅᑎᒐᔪᑉᐱᓯ ᓄᓇᕗᒻᒥ ᐅᑎᖅᑎᑕᐅᓯᖃᑦᑕᕐᓂᖏᑦ, ᖃᓄᑎᒌᒐᔪᑉᐸᓐᓂᖏᑦ ᓯᓚᑖᓂ ᑲᒪᒋᔭᐅᓯᒪᔪᑦ 

ᐅᑎᓚᐅᓐᖏᓐᓂᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᑯᐊ ᐊᒥᓲᓂᖏᑦ 

ᓇᓗᓇᐃᔭᖅᓯᒪᔪᑦ ᐱᓯᒪᔭᐅᔪᑦ. ᑲᑎᑦᑐᒋᑦ ᓄᓇᕗᑦ ᓯᓚᑖᓃᑦᑐᐃᑦ 68 ᓄᓇᕗᑦ ᓯᓚᑖᓂ ᐱᓯᒪᔭᐅᖃᑦᑕᖅᑐᐃᑦ. 

12ᖑᑦᑕᖅᑯᑦ ᑕᕝᕙᓂ ᓄᓇᕗᑦ ᐃᓗᐊᓂ (ᑐᓵᔨᑎᒍᑦ) ᐊᖏᕐᕋᕆᔭᒦᑉᐸᑦᑐᑦ ᐅᕝᕙᓗ ᐸᐃᕆᕕᐅᕙᑦᑐᓂᒃ. ᑖᒃᑯᐊ 

ᑕᐃᒪᐃᓕᖓᑦᑕᖅᑯᑦ. ᐊᐱᖅᑯᑎᒋᕋᑖᖅᑕᖓ ᐊᐃᑉᐸᖓ ᐳᐃᒍᕐᒥᒐᒃᑯ ᒪᒥᐊᓇᐅᒐᓗᐊᖅ 

ᐊᐱᕆᒋᐊᒃᑲᓐᓂᑲᐃᓐᓇᕆᑦ? 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᒥᔅᑕ ᓚᐃᑦᓯᑑᓐ, ᐊᐱᖅᑯᑏᑦ ᐅᖃᒃᑲᓐᓂᕈᓐᓇᕈᕕᐅᒃ ᑭᐅᔭᐅᓐᖏᒃᑯᕕᑦ. ᒥᓂᔅᑕ, 

ᑐᓴᓐᖏᑖᓂᒃ ᐊᐱᕆᒃᑲᓐᓂᕈᕕᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᐃᓈᑐᐃᓐᓇᒃᑲᓐᓂᕐᓗᒍ. ᒥᓂᔅᑕ ᐅᖃᕈᓐᓇᖅᐸ 

ᐊᒥᓱᕈᖅᐸᓪᓕᐊᕙᑦ, ᐊᑦᓯᓪᓕᕙᓪᓕᐊᕙᓪᓘᕝᕙ ᓄᓇᕗᑦ ᓯᓚᑖᓂᓯᐅᑕᐅᖅᐸᑦᑐᑦ ᑕᕝᕙ ᐊᕐᕌᒍᖓᓄᓪᓗ ᑎᑭᑐᐊᕋᒥᒃ 

ᑕᒪᒃᑯᐊ ᐃᓅᓱᑦᑐᑦ ᐅᑎᕈᓐᓇᖅᓯᖃᑦᑕᖅᓯᓯᒪᕙᑦ ᓄᓇᓕᒻᒥᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖃᓄᐃᔅᓴᓐᖏᒃᑯᕕᑦ ᑐᓂᔭᕋ ᑖᔅᓱᒪ 

ᑭᐅᒋᐊᒃᑲᓐᓂᕈᓐᓇᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙ ᓄᓇᖅᑲᑦ ᓄᓇᕗᑦ ᓯᓚᑖᓃᑦᑐᑦ ᐊᕐᕌᒍᑦ ᑕᓪᓕᒪᓂᒃ 

ᓱᕐᕋᓗᐊᖃᑦᑕᖅᓯᒪᓐᖏᑦᑐᑦ ᑕᒫᓂ 65-75ᒦᓯᖃᑦᑕᖅᓱᑎᒃ ᒥᑦᓴᐅᒐᓚᑦᑐᖅ. ᐱᔾᔪᑕᐅᖅᑰᖅᑐᑦ ᐃᓚᖏᑦ 

ᐊᕐᕌᒎᖅᑐᓗᐊᓯᕙᓪᓕᐊᓂᖏᑦ ᐱᕙᑦᑐᑦ ᑭᓯᐊᓂᑦᑕᐅᖅ ᐊᑦᓱᕈᕆᐊᒃᑲᓐᓂᖃᑦᑕᖅᓯᒪᒻᒥᒐᑦᑕ 

ᐊᐅᓪᓚᖅᑎᓚᐅᓐᖏᓐᓂᑦᑎᓐᓂᒃ, ᐊᐅᓪᓚᑎᑦᓯᓚᐅᓐᖏᑦᑐᑦ ᓄᓇᕗᑦ ᓯᓚᑖᓄᑦ.  

 

ᐃᓐᓇᐅᔪᓂᓪᓕ ᑕᒪᒃᑯᐊ ᐅᓄᖅᓯᒋᐊᖅᓯᒪᓪᓚᕆᒃᓯᒪᔪᑦ ᓄᓇᕗᒻᒥ ᖃᐅᔨᕙᓪᓕᐊᓂᖏᑦ ᑕᒪᒃᑯᐊ ᐊᓪᓚᕝᕕᖓᓃᑦᑐᑦ 

ᐱᓯᒪᑦᓯᔨᐅᕙᑦᑐᑦ ᐊᒻᒪᓗ ᐃᓄᓕᕆᔨᓂᒃ ᐊᑐᐃᓐᓇᖃᕐᓂᖏᑦ ᐅᖃᐅᓯᖃᕈᓐᓇᓂᖅᓴᐅᕙᒻᒪᑕ ᐅᖃᐅᓯᖃᖅᓱᑎᒃ 

ᐃᓐᓇᕐᒥᒃ ᖃᓄᐃᒍᑎᖃᖅᑕᒥᒃ ᓇᔫᑎᒋᐊᑦᓴᖅ. 

 

ᑕᒪᒃᑯᑎᒎᓇᖅ ᐅᓄᖅᓯᒋᐊᕈᑎᒋᓯᒪᔭᕗᑦ ᐊᒻᒪᓗ ᖃᑦᓯᒃ ᒪᕐᕉᒃ ᐊᓂᒍᖅᑐᑦ ᐅᓄᓕᐊᓕᓚᐅᖅᓯᒪᔪᑦ ᐃᓄᓕᕆᔨᒃᑯᓐᓄᑦ 

ᐊᑖᓃᑎᓪᓗᒍ. ᑖᓐᓇ ᐊᓪᓚᕝᕕᖓ ᐃᖅᑲᖅᑐᐃᔨᓕᕆᔨᒃᑯᓐᓃᓕᖅᑎᓪᓗᒍ ᐊᐅᓚᖏᓂᖅᓴᕆᓕᕐᒥᒐᑉᑎᒍᑦ. ᐃᓐᓇᐃᑦ 

ᑲᒪᒋᒋᐊᖃᓯᕙᑦᑕᕗᑦ ᓱᓕ ᐱᓕᕆᒃᑲᓐᓂᕆᐊᖃᕐᓂᐊᕐᒥᔪᑦ ᐃᓄᓕᕆᔨᒃᑯᑦ ᐃᖅᑲᖅᑐᐃᔪᓕᕆᔨᒃᑯᓪᓗ ᖃᓄᖅ 

ᐊᔾᔨᒌᓐᖏᓐᓂᖏᓐᓂᒃ ᖃᓄᖅ ᐱᓯᒪᔭᐅᕙᓐᓂᖏᑕ ᐃᓄᓕᕆᔨᒃᑯᑦ ᓯᓚᑖᓃᑦᑐᑦ. ᓱᓕ ᐱᓕᕆᐊᒃᓴᖃᓪᓗᐊᑲᓪᓚᒻᒥᔪᑦ 

ᓱᓕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᒐ ᑭᖑᓪᓕᐅᓕᕐᓗᒍ. ᓄᓇᕗᑦ ᓯᓚᑖᓂ 

ᑕᐃᒃᑯᐊ ᐸᖅᑭᔭᐅᔭᕆᐊᓖᑦ. ᐃᓄᐃᑦ ᐊᕐᕌᒍᖏᑦ ᓈᒻᒪᒃᓯᔭᕌᖓᑕ ᐃᓐᓇᐅᓂᕋᖅᑕᐅᓕᕌᖓᑕ ᐃᓄᓕᕆᔨᒃᑯᑦ ᐃᒃᑯᐊ 

ᐅᑎᕌᖓᑕ ᖃᐅᔨᓴᖅᑕᐅᖃᑦᑕᕐᒪᑕ ᑭᓱᓂᒃ ᑭᓐᖒᒪᔭᖃᕐᒪᖔᖏᓐᓂᒃ ᖃᐅᔨᔭᐅᓇᓱᒃᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐅᖃᐅᓯᕆᔭᐅᖏᓐᓇᖅᑐᖅ ᐊᒻᒪᓗ 

ᐃᓱᒫᓘᑎᒋᔭᐅᓗᐊᓐᖑᐊᖃᑦᑕᖅᑐᖅ ᑕᒪᐅᖓ ᐅᑎᕈᓐᓇᖁᓪᓗᒋᑦ. ᑖᒃᑯᐊᑦᑕᐅᖅ ᐃᓄᓕᕆᔨᒃᑯᑎᒍᑦ ᓯᕗᓪᓕᖅᐹᒥᒃ 

ᖃᓄᐃᓐᖏᑦᑐᒥᒃ ᓇᔪᒐᖃᕈᓐᓇᑦᑎᐊᕋᓗᐊᕐᒪᖔᑦ ᐅᕝᕙᓗ ᑲᒪᒋᔭᐅᒋᐊᖃᓗᐊᓐᖑᐊᖅᑎᓪᓗᒋᑦ 

ᓇᔪᒐᖃᑦᑎᐊᕐᓂᐊᕋᓗᐊᕐᒪᖔᑦ ᐱᑕᖃᕋᓗᐊᕐᒪᖔᓪᓗ ᑕᒪᒃᑯᐊ ᐸᕐᓈᕆᔭᐅᓲᑦ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑖᒃᑯᐊ ᐊᔾᔨᒌᓐᖏᑑᑕᐅᖃᑦᑕᕐᒪᑕ ᐅᑎᖅᐸᓪᓕᐊᓂᕐᒧᑦ ᐸᕐᓈᕆᔭᐅᓲᑦ ᑭᓯᐊᓂ 

ᐊᑐᐃᓐᓇᐅᒪᑦᑎᐊᕋᓗᐊᕐᒪᖔᑕ ᐱᑕᖃᕋᓗᐊᕐᒪᖔᑕᓗ ᒪᑯᐊ ᖃᐅᔨᔭᐅᒋᐊᓲᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᒻᒪ ᑲᔪᓯᓚᐅᓐᖏᓐᓂᓐᓂ 20 ᒥᓂᑦᔅ ᓄᖅᑲᖓᓚᐅᑲᖕᓂᐊᖅᑐᒍᑦ. 

 

>>ᓄᖅᑲᖓᑲᐃᓐᓇᖅᑐᑦ 15:15ᒥ ᑲᔪᓯᒃᑲᓐᓂᖅᑐᑦ 15:39ᒥ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐃᓄᓕᕆᔨᒃᑯᑦ ᑲᔪᓯᐅᖅᑎᓪᓗᑎᒃᑯ L-5-ᒦᖅᑲᐅᔪᒍᑦ. 

ᒥᔅᑕ ᕿᓕᖅᑎ ᐊᑎᖁᑎᓐᓃᖅᑲᐅᔪᖅ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ ᐊᐱᖅᑯᑎᒋᖅᑳᕈᒪᓪᓗᒍ ᑕᒪᓐᓇ ᓄᓇᓖᑦ ᐃᓚᖏᑦ 

ᑕᒪᒃᑯᓂᖓ ᑭᓐᖒᒪᔭᖃᐅᕐᒪᑕ ᑕᕝᕗᖓ ᐃᓅᓯᓕᕆᓂᕐᒧᑦ ᐃᑲᔪᕈᑎᔅᓴᓂᒃ.  

 

ᑕᐃᔅᓱᒪᓂ ᐃᓚᖏᑦ ᐱᕋᔭᔾᔭᐃᔅᓯᒪᓂᕐᒧᑦ ᐅᐊᑦᑎᔨᓂᒃ, ᐱᕋᔭᒃᑕᐃᓕᔨᕆᔨᖃᖃᑦᑕᓚᐅᖅᓯᒪᒻᒪᑕ ᐃᓄᓕᕆᔨᒃᑯᓐᓄᑦ 

ᑲᒪᒋᔭᐅᖃᑦᑕᓚᐅᖅᓯᒪᒐᓗᐊᕐᖓᑕ. ᑖᓐᓇ ᑕᐃᒪᐃᓕᖓᒍᓐᓃᖅᓯᒪᑎᓪᓗᒍ ᑭᒡᒐᑐᖅᑕᓂᓪᓕ ᐃᖅᑲᓇᐃᔮᕆᔭᐅᓇᓂᓗ. 

ᑖᓐᓇ ᐊᔅᓱᐊᓗᒃ ᐊᑦᑐᐃᓂᖃᖅᓯᒪᒻᒪᑦ ᖃᓄᐃᒻᒪᑦ ᐱᔭᔅᓴᖃᓗᐊᕐᓂᑯᖏᓐᓄᑦ ᐅᕝᕙᓗ ᐅᑎᖅᑎᑕᐅᔪᓐᓇᑦᑕᕐᒪᖔᑦ 

ᑕᒪᓐᓇ? ᑖᓐᓇ ᒪᑐᐃᕈᓐᓇᖅᑎᓐᓇᒍ ᐃᒡᓗᑭᔅᓴᕐᓂᕉᖅ ᐱᔾᔪᑎᒋᓪᓗᒍ ᑕᐃᒪᐃᓕᖓᓯᒪᒻᒪᑦ ᐊᐱᖅᑯᑎᒋᕙᕋ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᐃᖅᑲᖅᑐᐃᕕᖕᒥᑦ ᒪᓕᒋᐊᖃᖅᑎᑦᑎᔪᓕᕆᔩᑦ, ᑖᒃᑯᐊᓕ 

ᐃᖅᑲᖅᑐᐃᕕᒻᒥᒃ ᒪᓕᒋᐊᖃᖅᑎᑦᑎᔪᓕᕆᔩᑦ ᒪᓕᒐᓕᕆᔨᒃᑯᑎᒎᖏᓐᓇᓲᖑᒻᒪᑕ? (ᑐᓵᔨᑎᒍᑦ) 

ᑕᐃᒪᐃᑦᑐᖃᓐᖏᑦᑐᒍᑦ ᐱᓕᕆᕕᑦᑎᓐᓂ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ. ᐅᖃᖅᑲᐅᔪᖅ ᑖᒃᑯᐊ ᐃᖅᑲᖅᑐᐃᕕᖕᒥᒃ ᒪᓕᒋᐊᖃᖅᑎᑦᑎᔪᓕᕆᔩᑦ ᖃᐅᔨᒪᔪᖅ 

ᒪᓕᒐᓕᕆᔨᒃᑯᓐᓃᓕᕐᒪᑕ ᑭᓯᐊᓂ ᓄᓇᓕᖕᓂ. ᐊᐱᖅᓱᒃᑲᓐᓂᑦᓯᐊᖅᑑᓪᓗᐊᕐᓂᕈᕕᑦ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᐃᒻᒪᒃᑲᓐᓂᖅ ᐃᓚᖏᑦ ᐃᒃᑯᐊ ᓄᓇᓖᑦ ᐅᐊᑦᓯᔨᖃᖃᑦᑕᓚᐅᖅᓯᒪᒐᓗᐊᕐᒪᑕ 

ᐃᓄᓕᕆᔨᒃᑯᑎᒎᖅᖢᑎᒃ ᓲᕐᓗ ᐃᓚᖏᓐᓂᒃ ᓄᓇᓕᖕᓂ ᑕᐃᒃᑯᐊ ᐃᓄᓕᕆᔨᒃᑰᕈᓐᓃᕐᒪᑕ.  

 

ᐊᐱᖅᑯᑎᒋᖅᑲᐅᔭᕋ, ᖃᓄᐃᒻᒪᑦ ᐲᖅᑕᐅᓚᐅᖅᐸᑦ ᖃᓄᖅ ᐃᒡᓗᑭᒃᓴᕐᓂᖅ, ᐃᖅᑲᓇᐃᔭᖅᑎᓄᑦ ᐃᒡᓗᑭᒃᓴᕐᓂᕐᒥᒃ 

ᐱᔾᔪᑎᖃᖅᐸᑦ? ᑕᐃᒃᑯᐊ ᐅᐊᑦᓯᔩᑦ ᐱᕋᔭᒃᑐᕕᓂᕐᓂᒃ ᐅᐊᑦᓯᔩᑦ, ᓄᓇᑦᑎᓐᓂ ᑕᐃᒪᐃᑦᑐᖃᕈᓐᓃᖅᓯᒪᒐᑦᑕ; 

(ᑐᓵᔨᑎᒎᖏᑦᑐᖅ) ᑖᒃᑯᐊ ᐃᓄᓕᕆᔨᒃᑯᑦ ᑎᒍᓯᒃᑲᓐᓂᕋᓱᐊᕈᓐᓇᕐᒪᖔᑕ ᑖᓐᓇ ᑭᓐᖒᒪᓇᓪᓚᕆᒻᒪᑦ ᓄᓇᓕᓐᓄᑦ 

ᐃᖅᑲᖅᑐᐃᕕᒃᑯᑎᒍᑦ. ᑕᒪᒃᑯᐊ ᐅᖄᓚᐅᑎᖃᖅᑐᐃᓐᓇᐅᖃᑦᑕᕋᑎᒃ ᐊᒻᒪᓗ ᐃᖅᑲᖅᑐᐃᕕᒻᒥ ᐱᓇᓱᐊᕈᓯᑕᒫᑦ 

ᖃᐅᔨᒃᑲᐃᖃᑦᑕᖁᔭᐅᕙᑦᑐᑎᒃ ᐅᖄᓚᐅᑎᒃᑯᑦ ᑕᐃᒪᓐᓇᐃᑦᑐᓕᓐᓄᑦ ᓄᓇᓕᓐᓄᑦ ᐃᓛᒃ ᐱᖃᖅᑐᓄᑦ 

ᐃᖅᑲᓇᐃᔮᖃᖅᑐᓄᑦ ᐅᖄᓚᖃᑦᑕᕆᐊᖃᖅᑐᑎᒃ ᑎᓕᔭᐅᓲᖑᒻᒪᑕ ᐃᖅᑲᖅᑐᐃᔨᒧᑦ ᑐᑭᓯᓇᓕᖅᐳᖃᐃᔭ ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

ᓇᓗᓇᐃᑦᑎᐊᕋᑖᖅᑕᐃᑦ ᑖᒃᑯᐊ ᐃᓄᓕᕆᔨᒃᑯᑎᒎᖓᓯᒪᒍᓐᓃᖅᓯᒪᓕᖅᑐᑎᒃ ᑖᒃᑯᐊᓕ ᐃᓄᓕᕆᔨᒃᑯᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑖᓃᖃᑦᑕᔪᒐᓗᐊᕐᒥᒻᒪᑕ ᑲᑎᑦᑐᑎᒃ ᑭᓯᐊᓂ ᐃᓄᓕᕆᔨᒃᑯᑦ 

ᓇᒻᒥᓂᖅᓱᖁᔭᐅᕙᓪᓕᐊᓕᖅᑎᓪᓗᒋᑦ 2012 ᑕᐃᑲᓂ, ᑕᐃᒪᐃᓕᕙᓪᓕᐊᔪᒻᒪᑦ, ᓯᕗᓇᐃᒍᓪᓕ ᐃᖅᑲᖅᑐᐃᕕᒃᑎᒍᑦ 

ᒪᓕᒋᐊᖃᖅᑐᓕᕆᔩᑦ ᖃᖓᑦᑯᑦ ᓅᑕᐅᔪᒻᒪᖔᑦ.  

ᐅᖃᐅᓯᕆᔪᓐᓇᓐᖏᑕᒃᑲ ᐃᓚᖏᑦ ᓄᓇᓖᑦ ᑕᐃᒪᐃᑦᑐᖃᐅᕋᓗᐊᕐᒥᒻᒪᑕ ᑖᒃᑯᐊ ᒪᓕᒐᓕᕆᔨᒃᑯᓐᓄᑦ 

ᑎᒍᒥᐊᖅᑕᐅᓪᓗᑎᒃ. 

 

ᑖᒃᑯᐊ ᐃᓄᓕᕆᔨᒃᑯᑎᒍᑦ ᑎᒍᒥᐊᖅᑕᖏᑦ ᐃᓄᓕᕆᔨᒃᑯᑦ ᑭᓯᐊᓂ ᐱᓕᕆᐊᖓᓂᒃ ᐅᖃᐅᓯᖃᕈᓐᓇᕋᓗᐊᖅᑐᒍᑦ 

ᐊᒻᒪ ᐃᓚᔮᕇᑦ ᖃᓄᐃᓐᖏᓐᓂᖏᓐᓄᑦ ᐃᖅᑲᓇᐃᔭᖅᑎᑕᖃᖅᐸᒻᒥᒻᒪᑦ ᑕᐃᒫᒃ. ᓄᓇᓕᓐᓂ ᖃᓄᐃᓐᖏᒐᓱᐊᕐᓂᕐᒧᑦ 

ᐃᖅᑲᓇᐃᔭᖅᑎᐅᔪᓂᒃ. ᐅᑎᖅᑎᒐᓱᐊᕐᓂᐊᕐᒪᖔᓪᓕ ᑖᒃᑯᐊ ᐃᖅᑲᖅᑐᐃᕕᒃᑎᒍᑦ ᒪᓕᒋᐊᖃᖅᑐᓕᕆᔩᑦ 

ᐸᕐᓈᕆᔭᐅᓯᒪᓐᖏᑦᑐᑦ ᐃᓄᓕᕆᔨᒃᑯᑎᒍᑦ. ᑐᑭᓯᓇᖅᑑᒐᓗᐊᖅ ᑭᓯᐊᓂ ᑕᕝᕘᓇ ᖃᖓᒃᑯᓪᓕ ᑖᒃᑯᐊ 

ᑕᐃᒪᐃᓕᓐᓂᕐᒪᖔᑦ ᐅᖃᐅᓯᕆᔪᓐᓇᓐᖏᑕᒃᑲ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᑦᑎᐊᕋᕕᐅᒃ. ᑖᓐᓇ 

ᐸᕐᓇᐅᑎᒋᖔᑐᐃᓐᓇᓂᐊᓕᖅᐸᕋ ᑖᕙᓂ ᑲᑎᒪᓂᕆᖃᑦᑕᕐᓂᐊᖅᑕᑦᑎᓐᓂ ᐊᐱᖅᓲᑎᒋᑦᑎᐊᕈᒫᕐᓗᒍ.  

 

ᑕᐃᒪᓕ ᐊᐃᑉᐸᖓ ᐊᐱᖅᑯᑎᒋᔪᒪᓕᕐᒥᔭᕋ ᐅᓇ ᐸᐃᕆᑦᑎᖃᑦᑕᖅᑐᐃᑦ ᒪᑯᐊ ᓂᖏᐅᕆᔭᐅᔪᑦ ᐃᑦᑐᕆᔭᐅᔪᑦ 

ᐊᖏᔪᖅᑳᖏᑦ ᐃᓅᒍᓐᓃᖅᓯᒪᔪᒥᓂᐅᑎᓪᓗᒋᑦ ᐸᐸᑦᑎᖔᓕᖅᑎᓪᓗᒋᑦ, ᑕᐃᒪᓐᓇᐃᑦᑐᓄᑦ ᐊᑑᑎᔪᓄᑦ ᑖᒃᑯᐊ 

ᐃᓄᓕᕆᔨᒃᑰᔪᓯ ᖃᓄᖅ ᐃᑲᔪᕈᑎᔅᓴᓂᒃ ᐃᓱᒫᓘᒋᔭᐅᓪᓗᑎᒃ ᑖᒃᑯᐊ ᕿᑐᕐᖓᓛᑯᓗᐃᑦ ᐱᕈᖅᓯᒪᓐᖏᑦᑐᑦ 

ᓂᖏᐅᕐᒥᓄᑦ ᐃᑦᑐᒃᑯᖏᓐᓄᑦ ᐱᓯᒪᔭᐅᓕᖅᑎᓪᓗᒋᑦ, ᐃᑲᔪᕈᑎᔅᓴᐅᔪᓐᓇᖅᑐᓂᒃ ᓴᖅᑭᔮᖅᑎᑦᑎᓂᕐᒧᑦ 

ᐊᑑᑎᓲᖑᒻᒪᖔᔅᓯ? ᐊᐱᖅᑯᑎᒋᖅᑳᑲᐃᓐᓇᖅᑕᕋ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᐊᔅᓱᕈᕐᓇᖅᑐᒧᑦ 

ᑎᑭᓪᓗᐊᖅᑎᓪᓗᒋᑦ ᓇᓗᓇᓐᖏᑦᑐᖅ ᕿᒥᕐᕈᔭᐅᒋᐊᒃᑲᓐᓂᕈᓐᓇᓲᖑᒻᒥᔪᐃᑦ ᐃᑲᔫᓯᐊᖅᑐᓕᕆᔨᒃᑯᑎᒍᓪᓘᓐᓃᑦ 

ᓂᕿᓄᑦ ᑐᕌᖓᔪᓂᒃ ᐃᑲᔪᖅᑕᐅᒋᐊᒃᑲᓐᓂᕈᒪᓲᖑᒻᒥᔪᐃᑦ ᐊᔪᖅᓴᓗᐊᕐᓂᐅᓴᔪᑦ. ᒪᑯᐊᓕ ᒪᑯᑎᒎᓇᖅ ᐱᓯᒪᑦᑎᓂᒃᑯᑦ 

ᐊᔾᔨᒋᓐᖏᒻᒥᒻᒪᒍ ᐸᐃᕆᑎᑦᑎᓂᕐᒥᒃ. ᐃᑲᔪᓲᖑᒐᓗᐊᖅᑐᒍᓪᓕ ᐸᐃᕆᕕᒻᒦᑎᑦᑎᓂᐊᖅᑎᓪᓗᒋᑦ 

ᒥᑭᔫᑕᐅᓗᐊᖅᑎᓪᓗᒋᑦ. ᑖᒃᑯᐊ ᐃᓕᓐᓂᐊᕆᐊᕐᓂᐅᓴᑎᓪᓗᒋᓪᓖᓛᒃ ᐊᖏᔪᖅᑳᖏᑦ ᐅᕝᕙᓗ ᑲᒪᔨᐅᔪᑦ 

ᐃᑲᔪᓯᐊᖅᑎᑦᑎᓲᖑᒐᓗᐊᕐᒥᔪᒍᑦ ᑕᕝᕘᓇ ᑭᓯᐊᓂ ᐃᓄᓕᕆᔨᒃᑯᑎᒍᑦ ᐃᑲᔫᓯᐊ, ᐃᓛᒃ ᐊᑭᓕᖅᑕᐅᕙᓐᓂᖏᑎᒍᓪᓕ 

ᐃᓚᖏᑦ ᐋᖅᑭᔅᓯᒪᓂᖏᑦ ᒪᓕᑦᑐᒋᑦ. ᐃᓚᖏᑦ ᑕᐃᒪᐃᓕᖓᓲᖑᒻᒥᔪᑦ. ᑖᒃᑯᐊ ᑭᓯᐊᓂ 

ᕿᒥᕐᕈᔭᐅᒋᐊᑦᑎᐊᒃᑲᓐᓂᕆᐊᖃᕐᒥᔪᑦ ᖃᓄᐃᓕᖓᒻᒪᖔᑕ ᐊᖏᕐᕋᐅᑉ ᐃᓗᐊᓂ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᕈᑎᒋᔭᕐᓂᒃ. ᐄᓪᓛᒃ 

ᑐᑭᓯᐅᒪᑦᑎᐊᒃᑲᓐᓂᕈᒪᓪᓗᖓ ᐃᑲᔪᕋᔅᓴᖅᑕᖃᐃᓐᓇᕐᒪᑦ ᐃᓛᒃ ᑐᑭᓯᒋᐊᕈᔾᔭᐅᔪᒪᔪᓂᓪᓗ ᐊᐱᖅᑯᑎᒋᓚᕿᓗᐊᕋᒃᑯ 

ᓇᒧᓪᓚᕆᒃ ᑐᕌᕆᐊᕈᑎᒋᒃᑲᓐᓂᕐᓂᐊᕐᒪᖔᑦᑎᒍᑦ ᑖᓐᓇ ᐃᖏᕐᕋᓯᔾᔪᑎᔅᓴᒥᒃ ᕿᓂᕐᓂᖅᑕᖃᕐᒪᑦ ᒫᓐᓇ. ᑕᐃᒪᓕ 

ᐆᒥᖓ ᐃᑲᔪᕈᓐᓇᓲᖑᑦᑕᕐᒪᖔᔅᓯ ᒪᑯᓂᖓ ᑖᒃᑯᐊ ᕿᒪᑦᑕᐅᓯᒪᔪᑯᓘᓕᖅᑐᑦ ᐊᖓᔪᖅᑳᒥᓐᓄᑦ 

ᓱᕈᓯᐊᕆᖃᑦᑕᕐᓂᖏᑦ ᐱᔪᓐᓇᓚᐅᕋᓗᐊᖅᑎᓪᓗᒋᑦ? ᑕᒪᓐᓇ ᐃᑲᔪᖅᓯᖅᓯᒪᓲᕆᒻᒪᖔᔅᓯᐅᒃ ᑖᓐᓇ ᐸᐸᑦᑎᔪᖅ 

ᑮᓇᐅᔾᔭᔅᓴᓂᖃᑦᑎᐊᖅᑎᓪᓗᒍ ᑮᓇᐅᔾᔭᔅᓴᓂᒃ ᒪᓕᑦᑐᒍ ᐊᖓᔪᖅᑳᕆᔭᐅᔪᐃᑦ ᐃᓚᖏᑦ ᐃᖃᔫᓯᐊᓲᖑᓐᖏᒻᒪᑕ 

ᕿᑐᕐᖓᕐᒥᓄᑦ ᐳᖅᑐᓗᐊᖅᑎᓪᓗᒍ ᑮᓇᐅᔾᔭᔅᓵᖓ. ᑕᐃᒪᐃᓐᓂᑯᖓᓄᑦ ᑖᓐᓇ ᐊᐱᖅᑯᑎᒋᓕᕐᒥᔭᕋ ᑕᕝᕘᓈᖅᑐᓂᒃ 

ᐱᔪᓐᓇᐃᓪᓕᑎᑕᐅᔪᓂᒃ ᐃᑲᔪᓲᖑᑦᑕᕐᒪᖔᑦ ᑖᓐᓇ ᐱᓕᕆᕝᕕᒋᔭᓯ? ᐊᐱᖅᑯᑎᒋᓕᕐᒥᔭᕋ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒫᑦᑎᐊᑯᓗᒃ 

ᐃᓛᒃ ᐊᔾᔨᒌᓐᖏᑦᑑᑕᐅᒻᒪᑕ ᐱᓗᐊᓐᖑᐊᕐᓗᒍ ᐊᖓᔪᖅᑳᕆᔭᐅᔪᖅ ᐅᕝᕙᓗ ᑖᓐᓇ ᐱᓯᒪᑦᑎᔨᐅᔪᖅ 

ᑮᓇᐅᔾᔭᔅᓴᕝᕕᖃᓐᖏᒃᑯᓂ ᓱᒃᑯᐊᕆᖃᑦᑕᕐᓗᓂ ᓱᕈᓯᐊᕿᑎᑕᐅᖃᑦᑕᓕᖅᑎᓪᓗᒍ. ᑖᒃᑯᐊ ᐅᐊᑦᑎᐊᕈ 

ᐃᑲᔫᓯᐊᕋᐃᒻᒪᑕ ᓱᕈᓯᐊᕆᔭᒥᓂᖏᑦ ᐃᓚᓐᖓᐅᑎᔭᐅᖃᑦᑕᖅᐸᔪᒻᒪᑕ ᐃᑲᔫᓯᐊᖏᓐᓄᑦ. ᑖᓐᓇᓕ ᐅᓪᓗᒥ 

ᐊᑑᑎᒍᓐᓃᕐᖓᑦ. ᐃᑲᔫᓯᐊᕐᓂᐊᕈᓂ ᓱᕈᓯᐊᕆᖃᑦᑕᕋᓗᐊᖅᑎᓪᓗᒋᑦ ᑖᒃᑯᐊ ᓱᕈᓯᐊᖀᑦ ᑮᓇᐅᔭᐃᑦ 

ᐃᓚᓐᖓᐅᑎᐅᖃᑦᑕᕈᓐᓃᖅᑐᑦ ᐃᑲᔫᓯᐊᕐᓂᒃᑯᑦ. ᑭᓯᐊᓂᓕ ᒐᕙᒪᑐᖃᒃᑯᓪᓕ ᑖᒃᑯᐊ ᓱᕈᓯᐊᖀᑦ ᑲᒪᒋᔭᐅᖃᑦᑕᕐᖓᑕ 

ᑕᐃᑰᓇ ᐃᖅᑲᓇᐃᔭᕐᓂᖓ ᒪᓕᑦᑐᒍ ᑮᓇᐅᔾᔭᔅᓴᓗᐊᖅᑎᓪᓗᒋᑦ ᓱᕈᓯᐊᕿᖏᑦ ᐃᓚᓐᖓᖅ, 

ᒥᑭᓪᓕᕙᓪᓕᐊᑎᑕᐅᓲᖑᒻᒪᑕᓕ ᒐᕙᒪᑐᖃᒃᑯᓪᓕ ᐃᓄᓕᕆᔨᒃᑯᑎᒎᓐᖏᑦᑐᖅ ᑖᓐᓇ ᐊᐅᓚᓐᖏᒻᒥᒐᑦᑎᒍᑦ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑐᑭᓯᑎᑦᑎᐊᒃᑲᓐᓂᕐᒥᒐᕕᖓ. ᑕᕝᕗᖓ ᐊᐱᖅᑯᑎᔅᓴᓐᓄᑦ 

ᑐᕌᖓᖔᕈᒪᓕᕐᒥᔪᖓ ᐊᐱᖅᑯᑎᖃᕈᒪᓪᓗᖓ. (ᑐᓵᔨᑎᒍᑦ) ᒪᒃᑯᑦᑐᓄᑦ ᑮᓇᐅᔭᖅᑐᕈᑏᑦ 

$900,000ᖑᓂᐊᕋᓱᒋᔭᐅᔪᑦ 2022-23ᒥ ᑖᒃᑯᐊ ᑭᓱᓄᑦ ᑮᓇᐅᔭᑦ ᐊᑐᖅᑕᐅᖃᑦᑕᖅᐸᑦ? (ᑐᓵᔨᑎᒎᕈᓐᓃᖅᑐᖅ) 

ᑐᑭᓯᒃᑲᓐᓂᕈᒪᔾᔪᑎᒋᓗᐊᖅᑕᕋ ᑖᒃᑯᐊ ᒪᒃᑯᒃᑐᐃᑦ ᑲᑎᒪᔨᖃᖅᑐᐃᑦ ᑕᕝᕗᖓ ᑐᔅᓯᕋᐅᑎᓕᐅᕈᓐᓇᑦᑕᕐᒪᖔᑕ 

ᐱᕚᓪᓕᕈᑎᔅᓴᒧᑦ ᐃᓪᓗᖁᑎᖃᖅᐸᑕᓘᓐᓃᑦ ᖃᓄᐃᓕᐅᖅᑎᑦᑎᓂᕐᒧᑦ ᑕᐃᒪᓐᓇ ᑕᕝᕘᓇ ᑐᕌᒐᖃᖃᐅᑎᒋᒻᒥᒻᒪᖔᒍ 

ᐊᐱᖅᑯᑎᒋᓕᕐᒥᔭᕋ ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᐊᔾᔨᒌᓐᖏᑦᑑᑏᑦ ᐅᖃᐅᓯᕆᖅᑲᐅᔪᐃᑦ (ᑐᓵᔨᑎᒍᑦ) ᐃᖃᓗᒃᑑᑦᑎᐊᕐᒥ ᐅᑲᓕᖅ ᒪᒃᑯᒃᑐᓄᑦ ᕿᒫᕝᕕᒃ, ᐊᕐᕕᐊᕐᓂᓗ 

ᒪᑭᒋᐊᕐᓂᕐᒧᑦ ᐱᓕᕆᐊᒃᓴᖅ, (ᑐᓵᔨᒃᑰᖏᑦᑐᖅ) ᐅᒥᖕᒪᑦ ᑭᓐᖓᕐᓂ ᐃᑲᔪᓲᕆᑦᑕᖅᑲᕗᑦ, (ᑐᓵᔨᒃᑯᑦ) ᐃᓴᒃᓯᒪᒋᑦ 

ᐃᓅᓯᕐᒧᑦ ᑲᑐᔾᔨᖃᑎᒌᑦ, ᑭᓐᖓᕐᓄᑦ ᓯᐊᕐᕆᔮᕐᕕᑦ, (ᑐᓵᔨᒃᑰᖏᑦᑐᖅ) ᐸᖕᓂᖅᑑᕐᒥᓗ ᑖᒃᑯᐊᓗ ᐅᖃᐅᓯᕆᖅᑲᐅᔭᕗᑦ 

ᐃᓕᖅᑯᓯᓕᕆᔨᒃᑯᓐᓂ (ᑐᓵᔨᒃᑯᑦ) ᒪᒥᐊᓇᖅ, ᑳᔪᒃ ᒪᒃᑯᒃᑐᒃᑯᕕᑦ ᓴᓪᓕᕐᒥ, ᐃᓕᖅᑯᓯᓕᕆᔨᒃᑯᑦ, ᑖᓐᓇ 

ᐅᖃᐅᓯᕆᔭᕇᖅᑲᐅᔪᖅ...  

 

>>ᐃᒡᓚᖅᑐᑦ 

 

ᐅᓄᓗᐊᓕᕐᒪᑕ ᑎᒥᐅᔪᑦ. (ᑐᓵᔨᒃᑰᖏᑦᑐᖅ) ᑖᒃᑯᐊ ᑮᓇᐅᔭᓂᒃ ᐃᑲᔪᖃᑦᑕᕋᑦᑎᒍ ᑭᓯᐊᓂ ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᐃᑦ ᒫᓐᓇ ᕿᒥᕐᕈᔭᕗᑦ ᖃᓄᒃᑲᓐᓂᖅ ᐋᖅᑭᒋᐊᕆᐊᖃᕐᒪᖔᑕ. (ᑐᓵᔨᑎᒍᑦ) ᒫᓐᓇ 

ᕿᒥᕐᕈᓇᒃᑕᐅᔪᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᓕᐊᓇᐃᑦ. ᖁᔭᓐᓇᒦᒃ. (ᑐᓵᔨᒃᑯᑦ) ᐊᒻᒪᓗ ᐅᓇ ᐱᓕᕝᕕᐅᑉ ᑮᓇᐅᔭᑦ 

ᐅᑎᖅᑎᕆᐊᑐᓐᖏᑦᑐᑦ ᐊᑐᐃᓐᓇᕈᐃᖃᑦᑕᕐᒪᑕ $50,000ᓂᒃ ᐊᕐᓇᓄᑦ ᑐᕌᖓᔪᑦ. ᓄᓇᓕᖕᓂ ᖃᔅᓯᑦ ᐱᓕᕆᐊᑦ 

ᐱᒋᐊᖅᑎᑕᐅᓯᒪᓕᖅᐸᑦ ᑖᒃᑯᓂᖓ ᑮᓇᐅᔭᓂᒃ ᐊᑐᖅᖢᑎᒃ ᐅᓪᓗᒥᒧᑦ ᐊᒻᒪᓗ ᑭᓱᓕᕆᕙᑦ? (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᒃᑯᐊ 

ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ (ᑐᓵᔨᑎᒍᑦ) ᐊᔾᔨᒌᓐᖏᑦᑐᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐊᒻᒪᓗ ᓄᓇᓖᑦ 

ᐱᒋᐊᖅᑎᓯᒪᔭᖓ. ᒪᓕᑐᐃᓐᓇᖅᖢᑎᒃᑯᒃ ᑮᓇᐅᔭᖃᖅᑎᑕᐅᖃᑦᑕᖅᑐᑦ. ᐱᓕᕆᐊᑦᑎᐊᕚᓘᕙᒃᑐᑦ ᐊᔾᔨᒌᓐᖏᑦᑐᑦ 

ᐃᓐᓇᕐᓄᑦ ᐊᖑᑎᓄᑦ ᓄᑲᑉᐱᐊᓄᓪᓗ ᐱᓕᕆᐊᖑᔪᑦ, ᐊᕙᑕᒃᑯᑦ ᐊᕙᑕᓕᐅᓚᐅᖅᓯᒪᓕᕐᒪᑕ ᓴᓪᓕᕐᓂᑦ, 

ᐃᖃᐃᓕᓴᕐᓂᖅ ᑭᒻᒥᕈᒻᒥ, ᐊᕐᓇᐃᑦ ᐱᓕᕆᐊᖏᓐᓄᑦ ᐃᑲᔫᓯᐊᑦ ᐱᕈᖅᐸᓪᓕᐊᔾᔪᑎᖏᑦ 9ᖑᓪᓗᑎᒃ ᑕᐃᒃᑯᐊ 

ᐆᒃᑐᖅᓯᒪᔪᑦ ᑖᒃᑯᓂᖓ ᑮᓇᐅᔭᓂᒃ ᓄᓇᓕᖕᓂᑦ ᑎᒥᐅᔪᓂᒡᓗ.  

 

ᐊᒻᒪᓗ ᒍᕋᐃᔅᕗ ᐱᒋᐊᕈᑏᑦ ᐃᖃᓗᒃᑑᑦᑎᐊᕐᒥ, ᕿᓯᓕᕆᓂᖅ ᖃᕐᓕᓕᐅᕐᓂᖅ ᓴᓪᓕᕐᓂᑦ, ᐊᕐᓇᐃᑦ ᐊᔪᓐᖏᑦᑐᑦ, 

ᑲᖏᖅᖠᓂᕐᒥᐅᓚᐅᖅᑐᑦ. ᑕᒪᔾᔭᐅᔪᑦ ᑕᒪᒃᑯᐊ ᐃᓚᖏᑦ ᐱᒋᐊᖅᑎᑕᐅᓯᒪᔪᑦ 2021-22 ᐊᕐᕌᒍᐊᓂᒃ ᐊᒻᒪ ᐊᕐᓇᐃᑦ 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓐᖏᓂᖅᑖᖅᑎᑕᐅᓯᒪᔪᑦ $50,000ᒧᑦ ᑎᑭᖦᖢᒍ ᑮᓇᐅᔭᖅᑖᕈᓐᓇᕐᒥᔪᑦ, $50,000ᒃᑲᓐᓃᓪᓗ ᐃᓐᓇᕐᓄᑦ ᐊᖑᑎᓄᑦ 

ᓄᑲᑉᐱᐊᓄᓪᓗ. ᑖᒃᑯᓄᖓ ᐱᓕᕆᐊᖑᓂᐊᖅᑐᓄᑦ ᑎᑎᕋᐅᓯᕆᔭᐅᓚᐅᖅᑐᖅ ᐄᐳᓪ 8, 2021ᒥ, ᐱᓕᕆᕝᕕᐅᔪᖅ 

18ᓂᒃ ᑐᒃᓯᕋᐅᑎᓂᒃ ᑎᑭᕝᕕᐅᓚᐅᖅᑐᖅ. ᑲᑎᓕᒫᖅᖢᒋᑦ $413,502ᖑᓚᐅᖅᑐᑦ ᑮᓇᐅᔭᑦ ᐃᑲᔫᑎᒃᓴᓄᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑕᖅ. ᐊᓕᐊᓇᐃᕕᔾᔪᐊᓪᓚᕆᑦᑐᖅ ᑕᒪᓐᓇ ᐱᐅᔪᖅ ᐃᑲᔪᕐᓂᐊᓗᒋᖃᑦᑕᖅᑕᓯ. 

ᑕᐃᔅᓱᒪᓂᐅᕙᔪᔪᒥ ᑕᐃᒪᐃᑦᑑᒍᓐᓃᕐᓂᖓ ᐱᐅᒋᓪᓚᑦᑖᖅᑕᕋ. ᐊᔭᐅᖅᑐᐃᒃᑲᓐᓂᕈᒪᓂᐊᕆᕕᖓᓕᑦᑕᐅᖅ 

ᓄᓇᓕᓐᓄᑦ ᑭᒡᒐᖅᑐᖅᑕᓐᓂᒃ.  

 

ᐅᓇ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᔭᕋ (ᑐᓵᔨᑎᒍᑦ) 2022-23ᒥ ᐸᖅᑭᕖᑦ ᑮᓇᐅᔭᖁᑎᖏᑦ 

ᐊᖏᒡᓕᒋᐊᖅᑕᐅᓂᐊᓚᐅᖅᑐᑦ; ᐅᓄᖅᓯᒋᐊᕐᒪᑕ ᑕᐃᒃᑯᐊ ᐸᖅᑭᔭᐅᔭᕆᐊᖃᖅᑐᑦ ᑕᒪᒃᑯᓂᖓᓘᓐᓃᑦ ᐱᔨᑦᑎᕈᑎᓂᒃ 

ᐊᑐᕆᐊᓖᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ 

ᓄᓇᕗᑦ ᓯᓚᑖᓂ ᑲᒪᒋᔭᐅᖃᑦᑕᖅᑐᐃᑦ ᐊᒥᓱᕈᖅᐹᓪᓕᕐᓂᐊᖅᑐᐊᓘᓱᒋᓐᖏᑕᕗᑦ ᑭᓯᐊᓂ ᑲᒪᒋᔭᐅᓂᖏᑦ ᑕᐃᒃᑯᐊ 

ᓇᔪᒐᖏᑦ ᐊᑭᑦᑐᒃᑲᓐᓂᖅᓯᒪᓂᖏᓐᓄᑦ ᐊᐅᓚᔾᔪᑎᓄᓪᓗ ᒪᑯᓄᖓ ᖁᕝᕙᒋᐊᖅᓯᒪᓂᖓ ᑖᓐᓇ ᒪᓕᑦᑐᖅ. 

ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᑭᖑᓪᓕᕐᒨᕐᓚᖓ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᒃᑰᖏᑦᑐᖅ) ᐅᓐᓄᒃᑯᑦ ᒥᓂᔅᑐ ᐃᖅᑲᓇᐃᔭᖅᑎᑎᓪᓗ. 

 

ᑕᐃᒪ ᐅᖃᕋᑖᕋᕕᑦ ᑖᒃᑯᐊ ᐊᖑᑏᓪᓗ ᐃᓛᒃ ᒪᒃᑯᒃᑐᓐᖑᖅᑐᓪᓗ ᑮᓇᐅᔭᖅᑑᑎᒋᔭᖓ ᑕᒪᑐᒪᓂ ᐊᕐᕌᒎᔪᒥ 

$50,000-ᖑᓂᕋᖅᑲᐅᒐᕕᐅᒃ ᐊᒻᒪ ᐊᕐᕌᒍᒋᓚᐅᖅᑕᑦᑎᓐᓂ $50,000-ᖑᒋᓪᓗᓂ. ᖃᓄᐃᒻᒪᒃᑭᐊᖅ 

ᐸᕐᓇᒃᓯᒪᕕᓯᖃᐃᑦ ᑖᓐᓇ $50,000 ᓈᒻᒪᖃᑦᑕᖅᐹ ᑖᒃᑯᓄᖓ ᐊᖑᑎᓄᓪᓗ ᐃᓛᒃ ᒪᒃᑯᒃᑐᐃᑦ ᐊᖑᑎᖏᓐᓄᓪᓗ 

ᓈᒻᒪᖃᑦᑕᕐᒪᖔᑦ? ᑐᑭᓯᖅᑳᕈᒪᔪᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑖᒃᑯᐊ 

ᐃᓄᓕᕆᔨᒃᑯᑎᒍᑦ ᑮᓇᐅᔭᐃᑦ ᐃᑲᔫᑎᐅᒐᓱᑦᑐᐃᑦ ᓄᓇᓕᓐᓄᑦ ᐊᒥᒐᐃᓐᓇᖅᑑᒐᓗᐊᑦ ᑖᒃᑯᐊ ᐱᓗᐊᖅᑐᒥᑦ 

ᐱᑕᖃᒃᑲᓂᖅᑲᑦ ᑮᓇᐅᔭᓂᒃ ᑕᒪᒃᑯᓄᖓ ᑐᕌᖓᔪᓂᒃ ᐊᒥᓲᓂᖅᓴᓂᒃ ᐊᐅᓚᔪᖃᕈᓐᓇᓂᖅᓴᐅᖃᑦᑕᕋᔭᖅᑐᖅ 

ᓇᓗᓇᓐᖏᑦᑐᖅ ᑭᓯᐊᓂ ᑖᒃᑯᐊ ᑮᓇᐅᔭᐃᑦ ᓴᓂᕐᕙᒃᑕᐅᓯᒪᔪᑦ ᓄᖑᑦᑎᐊᖃᑦᑕᖅᑐᐃᑦ ᐊᕐᕌᒎᑉ ᓄᓐᖑᐊᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒪᓕᑭᐊᖅ ᑕᒪᒃᑯᐊ ᐊᓯᒋᔭᖏᑦ ᑕᒪᒃᑯᐊ ᐊᖏᕈᑎᑎᒍᑦ 

ᑐᓂᖃᑦᑕᖅᑕᓯ ᐊᕐᓇᓄᓪᓗ, ᒪᒃᑯᒃᑐᓄᓪᓗ, ᑕᒪᒃᑯᓄᖓᓗ ᖃᑕᓐᖑᑎᒌᖕᓄᑦ ᐃᓚᒌᑦᑎᐊᕋᓱᖕᓂᕐᒧᑦ ᐊᒻᒪ ᐅᓇ 

ᑭᖑᓪᓕᖅᐹᖑᔪᖅ. ᑖᒃᑯᐊ ᓄᓇᕘᒻᒥ ᐊᔪᕈᑎᖃᖃᑦᑕᖅᑐᐃᑦ ᒪᑭᓐᓇᓱᐊᖅᑏᑦ ᓇᖕᒥᓂᒃᑯᑦ ᑎᒥᖃᖅᑎᐅᔪᐃᑦ, 

ᑖᒃᑯᐊᖃᐃ ᐊᓯᖏᑦᑕᐅᖅ ᑕᐃᒪᓐᓇ ᑮᓇᐅᔭᖏᑦ ᑐᓂᖃᖅᑕᖅᐸᓯ, ᓱᓕᖃᐃ ᒥᑭᓗᐊᖃᑦᑕᖅᐸᑦ ᓄᖑᖃᑦᑕᖅᐸᑦ, 

ᓄᖑᖃᑦᑕᓐᖏᓚᑦ ᑖᒃᑯᐊ ᑮᓇᐅᔭᖅᑑᑎᒋᔪᒪᔭᓯ ᑕᕝᕙᓂ ᐸᕐᓇᒃᑕᓯ ᐊᕐᕌᒍᒥ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᖃᑦᑕᖅᑐᐃᑦ 

ᐃᑲᔫᑎᔅᓴᐅᔪᓐᓇᖅᑐᓂᒃ ᐊᐅᓚᔾᔪᑎᖏᓐᓄᑦ ᖃᓄᐃᓘᖅᑎᑦᑎᓂᒃᑯᑦ ᓇᓗᓇᐃᕋᑖᖅᑕᑎᑦ. ᐊᕐᕌᒎᑉ ᐃᓗᐊᓂ 

ᐊᑐᖅᑐᐃᓐᓇᐅᖃᑦᑕᖅᑐᐃᑦ ᐃᓚᖏᑦ ᐊᑐᓐᖏᑦᑐᒥᓂᖅᑕᖃᕋᐃᒻᒪᑕ ᐊᓯᐊᓄᑦ ᓅᖔᖁᓐᓇᖅᐸᒻᒥᔪᐃᑦ.  

 

ᐊᒻᒪᓗ ᑖᓐᓇ ᐅᖃᐅᓯᕆᕋᑖᖅᑕᐃᑦ ᐊᔪᕈᑎᓕᓐᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐊᖏᖃᑎᒌᒍᑎᕗᑦ 

ᑮᓇᐅᔭᓂᒃ ᑐᓂᓯᖃᑦᑕᖅᑕᕗᑦ ᐊᕐᕌᒍᑕᒫᑦ ᐊᐅᓚᒍᓐᓇᖁᓪᓗᒋᑦᑕᐅᖅ ᐊᒻᒪᓗ ᐱᒡᒐᖅᑐᓄᑦ ᐃᑲᔫᑎᔅᓴᓄᑦ 

ᑐᕌᖓᔪᓂᒃ ᐃᓄᓕᕆᔨᒃᑯᓐᓃᓐᖔᖅᑐᑎᒃ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᐊᓄᐊᖅᐸᓪᓕᐊᓂᐊᓕᕋᑦᑕ. ᑭᖑᓪᓕᖅᐹᒥᒃ ᐊᐱᕆᔪᒪᓕᖅᑐᖓ. ᑖᒃᑯᐊ 

ᓄᓇᕘᒻᒥ ᐊᔪᕈᑎᖃᖅᑐᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᑦ, ᑕᐃᒪ ᐃᒻᒪᖄ ᑕᒪᐅᖓ ᓇᒧᒃᑭᐊᖅ 

ᑲᑎᒪᔭᖅᑐᖅᑎᑕᐅᖃᑦᑕᓚᐅᖅᓯᒪᒐᓗᐊᕐᒪᑕ ᑭᓐᖒᒪᒋᔭᐅᕙᒃᖢᓂᓗ ᑕᒪᒃᑯᓄᖓ ᐊᔪᕈᑎᖃᖅᑐᓄᑦ. ᑕᒪᓐᓇ 

ᑕᐅᑐᓐᖑᐊᕐᓗᒍ ᑖᓐᓇᑐᐊᑦᑎᐊᖅ $100,000-ᖑᖕᒪᑦ, ᐃᓄᓕᕆᔨᒃᑯᖅᑲᐃ ᐃᓱᒪᒃᓴᖅᓯᐅᖅᓯᒪᓕᖅᐸᑦ ᑖᒃᑯᐊ 

ᑐᒃᓯᕋᐅᑎᑎᒍᑦ ᐱᔭᐅᓇᓱᖃᑦᑕᖅᑐᐃᑦ ᐊᒻᒪ ᑐᒃᓯᕋᓐᖏᒃᑲᓗᐊᖅᖢᑎᒃ ᐊᖏᒡᓕᒋᐊᕈᒪᓂᕐᒥᖅᑲᐃ ᑖᒃᑯᐊ 

ᑮᓇᐅᔭᖅᑑᑎᒋᖃᑦᑕᖅᑕᓯ ᐃᓱᒪᒃᓴᖅᓯᐅᖅᓯᒪᕗᖅᑲᐃ ᐃᓄᓕᕆᔨᒃᑯᑦ ᑕᕝᕘᓇ? ᑖᓐᓇ ᑭᖑᓪᓕᖅᐹᖑᓚᐅᑲᓕᖅᖢᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᒃᑯᓂᖓ ᐊᐱᖅᑯᑎᖃᕋᕕᑦ. ᑖᒃᑯᐊ 

ᐅᖃᖅᑲᐅᒐᒪ (ᑐᓵᔨᑎᒍᑦ) ᕆᒃ ᕼᐊᓐᓴᓐ ᑮᓇᐅᔭᑲᖅᑎᑦᑎᔩᑦ ᐊᒻᒪᓗᑦᑕᐅᖅ ᓄᓇᕗᒻᒥ ᑎᒥᒻᒥᒍᑦ ᐊᔪᕈᑎᓕᓐᓄᑦ 

ᒪᑭᓐᓇᓱᐊᖅᑏᑦ ᑎᒥᖓᑦ ᐊᕐᕌᒍᑕᒫᑦ ᐊᖏᕈᑎᖃᖃᑦᑕᖅᑐᒍᑦ $40,000ᒥᒃ, ᐊᒻᒪᓗ $100,000 ᓄᓇᕗᒻᒥ ᑎᒥᒻᒥᒍᑦ 

ᐊᔪᕈᑎᓕᓐᓄᑦ ᒪᑭᓐᓇᓱᐊᖅᑏᑦ ᑎᒥᖓᓐᓄᑦ. ᐊᓯᐊᑦᑕᐅᖅ $800,000-ᖑᕙᒻᒥᔪᖅ... (ᑐᓵᔨᒃᑰᖏᑦᑐᖅ) 

ᐊᔾᔨᒌᖏᑦᑐᓂᒃ ᑎᑎᖅᓯᓐᓂᕋᒪ. (ᑐᓵᔨᒃᑯᑦ) ᓄᓇᕗᒻᒥ ᑎᒥᒻᒥᒍᑦ ᐊᔪᕈᑎᓕᓐᓄᑦ ᒪᑭᓐᓇᓱᐊᖅᑏᑦ ᑎᒥᖓᓐᓂᑦ 

$800,000-ᓂᒃ ᐱᑎᑕᐅᖃᑦᑕᖅᑐᐃᑦ ᐃᓄᓕᕆᔨᒃᑯᓐᓄᑦ ᐊᖏᖃᑎᒌᒍᑎᑎᒍᑦ. ᐊᒻᒪ ᑲᑎᒪᔭᖅᑐᖃᑦᑕᖅᓯᒪᓂᕆᔭᖏᑦ 

ᑐᓴᐅᒪᓐᖏᓇᒃᑭᑦ. ᑎᒥᐅᔪᓄᑦ ᐊᐅᓚᑕᐅᖃᑦᑕᑐᔅᓴᐅᓂᖅᑯᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᑭᖑᓪᓕᖅ ᐃᓵᔅᓯᒪᓕᕐᒥᔪᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᕆᐊᕈᒪᔪᖓ. ᐅᐃᒍᔭᐅᓯᒪᔪᐃᑦ ᐱᔨᑦᑎᕋᖅᑕᐅᓂᖏᓐᓄᑦ 18-ᒥᑦ 

26-ᒧᑦ ᐅᑭᐅᓕᓐᓄᑦ ᒪᒃᑯᒃᑐᓄᑦ ᐱᓯᒪᔭᐅᖃᑦᑕᖅᑐᓄᑦ, ᐸᖅᑭᔭᐅᔪᓄᑦ. ᒥᓂᔅᑕᐅᑉ ᑐᖏᓕᖓᑕ ᓂᐊᐃᒍ 

ᐅᖃᖅᑲᐅᖕᒪᑦ ᓄᓇᕗᒻᒥ, ᓄᓇᕗᑦ ᐊᐅᓚᑦᑎᒍᓐᓇᕐᓂᖃᓐᖏᒻᒪᑦ ᓯᓚᑖᓃᑦᑐᑦ. ᒪᒃᑯᒃᑐᓄᑦ ᓇᔪᖅᑕᐅᕕᐅᔪᓂᒃ, 

ᐱᒻᒪᕆᐅᓘᓱᒋᒐᒃᑯᓪᓕ ᑐᑭᓯᓯᒪᓪᓗᒍᓗ. ᑕᒪᒃᑯᐊ ᐅᑎᖅᑎᑦᑎᖃᑦᑕᖁᔨᔪᐃᑦ ᓄᓇᕗᒻᒧᑦ 

ᐊᑦᑕᕐᓇᖅᑐᒦᖃᑦᑕᔾᔮᖏᒻᒪᑕ ᑕᐅᓇᓂ ᖃᓪᓗᓈᓂ ᑭᓱᕈᓘᔮᓗᓐᓂᒃ.  

 

ᐊᐱᖅᑯᑎᒐᓕ, ᐱᑕᖃᕐᒪᖔᖅ ᐱᒋᐊᖅᑎᑦᑎᕙᓪᓕᐊᒐᓱᑦᑐᖃᕐᒪᖔᖅ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᒍᑎᓂᒃ 

ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᒃ, ᓄᓇᓕᖅᐸᐅᔭᖏᓐᓂᓪᓘᓐᓃᑦ ᒪᒃᑯᒃᑐᐃᑦ ᐸᖅᑭᔭᐅᕕᒋᔭᖏᓐᓂᒃ. ᑕᐃᒪ 

ᓂᕈᐊᖅᑕᐅᓯᒪᕕᐅᔪᐃᑦ ᐊᓯᕗᑦ ᕿᓂᕆᐊᕈᓐᓇᕋᔭᕐᖓᑕ ᐊᓯᐅᔨᔭᐅᔪᖃᑲᓪᓚᓂᖅᑲᑦ ᐊᓂᓵᑲᓪᓚᓂᖅᑲᓪᓘᓐᓃᑦ 

ᐃᓂᒋᔭᖓᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᖃᓄᐃᔅᓴᖏᒃᑯᕕᑦ ᒥᔅ ᓇᐃᒍ 

ᑭᐅᔪᓐᓇᖁᓪᓗᒋᑦ ᑕᔅᓱᒥᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

57 

ᓇᐃᒍ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑯᓄᖓ 18-ᒥᑦ 26-ᒥᑦ ᐊᕐᕌᒍᓖᑦ ᐊᑯᓐᓂᖏᓐᓃᓛᒃ ᓄᓇᕗᑦ 

ᓯᓚᑖᓂ, ᐃᓛᒃ ᐅᒡᒍᓇᖅᑑᒐᓗᐊᖅ ᐊᓯᕗᑦ ᒐᕙᒪᖃᕐᑯᐅᔪᐃᑦ ᒪᓕᒐᖏᑦᑕᐅᖅ ᐃᓱᓕᑦᑕᕐᕕᖃᖅᑎᑦᑎᒻᒪᑕ. ᑕᐃᒃᑯᐊ 

ᒐᕙᒪᖏᑦ ᐱᔪᒪᓂᖃᓐᖏᑦᑎᐊᖅᑐᐃᑦ ᐅᕙᑦᑎᓐᓂᒃ ᐱᓕᕆᖃᑎᖃᕆᐊᔅᓴᖅ.  

 

ᐃᒪᐃᓕᐅᕆᐊᖃᖅᑐᒍᓪᓕ ᐱᓕᕆᖃᑎᒋᒐᓱᓪᓗᑎᒍᑦ ᐃᓚᖏᑦ ᐊᐅᓪᓚᖅᑎᑕᐅᔪᖃᓚᐅᓐᖏᓐᓂᖓᓂᒃ, 

ᐅᑭᐅᒃᑭᕈᓗᐊᓚᐅᓐᖏᓐᓂᖏᓐᓂᒃ. ᑕᐃᒪᓐᓇ ᐅᑭᐅᖅᑖᓚᐅᓐᖏᓐᓂᖏᓐᓂᒃ ᐃᑲᔪᖅᑕᐅᒐᓱᖃᑦᑕᕐᓗᑎᒃ. 

ᓄᓇᕗᒻᒥᓪᓕ, ᓄᓇᕗᑦ ᓯᓛᑖᓃᓕᕋᐃᒻᒪᑕᓕ ᐊᑲᐅᓐᖏᓕᐅᕈᑎᖃᓲᑦ ᐅᑎᕋᓱᓕᕋᓗᐊᖅᑐᑎᒃ.  

 

ᖁᐊᖅᓵᖅᓯᒪᓂᖃᖅᑐᑎᓪᓗ ᐃᑲᔪᖅᑕᐅᑲᓐᓂᕆᐊᓲᖑᒻᒪᑕ ᓄᓇᕗᑦ ᓯᓚᑖᓅᖅᑕᐅᔪᖃᕋᐃᒻᒪᑦ. ᐱᔭᕆᐊᑐᕕᐅᑎᓲᖅ 

ᐃᓚᖏᓐᓄᑦ. ᐃᓚᖏᓪᓗᑦᑕᐅᖅ ᑕᐃᒪᐃᒍᒪᒐᐃᒻᒪᑕ, ᑕᐃᒪᐃᒍᒪᓲᖑᒻᒥᒻᒪᑕ. ᐊᒻᒪᓗᑦᑕᐅᖅ ᖃᓄᑐᐃᓐᓇᖅ 

ᐃᑲᔪᖅᑕᐅᒋᐊᖃᕐᓂᖏᑦ ᖃᐅᔨᔭᐅᒐᐃᒻᒪᑕ ᖃᓄᖅ ᐃᑲᔪᕈᓐᓇᖅᑐᓅᖅᑎᑕᐅᒋᐊᖃᓲᖑᒻᒪᑕ.  

 

ᑕᐃᒃᑯᓄᖓ 18-26ᓄᑦ ᐅᑭᐅᓕᓐᓄᑦ ᐸᐸᑦᑎᔩᑦ ᐱᓕᕆᖃᑎᒋᓪᓗᑎᒍ ᑕᐃᓐᓇ ᐅᖃᐅᔾᔨᖃᑦᑕᕈᓐᓇᕐᖓᑦ 

ᐱᓯᒪᔭᐅᖁᔨᓗᓂ. ᑭᓯᐊᓂᓕ ᐃᓚᖏᑦ ᓯᓚᑖᓃᒥᒻᒪᑕ ᐱᓕᕆᐊᕆᔪᓐᓇᖏᑦᑕᕗᑦ. (ᑐᓵᔨᑎᒎᖏᑦᑐᖅ) ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᖓᒃᑯᓪᓕ ᑕᐃᒪ ᒫᓐᓇ 81-ᖑᒻᒪᑕᒎᖅ ᓱᕈᓰᑦ 

ᐅᖃᐅᔾᔭᐅᖅᑲᐅᒐᑦᑕ. ᖃᖓᒃᑯᓪᓕ ᑕᐃᒪ ᑕᐃᒃᑯᐊ 81 ᓱᕈᓯᓛᑦ ᓄᓇᕗᑦ ᓯᓚᑖᓃᑦᑐᐃᑦ ᐱᓯᒪᔭᐅᔪᐃᑦ 

ᓄᓇᕗᒻᒥᐅᑕᐅᒍᓐᓃᕐᓂᕋᖅᑕᐅᒐᔭᖅᑲᑦ ᖃᖓ? ᐊᒻᒪ ᓄᓇᖃᕐᓂᕋᖅᑕᐅᖔᓕᕐᓗᑎᒃ ᑕᐅᓇᓂ ᐊᕕᑦᑐᖅᓯᒪᓂᕐᒥᒃ, 

ᐊᕕᑦᑐᖅᓯᒪᓂᕋᓛᒥᓪᓘᓐᓃᑦ ᓇᔪᖅᑕᖓᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖃᓄᔅᓴᖏᒃᑯᕕᑦ ᒥᔅ ᓇᐃᒍᒧ ᑭᐅᔭᐅᖁᔭᕋᓗᐊᕋ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 

ᓇᐃᒍ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒃᑯᐊ ᓱᕈᓰᑦ ᐸᖅᑭᔭᐅᔪᐃᑦ ᓄᓇᕗᒻᒥ ᐊᖏᔪᖅᑳᖏᓐᓄᑦ ᓱᕈᓯᕐᓂᒃ 

ᓴᖅᑭᑦᑎᓂᕐᒧᑦ ᑲᒪᒐᔭᖅᑐᐃᑦ. ᐆᑦᑑᑎᒋᓗᒍ ᖃᓪᓗᓈᓃᑉᐸᑕ ᑕᐅᓇᓂ ᕿᑐᕐᖓᖃᕐᓗᑎᒃ ᐊᖏᖃᑎᒌᒍᑎᖏᓪᓗ 

ᐃᓄᓕᕆᔨᒃᑯᑎᒍᑦ ᐃᓱᓕᔅᓯᒪᓕᖅᑲᑕ ᐱᖓᓱᓂᒃ ᑕᖅᑭᓂᒃ ᐱᕕᖃᖅᑎᑕᐅᔪᑦ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᐅᓪᓛᖅᓯᑎᒋᐊᖃᕋᔭᖅᑐᐃᑦ ᐊᓯᐊᓄᑦ ᒐᕙᒪᒧᑦ ᑲᒪᒋᔭᐅᒋᐊᖃᓕᖅᑎᑕᐅᓗᑎᒃ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕈᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᑭᐅᒐᕕᑦ. ᑕᐃᒪᓕ ᑭᓇᑐᐃᓐᓇᖅ ᐊᓂᑉᐸᑦ, 

ᐊᓂᑎᑉᐸᑦ ᐃᑲᔪᖅᑕᐅᕕᒋᔭᖓᓐᓂ ᐊᖏᖃᑎᒌᒍᑎᒍᑦ ᐃᓱᒪᖏᑦ ᐊᓯᔾᔨᕐᓂᖃᕈᓐᓇᖅᑲᑦ 18-ᕈᖅᓯᒪᓕᖅᑲᑦ 

ᐃᓱᒪᑖᕐᓗᓂᓗ, “ᐋᒃᑲ, ᑕᐃᒫᒃ ᐊᖏᖃᑎᒌᒍᑎᐅᑉ ᐊᑖᓇᐃᒍᒪᒍᓐᓃᕋᒪ ᐃᒻᒥᒃᑰᕈᒪᓕᕋᒪ.” ᑕᐃᒫᒃ ᖃᐅᔨᑉᐸᑕ, 

ᐊᔾᔨᒋᓐᖏᑕᖓᓂᒃ ᑐᑭᓯᓯᒪᓐᓂᖃᕈᓂ ᐊᑑᑎᖃᕈᓐᓇᕐᓂᖓᓂᒃ ᐊᖏᖃᑎᒌᒍᑎᐅᑉ ᐅᑎᒃᑲᓐᓂᕈᓐᓇᖅᑲ 

ᐃᓄᓕᕆᔨᒃᑯᓐᓄᑦ? ᐅᑎᖅᑎᑕᐅᒍᒪᓗᑎᒃ, ᐊᖏᖃᑎᒌᒍᑎᑎᒍᑦ ᐃᑲᔪᖅᑕᐅᓂᕆᕙᔪᔭᖓᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑕᔅᓱᒥᖓ ᐊᐱᖅᑯᑎᖃᕋᕕᑦ. (ᑐᓵᔨᑎᒍᑦ) 

ᐊᑲᐅᔪᖅ ᐃᓄᓕᕆᔨᒃᑯᓂᓛᒃ ᑖᔅᓱᒥᖓ ᐊᑐᕆᐊᖃᓚᐅᖅᓯᒪᓐᖏᕈᓘᔭᖅᑐᐃᑦ. ᐊᑖᓃᒋᐊᖃᕋᔭᖅᑐᖅ ᑭᓯᐊᓂ 

ᐊᖏᔪᖅᑳᖓᑕ ᓱᕈᓯᕐᓂᒃ ᖃᓄᐃᓐᖏᑎᑦᑎᒐᓱᐊᖅᑎᐅᑉ, ᑕᐃᑰᓈᕆᐊᖃᕋᔭᖅᑐᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓇᑲᓱᒃ. ᓯᕗᓪᓕᐅᖁᓯᒪᔭᓯ 2022-ᒥ 2023-ᒧᑦ ᓄᓇᕘᓕᒫᒥᒎᖅ 

ᑎᒍᐊᓐᖑᐊᖅᑖᖃᑦᑕᕈᒪᔪᓂᒃ ᕿᓂᓛᕋᔅᓯᒎᖅ, ᖃᑦᑎᐅᓕᕐᖓᑦ ᑕᐃᒃᑯᐊ ᓱᕈᓯᓛᑦ ᑎᒍᐊᓐᖑᐊᕆᔭᐅᔪᑦ ᓄᓇᓕᖓᑕ 

ᓯᓚᑖᓅᕆᐊᖃᖅᑎᑕᐅᓯᒪᕚᑦ ᓄᓇᓕᐅᑉ ᐊᓯᐊᓅᖅᑕᐅᓪᓗᑎᒃ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ. 

ᑎᒍᐊᓐᖑᐊᖅᑖᕆᔭᐅᓂᐊᕐᖓᑕ ᑎᒍᐊᓐᖑᐊᖃᖅᑏᑦ ᖃᑦᑏᓇᐅᓗᐊᕐᓂᖏᓐᓂᒃ ᓄᓇᓕᖏᓐᓂᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᓇᒻᒪᐃᑦ ᖃᐅᔨᒋᐊᑦᑎᐊᑲᓐᓂᕋᔭᖅᑐᐃᑦ 

ᐱᓯᒪᔭᐅᓂᖏᑦ ᐃᓚᖏᑦ ᐊᔾᔨᒌᖃᑦᑕᖏᒻᒪᑕ. ᐃᓚᖏᑦ ᐃᓚᖏᓐᓄᑦ ᐱᓯᒪᔭᐅᑦᑕᖅᑯᑦ ᐅᕝᕙᓘ ᐊᓯᐊᓄᑦ 

ᑎᒍᐊᖅᑎᒧᑦ ᓅᑕᐅᑎᓪᓗᒋᑦ ᐊᓯᖏᓐᓄᑦ ᓄᓇᓕᓐᓂᑦ. ᓄᓇᕗᑦ ᐃᓗᐊᓂ ᖃᑦᑎᐅᒻᒪᖔᑕ 

ᓇᓗᓇᐃᑦᑎᐊᕆᐊᖃᕋᔭᖅᑐᐃᑦ. ᑖᓐᓇ ᐅᑎᕐᕕᒋᑦᑎᐊᕈᓐᓇᕋᔭᖅᑕᕗᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐅᑎᖅᓱᓂ ᑕᒪᒃᑯᐊ ᐊᑐᓂ ᑲᒪᒋᔭᐅᕙᓐᓂᖏᑦ 

ᐊᔾᔨᒌᖏᓐᓂᖃᐅᖅᐸᑦ ᒪᑐᐃᖓᐅᖅᑐᓂᒃ ᐊᖏᔪᖅᑳᕆᔭᐅᔪᑦ ᕿᑐᕐᖓᕆᔭᒧᑦ ᐱᓯᒪᔭᐅᓂᐊᖅᑎᓪᓗᒍ ᕿᑐᕐᖓᖅ 

ᐊᖏᔪᖅᑳᕆᔭᐅᔪᖅ ᐃᒻᒪᖃ ᐊᖏᕐᕋᒥ ᐱᑦᓯᐊᖅᑕᐅᖃᑦᑕᖏᑦᑎᓪᓗᒍ?  

 

ᖃᓄᐃᑕᐅᖃᑦᑕᕈᓂ ᐊᑦᑕᓇᖅᑑᑉᐸᑦ ᕿᑐᕐᖓᕆᔭᒧᑦ ᐊᖏᕐᕋᖓ ᑖᒃᑯᐊ ᐃᓄᓕᕆᔨᒃᑯᑦ ᑲᒪᖁᔭᐅᓕᕈᑎᒃ 

ᕿᑐᕐᖓᕆᔭᐅᔪᒧᑦ ᒪᑐᐃᖓᓲᖑᕚᑦ ᕿᑐᕐᖓᕆᔭᐅᔪᑦ ᑖᒃᑯᐊ ᓇᓪᓕᐊᒃ ᐊᐃᑉᐹ ᐊᖏᔪᖅᑳᕆᔭᐅᔪᖅ 

ᒪᑐᐃᖓᑦᓯᐊᕈᓐᓇᖁᑉᓗᒍ ᖃᓄᐃᑦᑐᒃᑰᕐᓂᖓᓂᒃ ᐅᖁᒪᐃᓐᓇᖅᑐᒃᑰᕐᓂᖓᓂᒃ, ᓯᕘᕋᓐᖏᓪᓗᑎᒃ ᐊᑐᖅᓯᒪᔭᖓ 

ᓲᕐᓗ ᐅᑎᖅᑎᑕᐅᒍᓐᓇᐃᓪᓕᒐᔭᓐᖏᒃᑲᓗᐊᖅᓯᒪᒻᒪᒍ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐊᖏᕐᕋᐅᑉ 

ᐃᓗᐊᓂ, ᖃᓄᖅ, ᐃᓄᓕᕆᔨᒃᑯᑦ ᐅᖄᓚᕕᐅᓐᓂᖅᑲᑕ ᖃᐅᔨᒃᑲᖅᑕᐅᑎᓪᓗᒋᑦ ᖃᓄᐃᓐᓇᖅᑐᓂᒃ 

ᐊᑦᑕᓇᖅᑐᖃᖅᑐᒦᑦᑐᖃᖅᑎᓪᓗᒍ, ᒪᓕᒋᐊᓕᖏᓐᓂᒃ ᒪᓕᑦᑐᑎᒃ ᑕᐃᑲᓃᑎᑦᑎᒍᓐᓃᕈᓐᓇᕐᖓᑕ. ᑭᓯᐊᓂᑦᑕᐅᖅ 

ᐊᖏᔪᖅᑳᖅ ᓇᓪᓕᐊᒃ ᐱᓕᕆᖃᑕᐅᒍᓐᓇᖑᓲᖑᒻᒥᔪᖅ ᐊᓯᐊᓂᒃ ᐱᓯᒪᔭᐅᑲᐃᓐᓇᕐᓗᓂᓘᓐᓃᑦ, 

ᐃᓚᒥᓃᓪᓗᑎᓪᓘᓐᓃᑦ.  

 

ᑭᓯᐊᓂ ᐃᓄᓕᕆᔨᒃᑯᑦ ᐋᖅᓵᖅᓯᒐᓱᐊᕐᓗᑎᒃ ᑐᕚᒃᑲᓐᖏᒃᑲᓗᐊᕐᖓᑕ ᑖᒃᑯᐊ ᐊᖏᔪᖅᑳᖏᒃ ᐊᖏᖃᑎᒌᑦᑎᓪᓗᒋᑦ, 

ᑖᓐᓇ ᓱᕈᓯᖅ ᐱᓯᒪᔭᐅᑲᐃᓐᓇᕆᐊᖃᕋᐃᒻᒪᑦ ᐱᓯᒪᔭᐅᑲᐃᓐᓇᓲᖅ. ᑭᓯᐊᓂ ᐅᖃᖅᓯᓈᕐᓗᖓ ᐃᓚᖏᑦ ᓄᓇᓖᑦ 

ᐃᓄᓕᕆᔨᒃᑭᔅᓴᓪᓚᕆᓐᓂᖏᓐᓄᑦ ᐃᓛᓐᓂᒃᑯᑦ ᐊᓪᓚᕕᒻᒥ ᐱᓯᒪᔅᓯᓕᖃᑦᑕᕐᖓᑕ ᐊᔪᓐᓇᖅᓯᓪᓚᕆᒐᐃᒻᒪᑦ, 

ᐱᑕᖃᖏᓪᓚᕆᒐᐃᒻᒪᑦ ᓄᓇᓕᓐᓂ. ᑖᓐᓇᑦᑕᐅᖅ ᐃᓱᒪᒋᒋᐊᕆᐊᖃᕐᒥᔪᖅ ᐊᑦᑕᓇᖅᑐᒦᒋᐊᖃᓐᖏᒻᒪᑕ ᓱᕈᓰᑦ 

ᐊᒻᒪᑦᑕᐅᖅ ᑭᓯᐊᓂ ᐃᓚᒌᓂᒃ ᑕᐃᒫᒃ ᐊᔅᓱᐊᓗᒃ ᑐᕚᖃᖅᐸᑉᐳᒍᑦ ᐃᑲᔪᕈᓐᓇᖁᓪᓗᒋᑦ 

ᖃᓄᐃᓐᓇᖅᑐᖃᓪᓚᕆᑦᑎᓪᓗᒍ. ᐊᑦᑕᓇᖅᑐᒦᖁᓇᒋᑦ ᑖᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒥᖕᒪᒃ ᑐᓴᕐᕕᒋᖅᑲᐅᒻᒥᒐᑉᑎᒍ, ᐱᓕᕆᑦᓯᐊᖅᐸᓐᓂᖏᓐᓂᓪᓗ. 

ᑖᓐᓇ ᐆᑦᑑᑎᐅᔪᓐᓇᕐᓂᖓ ᐃᓱᒪᒋᔭᐅᕙᓪᓕᐊᓯᒪᒻᒪᖔᑦ ᐊᓯᖏᓐᓂᑦᑕᐅᖅ ᓄᓇᓕᓐᓂᑦ ᐊᑐᖅᑕᐅᔪᓐᓇᖅᓯᓕᕐᓗᓂ 

ᐊᒻᒪᓘᓐᓃᑦ ᐸᕐᓇᒃᓯᒪᔪᖃᖃᑦᑕᕐᒪᖔᑦ ᓴᖅᑭᖅᑐᖃᒃᑲᓐᓂᕈᓐᓇᕋᔭᖁᓪᓗᒍ ᐅᒥᖕᒪᒃᑯᑎᑐᑦ, ᓇᔪᒐᐅᔪᑎᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ, ᑖᒃᑯᐊ ᐊᔾᔨᒌᖏᑦᑑᑕᓂᒃ 

ᖃᓄᖅᑑᕈᑎᔅᓴᑲᓐᓂᕐᓂᒃ, ᑖᓐᓇ ᐅᖃᐅᓯᐅᖅᑲᐅᔪᖅ ᐅᒥᒻᒪᒃ ᐅᐸᒐᐅᕙᑦᑐᖅ. ᐊᔅᓱᐊᓗᒃ ᐊᐅᓚᓂᖃᑦᑎᐊᐸᒻᒪᑦ, 

ᓄᓇᓕᓐᓂ ᐊᓯᖏᓐᓂᒃ ᑕᐃᒪᐃᑦᑐᓂᒃ ᐊᐅᓚᑦᑎᑲᓐᓂᕆᐊᔅᓵᒻᒪᖔᑕ ᐊᑐᐃᓐᓇᐅᒪᓂᖏᑦ ᓄᓇᓖᑦ ᐃᓗᐊᓂ 

ᑕᑯᓐᓈᖅᑐᒋᑦ, ᑖᒃᑯᐊ ᐱᓕᕆᖃᑕᐅᖃᑦᑕᖅᑐᐃᑦ ᐃᓄᓕᕆᔨᒃᑯᑦ ᐊᖏᖃᑎᒌᒍᒻᒥᒃ ᐋᖅᑭᔅᓯᕙᓪᓕᐊᒍᓐᓇᖁᓗᒋᑦ. 

ᐊᔾᔨᒌᖏᑦᑑᑕᐅᖃᑦᑕᕐᖓᑕ ᓄᓇᓖᑦ ᐊᑐᐃᓐᓇᖃᕐᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔨᑦᓯᕋᐅᑏᑦ ᓄᓇᓕᓕᒫᓂᒃ ᑕᑯᒍᒥᓇᕆᒐᔭᖅᑑᒐᓗᐊᑦ, 

ᐊᔪᕐᓇᖏᓐᓂᖅᓴᐅᒐᔭᖁᓪᓗᒋᑦ ᐃᓚᒌᓄᑦ ᓄᓇᓕᓐᓄᑦ ᖃᓂᒋᓂᔅᓴᒦᑦᑐᓐᓇᖁᓪᓗᒋᑦ ᓄᑕᖅᑲᑦ. ᐅᐊᑦᑎᐊᕈ 

ᐅᖃᐅᓯᐅᖅᑲᐅᒻᒪᑦ ᒪᓕᒋᐊᓖᑦ ᓄᑕᖅᑲᑦ ᐱᓂᕐᓗᑦᑕᐅᕙᓐᓂᐅᑉ ᒥᒃᓵᓄᑦ ᐊᓱᐃᓛᒃ ᑎᑎᕋᖅᑲᐅᒐᒪ 

“ᐱᓕᕆᔨᖃᑎᒌᓂᒃ”  

ᐊᒻᒪᓗ ᐊᐱᖅᑯᑦ, “ᑭᒃᑯᑦ ᐃᓚᐅᕙᑦ?” ᐃᓛᒃ ᐃᖅᑲᐅᒪᓪᓚᕆᓐᖏᓐᓇᒪ ᐃᓗᓕᒻᒪᕆᖏᓐᓂᒃ ᑭᓯᐊᓂ ᑎᑎᕋᖅᓯᒪᒐᒪ.  

ᒪᓕᒋᐊᓕᓐᓂᒃ ᓄᑕᖅᑲᑦ ᐱᓂᕐᓗᒃᑕᐅᕙᑦᑐᑦ ᐱᓪᓗᒋᑦ ᑲᑎᒪᔨᕋᓛᖃᖅᑑᖅ? ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ, ᒥᔅ ᓇᐃᒍ ᑖᔅᓱᒥᖓ ᑭᐅᖁᔭᕋᓗᐊᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᓱᓕᕗᑎᑦ. ᑲᑎᒪᔨᕋᓛᖃᖅᓯᒪᔪᖅ, ᑲᑎᒪᓇᓵᖅᓯᒪᔪᓪᓕ ᖃᐅᔨᒪᔭᒃᑯᑦ.  

ᑕᐃᒪᓕ ᐃᑲᓂᒃᑲᓐᓂᖅ ᐱᕙᓪᓕᐊᑲᓐᓂᓯᓛᖅᑕᖏᑦ ᓇᓗᓇᖏᑦᑐᖅ ᐊᒡᒋᖅᑐᒥᒃ ᓯᕗᓂᒃᓴᒥᒃ. (ᑐᓵᔨᒃᑰᖏᑦᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᑎᒍᓐᓇᖅᐱᑎᒍᑦ, ᑭᒃᑯᑦ ᐃᓚᐅᒻᒪᖔᑕ ᑖᒃᑯᓄᖓ 

ᑲᑎᒪᔨᐊᓛᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. ᒪᒥᐊᓇᖅ. ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐅᓚᔨᔭᐃᓐᓇᕆᓐᖏᒃᑲᓗᐊᖅᑕᕋ ᑭᒃᑯᑦ ᐃᓚᐅᒻᒪᖔᑕ, ᑭᓯᐊᓂ, 

ᐃᖅᑲᖅᑐᐃᔨᓕᕆᔨᒃᑯᑦ, ᐃᓕᓐᓂᐊᖅᑐᓕᕆᔨᒃᑯᑦ, ᐊᒻᒪᓗ ᒐᕙᒪᓕᕆᔨᒃᑯᓐᓃᖔᖅᑐᖃᖅᓯᒪᓪᓗᓂᓗ ᑭᒡᒐᑐᖅᑐᒥᒃ. 

ᐃᖅᑲᐅᒪᔭᐃᓐᓇᕆᓐᖏᓇᒃᑭᑦ ᑕᒪᕐᒥᒃ. ᒪᒥᐊᓇᐅᒐᓗᐊᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒃᑲᓐᓂᕈᒪᒐᔮᓛᖅᑐᖓ ᐃᑲᓂᒃᑲᓐᓂᖅ. ᑕᐃᒪᓕ, ᓄᑕᖅᑲᑦ 

ᐱᔨᑦᓯᕋᐅᑕᐅᒋᐊᖃᓕᕌᖓᑕ ᓄᓇᕗᑦ ᓯᓚᑖᓂ ᐊᐅᓚᖅᓯᒪᓐᓂᕈᑎᒃ ᖃᓄᕐᓘᓐᓃᑦ, ᐊᒻᒪᓗ ᓲᕐᓗ ᓄᑕᕋᓕᕆᓂᖅ 

ᐋᑐᕚᒥ ᐱᓕᕐᓂᖅᐸᑕ ᐋᓐᓂᐊᕕᓕᐊᖅᓯᒪᓐᓂᖅᐸᑕᓘᓐᓃᑦ ᐊᓯᐊᓄᓪᓘᓐᓃᑦ ᐱᔾᔪᑎᖃᕐᓗᑎᒃ ᐊᐅᓪᓚᖅᓯᒪᓐᓂᖅᐸᑕ, 

ᐊᑕᐅᓯᐅᖏᑦᑐᓂᒃ ᐊᑦᑐᐊᖃᑕᐅᔪᓂᒃ ᐱᓕᕆᔭᐅᓐᓂᖅᐹᑦ ᑖᒃᑯᐊ ᐃᓄᖕᓄᑦ ᐱᓕᕆᔭᐅᓯᒋᐊᕈᓐᓇᓕᖅᑎᓪᓗᒋᑦ 

ᑎᒍᔭᐅᓐᓂᕈᑏᓛᒃ ᓄᓇᕗᑦ ᓯᓚᑖᓃᑦᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᓄᐃᔅᓴᖏᒃᑯᕕᑦ, ᒥᔅ ᓇᐃᒍ ᑖᔅᓱᒥᖓ ᑭᐅᒋᐊᖁᓗᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᑕᖅᑲᐅᑉ ᓄᓇᕗᑦ ᓯᓚᑖᓂ ᐱᓯᒪᔭᐅᓕᕐᓂᖅᐸᑦ ᐃᒻᒪᖄ ᑖᒃᑯᐊ 

ᐸᐃᕆᑦᓯᔪᑦ ᐊᒻᒪ ᐃᓄᓕᕆᔨᖁᑎᕗᑦ ᐱᓇᓱᖃᑎᒌᒃᓯᒪᓇᔭᕋᒥᒃ. ᑖᓐᓇ ᐊᖅᑯᑎᐅᓪᓗᐊᑕᕈᓐᓇᕋᔭᖅᖢᓂ 

ᐃᑲᔪᖅᑐᐃᔾᔪᑎᓄᑦ. ᐊᓯᐊᓂᒃ ᓄᑕᖅᑲᓕᕆᔨᓂᓪᓘᓐᓃᑦ ᐊᑦᑐᐊᓂᖃᕋᔭᖅᐸᑦ ᓯᓚᑎᑦᑎᓃᑦᑐᓂᒃ, ᑕᐃᒪ ᐸᐃᕆᕕᒻᒥ 

ᐱᓯᒪᔭᐅᓚᐅᖅᓯᒪᓐᖏᑦᑐᒥᓪᓘᓐᓃᑦ ᓄᓇᕗᒻᒥ ᐃᓄᓕᕆᔨᒃᑯᓐᓂᒃ.  

 

ᑖᒃᑯᐊ ᐊᓯᖏᓐᓂᒃ ᒐᕙᒪᖃᕐᕕᐅᔪᓂᒃ ᐃᓄᓕᕆᔨᖏᑦ ᖃᐅᔨᒪᒐᔭᓐᖑᐊᖅᑐᑦ ᒐᕙᒪᖃᕐᕕᐅᔪᓄᑦ 

ᐱᓇᓱᐊᖃᑎᒌᑦᓯᒪᒋᐊᖃᕐᓂᖏᓐᓂᒃ ᐊᑕᐅᓯᕐᒥᒃ ᐱᓕᕆᔨᖃᖅᑐᒍᑦ ᖃᐅᔨᒋᐊᖃᑦᑕᓲᖑᔪᒥᒃ ᐊᓯᖏᓐᓂᒃ 

ᒐᕙᒪᖃᕐᕕᐅᔪᓂᒃ ᐊᑕᐅᓯᐅᖏᑦᑐᓂᒃ ᒐᕙᒪᓂᒃ ᐱᓕᕆᔨᐅᓲᒥᒃ. 

 

ᑕᕝᕙᖓᑦ ᐃᒻᒪᖄ ᑐᓴᕋᑦᓴᖃᓗᐊᓐᖏᒃᑲᓗᐊᕈᑎᒃ ᑭᓯᐊᓂ ᐃᓱᒻᒥᕈᑎᔅᓴᒥᒃ ᓴᖅᑭᑎᑦᓯᓲᕆᔭᕗᑦ ᐃᓚᒋᔭᒥᓂᓪᓘᓐᓃᑦ 

ᐱᓯᒪᔭᐅᒍᓐᓇᕋᔭᕐᒪᖔᑦ ᑐᑭᓯᑎᓐᓇᓱᒃᓱᑎᒍ ᐊᓯᐊᒍᓪᓘᓐᓃᑦ ᐋᖅᑭᒍᑎᐅᒍᓐᓇᖅᑐᒥᒃ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᖓᓗ ᒥᓂᔅᑕᐅᑉ ᖁᔭᓐᓇᒦᒃ. ᐅᖃᐅᑎᔪᓐᓇᖅᐱᖓ ᒥᓂᔅᑖ, 

ᖃᓄᖅ ᐱᒃᑯᓇᖅᑎᒋᓂᖏᑦ ᐱᐅᑎᒋᓂᖏᓐᓂᒃ ᑕᒪᒃᑯᐊ ᐱᔨᑦᓯᕋᐅᑎᐅᕙᑦᑐᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᒥᔅ ᓇᐃᒍ ᑭᐅᑎᑐᓐᓇᖅᐸᐅᒃ ᑖᒻᓇ? 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ ᐃᓄᓕᕆᔩᑦ ᓴᖅᑮᓚᐅᖅᓯᒪᓂᖓᓂᒃ 2012-ᒥ, ᓄᑖᖑᓕᔪᒐᑉᑕ 

ᐱᓕᕆᕝᕕᐅᔪᑎᒍᑦ ᐱᔾᔪᑎᑦᓴᖃᓗᐊᖏᖦᖢᑕ. ᐊᕕᑦᓯᒪᓂᖓᖃᐃ ᐱᓯᒪᕗᖅ ᓄᑕᖅᑲᑦ 

ᐱᔨᑦᓯᖅᑕᐅᓂᖅᓴᐅᒋᐊᖃᖅᑐᑦ ᐃᑲᔪᖅᑕᐅᔭᕆᐊᖃᓪᓚᕆᓐᓂᖏᑦ ᐊᖏᔫᓯᒪᓂᖓᓄᑦ. ᒪᒥᐊᓇᖅ, ᐳᐃᒍᕈᔪᒃᑲᒃᑯ 

ᐊᐱᖅᑯᑦ.  

 

ᐄ, ᖃᓄᖅ ᐱᐅᑎᒋᓂᖏᑦ ᐱᔨᑦᓯᕋᐅᑎᑦ. ᖃᐅᔨᓯᒪᒻᒥᔭᕗᑦᑕᖅ ᑕᒪᒃᑯᐊ ᐊᑐᖅᑕᐅᕙᕆᐊᓖᑉ, ᐱᐅᓯᐅᔭᕆᐊᓖᓪᓗ, 

ᐃᓕᓴᐅᑎᐅᔭᕆᐊᓖᓪᓗ ᓱᓕ ᐱᓇᓲᑎᐅᔪᓐᓇᖅᑐᑦ. ᑕᒪᒃᑯᐊ ᐊᒥᒐᓗᐊᕐᒪᑕ. ᐱᐅᑎᒋᓂᖏᓐᓂᒃ ᐱᔨᑦᓯᕋᐅᑎᓄᑦ, 

ᐃᖅᑲᓇᐃᔭᖅᑎᑦᓴᒥᒃ ᑐᑦᓯᕋᐅᑎᖃᖅᓯᒪᕗᒍᑦ ᑕᒪᒃᑯᐊ, ᑕᒪᑐᒧᖓ ᑲᒪᔪᓐᓇᖅᑐᓂᒃ ᐱᓕᕆᔨᖃᓕᖁᓪᓗᑕ. 

(ᑐᓵᔨᑎᒎᖏᑦᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᕐᕕᓯᓐᓃᑦ ᐱᓕᕆᖃᑎᒌᓲᖑᕕᓰ ᓇᓗᓇᐃᖅᓯᒍᓐᓇᖅᑐᓂᒃ 

ᑕᒪᒃᑯᓇᓐᖓᑦ? ᖃᐅᔨᒪᓂᖅᓴᐅᒻᒪᑕ ᑭᓱᑦ ᑐᓗᖅᓯᒪᐅᑎᐅᒍᓐᓇᕐᓂᖏᓐᓂᒃ ᖃᐅᔨᒪᓂᖅᓴᐅᒍᓐᓇᖅᓱᑎᓪᓗ ᑭᓱᑦ 

ᐱᓇᓲᑎᑦᓴᐅᓗᐊᕐᓂᖏᓐᓂᒃ ᑕᒪᒃᑯᐊ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ, ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ 

ᐅᖃᐅᓯᕆᖅᑲᐅᔪᐃᑦ ᐃᓄᓕᕆᔨᒃᑯᑎᒍᑦ ᓄᓇᓕᐅᑉ ᐃᓗᐊᓂ, ᐱᓕᕆᔨᓪᓚᕆᐅᖃᑦᑕᕐᖓᑕ ᐊᒻᒪᓗ ᑕᐃᒃᑯᐊ 

ᑐᓴᐅᒪᑎᑦᑎᓂᒃᑯᑦ ᖃᓄᐃᑉᐸᓪᓕᐊᓂᒃᑯᑦ ᖃᕆᓴᐅᔭᒃᑯᑦ ᖃᐅᔨᒪᑎᑦᑎᔾᔪᑏᑦ. ᑕᐃᓐᓇ ᐊᑐᖅᑕᐅᖃᑦᑕᕐᒥᔪᖅ. ᐊᒻᒪᓗ 

ᑕᕝᕙᓂ ᐃᖃᓗᓐᓂ ᐊᓪᓚᕕᖓ ᑕᑲᓇᓂ ᑕᕝᕙᓂᓗᐃᓛᒃ, ᐱᓕᕆᖃᑎᒌᖃᑦᑕᕐᖓᑕ ᖃᓄᒃᑲᓐᓂᖅ 

ᐋᖅᑭᒋᐊᕈᑎᔅᓴᓂᒃ ᐱᓗᐊᖅᑐᒥᒃ ᑐᓴᐅᒪᖃᑎᒌᓐᓂᒃᑯᑦ, ᐊᐅᓚᓂᒃᑯᑦ. ᑖᒃᑯᐊ ᐅᓪᓗᒥᒧᑦ ᑲᔫᓯᓐᓇᖅᑑᒐᓗᐊᑦ ᑭᓯᐊᓂ 

ᒥᔅ ᓇᐃᒍ ᓇᓗᓇᐃᖅᓯᒃᑲᓐᓂᕈᓐᓇᕐᒥᔪᖅ ᐃᓗᓕᖏᓐᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᐱᕆᒃᑲᓐᓂᕈᓐᓇᖅᐱᑦ?  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ (ᑐᓵᔨᒃᑯᑦ) ᐊᐱᕆᒃᑲᓐᓂᕆᑦ ᐊᐱᖅᑯᑎᖕᓂᒃ. ᒥᔅ ᐳᕉᑐ. 

 

ᐳᕉᔅᑐ (ᑐᓵᔨᑎᒍᑦ): ᐊᐱᕆᕋᑖᖅᑕᕋ, ᑖᒃᑯᐊ ᐃᖅᑲᓇᐃᔭᕐᕕᓯᓐᓂᒃ ᐅᖃᖃᑎᒌᓐᓂᖃᓲᖑᕙᑦ ᑖᑉᑯᐊ ᒐᕙᒪᒃᑯᓐᓃᑦ 

ᐃᖅᑲᓇᐃᔭᖅᑐᑦ ᐃᓄᓕᕆᔨᒃᑯᓐᓂᒃ. ᓇᓗᓇᐃᖅᓯᔪᓐᓇᖁᓪᓗᒍ ᐊᑯᑦᑐᔪᓂᒃ ᐃᓱᒫᓘᑕᐅᔪᓂᓪᓘᓐᓃᑦ ᐊᒻᒪ 

ᐋᖅᑭᒍᑎᐅᒍᓐᓇᕆᐊᓕᓐᓂᒃ? ᖃᓄᕐᓘᓐᓃᑦ ᐱᔭᕆᐊᖃᕋᔭᖅᑎᖏᓐᓂᒃ ᑕᒪᒃᑯᐊ ᐋᖅᑭᒋᐊᖅᑕᐅᔫᒥᔪᓐᓇᓕᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒫᓐᓇᐅᔪᖅ ᑎᒥᐅᓪᓗᑕ ᐃᓂᓪᓚᖓᑉᐸᓪᓕᐊᑲᓐᓂᕐᓂᕗᑦ ᐱᕙᓪᓕᐊᒐᑉᑕ 

ᐃᖅᑲᓇᐃᔮᒥᒃ ᐱᕙᓪᓕᐊᓂᕐᒧᑦ. ᐱᒋᐊᖅᓯᒪᓪᓗᓂ ᓄᑖᓐᖑᕆᐊᓚᐅᖏᑎᓪᓗᑕ ᓱᓕ ᐃᓂᓪᓚᖓᓂᑦᑎᓐᓂᒃ 

ᐊᑕᐅᓯᕐᒥᒃ ᐊᕕᑦᑐᖅᓯᒪᔪᓂ ᐊᖏᔪᖅᑳᖃᖅᐸᓚᐅᖅᓯᒪᒻᒪᑦ ᐱᒐᓱᓂᒃ ᑲᒪᕙᑦᑐᓂᒃ ᖃᓄᐃᖏᑦᓯᐊᕐᓂᕐᒧᑦ ᐃᓚᒌᑦ, 

ᐃᑲᔫᓯᐊᖅᑐᓕᕆᔩᓪᓗ, ᐃᖅᑲᓇᐃᔭᖅᑐᓕᕆᔩᓪᓗ.  

 

ᐊᒃᓱᕈᓐᓇᓲᖑᒻᒪᑦ ᑕᒪᒃᑮᓐᓂᒃ ᐊᔪᖏᓐᓂᖃᖅᑐᒧᑦ. ᐊᒡᒍᑐᖅᓯᒪᓕᕋᑉᑎᒍ ᑖᑉᑯᐊ. ᒫᓐᓇᓕ ᑲᔪᓯᑦᓴᐃᓐᓇᕈᑎᒋᓗᒍ 

ᑐᒃᓯᕋᐃᓐᓇᕐᓂᖅᓴᐅᓕᖅᐳᒍᑦ ᐱᓇᓲᑎᒋᔪᓐᓇᖅᑕᑎᓐᓂᒃ ᐃᖅᑲᓇᐃᔮᑦ ᓄᐃᑕᐅᒃᑲᓐᓂᖁᓪᓗᒋᑦ. ᑕᒪᒃᑯᐊ 

ᐱᓕᕆᓪᓗᐊᑕᖅᑐᑦ ᐊᖑᒪᑦᓯᐊᕐᓂᖅᓴᐅᓂᐊᕐᒪᑕ. ᒫᓐᓇ ᐊᑦᓱᐊᓗᒃ ᑭᒡᓕᖃᕋᑉᑕ, ᑐᐊᕕᕐᓇᑐᒦᓐᓂᓴᐅᓕᖅᓱᑕᓗ. 

 

ᐄ, ᒫᓐᓇᓗ ᐊᕕᑦᑐᓯᒪᔪᓂ ᐊᖏᔪᖅᑳᖃᐅᓕᕐᒥᒻᒪᑦ ᑭᓯᐊᓂ ᐱᔭᕆᑐᕙᒻᒥᒻᒪᑦ ᐃᓐᓄᒋᐊᖏᑦ ᑖᒃᑯᐊ ᐃᓂᒋᔭᐅᔪᑦ 

ᐊᒻᒪᓗ ᑕᖃᓗᐊᓯᕙᓐᓂᖏᑦ ᐊᖏᔪᖅᑲᐅᑎᐅᔪᑦ. ᐃᖅᑲᓇᐃᔮᓪᓗ ᒪᑐᐃᖓᔪᑦ, ᐃᖅᑲᓇᐃᔭᑲᐃᓐᓇᐸᑦᑐᓪᓗ 

ᐊᓯᔾᔩᓐᓇᖃᑦᑕᑎᓪᓗᒋᑦ ᐱᔭᕆᑐᓪᓚᕆᑉᐸᒻᒪᑦ. ᖃᐅᔨᓴᑦᓯᐊᕆᐊᒥᒃ ᐃᓄᓕᕆᔨᒃᑯᓐᓂᒃ ᑐᑭᓯᑦᓯᐊᕆᐊᒥᒃ 

ᖃᓄᐃᑕᐅᔪᓂᒃ ᐃᓕᓐᓂᐊᓕᑕᐃᓐᓇᖅᑎᓪᓗᒋᑦ ᓄᓇᕘᒥ ᐃᓕᖅᑯᓯᕐᒥᓪᓗ ᐅᖃᐅᓯᕐᒥᓪᓗ ᐃᓚᒌᓂᓪᓗ, 

ᖃᓄᐃᑉᐸᓐᓂᖏᑕ ᐃᓚᒌᑦ. 

 

ᐄ, ᑭᖑᓂᖃᐅᖅᑐᖅ ᑭᓯᐊᓂ ᐱᓕᕆᐊᑦᓴᖃᓪᓚᕆᒻᒥᒐᑦᑕ ᓱᓕ ᖃᓄᖅ ᐋᖅᑭᒋᐊᒃᑲᓐᓂᕋᔭᕈᑉᑕ 

ᐃᓂᓪᓚᖓᓂᑦᑎᓐᓂᒃ, ᐱᐅᓂᖅᓴᒥᓪᓗ ᐃᒪᐃᒋᐊᒃᑲᓐᓂᕈᑎᒋᔪᓐᓇᖅᑕᑎᓐᓂᒃ ᓄᓇᓕᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᐹᓗᒃ ᑭᐅᒍᑎᖕᓄᑦ. ᐊᒻᒪᓗ ᑖᒃᑯᐊ ᐱᔾᔪᑎᒋᔭᐅᑎᓪᓗᒋᑦ, ᓴᓇᕐᕈᑎᒃᓴᓂᒃ ᑕᒪᒃᑯᓂᖓ 

ᐊᑐᐃᓐᓇᕈᐃᕐᕕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᓚᖓ ᑲᑎᒪᔨ: ᕼᐊᐃ? 

 

>>ᐃᒡᓚᖅᑐᑦ 

  

ᐃᒃᓯᕙᐅᑕᖅ: ᒪᒥᐊᓇᖅ. ᒥᔅ ᑲᑦᓱᒃ. ᐊᐃ, ᓇᑲᓱᒃ. 

 

>>ᐃᒡᓚᖅᑐᑦ 

  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᐱᓗᐊᖅᑐᒥᒃ ᖃᓄᒃᑲᓐᓂᖅ ᐃᑲᔫᑎᓂᒃ 

ᐃᓄᓕᕆᔨᓄᑦ ᓄᓇᓕᒻᒦᑦᑐᐃᑦ ᖃᓄᐃᑦᑐᓂᒃ ᐃᑲᔫᑎᓂᒃ ᐱᑕᖃᒃᑲᓐᓂᕐᒪᖔᑦ, ᑖᒃᑯᐊ ᐱᓗᐊᖅᑐᒥᒃ 

ᐃᖅᑲᓇᐃᔭᖃᑎᖏᓐᓂᒃ ᐊᖓᔪᖅᑳᖏᓐᓂᓪᓗ ᐃᓕᓐᓂᐊᒃᑲᓐᓂᕆᐊᖃᖅᐸᑕ ᐅᕝᕙᓗ ᐃᑲᔫᑎᔅᓴᒃᑲᓐᓂᕐᓂᒃ 

ᐱᒃᑲᓐᓂᕈᓐᓇᕐᒪᖔᑕ ᑕᐃᑰᓇ ᐱᓕᕆᖃᑎᖅᑐᑎᒃ ᕿᒥᕐᕈᔭᐅᒋᐊᓲᑦ. ᐊᒻᒪᓗ ᓄᓇᓕᐅᑉ ᐃᓗᐊᓂ 

ᐋᓐᓂᐊᓯᐅᖅᑏᓪᓘᓐᓃᑦ ᐅᕝᕙᓗ ᐃᖅᑲᓇᐃᔭᖃᑎᖏᓐᓂᒃ ᑕᕝᕘᓇ ᐃᓚᒌᓄᑦ ᐃᑲᔪᖅᑐᐃᔩᑦ 

ᐃᑲᔪᖅᑕᐅᒋᐊᒃᑲᓐᓂᕆᐊᖃᖅᐸᑕ ᑐᑭᓯᒋᐊᒃᑲᓐᓂᕆᐊᖃᖅᐸᑕ ᑕᐃᒪᐃᓕᒍᓐᓇᓲᑦ. ᑭᓯᐊᓂ ᐃᖅᑲᓇᐃᔭᕐᕕᐅᑉ 

ᐃᓗᐊᓂ ᑕᕝᕗᖓᓗ ᐊᓪᓚᕝᕕᒻᒧᑦ ᐱᓗᐊᕐᒥᔪᖅ ᐊᒻᒪᓗ ᐃᓚᔮᕇᓄᑦ ᐃᑲᔪᖅᑎᑕᖃᖅᐸᓪᓕᐊᓕᕐᖓᑦ ᑖᒃᑯᐊ 

ᓄᓇᓕᓐᓂ ᑖᒃᑯᐊᑦᑕᐅᖅ ᐊᑐᐃᓐᓇᐅᕙᒻᒥᔪᐃᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᖃᓗᐊᖃᑦᑕᕐᓂᖏᑦ ᐊᓯᔾᔨᖅᑕᕐᓂᖏᓪᓗ ᑕᒪᒃᑯᐊ 

ᐅᖃᐅᓯᕆᖅᑲᐅᒐᕕᒋᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᐱᓯ ᑕᒪᒃᑯᐊ ᐱᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᒃᑯᐊ, ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒪᐃᓐᓇᕐᖓᑕ, 

ᐃᓄᓕᕆᔨᐅᑉᐸᑕ ᐅᕝᕙᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᑲᐃᓐᓇᖅᑐᐃᑦ ᑭᓯᐊᓂ ᐃᓄᓕᕆᔨᒃᑯᓐᓄᑦᑕᐅᖅ ᑖᓐᓇ 

ᐊᑐᐃᓐᓇᐅᒪᐃᓐᓇᖅᑐᖅ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᐊᐱᖅᑯᑎᒃᓴᒃᑲ ᓈᒻᒪᒃᓯᖅᑰᕐᒪᑕ ᐊᒻᒪᓗᖃᐃ ᐅᐊᔅᓯᐅᑉ 

ᓱᒃᑲᓂᖓᓂᒃ ᑕᑯᑎᑕᐅᒍᒪ ᑭᓯᐊᓂ ᓄᖅᑲᕈᓐᓇᑦᑎᐊᖅᐳᖓ.  

 

ᖁᔭᓐᓇᒦᕐᔪᐊᖅᑐᖓ ᑭᐅᖃᑦᑕᕋᕕᑦ ᐊᒻᒪᓗ ᐃᖅᑲᓇᐃᔮᕐᔪᐊᒻᒪᕆᐊᓗᖕᓂᒃ ᐱᓕᕆᐊᖃᖃᑦᑕᕋᔅᓯ ᐱᓕᕆᕕᔅᓯᓐᓂ. 

ᐅᓐᓄᖃᑦᑎᐊᕐᓂᐊᖅᐳᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᐊᓂᒍᑦᑎᐊᖅᑰᕋᑦᑎᒃᑯᑦ ᐃᓚᒌᓄᑦ ᖃᓄᐃᖏᑦᑎᐊᕐᓂᖅL-5 

ᒪᒃᐱᖅᑐᒐᖓᑦ ᑲᑎᓪᓗᒋᑦ ᓂᕈᐊᕈᑕᐅᓂᐊᖅᑐᑦ. $80,990,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓯᐊᓄᑦ ᒪᒃᐱᕐᓗᒍ. ᓂᖃᐃᓲᑏᑦ L-6. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᒃᑰᖏᑦᑐᖅ) ᑖᒻᓇ ᐅᖃᐅᓯᕆᔭᐅᖏᓐᓇ’ᒪᑦ 

ᓂᖃᐃᑦᑐᖃᑦᑕᕐᓂᖅ. ᐲ, ᑕᒡᕙᒡᓕ ᑕᐃᒫᒃ ᐊᐱᖅᑯᑎᒋᓂᐊᓕᖅᑕᒃᑲ ᑖᑉᑯᐊᑦ. ᑰᒑᕐᔪ’ᒥ ᑕᓗᕐᔪᐊᒥᓗ 

ᐅᖃᐅᓯᕆᔭᐅᖏᓐᓇᕐᒪᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᕈᓐᓇᑦᑎᐊᕐᒪᑕ 

ᑕᑭᔫᑎᓂᒃ. ᑕᐃᒃᑯᐊᓗ ᐊᐱᖅᑯᑎᒋᓂᐊᖅᑲᐅᔭᒃᑲ ᑭᐅᔭᐅᔪᐃᓐᓇᐅᐸᓗᒃᖢᑎᒃᑕᐅᖅ.  

 

ᐅᓇ ᓯᕗᓪᓕᐅᑎᓗᒍ: ᐱᓕᕆᕕᒃᐳᑦ ᐊᑐᓕᖅᑎᑦᑎᓯᒪᖕᒪᑕ ᐊᑕᐅᓯᐅᓐᖏᑦᑐᓂᒃ ᐋᖅᑭᒋᐊᕈᑎᓂᒃ ᓂᖃᐃᓲᑏᑦ 

ᐱᓪᓗᒋᑦ. ᐋᖅᑭᒋᐊᖅᓯᒃᑲᓐᓂᕐᓂᐊᖅᐱᓯ 2022-23ᒥ ᐋᖅᑭᑦᑎᐊᒃᑲᓐᓂᕈᑎᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᐃᑲᔫᓯᐊᕐᓂᕐᒧᑦ ᑐᕌᖓᔪᐃᑦ ᐅᖃᐅᓯᕆᓪᓗᒋᑦ 

ᐊᔾᔨᒌᓐᖏᑦᑑᑕᓂᒃ ᐋᖅᑭᒋᐊᕈᑎᔅᓴᓂᒃ ᕿᒥᕐᕈᓯᒪᐃᓐᓇᕋᑦᑕ. ᑖᒃᑯᐊᓗ ᐅᖃᐅᓯᕆᓐᖑᐊᕐᓗᒍ ᑭᖑᓪᓕᖅᐹᕐᒥᒃ 

ᒐᕙᒪᐅᑎᓪᓗᒋᑦ ᐅᖃᐅᓯᐅᖃᑦᑕᖅᐸᔪᒻᒪᑦ ᑮᓇᐅᔭᓂᒃ ᐱᒃᑲᓐᓂᖅᑐᒥᓂᐅᒐᐃᒻᒪᑕ ᐃᑲᔫᓯᐊᖏᑦ 

ᐃᓚᓐᖓᖃᑦᑕᖅᑎᓪᓗᒋᑦ, ᑖᒃᑯᐊ ᐋᖅᑭᒋᐊᒃᑲᓐᓂᖅᓯᒪᑦᑕᓕᕆᕗᐃᑦ ᐊᑦᑑᑎᓐᖏᓐᓂᖅᓴᐅᔪᓐᓇᖁᓪᓗᒋᑦ 

ᐃᑲᔫᓯᐊᕆᖃᑦᑕᖅᑕᖏᑦ ᐊᒻᒪᓗ ᑐᔅᓯᕋᐅᑎᓕᐊᖑᔪᐃᑦ ᕿᒥᕐᕈᔭᐅᔪᐃᑦ ᓱᓕ ᒫᓐᓇ. ᐊᕐᕌᒍᒥ ᖃᓄᖅᑑᕈᑎᔅᓴᒃᑲᓐᓃᑦ 

ᑲᑎᒪᓂᖃᒃᑲᓐᓂᓕᕈᑦᑕ ᑖᒃᑯᐊ ᓴᖅᑭᒃᑲᓐᓂᕋᔭᕐᒥᔪᑦ ᑭᖑᓪᓕᕐᒥᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᕈᒪᓪᓗᒍ ᒥᓂᔅᑕ. ᑖᓐᓇ ᓄᕙᒡᔪᐊᕐᓇᖅ-19 

ᐊᓯᔾᔨᖅᓯᕐᔪᐊᖅᓯᒪᕙ ᓂᖃᐃᓲᑏᑦ ᐱᓪᓗᒋᑦ ᓄᓇᕗᑦ ᐃᓗᐊᓂ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐱᓐᖑᐊᕐᓗᒍ 

ᐊᓪᓚᕝᕕᐅᑉ ᐃᓗᐊᓂ ᐃᑲᔫᓯᐊᖃᑦᑕᖅᑐᐃᑦ ᐅᖄᓚᐅᑎᒃᑯᑦ ᐱᔭᐅᓂᖅᓴᐅᖃᑦᑕᐸᓚᐅᖅᑐᐃᑦ ᐊᓪᓚᕕᒻᒧᑦ 

ᐃᓄᒋᐊᓗᐊᔾᔭᐃᖅᓯᒪᑎᑦᑎᒋᐊᖅᑐᑎᒃ ᐊᒻᒪᓗ ᓯᒃᑭᑖᖏᓐᓂᒃ ᑮᓇᐅᔭᒃᑯᕕᒻᒧᑦ ᐴᖅᑕᐅᑎᒋᖔᕐᓗᑎᒃ. 

ᐴᖅᑕᐅᕝᕕᐅᔪᓐᓇᖅᓯᓯᒪᑦᑕᓕᖅᑯᑦ ᑕᐃᒃᑯᐊ ᐃᑲᔫᓯᐊᖃᑦᑕᖅᑐᐃᑦ. ᑕᕝᕘᓇ ᓄᕙᔾᔪᐊᕐᓇᖅ ᐱᔾᔪᑎᒋᓪᓗᒍ 

ᖃᓄᖅᑑᕆᐊᖃᕕᔾᔪᐊᖅᓯᒪᓚᐅᕋᑦᑕ ᐃᖅᑲᓇᐃᔭᖅᑏᓪᓗ ᐊᒥᓱᑲᓪᓚᐃᑦ ᐊᑦᑐᖅᑕᐅᓯᒪᓚᐅᕐᖓᑕ ᓄᓇᓕᓐᓂ 

ᐊᔾᔨᒌᓐᖏᑦᑑᑕᓂᒃ ᑕᒪᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᑎᑦ ᒥᓂᔅᑕ. ᖃᔅᓯᑦ ᓂᖃᐃᓱᖅᐸᒃᑐᑦ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᑮᓇᐅᔭᖅᑖᓚᐅᖅᐸᑦ ᓄᕙᒡᔪᐊᕐᓇᐅᓕᖅᑎᓪᓗᒍ ᐊᒻᒪᓗ ᖃᓄᖅ ᑕᒪᓐᓇ ᐊᒃᑐᐃᓂᖃᓚᐅᖅᐸᑦ 

ᓂᖃᐃᓲᑎᓄᑦ ᐊᑐᖅᑐᒃᓴᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐅᖃᐅᓯᕆᕋᑦᑕᖅᐸᓚᐅᕐᒥᔭᕗᑦ ᐃᑲᔫᓯᐊᕐᓂᐅᖃᑦᑕᓚᐅᖅᑐᖅ ᒐᕙᒪᑐᖃᒃᑯᓐᓂᒃ. ᑕᐃᒃᑯᐊ CERBᖑᓂᕋᖅᑕᐅᔪᑦ 

$10,000. ᑕᐃᑲᓐᖓᑦ ᐃᑲᔪᖅᑕᐅᓯᒪᓚᐅᖅᑐᐃᑦ ᐊᒻᒪ ᐅᑯᐊ ᐊᔾᔨᒌᓐᖏᑦᑑᑕᐅᒻᒪᑕ ᐃᓚᖏᑦ, 

CERBᖑᓂᕋᖅᑕᐅᑦᑕᖅᑯᖅ $3,270, CRSB $2,100 ᐊᒻᒪ CRCB $4,050. ᑖᒃᑯᐊ ᒫᑦᓯᒧᑦ ᑎᑭᑦᑐᒍ 

ᑕᐃᒪᐃᓕᖓᓚᐅᖅᑐᖅ. ᒪᒥᐊᓇᖅ ᓇᐃᒡᓕᑎᒋᐊᖅᓯᒪᔪᓂᑐᐊᖅ ᐅᖃᕋᒃᑭᑦ ᐃᔅᓯᕙᐅᑕᖅ. 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᑎᑦ ᒥᓂᔅᑖ. ᐃᓄᓕᕆᔨᒃᑯᑦ 

ᓯᕗᓪᓕᐅᔾᔨᓯᒪᔭᖏᑦ 2022-23 ᕿᒥᕐᕈᓇᒡᖢᒋᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑕᖅᑭᑕᒫᖅᓯᐅᑎᑖᖅᑎᑦᑎᖃᑦᑕᕐᓂᕐᒧᑦ 

ᑮᓇᐅᔭᖅᑐᕈᑎᒃᓴᓂᒃ ᖃᖓ ᐅᓂᒃᑳᑦ ᓴᖅᑭᑕᐅᓛᖅᐸᑦ ᒪᓕᒐᓕᐅᖅᑎᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᓴᖅᑭᕐᓂᐊᖅᓯᒪᔪᖅ ᐊᕐᕌᒎᓂᐊᖅᑐᒥ ᐅᑭᐅᖅ 2023. 

ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᑯᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᓇᓂ ᐸᕐᓇᐅᑎᓂᒃ ᒪᒃᐱᒐᖓ 159 ᐅᖃᖅᓯᒪᔪᖅ, “ᑎᑭᑕᒃᓴᑦ: 

ᓇᓗᓇᐃᕐᓗᒋᑦ, ᑕᑯᓇᓘᒋᑦ, ᖃᐅᔨᓴᕐᓗᒋᓪᓗ ᐊᑐᐊᒐᐃᑦ, ᐃᓕᖅᑯᓯᐅᔪᒃᓴᑦ ᐊᓯᖏᓐᓂᒡᓗ ᐊᐅᓚᑕᐅᓂᖏᑦ 

ᑕᒪᒃᑯᐊ ᓂᖃᐃᓲᑏᑦ ᓄᓇᕗᑦ ᐃᓗᐊᓂ.” ᐊᒻᒪᓗ ᑐᒡᓕᐊᓂᒃ ᓴᒃᑯᓐᖑᐊᑯᓗᐊᓂᒃ ᐅᖃᖅᓯᒪᖕᒥᔪᑦ: “ᑕᒪᒃᑯᐊ 

ᓂᖃᐃᓲᑏᑦ ᐊᐅᓚᑕᐅᓗᑎᒃ ᐃᑲᔪᑎᓄᑦ ᒪᓕᒐᕐᔪᐊᖅ ᒪᓕᒡᓗᒍ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᔪᐊᖅ 

ᑐᓴᐅᒪᔾᔪᑎ ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᓪᓗ ᐱᖁᔭᕐᔪᐊᑦ, ᐊᒻᒪᓗ ᐊᓯᖏᑦ ᒪᓕᒐᐃᑦ ᐊᒻᒪᓗ ᐊᑐᐊᒐᐃᑦ 

ᐊᒃᑐᐊᔪᑦ ᐃᖏᕐᕋᑎᑕᐅᓂᖏᑦ ᐱᓕᕆᐊᖑᑎᑕᐅᖃᑦᑕᖅᑐᑦ ᓄᓇᕗᒻᒥ.” (ᑐᓵᔨᒃᑰᖏᑦᑐᖅ) ᖃᓄᕐᓕᑭᐊᖅ ᑖᑉᑯᐊᑦ 

(ᑐᓵᔨᒃᑯᑦ) ᐃᑲᔫᑎᓄᑦ ᒪᓕᒐᕐᔪᐊᖅ, ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᔪᐊᖅ, 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᓪᓗ ᒪᓕᒐᕐᔪᐊᑦ (ᑐᓵᔨᒃᑰᖏᑦᑐᖅ) ᑲᓄᕐᓕᑭᐊᖅ (ᑐᓵᔨᒃᑯᑦ) ᑭᓇᐅᓂᖓ 

ᓇᓗᓇᐃᖅᑕᐅᔪᓐᓇᖅᐸᑦ (ᑐᓵᔨᒃᑰᖏᑦᑐᖅ) ᑖᒻᓇ (ᑐᓵᔨᒃᑯᑦ) ᓇᓗᓇᐃᔭᖅᑕᐅᔭᕌᖓᑕ (ᑐᓵᔨᒃᑰᖏᑦᑐᖅ) 

ᐊᔪᖅᑎᑦᓯᖃᑦᑕᕐᒪᑕ ᐃᓄᖕᓂᒃ. ᑖᒻᓇ ᐊᐱᖅᑯᑎᒋᓪᓗᐊᖅᑕᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐅᓇ 

ᐃᑲᔫᓯᐊᕐᓂᐅᖃᑦᑕᖅᑐᖅ (ᑐᓵᔨᑎᒍᑦ) ᓂᖃᐃᓲᑏᑦ ᐊᔪᕐᓂᖅᐹᓄᑦ ᑕᒪᒃᑯᓄᖓ ᑐᕌᖓᔪᑦ ᐊᒻᒪᓗ ᑭᖑᓪᓕᖅᐹᖑᓗᓂ 

ᐊᑐᖅᑕᐅᔭᕆᐊᓕᒃ. ᑕᐃᒪᐃᑦᑑᖕᒪᑦ ᐃᖅᑲᓇᐃᔭᕐᓂᕐᒧᑦ ᓵᑎᖔᕋᓱᖃᑦᑕᖅᑕᕗᑦ ᐊᒻᒪᓘᓐᓃᑦ ᐱᓕᒻᒪᒃᓴᕐᓂᕐᒧᑦ 

ᐱᓗᐊᕐᓗᒋᑦ ᑕᒪᒃᑯᐊ ᒪᒃᑯᒃᑐᑦ ᐊᒻᒪᓗ ᐃᓕᓐᓂᐊᕆᐊᖃᑦᑕᖁᓪᓗᑎᒃᑯᑦ. ᑕᐃᒪᐃᑉᐳᑦ ᐊᓯᔾᔨᖅᓯᔪᓐᓇᖅᓯᓚᐅᖅᑐᒍᑦ 

ᑮᓇᐅᔭᑦ ᐊᒃᑐᐃᓂᖃᕐᒪᑕ ᐃᓚᒌᓄᑦ. ᑕᒪᓐᓇ ᐊᓯᔾᔨᕈᓐᓇᓚᐅᖅᓯᒪᔭᕗᑦ $700 ᑕᖅᑭᑕᒫᖅᓯᐅᑎᑖᖃᑦᑕᕐᓗᑎᒃ 

ᐃᓚᔮᕇᖕᓄᑦ. ᑕᒪᓐᓇ ᑲᒪᒋᑦᑎᐊᖅᓯᒪᔭᕗᑦ ᖃᐅᔨᓴᖅᑕᐅᓂᖏᓐᓄᑦ.  

 

ᑭᓯᐊᓂᑦᑕᐅᖅ ᖃᐅᔨᒪᒋᓪᓗᑕ ᓂᖀᑦ ᐊᑭᑐᓗᐊᕐᓂᖏᑦ ᐃᓯᖏᓪᓗ ᐊᒻᒪ ᑕᐃᒪᐃᓐᓂᖓᓄᑦ 

ᐃᑲᔪᕋᓱᓪᓚᕆᖃᑦᑕᖅᑕᕗᑦ ᐃᓚᓕᐅᓪᓗᒋᑦ ᒪᑯᐊ ᐆᒻᒪᖅᑯᑎᓄᑦ ᐊᑭᓕᐅᑏᑦ ᐊᑭᓕᖅᖢᑎᒃᑯᑦ ᑕᖅᑭᑕᒫᑦ, ᐃᒡᓗᒧᑦ 

ᐊᑐᖅᑐᐊᕈᑏᑦ ᐊᑭᓕᖅᖢᑎᒃᑯᑦ ᒪᓕᒃᖢᒋᑦ ᐃᓚᒌᑦ ᐃᓄᕐᓂᖏᑦ ᑕᕝᕙᓂ ᐃᒡᓗᒦᑦᑐᑦ. ᖃᓄᖅᑑᕈᑏᓐᓇᖃᑦᑕᖅᑕᕗᑦ 

ᐊᒻᒪᓗ ᐃᓅᔾᔪᑏᑦ ᐊᑭᑐᓗᐊᕐᓂᖏᑦ ᓄᓇᕗᒻᒥ ᑕᒪᒃᑯᐊ ᐃᓱᒪᒋᓯᓐᓈᖅᖢᑎᒃᑯᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᑎᑦ ᒥᓂᔅᑖ. (ᑐᓵᔨᑎᒎᕈᓐᓃᖅᑐᖅ) 

ᐃᓄᑐᖃᕐᓄᑦ ᐅᖃᐅᔾᔭᐅᓯᒪᒐᒪ ᑖᑉᑯᐊ ᐊᔪᖅᓴᕙᓪᓚᖅᑐᑦ ᓯᕗᓪᓕᐅᒋᐊᖃᖅᑐᑦ, ᐃᑲᔪᖅᑕᐅᒋᐊᖃᖅᑐᑦ ᐅᑉᓗᒥ. 

ᑖᒻᓇ ᓂᖃᐃᑦᑐᕐᓂᖅ ᐱᒻᒥᕆᐅᔪᖅ, ᐊᔪᖅᑎᑕᐅᒑᖓᑦᑕ ᑕᒪᐊᒐᒃᓴᖃᕈᐃᖃᑦᑕᒻᒪᕆᒃᑐᑦ. ᐊᐅᓪᓚᕌᖓᑦᑕ 

ᐃᑲᔪᖅᑕᐅᖃᑦᑕᕐᒪᑕ ᐃᓚᖕᒥᓂᒃ, ᔭᓗᓇᐃᓕᐊᕌᖓᑦᑕ ᐅᕝᕙᓘᓐᓃᑦ ᐊᑦᒪᓐᑕᓐ ᐅᕝᕙᓘᓐᓃᑦ ᐊᐃᑉᐹᓄᑦ ᖃᑉᓗᓈᑦ 

ᓄᓈᓐᓄᑦ ᐊᑭᑭᑦᑐᓐᓇᖅᖣᖕᒪᑦ ᐃᑲᔪᖅᑕᐅᖃᑦᑕᕐᒪᑕ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᑉᑯᐊ ᐊᐅᒃᑕᔫᖏᑦ ᑕᑯᔭᐅᖃᑦᑕᕐᒪᑕ. ᑖᑉᑯᐊ ᐊᓯᕙᐃᖁᓐᖏᑕᒃᑲ, ᐊᔪᕐᓇᓐᖏᑉᐸᑦ ᐊᓯᕙᐃᖃᑦᑕᓐᖏᑉᐸᑦ 

ᐃᑲᔪᖅᑕᐅᒑᖓᑦᑕ ᐃᓚᒥᓂᒃ. ᑖᒻᓇ (ᑐᓵᔨᑎᒎᕆᓐᓃᖅᑐᖅ) ᑖᓐᓇ ᐅᖃᐅᓯᒃᓴᑐᐃᓐᓇᐅᖕᒪᑦ.  

 

ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ: ᐃᓐᓇᕐᓄᑦ ᑮᓇᐅᔭᖅᑎᒍᑦ ᐃᑲᔫᑏᑦ 2022-23ᒥ ᐊᑭᑦᑐᕆᐊᕐᓂᐊᖅᑐᑦ ᐃᓐᓇᐃᑦ 

ᐊᑐᓂ ᖃᔅᓯ ᑖᓚᓂᒃ ᐃᓚᔭᐅᓂᐊᕐᒪᑕ? (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐅᖃᐅᓯᕆᕋᑖᖅᑕᐃᑦ ᓯᕗᓪᓕᕐᒥ ᐅᖃᖅᑲᐅᒐᑦᑕ 

ᑖᒃᑯᐊ ᐃᑲᔫᓯᐊᖃᑕᖅᑐᐃᑦ ᑕᖅᑭᑕᒫᑦ ᕿᒥᕐᕈᔭᐊᖃᑦᑕᕐᖓᑕ ᑮᓇᐅᔭᐃᑦ ᖃᑦᑎᑦ ᐃᓯᕐᓂᕐᒪᖔᑦ ᐊᒻᒪᓗ 

ᐊᔪᖅᓴᖁᔨᓐᖏᒃᑲᓗᐊᖅᑐᒍᑦ ᐊᔪᖅᓴᓇᖅᑐᖅᓯᐅᖃᑦᑕᖅᑐᒍᑦ ᓄᓇᓕᓐᓂ ᐊᑕᖏᑦᑎᐊᖅᑐᒋᑦ ᓇᒦᒃᑲᓗᐊᖅᐸᑕ. 

ᐃᖅᑲᓇᐃᔮᔅᓴᓂᒃ ᐱᑕᖃᑦᑎᐊᓐᖏᓪᓚᕆᑦᑎᓪᓗᒍ ᑕᕝᕘᓇ ᐊᓯᐊᒎᕐᕕᖃᕐᓇᓐᖏᒻᒪᑦ. ᐅᒡᒍᓇᖅᑑᒐᓗᐊᖅ ᑕᕝᕘᓇ 

ᐊᒻᒪᓗ ᑮᓇᐅᔭᐃᑦ ᐃᓯᖅᑐᒥᓃᑦ ᕿᒥᕐᕈᔭᐅᖃᑦᑕᕐᖓᑕ ᑖᒃᑯᐊᓗ ᐊᖏᕈᑎᒋᓯᒪᔭᖏᑕ ᒪᓕᑦᑐᒍ ᐱᒻᒥᒻᒪᑦ. 

 

ᑖᓐᓇ ᐅᖃᖅᑲᐅᔭᕋ ᐊᓯᔾᔨᐸᓪᓕᖅᓯᒪᒐᓛᑦᑑᒐᓗᐊᖅ ᑕᕝᕘᓇ ᑮᓇᐅᔭᖅᑖᕆᔭᒥᓂᖏᑦ ᑕᖅᑭᐅᑉ ᐃᓗᐊᓂ. 

ᖃᑦᑎᐅᓂᖓ ᒪᓕᑦᑐᒍ ᐃᓚᓐᖓᐅᑎᔾᔭᐃᖅᓯᒪᑎᑕᐅᒋᐊᖅᑐᑎᒃ ᑕᕝᕘᓇ ᐊᓯᔾᔨᒃᑲᓐᓂᖅᓯᒪᒐᓛᑦᑑᒐᓗᐊᖅ. 

ᑭᓯᐊᓂᑦᑕᐅᖅ ᐋᖅᑭᒋᐊᕆᐊᒃᑲᓐᓂᕆᐊᓖᑦ ᖃᐅᔨᒪᔪᒍᑦ ᐊᑭᑐᔫᑏᑦ ᖃᐅᔨᒪᓪᓗᒋᑦ ᐊᒻᒪᓗ ᐅᖃᕆᐊᒃᑲᓐᓂᕐᓗᖓ 

ᑕᐃᒃᑯᐊ ᐊᐅᓪᓛᖅᓯᒪᔪᐃᑦ ᐋᓐᓂᐊᕕᓕᐊᖅᓯᒪᔪᓪᓘᓐᓃᑦ. ᐃᖅᑲᓇᐃᔭᖅᑎᓪᓗᖓᓕ ᐅᓪᓗᑦ 30ᐅᔮᖅᑐᖅ 

ᐊᑦᑐᖅᑕᐅᓂᖃᖅᐸᓚᐅᓐᖏᒻᒪᑕ ᐃᑲᔫᓯᐊᖏᓐᓂᒃ ᐊᐅᓪᓚᖅᓯᒪᐅᔭᖅᑐᒥᓂᐅᑎᓪᓗᒋᑦ.  

 

ᑭᓯᐊᓂ ᑖᓐᓇᑦᑕᐅᖅ ᐋᖅᑭᒋᐊᒃᑲᓐᓂᖅᓯᒪᓕᕐᖓᑦ ᑕᖅᑭᑦ 6 ᐋᓐᓂᐊᕕᓕᐊᖅᓯᒪᓐᓂᖅᑲᑦ ᑕᖅᑭᑕᒫᑦ ᐱᒍᓐᓇᖅᑐᑦ. 

ᑕᕝᕘᓇ ᐋᖅᑭᒋᐊᕆᒐᓱᐃᓐᓇᖃᑦᑕᕋᓗᐊᖅᑐᒍᑦ ᐃᑲᔫᓯᐊᓂᒃ ᐊᒻᒪᓗ ᑖᓐᓇ ᑭᖑᓪᓕᖅᐹᒥᒃ ᐊᐱᖅᑯᑎᒋᕋᑖᖅᑕᐃᑦ. 

(ᑐᓵᔨᑎᒍᑦ) ᐃᓄᑐᖃᕐᓄᑦ ᖄᒃᑲᓐᓇᐃᒍᑦ ᐃᑲᔫᓯᐊᑦ (ᑐᓵᔨᒃᑰᖏᑦᑐᖅ) $300ᒥᒃ ᐃᓚᒃᑲᓐᓂᐅᓴᒻᒪᑦ 

ᖁᕝᕙᓯᒋᐊᒃᑲᓐᓂᖅᑐᓂ ᐊᒻᒪᓗ (ᑐᓵᔨᒃᑰᑦ) ᐃᓄᑐᖃᕐᓄᑦ ᐅᖅᓱᐊᓗᖕᒧᑦ ᐃᑲᔫᓯᐊᑦ (ᑐᓵᔨᒃᑰᖏᑦᑐᖅ) ᑖᓐᓇ 

ᐃᓚᒃᑲᓐᓂᖅᓯᒪᒻᒥᔪᖅ 4,000 (ᑐᓵᔨᒃᑯᑦ) ᓖᑕᑦ ᐊᕐᕌᒍᑕᒫᑦ (ᑐᓵᔨᒃᑰᖏᑦᑐᖅ) ᐃᑲᔫᑎᐅᖃᑦᑕᖅᑐᖅ ᓇᒻᒥᓂᓕᓐᓄᑦ 

ᐃᓐᓇᕐᓂᑦ ᐃᓪᓗᓕᓐᓄᑦ. ᑕᐃᒃᑯᐊ ᐃᑲᔫᓯᐊᖑᔪᓐᓇᖃᑦᑕᖅᑐᐃᑦ ᓇᒻᒥᓂᖃᖅᑎᐅᔪᓄᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑕ. ᐅᓇ ᑭᖑᓪᓕᖅᐹᕆᓂᐊᓕᖅᑕᕋ. ᑖᒃᑯᐊ 

ᐃᓄᓕᕆᔨᒃᑯᑦ ᓴᖅᑭᖅᓯᕋᑖᓚᐅᖅᓯᒪᒻᒪᑕ ᐃᓐᓇᑐᖃᐃᑦ ᐃᓗᕕᖅᑕᐅᓂᖏᓐᓄᑦ ᐃᑲᔫᑎᔅᓴᓂᒃ. ᐊᓪᓚᕕᑦᑎᒍᑦ 

ᖃᓄᖅ ᐃᑲᔪᖅᓯᖃᑦᑕᓂᐊᖅᑲᑦ ᑕᐃᒃᑯᐊ ᑐᔅᓯᕋᖅᑐᐃᑦ ᑕᕝᕙᓐᖓᑦ? ᐱᓗᐊᖅᑐᒥᒃ ᐱᒐᓱᐊᖅᑎᓪᓗᒋᑦ 

ᑎᑎᕋᖅᑕᐅᓯᒪᔪᓂᒃ? ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ ᑖᓐᓇ 

ᐱᓗᐊᖅᑐᒥᒃ ᐃᖃᓗᓐᓂ ᖃᐅᔨᖃᑦᑕᖅᓯᒪᒐᑦᑕ ᐃᑲᔪᖅᑕᐅᒋᐊᕈᒪᔪᓂᒃ ᐊᑭᓖᒋᐊᖃᕐᓂᖏᓐᓄᑦ 

ᓄᓇᒨᖅᑕᐅᔾᔪᑎᖏᓐᓄᑦ ᑲᒪᒋᔭᐅᔾᔪᑎᓪᓗ ᑖᒃᑯᐊ ᐅᑭᐅᓖᑦ 60ᑦ ᐅᖓᑖᓄᑦ ᐃᓅᒍᓐᓃᖅᑐᖃᖅᑐᒥᓂᐅᑎᓪᓗᒍ 

ᐃᓚᒥᓂᒃ ᑖᒃᑯᐊ ᑮᓇᐅᔭᓂᒃ ᐃᑲᔪᕈᓐᓇᖅᓯᓯᒪᓕᕋᑦᑕ ᐃᓄᓕᕆᔨᒃᑯᑦ. ᑕᒫᓂ $6,000-7,000 ᑮᓇᐅᔭᓂᒃ 

ᐃᑲᔪᕈᓐᓇᖅᓯᓯᒪᓕᖅᑐᒍᑦ ᓄᓇᒨᖅᑕᐅᔾᔪᑎᔅᓴᖏᓐᓄᑦ ᑖᒃᑯᐊ ᐃᓐᓇᕐᓄᑦ ᐅᑭᐅᓖᑦ, ᐃᓛᒃ ᐃᓐᓇᕐᓄᑦ ᑐᕌᖓᔪᑦ 

ᐃᓅᒍᓐᓃᖅᑐᒥᓂᐅᑉᐸᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᖅ ᑕᐃᒪ ᑎᑎᕋᖅᓯᒪᔪᓂ ᐃᓵᔅᓯᒪᔪᓂᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᔅᓱᒧᖓ ᒪᓕᒐᓕᐅᖅᑎᒧᑦ ᓇᑦᑎᓕᖕᒧᑦ ᐊᐱᖅᑯᑎᒋᓵᖅᑕᖓᓂᒃ ᑕᕝᕙᓂ 

ᓯᕗᓪᓕᖅᐸᐅᑎᑦᑐᒪᔭᔅᓯᓐᓂᒃ ᐊᕐᕌᒎᔪᒥᒃ ᑕᒪᑐᒪᓂ ᐊᒻᒪ ᐊᕐᕌᒎᓂᐊᖅᑐᒥᒃ ᑖᓐᓇᒎᖅ ᒪᓕᒐᐅᔪᖅ 

ᕿᒥᕐᕈᕙᓪᓕᐊᔪᒪᒐᔅᓯᐅᒃ ᓂᖃᐃᓱᖅᑐᓕᕆᓂᕐᒧᑦ ᒪᓕᒐᖅ ᐊᒻᒪ ᑕᒪᒃᑯᐊ ᐊᑐᐊᒐᐅᖃᑦᑕᖅᑐᐃᑦ. ᑕᐃᒪ ᐅᓇ 

ᑐᑭᓯᔪᒪᖕᒥᔭᕋ ᑕᒪᒃᑯᐊ ᓂᖃᐅᓱᖃᑦᑕᖅᑐᐃᑦ ᑮᓇᐅᔭᒃᑯᕕᖏᑦ ᕿᒥᕐᕈᔭᐅᖃᑦᑕᖅᑎᓪᓗᒋᑦ ᐊᒻᒪᓗ ᒪᓐᓇ ᖃᓄᖅᑐᖅ 

ᐅᓇ ᐅᖃᓚᐅᕐᓚᒍ. (ᑐᓵᔨᒃᑯᑦ) ᖃᕋᓴᐅᔭᒃᑯᑦ ᑮᓇᐅᔭᒥᒃ ᓇᒃᓯᐅᔾᔨᓂᖅ (ᑐᓵᔨᒃᑰᖏᑦᑐᖅ) ᒪᒥᐊᓇᖅ ᑐᓵᔩ. 

ᑮᓇᐅᔭᒃᑯᕕᖓᓂᒃ, ᑮᓇᐅᔭᒃᑯᕕᒋᔭᐅᔪᒧᑦ ᖃᕆᑕᐅᔭᑎᒍᑦ ᓇᒃᓯᐅᔾᔨᐊᓪᓚᒃᖢᑎᒃ ᐱᖃᑦᑕᕐᒪᑕ. ᑕᐃᒪ 

ᕿᒥᕐᕈᓂᖃᕐᓂᐊᕐᓂᕋᖅᑎᓪᓗᓯ ᑖᔅᓱᒥᖓ ᐋᖅᑭᒋᐊᖅᓯᔪᒪᓕᖅᑎᓪᓗᓯ, ᑕᒪᓐᓇ ᕿᒥᕐᕈᔭᐅᓯᒪᕙ ᑖᒃᑯᐊ ᑮᓇᐅᔭᕐᓂᒃ 

ᓇᒃᓯᐅᔾᔨᕕᐅᖃᑦᑕᖅᑐᐃᑦ ᐊᐅᒃᑕᔫᖓᑦᑎᒍᑦ ᑕᒪᓐᓇ ᓄᖅᑲᖅᑎᑕᐅᓗᓂ?  

 

ᐅᖅᑲᐅᒐᕕᑦ ᑖᔅᓱᒥᖓ ᐋᖅᑭᒋᐊᖅᓯᕙᓪᓕᐊᓕᖅᑎᓪᓗᓯ ᑕᒪᒃᑯᐊ ᐊᔾᔨᒌᖕᓂᕐᒧᑦ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᐃᑦ 

ᖃᐅᔨᓴᕐᓂᖃᖅᑎᓪᓗᓯ. ᑕᐃᒪᓐᓇ ᕿᒥᕐᕈᓯᒪᕕᓯᐅᒃ ᑕᒪᓐᓇ ᓄᖅᑲᖅᑎᑕᐅᑦᑎᐊᒻᒪᕆᒡᓗᓂ ᑕᐅᑐᒃᑕᐅᕙᒍᓐᓃᕐᓗᓂ 

ᐱᓂᐊᓚᐅᕋᓗᐊᖅᑐᑦ ᐱᖃᑦᑕᓐᖏᒻᒪᑕ. ᑕᒪᓐᓇ ᓄᖅᑲᖅᑎᑕᐅᓯᒪᓗᓂ ᐃᓱᒪᒋᔭᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. 

ᐅᖃᖅᑲᐅᒐᒪ ᐊᓐᒪ ᑖᒃᑯᐊ ᒪᓕᒐᕐᓂ ᐅᖃᖅᓯᒪᒻᒪᑕ ᑮᓇᐅᔭᐃᖅᑖᕐᕕᖃᕐᓂᐊᖅᑎᓐᓇᒋᑦ ᑖᓐᓇ ᑭᖑᓪᓕᖅᐹᕐᒥ 

ᐃᑲᔫᓯᐊᕐᓂᐅᒻᒪᑦ. ᑮᓇᐅᔭᖅᑖᖃᑦᑕᖅᐸᑕ ᐃᑲᔫᓯᐊᕐᓗᑎᓪᓗ ᐃᓚᖓᒍᑦ ᐊᑲᐅᓐᖏᒻᒪᑦ ᑭᓯᐊᓂᑦᑕᐅᖅ ᐊᖏᕈᑎ 

ᑖᓐᓇ ᒪᓕᑦᑐᒍ ᑕᐃᒪᐃᑦᑐᓂᒃ ᑐᓂᓯᖃᑦᑕᕆᐊᖃᓲᖑᒻᒪᑕ.  

 

ᑕᓐᓇ ᐅᖃᐅᓯᐅᓕᖅᑭᑦᑖᔪᖅ. ᖃᐅᔨᒪᑦᑎᐊᖅᑕᕗᑦ ᕿᒥᕐᕈᔭᐅᓯᓐᓈᖃᑦᑕᖅᑐᖅ ᖃᓄᒃᑲᓐᓂᖅ ᐋᖅᑭᒋᐊᕈᑎᔅᓴᓂᒃ 

ᐱᓗᐊᖅᑐᒥᒃ ᑮᓇᐅᔭᖅᑖᖏᑕ ᒥᔅᓵᓄᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᔅᓯᕙᐅᑕᖅ, ᐊᐱᖅᑯᑎᒐᐅᓇ ᐅᖃᑦᑎᐊᕋᓱᓚᐅᕐᓚᒍ. ᑕᒪᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᓂᖃᐅᓲᑎᔅᓴᑖᖃᑦᑕᖅᑐᐃᑦ ᑕᐃᒪᓕ ᐊᐅᓪᓚᖅᑐᖃᕐᓂᖅᑲᑦ ᐋᓐᓂᐊᕕᓕᐊᕐᓗᓂ 

ᐋᑐᕚᓕᐊᕐᓗᓂ, ᐊᑦᒪᓐᑕ, ᐅᐃᓂᐸᐃᒡᒧᓘᓐᓃᑦ ᐊᒻᒪ ᖃᕆᓴᐅᔭᒃᑯᑦ ᑮᓇᐅᔭᖅᑖᖅᑎᑕᐅᑦᑕᖅᑯᑦ 

ᐊᓈᓇᒃᑯᖏᓐᓂᓘᓐᓃᑦ, ᖃᕆᓴᐅᔭᒃᑯᑦ ᑮᓇᐅᔭᖅᑖᖅᑎᑕᐅᓗᓂ ᓇᔭᒃᑯᓗᖓᓄᓪᓘᓐᓃᑦ. ᒥᓂᔅᑕ ᐅᖃᖅᑲᐅᒻᒪᑦ 

ᑖᒃᑯᐊ ᐊᓯᔾᔨᖅᑕᐅᕙᓪᓕᐊᒻᒪᑕᒎᖅ ᒪᓕᒐᖏᑦ ᐊᑐᐊᒐᖏᓪᓗ. ᐊᐱᕆᒐᓱᑉᐳᖓ ᐃᒫᒃ ᐃᓚᒋᔭᐅᓂᐊᖅᑲ 

ᐊᓯᔾᔨᖅᑕᐅᔪᓄᑦ ᑕᒪᒃᑯᐊ ᑮᓇᐅᔭᑦ ᐊᐅᓪᓚᖅᑎᑕᐊᖃᑦᑕᖅᑐᑦ ᖃᕆᓴᐅᔭᒃᑯᑦ? ᑕᐃᒃᑯᐊ 

ᐲᖅᓯᒍᑕᐅᖃᑦᑕᔾᔮᒍᓐᓃᖅᑲᑦ ᑮᓇᐅᔭᖅᑖᒥᓂᖏᑦ ᖃᕆᓴᐅᔭᒃᑯᑦ ᐃᑲᔫᓯᐊᔅᓴᖏᓐᓂᒃ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᒃᑯᑦ) ᒥᓂᔅᑕ ᑭᐅᕙᓪᓕᐊᖅᑲᐅᔭᕋᓗᐊᖓ, ᑭᐅᒋᐊᒃᑲᓐᓂᕈᓐᓇᖅᐳᒍᑦ ᒥᓂᔅᑕ ᓇᑯᓱᒃ, 

ᐃᓱᒪᖅᓱᖅᑯᖅ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ (ᑐᓵᔨᑎᒍᑦ) ᑐᖏᓕᕋ ᑭᐅᒍᓐᓇᑎᒃᑯᕕᐅᑦ, 

ᖁᔭᓐᓇᒦᕐᓂᐊᕋᒃᑭᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᒪᕐᕉᓕᖅᑲᖓᔭᕆᐊᖃᕐᖓᑦ ᑭᐅᔾᔪᑎᒐ. ᓯᕗᓪᓕᖅ ᒐᕙᒪᒃᑯᑦ 

ᑮᓇᐅᔭᕆᒻᒪᒋᑦ ᑲᒪᒋᔭᐅᑦᑎᐊᕆᐊᖃᕐᖓᑕ ᑲᒪᔪᖃᖅᑎᓪᓗᒍ ᐊᔅᓱᕈᖅᑎᑦᑎᔪᐊᓘᓲᖑᒻᒪᑕ ᐃᖅᑲᓇᐃᔭᖅᑎᓂᒃ. 

ᑲᒪᒋᐊᖃᓲᑦ ᐃᑲᔪᖅᑕᐅᔭᖅᑐᕋᓱᑦᑐᓂᒃ. ᑮᓇᔭᖅᑖᕈᒪᓪᓚᕆᑦᑐᓂᒃ, ᐃᑲᔪᖅᑕᐅᒍᒪᓪᓚᕆᑦᑐᓂᒃ ᑳᑦᑐᓂᒃ. ᑖᓐᓇᓕ 

ᑐᓂᐅᖅᑲᐃᕕᐅᓗᐊᖃᑦᑕᖅᑐᐊᓘᑉᐸᑦ ᓂᖃᐃᓲᑎᔅᓴᓕᕆᓂᖅ ᐊᒻᒪ ᑮᓇᐅᔭᖅᑖᒥᓂᖏᓐᓂᒃ ᖃᐅᔨᒍᒪᖃᑦᑕᖏᑉᐸᑕ. 

ᑭᓇᑐᐃᓐᓇᑦᑎᐊᕐᓕ ᑕᐃᒪ ᐅᕙᓃᑦᑐᖅ ᐃᑲᔫᓯᐊᕈᒪᓗᓂ ᑐᔅᓯᕋᕈᓐᓇᕋᔭᖅᑐᖅ. ᓈᒻᒪᒋᔭᐅᒐᔭᓐᖏᒻᒥᒻᒪᑦᑕᐅᖅ. 

ᑕᐃᒫᒃ ᐋᖅᑭᔅᓯᓯᒪᒋᐊᖃᕋᑦᑕ ᒪᓕᑦᑕᐅᔭᕆᐊᓕᓐᓂᒃ.  

 

ᐃᓚᖏᑦ ᐃᓱᒫᓘᑎᒋᔭᐅᖃᑦᑕᖅᑐᑦ ᐅᑯᐊ ᑕᐃᒃᑯᐊ ᐃᑲᔫᓯᐊᕋᓱᖃᑦᑕᖅᑐᐃᑦ ᐊᐅᓪᓚᖅᓯᒪᑲᐃᓐᓇᕋᐃᒻᒪᑕ ᐊᒻᒪ 

ᓂᐅᕕᐅᔾᔭᐅᒍᒪᓲᖑᒋᓪᓗᑎᒃ ᐃᓚᖏᑦ ᐊᐅᓪᓚᖅᓯᒪᓂᖏᓐᓂᒃ. ᓂᖃᐅᓲᑎᔅᓴᓕᕆᔩᑦ ᐃᖅᑲᓇᐃᔭᖅᑎᖏᑦ 

ᐅᓂᒃᑳᕐᕕᐅᑦᑎᐊᕈᓐᓇᖅᑐᑦ ᑭᓱᒧᑦ ᑐᕌᖓᓂᐊᕐᓂᕐᒪᖔᑕ ᑖᒃᑯᐊ ᑮᓇᐅᔭᑦ ᓇᔅᓯᐅᔾᔭᐅᔪᑦ. ᑕᐃᒃᑯᐊ ᐃᑲᔫᓯᐊᓕᕆᔩᑦ 

ᑐᑭᓯᒋᐊᓖᑦ ᑭᓱᒨᕐᓂᕐᒪᖔᑕ. ᐃᓄᑦᑕᖃᓲᖑᒻᒪᑦ ᐱᕋᔭᒐᓱᐊᓲᓂᒃ, ᐱᑯᑦᑐᒐᓱᐊᓲᓂᒃ. ᐊᒻᒪ ᐱᕋᔭᓐᓂᒃᑯᑦ 

ᑮᓇᐅᔭᖅᑖᒥᓂᕐᒥᓂᒃ ᐱᖃᓲᖑᒻᒪᑕ. ᖃᐅᔨᒐᓱᐊᓲᖑᔪᒍᑦ ᐃᑲᔪᖅᑕᐅᔭᕆᐊᖃᓪᓚᕆᑦᑑᔮᕋᓗᐊᕐᒪᖔᑦ ᐊᒻᒪ 

ᐱᑦᑎᐊᓂᒃᑰᕐᓗᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑲᔪᓯᑎᑦᑐᓐᓇᕋᑖᕋᕕᖓ ᑖᔅᓱᒥᖓ ᐊᐱᖅᑯᑎᒋᔭᓐᓂᒃ ᐊᒻᒪ ᑖᔅᓱᒥᖓ 

ᖁᔭᓐᓇᒦᒡᓗ ᓇᓗᓇᐃᖅᓯᑦᑎᐊᕋᕕᑦ. ᐄ, ᐱᕋᔭᖕᓂᒃᑯᑦ ᐊᐃᑦᑖᖑᖃᑦᑕᖅᑑᒐᓗᐊᖅ ᑕᐃᒪᓐᓇᐃᓕᐅᖅᑎᓪᓗᒋᑦ, 

ᑕᒪᓐᓇ ᐊᔪᖅᓴᖃᑦᑕᕐᓂᖏᑦ ᐃᓛᒃ ᑕᐅᕗᓐᖓᕐᔨᖃᑦᑕᕐᒪᑦ. 

 

ᑕᐃᒪᓕ ᐆᒥᖓ ᐊᐱᕆᔪᒪᓕᕆᕗᖓ ᐃᒃᓯᕙᐅᑕᖅ, ᑕᐃᒪ ᑕᒪᒃᑯᐊ ᑮᓇᐅᔭᒃᑯᕕᐊᓄᑦ ᑮᓇᐅᔭᒃᑯᕕᒋᔭᐅᔪᒧᑦ 

ᑮᓇᐅᔭᖅᑖᖅᑐᐃᑦ ᖃᔅᓯᒥᒃ ᑭᒡᓕᖃᖅᑎᖃᑦᑕᕋᔅᓯᐅᒡᓕ? $500? $500ᒥᒃ ᐱᒍᓂ, ᓂᖃᐃᓱᔾᔮᓐᖏᑦᑐᖅ ᑖᓐᓇ 

ᑕᖅᑭᓕᒫᖅ ᐅᕝᕙᓘᓐᓃᑦ $300ᒥᒃ ᐱᒃᐸᑦ ᓂᖃᐅᓱᖅᑎᒋᓂᐊᖅᑕᖓ ᒥᒃᖠᒋᐊᕐᓂᐊᖅᐳᖅ? ᖃᓄᖅ ᑕᒪᓐᓇ 

ᑭᒡᓕᖃᖅᑎᓐᓇᔅᓯᐅᒡᓕ ᑮᓇᐅᔭᖅ, ᑖᓐᓇ ᑐᓂᔭᐅᔪᖅ ᑮᓇᔭᒃᑯᕕᖕᒥᑦ ᑮᓇᐅᔭᒃᑯᕕᐊᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᑲᔫᓯᐊᕆᐊᖅᑐᖃᑦᑕᖅᑐᐃᑦ ᐊᔾᔨᒌᓐᖏᑦᑑᑕᐅᖃᑦᑕᕐᒪᑕ ᐱᓗᐊᖅᑐᒥᒃ ᐃᓪᓗᒥᐅᖃᑎᒌᑦ, ᕿᑐᕐᖓᖏᑦ 

ᖃᑦᑎᐅᒻᒪᖔᑦ, ᐃᓄᑑᓪᓗᓂ ᕿᑐᕐᖓᕐᒥᓂᒃ ᐱᕈᖅᓴᐃᒃᐸᑦ, ᐊᐃᑉᐸᖃᖅᑲᑦ. ᑖᒃᑯᐊ ᑕᒪᒃᑯᐊ ᐸᐃᑉᐹᑦ 

ᑕᑕᑎᖅᑕᐅᑎᓪᓗᒋᑦ ᐊᔾᔨᒌᓐᖏᑦᑑᑕᐅᖃᑦᑕᖅᑐᐃᑦ ᐃᑲᔫᓯᐊᖏᑦ ᓄᓇᓕᓐᓂ ᐊᔾᔨᒌᓐᖏᑦᑑᑕᐅᑦᑕᕆᕗᑦ. 

 

ᑭᓯᐊᓂᑦᑕᐅᖅ ᖃᑦᑎᓂᒃ ᑮᓇᐅᔭᓂᒃ ᐃᓯᕐᕕᐅᓐᓂᕐᒪᖔᑕ ᑖᒃᑯᐊ ᐊᑦᑐᖅᑕᐅᔾᔭᐃᖅᓯᒪᔪᓐᓇᖅᑎᓪᓗᒋᑦ 

ᐃᑲᔫᓯᐊᕆᖃᑦᑕᖅᑕᖏᑦ ᐊᒥᓲᓂᖏᑦ ᓇᓗᓇᐃᔭᖅᓯᒪᓲᖑᒻᒥᔪᐃᑦ. (ᑐᓵᔨᑎᒍᑦ) ᐊᒥᓱᑲᓪᓚᐃᑦ. (ᑐᓵᔨᑎᒎᕈᓐᓃᖅᑐᖅ) 

ᐊᔾᔨᒌᓐᖏᑦᑑᑕᐃᑦ ᐃᑲᔫᓯᐊᖏᑦ ᐊᑦᑐᖅᑕᐅᖃᑦᑕᓐᖏᑦᑐᐃᑦ ᓱᕈᓯᐊᕿᖃᑦᑕᖅᐸᑕ. ᐃᑲᔫᓯᐊᖏᑦ 

ᐊᑦᑐᖅᑕᐅᔾᔭᓐᖏᓚᑦ ᐊᒻᒪᓗ ᑮᓇᐅᔭᖅᑖᖏᑦ ᓂᐅᕕᕐᓂᖃᑦᑕᓘᓐᓃᑦ ᐅᕝᕙᓗ (ᑐᓵᔨᒃᑯᑦ) ᐆᒃᑐᑎᒋᓪᓗᒍ 

(ᑐᓵᔨᒃᑰᖏᑦᑐᖅ) ᐱᓐᖕᒎᕐᓂᕈᒪ ᐃᒪᓐᓇ ᐊᒥᓱᓂᒃ ᓂᐅᕕᕐᓂᕈᒪ ᐃᖏᕐᕋᔾᔪᑎᒥᒃ ᖃᒧᑕᐅᔭᕐᒥᓪᓘᓐᓃᑦ 

ᑎᓴᒪᓕᖕᒥᓪᓘᓐᓃᑦ ᐱᖓᓱᓕᖕᒥᓪᓘᓐᓃᑦ ᐃᑲᔫᓯᐊᖓ ᐊᑦᑐᖅᑕᐅᓐᖏᒍᓐᓇᕐᒥᔪᖅ. 

 

ᐊᖏᔪᒥᒃ ᐃᑲᔫᑎᐅᔪᓐᓇᕐᓂᐊᕐᓗᓂ ᐊᓯᕙᕐᓂᕐᒧᑦ ᐃᖃᓗᒐᓱᐊᕐᓂᕐᒧᑦ ᐊᑦᑐᐊᖓᔪᓂᒃ ᐊᒻᒪᓗ ᑎᒥᒃᑯᑦ ᐊᔪᕈᑎᓖᑦ  

ᐊᔾᔨᒌᓐᖏᑦᑑᑕᐅᒻᒥᔪᑦ. ᑖᒃᑯᐊ ᐊᑦᑐᖅᑕᐅᖃᑦᑕᓐᖏᒻᒥᔪᐃᑦ ᐅᑭᐅᖃᖅᑲᑕ 60 ᐅᖓᑖᓄᑦ ᐊᒻᒪᓗ 

ᐊᔾᔨᒌᓐᖏᑦᑑᑕᐅᕙᒻᒥᔪᐃᑦ ᑮᓇᐅᔭᖅᑖᖏᑦ ᐊᒥᓲᓂᖏᑦ ᐊᖏᕐᕋᐅᑉ ᐃᓗᐊᓂ ᑕᑯᓐᓇᖅᑕᐅᓪᓗᓂ. ᐃᓚᖏᑦ 

$700ᒧᑦ ᑎᑭᖃᑦᑕᖅᑐᐃᑦ ᑮᓇᐅᔭᖅᑖᖅᑐᒥᓂᐅᑉᐸᑦ ᑕᖅᑭᐅᑉ ᐃᓗᐊᓂ ᐃᑲᔫᓯᐊᖏᑦ ᐊᑦᑐᖅᑕᐅᓐᖏᒍᓐᓇᖅᑕᐃᑦ 

ᐃᒥᓲᓂᖓ ᒪᓕᑦᑐᒍ. 

 

ᐊᒻᒪᓗ ᑖᒃᑯᐊ ᐃᑲᔫᓯᐊᕐᓇᖅᓯᒪᓗᐊᓐᖑᐊᖃᑦᑕᖅᐸᓚᐅᕐᖓᑦ ᐱᓗᐊᖅᑐᒥᒃ ᓄᕙᔾᔪᐊᕐᓇᖅ ᐱᑎᓪᓗᒍ, ᓄᓇᕗᑦ 

ᑐᓐᖓᕕᒃᑯᓐᓂᒃ ᐃᑲᔫᓯᐊᖑᖃᑦᑕᓚᐅᖅᑐᐃᑦ ᐅᕝᕙᓗ ᕿᑭᖅᑕᓂ ᐃᓄᐃᑦ ᑕᐃᒃᑯᐊ ᐃᑲᔫᓯᐊᖑᔪᐃᑦ 

ᐊᑦᑑᑕᐅᖃᑦᑕᖅᐸᓚᐅᓐᖏᒻᒥᔪᐃᑦ ᐃᑲᔫᓯᐊᖏᓐᓄᑦ. ᑖᒃᑯᐊᓗ ᐅᓪᓗᒥᒧᑦ ᑲᔪᓯᓯᒪᔪᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᓐᓇᐃᓛᒃ ᕿᒥᕐᕈᔭᐅᑦᑎᐊᒃᑲᓐᓂᕋᓱᒋᒐᓗᐊᕆᓪᓗ. ᑖᓐᓇ ᓴᒃᑯᓚᐅᕐᓚᒍ 

ᐊᓯᐊᓄᐊᕐᓗᖓ ᐃᒃᓯᕙᐅᑕᖅ. 

 

ᐅᕙᓂ ᑕᐃᒪ ᒪᒃᐱᖅᑐᒐᔅᓯᓐᓂ ᐸᕐᓇᐅᑎᒋᔪᒪᔭᔅᓯᓐᓄᑦ ᑕᒪᑐᒪᓂ ᐊᕐᕌᒎᔪᒧᑦ ᐊᒻᒪ ᐊᕐᕌᒍᕆᓂᐊᖅᑕᑦᑎᓐᓂ, ᑖᒃᑯᐊ 

ᓄᓇᓕᖕᓂ ᓴᖅᑭᑦᑎᖃᑦᑕᖅᑕᓯ, $60,000ᖑᖅᑰᕐᒪᑦ ᑖᓐᓇᓗ ᑕᐅᕗᖓ ᑲᔪᓯᓪᓗᓂ 2024 ᐊᒻᒪ 2025ᒧᑦ ᑖᒃᑯᐊ 

ᑮᓇᐅᔭᖅᑑᑎᒋᔪᑦ. ᐅᓇ ᐅᖃᖅᓯᒪᖕᒪᑦ ᑖᒃᑯᓂᖓᒎᖅ ᕿᑭᖅᑕᓂᒃᑯᓐᓂᒃ ᕿᑭᖅᑖᓗᖕᒥᖅᑲᐃ ᑲᒪᒋᔭᐅᖃᑦᑕᕐᒪᑦ 

ᓄᓇᓕᖕᒧᑦ ᐊᑕᐅᓯᕐᒧᑦ. ᑖᓐᓇᑭᐊᖅ ᓄᓇᓕᒃ ᐊᑐᐅᓯᖅ ᓇᒦᒻᒪᑦ? ᓇᓗᓇᐃᖅᓯᔪᓐᓇᕈᓂ ᑖᔅᓱᒪ ᒥᓂᔅᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᕕᐅᒃ. ᖃᐅᓱᐃᑦᑐᕐᒥ ᐊᐅᓱᐃᑦᑐᕐᒥᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᓐᓇ ᐸᕐᓇᐅᑎᒃᑯᑦ ᑕᑯᕋᑖᕋᒃᑯ ᐊᑕᐅᓯᖅ. ᐊᓱ ᒪᕐᕉᖑᓐᓂᕐᒪᑕ. ᑖᓐᓇ 

ᑕᕝᕘᓇᓗ ᖃᓄᐃᓐᓇᔭᖅᑐᖅ ᓲᖃᐃᒻᒪ ᓄᓇᓕᕋᓛᖑᒐᒥᒡᓕ.  

 

ᑕᐃᒪᓕ ᐅᓇ ᐃᒃᓯᕙᐅᑕᖅ ᑐᑭᓯᒋᐊᒃᑲᓐᓂᕈᑎᒋᔪᒪᖕᒥᔭᕋ ᑖᔅᓱᒪ ᓇᑦᑎᓕᖕᒧᑦ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᖅᑲᐅᔮ 

ᑕᒪᒃᑯᐊ ᐃᓐᓇᐃᑦ ᐅᖅᓱᖏᑦᑎᒍᑦ ᐃᑲᔪᖅᑕᐅᖃᑦᑕᖅᑐᐃᑦ ᓇᓗᓇᐃᖅᓯᖅᑲᐅᔪᑎᑦ ᖃᓄᑎᒋ ᐅᖅᓱᐊᓗᖕᒥᒃ 

ᑐᓂᓯᔪᓐᓇᕐᒪᖔᔅᓯ. ᑕᐃᒪ ᑕᖅᑭᑕᒫᑦ ᑖᒃᑯᓇᓐᖓᑦ ᐃᓐᓇᖅᓯᐅᑎᖏᓐᓂᒃ ᑮᓇᐅᔭᖅᑖᖃᑦᑕᖅᑎᓪᓗᒋᑦ ᐃᓄᓕᕆᔨᒃᑯᑦ 

ᑮᓇᐅᔭᖏᓐᓂᒃ ᕿᒥᕐᕈᖃᑦᑕᖅᐸᑦ ᓲᖃᐃᒻᒪ ᐃᒪᓐᓇᑎᒋ $85,000ᒥᖃᐃ ᑮᓇᐅᔭᖅᑖᖃᑦᑕᕈᓂ ᐅᕝᕙᓘᓐᓃᑦ, 

ᑕᐃᒪᓐᓇ ᑭᒡᓕᖃᖅᑎᖃᑦᑕᖅᐱᓯᐅᒃ ᐅᕝᕙᓘᓐᓃᑦ ᑭᒡᓕᖃᓐᖏᖦᖢᓂ, ᑖᓐᓇ ᐱᔭᐅᖃᑦᑕᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᐊᐱᕆᒐᕕᑦ ᑖᔅᓱᒥᖓ. ᑕᐃᒃᑯᐊ 

ᐅᖅᓱᐊᓗᒻᒧᑦ ᐃᑲᔫᑎᐅᖃᑦᑕᖅᑐᑦ ᐃᓐᓇᕐᓄᑦ. ᑕᐃᒫᑦᑕᐅᖅ ᐊᕐᕌᒍᑕᒫᑦ ᐃᓐᑲᒻ ᑖᒃᓯᖏᑦ ᒪᓕᑦᑐᒋᑦ 

ᐊᔾᔨᒌᑉᐸᓐᖏᒻᒥᒻᒪᑕ ᑭᓯᐊᓂ ᑎᑭᓯᒪᔪᑦ ᑖᒃᑯᐊ $100,000 ᐊᕐᕌᒍᒧᑦ ᑮᓇᐅᔭᖅᑖᖅᑐᐃᑦ ᐃᓗᐊᓂ 

ᐃᑲᔫᓯᐊᕈᓐᓇᓲᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᓇᓗᓇᐃᑦᑎᐊᕋᕕᒋᑦ ᑕᒪᓐᓇ. ᐊᓯᒃᑲ 

ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᖕᒥᖕᒪᑕ ᐅᓪᓗᑯᑖᖑᔅᓲᔭᕐᓂᐊᖅᑐᒃᓴᐅᓪᓗᑕ ᐅᓇ.  

 

(ᑐᓵᔨᑎᒍᑦ) ᓯᕗᓪᓕᐅᔾᔭᔪᓂᒃ 2023-24ᒥᓗ 161ᒥ ᐸᕐᓇᐅᑎᔅᓯᓐᓂᒃ ᐃᓕᓴᐅᑎᖃᕐᓂᖅ ᐆᒃᑑᑎᐅᒍᓐᓇᖅᑐᒥᒃ 

ᑕᒪᒃᑯᐊ ᐃᑲᔫᓯᐊᖅᑐᓕᕆᔨᐅᖃᑦᑕᖅᑐᒥᒃ ᑕᒪᒃᑯᐊ ᐱᓕᕆᐊᖑᔭᕆᐊᖃᖅᐸᑦᑐᓄᑦ ᐅᓂᒃᑳᕆᒋᐊᒃᑲᓐᓂᕈᓐᓇᖅᐱᐅᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ ᖃᕆᓴᐅᔭᖅ 

ᐊᑐᖅᑕᐅᖃᑦᑕᖅᑐᖅ ᐊᑲᔫᓯᐊᖅᑐᓄᑦ ᓇᓗᓇᐃᔭᐃᔾᔪᑎᐅᓯᓐᓈᖅᑐᓂ ᐊᒻᒪ ᐃᓗᓕᖏᓐᓂᒃ ᐊᐱᖅᑯᑎᖃᓲᖑᒻᒥᒻᒪᑕ. 

ᐃᓕᓐᓂᐊᕆᐊᒃᑲᓐᓂᕈᒪᓂᐊᖅᐸᑕ ᒪᑯᐊᕈᔪᐃᑦ ᐃᓗᓕᖏᑦ ᑕᐃᑲᓃᖃᓯᐅᑎᓲᖑᒻᒥᔪᐃᑦ ᐊᒻᒪᓗ 

ᐃᓕᓐᓂᐊᕆᐊᒃᑲᓐᓂᕈᒪᓂᕐᒧᑦ ᑐᕚᖃᕐᓂᐊᖅᑲᑕ. ᑕᐃᑰᓇ ᖃᕆᓴᐅᔭᒃᑯᑦ ᑲᒪᒋᔭᐅᓯᓐᓈᖅᐸᒻᒥᔪᐃᑦ. ᑖᓐᓇ 

ᐃᑲᔫᓯᐊᖅᑐᖅ ᕿᒥᕐᕈᔭᐅᓗᑎᒃ ᐅᖃᖃᑎᒋᔭᐅᓗᑎᒃ ᐸᕐᓈᕆᔭᖃᕈᒪᓂᐊᖅᐸᑕ ᑕᐃᑰᓇ ᖃᕆᓴᐅᔭᒃᑯᑦ 

ᓇᓗᓇᐃᔭᐃᓯᒪᖃᑦᑕᖅᑐᐃᑦ ᐱᕙᓪᓕᐊᓂᖓ ᑕᑯᓐᓇᖅᑕᐅᓗᓂ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖃᐃᕐᓂᖅ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑖᓐᓇ ᓇᓗᓇᐃᔭᕋᕕᐊᒃ, ᑕᒪᒃᑯᐊ ᐸᕐᓇᐅᑕᐅᖃᑦᑕᖅᑐᐃᑦ. 

ᑕᐃᒪ ᐃᖅᑲᐃᑎᑳᓪᓚᖕᒫᖓ ᒥᓂᔅᑕᐅᑉ. ᑕᒪᓐᓇ ᖃᐅᔨᓚᐅᖅᓯᒪᒐᓗᐊᕋᒃᑯ ᐊᑭᖃᓐᖏᑦᑐᒥᒃ 

ᓴᓇᑎᑕᐅᓚᐅᑲᒃᐸᒃᖢᑎᒃ ᐃᒪᓐᓇᑎᒋ ᐃᑲᕐᕋᒥᒃ 25ᓂᒃ ᐃᖅᑲᓇᐃᔭᓐᖑᐊᓚᐅᑲᖕᓂᐊᖅᐳᑎᑦ. ᑖᓐᓇᖃᐃ ᑕᕝᕙᓂ 

ᕿᒥᕐᕈᔪᒪᑎᓪᓗᓯ ᐊᑐᐊᒐᐅᔪᒥᒃ ᐊᒻᒪ ᑖᔅᓱᒪ ᓂᖃᐃᓱᖅᑐᓕᕆᔨᒃᑯᑦ ᒪᓕᒐᖓᓂᒃ ᑕᒪᓐᓇᖃᐃ ᕿᒥᕐᕈᔭᐅᓂᐊᕆᕗᑦ 

ᑕᒪᒃᑯᐊ ᐊᑭᓕᖅᓱᖅᑕᐅᖏᓐᓂᒃᑯᑦ ᓴᖅᑭᑎᒃᑲᓐᓂᕋᔭᖁᓐᓇᖅᐱᓯᐅᒃ? ᑖᓐᓇ ᐊᐱᖅᑯᑎᒋᔭᕋ ᐃᒻᒪᖄ 

ᐃᓱᒪᓇᓱᒍᓐᓇᖅᓯᓂᐊᕐᒪᑦ ᑖᒃᑯᐊ ᓂᖃᐃᓱᖃᑦᑕᖅᑐᐃᑦ. ᓴᓇᖔᕈᒪ, ᐃᖅᑲᓇᐃᔭᖔᕈᒪ ᐊᑲᐅᓂᖅᓴᖅ ᐅᕘᓇ 

ᐊᔪᕈᓐᓃᖅᓴᖅᑎᑕᐅᖅᑰᔨᖃᑦᑕᓚᐅᕋᓗᐊᕐᒪᑕ. ᑕᐃᒪᓐᓇᖃᐃ ᕿᒥᕐᕈᓂᖃᕐᓂᐊᕆᕙᑦ ᑕᕝᕙᓂ ᐃᓗᐊᓂ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᐊᐱᖅᓱᖅᑕᐅᓕᖅᑭᖏᓐᓇᓲᖑᒻᒪᑕ ᑕᖅᑭᖅ ᓈᒻᒪᔅᓯᒐᐃᒻᒪᑦ. [ᐱᕙᓪᓕᐊᔾᔪᑎᓄᑦ 

ᓂᕈᐊᕆᔭᑦ]ᖑᓂᕋᖅᑕᐅᔪᐃᑦ ᑕᐃᒃᑯᐊ ᖃᓄᐃᓕᐅᒃᑲᓐᓂᕈᒪᓂᐊᕐᒪᑦ ᐅᕝᕗᓗ ᐃᑲᔪᕐᓂᐊᕐᒪᑦ ᑮᓇᐅᔾᔭᔅᓴᓐᖏᓪᓗᑎᒃ 

ᐃᓐᓇᕐᓂᓪᓗ ᐃᑲᔪᕈᓐᓇᕐᓗᑎᒃ ᐊᔾᔨᒌᓐᖏᑦᑑᑕᐅᒻᒪᑕ ᐃᖅᑲᓇᐃᔮᔅᓴᒥᒃ ᕿᓂᕋᓱᐊᕐᓂᕐᒥᒃ. 

ᐃᓕᓐᓂᐊᕆᐊᒃᑲᓐᓂᕈᒪᓂᕐᒥᒃ ᐸᕐᓈᕆᔭᖃᖅᑲᑕ ᑕᐃᒃᑯᐊ ᐃᖅᑲᓇᐃᔮᔅᓴᔅᓯᐅᖅᑐᓂᒃ 

[ᐃᖅᑲᓇᐃᔮᕆᔭᐅᔪᒪᔪᓕᕆᔨ]ᓂᓪᓗ ᐸᕐᓛᕆᔭᖃᖅᐸᓪᓕᐊᓕᖅᑎᓪᓗᑎᒃ ᑕᐃᒪᐃᑦᑐᒥᒃ ᐱᓕᕆᓲᑦ.  

 

ᐊᒻᒪᓗ ᐅᓇ ᑐᑭᓯᐅᒪᔭᐅᒃᑲᓐᓂᕆᐊᖃᓪᓚᕆᒻᒥᔪᖅ ᐃᑲᔫᓯᐊᖃᑦᑕᖅᑐᐃᑦ ᐊᑯᓂᐅᓕᖅᑐᖅ 

ᐃᑲᔫᓯᐊᖃᑦᑕᖅᓯᒪᓕᖅᑎᓪᓗᒋᑦ ᐃᖅᑲᓇᐃᔭᕈᒪᒐᓗᐊᖅᑐᑎᒃ ᐊᖓᔪᖅᑳᖑᔪᑑᑉᐸᑕ ᐅᕝᕙᓗ 

ᐃᓕᓐᓂᐊᕆᐊᒃᑲᓐᓂᕈᒪᓂᐊᕋᓗᐊᖅᑎᓪᓗᒋᑦ ᑮᓇᐅᔭᑭᒃᓴᕐᓂᕐᒧᑦ ᐱᓯᒪᑦᑎᔨᔅᓴᒥᒃ ᐊᑭᓖᒍᓐᓇᔾᔮᓐᖏᒻᒥᒻᒪᑕ ᐃᒫᒃ 

ᐃᓚᖏᑦ ᐃᓱᒫᓗᖃᑦᑕᕐᖓᑕ. 

 

ᑭᓯᐊᓂ ᐃᓄᓕᕆᔨᒃᑯᑦ ᑕᕝᕘᓇ ᓂᖃᐃᓲᑎᑎᒍᑦ ᐃᑲᔪᖅᑕᐅᒃᑲᓐᓂᕈᓐᓇᖅᐸᒃᑲᓗᐊᕐᒥᒻᒪᑕ ᐱᓯᒪᑦᑎᔾᔪᓯᐊᓄᑦ. 

ᑮᓇᐅᔭᑎᒍᑦ. ᑖᒃᑯᐊ [ᐃᖅᑲᓇᐃᔮᕆᔭᐅᔪᒪᔪᓕᕆᔨ]ᑯᑎᒍᑦ ᑲᒪᒋᔭᐅᓲᖑᓪᓗᑎᒃ ᑕᐃᒃᑯᐊ ᑮᓇᐅᔾᔭᔅᓴᓗᐊᓐᖏᑦᑐᓄᑦ 

ᐊᑐᐃᓐᓇᖅᑕᖃᓗᐊᕐᖓᑦ (ᑐᓵᔨᑎᒍᑦ) ᐸᐃᕆᔨᓄᑦ ᐸᐃᕆᕕᖕᒧᓪᓘᓐᓃᑦ ᐃᖅᑲᓇᐃᔮᒃᓴᖅᓯᐅᕈᑎᒃ 

ᐃᖅᑲᓇᐃᔭᑲᐃᓐᓇᖅᑎᐅᑐᐃᓐᓇᖅᐸᑦᑎᓪᓗᒍᑦ (ᑐᓵᔨᑎᒎᕈᓐᓃᖅᑐᖅ). ᑖᒃᑯᐊ ᐅᖃᐅᓯᕆᕋᑖᖅᑕᖏᓐᓄᑦ 

ᐃᓚᓕᐅᑎᑐᐃᓐᓇᓕᕆᕙᕋ ᖃᓄᖅᑑᕈᑎᔅᓴᓂᒃ ᐅᖃᐅᓯᖃᖅᐸᒃᑲᑦᑕ ᑖᒃᑯᐊᑦᑕᐅᖅ ᐃᓚᒋᒻᒥᒻᒪᒍ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᐃᒻᒪᖄ ᐅᖃᒃᑲᓐᓂᓪᓗᐊᓵᖅᑐᖓ ᑕᒪᒃᑯᐊ 18ᒥᒃ ᐊᕐᕌᒍᖃᖅᑐᐃᑦ ᓱᓕ 

ᕿᑐᕐᖓᖃᓐᖏᓪᓗᑎᒃ, ᑕᐃᒪᓐᓇ ᓇᓗᓇᐃᖅᓯᖔᒃᑲᓐᓂᓪᓗᐊᓵᕋᓗᐊᖅᑐᖓ.  

 

ᑕᐃᒪᓐᓇᐃᓕᑎᓪᓗᖓ ᑕᐃᒪ ᐃᒃᓯᕙᐅᑕᖅ, ᑕᕝᕙᓂᑦᑕᐅᖅ ᑮᓇᐅᔭᖅᑑᑎᒋᔪᒪᔭᖏᓐᓂᒃ ᒥᓂᔅᑕ ᐅᖃᕋᑖᕐᒪᑦ 

ᐃᑲᔪᖅᑕᐅᖃᑦᑕᕐᒥᔪᑦ ᑕᒪᒃᑯᐊ ᐸᐃᕆᕝᕕᖕᒧᐊᖅᑎᑦᑎᔪᐃᑦ ᐊᒻᒪᓗ ᑕᐃᒪ ᓄᓇᕗᑦ ᒐᕙᒪᒃᑯᑦ ᐊᑎᓕᐅᓚᐅᕐᒪᑕ 

ᑖᓐᓇ ᒐᕙᒪᑐᖃᒃᑯᓐᓂᒃ ᐊᖏᓚᐅᖅᓯᒪᖕᒪᑕ ᑖᓐᓇ ᐅᓪᓗᖅ ᐊᑕᐅᓯᖅ $10ᒥᒃ ᐊᑭᓖᖃᑦᑕᕐᓂᐊᖅᑎᓪᓗᒋᑦ. 

ᐅᓇᖃᐃ ᑖᓐᓇ ᑮᓇᐅᔭᖅᑑᑎᒋᔪᒪᔭᔅᓯ $477 ᑖᓐᓇ ᑕᑯᓐᖑᐊᕐᓗᒍ ᓈᒻᒪᖅᑰᕋᔭᖅᐸ ᑕᕝᕗᖓ ᐸᕐᓇᒃᓯᒪᔭᔅᓯᓐᓄᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑕᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᔅᓱᒥᖓ ᐊᐱᕆᒋᐊᕋᕕᓪᓗ. ᑖᒃᑯᐊ 

ᐊᑐᖅᑕᐅᒃᑲᓐᓂᖁᓇᖅᑐᐃᑦ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᒪᖃᑦᑕᖅᑐᐃᑦ ᑖᓐᓇ ᐊᓯᔾᔨᖅᓯᒪᓐᖏᑦᑐᖅ 

ᐊᑐᖅᑕᐅᒋᐊᒃᑲᓐᓂᕈᓐᓇᖁᓪᓗᒍ ᐅᖃᐅᓯᕆᑐᐃᓐᓇᖅᑲᕋ ᐊᔾᔨᒋᓐᖏᑕᖓᒍᑦ ᐱᖃᑦᑕᕐᒥᒪᑕᐅᑦᑕᐅᖅ 

ᐃᓕᓐᓂᐊᕆᐊᖅᑎᓪᓗᒋᑦ ᐊᓯᐊᒍᖔᖅ ᑮᓇᐅᔭᒃᑯᖔᖅ ᐊᕕᒃᑐᖅᓯᒪᔪᒃᑯᑦ ᐱᖃᑦᑕᒥᒻᒪᑕ ᑭᓯᐊᓂ ᑖᓐᓇ ᒫᓐᓇ 

ᕿᒥᕐᕈᔭᐅᒃᑲᓐᓂᖅᑐᖅᑕᐅᖅ. ᖁᔭᓐᓇᒦᒃ ᐃᔅᓯᕙᐅᑖᖅ.  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

70 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᖁᔭᓐᓇᒦᓪᓗ ᓇᓗᓇᐃᕋᕕᐅᒃ ᑕᒪᓐᓇ ᒥᓂᔅᑕ. ᑕᐃᒪ ᑕᕝᕙᓂ ᑮᓇᐅᔭᖅᑑᖅᑐᓐᓂᒃᓴ... 

ᑐᒃᓯᕋᐅᑎᒃᑰᖃᑦᑕᖅᑐᑦ ᐅᖃᖅᑲᐅᒐᕕᑦ, ᑖᒃᑯᐊ ᐃᓐᓇᕐᓄᒡᒎᖅ ᐃᓗᕕᖅᓯᔪᖃᕆᐊᖃᓕᕌᖓᑦ ᐱᖃᑦᑕᕋᔅᓯ, ᑖᓐᓇ 

ᑐᓂᖃᑦᑕᖅᑕᓯᖃᐃ ᒥᑭᓗᐊᖃᑦᑕᖅᐸᑦ? ᐊᖏᓗᐊᖃᑦᑕᖅᐸ ᓇᓗᓇᐃᖅᓯᒃᑲᓐᓂᕈᓐᓇᕈᕕᑦᑕᐅᖅ ᑕᕝᕘᓇ 

ᐊᑲᐅᒐᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᑦ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕐᒪᑦ. ᐅᓇ 

ᓄᑖᑦᓯᐊᖑᒻᒪᑕ ᒫᓐᓇ ᐊᑐᓕᓵᑕᐃᓐᓇᖅᑐᖅ ᑖᒃᑯᐊ ᐱᓗᐊᖅᑐᒥᒃ ᐃᖃᓗᓐᓂ ᐊᑭᓖᒋᐊᖃᕐᓂᖏᑦ ᐃᓛ 

ᒋᐊᖃᓗᐊᓐᖑᐊᖅᐸᓚᐅᕐᖓᑕ ᐊᓯᖏᓐᓂᑦᑕᐅᖅ ᓄᓇᓕᓐᓂ ᐊᑭᓖᓗᐊᖅᐸᖏᑦᑐᑦ ᕼᐋᒻᒪᓚᒃᑯᑎᒍᑦ 

ᑲᒪᒋᔭᐅᓂᖏᓐᓄᑦ. ᑭᓯᐊᓂ ᐃᖅᑯᓕᕐᕕᐅᓯᒪᓐᖏᑦᑐᒍᑦ ᐊᑦᑎᓗᐊᕆᐊᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᐄ, ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᒋᕙᓵᕐᒥᔭᕋ ᑖᓐᓇ. ᐱᔾᔪᑎᖓ ᑕᒪᒃᑯᐊ ᑮᓇᐅᔭᕐᒥᒃ 

ᐱᕈᖅᓴᐃᓕᖃᑦᑕᕐᒪᑕ ᐃᑲᔪᖅᑎ ᑕᒪᒃᑯᐊ ᓇᓪᓕᖃᑦᑕᕐᒪᑕ.  

 

ᐆᒥᖓᓕ ᑭᖑᓪᓕᖅᐹᒥᒃ ᐊᐱᕆᔪᒪᓕᖅᐳᖓ ᑕᐃᒪ ᑕᕝᕙᓂ ᒪᑉᐱᖅᑐᒐᔅᓯᓐᓂᒃ 161, (ᑐᓵᔨᑎᒍᑦ) ᓯᕗᓪᓕᐅᑎᒃᓴᐃᑦ 

2025-26 ᓯᕗᓪᓕᐅᔾᔭᐅᔪᓂᒃ ᐊᑕᐅᓯᕐᒥᒃ ᐱᓕᕆᐊᒃᓴᖃᕈᓐᓇᕐᓂᖅ.  

 

ᐃᓛᒃ ᖄᒃᑲᓐᓇᐃᒍᑦ ᐱᕚᓪᓕᕈᑎᐅᒃᑲᓐᓂᕈᓐᓇᖅᑐᒥᒃ ᐃᑲᔪᖅᑕᐅᔪᒧᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᑕᕋᕕᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ.  

 

(ᑐᓵᔨᒃᑯᑦ) ᐱᓕᕆᕝᕕᐅᔪᖅ ᐃᒪᐃᓕᒐᓱᐊᕈᑎᒋᔭᕗᑦ ᑖᒃᑯᐊ ᐃᑲᔫᓯᐊᖅᑐᓕᕆᔨᐅᕙᑦᑐᑦ ᐊᑕᐅᓯᕐᒥᒃ 

ᐊᖅᑯᑎᖃᕈᓐᓇᕐᓗᑎᒃ ᐃᑲᔫᓯᐊᖅᑐᓕᕆᔨ ᑕᑯᓗᓂᔾᔪᒃ ᐊᒻᒪᓗ ᐱᕙᓪᓕᐊ ᐃᖅᑲᓇᐃᔮᒧᑦ ᐱᕙᓪᓕᐊᔪᓕᕆᔨᒧᓪᓗ 

ᐱᖃᓯᐅᑎᓗᒍ ᑐᕌᒐᕆᒍᒪᒐᔭᖅᑕᒥᓐᓄᑦ ᑭᓱᒥᓪᓗ ᐃᓕᓐᓂᐊᕈᒪᒐᔭᕐᒪᖔᑕ ᐃᑲᔪᖅᑕᐅᒃᑲᓐᓂᕆᐊᖃᕋᔭᕈᑎᒃ 

ᐃᖅᑲᓇᐃᔮᒧᑦ ᐃᖅᑲᓇᐃᔭᕐᒥᒃ ᐱᕙᓪᓕᐊᔪᓕᕆᔨᒧᑦ ᐊᖅᑯᑎᖃᕋᔭᕐᒪᑕ.  

 

ᐊᒻᒪᑦᑕᐅᖅ ᐃᓱᒪᒋᓯᒪᒻᒥᒐᑉᑎᒍᑦ ᑖᒃᑯᐊ ᐃᑲᔪᖅᐸᑦᑕᕗᑦ ᐊᓯᐊᓅᖅᑕᖅᑕᐅᓗᐊᑐᐃᓐᓇᖃᑦᑕᖏᓪᓗᑎᒃ ᐱᓕᕆᔪᑎᒃ 

ᑭᓯᐊᓂ ᐊᑕᐅᓯᕐᒥᒃ ᑐᑦᑕᕐᕕᖃᕈᓐᓇᕐᓗᑎᒃ. ᐃᑲᔪᖅᑕᐅᒍᓐᓇᑦᓯᐊᕐᓗᑎᓪᓗ ᑕᕝᕙᓐᖓᑦ 

ᐃᑲᔪᖅᑐᐃᔾᔪᑎᒋᔪᓐᓇᖅᑕᖓᓂᒃ. (ᑐᓵᔨᑎᒎᖏᑦᑐᖅ) ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᐃᑉᐹᓅᓚᐅᓐᖏᓂᓐᓂ ᑐᑭᓯᓇᖅᓯᒋᐊᑐᐃᓐᓇᕐᓗᒍ ᓇᐃᓈᕐᓗᒍ. ᐅᖃᕋᑖᖅᑕᖓ 

$67,000 ᕼᐋᒻᒪᓚᒃᑯᑦ ᑐᒃᓯᕋᕈᓐᓇᕋᔭᕐᒥᔪᑦ ᑖᒃᑯᐊ ᓄᓇᓕᒻᒥ ᐊᑭᓖᓲᖑᒻᒪᑕ ᑐᑦᓯᕋᕈᓐᓇᕋᔭᕐᒥᔪᑦ ᑮᓇᐅᔭᓂᒃ 

ᐃᓗᕕᖅᓯᕈᑎᑦᓴᓄᑦ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ, ᐅᖃᖅᑲᐅᒐᒪ ᓄᑖᑦᑎᐊᖑᒻᒪᑦ ᑖᓐᓇ ᑖᒃᑯᐊ ᐃᓚᒌᑦ 

ᑐᑦᓯᕋᒐᔪᓲᖑᔪᑦ ᐃᓚᒌᓂᒃ ᑐᑦᓯᕋᖃᑦᑕᖅᓯᒪᒻᒪᑕ ᐃᓚᓐᓇᕆᔭᖓᑦ ᓄᓇᓕᐅᑉ ᐊᓯᐊᓂ ᐃᓗᕕᖅᑕᐅᖁᕝᓗᒍ ᑕᕝᕘᓇ 

ᐃᑲᔪᕈᓐᓇᖃᑦᑕᖅᓯᒪᒻᒥᔪᒍᑦᑕᐅᖅ.  

 

ᕼᐋᒻᒪᓚᑦᖑᔪᓪᓕ ᓱᓕ ᑐᑦᓯᕋᕐᕕᐅᓯᒪᓐᖏᑦᑐᒍᓂᓛᒃ ᑖᒃᑯᓇᓐᖓᑦ ᕼᐋᒻᒪᓚᒃᑯᓐᓂᒃ ᓱᓕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᓐᓃᒻᒥᔪᖅ ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐊᐱᕆᔪᒪᐃᓐᓇᖅᑐᖓ ᑖᒃᑯᐊ ᑭᒡᒐᖅᑐᖅᑕᓐᓂ ᐃᓚᖏᑦ ᐅᐃᒡᒐᕐᓂᑯᐃᓪᓘᓐᓃᑦ 

ᐃᓄᑑᓕᖅᓯᒪᔪᐃᑦ ᓂᖃᐃᑐᕐᓂᖅ ᐊᔪᖃᑦᑕᕐᒪᑕ. ᑖᓐᓇ ᓱᓇᒥᒃ ᐱᔾᔪᑎᖃᖅᖢᑎᒃ ᐊᔪᖃᑦᑕᕐᒪᖔᑦ 

ᑐᑭᓯᓇᖅᑎᑎᑕᐅᑦᑎᐊᒃᑲᓐᓂᕐᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇᑦᑕᐅᖅ 

ᒫᓐᓇᕈᓗᒃ ᐋᖅᑭᒋᐊᖅᓯᒪᓕᖅᑐᖅ. ᑕᐃᒪᐃᖃᑦᑕᖅᐸᓚᐅᖅᑑᒐᓗᐊᑦ ᐅᖅᓱᐊᓗᑦᑖᖅᑐᒥᓂᐅᑉᐸᑦ 

ᐅᖅᓱᐊᓗᑦᑖᕈᑎᒥᓂᖓ ᑐᓂᓕᕐᓗᓂᐅᒃ ᐊᐅᓪᓚᖅᑎᓕᕐᓗᓂᐅᒃ ᓯᒃᑭᒥᒃ ᐅᑎᕐᕕᐅᑕᖅᑯᖅ ᓂᐅᕕᐅᑎᒥᓂᖓᓄᑦ.  

 

ᑭᓯᐊᓂ ᒫᓐᓇ ᐋᖅᑭᒋᐊᖅᓯᒪᐱᓪᓚᓕᖅᑐᖅᑕᐅᖅ ᑖᓐᓇ [ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯ]-ᑎᒍᕐᖔᖅ. 

ᑕᐃᑰᓇ ᐊᖏᖅᑕᒥᓃᑦ ᐱᔪᓐᓇᖅᑎᓪᓗᒋᑦ ᐅᖅᓴᖅᑕᐅᔫᒥᔭᐃᓐᓇᖔᓕᖅᑐᐃᑦ ᐸᐃᑉᐹᓕᕆᓂᐊᓐᖏ ᐃᓛ 

ᐅᑎᖅᑕᕋᕐᓂᐊᖏᒻᒪᑕ ᐃᓐᓇᐃᑦ ᐃᓱᒪᒋᓪᓗᒋᑦᑕᐅᖅ ᖃᓄᒃᑲᓐᓂᖅ ᑖᓐᓇ ᐋᖅᑭᒋᐊᒃᑲᓐᓂᕆᐊᖃᖅᓯᒪᓚᐅᕐᖓᑦ 

ᑕᕝᕘᓇ ᐋᖅᑭᒋᐊᖅᓯᒪᐱᓪᓚᑦᑐᖅ ᑕᕝᕘᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ ᒥᓂᔅᑕ. ᑖᓐᓇ ᐊᒃᓱᐊᓗᒃ ᑐᓴᕈᒥᓇᖅᑐᖅ. ᑭᒡᒐᖅᑐᖅᑕᓐᓂᖅᑲᐃ 

ᑐᓵᔪᖃᖅᐸ. ᑕᐃᒪ ᑭᖑᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ ᑖᓐᓇ ᐃᓕᓐᓂᐊᕆᐊ ᐃᓛ ᓂᕿᑖᕈᑎᑖᖃᑦᑕᖅᑐᑦ 

ᐃᓕᓐᓂᐊᕐᕕ ᐃᓐᓇᕐᓄᑦ ᐃᓕᓐᓂᐊᕐᕕᒻᒥ ᐃᓕᓐᓂᐊᓕᕌᖓᑕ ᐅᖓᕙᕆᐊᖅᐸᒃᑐᑦ-ᖑᓂᕋᖅᑕᐅᔪᖅ $100-ᖃᑦᑕᕐᒪᑦ 

ᐱᓇᓱᐊᕈᓯ ᒪᕐᕉᒃ ᐊᑭᓕᖅᑕᐅᕙᒃᖢᑎᒃ ᑖᓐᓇ ᐊᑭᑦᑐᕆᐊᓛᕐᒪᖔᖅ ᐃᓱᒪᒋᔭᖃᑦᑕᖅᓯᒪᕙ ᐅᕝᕙᓘᓐᓃᑦ $100-

ᖏᓐᓇᖃᑦᑕᓕᒑᕙ ᐱᓇᓱᐊᕈᓰᒃ ᒪᕐᕉᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᑖᒃᑯᐊ ᐊᓯᐊᓂᒃ ᐅᖃᐅᓯᕆᒃᑲᓐᓂᕐᓂᐊᓕᖅᑐᑦ [ᐃᖅᑲᓇᐃᔭᓕᒻᒪᒃᓴᕐᓂᕐᓃ]-ᒦᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᐱᖅᑯᑎᒋᔪᒪᖅᑲᐅᔭᒃᑲ ᓄᖑᕈᔾᔭᐅᐸᓗᑦᑎᐊᖅᑐᖓ. ᑭᓯᐊᓂᓕ ᐆᒥᖓ 

ᐅᖃᕈᒪᑐᐃᓐᓇᓕᖅᑐᖓ ᑭᖑᓪᓕᖅᐹᒧᑦ ᑕᐃᔅᓱᒧᖓ ᐊᐱᖅᑯᑎᒋᕋᑖᖅᑕᖓ ᒪᓕᒐᓕᐅᖅᑎᐅᖃᑎᒻᒪ ᐅᖅᓱᐊᓗᒻᒧᑦ 

ᐃᑲᔪᖅᑕᐅᖃᑦᑕᖅᑐᐃᑦ ᑕᒪᒃᑯᐊ ᐃᓐᓇᐃᑦ. ᐃᒫᓪᓚᕆᒃ ᐱᐅᔫᓂᖓᓂᒃ ᑕᑯᓯᒪᒐᒃᑯ ᖁᔭᓐᓇᒦᖅᑐᖓ, ᐊᓈᓇᒐ 

ᐊᔅᓱᐊᓗᒃ ᐃᑲᔪᖅᑕᐅᖃᑦᑕᓚᐅᕐᒪᑦ ᑐᓂᓯᑐᐃᓐᓇᑦᑎᐊᖃᑦᑕᕆᐊᖃᖃᑦᑕᕐᖓᑕ ᓂᐅᕕᐅᑎᒥᓂᒃ ᓯᒃᑭ ᑎᑭᑦᑐᓂ 

ᑕᐃᒪᐃᓐᓇᐃᖃᑦᑕᕐᒪᑦ ᖁᔭᓐᓇᒦᓪᓚᕆᑦᑐᖓ ᐅᕿᓪᓕᑎᕆᕐᔪᐊᖃᑦᑕᕋᔅᓯ ᓯᒪᓕᕋᔅᓯ ᑖᓐᓇ 

ᐋᖅᑭᒋᐊᒃᑲᓐᓂᖅᓯᒪᓕᖅᑎᓪᓗᒍ.  

 

ᐆᒥᖓᓕ ᑕᕝᕗᖓ [ᐸᕐᓇᐅᑎᒦᓛᒃ] ᑕᒪᒃᑯᐊ ᓱᒃᑯᐊᕿᖃᑦᑕᖅᑐᐃᑦ ᐅᖃᐅᓯᐅᖅᑲᐅᔫᒐᓗᐊᖅ ᐋᖅᑭᓱᖅᓯᒪᓂᖓ 

ᑭᐅᖃᑦᑕᕋᑖᖅᑕᐃᑦ ᓄᓇᓖᑦ ᒪᓕᑦᑐᒋᑦ. ᐊᑭᖏᓪᓗ ᓂᐅᕕᐊᔅᓴᕆᔭᐅᕙᑦᑐᑦ ᓄᓇᓕᓐᓂ. ᑭᓯᐊᓂᓕ ᐅᓇ 

ᐃᓱᒪᒋᔭᐅᒋᐊᖅᓯᒪᑦᑕᕐᒪᖔᖅ ᓂᐅᕕᕐᕕᑐᐊᓕᓐᓄᑦ ᖃᓄᖅ ᐃᑲᔪᖅᑕᐅᒃᑲᓐᓂᕆᐊᖃᓪᓚᕆᓐᓂᖏᓐᓂᒃ 

ᐱᔾᔪᑎᒋᓪᓗᒋᑦ ᑕᖅᑭᑕᒫᑦ ᓂᐅᕕᐊᔅᓴᖏᑦ ᑕᖅᑭᑕᒫᐸᓗᓪᓚᕆᒃ ᐅᕝᕙᓗ ᑕᖅᑭᑦ ᐱᖓᓱᑦ ᐊᓂᒍᖅᑲᑕ 

ᐊᑭᑦᑐᕆᐊᖅᑐᑦ ᐃᒫ ᐃᓱᒪᖅᓲᑎᖃᑦᑎᐊᖃᑦᑕᐸᒻᒪᑕ ᓂᐅᕕᕐᕕᑐᐊᑦ ᓂᐅᕕᕐᕕᓖᓂᓛᒃ ᓂᐅᕕᐊᔅᓴᓖ.  

 

ᑖᓐᓇ ᖃᐅᔨᓴᖃᑦᑕᕐᓂᖅ ᑕᕝᕗᖓ ᐋᖅᑭᔅᓯᒪᔭᔅᓯᓐᓄᑦ ᓄᓇᓕᒃ, ᑲᓲᒪᑦᓯᐊᖃᓯᐅᔾᔭᐅᕙᒻᒪᖔᖅ 

ᐊᐱᖅᑯᑎᒋᖔᓯᑐᐃᓐᓇᖅᐸᕋ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᒃᑯᐊ ᐅᖃᐅᓯᕆᔭᐃᑦ ᐱᐅᔪᖅ 

ᑐᓴᕈᒥᓇᓐᖏᒃᑲᓗᐊᕆᓪᓗᓂ ᐱᓗᐊᖅᑐᒥ ᓄᓇᓖᑦ ᓂᐅᕕᕐᕕᑐᐊᓖᑦ. ᑖᓐᓇ ᐅᖃᖅᑲᐅᒐᒪ ᑕᐃᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᐊᑭᖏᑦ ᒪᓕᔅᓯᒪᔪᒻᒪᑕ ᐊᑭᑦᑐᐸᓪᓕᐊᓂᖓ ᒪᓕᑦᑐᒍ. ᑕᐃᒪ ᑭᖑᓪᓕᖅᐹᒥ 

ᖁᕝᕙᕆᐊᖅᑕᐅᓚᐅᖅᓯᒪᒻᒪᑦ ᔪᓚᐃ 2018-ᖑᑎᓪᓗᒍ.  

 

ᑖᒃᑯᐊᓗ ᖃᓄᖅ ᐊᑭᑦᑐᐸᓪᓕᐊᓂᖏᑦ ᑕᐃᒫᑦᑎᐊᖅᑕᐅᓕᕋᓗᐊᕐᒪᖔᖅ ᐊᓯᑦᑎᓐᓄᖔᖅ 

ᖃᐅᔨᓴᖅᑕᐅᒋᐊᖃᕋᔭᕐᒥᔪᖅ ᐱᕙᓪᓕᐊᔪᓕᕆᔨᒃᑯᓐᓄᖃᐃ ᑖᒃᑯᐊ. ᑭᓯᐊᓂ ᐅᖅᑲᖅᑲᐅᒐᒪ ᑕᐃᒃᑯᐊ ᓂᕿᑖᕈᑎᓄᑦ 

Basket-ᓂᕋᖅᑕᐅᔪᑦ ᐊᑭᖏᑦ ᖃᓄᐃᓕᖓᓕᖅᑲᑦ. ᑖᒃᑯᐊ ᖃᐅᔨᓴᖅᑕᐅᔫᒥᔭᐃᓐᓇᖅᑑᒐᓗᐊᑦ ᑕᕝᕘᓇ 

ᐊᓪᓚᕕᑦᑎᒍᑦ ᐊᒻᒪᓗ ᖁᑦᑎᓂᖅᓴᓂ ᓄᓇᓕᓐᓂ ᐊᑭᑐᓂᖅᓴᐅᓂᐅᓴᑐᐃᓐᓇᐅᖃᑦᑕᒥᒻᒪᑕ ᑖᒃᑯᐊᑦᑕᐅᖅ 

ᐃᑲᔫᓯᐊᖏᑦ ᖁᕝᕙᓯᓐᓂᖅᓴᐅᕙᒻᒥᔪᑦ ᐊᓯᖏᓐᓂᒃ. ᓄᓇᓖᑦ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ ᓄᓇᖓ 1, ᓄᓇᖓ 2, 

ᒪᑯᐊ ᒪᓕᑦᑐᒋᑦ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᓴᕆᐊᕈᑎᒋᒃᑲᓐᓂᕋᕕᐅᒃ ᐅᖃᐅᓯᕆᓪᓗᒍ. ᑖᓐᓇ 

ᐃᓚᒍᑎᐅᑎᒋᐊᒃᑲᓐᓂᕆᐊᖔᓕᕐᒥᔪᖅ, ᒪᑯᐊ ᐃᓚᖏᑦ ᐊᔅᓱᐊᓗᒃ ᐃᑲᔫᓯᐊᖃᑦᑕᖅᑐᓂᓛᒃ ᑲᒪᑦᑎᐊᑐᓪᓚᕆᐊᓗᓐᓂᒃ 

ᐱᑕᖃᐅᕐᒥᒻᒪᑦ ᐊᑐᕈᓘᔭᕝᕚᓐᖏᑦᑎᐊᖅᑐᑦ ᐃᑲᔫᓯᐊᒥᓂᖏᑦ. ᑕᒪᓐᓇᖃᐃ ᐃᓱᒪᓕᐅᕈᑕᐅᒋᐊᓚᐅᖅᓯᒪᓐᖏᓚᖅ 

ᐃᒫᒃ ᐅᒥᐊᕐᔪᐊᒃᑯᑦ ᑎᑭᓴᐃᓂᕐᒥᒃ ᐃᑲᔪᖅᑕᐅᓂᕐᒥᒃ ᐅᕝᕙᓗ ᐃᓄᓕᕆᔨᒃᑯᑦ ᐊᑐᐃᓐᓇᖃᕐᓗᓂ ᖃᓄᑭᐊᖅ. 

ᑐᑭᖃᖅᑰᖏᑦᑐᒥᒃ ᐊᐱᖅᑯᑎᖃᖅᐳᖓ ᑭᓯᐊᓂ ᑲᒪᑦᑎᐊᖅᑐᓂᒃ ᐊᑭᑭᓐᓂᖅᓴᐅᔪᓐᓇᖅᑐᓂᒃ ᐃᒫᒃ ᑲᖏᖅᑐᖔᐱᒃ 

ᐃᓱᒪᒋᓪᓗᒍ ᓂᓪᓕᕈᑎᒋᓗᐊᒃᑲᓐᓂᕆᕙᕋ ᑕᒪᓐᓇ ᖁᑦᑎᑦᑐᒥᐅᓪᓗᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ 

ᑐᓴᕈᒥᓇᓪᓚᕆᑦᑐᖅ. ᓱᓕᔪᑎ ᑕᐃᒪ ᑮᓇᐅᔭᖏᓐᓂᒃ ᑲᒪᑦᑎᐊᕈᓐᓇᖅᑐᓂᒃ ᐱᑕᖃᓪᓚᕆᒻᒪᑦ. ᑖᒃᑯᐊᓗ 

ᕿᒥᕐᕈᑲᓐᓂᕆᐊᖃᕋᔭᖅᑐᑦ ᑖᓐᓇ ᓇᓗᓇᐃᓐᖏᑦᑐᖅ ᐱᔾᔪᑎᒋᓪᓗᒍ ᑮᓇᐅᔭᓂᒃ ᓄᐊᓴᐃᓂᕐᒧᑦ ᐱᐅᔫᒐᓗᐊᖅ. 

ᐊᒻᒪᓗ ᑕᐃᒃᑯᐊ [ᐃᖅᑲᓇᐃᔭᕆᔭᐅᔪᒪᔪᓕᕆᔩᑦ] ᐊᑐᐃᓐᓇᐅᒪᑦᑎᐊᓲᖑᒐᓗᐊᕐᒥᒻᒪᑕ 

ᐃᓕᓐᓂᐊᑎᑦᑎᑲᓐᓂᕆᐊᖃᓪᓚᕆᑉᐸᑲᑦᑕ ᐱᓗᐊᖅᑐᒥᒃ ᖃᓄ ᑮᓇᐅᔭᓂᒃ ᑲᒪᑦᑎᐊᑲᓐᓂᕈᓐᓇᖅᑭᑕ. ᑖᓐᓇ 

ᑭᓐᖒᒪᓇᕆᐊᓪᓚᓕᕐᖓᑦ ᐅᓪᓗᒥ ᑲᒪᑦᑎᐊᕆᐊᖃᕐᓂᖅ ᑮᓇᐅᔭᓂᒃ ᐱᓗᐊᖅᑐᒥᒃ ᑭᓱᑐᐃᓐᓇᐃᑦ 

ᐊᑭᑦᑐᐸᓪᓕᐊᖏᓐᓇᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᑐᓐᖓᓱᑦᑎᑦᑎᒐᕕᑦ ᐅᕙᑦᑎᓐᓂ ᐊᐱᖅᓱᑎᓪᓗᑕ. 

ᐆᒥᖓᓕ ᐊᐱᖅᑯᑕᐅᓐᖏᓪᓗᓂ ᐊᔭᐅᖅᑐᐃᔾᔪᑎᒋᒋᐊᒃᑲᓐᓂᕈᒪᑐᐃᓐᓇᖅᑐᒍ. ᑕᑯᔅᓴᕈᕆᐊᖅᑎᑎᒃᑲᓂᕐᓂᕐᒥᒃ 

ᑕᒪᒃᑯᓂᖓ ᑐᓴᐅᒪᔾᔪᑎᔅᓴᓂᒃ ᐃᓄᓕᕆᔨᒃᑯᑦ ᐊᑐᐃᓐᓇᐅᒪᑎᑕᖏᓐᓂᒃ. ᓂᓪᓕᐱᔅᓴᖃᐅᕐᒥᒐᕕᑦ 

ᑐᓴᐅᒪᔭᐅᒃᑲᓐᓂᕆᐊᖃᕐᓂᖏᓐᓂᒃ ᐊᑐᐃᓐᓇᐅᒪᑎᑕᓯ.  

 

ᑖᓐᓇ ᓇᓗᓇᐃᕐᒪᑦ ᓄᓇᓕᓐᓂᒃ ᓇᓕᐊᓐᓂᒃ ᑐᓴᐅᒪᑎᑕᐅᔪᖃᓐᖏᓗᐊᖅᑐᖅ ᐊᒻᒪᓗ ᐃᓚᖏᑦ ᓇᓗᓇᐃᖅᑐᑎᒃ 

ᓇᓗᓇᐃᐱᓪᓚᑦᑐᑎᒃ ᐊᑐᖅᑕᐅᓐᖏᑦᑎᐊᒻᒪᕆᑦᑐᐃᑦ ᐃᑲᔪᕈᑎᔅᓴᓂᒃ ᐱᑕᖃᕋᓗᐊᖅᑎᓪᓗᒍ. ᑖᓐᓇᓕ 

ᐃᓇᑦᑎᑎᔾᔪᑎᒋᒋᐊᒃᑲᓐᓂᕈᑎᒋᕙᕋ ᐊᔭᐅᖅᑐᐃᔾᔪᑎᒋᓗᒍ ᐃᖅᑲᐃᑎᑦᑎᓂᕐᒥᒃ ᐃᖅᑲᓇᐃᔭᖅᑎᖁᑎᔅᓯᓐᓂᒃ ᑕᒪᒃᑯᐊ 

ᐊᓚᒃᑲᐅᒪᑎᑕᐅᒋᐊᕐᓗᑎᒃ. ᓄᓇᓖᑦ ᐊᑕᖏᐸᓗᓪᓚᕆᑉᐸᓚᐃᒻᒪᑕ ᓇᒻᒥᓂᓪᓚᕆᒃ ᓈᓚᐅᑎᒥᒃ 

ᒪᑐᐃᑐᖓᑎᑦᑎᕙᑦᑐᑎᒃ. ᑖᓐᓇ ᐅᖃᐅᓯᕆᑐᐃᓐᓇᖅᑐᒍ ᓄᖅᑲᐅᓯᕆᓗᒍ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 150 ᐅᑯᓇᓂ ᐱᖓᓲᒻᒪᑕᐃᒃᑯᐊ ᑎᑎᕋᕐᕖᑦ 

ᐊᐅᓚᑦᓯᔨᒋᔭᐅᖃᑦᑕᖅᑐᑦ ᓂᖃᐃᓲᑎᓂ. ᑕᐃᒃᑯᐊᖃᐃ ᐊᕕᒃᑐᖅᓯᒪᔪᑦ ᐅᖃᐅᓯᕆᒃᑭᑦ ᐃᖅᑲᓇᐃᔭᖅᑎᖏᑦ 

ᐃᖅᑲᓇᐃᔮᔅᓴᖏᑦ ᐃᓐᓄᑦᑕᐅᓯᒪᔪᐃᓐᓇᐅᕙᑦ? ᐃᖅᑲᓇᐃᔭᐃᓐᓇᖃᑦᑕᖅᐸᑦ ᐅᕝᕙᓘᓐᓃᑦ ᐃᓚᐃᓐᓇᖓᒍᑦ 

ᐃᖅᑲᓇᐃᔭᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᑦ 

ᐱᓕᕆᕝᕕᓕᒫᑦ ᑕᐃᑲᓃᑦᑐᑦ ᐃᓚᓕᐅᓪᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᓂᖃᐃᓲᑎᓕᕆᔩᑦ 

ᐃᖅᑲᓇᐃᔭᖅᑐᓕᕆᔨᖏᓪᓗ ᓂᖃᐃᓲᑎᓕᕆᔨᖏᑦ ᐃᓅᓯᖃᑦᑎᐊᓂᕐᒧᑦ ᑐᕌᖓᔪᑦ. 43-ᖑᔪᑦ ᐃᖅᑲᓇᐃᔭᖅᑏᑦ 

ᑖᒃᑯᓇᓂ ᐊᕕᒃᑐᖅᓯᒪᔪᑦ ᑎᑎᕋᕐᕕᖏᓐᓂᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 43-ᖑᑎᓪᓗᒋᑦ 

ᖃᔅᓯᑦ ᐃᖅᑲᓇᐃᔭᐃᓐᓇᖃᑦᑕᖅᐸᑦ ᖃᐅᑕᒫᑦ ᖃᔅᓯᓪᓗ ᐅᓪᓘᑉ ᐃᓚᐃᓐᓇᖓᒍᑦ ᐃᖅᑲᓇᐃᔭᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) 11-ᖑᔪᑦ ᐅᓪᓘᑉ ᐃᓚᐃᓐᓇᖓᒍᑦ 

ᐃᖅᑲᓇᐃᔭᖃᑦᑕᖅᑐᑦ ᐊᓯᓕᒫᖏᑦ ᐅᓪᓗᓕᒫᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᒃᐹᑦ ᑕᒪᒃᑯᐊᓕᒫᑦ ᐱᓕᕆᐊᖑᔭᕆᐊᓖᑦ 

ᓴᖅᑭᔮᖅᑐᐃᓐᓇᐅᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᓐᓂ. 

ᓇᓕᐊᖑᒻᒪᖔᖅ ᐊᒡᒍᖅᑐᖅᓯᒪᓂᖓ ᒪᓕᑐᐃᓐᓇᖅᑕᕗᑦ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ.  

 

ᐱᓗᐊᕐᓗᒋᑦ ᑖᒃᑯᐊ ᐃᖅᑲᓇᐃᔮᔅᓴᖏᑦ ᐅᓄᖅᑐᑲᓪᓚᐅᖃᑦᑕᕐᒪᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔩᑦ ᒪᓕᑐᐃᓐᓇᕐᒥᔪᑦ 

ᐃᓕᓴᖅᑏᑦ ᐅᓄᕐᓂᖏᓐᓂᒃ ᐊᒻᒪᓗ ᓂᖃᐃᓱᖅᑐᓕᕆᔩᑦ ᑕᖅᑭᑕᒫᑦ ᑕᐃᒪᓐᖓᓕᒫᖅ ᐱᔭᒃᓴᖃᐃᓐᓇᐅᔭᖅᑐᑦ. 

ᑕᐃᒃᑯᐊᓗ ᐊᖏᔪᖅᑲᐅᑎᖏᑦ ᓄᓇᓕᓐᓄᐊᖅᑕᖃᑦᑕᕐᒥᔪᑦ ᐊᒻᒪᓘᓐᓃᑦ ᐃᓅᓯᖃᑦᑎᐊᖅᑐᓕᕆᔩᑦ.  

 

ᐊᕕᒃᑐᖅᓯᒪᔪᓂᒃ ᑎᑎᕋᕐᕕᖏᑦ ᐃᖅᑲᓇᐃᔭᖅᑐᓕᕆᔨᖏᓪᓗ ᓄᓇᓕᓐᓄᐊᑦᑕᖃᑦᑕᕐᒥᔪᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓂᖃᐃᓲᑎᓕᕆᒋᔅᓯ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓄᖓ ᑐᕌᖓᔪᓂᒃ ᐅᖃᐅᓯᖃᖅᑲᐅᔪᖓ.  

 

ᓯᕗᓪᓕᐅᔾᔭᐅᓯᒪᔪᑦ 2022-23 ᑕᐃᒃᑯᐊ ᖃᐅᔨᓴᐃᓗᑎᒃ ᑕᖅᑭᑕᒫᖅᓯᐅᑎᑖᖃᑦᑕᕈᓐᓇᓂᐊᕐᒪᖔᖏᑦ ᐃᒻᒪᖄᓘᓐᓃᑦ 

ᖃᓄᐃᒻᒪᑦ ᖃᔅᓯᑐᕋᔭᕐᒪᖔᖅ ᑕᐃᒪᐃᑦᑐᒥᒃ ᓴᖅᑭᑦᑎᓗᑎᒃ ᐊᒻᒪᓗ ᖃᐅᔨᒃᑲᐃᓗᑎᒃ ᐅᓂᒃᑳᓂᒃ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᓂᐊᕐᒪᖔᖅ ᐅᕝᕙᓘᓐᓃᑦ ᐅᓂᒃᑳᓂᒃ ᒪᓕᒐᓕᐅᖅᑏᑦ ᐱᑎᑕᐅᓂᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐅᓂᒃᑳᑦ ᑏᓰᕝᕙᒥ 

ᐱᔭᕇᖅᑕᐅᓂᐊᕋᓱᒋᔭᕗᑦ 2022-ᒥ. ᑕᐃᒃᑯᐊ ᑕᖅᑭᑕᒫᖅᓯᐅᑎᑖᖃᑦᑕᓕᕐᓂᕐᒧᑦ ᑐᕌᖓᔪᓂᒃ ᑲᓇᑕᒥ 

ᐊᕕᒃᑐᖅᓯᒪᔪᓂ ᐅᑭᐅᖅᑕᖅᑐᒥᓪᓗ ᒐᕙᒪᖃᕐᕕᓐᓂᒃ ᐊᑐᓕᖁᔭᓕᐅᕐᓗᑎᒃ ᖃᓄᐃᓕᖓᓂᐊᕐᒪᖔᖅ ᑖᒃᑯᐊ 

ᑕᖅᑭᑕᒫᖅᓯᐅᑎᓕᐊᕆᔭᐅᔪᒪᔪᑦ ᓄᓇᕗᒻᒥ ᐊᒻᒪᓗ ᑮᓇᐅᔾᔭᔅᓵᖏᑕ ᖃᐅᔨᓴᖅᑕᐅᓂᐊᕐᓂᖏᑦ ᐊᑐᓕᖁᔭᓪᓗ.  

 

ᑕᒪᒃᑯᐊ ᓴᖅᑭᑎᑕᐅᓂᐊᖅᑐᑦ ᐊᖑᓇᓱᑦᑏᑦ ᑕᒪᒃᑯᐊ ᐃᑲᔪᖅᑕᐅᖃᑦᑕᓕᖁᓪᓗᒋᑦ. ᐃᓅᓯᕗᑦ ᐱᓪᓗᒋᑦ ᐊᒻᒪ 

ᑮᓇᐅᔭᖅᑎᒍᑦ ᖃᐅᔨᓴᖅᑕᐅᓗᑎᒃ ᑮᓇᐅᔭᖅᑐᕈᑏᑦ ᑕᒪᒃᑯᐊ ᓄᓇᕗᒻᒥ ᐊᑐᓕᖁᔭᓕᐅᕐᓗᑎᓪᓗ ᓄᓇᕗᒻᒥ 

ᐊᑭᓕᖅᓲᑎᒋᔭᐅᖃᑦᑕᕐᓂᐊᖅᑐᑦ ᖃᓄᕐᓗ ᐋᖅᑭᓯᒪᓂᐊᕐᒪᖔᖅ. ᐊᑐᓕᖁᔭᓕᐅᕐᓗᑎᓪᓗ ᖃᓄᖅ 

ᐊᐅᓚᓂᖃᕐᓂᐊᕐᒪᖔᖅ ᑕᒪᒃᑯᐊᓗ ᑮᓇᐅᔾᔭᔅᓵᕆᔭᐅᔪᑦ ᖃᐅᔨᓴᖅᑕᐅᓗᑎᓪᓗ ᓄᓇᕗᒻᒥᐅᑦ ᑭᓱᓂᒃ 

ᐊᐳᑦᑕᐅᑎᖃᕐᒪᖔᖏᑦ ᐃᓐᑲᒻ ᑖᒃᓰᔭᐅᑏᑦ ᑕᒪᒃᑯᐊ ᐱᔭᕇᖅᑕᐅᖃᑦᑕᖏᓐᓂᖏᑦ ᖃᓄᕐᓗ ᑕᒪᓐᓇ 

ᐃᑲᔫᑎᒋᔭᐅᒃᑲᓐᓂᕈᓐᓇᓂᐊᕐᒪᖔᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓇᑲᓱᒃ. ᑕᑯᕋᑖᕋᒪ ᕿᒥᕐᕈᔭᒥᓃᑦ ᖃᐅᔨᔭᒥᒃ 2022-23-ᒥ ᓯᕗᓪᓕᐅᑕᖅᑯᑦ, 

2023-24-ᒧᑦ ᓯᕗᓪᓕᐅᖁᔭᐅᓯᒪᔪᐃᑦ ᐃᓚᖃᕐᖓᑕ “ᐊᑐᐃᓐᓇᕈᔅᓴᐃᓗᑎᒃ ᐋᖅᑭᒋᐊᕆᔾᔪᑎᓂᒃ 

ᐃᑲᔫᓯᐊᕐᓂᐅᖃᑦᑕᖅᑐᓄᑦ ᒪᓕᒐᕐᒥᒃ ᐊᑐᓕᖁᔭᓕᐅᕐᓗᑎᓪᓗ ᑕᕝᕙᓐᖓᑦ ᑮᓇᐅᔭᖅᑖᖃᑦᑕᕈᓐᓇᕋᔭᕐᒪᖔᑕ ᑕᖅᑭᕐᒥᒃ 

ᖃᐅᔨᓴᕐᓂᕐᒥᒃ.”  

 

ᓯᕗᓪᓕᐅᖁᔭᐅᓯᒪᔪᐃᓪᓕ ᑭᓯᐊᓂ 2024-25-ᒧᑦ, 2025-26-ᒧᑦ ᐅᖃᐅᓯᖃᖅᓯᒪᓐᖏᑎᐊᕐᖓᑕ 

ᐊᑐᓕᖅᑎᑕᐅᓂᖏᓐᓂᒃ ᑖᒃᑯᐊ ᑮᓇᐅᔭᖅᑖᖑᖃᑦᑕᕋᔭᖅᑐᐃᑦ ᑕᖅᑭᑕᒫᑦ. ᖃᐅᔨᒪᒍᒪᑦᑕᖅᑯᖓᓕ ᓱᒻᒪᑦ 

ᐱᓕᕆᐊᖑᑦᑕᕐᒪᖔᑕ ᐱᓕᕆᐊᖑᓂᐊᕐᒪᖔᑕ ᐊᕐᕌᒎᓐᓂᒃ ᒪᕐᕉᓐᓂᒃ ᐊᒡᒋᖅᑑᓐᓂᒃ ᑭᓯᐊᓂᓕ 

ᐊᑐᓕᖅᑎᑕᐅᕕᔅᓴᖃᕐᓂᐊᑑᔮᕐᒥᓇᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓗᓇᐃᕆᐊᒃᑲᓐᓂᕈᓐᓇᖅᑲᒍ ᑐᖏᓕᕐᒪ, ᒥᔅ 

ᓇᐃᒍ.  

 

ᓇᐃᒍ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᓄᖓ ᑮᓇᐅᔭᖅᑖᖑᖃᑦᑕᕋᔭᖅᑐᓄᑦ ᑕᖅᑭᑕᒫᑦ 

ᐆᒃᑐᕋᖅᑕᐅᓂᐅᓴᒻᒪᑦ ᐊᐅᓚᒍᓐᓇᕋᔭᕐᒪᖔᖅ. ᓇᓗᓇᕕᐅᑎᑦᑐᖅ ᓇᓚᐅᑦᑖᕆᐊᔅᓴᖅ ᖃᓄᐃᑦᑐᓂᒃ ᑮᓇᐅᔾᔭᔅᓵᓂᒃ 

ᐋᖅᑭᑦᑎᕆᒐᔭᕐᒪᖔᑦᑕ ᖃᐅᔨᒪᓐᖏᑦᑐᒍᑦ ᓱᓕ.  

 

ᐊᓯᕗᑦ ᒐᕙᒪᖃᕐᕖᑦ ᐆᒃᑐᖃᑦᑕᖅᓯᒪᔪᐃᑦ ᐊᑐᓕᖅᑎᑦᑎᒐᓱᖃᑦᑕᖅᑐᑎᒃ ᑭᓯᐊᓂ ᐅᑎᕆᐊᖅᑎᑦᑎᖃᑦᑕᖅᓯᒪᒻᒥᒻᒪᑕ. 

ᓇᓕᐊᓐᓅᕆᐊᔅᓴᖅ ᖃᐅᔨᒪᓐᖏᑦᑐᒍᑦ ᓱᓕ. ᑲᑎᓐᖓᔪᓂᖅᑲᐃ ᓴᖅᑭᖅᓯᒍᑦᑕ. ᓇᓗᓇᓪᓚᕆᒻᒪᑦ ᒫᓐᓇ 

ᖃᐅᔨᓴᖅᑕᐅᓚᐅᖅᑎᓐᓇᒍ ᑭᐅᒐᓱᒋᐊᔅᓴᖅ ᑲᑎᒪᐅᑕᐅᖃᑦᑕᕐᖓᑦ ᐊᒻᒪᑦᑕᐅᖅ ᑐᓴᕋᔅᓴᓂᒃ 

ᓴᖅᑭᖅᓯᕕᐅᕙᒃᑲᓗᐊᖅᑐᓂ. ᐱᔭᕇᖅᑕᐅᓚᐅᖅᑎᓐᓇᒍ ᓇᓚᐅᑦᑖᕋᔅᓴᐅᖏᒻᒪᑦ ᑭᓱ ᓴᖅᑭᓛᕐᒪᑕ ᐊᕐᕌᒎ ᒪᕐᕉᒃ 

ᐱᖓᓱᓪᓘᓐᓃᑦ ᐊᓂᒍᖅᑲᑕ. (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᑭᐅᔾᔪᑎᒋᖅᑲᐅᔭᕐᓂᒃ 

ᑐᓴᖅᑲᐅᒻᒥᒐᒪᑦᑕᐅᖅ ᐊᓯᖏᒡᒎᖅ ᑎᒥᐅᔪᐃᑦ ᐅᕝᕙᓘᓐᓃᑦ ᐃᓄᐃᑦ ᐱᑎᑕᐅᖃᑦᑕᑐᐃᓐᓇᕆᐊᖃᕐᖓᑕ 

ᑮᓇᐅᔭᖅᑖᖅᑎᑕᐅᖃᑦᑕᖔᕐᓗᑎᒃ ᓂᖃᐃᓲᑎᐅᓐᖏᑦᑐᓂᒃ ᐃᑲᔫᓯᐊᖔᖃᑦᑕᕐᓗᑎᒃ ᑕᒪᒃᑯᐊ ᐊᖑᓇᓱᑦᑏᑦ ᐊᒻᒪ 

ᓴᓇᓐᖑᐊᑏᓪᓗ.  

ᑕᒪᓐᓇ ᓇᓗᓇᐃᕆᐊᕈᓐᓇᖅᑭᐅᒃ? ᑐᑭᓯᐊᕐᔪᒍᒪᑐᐃᓐᓇᕋᒪ ᑭᓱᓂ ᓴᖅᑭᖅᑐᖃᕈᓐᓇᕋᔭᕐᒪᖔᖅ. ᑕᐃᒪᐃᑦᑐᓂᒃ 

ᓄᓇᖃᖅᑐᓂᒃ ᑮᓇᐅᔾᔭᔅᓴᔪᖃᖃᑦᑕᖅᑲᑦ ᐃᓄᓕᕆᔨᒃᑯᓐᓂᒃ ᐊᒻᒪᓗ ᑕᒪᓐᓇ ᐊᒃᑐᖅᓯᒐᔭᕐᒪᖔᖅ ᓄᓇᓕᓕᒫᖏᓐᓂᒃ 

ᐊᒻᒪ ᒪᑭᒪᐅᑎᕈᓘᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᓐᖏᒃᑯᕕᑦ ᒥᔅ ᑑᓄᒧᑦ ᑭᐅᔭᐅᖁᔭᕋᓗᐊᕋ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑑᓄ.  

 

ᑑᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᒍᓐᓇᕋᔭᕐᒪᖔᖅ ᖃᐅᔨᓴᕐᓂᖅ ᑮᓇᐅᔾᔭᔅᓴᓂᐅᒐᔭᖅᑐᓄᑦ 

ᐃᓄᓕᕆᔨᒃᑯᓐᓂᒃ ᑲᓇᑕᒥ ᓯᓚᕐᔪᐊᒥᓗ ᐆᒃᑐᕋᖅᑕᐅᖃᑦᑕᖅᓯᒪᒻᒪᑦ. ᖃᐅᔨᒪᔪᒍᑦ ᐊᑐᕈᓐᓇᕋᔭᖅᐸᓪᓚᐃᒐᑦᑎᒍ 

ᓄᓇᕗᒻᒧᑦ ᑐᕌᖓᑎᒋᐊᕐᓗᒍ ᐃᓕᖅᑯᓯᖏᑦ ᑕᑯᓐᓈᖅᑐᒋᑦ ᓄᓇᕗᒻᒥᐅᑕᐃᑦ.  

 

ᕿᒥᕐᕈᐊᕈᒪᔭᕗᑦ ᑭᒃᑯᓐᓄᑦ ᐱᑎᑦᑎᖃᑦᑕᕋᔭᕐᒪᖔᑦᑕ ᐊᖑᓇᓱᑦᑏᑦ ᐆᒃᑑᑎᒋᓗᒋᑦ ᑕᐃᒫᒃ 

ᐃᑲᔪᖅᓯᖅᑕᐅᓂᖅᓴᐅᒍᓐᓇᓂᐊᕐᒪᖔᑕ ᐃᓄᓐᓂᒃ ᐊᓈᓇᒃᑯᒋᔭᐅᔪᓂᓪᓗ. ᑐᑭᓯᑦᑎᐊᕋᓱᑦᑕᕗᑦ 

ᖃᓄᐃᓕᖓᔭᕆᐊᖃᕐᓂᐊᕐᒪᖔᖅ ᓱᒻᒪᓪᓗ ᑖᓐᓇ ᐱᐅᓂᖅᓴᐅᒐᔭᕐᒪᖔᖅ ᒫᓐᓇ ᐊᑐᖅᐸᑕᑦᑎᓐᓂᒃ 

ᐃᑲᔫᓯᐊᓕᕆᓂᕐᒥᒃ. ᒫᓐᓇ ᐃᓚᐃᓐᓇᖏᓐᓄᑦ ᐃᓄᓐᓄᑦ ᑐᕌᖓᑎᑕᐅᒐᔭᕐᒪᖔᖅ ᐅᖃᕆᐊᔅᓴᖅ 

ᐅᖃᖅᓴᕋᐃᓗᐊᕋᔭᖅᑐᒍᑦ.  

 

ᑖᓐᓇ ᓴᓇᔭᐅᒋᐊᓚᐅᕐᓗᓂ ᓱᒻᒪᓪᓗ ᐊᓯᔾᔨᖅᓯᒍᒪᒻᒪᖔᑕ ᒫᓐᓇ ᒪᓕᑉᐸᑕᑦᑎᓐᓂᒃ ᓄᑖ ᑎᒍᖔᕐᓗᒍ 

ᖃᐅᔨᓴᕋᔭᖅᑐᒍᑦ ᓱᒻᒪᑦ. ᑭᒃᑯᓕᒫᓄᑦ ᐱᑎᑕᐅᖃᑦᑕᓂᐊᖅᑲᑦ ᐅᕝᕙᓘᓐᓃᑦ ᐃᓚᐃᓐᓇᖏᓐᓄᑦ 

ᐃᑲᔫᓯᐊᖃᑦᑕᖅᑎᐅᓲᓄᑦ ᖃᐅᔨᓴᕋᔭᖅᑐᒍᑦ ᑕᒪᒃᑯᓂᖓ ᖃᐅᔨᒐᓱᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᐅᔪᓂᒃ ᓄᐊᑦᑎᒐᓱᓪᓗᓯ ᐊᒻᒪ ᓱᒻᒪᑦ ᓴᖅᑭᕆᐊᖃᕐᒪᖔᑦ  

ᓇᓗᓇᐃᖅᓯᒐᓱᓪᓗᓯ ᑮᓇᐅᔾᔭᔅᓵᖑᖃᑦᑕᓕᕋᔭᖅᑐᐃᑦ ᐃᓄᓕᕆᔨᒃᑯᓐᓂᒃ ᐱᓪᓗᒋᑦ. ᖃᓄᖅ ᑖᓐᓇ 

ᐊᐅᓚᒍᓐᓇᕋᔭᕐᒪᖔᑦ ᖃᐅᔨᓴᕐᓂᖅ ᑕᑯᓐᓈᓂᐊᖅᑲᑦ ᐊᑦᑐᖅᑕᐅᓂᕆᒐᔭᖅᑕᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᐱᓗᐊᖅᑐᒥᒃ ᑕᐃᒃᑯᓇᓂ ᐊᕕᑦᑐᖅᓯᒪᔪᓂ ᐊᓪᓚᕝᕕᐅᔪᓂᒃ 

ᐃᑲᔫᓯᐊᖅᑎᑦᑎᖃᑦᑕᓲᖑᔪᓂᒃ, ᓱᒃᑯᐊᖅᑎᑦᑎᖃᑦᑕᓲᓂᒃ. 

 

ᖃᐅᔨᓴᕐᓂᐅᑉ ᐃᓚᖓ ᕿᒥᕐᕈᓂᐊᖅᑲ ᐃᑲᔫᓯᐊᓚᕿᔾᔪᑕᐅᖃᑦᑕᖅᑐᓂᒃ? ᐱᒥᒻᒪᕆᐊᓘᒻᒪᑕ ᑕᒪᒃᑯᐊ ᐊᐱᖅᑯᑏᑦ 

ᓴᖅᑭᖃᑦᑕᖅᑐᐃᑦ ᐃᓪᓗᒥ. ᑭᒃᑯᑐᐃᓐᓇᐃᑦ ᐅᓂᒃᑳᓕᐅᕆᐊᖃᓲᖑᒻᒪᑕ, ᐅᓂᒃᑳᓕᐅᕆᐊᖃᖃᑦᑕᓲᖑᒻᒪᑕ 

ᐃᓄᓕᕆᔨᒃᑯᓐᓄᑦ ᑲᔪᓰᓐᓇᓂᐊᖅᑲᑕ ᐃᑲᔫᓯᐊᕆᖃᑦᑕᓂᐊᖅᑕᖏᑦ ᑕᖅᑭᑕᒫᑦ ᐊᒻᒪᓗ ᑕᒪᓐᓇ ᐊᑦᑐᐃᖃᑦᑕᒥᒻᒪᑦ 

ᐃᖅᑲᓇᐃᔭᖅᑏᑦ ᐱᔭᔅᓴᖏᓐᓂᒃ. ᑕᒪᓐᓇ ᖃᐅᔨᓴᕐᓂᕐᒧᑦ ᐃᓚᒋᔭᐅᓂᐊᖅᑲ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒍᑦ) ᑕᒪᓐᓇ 

ᐃᑲᔫᓯᐊᓕᕆᓂᖅ ᐃᓛᒃ ᐊᓪᓚᕕᑦᑎᒍᑦ ᐊᐅᓚᑕᐅᓂᖓᓂᒃ ᒥᑭᓪᓕᒋᐊᕆᒐᓱᖃᑦᑕᕐᒥᒐᑦᑕ 

ᐊᐅᓚᑕᐅᒋᐊᖃᓐᖏᓂᖅᓴᐅᓗᓂ. ᐅᓂᒃᑳᓕᐊᒥᓂᖅ ᕿᒥᕐᕈᐊᕈᑦᑎᒍᑦ ᖃᐅᔨᓂᖅᓴᕈᓛᖅᑐᒍᑦ. ᒫᓐᓇ 

ᒥᑭᓪᓕᒋᐊᕆᒐᓱᓐᓂᖅᓴᐅᒐᑦᑕ ᓂᖃᐃᓲᑎᔅᓴᑖᕆᐊᖃᕐᓂᐅᕙᒃᑐᓂᒃ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᓯᓚᑐᓂᖅᓴᐅᓗᓂ ᐃᖅᑲᓇᐃᔭᕐᓗᓂ ᐊᔅᓱᕈᕐᓂᖅᓴᐅᓐᖏᖔᕐᓗᓂ 

ᑎᒥᒃᑯᑦ ᐱᐅᒻᒪᑦ. ᒪᑯᐊ ᓄᓇᖃᖅᑐᖁᑎᕗᑦ, ᓄᓇᖅᑲᑎᕗᑦ ᐱᒍᓐᓇᕆᐊᖃᕐᖓᑕ ᓂᕿᑖᕈᑎᔅᓴᖅᑖᕈᓐᓇᓂᕐᒥᒃ 

ᐃᓅᓯᖃᑦᑎᐊᖁᓪᓗᒋᑦ. 

 

ᑖᓐᓇ ᕿᒪᑐᐃᓐᓇᑲᐃᓐᓇᓕᕐᓚᒍ ᐊᓯᐊᓂᒃ ᐊᐱᖅᑯᑎᔅᓴᖃᕈᓐᓃᖅᑐᖓ ᒫᓐᓇ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᔅᓴᑐᐃᓐᓇᐅᕋᑖᖅᑐᕉᖅ. ᒥᓂᔅᑕᐅᑉ ᓂᓪᓕᕐᕕᒋᒍᒪᕙᐅᒃ? ᑭᖑᓪᓕᕐᒧᑦ 

ᑕᐃᒪ ᐃᓵᖅᑲᐅᖕᒥᔪᖅ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐊᕐᕌᓂ ᐅᖃᐅᓯᐅᔪᔪᖅ ᐅᖃᐅᓯᐅᒃᑲᓐᓂᖁᒐᒃᑯ ᖃᐅᔨᒪᒐᓱᓐᓂᖅ 

ᑕᐃᒃᑯᓂᖓ ᐃᑲᔫᓯᐊᖃᑦᑕᖅᑐᓂᒃ ᐃᖅᑲᓇᐃᔮᓄᑦ ᐱᕙᓪᓕᐊᑎᑕᐅᓂᖏᓐᓅᑎᓪᓗᒋᑦ. 

 

ᐊᕐᕌᓂ ᒥᓂᔅᑕ ᐅᖃᔪᒻᒪᑦ ᐃᓄᓕᕆᔨᒃᑯᒡᒎᖅ ᑕᐃᔅᓱᒪᓂ ᖃᐅᔨᒪᒐᓱᐊᖃᑦᑕᓂᓐᖏᒻᒪᑦ ᑕᒪᒃᑯᓂᖓ ᐃᖅᑲᓇᐃᔮᓄᑦ 

ᐱᕙᓪᓕᐊᑎᑕᐅᔪᓂᒃ, ᓂᖃᐅᓲᑎᔅᓴᑖᖃᑦᑕᖅᑎᐅᔪᓂᒃ.  

 

ᑭᓯᐊᓂ ᐅᖃᐅᓯᐅᓯᒪᓚᐅᖅᑐᖅ ᐊᕐᕌᓂ ᐃᓄᓕᕆᔨᒃᑯᒡᒎᖅ ᐊᑐᓕᖅᑎᑦᑎᓐᓂᕐᖓᑕ ᐱᔨᑦᑎᕋᐅᑎᖏᑦ 

ᖃᐅᔨᒪᒐᔅᓴᐅᓂᖅᓴᐅᖃᑦᑕᓛᓕᖅᐃᒡᒎᖅ ᖃᓄᐃᓕᕙᓪᓕᐊᒻᒪᖔᑕ. ᑖᓐᓇ ᐊᑐᓕᖅᑎᑕᐅᒻᒪᖔᑦ?  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ ᖃᓄᐃᓕᖓᓕᕐᒪᖔᑦ? ᖃᑦᑎᑦ ᐃᒃᑯᐊ ᐃᑲᔫᓯᐊᖃᑦᑕᖅᑐᐃᑦ ᐊᑐᖃᑦᑕᖅᐸᑦ 

ᐃᖅᑲᓇᐃᔭᕆᐅᖅᓴᓂᕐᒥᒃ? ᐃᖅᑲᓇᐃᔭᕆᐅᖅᓴᑎᑕᐅᖃᑦᑕᖅᑲᑦ? ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑕᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. (ᑐᓵᔨᒃᑯᑦ) ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᐄ, ᐊᐱᕆᔭᐃᑦ 

ᐊᐱᕆᕈᓘᔭᖅᑐᑎᑦ. ᑎᑎᕋᖅᓯᒪᔪᖁᑎᖃᕋᑦᑕ ᖃᑦᑎᑦ ᐃᑲᔫᓯᐊᖃᑦᑕᖅᑐᒥᓃᑦ ᓄᓇᕗᒻᒥ. ᑭᓯᐊᓂ ᐊᕐᕌᒎᓐᓂᒃ 

ᒪᕐᕉᓐᓂᒃ ᓄᕙᓐᓇᕐᔪᐊᖅᑕᖃᖅᑎᓪᓗᒍ ᑕᑯᓚᐅᖅᑐᒍᑦ ᐊᓯᔾᔨᑕᖅᑐᓂᒃ ᖃᑦᑎᐅᓂᖏᓐᓂᒃ 

ᐃᑲᔫᓯᐊᕆᐊᖅᑐᖃᑦᑕᖅᑐᓂᒃ. ᐊᓯᖔᖓᓂᒃ ᑮᓇᐅᔭᖅᑖᕐᕕᖃᖃᑦᑕᓕᓚᐅᕐᖓᑕ ᒐᕙᒪᑐᖃᒃᑯᓐᓂᒃ. 

ᓇᓗᓇᕕᐅᑎᑦᑐᖅ ᖃᑦᑎᐅᓐᓂᕐᒪᖔᑕ. ᐃᓕᓐᓂᐊᖅᑎᑕᐅᒋᐊᒃᑲᓐᓂᖅᑐᒥᓃᑦ ᓂᖃᐅᓲᑎᔅᓴᑖᖃᑦᑕᓚᐅᕋᓗᐊᖅᑐᑎᒃ. 

ᐊᒥᓱᕈᕆᐊᒃᑲᓐᓂᖅᓯᒪᒻᒪᑕᐃᓛᒃ ᐃᑲᔫᓯᐊᖃᑦᑕᖅᑐᐃᑦ. ᒫᓐᓇ ᑭᓯᐊᓂ ᐊᕐᕌᓂ ᑮᓇᐅᔭᓕᕆᔾᔪᑏᑦ ᐊᕐᕉᒎᒥᓂᖓᓂᒃ 

ᐱᓯᒪᓐᖏᓐᓇᑦᑎᒍᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐅᑦᓯᑑᑦ. (ᑐᓵᔨᑎᒍᑦ) ᒪᒥᐊᓇᖅ. ᐊᑎᖁᑎᖃᕈᓐᓃᕋᒪ ᓂᖃᐃᓲᑎᔅᓴᓕᕆᓂᕐᒧᑦ. 

ᓂᖃᐃᓲᑎᔅᓴᓕᕆᓂᖅ L-6 ᑲᑎᓪᓗᒋᑦ ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ $63,402,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ L-7ᒧᑦ. ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ. ᐱᕕᖃᖅᑎᒐᓛᑲᐃᓐᓇᕐᓗᓯ. 

ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐱᒋᐊᕈᑎᖃᕈᒪᒐᒪ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓂᕐᒥᖅᑲᐃ. 

ᐃᓄᓕᕆᔨᒃᑯᑦ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᕐᒥᒃ ᐊᐅᓚᑦᑎᖃᑦᑕᕐᖓᑕ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖅᑐᑎᒃ.  

 

ᓇᐅᒃ, ᑭᒃᑯᓐᓄᑦ ᑐᕌᖓᑎᑕᐅᓂᐊᕐᒪᖔᑕ ᖃᓄᖅ ᐋᖅᑭᑦᑎᕆᖃᑦᑕᖅᑭᓯ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᐄ, ᐊᐱᕆᕈᓘᔭᖅᑐᑎᑦ, ᖃᑦᑏᒻᒪᕆᐅᒻᒪᑕᑭᐊᖅ 

ᐃᒃᑯᐊ ᐱᓕᕆᔾᔪᑎᕗᑦ ᑐᕌᖓᔪᐃᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᖅᑖᖅᑎᑕᐅᓯᒪᓪᓗᑎᒃ. ᐅᖁᒪᐃᑦᑐᓂᒃ ᓄᓇᓯᐅᑎᓂᒃ 

ᐃᓕᓴᔅᔪᑎᑦ. ᒨᕆᔅᐴᒡᒥ ᐃᓕᓴᑎᑦᑎᒍᑕᐅᖃᑦᑕᖅᑐᖅ ᑭᓯᐊᓂ ᐊᓯᖃᕐᒥᔪᖅ. 

 

ᐊᒥᓱᑲᓪᓚᐃᑦ ᐅᑯᐊ. ᒫᓐᓇᒃᑯᑦ ᐊᒥᓱᑲᓪᓚᕈᖅᓯᒪᔪᐃᑦ. ᕗᕋᓐᑎᐅ ᓯᓚᑦᑐᖅᓴᕐᕕᒃᑯᑦᑕᐅᖅ ᐱᓕᕆᖃᑎᒋᕙᒻᒥᒐᑦᑎᒍ. 

ᓴᓇᔨᕈᕆᐅᖅᓴᑎᑦᑎᖁᓪᓗᒋᑦ ᐊᒥᓲᓂᖅᓴᓂᒃ ᓄᓇᓕᓐᓂ. ᒪᓕᒐᓕᐅᖅᑎᐅᓪᓗᖓ ᐅᖃᐅᓯᐅᕆᓚᐅᕐᒥᔭᕋ. ᐊᕐᕕᐊᑦ 

ᕼᐋᒪᓚᖓ ᐅᖁᒪᐃᑦᑐᓂᒃ ᐊᖁᒋᐅᖅᓴᓂᖓ, ᐃᓐᕼᐋᐱᑦ ᒦᑎᐊᒃᑯᑦ ᐃᓕᓴᑎᑦᑎᓪᓗᑎᒃ. ᒪᒃᑯᑦᑐᓄᑦ ᑐᕌᖓᔪᑦ ᐊᒻᒪ 

ᕿᑎᕐᒥᐅᓂ ᑐᓐᖓᓱᑦᑎᑦᑎᕕᒃ, ᖃᕆᓴᐅᔭᓂᒃ ᐃᓕᓴᑎᑦᑎᕕᒃ, ᓄᓇᕗᒻᒥ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ ᑎᒥᖓ. 

 

ᐃᖅᑲᓇᐃᔮᓂᒃ ᐃᖅᑲᓇᐃᔮᓄᑦ ᐱᔨᑦᑎᕋᖅᑕᐅᖃᑦᑕᖅᑐᑦ ᐃᖅᑲᓇᐃᔭᕆᐅᖅᓴᑎᑕᐅᖃᑦᑕᖅᑐᑎᓪᓗ. ᓄᓇᕗᑦ 

ᓯᓚᑦᑐᓴᕐᕕᒃ ᖃᑦᑎᒻᒪᕆᒃᑭᐊᖅ ᐊᓪᓚᕕᒻᒥ ᐊᐅᓚᑦᑎᓂᕐᒥᒃ, ᐅᖁᒪᐃᑦᑐᓂᒃ ᐊᖁᕆᐅᖅᓴᓂᕐᒥᒃ, ᐊᒻᒪ ᓄᓇᕗᒻᒥ 

ᐃᖁᓗᓕᕆᓂᕐᒥᒃ ᐃᒪᕐᒥᐅᑕᓕᕆᓂᕐᒥᓪᓗ ᐃᓕᓴᕕᔅᓴᐅᒻᒥᔪᖅ. 

 

ᓄᓇᕗᒻᒥ ᐅᖃᓕᒫᕆᐅᖅᓴᑎᑦᑎᔩᑦ ᑲᑎᒪᔨᖏᑦ ᐊᒻᒪ ᕿᑭᖅᑕᓂ ᐃᓐᑕᔅᑐᕆ ᑎᒥᒃᑯᖏᑦ. ᑖᒃᑯᐊ 

ᑮᓇᐅᔭᖃᖅᑎᑕᐅᖃᑦᑕᖅᑐᐃᑦ ᑕᕝᕙᓐᖓᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᒥᓂᔅᑕ ᐅᖃᐅᓯᖃᕈᓘᔭᖅᑐᖅ ᓴᓂᔨᕈᕆᐅᖅᓴᓂᕐᒥᒃ. 

ᐊᐱᖅᑯᑎᒋᓂᐊᕋᑖᕋᒃᑯ ᐃᖅᑲᓇᐃᔭᖅᓯᓐᓈᑦ ᐃᓕᓴᑎᑕᐅᓂᕐᒥᒃ ᐅᑎᖅᑕᕋᐅᔭᖅᓯᒪᒻᒪᑦ ᐅᓇ 

ᐃᓕᓐᓂᐊᖅᑐᓕᕆᔨᒃᑯᓐᓃᑲᐃᓐᓇᖃᑦᑕᖅᓯᒪᓪᓗᓂ ᐅᑎᒧᑦ ᐃᖅᑲᓴᕐᓗᖓ 15ᖃᐃ ᐊᕐᕌᒍᑦ ᐊᓂᒍᓕᖅᑐᐃᑦ ᑖᒃᑯᐊ 

ᐃᖅᑲᓇᐃᔭᕆᐅᖅᓴᑎᑦᑎᔩᑦ ᐱᖓᓱᓂᒃ ᐃᖅᑲᓇᐃᔭᖅᑎᖃᖅᐸᓚᐅᖅᑐᑦ, 15 ᐊᕐᕌᒍᑦ ᐊᓂᒍᕐᖓᑕ ᐱᖓᓱᓂᒃ ᓱᓕ 

ᐃᖅᑲᓇᐃᔭᖅᑎᖃᕐᖓᑕ. ᐊᐱᕆᕙᕋᓕ ᑕᐃᒪ ᐅᑯᐊ ᐱᖓᓱᐃᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᔫᒐᓗᐊᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᕋᑖᖅᑖᐃᑦ Vote 4ᒃᑯᑦ 

ᑮᓇᐅᔭᐅᒻᒪᑦ. ᐃᖅᑲᓇᐃᔭᕆᐅᖅᓴᑎᑦᑎᔨ. ᐃᖅᑲᓇᐃᔭᖅᑎᖏᓪᓗ ᑕᕝᕙᓂ ᐊᒥᓱᕈᕆᐊᖅᓯᒪᔪᐃᑦ. ᐃᓚᖏᑦ 

ᐃᖃᓗᐃᑦ ᓯᓚᑖᓃᒻᒪᑕ ᐃᖅᑲᓇᐃᔭᖅᑎᕗᑦ.  

 

ᐊᒥᓱᕈᕆᐊᖅᓯᒪᔪᑦ ᐅᑯᐊ ᐃᖅᑲᓇᐃᔭᖅᑎᕗᑦ ᐃᖃᓗᐃᑦ ᓯᓚᑖᓂ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᓄᓇᕗᒻᒥ ᐃᖅᑲᓇᐃᔭᕆᐅᖅᓴᑎᑦᑎᕕᖓᓂ ᐱᖓᓱᓂᒡᒎᖅ 

ᐃᖅᑲᓇᐃᔮᖁᑎᖃᕐᖓᑕ, ᖁᓕᓂᒃ 10.3 ᐃᖅᑲᓇᐃᔭᖅᑎᓕᐅᒐᓗᐊᒡᒎᖅ ᐅᑯᐊ ᓯᓚᑖᓂᑦ ᑮᓇᐅᔭᖃᖅᑎᑕᐅᔪᓄᑦ? 

ᐅᑯᐊ ᐱᖓᓱᑦ ᓄᓇᕗᒻᒥ ᐃᖅᑲᓇᐃᔭᕆᐅᖅᓴᑎᑦᑎᔩᑦ ᐱᖓᓱᐃᓐᓇᐃᑦ ᐃᓛᒃ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᐋᒡᒐᐃ, ᑖᒃᑯᐊ ᐊᔾᔨᒌᓐᖏᑦᑑᑕᐅᖃᑦᑕᖅᑐᑦ. (ᑐᓵᔨᑎᒍᑦ) ᓇᓕᐊᓐᓂ 

ᐋᖅᑭᑦᓯᒪᐅᖅᑐᖅ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒫᒃ ᐃᓱᒪᒋᕋᑖᕋᒃᑯ. ᑕᐃᒪ ᑖᒃᑯᐊ ᐃᖅᑲᓇᐃᔭᓕᒻᒪᔅᓴᖅᑐᑦ 

ᐅᖃᖅᑲᐅᒐᒪ ᐊᓯᔾᔨᖅᓯᒪᔪᖃᓗᐊᖅᑑᔭᓐᖏᒻᒪᑦ ᐅᑭᐅᓂᒃ ᐊᓂᒍᖅᑐᓂᒃ ᑭᓯᐊᓂ ᑕᐅᑐᓪᓚᕆᖃᑦᑕᖅᓯᒪᒻᒥᒐᑦᑕ  

ᐃᖅᑲᓇᐃᔭᓕᒻᒪᔅᓴᒋᐅᖅᑐᓂᒃ ᓄᓇᕗᒻᒥ ᐊᒻᒪ ᐱᕙᓪᓕᐊᓯᒪᓪᓚᕆᒃᑲᓗᐊᖅᖢᓯ ᐃᖅᑲᓇᐃᔭᓕᒻᒪᒃᓴᕐᓂᕐᒥᒃ 

ᐃᓘᓐᓈᒍᑦ.  

 

ᒥᓂᔅᑕ ᓈᓴᐅᑎᓂᒃ ᐱᓯᒪᔪᔅᓴᐅᔫᒐᓗᐊᖅ ᐊᕐᕌᒎᓂᒃ ᐊᓂᒍᖅᑐᓂᒃ ᑭᓯᐊᓂ ᑭᑐᑦ ᐃᖅᑲᓇᐃᔭᓕᒻᒪᔅᓴᓂᕐᒧᑦ 

ᐊᕐᕌᒍᑕᒫᑦ ᖃᑎᑦᓯᓂᒃ ᑲᒪᕙᑉᐱᓯ? ᐊᕙᑎᐅᖃᑦᑕᖅᐸᑦ ᓄᓇᕗᒻᒥ 150ᓘᕝᕙ? ᖃᑦᓯᒐᓚᐅᓂᖏᓐᓂᒃ 

ᑕᑯᒍᓐᓇᖅᐱᑕ, ᖃᓄᖅ ᐱᑎᒋᓂᖓᓂᒃ ᑐᑭᓯᓂᐊᕋᑦᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑕᑯᒐᓱᑦᑕᕗᑦ ᖃᑦᑎᐅᒻᒪᖔᑕ, ᐅᑕᖅᑭᑲᐃᓐᓇᕆᑦ. 

ᖁᔭᓐᓇᒦᒃ. ᒫᓐᓇ ᑲᑎᑦᑐᒍ (ᑐᓵᔨᑎᒍᑦ) ᐃᖅᑲᓇᐃᔭᓕᒻᒪᔅᓴᓯᓐᓈᖅᑐᑦ 115ᖑᔪᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᑭᐅᔾᔪᑎᐊᓄᑦ. ᐊᐱᖅᑯᑎᒋᒻᒥᔭᕋ ᑕᕝᕗᓐᖓᖓᔪᖅ 

ᑭᓱᑦ ᐱᕙᓪᓕᐊᕙᑦ ᐃᖅᑲᓇᐃᔭᓕᒻᒪᔅᓴᖅᓯᓐᓈᖅᑐᓂᒃ? ᓱᖁᓯᓗᐊᓐᖏᓚᑦ, ᐅᓄᖅᓯᕙᓪᓕᐊᕙᑦ, 

ᖃᑦᑏᓐᓇᓐᖑᖅᐸᓪᓕᐊᕙᑦ ᐊᒻᒪᓗ ᖄᒃᑲᓐᓇᐃᒍᑦ? ᐄ, ᓴᓇᔨᐅᓕᒪᑦᓴᓂᕐᒧᑦ ᓄᓇᕗᒻᒥ ᐃᓕᓴᐃᕙᒍᓐᓇᓕᕐᒥᒐᑦᑕ. 

ᐊᑦᑐᐃᓂᖃᖅᓯᒪᕙ ᓴᓇᔨᐅᓂᕐᒧᑦ ᐃᓯᖅᐸᓪᓕᐊᔪᓄᑦ ᖃᑦᓯᐅᓂᖏᓐᓂᒃ ᐊᒻᒪᓗ ᓇᓕᐊᓐᓄᑦ 

ᐱᕙᓪᓕᐊᓂᖃᕐᓂᖅᓴᐅᕙ ᓲᕐᓗ ᓴᓇᓂᐅᔪᓂ ᓇᓪᓕᐊᒃ ᐱᒃᑯᒥᓛᕆᔭᐅᖃᑦᑕᓂᖅᓴᐅᓕᖅᐸ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᒃᑯᐊ ᐊᒥᓲᓂᖏᑦ ᐊᓯᔾᔨᑐᐊᓘᓯᒪᖃᑦᑕᓐᖏᑦᑐᐃᑦ ᒫᓐᓇ 

ᐊᒻᒪᓗ ᖃᓄᐃᑦᑐᒧᑦ ᐃᓕᓐᓂᕈᒪᓂᖅᓴᐅᒻᒪᖔᑕ ᐅᕝᕙᓗ ᑭᓱᓕᕆᔨᓪᓚᕆᐅᓂᕐᒧᑦ ᐱᓕᕆᐊᖃᕈᒪᓂᐊᕐᓂᖅᐸᑕ 

[ᐅᖁᒪᐃᑦᑐᓕᕆᓂᕐᒧᑦ ᐱᓕᕆᔨ] ᑐᕌᖓᔪᖅ ᑕᕝᕙ ᐃᓕᓐᓂᐊᖅᑕᐅᓂᖅᐹᖑᖃᑦᑕᖅᑐᖅ ᓄᓇᕗᒻᒥ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᒋᓕᕐᓗᒍᖃᐃ ᑖᒃᑯᐊ ᐃᖅᑲᓇᐃᔭᑭᒃᓴᖅᓯᓂᓯ ᖃᓄᕐᓕ 

ᓯᓚᑎᑦᑎᓐᓂᒃ ᐱᓇᓱᐊᖅᑎᖃᖅᐸᑉᐱᓯ ᐃᓕᓐᓂᐊᖅᑎᐅᔪᓂᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒧᑦ ᐅᖃᓚᐅᕐᒥᒐᒪ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᓴᓇᔨᐅᓕᒻᒪᔅᓴᓐᓂᖅ ᐊᑲᐅᓈᓪᓚᕆᒻᒪᑦ ᐃᓅᓱᑦᑐᖁᑎᑦᑎᓐᓄᑦ. 

ᐱᒋᐅᓵᓕᒍᓐᓇᓕᕈᑎᒃ ᐃᓕᓐᓂᐊᕐᓂᕐᒥᓂᒃ ᓲᕐᓗ ᓴᓇᔨᐅᓕᒻᒪᔅᓴᓂᕐᒧᑦ ᐃᓯᓚᐅᖅᑎᓐᓇᑎᒃ 

ᐃᓕᑕᕆᔭᐅᔾᔪᑎᑖᓪᓚᕆᓚᐅᓐᖏᓐᓂᕐᒥᓂᒃ ᓯᕗᓇᐃᒍᑦ.  

 

ᓱᓕ ᑐᑭᓯᒐᓚᕈᒪᓪᓗᖓ ᖃᓄᖅ ᓯᓚᑎᑦᑎᓐᓄᑦ ᑕᖅᑲᐅᖓᐃᓛᒃ ᐱᓇᓱᖃᑦᑕᕐᓂᖃᕐᒪᖔᔅᓯ ᓄᓇᕗᓗᒃᑖᕐᒥ 

ᐃᓕᓐᓂᐊᕐᕕᓐᓂᖃᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᑦᑎᐊᕙᒃ. ᐱᓗᐊᖅᑐᒥᒃ 

ᐃᓅᓱᒃᑐᓄᓪᓗ. ᑭᓱᓕᕆᔨᐅᓂᕐᒧᑦ ᐃᓕᓐᓂᐊᕈᒪᓂᐊᖅᑎᓪᓗᒋᑦ ᑕᐃᓐᓇ ᐊᖅᑯᑎᒋᓂᖅᐹᕆᖃᑦᑕᕐᒥᔭᕗᑦ ᓯᑭᐅᓪᔅ 

ᑲᓇᑕᒃᑯᑦ ᓵᓚᖃᕋᓱᐊᕐᓂᒃᑯᑦ.  

 

ᑕᐃᑰᓇ ᐊᔾᔨᒌᓐᖏᑦᑑᑕᓂᒃ ᐱᓕᕆᖃᑦᑕᕐᖓᑕ ᑕᕝᕙ ᑕᐃᑰᓇ ᐃᓅᓱᒃᑑᓂᖅᓴᐃᑦ ᐊᔭᐅᕐᓂᖅᓴᕆᖃᑦᑕᖅᑕᕗᑦ 

ᐊᒻᒪᑦᑕᐅᖅ ᑕᐃᒃᑯᐊ [ᐃᖅᑲᓇᐃᔭᕆᔭᐅᔪᒪᔪᓕᕆᔩᑦ] ᐊᖅᑯᑕᐅᒐᔪᑉᐸᒻᒥᔪᐃᑦ ᐸᕐᓇᐸᓪᓕᐊᓂᕐᒧᑦ ᑭᓱᓕᕆᔨᐅᓂᕐᒧᑦ 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒍᒪᓂᐊᖅᐸᑕ ᑕᐃᒃᑯᐊᓗ ᖃᐅᔨᓴᐅᑎᐅᖃᑦᑕᕐᖓᑕ ᑎᑎᖅᑕᐅᓂᖃᕐᓂᐊᕐᓗᑎᒃ ᑕᐃᒃᑯᐊᓗ 

ᐱᔭᕆᐊᑐᒋᔭᐅᓂᖅᐹᖑᖃᑦᑕᖅᓯᒪᒻᒪᑕ ᐅᐊᔭᓕᕆᓂᕐᒧᑦ ᐅᕝᕙᓗ ᑭᓱᓕᕆᔨᐅᓂᕐᒧᑦ ᖃᐅᔨᓴᖅᑕᐅᓂᐅᖃᑦᑕᖅᑐᐃᑦ. 

ᑖᒃᑯᐊᑦᑕᐅᖅ ᐱᑐᐃᓐᓇᐅᓐᖏᓐᓂᖏᓐᓄᑦ ᐊᑐᐃᓐᓇᖅᐸᓐᓂᖅᓴᐅᖃᑕᔪᓕᕐᒥᒻᒪᑕ ᖃᐅᔨᓴᖅᑕᐅᓐᖑᐊᖅᑐᑦ-

ᖑᓂᕋᖅᑕᐅᔪᖅ ᑖᒃᑯᐊ ᓱᓕ ᐊᑐᐃᓐᓇᐅᒻᒥᔪᐅᑦ ᐸᕐᓇᐸᓪᓕᐊᓂᕐᒧᑦ ᖃᐅᔨᓴᖅᑕᐅᓚᐅᓐᖏᓐᓂᖏᓐᓂᒃ 

ᐆᒃᑐᕋᐅᑎᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᕝᕗᖓ ᐅᖃᐅᓯᖃᕋᓱᑉᐳᖓ ᐅᕙᓃᖅᑲᐅᒻᒪᑕ 

ᓄᓇᕗᒻᒥᓐᖔᖅᑐᑦ ᑲᑎᓐᖔᖅᑐᑦ ᑕᑯᖅᑲᐅᒐᑦᑎᒃᑯᑦ ᓵᓚᑦᓴᕋᓱᖃᑕᐅᓚᐅᕐᒪᑕ ᐃᓚᖏᑦ ᖃᕆᑕᐅᔭᒃᑰᒐᓗᐊᖅ 

ᑭᓯᐊᓂ ᐱᕕᑭᓗᐊᕐᓂᖃᕐᒪᑕ ᐃᓕᓐᓂᐊᕐᕕᖁᑎᕗᑦ ᓱᓇᑦᓴᖃᓐᖏᓗᐊᕐᓂᖏᓐᓄᑦ ᖃᐅᔨᒪᒐᓗᐊᖅᓱᖓᓗ 

ᓴᓇᔨᐅᓕᒻᒪᔅᓴᕈᑎᐅᒍᓐᓇᖅᑐᑦ ᒪᑐᐃᖅᐸᓪᓕᐊᓂᐊᖅᑑᒐᓗᐊᖅ ᓄᓇᕗᒻᒥ ᑕᐃᑲᓂ ᐱᓗᐊᖅᑐᒥᒃ ᑲᖏᖅᓯᓂᕐᒥ 

ᐃᓕᓐᓂᐊᕐᕕᐅᕙᑦᑐᒥᒃ ᓴᓇᔨᓄᑦ. 

ᐅᖃᕋᓱᑉᐸᕋᖃᐃ ᑕᒪᒃᑯᐊ ᑕᒪᒃᑯᓂᖓ ᐊᑐᐃᓐᓇᖅᑕᖃᓐᖏᑦᑐᑦ, ᓲᕐᓗ ᐃᓚᐅᓵᓕᒍᑎᑦᓴᒥᒃ 

ᐱᓕᒻᒪᑦᓴᐅᑎᖃᓐᖏᑦᑐᑦ ᐃᓚᐅᒍᓐᓇᓐᖏᑦᑐᑦ ᓴᓇᔨᐅᓂᕐᒧᑦ ᓄᓇᓕᖁᑎᒥᓂᒃ ᑕᐃᒪᐃᑦᑐᓂᒃ 

ᐱᓕᒻᒪᑦᓴᐅᑎᖃᓐᖏᓐᓂᖏᓐᓄᑦ.  

 

ᓲᕐᓗ ᐃᒪᐃᑦᑐᒥᒃ ᑕᑯᒍᒪᒐᔭᖅᖢᖓ ᐃᓕᓐᓂᐊᖅᑎᖁᑎᓕᒫᕗᑦ ᐊᔾᔨᒌᒥᒃ ᐱᕕᖃᓕᕈᓐᓇᓕᕋᔭᖁᓪᓗᒋᑦ 

ᐃᓕᓐᓂᐊᕐᓂᑐᐃᓐᓇᕐᒧᑦ, ᐋᓐᓂᐊᖅᑐᓕᕆᓂᕐᒨᖓᑉᐸᓘᓐᓃᑦ ᑭᑐᒧᓪᓘᓐᓃᑦ ᑭᑐᑐᐃᓐᓇᐃᑦ ᐊᑐᐃᓐᓇᐅᔪᓐᓇᖅᑐᑦ 

ᑕᕝᕙᐅᒐᓗᐊᕐᒪᑕ. ᐱᓐᖏᓗᐊᕈᑎᐅᖁᓐᖏᖦᓗᒋᑦ ᑕᒪᒃᑯᐊ ᐱᑕᖃᓐᖏᓐᓂᖏᑦ, ᐃᓘᓐᓇᑎᒃ ᐊᑕᖏᔾᔮᓐᖏᑦᑑᒐᓗᐊᑦ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ ᓄᓇᓕᓕᒫᑦ ᑭᓯᐊᓂ ᓴᖅᑭᔮᕐᕕᐅᒐᓚᒍᓐᓇᓕᕈᑎᒃ ᓴᓇᔨᐅᓕᒻᒪᑦᓴᓂᕐᒧᑦ 

ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᖃᑎᒋᔪᓐᓇᓲᕆᒐᔅᓯᐅᒃ ᐃᓱᒻᒥᕈᑎᑦᓴᓄᖃᐃ ᐃᓕᓐᓂᐊᖅᑎᓄᑦ ᐱᒍᓐᓇᕋᔭᖅᑐᓂᒃ.  

 

ᐃᓛᓐᓂᒃᑯᑦ ᖃᐅᔾᔨᐊᓪᓚᑦᑐᑎᑐᑦ ᐱᓲᖑᒐᑦᑕ ᐃᓅᓯᑦᑎᓐᓂ ᑭᓱᒥᒃ ᐱᔪᓐᓇᑦᓯᐊᕐᓂᐊᕋᓗᐊᕐᒪᖔᑕ. ᐃᓛᓐᓂᒃᑯᓪᓕ 

ᑭᓯᐊᓂ ᐃᓕᓐᓂᐊᖅᑏᑦ ᖃᐅᔨᒪᑦᓴᐃᓐᓇᕐᐸᓐᖏᒻᒪᑕ ᑭᓱᒥᒃ ᐱᔪᓐᓇᑦᓯᐊᕋᔭᕐᒪᖔᕐᒥᒃ. 

ᐊᐱᖅᑯᑎᐅᓗᐊᓐᖏᑦᑑᒐᓗᐊᖅ ᐅᖃᐅᓯᔅᓴᑐᐃᓐᓇᕐᓂᖅᓴᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. ᑖᓐᓇᑦᑕᐅᖅ 

ᑲᑎᒪᑎᓪᓗᑕ ᐅᖃᐅᓯᕆᖃᑦᑕᐸᒻᒥᒐᑦᑎᒍᑦ ᖃᓄᒃᑲᓐᓂᖅ ᐃᓅᓱᖕᓂᖅᓴᓂᒃ ᐸᕐᓇᐸᓪᓕᐊᑎᑦᑎᒍᓐᓇᖅᐱᑕ 

ᓴᓇᔨᐅᓂᕐᒧᑦ? ᖃᓄᒃᑲᓐᓂᖅ ᓇᐅᒃᑯᑦ ᐱᒃᑲᓐᓂᕈᓐᓇᖅᐱᑕ.  

 

ᑖᓐᓇᓗ ᖁᕕᐊᒋᔭᕋ ᐅᖃᐅᓯᕆᔭᕆᐊᖅ ᐅᖃᕋᑖᕐᖓᑦ ᑭᓯᐊᓂ ᐃᓕᓴᕕᓐᓂ ᖃᓄᒃᑲᓐᓂᖅ 

ᐊᑐᐃᓐᓇᕈᖅᑎᑦᑎᒃᑲᓐᓂᕈᓐᓇᖅᑭᑕ? ᑕᕝᕙ ᑖᒃᑯᐊ ᐃᓄᓕᕆᔨᒃᑯᑦ ᐸᕐᓈᕆᔭᖃᖅᑐᐃᑦ ᑖᔅᓱᒥᖓ ᓄᑖᖑᔪᒥᒃ 

ᓴᖅᑮᓂᐅᓴᔪᑦ ᐱᓕᕆᖃᑎᒌᒃᑲᓐᓂᕈᓐᓇᖁᓪᓗᑕ ᐃᓕᓐᓂᐊᖅᑐᓕᕆᔨᒃᑯᓪᓗ ᑕᒪᔅᓱᒧᖓ ᑐᕌᖓᔪᓂᒃ ᓴᓇᓂᕐᒧᑦ. 

 

ᑮᓇᐅᔭᓂᒃ ᐊᑐᐃᓐᓇᕈᖅᑎᑦᑎᒃᑲᓐᓂᕐᓂᕐᒥᒃ ᑕᐃᑰᓇ ᐊᓯᖏᑎᒍᑦᑕᐅᖅ ᐱᓕᕆᖃᑦᑕᕋᓗᐊᖅᑐᒍᑦ ᐊᖏᓗᐊᓐᖏᒻᒪᑕ 

ᕗᕋᓐᑎᐅ ᓯᓚᑦᑐᖅᓴᕐᕕᒃᑯᑦᑕᐅᖅ. ᑖᓐᓇ ᐅᖃᐅᓯᕆᐅᔪᖅ ᐸᕐᓇᑉᐸᓪᓕᐊᑎᑦᑎᓂᖅ ᑭᓱᓕᕆᔨᐅᓂᕐᒧᑦ 

ᖃᐅᔨᓴᖅᑕᐅᓂᕐᒧᓪᓗ ᒪᑯᐊ ᐃᑲᔪᖅᑕᐅᒃᑲᓐᓂᕈᓐᓇᖁᓪᓗᒋᑦ. ᑖᓐᓇ ᐊᐅᓚᓂᖃᕐᒥᔫᒐᓗᐊᖅ ᑭᓯᐊᓂ 

ᐊᒥᒐᓚᑦᑎᖃᑦᑕᕐᒥᒐᑦᑕ ᑕᕝᕘᓇ. ᑭᓯᐊᓂ ᐊᓯᖏᑎᒍᑦ ᕿᒥᕐᕈᕙᓪᓕᐊᕗᒍᑦ ᐱᓗᐊᖅᑐᒥᒃ ᐅᖃᖅᑲᐅᒐᕕᑦ 

ᓱᓕᔪᕆᓪᓗᒍᓗ ᓱᕈᓰᑦ ᐃᓅᓱᑦᑐᐃᓪᓗ ᓴᓇᓂᕐᒥᒃ ᒪᑯᓂᖓ ᐸᐃᑉᐹᓕᕆᓐᖏᓐᓂᖅᓴᐅᓗᑎᒃ ᐃᓚᖏᑦ 

ᐃᓕᓴᕋᐃᓐᓂᖅᓴᐅᒻᒪᑕ. ᑕᐃᒫᒃ ᐱᔾᔪᑎᒋᓪᓗᒍᑦᑕᐅᖅ ᐊᑐᐃᓐᓇᐅᒪᒃᑲᓐᓂᕈᓐᓇᖅᑐᓂᒃ ᐃᓕᓐᓂᐊᕈᑎᔅᓴᓂᒃ ᑕᕝᕘᓇ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᖃᑎᖃᒃᑲᓐᓂᕐᓂᐅᓴᒐᓗᐊᖅᑐᒍᑦ ᑖᓐᓇ ᓄᑖᖑᓪᓗᓂ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓃᒻᒥᔪᖅ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᕼᐃᒃᔅ ᐅᖃᐅᓯᖃᓪᓚᕋᑖᕐᒥᒻᒪᑦ 

ᐊᐳᖅᑯᑎᒋᓂᐊᖅᑲᐅᔭᓐᓄᑦᑕᐅᖅ ᑕᒪᓐᓇ ᐊᕐᕌᓂ ᓴᖅᑭᑕᐅᔪᒻᒥᒻᒪᑦ. ᑖᓐᓇ ᐋᖅᑭᒋᐊᕈᑎ ᐃᖅᑲᓇᐃᔭᓕᒻᒪᔅᓴᓂᕐᒧᑦ 

ᒪᓕᒐᕐᒥᒃ ᐱᓕᕆᑎᓪᓗᑕ ᖃᐅᔨᓯᒪᓕᖅᓱᖓᓗ ᓄᓇᕗᑦ ᑲᓇᑕᒥ ᐃᓅᓱᑦᑐᓄᑦ ᓴᓇᔨᐅᓕᒻᒪᑦᓴᓂᕐᒥᒃ 

ᐃᓕᓴᐅᑎᖃᓐᖏᒻᒪᑦ. ᑕᒪᓐᓇ ᓄᓇᕗᒻᒧᑦ ᐊᑲᐅᓈᓪᓗᐊᓕᖅᑑᒐᓗᐊᖅ ᐊᖅᑯᑕᐅᔪᓐᓇᕐᓂᐊᖅᑐᒥᒃ ᐃᓅᓱᑦᑐᓄᑦ 

ᐃᓕᓐᓂᐊᒃᑲᓐᓂᕈᓐᓇᖅᓯᒐᔭᖁᑉᓗᒋᑦ ᓴᓇᔨᐅᓕᒻᒪᑦᓴᓂᕐᒧᑦ ᑐᕌᖓᔪᓂᒃ. ᐃᓕᓐᓂᐊᕈᓐᓇᕋᔭᖅᑕᒥᖕᓂᒃ ᑭᓯᐊᓂᓗ 

ᑕᒪᒃᑯᐊ ᓴᓇᔨᐅᓕᒻᒪᑦᓴᓂᕐᒧᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ ᐃᓕᓐᓂᐊᕈᑎᒥᓄᑦ ᐃᓚᓕᐅᖅᑕᐅᓯᒪᓲᖑᒻᒪᑕ, ᓲᕐᓗ 

ᐃᓕᓐᓂᐊᕐᕕᒻᒥ ᐱᒍᓐᓇᓲᕆᒻᒪᔾᔪᒃ ᐃᖅᑲᓇᐃᔭᓕᒻᒪᔅᓴᓯᓐᓈᑦ. 

 

ᐊᒻᒪᓗ ᐅᑎᕐᕕᒋᓗᒍ ᒥᔅᑕ ᕼᐃᒃᔅ ᐊᐱᖅᑯᑎᒋᕋᑖᖅᑕᖓᓄᑦ ᐊᕐᕌᓂᓂᑦ ᑖᒃᑯᐊ ᐃᓄᓕᕆᔨᒃᑯᑦ 

ᓴᖅᑭᒍᓐᓇᖅᓯᓯᒪᒻᒪᑕ ᐅᖃᐅᓯᖃᖅᐸᓪᓕᐊᓕᖅᓱᑎᒃ ᐃᓅᓱᑦᑐᓄᑦ ᓴᓇᔨᐅᓕᒻᒪᔅᓴᓂᐅᑉ ᒥᔅᓵᓄᑦ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᓐᓂᒃ ᓄᓇᕗᑦ ᓯᓚᑦᑐᓴᕐᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᕝᕙ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᖃᑎᒋᖃᑦᑕᐸᓪᓕᐊᔭᕗᑦ ᖃᓄᒃᑲᓐᓂᖅ ᓄᓇᕗᑦ ᓴᓇᔨᐅᓕᒻᒪᔅᓴᐃᓂᕐᒧᑦ 

ᐃᓕᓐᓂᐊᕐᓂᖅ ᖃᓄᒃᑲᓐᓂᖅ ᓴᓇᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ ᐊᑐᖅᑕᐅᑲᓐᓂᕈᓐᓇᖅᑐᓂᒃ 

ᐋᖅᑭᓱᐃᕙᓪᓕᐊᒐᓱᑉᐳᒍᑦ ᓄᑖᖑᓪᓗᓂ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. ᒪᒥᐊᓇᖅ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᐃᖅᑲᓇᐃᔮᒧᑦ 

ᐱᕙᓪᓕᐊᕈᑎᔅᓴᒨᖓᔪᒧᑦ. ᒥᔅ ᓄᑕᕋᖅ.  

 

ᓄᑕᕋᖅ: ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᖅᑲᐅᔭᕋ ᐃᓕᓐᓂᐊᕆᐊᖅᑐᓄᑦ 

ᓂᕿᑖᕈᑎᑖᖃᑦᑕᖅᑐᐃᑦ ᐃᓕᓐᓂᐊᕆᐊᕌᖓᑕ ᑮᓇᐅᔭᖅᑖᖃᑦᑕᕐᒪᑕ ᖄᒃᑲᓐᓇᐃᒍᑦ $100-ᒥ. ᑕᒪᓐᓇ 

ᑕᑯᓇᒃᑕᐅᓯᒪᕚ ᐊᑭᑦᑐᕆᐊᓛᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. (ᑐᓵᔨᒃᑰᖏᑦᑐᖅ) ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ ᐊᐱᖅᑯᑎᑦᑎᐊᕙᒃ. 

ᑖᓐᓇ ᐃᓱᒫᓘᑎᐅᖃᑦᑕᓪᓚᕆᒻᒪᑦ ᐱᓗᐊᖅᑐᒥᒃ ᐃᑲᔫᓯᐊᖅᓯᒪᐅᔭᖃᑦᑕᓕᖅᑎᓪᓗᒋᑦ ᐃᓕᓐᓂᐊᕋᓱᓪᓕᖅᑎᓪᓗᒋᑦ 

ᓄᓇᓕᐅᑉ ᐃᓗᐊᓂ ᐃᑲᔫᓯᐊᖏᑦ ᓱᕐᕋᓐᖏᒃᑲᓗᐊᖅᑐᑎᒃ ᖄᒃᑲᓐᓇᐃᒍᑦ ᐱᒐᓛᓲᖑᒻᒪᑕ ᐊᒻᒪᓗ 

ᐃᑲᔫᓯᐊᖃᑦᑕᓐᖏᑦᑐᑦ ᑕᕝᕗᖓᔅᓴᐃᓐᓇᖅ ᐃᓕᓐᓂᐊᕆᐊᕈᓂ ᐊᔾᔨᒋᓐᖏᑕᖓᓂᒃ ᐱᑦᑕᕆᕗᖅ.  

 

ᑖᓐᓇ ᕿᒥᕐᕈᕙᓪᓕᐊᔭᕗᑦ. ᐅᓇ ᐅᖃᐅᓯᕆᖃᑦᑕᖅᓯᒪᔭᕋᓗᐊᕗᑦ ᐃᓚᖓᒍᑦ ᐃᓱᒫᓘᑎᐅᖃᑦᑕᐸᒻᒥᒻᒪᑦ ᐊᖏᕐᕋᖏᑦ 

ᐊᑭᓕᖅᓱᖅᑕᐅᑕᖅᑯᑦ ᐊᖏᕐᕋᖃᕈᓂ ᖃᐅᒪᓯᐅᑎᖏᓪᓗ ᒪᑯᐊ ᐊᒃᑐᖅᑕᐅᓂᐅᔭᕐᒥᒻᒪᑕ ᐊᒻᒪᓗ ᐃᓪᓗᒥᐅᖃᑎᒌᑦ 

ᑕᑯᓐᓇᖅᑐᒋᑦ ᖃᓄᖅ ᐊᒃᑐᖅᑕᐅᓂᖃᕈᓐᓇᕐᒪᖔᖅ (ᑐᓵᔨᑎᒎᓕᖅᑐᖅ) ᐊᒃᑐᑦᓴᐅᑦᑎᐊᓂᐊᖅᐸ 

ᐊᒃᑐᑦᓴᐅᑦᑎᐊᔾᔮᓐᖏᓚᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᕿᒥᕐᕈᕙᓪᓕᐊᔭᕋᓗᐊᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᓴᓇᔨᐅᓕᒪᔅᓴᓂᕐᒧᑦ. L-7. ᑲᑎᑦᑐᒋᑦ 

ᐊᐅᓚᑕᐅᓂᖏᑦ ᒪᑭᒪᔾᔪᑎᖏᓪᓗ ᓂᕈᐊᕈᑕᐅᓂᐊᖅᑐᖅ. $11,109,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 20 ᒥᓂᑦᓯᒥᒃ ᓄᖅᑲᖓᑲᐃᓐᓇᓂᐊᖅᑯᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 17:53 ᑲᔪᓯᒋᔾᓗᑎᒃ 18:17ᒥ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ. ᑲᑎᒪᓂᖅ ᐱᒋᐊᒃᑲᓐᓂᖁᓕᕋᒃᑯ. ᐃᓄᓕᕆᔨᒃᑯᓃᑦᑐᒍᑦ ᓱᓕ 

ᐊᒃᖢᓗᐊᖅᑕᐃᓕᒪᓂᖅ L-8 ᐊᒻᒪ ᓯᕗᓪᓕᖅᐹᖅ ᐊᑎᖁᑎᓐᓂ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᑎᕋᔅᓯ ᖁᕕᐊᓇᖅ. ᑕᐃᒃᑯᐊ ᐃᓪᓗᒋᔭᐅᑲᐃᓐᓇᖃᑦᑕᖅᑐᑦ 

ᐃᓪᓗᒋᔭᐅᑲᐃᓐᓇᖅᑐᑦ $1.5-ᒥᓕᐊᓐᓂᒃ ᐃᓚᒃᑲᓂᕐᓂᐊᕐᒪᑦ. ᐊᖏᕐᕋᖃᓐᖏᑦᑐᒃᑯᕖᑦ ᑕᒪᒃᑯᐊᓗ ᐊᓯᖏᑦ ᑐᕌᖓᔪᑦ 

ᑮᓇᐅᔭᐃᑦ ᑭᓱᓄᑦ ᐊᑐᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᕿᒫᕕᐅᔪᓄᑦ ᐊᑐᕐᓂᐊᖅᓯᒪᔪᐃᑦ 

ᐊᑭᑦᑐᕆᐊᕈᑎᖏᑦ ᑮᓇᐅᔭᔅᓵᓂᕐᒧᑦ ᑐᕌᖓᔪᑦ ᐊᒻᒪᓗ ᑖᒃᑯᐊ ᐱᓕᕆᕕᖃᕐᓂᕐᒧᑦ ᑐᕌᖓᑦᑕᕆᕗᑦ ᐊᓯᖏᑦ. ᑖᒃᑯᐊ 

ᐊᔾᔨᒌᓐᖏᑦᑑᑏᑦ [ᓯᕗᒧᑦ ᐃᒡᓗ, ᐅᒥᖕᒪᖅ, ᕿᑎᕐᒥᐅᑦ ᐱᖃᓐᓇᕇᒃᑐᒃᑯᕕᒃ, ᐊᕐᓇᓄᑦ ᐃᒡᓗᑖᖅᐸᓪᓕᐊᓂᐊᖅᑐᓄᑦ 

ᑐᑦᑕᕐᕕᒃ] ᐊᒻᒪᓗ ᐅᖂᑕᖅ ᐊᖑᑎᓄᑦ ᐊᖏᕐᕋᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓰ ᓯᕗᓪᓕᐹᖅᓯᐅᑏᑦ 2022-26 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᑦ ᒪᒃᐱᖅᑐᒐᖅ 155 ᐅᖃᖅᓯᒪᔪᑦ, ᐃᓄᓕᕆᔨᒃᑯᑦ ᐃᑲᔪᖅᓱᐃᓂᐊᖅᑐᑦ ᓂᕿᑖᕐᕕᓐᓂ ᓄᓇᕗᓕᒫᒥ 

ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ. ᖃᓄᖅ ᑖᒃᑯᐊ ᑮᓇᐅᔭᓕᕆᓂᕐᒧᑦ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᐊᑐᖅᑐᑦ 

ᐊᖏᕈᑕᐅᓂᐊᖅᐸᑦ? ᖃᓄᕐᓗ ᓇᐅᒃᑯᓪᓗ ᐱᐅᓯᕚᓪᓕᕐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. (ᑐᓵᔨᑎᒍᑦ) ᐱᕕᖃᕐᓂᕐᓂ ᑐᖏᓕᕋ ᑑᓄᒧᑦ ᑭᐅᖁᔭᕋ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑑᓄ.  

 

ᑑᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍᓂᒃ ᓄᓇᕗᒻᒥ ᑲᑐᔾᔨᖃᑎᒌᑦ ᑲᑐᔾᔨᖃᑎᒋᓪᓗᒋᑦ 

ᐊᔾᔨᒌᓐᖏᑦᑐᓂᒃ ᓄᓇᓕᓐᓂ ᑮᓇᐅᔭᓂᒃ ᑐᒃᓯᕋᖅᑐᓂᒃ ᐱᖃᑦᑕᖅᑐᒍᑦ. $500-5,000 ᐋᖅᑭᒃᑕᐅᓯᒪᔪᑦ ᑖᒃᑯᓄᖓ 

ᓄᑖᓄᑦ ᐊᑐᕐᓂᐊᖅᑐᑦ. ᓂᕿᑖᕐᕕᓄᓕᒫᖑᔾᔮᖏᑦᑐᑦ. ᑕᐃᒃᑯᐊ ᑐᒃᓯᕌᓕᐅᖅᑐᕕᓃᑦ ᑕᐃᒃᑯᐊᑐᐊᖅ 

ᐃᑲᔪᖅᑕᐅᓂᐊᖅᑐᑦ.  

 

ᑐᑭᓯᐅᒪᖃᑎᒌᓐᓂᖅᐳᑦ ᓂᕿᓕᕆᔩᑦ ᓄᓇᓕᓐᓂ ᑮᓇᐅᔭᑦ ᐊᐅᓚᔾᔪᑎᖏᓐᓄᑦ ᐊᑐᖅᑕᐅᒃᐸᑦ ᐃᒡᓗᒥᒃ 

ᐊᑐᖅᑐᐊᒐᕐᒥᒃ ᐱᔪᓐᓇᕐᓂᐊᖅᑐᑦ ᓂᕿᓕᐅᕐᕕᖃᕐᓗᒍ.  

 

ᐃᑲᔫᑕᐅᓂᐊᖅᑐᑦ ᐊᒻᒪ ᑐᐊᕕᕐᓇᖅᑐᑐᐃᓐᓇᐅᖏᑦᑐᑦ ᓂᕿᓕᐅᕆᐅᖅᓴᖅᑎᑦᑎᔪᓐᓇᖅᑐᖅ ᐊᒻᒪᓗ ᐃᓚᒌᑦ 

ᑲᑎᓐᖓᓗᑎᒃ ᓂᕿᓕᐅᕆᐅᖅᓴᖅᑎᑕᖃᑦᑕᕐᓂᐊᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᕈᒥᓇᖅ. ᖃᐅᔨᒪᓪᓗᖓ ᐅᓄᖅᑐᑦ ᑎᒥᐅᔪᑦ ᓄᓇᓕᓐᓂ 

ᐋᖅᑭᒃᑕᐅᓯᒪᔪᑦ ᓂᕿᓕᕆᔨᒡᒎᒻᒪᑕ ᐃᓛᓐᓂᒃᑯᓪᓗ ᒪᑯᓂᖓ ᐊᐅᓚᔾᔪᑏᑦ ᐅᓂᒃᑳᓕᐅᕆᐊᒃᓴᕐᓗ ᑕᒪᒃᑯᓂᖓ 

ᐱᔭᕐᓂᖏᑦᑑᓈᖅᓯᖃᑦᑕᕐᒪᑕ ᐅᖁᒪᐃᑦᑑᔾᔪᑎᒋᔭᐅᓕᕈᓐᓇᖅᖢᓂᓗ ᐅᓂᒃᑳᓕᐅᕆᐊᖃᕌᖓᒥᒃ ᑮᓇᐅᔭᓂᒃ 

ᐱᓚᐅᓐᖏᓐᓂᕐᒥᓂᒃ ᑕᒪᒃᑯᓄᖓᖃᐃ ᐃᓱᖅᑭᔮᕐᓂᖅᓴᐅᓕᖅᑎᑦᑎᓂᐊᖅᐸ ᑕᐃᒃᑯᐊᓗ ᓄᓇᓂᒃ ᓄᓇᓖᑦ 

ᑲᑎᒪᔨᖏᑦ ᐃᓕᓐᓂᐊᖅᑎᑕᐅᓗᑎᒃ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᓄᓇᓕᓐᓂ ᑐᔅᓯᕋᖃᑦᑕᖅᑐᐃᑦ 

ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑎᒍ ᐅᖃᐅᓯᕆᖃᑦᑕᖅᑎᓪᓗᒋᑦ ᑖᒃᑯᐊ ᐃᓕᓐᓂᐊᑎᑦᑎᓂᕐᒧᑦ ᑐᕌᖓᓯᓐᓇᕐᓂᐅᓴᔪᑦ 

[ᓂᕿᖃᐃᓐᓇᖅᑎᑦᑎᓂᕐᒧᑦ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᓯᓐᓈ ᑲᑎᒪᓂᖅ] ᖃᓄᒃᑲᓐᓂᖅ 

ᐊᐅᓚᑦᑎᐊᑲᓐᓂᕈᓐᓇᕐᒪᖔᖅ ᐊᒻᒪᓗ ᖃᓄᒃᑯᓐᓂᖅ ᑮᓇᐅᔭᓂᒃ ᑐᔅᓯᕋᒃᑲᓐᓂᕈᓐᓇᕐᒪᖔᑕ ᓯᓚᑎᑦᑎᓐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓂᕿᓂᒃ ᐊᑐᐃᓐᓇᖃᕐᓂᖅ ᓯᕗᓪᓕᐅᔾᔭᐅᓯᒪᔪᑦ 2022-23-ᒥ, 

ᐃᑲᔪᖅᓲᑕᐅᓂᐊᖅᑐᑦ ᒐᕙᒪᑦ ᐃᓐᓇᐃᑦ ᐃᓄᒃᓯᐅᑎᓂᒃ ᓂᕿᓂᒃ ᐊᑐᐃᓐᓇᖃᕐᓂᖅᓴᐅᓂᐊᕐᒪᑕ. ᖃᓄᖅ 

ᐃᓄᒃᓯᐅᑎᓂᒃ ᓂᕿᓂᒃ ᐊᑐᐃᓐᓇᕈᐃᖃᑦᑕᕐᓂᐊᖅᐱᓯ ᐃᓐᓇᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐅᖃᐅᓯᕆᖃᑦᑕᖅᑐᑎᒍ ᐃᓱᒪᒋᔭᓯᒪᔭᕗᓪᓕ ᐊᑲᐅᓂᖅᓴᒥᒃ ᖃᓄᒃᑲᓐᓂᖅ ᓄᓇᓕᓐᓄᑦ ᐊᑦᑐᐊᔪᓐᓇᖅᑲ ᐱᓗᐊᖅᑐᒥᒃ 

ᐃᑲᔪᖅᑕᐅᒋᐊᖃᓗᐊᓐᖑᐊᖅᑐᓄᑦ ᐃᓐᓇᕐᓄᑦ ᑕᒪᒃᑯᐊ ᐋᖅᑭᒌᓐᖏᑦᑑᒐᓗᐊᑦ ᑭᓯᐊᓂ ᐱᕙᓪᓕᐊᔭᕋᓗᐊᕗᑦ 

ᓄᓇᓕᓐᓂ ᐱᔨᑦᑎᕋᖅᑎᐅᔪᐃᑦ ᒪᒃᑯᐊ ᕼᐋᒻᒪᓚᒃᑯᑦ ᐊᓯᕙᖅᑎᕈᔪᐃᑦ ᑮᓇᐅᔭᓕᐅᖅᑎᐅᓐᖏᑦᑐᐃᑦ ᓂᕿᓄᑦ 

ᐃᑲᔪᖅᑎᐅᖃᑦᑕᖅᑐᐃᑦ ᑕᒪᒃᑯᐊ ᐊᖅᑯᑎᒋᓪᓗᑎᒍ ᖃᓄᒃᑲᓐᓂᖅ ᐃᓐᓇᐃᑦ ᐊᑐᖅᑕᐅᒋᐊᒃᑲᓐᓂᕈᓐᓇᖅᑲᑦ 

ᐃᑲᔪᖅᑕᐅᒋᐊᒃᑲᓐᓂᕐᓗᑎᒃ ᑖᒃᑯᐊ ᐊᖅᑯᑎᒋᓗᒋᑦ ᐃᓱᒪᒋᓯᒪᔭᕋᓗᐊᕗᑦ. ᐊᓯᖏᓪᓗ ᓄᓇᓕᐅᑉ ᐃᓗᐊᓂ 

ᐱᓕᕆᔨᐅᓗᐊᖃᑦᑕᖅᑐᐃᑦ ᑮᓇᐅᔭᓕᐅᖅᑎᐅᖏᑦᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᑭᒪᓂᐅᑉ ᐸᕐᓇᐅᑖ ᐅᖃᐅᓯᕆᒃᑲᓐᓂᕈᓐᓇᕐᓂᐊᖅᐱᐅᒃ 2022-23 

ᐊᖏᕐᕋᖃᓐᖏᓐᓂᕐᒧᑦ ᐊᐅᓚᔾᔭᐃᓂᕐᒧᑦ ᐸᕐᓇᐅᑏᑦ. ᑖᒃᑯᐊᑦᑕᐅᖅ ᑎᑎᕋᖅᑕᐅᕌᓂᒃᐸᓪᓕᐊᓕᖅᐹᑦ ᐅᕝᕙᓘᓐᓃᑦ 

ᐅᖃᓕᒫᑲᒻᒪᒃᐸᕋ? ᐊᒻᒪᓗ ᑐᑭᒧᐊᕈᑏᑦ ᑐᓐᖓᕕᒋᔭᐅᓪᓚᕆᒻᒪᑕ ᒪᑭᒪᓂᐅᑉ ᐸᕐᓇᐅᑎᖏᓐᓄᑦ. ᖃᓄᕐᖑᑯᐊ 

ᐊᑕᐅᓯᕈᖅᑎᑕᐅᓂᐊᖅᑑᑦ? ᑕᐃᒪᓐᓇ ᐅᖃᓕᒫᒐᓂᒃ ᑐᑭᓯᑦᑎᐊᖅᐸᕌ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᒐᕕᐅᒃ. ᐄ, ᑖᒃᑯᐊ 

ᑲᑎᓪᓗᒋᑦ ᖃᓄᖅᑑᕈᑎᒋᒃᑲᓐᓂᕈᒪᔭᕗᑦ ᕿᒥᕐᕈᑲᓐᓂᕐᓗᒍ ᖃᓄᒃᑲᓐᓂᖅ ᓯᐊᒻᒪᑦᑎᐊᕈᓐᓇᕐᒪᖔᖅ 

ᐊᑐᖅᑕᐅᑦᑎᐊᕈᓐᓇᕐᒪᖔᑕ ᑖᒃᑯᓄᖓ ᐊᑦᑐᐊᔪᓄᑦ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᓗᐊᖅᑕᕋ ᐅᑯᓇᓂ ᓯᕗᓪᓕᐅᔾᔭᐅᔪᒃᓴᑦ 2022-23 

ᐊᑐᓕᖅᑎᑕᐅᕙᓪᓕᐊᓂᕐᒧᑦ ᐊᖏᕐᕋᖃᓐᖏᑦᑐᓕᕆᓂᖅ ᐊᑭᑭᓐᓂᖅᓴᓂᒡᓗ ᐃᒡᓗᑦ ᕿᒫᕖᑦ 

ᐊᑐᖅᑕᐅᑲᐃᓐᓇᖃᑦᑕᖅᑐᓪᓗ ᑕᒪᒃᑯᐊ ᐃᒡᓗᑦ. ᑲᑎᖓᔪᔪᓄᑯᐊ ᑲᑎᑕᐅᓵᖅᑐᓄᓄᑯᐊ ᐃᓚᐅᓂᐊᖅᑐᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᓯᕗᓪᓕᖅᐹᖅᓯᐅᑎᓂᒃ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᓐᓂᒃ 

ᐋᖅᑭᒃᓱᐃᕙᓪᓕᐊᒐᑦᑕ ᓱᓕ ᓇᓗᓇᐃᖅᓯᓯᒪᓐᖏᑦᑐᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᖅᓯᔪᓐᓇᖅᐱᑦ ᑭᒃᑯᑦ ᐊᒃᑐᖅᑕᐅᓂᖅᐹᑦ 

ᐱᓕᕆᖃᑕᐅᒻᒪᖔᖏᑦ ᑖᒃᑯᓂᖓ ᐸᕐᓇᐅᑏᑦ ᒐᕙᒪᒃᑯᓪᓗ ᓯᓚᑖᓃᓐᖔᖅᑐᑦ ᐊᒻᒪᓘᓐᓃᑦ ᓄᓇᓕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ: ᐅᖃᒃᑲᓐᓂᑲᐃᓐᓇᕐᓕᐅᒃ ᐊᓐᖑᑎᖏᓐᓇᒃᑯ ᒪᒥᐊᓇᖅ.  

 

ᐃᒃᓯᕙᐅᑕᖅ ᒪ’ᓇ. ᒥᔅ ᐳᕉᔅᑕ (ᑐᓵᔨᑎᒍᑦ) ᐊᐱᖅᑯᑎᒋᖅᑲᐅᔭᐃᑦ ᐅᖃᒃᑲᓐᓂᕈᒃ.  

 

ᐳᕉᔅᑕ (ᑐᓵᔨᑎᒍᑦ): ᒪᕐᕉᖕᓂᒃ ᐅᖃᐅᓯᖃᕋᑦᑕ ᑕᒪᒃᑮᓐᓄᑦ ᑐᕌᖓᔪᖅ ᒪᑭᒪᒥᐅ ᒪᑭᒪᓂᐅᑉ ᐸᕐᓇᐅᑎᖏᑦ 

ᐊᖏᕐᕋᖃᓐᖏᑦᑐᓄᓪᓗ ᐸᕐᓇᐅᑏᑦ. ᑖᒃᑯᐊᒎᖅ ᑎᑎᕋᖅᑕᐅᕙᓪᓕᐊᒻᒪᑕ ᑭᒃᑯᑦ ᐊᒃᑐᖅᑕᐅᓂᖅᐹᖑᔪᑦ 

ᐱᓕᕆᖃᑎᒋᕕᒋᑦ ᑖᒃᑯᐊ ᐸᕐᓇᐅᑏᒃ ᒪᕐᕉᒃ ᑎᑎᕋᖅᑕᐅᕙᓪᓕᐊᑎᓪᓗᒋᑦ. ᐊᑐᖅᑐᓪᓘᓐᓃᑦ ᑕᒪᒃᑯᓂ 

ᐃᓱᖅᑭᔮᕈᑕᐅᓐᖏᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇ ᐅᕙᒍᑑᓐᖏᒻᒪᑦ 

ᑲᑎᒪᖃᑎᒌᒋᐊᖃᕋᔭᖅᑕ ᓄᓇᓖᑦ ᑲᑎᓪᓗᒋᑦ ᐃᓛᒃ [ᓄᓇᓕᓐᓂ ᑲᑎᒪᑎᑦᑎᓂᖅ]-ᓂᕋᖅᑕ ᐊᒻᒪ ᓄᓇᕗᑦ 

ᑐᓐᖓᕕᒃᑯᑦ ᑕᕝᕘᓇ ᐱᓕᕆᔨᐅᓯᓐᓈᖃᑦᑕᖅᐸᒻᒥᒻᒪᑕ ᑖᒃᑯᐊ ᓇᓗᓇᐃᑦᑎᐊᑲᓐᓂᕆᐊᖃᔭᖅᑐᑦ 

ᑲᑎᒪᓂᖃᓚᐅᖅᑎᓪᓗᑕ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᕐᕋᖃᓐᖏᑦᑐᓄᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᐊᓯᖏᓪᓗ 

ᒪᑭᐊᓗ ᐃᒡᓗᑦ ᐊᑯᓐᓂᖅᓱᖅᑐᓄᑦ ᐊᑐᖅᑕᐅᑲᐃᓐᓇᖃᖅᑕᖅᑐᑦ. ᓲᕐᓗᖃᐃ ᑕᐃᒃᑯᐊ ᓂᖓᖅᑕᐅᕙᒃᑐᓪᓘᓐᓃᑦ 

ᖃᐅᔨᒪᓪᓗᖓ ᓂᖓᕐᓂᕐᒧᑦ ᑕᐃᒃᑯᐊ ᓂᖓᖅᑕᐃᓕᒪᓂᕐᒧᑦ ᐱᖁᔭᕐᔪᐊᑕᖃᕐᒪᑦ ᑕᐃᒃᑯᐊ ᓂᖓᖅᑕᐅᕙᑦᑐᑦ 

ᑐᐊᕕᕐᓇᖅᑐᒃᑯᑦ ᓴᐳᒻᒥᐅᓯᖅᑕᐅᓯᒪᓂᕐᒧᑦ ᑎᓕᐅᕈᑎᓂᒃ ᐱᓇᔪᒍᓐᓇᕐᒪᑕ. ᑖᓐᓇ ᓂᖓᖅᐸᒃᑐᖅ 

ᐊᓂᑕᐅᔪᓐᓇᖁᓪᓗᒍ ᑕᕝᕙᓐᖓᑦ ᓇᔪᒐᖓᓐᓂᒃ ᑭᓯᐊᓂ ᑕᐃᓐᓇ ᐊᓂᑕᐅᔪᖅ ᓇᒧᓐᖓᕐᕕᑦᓴᖃᕈᓐᓃᖃᑦᑕᕐᒪᑦ 

ᑕᕝᕙᓐᖓᑦ ᐊᓂᑕᐅᒐᒥ ᐃᖅᑲᖅᑐᐃᕕᑎᒍᑦ. ᓇᒧᓐᖓᕐᕕᒃᓴᖃᕈᓐᓃᖅᖢᓂᓗ.  

 

ᑕᒪᓐᓇ ᐅᖃᐅᓯᕆᓪᓗᒍ ᑕᒪᓐᓇᖃᐃ ᖃᐅᔨᒪᔮᕆᔭᐅᕗᖅ ᐊᖏᕐᕋᖃᓐᖏᑦᑐᑦ ᒪᑯᓄᖓ ᐊᑯᓐᓂᖅᓱᖅᑐᓄᑦ 

ᐃᒡᓗᖃᖅᑎᑦᑎᓂᖅ ᐱᔾᔪᑕᐅᑎᓪᓗᒍ. ᐊᑐᓕᖅᑎᑕᐅᓂᐊᖅᑎᓪᓗᒋᓪᓗ ᑕᒪᒃᑯᐊ ᒪᓕᒐᕐᔪᐊᖅᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐊᐱᕆᒐᕕᑦ. ᑕᐃᓐᓇ ᐱᖁᔭᖅ ᐅᖃᐅᓯᕆᕋᑖᖅᑕᐃᑦ ᒪᓕᒐᓕᕆᔨᒃᑯᓐᓄᑦ 

ᑲᒪᒋᔭᐅᒻᒪᑦ. ᑎᒍᒥᐊᓐᖏᓇᑦᑎᒍ ᑕᐃᓐᓇ ᐅᖃᐅᓯᕆᖅᑳᕈᒪᓪᓗᒍ.  

 

ᐊᒻᒪᓗ ᑖᒃᑯᐊ ᐅᖃᐅᓯᕆᔭᑎᑦ ᓱᓕᑦᑎᐊᖅᑐᑦ ᐃᓚᖓᒍᑦ ᐊᐳᕈᖅᖃᖅᐸᒻᒥᒐᑦᑕ ᐃᓛᒃ, ᑲᑎᒌᕈᓐᓇᖏᑦᑐᑦ 

ᓇᓗᓇᓐᖏᑦᑐᑦ ᐱᓗᐊᖅᑐᒥᒃ ᓄᓇᓕᕋᓛᖑᓂᖅᓴᐃᑦ ᐊᑐᐃᓐᓇᒪᐅᔪᓂᒃ ᐱᑕᖃᓐᖏᓂᖅᓴᐅᔪᑦ ᑭᓯᐊᓂ ᓄᓇᓕᓐᓂ 

ᐊᑐᐃᓐᓇᖃᖅᑎᑦᓯᒐᓱᐊᖅᐸᒻᒥᔪᒍᑦ ᕿᒫᕕᐅᒍᓐᓇᖅᑐᓂᒃ. ᐊᒻᒪᓗ ᐅᖓᓯᒃᑲᓐᓂᖅᑐᒧᐃᓛᒃ ᐊᓯᐊᓄᑦ 

ᐊᐅᓪᓚᕆᐊᖃᖅᑎᓪᓗᒋᑦ ᐃᑲᔪᖅᑕᐅᒃᑲᓐᓂᕆᐊᖃᕐᒥᔪᖅ ᕿᑎᕐᒥᐅᑦ [ᐱᖃᓐᓇᕇᓄᑦ ᐅᐸᕝᕕᒃ]. ᑕᐃᒃᑯᐊ ᐊᒻᒪᓗ 

YWCA ᑖᒃᑯᐊ ᐃᑲᔪᕈᓐᓇᖃᖅᑕᖅᑐᐃᑦ.  

ᑭᓯᐊᓂ ᐃᓚᖓᒍᑦ ᐅᖃᕋᑖᕋᒪ ᐊᐳᕈᑎᑦ ᖃᓄᖅ ᐊᐳᕈᑎᖃᕐᓇᐸᒻᒥᔪᖅ ᑭᓯᐊᓂ ᑖᒃᑯᐊ 

ᐊᑐᐃᓐᓇᐅᒪᑎᒐᓱᐃᓐᓇᖅᑕᕗᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑕ ᐊᔅᓱᕈᓗᐊᓐᖑᐊᖅᑐᓂᒃ ᕿᒫᔪᓂᓪᓗ. 

ᐃᓄᓕᕆᔨᒃᑯᑦ ᑕᕝᕘᓇ ᐃᑲᔪᐃᓐᓇᖅᑐᐃᑦ. ᓄᖅᑲᖅᓯᒪᓐᖏᑦᑐᖅ ᑕᒪᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅ ᐳᕉᔅᑕ.  

 

ᐳᕉᔅᑕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᓱᒪᒋᓐᖏᓪᓗᒍ ᓱᒻᒪᑦ ᐊᖏᕐᕋᖃᓐᖏᒻᒪᖔᖅ ᐱᑕᖃᕐᖓᑕᐃᓛᒃ 

ᑐᐊᕕᕐᓇᖅᑐᒥᒃ ᓇᔪᕋᔅᓴᑖᖅᑎᑦᑎᒋᐊᖃᑦᑕᕆᐊᖃᕐᖓᑕ ᐱᒻᒪᕆᐊᓘᒻᒪᑦ ᑕᒪᓐᓇ.  

 

ᐴᖅᑕᐅᓯᒪᑐᐃᓐᓇᖅᑐᖃᕆᐊᖃᓐᖏᒻᒪᑦ ᒪᓕᒐᑦ ᑖᒃᑯᐊ ᒪᓕᒐᓕᕆᔨᒃᑯᑦ ᐊᑖᓂ ᑲᒪᒋᔭᖓᓃᑦᑑᒐᓗᐊᖅ ᒪᓕᒐᖅ. 

ᑖᓐᓇ ᐋᖅᑭᑦᓯᒪᒻᒪᑦ ᓴᐳᔾᔨᒍᑕᐅᒐᓱᑦᑐᓂ ᓄᓇᕗᒻᒥᐅᑕᕐᓂᒃ. ᑕᐃᒃᑯᐊ ᐊᑦᑕᓇᖅᑐᒦᖃᑦᑕᓲᑦ ᐱᓗᐊᖅᑐᒥᒃ 

ᐊᑦᑕᓇᖅᑐᒦᑐᐃᓐᓇᖏᑦᑐᓂᓛᒃ ᐋᓐᓂᖅᑕᐅᒋᐊᔅᓵᖅ ᐊᒻᒪᓗᑦᑕᐅᖅ ᑕᐃᒪᐃᓪᓚᕆᒍᓐᓇᖅᑐᒥᒃ 

ᐊᑦᑐᐃᓪᓚᕆᒍᓐᓇᖅᑐᒥᒃ ᐅᓗᕆᐊᓇᖅᑐᒦᓲᖑᒻᒪᑕ ᑲᑉᐱᐊᓇᖅᑐᒥᒃ ᑲᑎᒻᒪᑎᓪᓗᑎᒃ. ᓱᕈᓯᓛᓪᓗ ᐱᕈᖅᓴᑎᓪᓗᒋᑦ 

ᐃᓱᒪᒋᐅᖅᓴᑎᓪᓗᒋᑦ ᐃᑉᐱᓐᓂᐊᒋᐅᖅᓴᑎᓪᓗᒋᑦ ᖁᐊᖅᓵᖅᑎᑕᐅᖃᑦᑕᖅᑐᑎᒃ ᐊᑦᑐᖅᑕᐅᖃᑦᑕᖅᑎᓪᓗᒋᑦ. 

ᐊᑲᐅᓐᖏᓪᓕᐅᕈᑎᓂᒃ ᓴᖅᑭᖅᓯᓲᖑᒻᒪᑕ ᐊᑲᐅᓐᖏᓪᓕᐅᕈᑎᒨᓕᓲᖑᒻᒪᑕ ᐅᐊᑦᑎᐊᕉᓕᕋᐃᒻᒪᑦ ᐱᕈᖅᓴᑎᓪᓗᒋᑦ.  

 

ᑐᐊᕕᕐᓇᖅᑐᓂᒃ ᕿᒫᕕᓐᓂᒃ ᐊᒻᒪ ᓇᔪᑲᐃᓐᓇᕋᔅᓴᓂᒃ ᐃᓪᓗᓂᒃ ᐅᖃᐅᓯᖃᖅᑎᓪᓗᑕ ᖃᓄᓕᒫᖅ 

ᐱᓕᕆᖃᑦᑕᕋᓱᒋᐊᖃᕋᓗᐊᕋᑦᑕ ᐃᑲᔪᖅᓯᕐᓗᒋᑦ ᐊᑐᓕᖅᑎᑕᐅᒐᓱᓐᓂᖏᑦ ᐱᒻᒪᕆᐊᓗᐃᑦ ᒪᓕᒐᐃᑦ ᑕᒪᒃᑯᐊ. 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᖅ ᐊᖏᕐᕋᒥ ᓄᓇᓕᓐᓂᓗ ᑕᕝᕙᓪᓚᕆᐅᒻᒪᑦ ᐱᔾᔪᑎᓪᓚᕆᐅᒻᒪᑦ. ᑲᔪᖏᖅᓴᖅᑕᒃᑲ 

ᐃᓄᓕᕆᔨᒃᑯᑦ ᐱᓕᕆᖃᑎᖃᖁᔨᓪᓗᒋᑦ ᖃᓂᔅᓴᕐᓗᑎᒃ ᒪᓕᒐᓕᕆᔨᒃᑯᓐᓂᒃ ᐅᖃᐅᓯᐅᓗᓂ ᑕᒪᓐᓇ ᖃᓄᖅ 

ᐱᓕᕆᐊᖑᓂᐊᕐᒪᖔᖅ. ᑕᐃᒪᓕ ᐱᕕᖃᖅᑎᑕᐅᒃᑲᓐᓂᖃᑦᑕᕐᓗᑎᓪᓗ ᐃᓚᒌᑦ. ᐊᔭᐅᖅᑕᐅᖃᑦᑕᓗᐊᓐᖏᓪᓗᑎᒃ 

ᐃᓚᒥᓄᑦ. ᐅᑎᕈᓐᓃᖁᔭᐅᖃᑦᑕᖏᓪᓗᑎᒃ ᐊᓯᖏᓐᓂᒃ ᐊᔅᓱᕈᖅᑎᑦᑎᑐᐃᓐᓇᓕᖃᑦᑕᓲᖑᒻᒥᒻᒪᑕᑦᑕᐅᖅ. ᑕᕝᕗᖓ 

ᐃᓱᓕᓪᓗᒍ ᐃᔅᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒫᓐᓇ ᐃᓵᔅᓯᒪᔪᖃᕈᓐᓃᕐᖓᑦ ᒥᓂᔅᑕ ᓂᓪᓕᕐᕕᒋᔪᒪᕙᐅᒃ ᐅᖃᐅᓯᐅᕋᑖᖅᑐᖅ? 

ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐃᔅᓯᕙᐅᑖᖅ ᐅᖃᐅᓯᕆᔭᐃᑦ ᓱᓕᔪᕆᔭᕋ ᐊᒻᒪᓗ ᐅᖃᒃᑲᓐᓂᕐᓗᖓ ᑕᐃᓐᓇ ᒪᓕᒐᖅ 

ᐋᖅᑭᒃᓯᒪᒐᓗᐊᖅᑎᓪᓗᒍ ᑕᐃᒃᑯᓄᖓᑐᐊᖅ ᑲᒪᒋᔭᐅᓐᖏᒻᒪᑦ ᐅᕙᒍᑦᑕᐅᖅ ᑕᐃᒫᔅᓴᐃᓐᓇᖅ ᑲᒪᒋᔭᖃᕐᒥᒐᑦᑕ. 

ᑕᐃᒪᐃᓕᖓᒐᓕᐊᖅᑎᓪᓗᒍ ᕿᐱᓗᔾᔮᖏᑦᑐᒍᑦ ᐃᑲᔪᖅᑕᐅᒋᐊᓕᓐᓂᒃ ᐊᒻᒪᓗ ᐅᖃᖅᑲᐅᒐᒪ ᓄᓇᓕᓐᓄ 

ᐊᑐᐃᓐᓇᐅᒪᔪᐃᑦ ᒪᓕᑦᑐᒋᑦ ᖃᓄᒃᑲᓐᓂᖅ ᐃᑲᔫᑎᔅᓴᓂᒃ ᐱᑕᖃᖅᑭᑕ ᑭᓱᓂᒃ ᐱᑕᖃᖅᑭᑕ. ᑖᒃᑯᐊ 

ᕿᒧᕐᕈᔭᐅᖏᓐᓇᖅᑐᐃᑦ.  

ᓄᓇᓕᐸᐅᔭᒦᑎᓪᓗᒋᑦ ᑖᒃᑯᐊ, ᑕᐃᓐᓇ ᐊᖏᕐᕋᖃᖏᑦᑐᓄᑦ ᓇᔪᒐᐅᕙᑦᑐᖅ ᑕᐃᒪᐃᑦᑐᖃᖅᑐᐃᓐᓇᐅᖏᒻᒪᑕᓗ 

ᓄᓇᓕᓐᓂ. 

 

ᑕᕝᕙ ᑕᕝᕘᓇ ᑐᕚᖃᕕᐅᑎᑉᐸᑉᐳᒍᑦ ᐃᓛᒃ, ᐃᓚᖏᓐᓂᒃ, ᐃᓕᖏᓐᓃᒃᑲᓐᓂᕈᓐᓇᕐᒪᖔᑦ ᐱᓗᐊᖅᑐᒥᒃ ᓱᕈᓯᕐᓂᒃ 

ᑕᐃᒫᒃ ᒫᓂᖅᑭᔪᖃᔾᔮᖏᒻᒪᑦ ᐃᑲᔪᖅᑕᐅᓗᑎᒃ ᑭᓯᐊᓂ-ᒋᐊᖃᕐᖓᑕ ᐊᓪᓚᕕᑦᑎᒍᑦ ᐅᕝᕙᓗ ᐃᓚᖏᑦ 

ᐱᓕᕆᖃᑎᒋᓗᒋᑦ ᐊᔾᔨᒌᖏᑦᑑᑕᐅᒻᒪᑕ ᑖᒃᑯᐊ ᐅᖃᐅᓯᕆᔭᑎᑦ ᑭᓯᐊᓂ ᑕᕝᕘᓇ ᐅᖃᕈᒪᕋᑖᖅᑐᖓ 

ᑐᓐᓂᖅᑯᑎᖃᕋᓱᐊᑐᐃᓐᓇᖏᑦᑐᒍᑦ ᑕᒪᔅᓱᒥᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᕝᕙᓂ ᐊᐱᖅᑯᑎᖃᕈᒪᓪᓗᖓ. (ᑐᓵᔨᑎᒍᑦ) ᑖᔅᓱᒪ ᐱᓕᕆᕕᐅᑉ 

ᐊᔪᖅᓴᓗᐊᖃᑦᑕᖅᑐᓂᒃ ᖃᑦᑏᓐᓇᕈᕐᔫᒥᑎᑦᑎᒐᓱᐊᕐᓂᖓ ᑮᓇᐅᔭᖃᖅᑎᑦᑎᓲᖑᒻᒪᑦ ᓄᓇᓕᓐᓂ 

ᐱᒋᐊᖅᑎᑦᑎᑕᐅᓯᒪᔪᓄᑦ ᓂᕿᖃᖅᑎᑦᑎᓂᕐᒧᑦ ᑐᕌᖓᔪᓂᒃ. ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᐱᔨᑦᑎᕋᐅᑎᓂᓪᓘᓐᓃᑦ 

ᐊᑐᐃᓐᓇᖃᖅᑎᑦᑎᕙᑉᐱᓯ ᓄᓇᓕᓐᓂ ᑎᒥᐅᔪᓄᑦ ᑖᒃᑯᓄᖓ ᑮᓇᐅᔭᓄᑦ ᐊᒻᒪᓗ ᖃᓄᖅ ᑖᓐᓇ ᐱᓕᕆᕕᐅᔪᖅ 

ᖃᐅᔨᓴᓲᖑᕙ ᐊᑑᑎᖃᑦᑎᐊᕐᓂᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᑖᔅᓱᒥᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᒐᕕᐅᒃ. ᖁᔭᓐᓇᒦᓪᓗ ᐃᔅᓯᕙᐅᑖᖅ. ᐊᔾᔨᒌᖏᑦᑑᑏᑦ 

ᑐᔅᓯᕋᐅᑎᑦ ᒪᓕᑦᑐᒋᑦ ᐃᓄᓕᕆᔨᒃᑯᑎᒍᑦ ᑲᒪᒋᔭᐅᕙᑦᑐᐃᑦ ᑖᒃᑯᐊ 2021/2022 ᓄᓇᓕᓐᓂ ᑐᔅᓯᕋᐅᑏᑦ ᒪᓕᑦᑐᒋᑦ 

ᐃᑲᔪᖅᑕᐅᓯᒪᔪᐃᑦ ᑕᒫᓂ ᐃᓪᓗᓕᒻᒥ ᓇᔾᔨᔪᓄᑦ ᐊᒫᒪᑦᑎᑦᑎᔪᓄᑦ ᑕᐃᒃᑯᐊ ᑐᕌᖓᓲᖑᑦᑕᖅᑯᐃᑦ 

ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᑦ. ᐊᒻᒪ ᐃᓕᓴᖅᓯᕕᒃᑯᑦ ᑲᖏᖅᑐᒑᐱᒻᒥ ᐊᖑᓇᓱᒍᑎᓄᑦ ᐊᓯᕙᖅᑎᑦᑎᓂᕐᒧᑦ 

ᑐᕌᖓᔪᑦ. ᐃᖃᓗᓐᓂ ᐃᓕᓐᓂᐊᕐᕕᖓ ᐅᓪᓛᒃᑯᑦ ᐅᓪᓛᕈᒻᒥᑕᕈᑎᔅᓴᓂᒃ ᐃᑲᔪᖅᑕᐅᓯᒪᑦᑕᖅᑯᑦ. ᕼᐊᒪᓚᒃᑯᑦ 

ᒥᑦᑎᒪᑕᓕᖕᒥ ᐃᓄᔅᓯᐅᑎᓂᒃ ᓂᕿᓂᒃ ᐱᑎᑦᑎᖃᑦᑕᓂᕐᒥᒃ ᐊᒻᒪ ᑲᑎᑎᑦᑎᖃᑦᑕᓂᕐᒧᑦ ᐊᓈᓇᒃᑯᒋᔭᐅᔪᓂᒃ 

ᕿᑐᕐᖓᖏᓐᓂᓗ ᐃᓄᔅᓯᐅᑎᑐᕐᓗᑎᒃ. (ᑐᓵᔨᑎᒍᑦ) ᓄᓇᕗᒻᒥ ᐅᖃᓕᒫᕆᐅᖅᓴᑎᑦᑎᔩᑦ, ᖃᔪᖅᑐᕐᕕᒃ ᐃᖃᓗᓐᓂ 

ᓂᕆᑎᑦᑎᕕᒃ, ᖃᒪᓂᑦᑐᐊᕐᒥ ᓂᕿᑦᑎᐊᕙᓕᕆᔩᑦ. ᖃᒪᓂᑦᑐᐊᕐᒥ ᕼᐊᒪᓚᖓᑦ, ᓄᓇᕗᒻᒥ ᓯᓚᑦᑐᓴᕐᕕᒃ 

ᑲᖏᖅᓯᓂᕐᒥ, ᓄᓇᕗᑦ ᐅᖃᓕᒫᕆᐅᖅᓴᑎᑦᑎᔩᑦ ᐊᕐᕕᐊᓂ, ᐊᒻᒪᓗ ᑲᖏᖅᓯᓂᕐᒥ ᐅᖃᓕᒫᕆᐅᖅᓴᑎᑦᑎᔩᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑐᔅᓯᕋᐅᑎᖏᑦ ᒪᓕᑦᑐᒋᑦ ᑕᐃᒪᐃᓕᖓᓯᒪᔪᑦ ᒫᓐᓇᒧᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᐅᐊᖅᐸᑯᓗᒃ ᐊᓕᐊᓇᐃᑦ ᓇᓗᓇᐃᔭᕋᑖᖅᑕᑎᑦ ᐅᖃᐅᓯᕆᑦᑎᐊᕋᕕᒋᑦ.  

 

ᑕᐃᒪᓕ ᐊᐱᖅᑯᑎᒋᔪᒪᖃᓯᐅᑎᔭᕋ ᐃᓛᒃ, ᐃᓕᔅᓯᓐᓄᑦ ᑖᓐᓇ ᑮᓇᐅᔭᖅᑐᕈᑎᔅᓴᐅᓂᐊᖅᑐᖅ ᖁᕕᐊᒋᕕᓯᐅᒃ? 

ᐱᕚᓪᓕᕈᑎᒋᓂᐊᖅᐸ? ᓈᒻᒪᑉᐹ? ᐅᕝᕙᓗ ᐃᖏᕐᕋᓯᒋᐊᕈᑎᒋᔭᔅᓴᐅᒃᑲᓐᓂᑦᑎᐊᕐᓂᐊᕐᓂᖓᓂᒃ ᓂᕆᐅᒍᑎᒋᓪᓗᓯᐅᒃ 

ᐃᓱᒪᓕᐅᕈᑎᒋᓪᓗᓯᐅᒃ ᑖᓐᓇ ᑕᕝᕙ ᐋᖅᑭᓚᐅᖅᑐᖅ ᐊᖏᓪᓕᕚᓪᓕᕐᓂᖅ ᓇᓗᓇᖏᒻᒪᑦ ᐊᑐᖅᑕᐅᓪᓚᕆᓐᓂᖓ, 

ᑐᓴᕋᑖᖅᑐᑎᒍᓗ ᑖᓐᓇ ᐱᒋᐊᕈᑎᔅᓴᑲᓐᓂᑦᑎᐊᕙᐅᓂᐊᕐᓂᖓᓂᒃ ᓂᕆᐅᓇᕈᑎᒋᕙᐅᒃ ᐃᓕᔅᓯᓐᓄᑦ ᑲᔪᓯᓂᐊᕈᓂ. 

ᖁᔭᓐᓇᒦᒃ ᐃᔅᓯᕙᐅᑖᖅ ᑖᓐᓇ ᑭᖑᓪᓕᖅᐹᖑᔪᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᑕᐃᒃᑯᐊ 

ᓇᓗᓇᐃᕋᑖᖅᑕᒃᑲ ᐃᑲᔫᓯᐊᖅᓯᒪᓚᐅᖅᑐᐃᑦ ᑖᒃᑯᐊ ᐃᓚᒋᑐᐃᓐᓇᕐᒥᔭᖏᑦ ᖄᒃᑲᓐᓇᐃᒍᑦ. ᑖᒃᑯᐊ ᑕᐃᕋᑖᖅᑕᒃᑲ 

$400,000 ᑮᓇᐅᔭᐃᑦ ᑲᑎᑦᑐᒋᑦ ᑐᓂᔭᐅᓚᐅᖅᑐᑦ. ᑕᕝᕙᑦᑕᐅᖅ ᓱᓕ $25,000 ᓄᓇᓕᓐᓄᑦ 14-ᓄᑦ 

ᑐᓂᔭᐅᓚᐅᕐᒥᔪᐃᑦ ᓂᕿᖃᕕᓐᓇᕐᓂᕐᒧᑦ ᑐᕌᖓᔪᐃᑦ ᐊᔾᔨᒌᖏᑦᑑᑕᐅᓪᓗᑎᒃ.  

 

ᑖᒃᑯᐊ ᐃᑲᔪᖅᑕᐅᓚᐅᖅᑐᑦ ᑖᓐᓇᓗ ᑭᖑᓪᓕᖅ ᐊᐱᖅᑯᑎᒋᕋᑖᖅᑕᑦ ᐊᑑᑎᖃᑦᑎᐊᕐᓂᖓᓂᒃ ᖃᐅᔨᒪᔭᕗᑦ 

ᐊᖅᑯᑎᓗᐊᑐᐃᓐᓇᐅᖃᑕᕋᑦᑕ ᑐᔅᓯᕋᖅᑎᓪᓗᒋᑦ ᓄᓇᓖᑦ ᖃᓄᖅᑑᕈᑎᔅᓴᑲᓐᓂᕐᓂᒃ ᓂᕿᓄᑦ ᐃᑲᔫᑎᔅᓴᓂᒃ. ᑕᕝᕙ 

ᑖᒃᑯᐊ ᑮᓇᐅᔭᑦ ᐃᓄᓕᕆᔨᒃᑯᑎᒍᑦ ᐊᖏᖅᑕᐅᑉᐸᑕ ᖃᐅᖓ ᓯᐊᒻᒪᑲᓐᓂᕐᓂᐊᕐᒥᒻᒪᑕ ᑖᒃᑯᐊ ᐊᖏᔪᒥᒃ. ᑖᓐᓇ 

ᐊᑦᑐᐊᔾᔪᑎᒋᓗᐊᖃᑦᑕᖅᑕᖓ ᑖᒃᑯᐊᓗ ᐅᖃᐅᓯᕆᕋᑖᖅᑕᒃᑲ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓴᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐊᒥᓲᓗᐊᖏᑦᑐᓂᒃ ᐊᐱᖅᑯᑎᒃᓴᖃᖅᑐᖓ. 

ᐅᕙᓂ (ᑐᓵᔨᑎᒍᑦ) ᑖᒃᑯᐊ ᑐᓂᖅᑯᑎᒋᔭᐅᓯᒪᔪᑦ ᐅᓂᒃᑳᕆᔭᐅᓂᖏᑦ ᐅᑎᖅᑎᒋᐊᖃᖏᑦᑐᐃᑦ, ᐊᖏᕐᕋᖃᖏᑦᑐᓂᒃ 

ᐱᒋᐊᖅᑎᑦᑎᒍᑎᐅᔪᓄᑦ 360-ᐅᕙᓪᓚᐃᓚᐅᕐᒪᑕ ᑕᕝᕙᓂ ᐊᕐᕌᒍᑦᑎᓐᓂ ᑮᓇᐅᔭᔅᓴᖃᕋᑎᒃ. ᒥᓂᔅᑕ 

ᓇᓗᓇᐃᕈᓐᓇᖄ ᓱᒻᒪᑦ ᑕᐃᒪᐃᒻᒪᖔᖅ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᐸᐃᑉᐹᑎᒍᑦ ᑕᕝᕙ ᑕᐃᒃᑯᐊ ᒫᓐᓇ ᐅᑭᐅᖅ ᑲᑎᒪᓂᖃᖅᑎᓪᓗᑕ 

ᓴᖅᑭᔪᒻᒪᑕ ᐃᑯᕐᕋᖅ ᐃᓪᓗᕋᓛᓕᐅᕐᓂᕐᒧᑦ ᑕᕝᕙ ᑕᐃᒃᑯᓄᖓ ᑐᕌᖓᓚᐅᕐᖓᑦ ᐊᑐᖅᑕᐅᕙᒌᓚᐅᕐᓂᖏᓐᓄᑦ 

ᓴᖅᑭᒃᑲᓐᓂᖏᑦᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᓴᖅᑭᒃᑲᓐᓂᕐᓂᐊᖅᐱᓯᐅᒃ? ᐃᖏᕐᕋᑦᑎᐊᓚᐅᕐᓂᖓ ᐱᔾᔪᑎᒋᓪᓗᒍ 

ᐃᓱᒪᒃᓴᖅᓯᐅᖅᓯᒪᕕᓯ ᑕᕝᕘᓇ ᓴᖅᑭᒃᑲᓐᓂᕐᓗᒍ ᑖᓐᓇ ᐊᖏᕐᕋᖃᓐᖏᖃᑦᑕᕐᓂᖅ ᐱᔾᔪᑎᒋᓪᓗᒍ? ᐃᒻᒪᖄ ᑖᓐᓇ 

ᐃᒻᒥᓂᒃ ᒪᑭᒋᐊᕋᓱᖕᓂᖅ ᓄᓇᓕᒃ ᑕᐅᑐᒃᑕᐅᕚᓪᓕᕈᓐᓇᕐᒪᑦ ᑖᒃᑯᓇᓂ ᐃᓄᓕᕆᔨᒃᑯᓐᓂᒃ ᐱᔪᒪᔭᐅᓚᐅᕐᓂᖓᓂᒃ 

ᓴᖅᑭᒃᑲᓐᓂᕈᓐᓇᕐᓂᐊᖅᑰᕐᓂᐊᖅᐱᓯᐅᒃ ᑕᒪᑐᒪ ᐊᕐᕌᒍᔪᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. 

ᐊᐱᖅᑯᑕᐅᖏᓐᓇᑐᑦᑎᐊᖅ ᑖᓐᓇ. ᑲᔪᓯᓂᖃᑦᑎᐊᓚᐅᖅᑐᖅ ᓯᕗᓪᓕᖅᐹᒥᒃ ᑖᓐᓇ ᓴᖅᑭᓚᐅᕐᖓᑦ. 

 

ᕿᒥᕐᕈᒃᑲᓐᓂᖑᓱᑦᑕᕗᑦ ᑭᓐᖒᒪᒋᔭᐅᓂᖓᓂ ᑕᑯᓐᓇᖅᑐᒍ ᖃᓄᐃᓕᖓᒃᑲᓐᓂᕐᓂᐊᕐᒪᖔᑦ ᒫᓐᓇ 

ᓇᓗᓇᐃᖅᑑᒐᓗᐊᖅ ᑭᓯᐊᓂ ᓴᒃᑯᖏᑕᕋᓗᐊᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓐᓇᕐᓂᑦᑕᐅᖅ ᐃᑲᔪᕋᓱᓚᐅᕐᒥᒐᒪ ᑕᐃᒪᓐᓇ ᑐᒃᓯᕋᕈᒪᑎᓪᓗᒍ 

ᑐᕌᖅᑎᑦᑕᕆᐊᖃᓚᐅᕐᒥᒐᒃᑯ. ᐅᓇ ᐅᖃᐅᓯᒃᓴᑐᐃᓐᓇᖅ ᑕᐃᒪ ᐅᖃᖅᑲᐅᒐᒪ ᐊᓕᐊᓇᐃᑦ ᑖᒃᑯᐊ ᐃᓄᓕᕆᔨᒃᑯᑦ 

ᐊᔪᖅᓴᓗᐊᕐᓂᕐᒧᑦ ᑮᓇᐅᔭᖅᑑᑎᒋᔪᒪᔭᖓ ᖁᕝᕙᕆᐊᕐᒪᑦ ᑖᓐᓇᓗ ᐃᑲᔪᖅᓲᑎᒋᓂᐊᕋᒃᑯ ᑕᐃᒪᓐᓇ ᒪᑭᑕᓇᓱᒃᖢᓂ 

ᐃᒻᒥᓂᒃ ᓄᓇᓖᑦ ᒪᑭᒋᐊᕋᓱᒃᑲᓐᓂᖅᑎᓪᓗᒋᑦ ᑕᕝᕘᓇ ᑖᓐᓇ ᐃᑲᔫᑎᖃᓪᓚᕆᖕᓂᐊᕐᒪᑦ ᐃᒻᒥᓂᒃ ᖃᓄᖅ ᓄᓇᓕᒃ 

ᐱᒋᐊᒃᑲᓐᓂᕈᓐᓇᖅᐸ? ᐅᑯᐊ ᐱᕚᓪᓕᕈᑎᒃᓴᐃᑦ ᑕᐅᑐᒃᑕᐅᕙᒃᑎᓪᓗᒋᑦ ᓄᓇᓕᖕᓂ ᐊᒻᒪᓗ ᒐᕙᒪᒃᑯᑦ ᖃᓄᖅ 

ᐸᕐᓇᒃᓯᒪᖃᑦᑕᕐᒪᖔᑕ ᑖᒃᑯᐊ ᐊᖏᕐᕋᖃᖏᓐᓂᕐᒧᓪᓗ ᐊᒻᒪ ᐊᔪᖅᓴᓗᐊᕐᓂᕐᒧᑦ ᑖᓐᓇ ᓂᓪᓕᐅᑎᒋᑐᐃᓐᓇᖅᑕᕋ. 

ᑕᒪᓐᓇ ᖃᓄᖅᑑᖅᑕᐅᒃᑲᓐᓂᖁᓪᓗᒍ ᑖᒃᑯᐊ ᐆᒃᑑᑎᒋᓗᒋᑦ ᐊᖑᓇᓱᒃᑐᓕᕆᔨᒃᑯᑦ ᑮᓇᐅᔭᓂᒃ ᑐᓂᔭᐅᖃᑦᑕᖅᑐᐃᑦ 

ᓂᕿᑦᑎᐊᕙᓕᕆᓂᖅ ᐱᔾᔪᑎᒋᓪᓗᒍ ᓇᐅᒃᑯᑦ ᐋᖅᑭᒋᐊᕆᐊᖃᕐᓂᖓ ᑕᑯᓐᓂᕋᔅᓯᐅᒃ ᑖᓐᓇ ᐃᑲᔪᖅᓲᑎᒋᓂᐊᕋᒃᑯ. 

ᐅᖃᐅᓯᒃᓴᑐᐃᓐᓇᖅ ᖁᔭᓐᓇᒦᒃ ᐃᒃᓯᕙᐅᑕᖅ ᑕᐃᒫᑲᓚᐅᖅᖢᖓ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ. ᑭᐅᒋᐊᒃᑲᓐᓂᕈᒪᑐᐃᓐᓇᖅᕋ ᑕᐃᓐᓇ ᑮᓇᐅᔭᓕᕆᔨᑦᑕ ᐅᓂᒃᑳᖅ 

ᓴᖅᑭᕐᖓᒍ ᐃᓐᓇᕐᓄᑦ $500,000 ᖃᓄᖅ ᐃᓄᓕᕆᔨᒃᑯᑎᒍᑦ ᐊᑐᖅᑕᐅᒋᐊᒃᑲᓐᓂᕆᐊᖃᕐᓂᐊᕐᒪᖔᖅ 

ᐅᖃᐅᓯᕆᕙᓪᓕᐊᓪᓗᑎᒍᑦ ᑖᒃᑯᐊ ᓇᓗᓇᖏᑦᑐᖅ ᓄᓇᓖᑦ ᑕᑯᓐᓇᖅᑐᒋᑦ.  

 

ᑕᑯᓐᓇᑐᐃᓐᓇᕐᓇᒋᑦ ᑭᓯᐊᓂ ᐱᓕᕆᔪᒪᓗᐊᖑᐊᕐᓂᖏᑦ ᐱᓕᕆᓇᓱᐊᕐᓂᖏᓪᓗ ᓄᓇᓖᑦ 

ᐃᑲᔪᖅᑕᐅᑦᑎᐊᒃᑲᓐᓂᓂᖅᓴᐅᔮᓲᖑᒻᒥᒻᒪᑕ ᐱᓇᓱᐊᕐᓂᖏᑦ ᑕᑯᓐᓇᖅᑐᒋᑦ ᑖᓐᓇᑦᑕᐅᖅ ᐅᖃᐅᓯᕆᔪᒪᔭᒻᒥᔭᕋ 

ᐊᑐᐃᓐᓇᖃᖅᑎᑦᑎᒐᓗᐊᖅᑎᓪᓗᑕ ᐱᓇᓱᐊᖅᑐᖃᓗᐊᖅᑎᓐᓇᒍ ᐊᑐᐃᓐᓇᐅᒪᑐᐃᓐᓇᖃᑦᑕᓲᖑᒻᒪᑕ ᐊᓯᖏᓐᓄᓪᓗ 

ᐱᔭᐅᓕᖅᑐᑎᒃ. 

 

ᑕᐃᒪᐃᓐᓂᕋᐃᖏᓚᖓ ᕼᐊᒪᓚᔅᓯᓐᓂᒃ ᓇᓪᓕᐊᓐᓂᒃ, ᑭᓯᐊᓂ ᑖᓐᓇ ᐃᓪᓗᕋᓛᓕᐅᕐᓂᕐᒧᑦ ᐅᖃᐅᓯᕆᔭᕗᑦ ᑕᐃᒃᑯᐊ 

ᓄᓇᓖᑦ ᐃᓚᖏᑦ ᐊᑐᓚᐅᖏᒻᒪᑕ. ᖃᐅᔨᒋᐊᓕᖅᑭᑦᑖᕙᓚᐅᕐᒥᔪᐃᑦ ᐱᒐᓱᐊᕈᒪᖏᒃᑲᓗᐊᕐᒪᖔᑕ ᐊᓪᓚᕕᑦᑎᒍᑦ 

ᓂᕿᓄᓪᓗ ᐃᑲᔫᑎᐅᓚᐅᖅᑐᐃᑦ. ᑕᐃᒃᑯᐊ ᑕᐃᒫᔅᓴᐃᓐᓇᖅ ᐃᖅᑲᓇᐃᔭᖅᑏᑦ ᖃᐅᔨᒋᐊᖃᑦᑕᖅᐸᓚᐅᖅᑐᐃᑦ 

ᑮᓇᐅᔭᓂᒃ ᐊᑐᐃᓐᓇᖅᑕᖃᕐᓂᕋᐃᓪᓗᑕ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᔅᓯᕙᐅᑖᖅ. ᐊᓕᐊᓇᐃᑦ. ᐊᓕᐊᓇᐃᒍᓱᕕᐅᑎᑦᑐᖓ ᑐᓵᔭᒃᑲ. ᖁᕕᐊᑦᑐᖅᐹᓘᔪᖓ.  

ᐆᒥᖓ ᐊᐱᖅᑯᑎᔅᓴᒥᒃ ᐃᓱᒪᓐᓅᖅᑐᖃᑳᓪᓚᕋᑖᕐᒪᓂᓛᒃ ᓂᓪᓕᐅᑎᒋᒌᖅᑕᐃᖅᑲᐃ ᑕᐃᓐᓇ 

ᑕᐃᒫᖑᑐᐃᓐᓇᓂᐊᖅᑐᔅᓴᐅᔪᖅ ᑲᔪᓯᑐᐃᓐᓇᖅᑕᕋ ᑕᒪᒃᑯᐊ ᑐᔅᓯᕋᖅᓯᒪᖏᑦᑐᐃᑦ ᑐᔅᓯᕋᕋᓱᓕᖅᑎᓪᓗᒋᑦ ᑖᒃᑯᐊ 

ᐃᓚᓕᐅᑎᓯᒪᑎᓪᓗᒋᑦ ᐱᓇᓱᐊᖏᓐᓇᖅᑐᐃᑦ ᐃᖏᕐᕋᑎᑦᑎᑦᑎᐊᖅᑐᐃᑦ. ᖃᓄᖅ ᑕᐃᒪ ᐱᒐᓱᐊᓕᕋᔭᖅᐱᓯ ᑖᒃᑯᐊ 

ᓄᑖᖑᔪᐃᑦ ᓲᕐᓗ ᓄᓇᓖᑦ ᑐᓴᖅᐸᓪᓕᐊᔪᐃᑦ ᐃᖏᕐᕋᓯᕙᓪᓕᐊᖃᑕᐅᔪᒪᓕᖅᑐᐃᑦ ᐃᓚᐅᓕᖅᑎᓪᓗᒋᑦ ᖃᓄᖅ 

ᓯᕗᓪᓕᐅᔾᔭᐅᒋᐊᕐᓂᕐᒥᒃ ᐅᕝᕙᓗ ᐃᓚᓐᖓᖅᑎᕆᓂᕐᒥᒃ ᓇᓕᐊᒃ ᓇᑲᑎᕆᓂᕐᒥᒃ ᑕᐃᒪᓐᓇ ᐊᑑᑎᓲᖑᕕᓯ 

ᐊᒥᓱᑲᓪᓚᐅᓂᐊᖅᐸᑕ ᑕᕝᕙᓂ ᐊᕐᕌᒍᒥ ᑐᔅᓯᕋᖅᑐᐃᑦ ᐃᒻᒪᖃ ᓯᕗᕙᖅᑐᖓ ᐊᐱᖅᑯᑎᒋᔭᕋ ᑐᑭᓯᓇᕈᒪ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. ᑕᐃᒃᑯᐊ ᑮᓇᐅᔭᐃᑦ 

ᓯᕗᓪᓕᖅᐹᒦᓛᒃ ᐊᑐᓚᐅᕐᖓᑕ. ᓄᕙᔾᔪᐊᕐᓇᕐᒥ ᐊᑐᓗᐊᖑᐊᖅᑎᓪᓗᑕ ᑕᐃᒃᑯᐊ ᑮᓇᐅᔭᐃᑦ ᐊᕕᑦᑐᖅᓯᒪᓚᐅᖅᑐᑦ 

ᖃᑦᑎᓂᒃ ᓄᓇᓖᑦ ᐱᓂᐊᕐᒪᖔᑕ. ᐊᒻᒪᓗ ᕿᒥᕐᕈᔭᐅᕙᒻᒥᔪᐃᑦ ᑲᑎᒪᔨᕋᓛᓄᑦ ᖃᓄᐃᓕᖓᓂᐊᕐᒪᖔᑕ 

ᐊᓯᖏᓐᓂᓪᓗ ᐃᑲᔪᖅᑕᐅᒃᑲᓐᓂᕈᓐᓇᖏᒃᑲᓗᐊᕐᒪᖔᑕ. ᑕᐃᒪᐃᓕᖓᔪᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. ᑕᐃᒫᖅᑐᕉᖅ? ᕼᐃ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒍᑦ) ᐊᔪᖅᓴᓗᐊᖅᑐᓂᒃ 

ᐃᑲᔪᕋᓱᖕᓂᖅ. ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᒃᓴᓄᑦ ᓂᕈᐊᕈᑕᐅᒋᐊᓕᒃ. $8,776,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ L-3 ᐃᓄᓕᕆᔨᒃᑯᑦ ᐊᐅᓚᔾᔪᑎᒃᓴᖏᓐᓄᑦ ᓂᕈᐊᕈᑕᐅᒋᐊᓕᒃ. 

$169,636,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᖏᑦ ᐊᖏᖅᐸᑦ ᐱᔭᕇᕋᑦᑎᒍᑦ ᐃᓄᓕᕆᔨᒃᑯᑦ ᐱᓕᕆᕕᖓ? 

 

ᐃᓚᖏᑦ ᑲᑎᒪᔨᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᕙᕋ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. ᒥᓂᔅᑕ ᓇᑲᓱᒃ ᐅᖃᐅᓯᒃᓴᖃᖅᐱᑦ 

ᒪᑐᓯᔾᔪᑎᒃᓴᕐᓂᒃ? 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᑲᔪᓯᑎᑦᑎᒐᔅᓯ. 

ᑕᐃᒃᑯᐊᓗ ᐸᕐᓈᕆᔭᖃᖅᓯᒪᓚᐅᖅᑐᐃᑦ ᑖᒃᑯᓂᖓ ᐋᖅᑭᔅᓱᐃᔪᑦ. ᑖᒃᑯᐊᓗ ᑕᕝᕙᓃᑦᑐᑦ ᖁᔭᓐᓇᒦᖅᑕᐃᓐᓇᒃᑲ, 

ᑕᐃᒃᑯᐊᓗ ᐃᖅᑲᓇᐃᔭᖅᑎᖁᑎᕗᑦ ᐊᒥᓱᐊᓘᖏᒻᒪᑕ ᐃᖅᑲᓇᐃᔭᖅᑏᑦ. ᑕᕝᕙᓂ ᐃᓄᓕᕆᔨᒃᑯᓐᓂᒃ ᓄᓇᕗᑦ 

ᑕᑯᓐᓇᖅᑐᒍ. 

ᑕᐃᒃᑯᐊ ᑕᖃᒻᒪᐃᑦᑑᖃᑦᑕᖅᑐᑦ ᐱᓕᕆᕕᔾᔪᐊᖃᑦᑕᕐᒪᑕ ᖁᔭᓐᓇᒦᖅᑕᐃᓐᓇᒃᑲ ᑖᒃᑯᐊ ᑲᔪᓯᒍᓐᓇᖅᓯᒪᓚᐅᖏᒻᒪᑕ 

ᐱᓇᓱᐊᕐᓂᖏᑦ ᐱᓇᓱᐊᓚᐅᖏᑉᐸᑕ ᑖᒃᑯᓇᖓᑦ ᐋᖅᑭᒋᐊᕈᑎᔅᓴᒃᑲᓐᓂᕐᓂᑦ ᑐᔅᓯᕋᐅᑎᖃᖅᐸᒃᑲᑦᑕ 

ᑕᕝᕗᖓᖅᑎᓪᓗᑕ ᐊᑕᖏᖅᑐᓯ ᖁᔭᓐᓇᒦᖅᑲᔅᓯ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑐ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᐊᓂᑎᓚᐅᕐᒥᒃᑭᑦ. 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - 

ᒪᓕᒐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ ᑲᑎᒪᓂᑦᑎᓐᓄᑦ ᐅᑎᒃᑲᓐᓂᕐᒥᒐᑦᑕ. ᒥᔅᑕ ᓯᒪᐃᓚᒃ ᐱᓕᕆᔨᐅᖃᑎᓂᒃ 

ᑕᒫᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒪᔨᕋᓛᑦ ᐊᖏᖅᐸᑦ ᒥᓂᔅᑕᐅᑉ ᐱᓕᕆᔨᖏᑦ ᑕᒫᓂᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᕐ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ (ᑐᓵᔨᑎᒍᑦ) ᑭᒃᑰᓂᖏᑦ ᐱᓕᕆᔨᑎᑦ ᐊᒻᒪᓗ ᑲᔪᓯᒋᐊᕐᓂᐊᖅᐳᑎᑦ 

ᐅᖃᐅᓯᒃᓴᓐᓄᑦ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ: (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓐᓄᒃᑯᑦ ᑲᑎᒪᔨᐊᓛᑦ. ᑐᖏᓕᕋ ᓯᑏᕙᓐ 

ᒫᓐᓯᐊᓪ: ᑕᓕᖅᐱᓐᓄᑦ ᐃᒃᑲ: ᑐᖏᓕᒃᑲᓐᓂᕋ ᔭᓯᑲ ᔭᖕ, ᐊᒻᒪᓗ ᐊᐅᓚᑦᑎᔨᕗᑦ ᒧᓂᓯ ᒪᒡᒧᑦ.  

 

ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᓱᒃᑐᖓ ᓴᖅᑭᑦᑐᓐᓇᕋᒪ ᑲᑎᒪᔨᕋᓛᓄᑦ ᐅᓂᒃᑲᐅᓯᖃᕈᒪᓪᓗᖓ 2022-23 

ᓇᓚᐅᑦᑖᖅᑕᐅᓯᒪᔪᑦ ᒪᓕᒐᓕᕆᔨᒃᑯᓐᓄᑦ.  

 

ᑲᑎᓪᓗᒋᑦ $158,478 ᒥᓕᐊᓐ ᑐᒃᓯᕋᐅᑕᐅᔪᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓄᓪᓗ ᐱᓕᕆᕝᕕᖕᒥᑦ 2022-23 

ᐊᕐᕌᒍᒻᒧᑦ. ᑖᓐᓇ 24 ᒥᓕᐊᓐᓂᒃ, ᐅᕝᕙᓘᓐᓃᑦ 18%-ᒥᒃ, ᐊᖏᒡᓕᒋᐊᖅᓯᒪᕗᖅ 2021-22 ᐊᕐᕌᒍᖓᓂ.  

 

ᑮᓇᐅᔭᖅᑑᑎᖃᕐᓂᐊᖅᑐᑦ ᒪᑯᐊ ᐱᖃᓯᐅᑎᓗᒋᑦ: 

 

ᒪᓕᒐᓕᕆᔨᒃᑯᑦ ᐸᓖᓯᖓᑦᑎᒍᑦ, ᑮᓇᐅᔭᖃᖅᑎᑕᐅᒃᑲᓐᓂᕐᓗᑎᒃ $16.254 ᒥᓕᐊᓐᓂᒃ ᐱᖃᓯᐅᔾᔭᐅᓂᐊᖅᑐᖅ 

2022-23 ᑮᓇᐅᔭᖅᑑᑎᒃᓴᖓᓂ ᒪᑯᓄᖓ: 

 

o ᓴᐃᐸᓄᑦ ᐃᓚᒋᔭᐅᔪᑦ ᐅᓄᖅᓯᒋᐊᕐᓗᑎᒃ ᐳᑭᖅᑕᓕᖕᓄᑦ ᐃᖅᑲᓇᐃᔭᖅᑎᓴᖅᓯᐅᖅᑎᑦ; 

o ᐅᓄᖅᓯᒋᐊᑐᐃᓐᓇᕆᐊᖃᕐᓂᖓ ᐃᓚᒋᔭᐅᔪᑦ ᓂᕆᐅᒋᔭᐅᔪᑎᒍᑦ ᓄᓇᖃᖅᑳᖅᓯᒪᔪᑦ ᐊᒻᒪᓗ ᐃᓄᐃᑦ 

ᐸᓖᓯᖑᕆᐅᖅᓴᔪᓄᑦ ᑲᑐᔾᔨᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᖓᓂ ᐊᒻᒪᓗ ᓄᓇᕗᑦ ᒐᕙᒪᖓᓂ; 

o ᐃᓂᒃᓴᓕᕆᓂᕐᒧᑦ ᐱᓕᕆᐊᒃᓴᓕᕆᔨ ᐊᖏᔪᓄᑦ/ᒥᑭᔪᓄᑦ ᐊᑭᑐᔫᑎᓄᑦ ᐊᒻᒪᓗ ᐃᖅᑲᓇᐃᔭᖅᑎᑦ 

ᐃᒡᓗᒃᓴᖏᓐᓄᑦ;  

o ᑭᓱᑐᐃᓐᓇᐃᑦ ᐊᑭᑦᑐᐸᓪᓕᐊᓂᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᔪᓄᑦ ᐊᓪᓚᕝᕕᓕᕆᓂᕐᒧᑦ ᐊᑭᖏᑦ 

ᑲᒪᒋᔭᐅᓇᓱᐊᕐᓗᑎᒃ ᐊᐅᓚᑕᒃᓴᐅᕙᓐᖏᑦᑐᑦ ᐊᑭᒋᖃᑦᑕᖅᑕᖏᑦ; 

o ᑮᓇᐅᔭᑦ ᓈᓚᐅᑎᖃᕐᕕᖕᒥ ᓄᑖᓐᖑᕆᐊᖅᓯᓂᕐᒧᑦ ᐊᑭᓕᐅᑕᐅᓗᓂ; ᐊᒻᒪᓗ 

o ᑮᓇᐅᔭᖅᑑᑎᒃᓴᖅ ᑮᓇᐅᔭᑦ ᑮᓇᐅᔭᓕᐊᓄᑦ ᐊᖏᒡᓕᒋᐊᕈᑎᒃᓴᓄᑦ ᐊᒻᒪᓗ ᐅᑎᕐᕕᐅᔾᔪᑎᒃᓴᓄᑦ ᒫᓐᓇᓵᖅ 

ᐊᖏᖃᑎᒌᒍᑕᐅᓵᖅᑐᒧᑦ ᑲᓇᑕᐅᑉ ᒐᕙᒪᖓᓂ ᐊᒻᒪᓗ ᐳᑭᖅᑕᓕᖕᓂᒃ.  

 

ᐃᓚᒋᔭᐅᔪᑦ ᑐᓴᖅᑐᒃᓴᐅᓚᐅᕐᐳᑦ, ᕿᒥᕐᕈᓂᖃᖅᑎᓪᓗᒍ ᖃᐅᔨᓴᖅᑎᒻᒪᕆᐅᑉ ᐅᓂᒃᑳᓕᐊᕆᔭᐅᒃᑲᓐᓂᓚᐅᖅᑐᒥ 

ᑎᒍᔭᐅᒪᔪᓕᕆᔨᒃᑯᓐᓄᑦ, ᐱᓕᕆᕝᕕᐅᔪᖅ ᐱᕚᓪᓕᖅᓯᒪᒻᒪᕆᒃᑐᑦ ᑲᒪᒋᔭᖃᖅᑎᓪᓗᒋᑦ ᐃᒡᓗᕐᔪᐊᒥᒃ ᓄᓇᕗᒻᒥᑦ 

ᑎᒍᔭᐅᒪᕕᖕᒥᒃ ᓴᓇᔭᐅᑎᓪᓗᒍ ᐋᖅᑭᒋᐊᕐᕕᒃ ᒪᒥᓴᕐᕕᒃ.  

 

ᐅᓇ ᐃᓚᒋᐊᕈᑎ ᐃᑲᔫᑎᓂᐊᖅᑐᖅ ᑎᒍᔭᐅᒪᔪᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᑖᖅᑐᕐᓂᖕᓂᒃ ᓄᑖᖅ 

ᐊᑐᖅᑕᐅᑦᑎᐊᖁᓪᓗᒍ ᐊᑦᑕᕐᓇᖅᑐᒦᑎᑕᐅᓐᖏᓪᓗᑎᒃᓗ ᑎᒍᔭᐅᒪᔪᑦ ᐃᖅᑲᓇᐃᔭᖅᑎᓪᓗ. 

ᑎᒍᔭᐅᓯᒪᔪᓕᕆᔨᓄᑦ, $2.790 ᒥᓕᐊᓐᓂᒃ ᑮᓇᐅᔭᖅᑖᒃᑲᓐᓂᕐᓗᑎᒃ 2022-23 ᑮᓇᐅᔭᖅᑑᑎᖓᓄᑦ ᒪᑯᓄᖓ 

ᐱᖁᑎᓄᑦ: 

 

o 24 ᓄᑖᖅ ᐃᖅᑲᓇᐃᔮᒃᓴᓄᑦ ᓄᑖᖑᔪᒧᑦ ᐋᖅᑭᒋᐊᕐᕕᒃ ᒪᒥᓴᕐᕕᖕᒧ, ᐅᒃᑯᐃᓚᐅᖅᑐᖅ ᓯᑎᐱᕆ 2021: ᐊᒻᒪᓗ 

o ᑮᓇᐅᔭᖅᑖᒃᑲᓐᓂᕐᓗᑎᒃ ᑎᒍᔭᐅᒪᕕᖕᒥ ᖃᐅᔨᓴᖅᑎᐅᔪᑦ ᑎᑎᕋᕐᕕᖓ, ᓴᖅᑮᔾᔪᑕᐅᔭᕆᐊᖃᕐᒪᑦ ᓄᑖᖑᔪᒧᑦ 

ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᕐᒥᒃ.  

 

o ᐃᓚᒃᑲᓐᓂᕐᓗᒋᑦ $328,000 2022-23 ᑮᓇᐅᔭᒃᑑᑎᒃᓴᖓ ᓄᓇᓕᖕᓂ ᒪᓕᒐᓕᕆᓂᕐᒧᑦ ᒪᑯᓂᖓ 

ᐊᔪᓐᖏᖁᓪᓗᒋᑦ: 

 

o ᓇᓗᓇᐃᕆᓗᑎᒃ ᖃᓄᐃᓐᖏᑦᑎᐊᕐᓂᕐᒧᑦ ᒪᓕᒐᓕᕆᓂᖅ ᑲᔪᓯᒐᓗᐊᕐᒪᖔᑦ ᖃᐅᔨᓴᕈᑕᐅᓯᒪᔪᒥᒃ 

ᐊᑐᖅᑕᐅᖏᓐᓇᕈᓐᓇᖅᖢᓂᓗ ᐊᓯᖏᑦᑎᒍᑦ ᒪᓕᒐᓕᕆᓂᕐᒥᑦ ᓄᓇᕗᒻᒥᐅᓄᑦ; ᐊᒻᒪᓗ 

 

o ᑐᓐᖓᓕᖅᑎᑦᑎᐊᕐᓗᒍᑦ ᓄᓇᓕᖕᓂ ᒪᓕᒐᓕᕆᓂᕐᒧᑦ ᐃᑲᔪᖅᑐᐃᔾᔪᑎᕗᑦ ᓴᖅᑭᑎᑦᑎᒃᑲᓐᓂᕐᓗᑎᒃ ᐱᖓᓱᑦ 

ᐃᖅᑲᓇᐃᔮᓂᒃ ᕼᐋᒻᒪᓚᓂᑦ ᓄᓇᕗᑦ ᒐᕙᒪᖓᓄ ᐅᑎᕐᓗᑎᒃ. 

 

o ᐊᐃᑦᑑᑏᑦ ᐃᑲᔫᑎᓄᓪᓗ, ᑐᒃᓯᕋᖅᑐᒍᑦ $4.440 ᒥᓕᐊᓐᓂᒃ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ 2022-23-ᒧ 

ᒪᑯᓄᖓ: 

 

o $2.380 ᒥᓕᐊᓐ ᑮᓇᐅᔭᓕᐊᒃᓴᓄᑦ ᓄᑖᖑᔪᓄᑦ ᐃᖅᑲᓇᐃᔭᖅᑎᓄᑦ ᐱᕋᔭᒃᑐᓕᕆᔨᓄᑦ, ᐃᓚᒌᒃᑐᓕᕆᔨᓄᑦ, 

ᐊᒻᒪᓗ ᐃᓅᖃᑎᒌᓄᑦ ᒪᓕᒐᓕᕆᓂᕐᒧᑦ ᐱᖓᓱᓄᑦ ᐊᕕᒃᑐᖅᓯᒪᓂᒃᑯᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ 

ᐊᑐᖅᑕᐅᔪᓄᑦ; ᐊᒻᒪᓗ 

o $2.060 ᒥᓕᐊᓐ ᐃᑲᔪᖅᑐᐃᔾᔪᑎ ᐊᐅᓚᓂᕆᔭᐅᔪᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ. 

 

ᑭᖑᓪᓕᖅᐹᒥᒃ, ᒪᓕᒐᓕᕆᔨᒃᑯᑦ ᑐᒃᓯᕋᖅᑐᑦ $490,000-ᑲᓐᓂᕐᓂᑦ ᐊᑐᖅᑕᐅᔪᒃᓴᐅᓗᓂᒃ ᒪᓕᒐᓕᕆᔨᒃᑯᓐᓂᑦ 

ᐱᖓᓱᓄᑦ ᐊᖓᔪᖅᑲᐅᑎᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᒃᓴᓄᑦ ᒪᓕᒐᓕᕆᓂᕐᒧᑦ ᒪᓕᒐᕐᔪᐊᓕᕆᓂᕐᒧᓪᓗ 

ᒪᓕᒐᓕᕆᔨᓄᑦ.  

 

ᐃᑦᓯᐅᕙᐅᑖᖅ, ᑖᓐᓇ ᐃᓱᓕᑦᑐᖅ ᐱᒋᐊᕈᑎᓐᓄᑦ ᐅᖃᐅᓯᑦᓴᕐᓄᑦ. ᖁᕕᐊᓱᑦᑐᖓ ᐊᐱᖅᑯᑎᓂᑦ ᑭᐅᓂᕐᒥᒃ 

ᑲᑎᒪᔨᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᒃᓯᕙᐅᑕᖓ ᑲᑎᒪᔨᕋᓛᓄᑦ, ᐅᖃᐅᓯᒃᓴᖃᖅᐸ ᒪᑐᐃᕈᑎᑦᓴᖃᖅᐸ? ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᑐᐃᕈᑎᒃᓴᖃᕆᐊᒥᒃ ᑖᒃᑯᐊ ᑭᒡᒐᑐᖅᓱᒋᑦ ᑖᒃᑯᐊ 

ᐃᓅᓯᖃᑦᓯᐊᕐᓂᕐᒧᑦ ᕿᒥᕐᕈᑎᓪᓗᒋᑦ ᐊᑐᓕᖁᔭᐅᔪᒥᒃ 2022-23 ᑮᓇᐅᔭᖅᑐᕈᑎᑦᓴᐅᔪᓂᒃ ᐊᒻᒪ 2022-23 

ᐸᕐᓇᐅᑎᖏᑦᑕ ᐃᖅᑲᖅᑐᐃᔪᓕᕆᔨᒃᑯᑦ.  

 

ᐃᖅᑲᖅᑐᐃᔪᓕᕆᔨᒃᑯᑦ 2022-23 ᐊᐅᓚᔾᔪᑎᓄᑦ ᐱᔾᔪᑎᑦᓴᓄᑦ $158,478,000-ᒦᑉᐳᖅ. ᑖᓐᓇ 

ᐅᓄᖅᓯᒋᐊᕐᓂᖃᖅᑐᖅ 7.8%-ᒥᒃ 2021-22 ᓴᓂᐊᓂ. ᐃᖅᑲᓇᐃᔮᑦ ᖃᑦᓯᐅᓂᖏᑦ ᐃᖅᑲᖅᑐᐃᔪᓕᕆᔨᒃᑯᓐᓂ 

ᐅᓄᖅᓯᒋᐊᕐᒪᑦ 435.0-ᓂᒃ 462.0-ᓄᑦ ᐃᖅᑲᓇᐃᔮᓄᑦ. ᐅᓄᖅᓯᒋᐊᕈᑎᐅᑉ ᓄᑖᑦ ᐃᖅᑲᓇᐃᔮᑦᓵᖑᓂᐊᖅᑐᑦ 

ᐃᖅᑲᖅᑐᐃᔪᓕᕆᔨᒃᑯᑦ ᐊᓄᓚᑦᓰᕕᓕᕆᔨᖏᓐᓂᒃ ᐃᖅᑲᖅᑐᐃ ᓄᓇᓕᓐᓂᓪᓗ ᐃᖅᑲᖅᑐᐃᔪᓕᕆᔨᖏᓐᓂᒃ.  

 

ᑕᒪᒃᑯᐊᓗ ᐱᖁᑎᓂᒃ ᓴᒃᑯᐃᑎᑦᓯᓂᐅᕙᑦᑐᑦ ᐊᖏᖅᑕᐅᓚᐅᕐᓂᖓ ᒫᑦᓯ 14, 2017-ᒥ ᐊᑐᓕᖅᑎᑕᐅᓪᓗᓂ 

ᐄᑉᐳᕉᓪ 1, 2022-ᒥ. ᐃᖅᑲᖅᑐᐃᔪᓕᕆᔨᒃᑯᑦ ᐊᑐᓕᖁᔨᕗᑦ 2022-23-ᒥ ᑮᓇᐅᔭᖅᑐᕈᑎᑦᓴᓄᑦ $250,000 

ᐊᐅᓚᓂᑦᓴᖏᑦᑕ ᐱᖁᑎᒋᔭᐅᔪᓂᒃ ᓴᒃᑯᐃᑎᑦᓯᕙᓐᓂᕐᒧᑦ ᐊᓪᓚᕝᕕᖓᓐᓂ.  

 

ᓂᕆᐅᖅᐳᑦ ᒪᓕᒐᓕᐅᖅᑏᑦ ᑕᒪᒃᑯᐊ ᖃᓄᐃᓕᖓᓕᕐᓂᖓ ᖃᓄᐃᓕᖓᓕᕐᓂᖓᑕ ᑖᑦᓱᒪ ᐊᓪᓚᕝᕕᐅᑉ 

ᓂᕆᐅᔅᓱᑎᓪᓗ ᐃᑲᔪᕈᑎᐅᓂᐊᖅᑐᓂᒃ ᓄᖅᑲᑎᑦᓯᒐᓱᑦᑎᓪᓗᒋᑦ ᓂᐅᕐᕈᑕᐅᕙᓐᓂᖏᑦᑕ ᐃᒥᐊᓗᒃ ᐋᖓᔮᕐᓇᖅᑐᐃᑦ 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

90 

ᓄᓇᕗᒻᒥ. 2022-23 ᑮᓇᐅᔭᖁᑎᑦᓴᐃᑦ ᐱᖃᓯᐅᔾᔨᒻᒥᔪᑦ $901,000 ᐊᐅᓚᔾᔪᑎᓄᑦ ᐊᐅᓚᓂᑦᓴᖏᑦᑕ ᑐᖁᔪᐃᑦ 

ᑐᖁᖓᔪᓕᕆᔨᐅᑉ.  

 

2011-ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ ᑐᖁᖓᔪᓕᕆᔨᐅᑉ ᓴᖅᑭᑕᐅᔪᕗᖅ ᒪᓕᒐᓕᐅᕐᕕᒻᒧᑦ ᒫᑦᓯ 19, 2014-ᒥ. 

ᐊᓯᐊᓂᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ ᐊᓪᓚᕝᕕᒻᒥ ᓴᖅᑭᑎᑦᓯᔪᖃᓚᐅᖅᓯᒪᓐᖏᓚᖅ ᒪᓕᒐᓕᐅᕐᑯᒻᒧᑦ 

ᑕᐃᒪᓐᖓᓂᑦ. ᑲᑎᒪᔨᕋᓛᑦ ᐃᓇᑦᓯᕗᑦ ᒥᓂᔅᑕᒥᒃ ᑲᔪᓰᓐᓇᖃᑦᑕᖁᓪᓗᒋᑦ ᐊᓪᓚᕝᕕᖓᑕ ᐊᕐᕌᒍᑕᒫᖅᓯᐅᑎᖏᓐᓂᒃ 

ᒪᓕᒐᓕᐅᖅᑎᓕᒫᑦ ᒪᓕᒐᓕᐅᕐᕕᒻᒥ ᕿᒥᕐᕈᑦᓴᐃᓐᓇᖃᑦᑕᕈᓐᓇᖁᓪᓗᒋᑦ ᐱᓕᕆᐊᕆᓪᓚᕆᑦᑕᒥᓐᓂᒃ 

ᐊᑐᓕᖁᔭᐅᔪᓂᓪᓗ ᓲᕐᓗ ᑐᖁᖓᔪᓕᕆᔨᐅᑉ ᓈᓚᓐᓂᕆᕙᑦᑕᖏᓐᓂᒃ.  

 

ᑲᑎᒪᔨᕋᓛᑦ ᐅᔾᔨᑐᖅᐳᑦ ᐃᖅᑲᖅᑐᐃᔪᓕᕆᔨᒃᑯᑦ ᐊᑕᐅᓯᐅᓐᖏᑦᑐᓂᒃ ᒪᓕᒐᑎᒍᑦ ᒪᓕᒋᐊᖃᖅᑕᒥᓐᓂᒃ ᐃᓚᒌᑦ 

ᐱᓂᕐᓗᐸᑦᑐᑦ ᓄᖅᑲᑎᑦᓯᒍᑎᓄᑦ ᒪᓕᒐᒥᒃ ᐱᔪᓐᓇᐅᑎᒋᔭᐃᓪᓗ ᐃᓄᐃᑦ ᐊᒻᒪᓗ ᐋᓐᓂᖅᑕᐅᓯᒪᔪᑦ ᐱᕋᔭᓐᓂᒃᑯᑦ 

ᒪᓕᒐᒻᒥᒃ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᐅᔪᒥᒃ ᒪᓕᒐᓕᕆᓂᕐᒧᓪᓗ ᒪᓕᒐᒥᒃ. 

 

ᐃᖅᑲᖅᑐᐃᔪᓕᕆᔨᒃᑯᑦ 2022-23 ᑮᓇᐅᔭᖅᑐᕈᑎᑦᓴᖏᓐᓂᒃ ᐱᖃᓯᐅᔾᔨᕗᑦ $11,276,000 

ᐃᖅᑲᖅᑐᐃᔪᓕᕆᓂᐅᔪᒧᑦ. ᐃᓚᖓᑕ ᓯᕗᓪᓕᐅᔾᔭᐅᔪᓂ 2023-24-ᒧᑦ ᕿᒥᕐᕈᒍᒪᓂᖓᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐃᖅᑲᖅᑐᐃᕕᖃᖅᑎᑦᓯᕙᓐᓂᖅ ᑭᕙᓪᓕᕐᒥ ᕿᑎᕐᒥᐅᓂᓪᓗ.  

 

ᑲᑎᒪᔨᕋᓛᑦ ᐃᓇᑦᓯᕗᑦ ᒥᓂᔅᑕᒥᒃ ᑐᑭᓯᓇᖅᑎᑦᓯᐊᖁᓪᓗᒍ ᑐᕌᒐᕆᔭᐅᔪᒥᒃ ᑕᒪᑐᒧᖓ ᐊᒻᒪᓗ ᓂᕆᐅᑉᐸᑦ 

ᑐᓴᖅᑎᑕᐅᑦᓴᐃᓐᓇᖃᑦᑕᕈᒪᓪᓗᑎᒃ ᐱᓕᕆᐊᖑᔪᒥᒃ. ᐃᖅᑲᖅᑐᐃᔪᓕᕆᔨᒃᑯᑦ ᐅᑭᐅᑦ ᑕᓪᓕᒪᓄᑦ 

ᐱᕋᔭᑦᑕᐃᓕᒪᑎᑦᓯᓂᕐᒧᑦ ᖃᓄᖅᑑᕈᑎᖓᑦ ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᒫᑦᓯ 14, 2017 

ᐃᓱᓕᕝᕕᖃᕐᓂᐊᖅᖢᓂ ᐊᕐᕌᒍᕆᔭᑦᑎᓐᓂ.  

 

ᑲᑎᒪᔨᕋᓛᑦ ᖁᕕᐊᓱᓚᐅᖅᐳᑦ ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᖃᑎᖃᕐᒪᑕ ᐱᓕᕆᖃᑎᒋᕙᑦᑕᒥᓐᓂᒃ 

ᐊᑦᑐᐊᖃᑕᐅᔪᓂᓪᓗ ᓄᑖᓐᖑᕆᐊᕆᓂᐊᕐᓗᑎᒃ ᐸᕐᓇᐅᒥᒃ ᓴᖅᑭᑕᐅᓛᕐᓂᖓᓂᓪᓗ ᐃᒡᓗᒧᑦ. ᐃᖅᑲᖅᑐᐃᔪᓕᕆᔨᒃᑯᑦ 

ᐊᓪᓚᕝᕕᖓᑦ ᐊᐅᓚᑦᓯᕙᑉᐳᖅ ᖃᐅᑕᒫᖅᓯᐅᑎᓂᒃ ᐊᐅᓚᓂᐅᔪᓂᒃ ᐃᖅᑲᖅᑐᐃᕕᒻᒪᕆᐊᓐᖏᑦᑐᑦ ᐅᓐᓂᕐᓗᕝᕖᑦ 

ᐃᖅᑲᓇᐃᔭᖅᑎᓄᓪᓗ ᑲᑎᒪᔩᑦ ᐊᒻᒪᓗ ᐱᕋᔭᑦᑐᓕᕆᓂᕐᒥᒃ ᕿᒥᕐᕈᔩᑦ ᐅᐱᒍᓱᑉᐳᑦ ᑕᒪᒃᑯᐊ ᐱᓕᕆᐊᕆᓯᒪᕙᑦᑕᖏᑦ 

ᒪᓕᒐᓕᐅᖅᑏᑦ.  

 

ᒥᓂᔅᑕᐅᑉ ᓴᖅᑭᓚᐅᖅᑎᓪᓗᒍ ᒪᓕᒐᓕᐅᖅᑏᑦ ᐊᐱᖅᑯᑎᑦᓴᖃᐅᖅᓯᒪᓕᖅᐳᑦ ᖃᓄᐃᓕᖓᓂᖓᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᕙᓐᓂᖏᑦ ᐸᓖᓯᒃᑯᓐᓂᒃ ᐱᖃᓯᐅᑎᑦᓱᒋᑦ ᐃᓕᓴᐅᑎᐅᕙᑦᑐᑦ ᐊᑐᐃᓐᓇᐅᔪᑦ 

ᓄᓇᑖᖃᑕᐅᓯᒪᔪᓄᑦ. ᒪᓕᒐᓕᐅᖅᑏᑦ ᑐᑭᓯᒋᐊᒃᑲᓐᓂᕈᒪᕗᑦ ᖃᑦᓯᑦ ᐃᓄᐃᑦ ᐱᔭᕇᖅᓯᓯᒪᒻᒪᖔᑕ ᒪᑭᒋᐊᖅᑕ 

ᐃᓄᐃᑦ ᐃᓕᓴᐅᑎᖏᓐᓄᑦ ᑲᑐᔾᔨᖃᑎᖃᖅᓱᑎᒃ ᐸᓖᓯᒃᑯᓐᓂᒃ.  

 

ᑲᑎᒪᔨᕋᓛᑦ ᐃᑲᔪᖅᑐᐃᓪᓚᕆᒃᐳᑦ ᐱᓇᓱᒃᑕᐅᔪᒥᒃ ᐃᖅᑲᓇᐃᔭᖅᑏᑕᖃᑦᑕᖁᓪᓗᒋᑦ ᐱᓯᒪᑦᓯᑦᓴᐃᓐᓇᑉᐸᖁᓪᓗᒋᓪᓗ 

ᐃᓄᓐᓂᒃ ᐸᓖᓯᒃᑯᓐᓂᒃ. ᐅᖃᓕᖅᑭᒻᒪᑦ ᒫᑦᓯ 12, 2020 ᒥᓂᔅᑕᖓᖅ ᐃᖅᑲᖅᑐᐃᔪᓕᕆᔨᒃᑯᑦ ᓴᖅᑭᑎᑦᓯᔪᒻᒪᑦ 

2019-21 ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓪᓗ V-ᒦᑦᑐᐃᑦ ᐅᖃᐅᓯᑦᓴᖃᑎᒌᓚᐅᕐᒪᑎᒃ ᐅᖃᐅᓯᖃᖅᓱᑎᒃ 

ᒪᓕᒐᓕᐅᕐᕕᒻᒥ.  

 

ᒪᓕᒐᓕᐅᖅᑏᑦ ᓴᖅᑭᑕᐅᓂᐊᕐᓂᖓᓂᒃ ᐊᑕᐅᑦᓯᒃᑯᑦ ᐅᖃᐅᓯᖃᖅᐸᓐᓂᐊᕐᓂᖏᓐᓂᒃ ᓴᖅᑭᑦᓯᕙᓐᓂᐊᕐᓂᖏᓐᓄᓪᓗ 

ᐃᒡᓗᒧᑦ. ᒪᓕᒐᓕᐅᖅᑏᑦ ᐅᔾᔨᑐᖅᓯᒪᕗᑦ ᑮᓇᐅᔭᖅᑐᕈᑎᒃᓴᐃᑦ ᒪᓕᒐᓕᕆᓂᕐᒧᑦ ᐅᓄᖅᓯᒋᐊᓚᖓᒻᒪᑦ $4.4-

ᒥᓕᐊᓐᑖᓚᓂᒃ 2022-23 ᐊᕐᕌᒍᖓᓐᓂ.  

 

ᑖᓐᓇ 37.5%-ᒥᒃ ᐅᓄᖅᓯᒋᐊᖃᕐᓂᖃᖅᑐᖅ 2021-22 ᓴᓂᐊᓂ. ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ 

ᐊᐱᖅᑯᑎᖃᐅᖅᓯᒪᕗᑦ ᐱᔾᔪᑎᐅᔪᒥᒃ ᐊᓄᖅᖠᕆᐊᕈᑎᐅᔪᒧᑦ ᑐᑭᓯᑎᑕᐅᒋᐊᒃᑲᓐᓂᕈᒪᕗᓪᓗ ᑭᓱ ᓄᑖᑦ 

ᐊᑐᖅᑕᐅᓂᐊᕐᒪᖔᑕ ᑮᓇᐅᔭᒃᑲᓐᓂᖏᓐᓄᑦ.  

 

ᒪᓕᒐᓕᐅᖅᑏᑦ ᑐᓴᖅᑎᑕᐅᕙᓪᓕᐊᒍᒪᕗᑦ ᑕᒪᒃᑯᐊ ᐃᖅᑲᓇᐃᔮᑦ ᓄᑖᑦ ᐱᓪᓗᒋᑦ. ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᒃ ᐃᑲᔪᖅᓱᐃᖃᑦᑕᖅᐳᑦ ᓄᓇᕗᒻᒥᐅᑦ ᐱᔨᑦᑎᕈᑏᑦ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓂᐊᕐᒪᑕ ᒪᓕᒐᖅᔪᐊᖅ ᒪᓕᒡᓗᒍ ᐃᓗᐃᒃᑲᐅᓗᑎᒃ ᐃᑲᔪᕋᓱᖃᑦᑕᕐᓗᑎᒃ ᐃᓚᔮᕇᓐᓂᒃ 

ᐊᑦᑕᓇᖏᑦᑐᒦᖁᓪᓗᒋᑦ.  

 

ᒪᓕᒐᓕᐅᖅᑏᑦ ᐅᔾᔨᕆᓚᐅᕐᒥᔪᑦ ᑖᒃᑯᐊ ᐱᓕᕆᕖᑦ ᑕᐃᒪᓐᖓᓕᒫᑦ ᓄᓇᓕᓐᓂ ᑐᓴᕋᓱᖃᑦᑕᖅᓯᒪᔪᑦ. 

ᓂᖓᖃᑦᑕᖅᑐᓄᑦ ᒪᓕᒐᕐᔪᐊᖅ ᐱᓪᓗᒍ ᐊᒻᒪᓗ ᑐᓴᖅᑎᑕᐅᖃᑦᑕᖅᖢᑎᒃ ᖃᓄᐃᓕᖓᓕᕐᒪᖔᑦ 

ᓄᑖᓐᖑᕆᐊᖅᑎᑕᐅᔪᓂᒡᓗ ᑐᓴᖅᑎᑕᐅᖃᑦᑕᖅᖢᑎᒃ.  

 

ᐱᓕᕆᕕᐅᑉ 2022-26 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᕗᑦ ᓯᕗᓪᓕᐅᔾᔨᓯᒪᔭᖓᑦ 22-23-ᒥ 

ᐊᕕᑦᑐᖅᓯᒪᔪᓂ ᐃᖅᑲᖅᑐᐃᔨᐊᓛᓄᑦ ᑐᕌᖓᔪᑦ ᐋᖅᑭᓪᓗᒋᑦ ᐊᒻᒪᓗ ᑲᑎᒪᔨᕋᓛᖅ ᐊᔭᐅᖅᑐᐃᕗᑦ 

ᑐᑭᓯᓇᖅᓯᑎᒋᐊᒃᑲᓐᓂᖁᓗᒍ ᖃᓄᐃᓕᖓᓂᖓ ᑐᕌᖓᓂᖓᓗ ᐊᒻᒪᓗ ᖃᓄᐃᓕᐅᖃᑦᑕᕐᒪᖔᑦ ᑕᒪᒃᑯᐊ 

ᐃᓄᒃᑕᐅᓯᒪᓐᖏᑦᑐᑦ ᐃᓄᒃᑕᐅᖃᑦᑕᕈᓐᓇᖁᓪᓗᒋᑦ.  

 

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓯᕗᓪᓕᐅᔾᔭᐅᓯᒪᔪᑦ 2022-23 ᐊᕐᕌᒍᐊᓂ “ᓄᓇᓕᖕᓂ ᑐᓐᖓᕕᓕᖕᓂᒃ ᒪᒃᑯᑦᑐᓄᑦ 

ᑐᕌᖓᔪᓂᒃ ᐋᖅᑭᒃᓯᖁᓪᓗᒋᑦ ᓄᓇᕗᒻᒥ.” ᑲᑎᒪᔨᕋᓛᑦ ᓂᕆᐅᒃᐳᑦ ᓄᑖᓐᖑᕆᐊᖅᑎᑕᐅᓯᒪᔪᓂᒃ 

ᑐᓴᖅᑎᑕᐅᓂᐊᕐᓂᖏᓐᓂᒃ.  

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 22-23 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ. ᐊᒻᒪᓗ 2022-26 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᖅᑕᖃᖅᐹ, ᒥᔅᑕ ᒪᓕᑭ. 

ᐊᑎᖁᑎᖃᓐᖏᓐᓇᒪ, ᑐᑦᑕᕐᕖᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᒥᓂᔅᑕ ᐱᓕᕆᔨᑎᑦ ᑐᖏᓕᖅᑎᑦ ᑐᓐᖓᓱᒋᑦᑎ.  

 

(ᑐᓵᔨᑎᒍᑦ) ᑖᒃᑯᐊ ᑎᑎᕋᕐᕕᖓᑦ ᐸᖅᑭᔩᑦ ᓄᑦᑎᖅᑕᐅᓯᒪᔪᑦ ᐃᓄᓕᕆᔨᒃᑯᓐᓂᒃ 2020-21 ᐊᕐᕌᒍᐊ ᐊᑐᖅᑎᓪᓗᒍ.  

ᒪᓕᒐᕐᔪᐊᖅ 41, ᒪᓕᒐᕐᔪᐊᖅ ᐋᖅᑭᒋᐊᓯᔾᔪᑕᐅᓂᐊᖅᑐᖅ ᐸᖅᑭᔩᑦ ᒪᓕᒐᕐᔪᐊᖓᓐᓂᒃ. ᒪᓕᒐᓕᐅᕐᕕᖕᒧᑦ 

ᐊᓂᒍᖅᑎᑕᐅᓚᐅᖅᓯᒪᔪᑦ 2020ᒥ. ᐅᓪᓗᒥᒧᑦ ᑎᑭᖦᖢᒍ ᑖᓐᓇ ᓄᒃᑎᖅᑕᐅᓚᐅᕐᓂᖓ ᖃᓄᐃᓕᖓᓕᖅᐸ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᔭᕇᖅᑕᐅᓯᒪᓕᕐᒪᑕ ᒪᓕᒐᓕᕆᔨᒃᑯᓐᓄᑦ 

ᐃᔨᖅᑭᑦᑎᐊᖅᓯᒪᓕᖅᑐᑦ ᒫᓐᓇᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕐᒥᒐᖕᓂ. (ᑐᓵᔨᑎᒍᑦ) 2011 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑐᖁᖓᔪᓕᕆᔨᐅᑉ ᑎᑎᕋᕐᕕᖏᓐᓂᓐᖔᖅᑐᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᖅ ᒫᑦᓯ 19, 2014ᒥ. ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑕᑯᓚᐅᖅᓯᒪᓐᖏᑦᑐᒍᑦ ᒪᓕᒐᓕᐅᕐᕕᖕᒥ 

ᓴᖅᑭᑕᐅᔪᓂᒃ. ᖃᖓ ᐊᕐᕌᒍᑕᒫᖅᓯᐅᑦ ᑐᖁᖓᓕᕆᔨᐅᑉ ᐊᕐᕌᒍᑕᒫᖅᓯᐅᑎᖏᑦᑕ ᐅᓂᒃᑳᖏᓐᓂᒃ ᖃᖓ 

ᒪᓕᒐᓕᐅᕐᕕᖕᒧᑦ ᓴᖅᑭᑎᑦᑎᖃᑦᑕᒃᑲᓐᓂᓕᓛᖅᐱᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᒪᓕᒐᕐᔪᐊᖅᑎᒍᑦ ᑎᑎᕋᖅᓯᒪᓐᖏᒻᒪᑦ 

ᑐᖁᖓᔪᓕᕆᔨ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᔾᔮᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᓇᖅᓯᑎᒻᒥᒐᖕᓂ ᖁᔭᓐᓇᒦᒃ. (ᑐᓵᔨᑎᒍᑦ) ᐱᓕᕆᕝᕕᒃ ᒫᓐᓇ 

ᐊᑕᐅᓯᐅᓐᖏᑦᑐᓂᒃ ᒪᓕᒐᕐᔪᐊᖅᑎᒍᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ ᑭᖑᕙᖅᓯᒪᓪᓚᕆᖕᒪᑕ. 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᒪᓕᒐᕐᔪᐊᖏᑦ ᐱᓂᕐᓗᒃᑕᐅᖃᑦᑕᖅᑐᑦ ᒪᓕᒐᕐᔪᐊᖓᑦ, ᐃᖅᑲᓇᐃᔭᖅᑏᑦ 

ᒪᓕᒐᖏᑦᑕ ᒪᓕᒐᕐᔪᐊᖓᑦ, ᒪᓕᒐᕐᓂᐊᖅᑏᑦ ᒪᓕᒐᕐᔪᐊᖏᑦ. ᑖᒃᑯᐊ ᓴᓇᔭᐅᖃᑦᑕᖅᑐᑦ ᒐᕙᒪᒃᑯᓐᓄᑦ 

ᐊᒃᑐᐊᓐᖏᑦᑐᓄᑦ. ᑭᓱᓂᒃ ᐱᔾᔪᑎᖃᖅᖢᑎᒃ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑭᖑᕙᖅᓯᒪᕙᑦ 

ᓴᖅᑭᑕᐅᖃᑦᑕᕆᐊᖃᖅᑎᓪᓗᒋᑦ ᒪᓕᒐᕐᔪᐊᖅᑎᒍᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᖅᑲᓇᐃᔭᖅᑎᑭᒃᓴᕐᓂᖅ 

ᑎᓕᐅᕈᓐᓇᓐᖏᓐᓇᑦᑎᒃᑯᑦ, ᐃᑲᔪᑦᓱᕈᓐᓇᑐᐃᓐᓇᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐱᓕᕆᕝᕕᓯ 2021-24 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᑦ ᒪᓕᒐᓄᑦ ᐱᕋᔭᖕᓄᑦ ᓇᓗᓇᐃᒃᑯᑕᖅ ᕿᒥᕐᕈᓇᒃᑕᐅᓂᐊᕐᒪᑦ 

2021-22 ᐊᕐᕌᒍᐊᓂ. ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍ92ᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᓗᓇᐃᖅᓯᔪᓐᓇᖅᐸ ᓱᑯᑦᑎᐊᓃᑦᑐᖅ 

ᑖᓐᓇ ᐅᖃᓕᒫᕐᒪᖔᒍ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᒪᓕᑭ. ᓇᓗᓇᐃᖅᓯᔪᓐᓇᖅᐱᑦ ᓇᓃᒻᒪᖔᑦ ᑖᓐᓇ ᑕᑯᔭᐅᔪᓐᓇᕐᓂᐊᕐᒪᑦ? 

 

ᒪᓕᑭ: ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ 2021-24 ᐱᓕᐊᕈᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑦ 

ᕿᒥᕐᕈᓂᒃᓴᖃᕐᓂᐊᖅᓯᒪᓪᓗᑎᒃ 2021-22ᒥ ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸ ᑖᓐᓇ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᑯᑎᒋᓗᒍ ᑐᖏᓕᕋ ᑭᐅᖁᒐᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓐᓴᓪ. 

 

ᒪᓐᓴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᕈᒪᓪᓗᖓ ᐊᐱᖅᑯᑎᒋᔭᐅᖕᒪᑦ. ᑕᐃᒃᑯᐊ ᕿᒥᕐᕈᔩᑦ 

ᓇᓗᓇᐃᖅᓯᓇᓱᖃᑦᑕᖅᑐᑦ ᑕᐃᓐᓇ ᐸᓯᔭᒃᓴᐅᔪᖅ ᐃᒻᒥᓂᒃ ᑕᐃᒪᐃᑎᑦᑎᓚᐅᕐᒪᖔᑕ 

ᓇᓗᓇᐃᖅᓯᔾᔪᑎᒋᔭᐅᖃᑦᑕᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ. (ᑐᓵᔨᑎᒍᑦ) ᐱᓕᕆᕝᕕᓯ ᑕᓪᓕᒪᓄᑦ ᐊᕐᕌᒍᓄᑦ ᓄᓇᕗᒻᒥ 

ᐱᕋᔭᒃᑕᐃᓕᒪᓂᕐᒧᑦ ᑐᑭᒧᐊᕈᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 14, 2017ᒥ ᐊᒻᒪᓗ 

ᐃᓱᓕᓐᓂᐊᖅᖢᓂ ᑕᒪᑐᒪᓂ. ᖃᓄᐃᓕᐅᖅᐱᓯ ᐱᓕᕆᕕᐅᓪᓗᒥ ᖃᓄᑎᒋ ᑖᓐᓇ ᐊᑑᑎᖃᓚᐅᕐᒪᖔᑦ ᑐᑭᒧᐊᕈᑦ? 

ᖁᔭᓐᓇᒦᒃ 

 

ᐃᒃᕙᐅᑕᖅ: ᒪ’ᓇ. ᒥᓂᔅᑕ ᓯᓚᐃᒪᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᓐᓄᑦ ᑐᓐᓂᖅᑎᒋᓂᐊᕋᒃᑯ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓐᓴᓪ. 

 

ᒪᓐᓴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ ᑕᒪᒃᑯᓄᖓ ᐊᒃᑯᖅᑕᐅᔪᓄᑦ 

ᐱᓕᕆᕕᐅᑉ ᐃᓗᐊᓂ ᐊᒻᒪᓗ ᑕᖅᑳᓐᖔᖅᑐᓂᒃ ᐊᑦᑕᓇᔾᔭᐃᖅᓯᓯᒪᔩᑦ ᑕᒪᓐᓇ ᑐᑭᒧᐊᕈᑦ ᑲᔪᓯᑦᑎᐊᓚᐅᕐᒪᖔᑦ 

ᐊᒻᒪᓗ ᐊᔾᔨᒌᓐᖏᑦᑐᑦ ᑮᓇᐅᔭᖃᖅᑎᑕᕕᓃᑦ ᖃᓄᐃᓕᖓᓕᕐᒪᖔᑦ. ᑕᒪᒃᑯᐊ ᐱᒍᑦᑎᒃᑯᑦ ᖃᓄᖅ 

ᐱᐅᓂᖅᐹᖑᔪᓐᓇᖅᑐᒃᑯᑦ ᕿᒥᕐᕈᓇᖕᓂᐊᖅᑕᕗᑦ. ᒫᓐᓇ ᑐᑭᓯᓇᓱᖕᓂᕐᒥᒃ ᐊᑐᖅᑐᒍᑦ ᑐᓴᐅᒪᔾᔪᑎᓂᒡᓗ 

ᓄᐊᑦᑎᕙᓪᓕᐊᓪᓗᑐ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐱᓕᕆᕝᕕᓯ ᓯᕗᓪᓕᖅᐹᖅᓯᐅᑏᑦ 2023-26 ᐱᓕᕆᐊᖑᓂᐊᖅᑐᖅ 

ᐸᕐᓇᐅᑎ ᒪᒃᐱᖅᑐᒐᖅ 51ᒥ ᐅᖃᖅᓯᒪᔪᑦ ᐱᕋᔭᖕᓂᒃᑯᑦ ᑮᓇᐅᔭᓕᐅᕈᑎᕕᓃᑦ ᐊᖅᓵᖅᑕᐅᔪᓐᓇᖅᖢᑎᒃ ᐊᒻᒪ 

ᐊᑐᕈᒫᕐᓂᐊᖅᑐᑦ $250,000ᖑᓪᓗᑎᒃ. ᐅᓪᓗᒥ ᖃᔅᓯᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓕᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ. ᐊᑕᐅᓯᖅ 

ᐃᓐᓄᒃᑕᐅᓯᒪᓕᖅᑐᖅ ᐊᒻᒪ ᓵᓚᐅᓚᐅᖅᖢᑎᖑᒃ ᓯᕗᓪᓕᖅᐹᒥᒃ ᐃᖅᑲᖅᑐᐃᕕᒃᑎᒎᖅᑎᑦᑎᑎᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᑐᑭᓯᓇᖅᓯᑎᒃᑲᓐᓂᑲᐃᓐᓇᕐᓕᐅᒃ ᑭᐅᔾᔪᑎᓂᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ, ᒥᓂᔅᑕ ᓯᓚᐃᒪᒃ, ᑐᑭᓯᓇᖅᓯᑎᒋᐊᒃᑲᓐᓂᕈᒃ? ᑐᓴᒐᓛᖅᑲᐅᒐᓗᐊᖅᑐᒍᑦ 

ᐃᓚᖏᓐᓂᒃ ᐅᖃᖅᑕᕐᓂᒃ. ᖁᔭᓐᓇᒦᒃ, ᒥᔅᑕ ᓯᓚᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍ93ᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᖅ ᐃᖅᑲᓇᐃᔮᖅ 

ᐃᓐᓄᒃᑕᐅᓚᐅᖅᑐᖅ, ᓯᕗᓪᓕᖅᐹᕐᓗ ᐃᖅᑲᖅᑐᐃᕕᒃᑎᒎᖅᑐᖅ ᓵᓚᐅᓚᐅᖅᖢᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ, ᓇᓗᓇᐃᕐᒥᒐᖕᓂ. (ᑐᓵᔨᑎᒍᑦ) ᐱᓕᕆᕝᕕᔅᓯᓐᓂ ᐃᖅᑲᓇᐃᔭᖅᑏᑦ 

2021ᒥ ᑲᑎᒪᕐᔪᐊᖅᑎᓪᓗᖑ ᐋᖅᑭᒃᓯᓂᐊᕐᓂᕋᖅᖢᑎᒃ ᐱᕋᔭᒃᑐᓂᒃ ᖃᐅᔨᔪᑦ ᐅᖄᓚᔪᓐᓇᕐᕕᒃᓴᖓᓂᒃ 

ᐃᖃᓗᖕᓃᓐᖏᖦᖢᓂᓗ. ᖃᓄᐃᓕᖓᓕᖅᐸ ᑖᓐᓇ ᐱᓕᕆᐊᖑᔪᖅ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᒋᖕᒪᒍ. 

ᑖᓐᓇ 1-800 ᐃᓕᓯᒪᓕᖅᑐᖅ ᐊᑐᖅᑕᐅᓯᒋᐊᕐᓂᐊᖅᖢᓂᓗ ᐊᐅᔭᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᑐᑦᑕᕐᕕᒃ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᐃᓈᕐᓗᒋᑦ. ᐊᑕᐅᓯᐊᕐᓇᖓ ᒪᓕᒐᓕᐅᖅᑏᑦ ᑕᓪᓕᒪᖓᓐᓂᒃ 

ᐃᒃᓯᕚᖅᑎᓪᓗᒍ ᐊᐱᖅᓱᖅᑕᐅᖃᑦᑕᖅᓯᒪᒐᒪ ᐊᑕᐅᓯᐅᓐᖏᑦᑐᓂᒃ. ᑖᒃᑯᐊ ᒪᓕᒐᓕᕆᔨᒃᑯᑦ ᐸᓖᓯᒃᑯᓐᓂᒃ 

ᐃᖅᑲᓇᐃᔭᖃᑎᖃᕐᓗᑎᒃ ᓴᖅᑭᔮᖅᑎᑦᑎᑦᑲᓐᓂᕋᓱᖕᓂᐊᓚᐅᖅᓯᒪᖕᒪᑕ ᐱᕋᔭᖕᓂᐅᑉ ᒥᒃᓵᓄᑦ.  

 

ᐊᒻᒪᓗ ᖃᐅᔨᒃᑲᐃᖃᑦᑕᕐᓂᖅ. ᐊᑎᕐᓂᒃ ᓇᓗᓇᐃᓐᖏᒃᑲᓗᐊᕐᓗᑎᒃ ᐊᑭᖃᓐᖏᑦᑐᒧᑦ ᐅᖄᓚᔪᓐᓇᖅᑐᓯ 

ᐸᓖᓯᒃᑯᓐᓄᑦ ᑕᒪᒃᑯᐊ ᓂᐅᕐᕈᑕᐅᖃᑦᑕᕐᓕᖏᑦ ᐃᒥᐊᓗᐃᑦ ᓚᐃᓴᖃᓐᖏᑦᑐᓄᑦ.  

 

ᒥᓂᔅᑕᖃᐃ ᐅᓂᒃᑳᒃᑲᓐᓂᕈᓐᓇᖅᐸ ᐅᖃᓪᓚᖃᑎᒌᒃᑲᓐᓂᓯᒪᖕᒪᖔᖏᑦ ᒪᓕᒐᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ ᑕᒪᓐᓇ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒡᓗ ᐊᐱᖅᑯᑎᒋᒐᖕᓂ. 

ᐊᑯᓚᐅᑦᑐᒃᑯᑦ ᐅᖃᓪᓚᖃᑎᒌᓲᑦ, ᑐᓴᐅᒪᖃᑎᒌᖕᓂᕐᒧᑦ ᑕᒪᓐᓇ ᐃᓚᒋᔭᐅᖃᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᒪᓐᓇ ᑐᓴᐅᒪᖃᑎᒌᖕᓂᐅᑉ ᐃᓚᒋᔭᐅᖃᑕᐅᖕᒪᑦ 

ᒪᓕᒐᓕᕆᔨᒃᑯᑦ ᐱᓕᕆᕕᐊᓂ. ᒪᑯᐊ ᓄᓇᕗᓕᒫᒦᒃᑯᐊ ᓂᐅᕐᕈᑎᖃᖃᑦᑕᕐᒪᑕ ᐃᒥᐊᓗᖕᒥᒃ ᓚᐃᓴᖃᓐᖏᖦᖢᑎᒃ 

ᒪᑯᐊᓗ ᐋᓐᓂᖅᑐᑦ ᐃᒥᐊᓗᒃ ᐱᔾᔪᑎᒋᓪᓗᒍ ᐃᖅᑲᖅᑐᐃᕕᒃᑎᒎᕈᔾᔭᐅᔪᓪᓗ ᒪᑯᐊᖑᖃᑦᑕᕐᒪᑕ. 

 

ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ ᑕᖅᑲᒃᑯᓄᖓ ᖃᐅᔨᒃᑲᐃᒃᑲᓐᓂᕆᐊᖃᖅᑰᖅᑐᑦ ᓈᓚᐅᑎᒃᑰᕐᓗᑎᒡᓘᓐᓃᒃ ᕙᐃᔅᐳᒃ-

ᒃᑰᕐᓗᑎᓪᓘᓐᓃᑦ ᐊᑭᓐᓇᕐᒥᐅᑕᕈᓘᔭᕐᓂᒡᓗ ᓇᒥᓕᒫᖅ ᐃᓕᐅᖅᑲᐃᓗᑎᒃ ᓇᒧᑦ ᐅᖄᓚᒍᓐᓇᕐᒪᖔᑦ ᐊᒻᒪᓘᓐᓃᑦ 

ᐅᖄᓚᐅᑎᕋᓛᒃᑯᑦ ᑎᑎᕋᐅᓯᕆᓗᒋᑦ ᐃᑭᐊᖅᑭᕕᒃᑯᓪᓘᓐᓃᑦ ᑎᑎᕋᕐᕕᒋᓗᒋᑦ.  

 

ᖃᐅᔨᒪᔭᐅᓕᖅᐸᑦ ᐊᑐᖅᑕᐅᓂᖅᓴᐅᖃᑦᑕᓕᕋᔭᖅᑐᖅ ᐃᒥᐊᓗᖕᓂᒃ ᓚᐃᓴᖃᓐᖏᓪᓗᑎᒃ ᓂᐅᕐᕈᑎᖃᖃᑦᑕᖅᑐᑦ 

ᒪᑯᐊᓘᓐᓃᑦ ᓱᕐᕋᖕᓇᖅᑐᑦ ᐱᕋᔭᒃᑎᓂᒃ ᓄᖅᑲᖅᑎᑦᑎᔩᑦ ᑕᐃᒪ ᐊᒃᓱᐊᓗᒃ ᐊᑐᖅᑕᐅᖃᑦᑕᖅᑐᑦ. ᑕᐃᒪ ᒥᓂᔅᑕᒧᑦ 

ᐊᑐᓕᖁᔭᓕᐅᖅᐳᖓ ᑕᒪᓐᓇ ᓴᖅᑭᑕᐅᒃᑲᓐᓂᖁᓪᓗᒍ ᑕᖅᑲᐅᖓ ᐃᓄᖕᓄᑦ. ᐊᑐᓕᖁᔭᑐᐃᓐᓇᖅ ᐊᒻᒪᓗ ᐊᓯᐊ 

ᓴᖅᑭᖃᑦᑕᖅᓯᒪᔭᕋ ᐊᕐᕌᒍᓂᒃ ᐊᓂᒍᖅᑐᓂᒃ.  

 

ᓯᓚᑦᑐᖅᓴᕐᕕᒃᑰᖃᑦᑕᕐᒪᑕ ᒪᑯᐊ ᒪᓕᒐᕋᓛᑦ ᐱᓪᓗᒋᑦ ᐊᓯᖏᓪᓗ ᐸᓖᓯᓕᕆᓂᖅ, ᑕᒪᓐᓇ ᐅᖃᐅᓯᕆᔭᐅᒡᒍᖕᒪᑦ 

ᓇᒧᓕᒫᖅ. ᒪᓕᒐᓕᕆᔨᒃᑯᖅᑲᐃ ᓯᓚᑦᑐᖅᓴᕐᕕᖕᒥᒃ ᐅᖃᓪᓚᖃᑎᖃᖅᓯᒪᕙᑦ ᐸᓖᓯᓕᕆᓂᖅ ᑕᒪᓐᓇ 

ᐃᓕᓐᓂᐊᕈᑎᒋᔭᐅᔪᓐᓇᕐᒪᖔᓪᓘᓐᓃᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖅᑯᑎᒋᓗᑎᑦ ᑐᖏᓕᕋ ᑭᐅᖁᔭᕋ.  

 

ᐃᒃᕙᐅᑕᖅ: ᒪ’ᓇ. ᒥᔅᑕ ᒪᓐᓴᓪ. 

 

ᒪᓐᓴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑐᕌᖅᓯᒪᒐᓱᓪᓚᕆᑦᑐᒍᑦ ᐊᕐᕌᒍᓂᒃ ᐊᓂᒍᕋᑖᖅᑐᓂᒃ 

ᐱᓕᒻᒪᔅᓴᐃᓂᕐᒥᒃ. ᐊᓄᓪᓚᔅᓰᕕᓕᕆᓂᕐᒧᑦ ᑐᕌᖓᔫᒐᓗᐊᖅ ᑭᓯᐊᓂ ᐊᔾᔨᒌᐸᓗᒥᒻᒪᑎᒃ ᖃᐅᔨᒪᓂᐅᔭᕆᐊᓖᑦ. 

ᐃᖅᑲᓇᐃᔭᖅᑎᕗᑦ ᐃᓕᓴᑎᑦᑎᖃᑦᑕᖅᑐᑦ ᐊᑐᖅᐸᒃᑕᑦᑎᓐᓂᒃ ᐃᓪᓗᒥᒃ ᑭᓯᐊᓂ ᐅᖃᕈᓐᓇᖅᑐᖓ 

ᐃᖅᑲᓇᐃᔭᖅᑎᑦᑎᓐᓂᒃ ᐱᓕᒻᒪᔅᓴᐃᒐᓱᕕᔾᔪᐊᕌᓘᒐᑦᑕ. ᖁᔭᓐᓇᒦᒃ. 

 

ᐃᒃᕙᐅᑕᖅ: ᒪ’ᓇ. ᒥᔅ ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᔪᒪᔪᖓ ᐃᓄᐃᑦ ᐃᖅᑲᓇᐃᔭᖅᑐᑦ ᐅᓄᖅᓯᒋᐊᖅᑕᐅᔪᒪᓂᖏᑦ. ᑖᓐᓇ 

ᒪᒃᐱᒐᖅ 73ᒧᐊᖅᖢᓂ ᐃᓄᐃᑦ ᐃᖅᑲᓇᐃᔭᑐᑦ. 127ᖑᖕᒪᑕ ᐊᒻᒪᓗ ᐃᖅᑲᓇᐃᔮᑦ ᐃᓄᖃᓐᖏᑦᑐᑦ 160ᐅᓪᓗᑎᒃ 

ᐊᒻᒪᓗ ᐃᓚᒋᐊᒃᑲᓐᓂᕈᒪᓪᓗᑎᒃ ᐃᖅᑲᓇᐃᔮᒃᓴᓂᒃ 24ᓂᒃ. ᖃᓄᖅ ᐱᓕᕆᓂᐊᖅᐱᓯ ᐃᓄᐃᑦ, ᐃᓄᖕᓂᒃ 

ᐃᖅᑲᓇᐃᔮᒃᓴᕐᓄᑦ ᑐᕌᖓᔪᓂᒃ ᐃᑲᔪᕐᓂᐊᖅᐱᓯ ᖃᓄᖅ? ᑐᕌᖓᔪᓂᒃ ᓴᖅᑭᔮᖅᑎᑦᑎᓂᐊᖅᐱᓯ ᖃᓄᖅ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑕᖅᑭᒐᓛᑲᐃᓐᓇᕆᔅᓯ ᐃᔅᓯᕙᐅᑕᖅ. 

ᖁᔭᓐᓇᒦᒃ ᐃᔅᓯᕙᐅᑕᖅ. ᓈᓴᐅᑎᓕᒃ 23 ᐊᖏᖃᑎᒌᒍᑎᒥᒃ ᑖᒃᑯᐊ ᐃᖅᑲᓇᐃᔮᖑᔭᕆᐊᓖᑦ ᒥᓂᔅᑕᐅᑉ 

ᐅᖃᐅᓯᖏᑦ. ᑕᖅᑲᒃᑯᐊ ᐱᖃᑕᐅᓗᑎᒃ ᑭᒃᑯᑐᐃᓐᓇᐃᑦ ᐊᐳᖅᑕᕈᑎᐅᖃᑦᑕᖅᑐᓂᒃ ᐃᓄᖕᓄᑦ 

ᐃᖅᑲᓇᐃᔮᖅᑖᕈᒪᔪᓄᑦ ᐱᔭᐃᒐᓱᒃᑲᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓄᑕᕋᖅ.  

 

ᓄᑕᕋᖅ: ᑖᓐᓇ ᐳᒃᑭᓛᖑᖃᑦᑕᖅᑐᑦ ᑎᑎᕋᕐᕕᓕᕆᓂᖅ ᑎᑎᕋᖅᑎᐅᓂᖅ ᐅᓄᓛᕌᓗᖕᒥᒃ ᐃᓄᖃᓐᖏᒻᒪᑕ 

ᐃᖅᑲᓇᐃᔮᑦ. ᑭᓱᒧᑦ ᐱᔾᔪᑎᖃᖅᖢᑎ ᑖᒃᑯᐊ ᐃᖅᑲᓇᐃᔮᒃᓴᑦ ᐃᓄᖃᐅᓐᖏᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᔅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖅᑲᓇᐃᔭᖅᑎᑖᖅᑐᕋᓱᒃᑲᓗᐊᖅᑐᑕ ᑭᓯᐊᓂ ᑐᐊᕕᖅᑐᑕ ᑭᓯᐊᓂ ᐊᑯᓂᐅᓂᖅᓴᐅᓕᕐᖓᑦ ᑕᒪᓐᓇ 

ᐃᓱᒪᒋᔪᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᓯᓐᓄᑦ ᓅᒋᐊᓚᐅᓐᖏᓂᓐᓂ, ᒥᓂᔅᑕ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑳ 

ᐅᖃᕋᑖᕐᖓᑦ ᐊᐳᖅᑕᕈᑎᓂᒡᒎᖅ ᐱᔭᐃᒐᔭᕋᔅᓯ. ᑭᓱᓂᒃ ᐊᐳᖅᑕᕈᑎᖃᕐᖓᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᕿᒥᕐᕈᒐᔭᖅᑭᓯᐅᒃ ᐲᔭᕐᓗᒋᓪᓗ? ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᔅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᓂᔅᑕ ᑐᖏᓕᖓ 

ᑭᐅᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᑕᕝᕙ ᐊᐳᖅᑕᕈᑎ ᖃᐅᔨᓯᒪᔭᕗᑦ ᐊᓄᓪᓚᔅᓰᕕᓕᕆᓂᕐᒥ 

ᐃᖅᑲᓇᐃᔮᑦ ᓇᓗᓇᐃᖅᑑᕈᑎᖏᑦ ᑭᓱᓕᕆᔨᐅᒻᒪᖔᑕ. ᐊᓄᓪᓚᔅᓰᕕᒻᒥ 

ᐃᖅᑲᓇᐃᔭᓚᐅᖅᓯᒪᖅᑳᕆᐊᖃᖅᐸᓚᐅᕐᖓᑕ ᓄᓇᕗᒻᒦᓐᓂᕈᕕᑦ, ᓄᓇᕗᒻᒥ ᐃᖅᑲᓇᐃᔭᐃᓐᓇᕐᓂᕈᕕᑦ, 

ᓄᓇᕗᒻᒥᑐᐊᖅ ᐊᓄᓚᔅᓰᕕᒻᒥ ᐃᖅᑲᓇᐃᔭᓚᐅᖅᓯᒪᓕᕈᓐᓇᕋᕕᑦ.  

ᓴᓇᓚᐅᖅᑐᒍᑦ ᓄᑖᒥᒃ ᐃᖅᑲᓇᐃᔮᒧᑦ ᓇᓗᓇᐃᖅᑐᐃᒍᑎᒥᒃ ᐱᒋᐊᓕᕋᑖᖅᑐᔅᓯᐅᑎᒥᒃ ᐊᓄᓪᓚᔅᓰᕕᒻᒥ 

ᐅᐊᑦᑎᐅᒐᔭᖅᑐᒥᒃ ᐃᖅᑲᓇᐃᔭᖅᑳᓚᐅᖅᓯᒪᔭᕆᐊᖃᓐᖏᑦᑐᒥᒃ ᐃᖅᑲᓇᐃᔭᕆᐊᕈᑕᐅᒍᓐᓇᕋᔭᕐᖓᑦ 

ᐊᐳᖅᑕᕈᑎᖃᓐᖏᓪᓗᑎᒃ ᑖᔅᓱᒥᖓ.  

 

ᐊᓯᖏᓂᑦᑕᐅᖅ ᐃᖅᑲᓇᐃᔮᑦ ᓇᓗᓇᐃᖅᑎᕈᑎᖏᓐᓂᒃ ᕿᒥᕐᕈᒻᒥᔪᒍᑦ ᑕᐃᒪᐃᑦᑐᓂᒃ 

ᐃᓚᓐᖓᖅᑎᕆᒍᓐᓇᕋᔭᕐᒪᖔᑦᑕ ᐃᖅᑲᓇᐃᔭᖅᑖᕆᔭᔅᓴᐅᓂᖅᓴᐅᒐᔭᕐᖓᑕ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑭᖑᓪᓕᖅ, ᒥᔅ ᕿᓕᖅᑎ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

96 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᕈᒪᓪᓗᖓ ᑕᕝᕙᓂ ᒪᓕᒐᓕᕆᔨᒃᑯᑦ ᐸᕐᓇᐅᑎᖓᓃᑦᑐᓂ, 

ᒪᒃᐱᖅᑐᒐᖓ 50-ᒦᑦᑐᖅ, [ᕿᒪᒃᑕᐅᔪᓄᑦ ᐃᑲᔪᖅᑎ ᐸᖅᑭᔨᐅᔪᕐᓗ]-ᓚᔪᖅ ᑖᓐᓇ. ᑖᒃᑯᐊ ᕿᒪᒃᑕᐅᔪᓄᑦ 

ᐃᑲᔪᖅᑎᒃᑯᑦ (ᑐᓵᔨᑎᒎᓕᖅᑐᖅ) ᑐᕌᖅᑕᒐᖃᕐᖓᑦ “ᐊᐅᓚᑦᑎᖃᑦᑕᓂᐊᕐᓗᑎᒃ ᐊᕐᕌᒍᑭᓗᐊᖅᑐᓄᑦ 

ᐸᐸᑦᑎᔾᔪᑎᖃᖃᑦᑕᕐᓗᑎᒃ ᑮᓇᐅᔭᖏᓐᓂᒃ ᕿᒪᒃᑲᑯᖏᓐᓂᒃ ᑲᒪᖃᑦᑕᕐᓗᑎᒃ ᓇᓗᓇᐃᖅᓯᖅᑳᓚᐅᕋᑎᒃ 

ᑐᖁᔪᖃᕋᐃᒻᒪᑦ.”  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐊᐱᖅᑯᑎᒪ ᐃᓗᓕᕆᔨᖓ, ᖃᓄᖅ ᑖᓐᓇ ᓄᓇᓕᓐᓄᑦ ᓴᖅᑭᔮᖅᑎᑕᐅᕚ? 

ᓴᖅᑭᖅᑕᐅᕙᑉᐹ ᐃᖅᑲᖅᑐᐃᓂᖅᑕᖃᓕᕋᐃᒻᒪᓘᓐᓃᑦ ᒪᑐᐃᖓᔾᔪᑕᐅᖃᑦᑕᖅᑳ ᓴᐳᓐᓂᐊᖅᑎᓄᑦ? ᖃᓄᕐᖑᓇ 

ᓇᐅᒃᑯᑦ ᐃᖏᕐᕋᓗᓂ ᓄᓇᓕᓐᓄᑦ ᐱᔨᑦᑎᕋᐅᑕᐅᒍᓐᓇᖅᐸ? ᓴᖅᑭᕆᐊᑦᑎᐊᖁᒥᓇᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᔅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖅᑲᖅᑐᐃᔨᒃᑯᓐᓄᑦ ᑎᒃᑯᐊᖅᑕᐅᓯᒪᔪᐃᑦ ᐸᐸᑦᑎᔩᑦ ᑕᐃᒃᑯᐊ ᐃᖅᑲᓇᐃᔮᖃᕐᖓᑕᐃᓛᒃ ᐃᖅᑲᖅᑐᐃᔨᒃᑯᓐᓄᑦ 

ᓱᖁᔭᐅᒐᐃᒻᒪᑕ ᑭᓯᐊᓂ ᐃᖅᑲᓇᐃᔮᖃᑲᐃᓐᓇᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓄᓇᓕᓐᓂ ᐆᒻᒪᕆᐊᒃᑲᓐᓂᕆᐊᖃᕐᓂᖓᐃᓛᒃ ᐱᒻᒪᕆᐅᒻᒪᑦ. 

ᐅᖃᐅᓯᕆᓯᒪᒻᒥᒐᒃᑯ ᑕᕝᕙᓂ ᑲᑎᒪᓂᖃᖅᑎᓪᓗᑕ ᐃᓱᒫᓘᑎᒋᓪᓗᒍ ᑕᒪᒃᑯᐊ ᑭᓱᖁᑎᖃᐅᑦᑎᐊᖃᑦᑕᓕᕐᓂᖏᑦ 

ᐅᓪᓗᒥᐅᓕᖅᑐᖅ ᐊᑭᑐᔫᑎᓂᒃ ᐱᔾᔪᑎᒋᓪᓗᒍ [ᕿᒪᒃᑕᐅᔪᓄᑦ ᐃᑲᔪᖅᑎ].  

 

ᑕᒪᓐᓇ ᕿᒪᐃᔪᒪᓂᕐᒧᑦ ᑕᑕᑎᕆᐊᓕᒃ, ᑕᐃᓐᓇ ᐊᑐᖅᑕᐅᖃᑦᑕᖅᑐᖅ ᐃᓄᑦᑎᑑᖓᕚ? ᐃᓄᑦᑎᑑᓕᖅᑎᑕᐅᓯᒪᕙ 

ᐅᕝᕙᓗ ᐃᓄᐃᓐᓇᖅᑐᓐ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐄ, ᐊᑐᐃᓐᓇᐅᔪᖅ ᒪᓕᒐᓕᕆᔨᒃᑯᑦ ᐃᑭᐊᖅᑭᕕᖓᓂᒃ ᑎᓴᒪᓂᒃ ᐃᓕᓴᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᑐᖅᑐᓂᒃ 

ᐊᑐᐃᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᖅᑕᕗᑦ ᐊᓕᐊᓇᐃᑦ. ᑕᐃᒪᓘᓇ ᐊᐃᑉᐸᖓ ᐊᐱᖅᑯᑎᒋᔪᒪᓕᕐᒥᔭᕋ 

ᑐᖁᖓᔪᓕᕆᔩᑦ ᐊᓪᓚᕝᕕᖓᑦ. ᑖᓐᓇ ᖃᐅᔨᓴᖅᑕᐅᔭᖅᑐᑎᓪᓗᒋᑦ ᐃᓅᒍᓐᓃᖅᓯᒪᔪᖅ ᑕᒪᓐᓇ ᑎᒥᐅᔪᖅ ᐊᑯᓂ, 

ᖃᓄᖅ? ᐃᒫᖔᖃᐃ, ᖃᓄᕐᒪᓐᓇ ᐊᐅᓚᓂᖃᖃᑦᑕᖅᐸ ᑕᕝᕘᓈᖅᑎᓪᓗᒍ ᑎᒥ ᖃᐅᔨᓴᖅᑕᐅᔭᕆᐊᖃᖅᑎᓪᓗᒍ? 

ᖃᓄᖅ ᐊᒃᑐᐃᓂᖓ ᑖᒃᑯᓄᖓ ᐃᓚᒌᓄᑦ ᐱᔾᔪᑎᒋᓪᓗᒍ ᑐᑭᓯᐅᒪᒃᑲᓐᓂᕆᐊᖃᖅᑰᔨᒐᑦᑎᒍ ᓄᓇᕗᒻᒥᐅᑕᐅᔪᒍᑦ 

ᖃᓄᖅ ᐃᓕᖅᑯᓯᖃᕈᑕᐅᓲᖑᒻᒪᖔᖅ? ᓇᑭ ᐱᒋᐊᖅᑐᓂ ᑐᖁᖓᔪᓕᕆᔨ? ᐸᓖᓯᒃᑯᑎᒍᑦ? ᐋᓐᓂᐊᕕᒻᒦ?  

 

ᓇᑭᑦ ᖃᓄᖅ ᐃᖏᕐᕋᔾᔪᑎᒋᓲᖓᓂ ᑐᑭᓯᑲᓐᓂᖃᑎᖃᕈᒪᑐᐃᓐᓇᖅᑐᖓ ᐊᐱ96ᖅᑯᑎᒋᖅᑳᖅᑲᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᔅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᒪᔪᖃᓐᖏᑉᐸᑦ ᓱᒻᒪᑦ ᐃᓅᒍᓐᓃᖅᑐᖃᕐᓂᕐᒪᖔᖅ ᑕᐃᒪᓕ ᑖᓐᓇ ᑐᖁᓕᕆᔨᓕ ᑎᓕᓯᒋᐊᖃᕋᔭᖅᑐᖅ ᑎᒥᖓ 

ᖃᐅᔨᓴᖅᑕᐅᖁᓗᓂᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᔫᓂ 8, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

97 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔾᔪᑎᒋᔭᕐᓂᒃ. ᑕᐃᒪᓕ ᐆᒃᑑᑎᖃᕈᒪᒋᓪᓗᖓ 

ᐃᓱᒫᓗᓐᓇᕐᒪᓂᓛᒃ ᓲᕐᓗ ᑖᓐᓇ ᐸᓯᔭᔅᓴᐅᓯᒪᔪᖅ ᓄᓇᖓᓂ ᐊᐅᓪᓚᖅᑎᑕᐅᓯᒪᑎᓪᓗᒍ 

ᐊᓂᕐᓂᖃᕈᓐᓃᖅᑐᒥᓂᐅᓗᓂ, ᖃᓄᕐᓕ ᑕᐃᒪ ᑕᕝᕙᓂ ᐃᓅᒍᓐᓃᕐᕕᒥᓂᖓᓂᒃ ᐊᔪᓕᐅᒪᑐᐃᓐᓇᓂᐊᖅᐹ 

ᓄᓇᓕᓐᓂ ᓄᓇᖃᕐᕕᖓᓂᒃ ᑲᒪᒋᔭᐅᓚᐅᓐᖏᓐᓂᓕᒫᖓᓂᒃ ᐅᕝᕙᓗ ᐃᓕᔅᓯ ᑕᒪᓐᓇ ᑲᒪᒋᔭᔅᓴᕆᒻᒪᖔᔅᓯᐅᒃ 

ᕿᒥᕐᕈᔭᐅᓂᖃᖅᓯᒪᒻᒪᖔᖅ? ᐃᓱᒫᓘᒋᔭᐅᕙᒻᒪᖔᖅ ᑕᒪᓐᓇ ᐃᓅᒍᓐᓃᖅᓯᒪᔪᓄᑦ ᐊᐱᖅᑯᑎᒋᓕᕐᒥᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᔅ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᒐᓛᑲᐃᓐᓇᕆᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᑭᐅᖁᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓲᖑᓐᖏᒻᒪᑕ ᑭᐊ ᑲᒪᒋᒋᐊᖃᕐᒪᖔᒍ ᑎᒥᖓ 

ᐃᓅᒍᓐᓃᖅᑐᖃᕋᐃᑉᐸᑦ. ᖃᐅᔨᒪᒍᑦᑕ ᐱᕋᔭᑦᑐᖃᕐᓂᖅᑲᑦ ᐃᓅᒍᓐᓃᓚᕿᔪᖃᖅᑐᓂ ᓯᕗᓪᓕᖅᐹᕐᓕ ᑕᐃᒪ 

ᑲᒪᑎᑕᐅᒐᔭᖅᑐᐃᑦ ᑲᓇᑕᒥ ᐸᓖᓯᒃᑯᑦ ᖃᐅᔨᓴᓲᖑᒻᒪᑕ ᐱᕋᔭᑦᑐᒥᓂᕐᓂᒃ ᐊᒻᒪ ᑐᖁᖓᔪᓕᕆᔨ ᐃᑲᔪᖅᓰᔨᐅᓪᓗᓂ.  

 

ᑐᖁᖓᔪᓕᕆᔨ ᓯᕗᓪᓕᐅᒐᔭᖅᑐᖅ ᑎᒥᐅᑉ ᐊᐅᓚᑕᐅᓂᖓᓂᒃ ᑲᒪᔨᐅᓗᓂ ᖃᐅᔨᒪᔪᖃᓐᖏᒃᑲᓗᐊᖅᑲᑦ ᓱᒻᒪᑦ 

ᐃᓅᒍᓐᓇᐃᒍᑎᒥᓂᖓ ᐃᓄᐊᖅᑕᒥᓂᖅ ᐅᕝᕙᓘᓐᓃᑦ ᖃᐅᔨᒪᔪᖃᓐᖏᑉᐸᑦ ᐊᔾᔨᒌᓐᖏᑦᑐᓂᒃ ᐱᓕᕆᒋᐊᓖᑦ. 

ᐃᑉᐱᒋᔭᐅᑦᑎᐊᕐᓗᓂ ᑎᒥᖓ ᐃᓚᖏᓪᓗ ᐃᑉᐱᒋᔭᐅᑦᑎᐊᕐᓗᑎᒃ ᑭᓇᒥᓂᐅᒐᓗᐊᖅᑲᑦ ᑭᒃᑰᒐᓗᐊᖅᑲᑕᓗ 

ᐊᒻᒪᓗᑦᑕᐅᖅ ᐱᔾᔪᑎᒥᓂᖏᑦ ᐊᓯᐅᑦᑕᐃᓕᒪᔭᐅᓗᑎᒃ ᑐᖁᓚᕿᔾᔪᑎᒥᓂᖏᓐᓂᒃ ᐊᓯᐅᑦᑕᐃᓕᒪᑎᑕᐅᓗᑎᒃ. ᑖᒃᑯᐊ 

ᑕᒪᒃᑮ ᑲᒪᒋᔭᐅᒋᐊᖃᓲᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᐃᓛᒃ ᓇᒧᑦ ᑐᑭᓯᒋᐊᕈᑎᔅᓴᐅᑦᑎᐊᕐᓂᖓᓂᒃ ᓵᖓᔾᔪᑎᒋᒐᔭᕐᓂᕐᒥᒃ 

ᑕᐃᒪᓐᓇᐃᑦᑐᖃᒃᑲᓐᓂᓕᖅᑐᒥᓂᐅᓐᓂᕈᓂ ᑐᑭᓯᐅᒪᔾᔪᑎᒋᒃᑲᓂᕐᓂᐊᓕᖅᑐᖅ.  

 

ᐅᓇᓕ ᑭᖑᓪᓕᖅᐹᖅ ᐊᐱᖅᑯᑎᒋᔪᒪᓪᓗᒍ ᑐᓴᖃᑎᖃᕈᒪᑐᐃᓐᓇᕆᓪᓗᖓ, ᑖᕙᓃᓛᒃ ᒫᑦᓯ 26-ᖑᑎᓪᓗᒍ 2022 

ᑕᒫᓂ ᐊᕐᕌᒍᒥ, (ᑐᓵᔨᑎᒎᓕᖅᑐᖅ) ᐃᑭᑦᑐᖃᔪᒻᒪᑦ ᐅᖅᓱᖅᑑᒥ ᐃᓪᓗ ᓄᖑᔪᒻᒪᑦ ᒐᕙᒪᒃᑯᑦ ᐊᓪᓚᕝᕕᖃᕐᕕᒋᔭᖓ 

ᐊᒥᓱᓄᑦ ᓄᓇᕗᒻᒥ ᐱᔨᑦᑎᕋᖅᑎᕈᓘᔭᖏᑕ ᐱᖃᑕᐅᓪᓗᑎᒃ ᒪᓕᒐᕐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖓᑦ. 

ᖃᓄᐃᓕᒋᐊᕐᓂᐊᓕᖅᑭᓯᓕ ᑕᐃᒃᑯᐊ ᐃᖅᑲᐃᓇᐃᔭᖅᑎᒋᓯ ᐅᖅᓱᖅᑑᒥ ᐱᓪᓗᒋᑦ ᓱᓂᐊᓕᖅᑭᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑐᐃᑦ ᐊᖏᕐᕋᖏᓐᓂ ᐅᑕᖅᑭᔪᒍᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 

ᐊᓪᓚᕕᔅᓯᐅᕈᔾᔭᐅᒐᓗᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖃᕈᓐᓃᕐᒥᒐᒪ ᐃᓵᔅᓯᒪᔪᓂ. ᑐᑦᑕᕐᕕᒃ ᑲᑎᑦᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᔭᕆᐊᓖᑦ $27,091,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ ᒪᓕᒐᕐᓂᒃ ᒪᓕᑦᑎᑦᑎᓂᕐᒧᑦ ᐸᓖᓯᒃᑯᓕᕆᔪᐃᑦ. ᑕᕝᕗᖓ ᒪᑉᐱᓕᕐᒥᓗᒍ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᑲᓪᓚᕈᓘᓕᕐᖓᑦ ᑕᐃᒪ ᐊᑯᓂᑲᓪᓚᐅᓯᒪᓕᕐᖓᑦ 

ᐱᕙᓪᓕᐊᔪᓕᕆᔩᑦ ᐅᓂᒃᑳᖃᓚᐅᖅᓯᒪᑎᓪᓗᒋᑦ ᐸᓖᓯᒃᑯᑦ ᐋᖓᔮᕐᓇᖅᑐᓕᕆᖃᑦᑕᑎᓪᓗᒋᓪᓗ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᖅᓯᒪᒻᒪᖔᑕ ᖃᓄᐃᓕᐅᖅᑐᖃᖅᓯᒪᒻᒪᖔᖅ ᐸᓖᓯᒃᑯᓕᕆᔨᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ.  

 

ᔮᓐᓄᐊᕆ 2022-ᒥ ᐸᓖᓯᒃᑯᑦ ᑲᓇᑕᒥ ᐸᓐᓂᖅᑑᒥ ᑎᒍᓯᓚᐅᖅᑐᑦ 8-ᓂᒃ 26 ᐊᐅᓐᔅᓂᒃ ᐃᒥᐊᓗᓐᓂᒃ ᐱᕋᔭᓐᓂᒃᑯᑦ 

ᑎᑭᑎᑕᒥᓂᕐᓂᒃ, ᐊᐃᐳᕈᓪ 2022-ᒥ ᐃᖃᓗᓐᓂ ᐸᓖᓯᒃᑯᑦ ᑎᒍᓯᓚᐅᖅᑐᑦ 3,000 ᒍᕌᒻᔅ ᓱᕐᕋᓇᖅᑐᓂᒃ, 450 

ᒍᕌᒻᔅ-ᓂᓪᓗ ᒫᔾᔨᒃ ᒪᔅᕉᒻᔅ-ᖑᓂᕋᖅᑕᐅᔪᓂ ᓱᕐᕋᓇᖅᑐᓂᑦᑕᐅᖅ.  

 

ᒪᐃ 2021-ᖑᑎᓪᓗᒍ ᐸᓐᓂᖅᑑᒥ ᑲᓇᑕᒥ ᐸᓖᓯᒃᑯᖏᑦ ᕿᓂᕈᑎᒥᒃ ᐊᑐᖅᑐᑎᒃ ᑎᒍᓚᐅᖅᑐ 136 ᑯᕌᔅ-ᓂᒃ 

ᑭᓱᒥᐅᒻᒪᖔᖅ ᖃᐅᔨᒪᔭᐅᓐᖏᑦᑐᒥᒃ ᐄᔭᒐᐅᓱᒋᔭᖅ ᓱᕐᕋᓇᖅᑐᖅ. ᑲᖏᖅᓯᓂᕐᒥᑦᑕᐅᖅ ᐸᓖᓯᒃᑯᑦ 

ᖃᐅᔨᓴᓚᐅᕐᒥᒻᒪᑕ ᑲᑐᔾᔨᖃᑎᖃᖅᑐᑎᒃ ᒫᓂᑑᐸᒥ ᐸᓖᓯᒃᑯᖏᓐᓂᒃ ᐱᖃᑎᖃᖅᑐᑎᒃ ᕿᓂᕈᑎᒧᑦ ᐊᑐᖅᑐᑎᒃ 

ᓇᓂᓯᓐᓂᓚᐅᖅᑐᐃᑦ 25 ᐅᖁᒪᐃᓐᓂᓕᒃ ᒪᓕᒐᕐᓂᒃ ᓱᕋᐃᔪᓂᒃ ᓱᕐᕋᓇᖅᑐᓂᒃ ᓂᐅᕕᐊᔅᓴᐅᔪᓂᒃ $15,000-

ᕌᕋᔭᓐᖑᐊᖅᑐᒥᓂᕐᓂᖅ. ᔪᓚᐃ 2021-ᒥ ᐸᓖᓯᒃᑯᖏᑦ ᖁᕐᓗᖅᑑᒥ ᕿᓂᕈᑎᒥ ᐊᑐᖅᑐᑎ ᐃᓯᓚᐅᕐᒥᒻᒪᑕ 32-ᓂᒃ 

ᐄᔭᒐᕐᓂᒃ ᓱᕐᕋᓇᖅᑐᓂᒃ ᓇᓂᓯᓚᐅᖅᑐᑎᒃ ᐃᖅᑲᖅᑐᕋᔅᓴᓕᐅᖅᑐᑎᓪᓗ.  

 

ᐋᒌᓯ 2021, 50 ᐃᔭᒐᐃᑦᑕᐅᖅ ᓱᕐᕋᓇᖅᑐᐃᑦ ᓇᓂᔭᐅᓚᐅᕐᒥᔪᐃᑦ ᓄᓇᒥ ᐃᓪᓘᑉ ᓴᓂᐊᓂ ᖁᕐᓗᖅᑑᒥ 

ᐱᓐᖑᐊᕐᕕᐅᑉ ᓴᓂᐊᓂ ᐸᓖᓯᒃᑯᓐᓄᑦ ᑎᒍᔭᐅᓚᐅᖅᓯᒪᔪᐃᑦ. ᐊᒻᒪᑦᑕᐅᖅ ᐋᒌᓯ 2021-ᒥ ᖁᕐᓗᖅᑑᒥ ᐸᓖᓯᒃᑯᖏᑦ 

ᑎᒍᓯᓚᐅᕐᒥᔪᐃᑦ 300-ᓂᒃ ᐃᔭᒐᕐᓂᒃ ᐋᖓᔮᕐᓇᖅᑐᓂᒃ methamphetamine-ᖑᓱᒋᔭᐅᔪᕐᒥᒃ ᐃᒥᐊᓗᓐᓂᒃ 

ᑎᒍᓯᔪᖃᕐᓂᕐᒥᔪᐃᑦ.  

 

ᔮᓐᓄᐊᕆ 2021-ᒥ ᑲᖏᖅᓯᓂᕐᒥ ᐸᓖᓯᒃᑯᑦ ᑎᒍᓯᓚᐅᖅᑐᑦ 24-ᓂᒃ 60 oz ᐃᒥᐊᓗᓐᓂᒃ ᐊᖑᒻᒥᒃ. 

ᐃᖅᑲᖅᑐᕋᔅᓴᓕᐊᖑᓪᓗᓂᓗ ᐃᒥᐊᓗᓕᕆᓂᕐᒧᑦ ᒪᓕᒐᕐᓂᒃ ᓱᕋᐃᓂᖓᓄᑦ ᐊᒻᒪᑦᑕᐅᖅ ᔮᓐᓄᐊᕆᒥ - ᒫᑦᓯᒧᑦ 

ᓴᓪᓕᕐᒥ ᐸᓖᓯᒃᑯᖏᑦ ᑎᒍᓯᖃᑦᑕᖅᓯᒪᒻᒥᔪᐃᑦ ᐃᒥᐊᓗᓐᓂᒃ ᒪᓕᒐᕐᓂᒃ ᓱᕋᐃᓗᑎᒃ ᑎᑭᑎᑕᒥᓂᕐᓂᒃ 9-ᕌᖅᑎᑦᑐᑎᒃ. 

ᑲᑎᑦᑐᒋᑦ 68 ᐊᓕᒍᐃᑦ ᑎᒍᔭᒥᓃᑦ ᐊᒻᒪᓗ ᑭᖑᓪᓕᖅᐹᕆᓗᒍ ᒫᑦᓯ 2021, ᑲᖏᖅᓯᓂᕐᒥ ᐸᓖᓯᒃᑯᖏᑦ 

ᑎᒍᓯᓚᐅᕐᒥᔪᑦ 18-ᓂᒃ 40oz-ᓂᒃ ᐃᒥᐊᓗᓐᓂᒃ ᐊᖑᒻᒥᒃ ᐃᖅᑲᖅᑐᕋᔅᓴᓕᐊᖑᓪᓗᓂᓗ ᐃᒥᐊᓗᓕᕆᓂᕐᒧᑦ 

ᒪᓕᒐᕐᓂᖅ ᓱᕋᐃᒻᒪᑕ ᐊᒻᒪᑦᑕᐅᖅ ᐱᕋᔭᑦᑕᐃᓕᒪᓂᕐᒥᓂᖅ ᓱᕋᐃᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᑐᓴᖅᑎᓯᑦᑎᐊᕐᒪᑦ ᒥᓂᔅᑕ ᐃᓚᖏᑦ 

ᖁᐊᖅᓵᓇᖅᑐᑦ. ᐊᓕᐊᓇᐃᑦ ᐸᓖᓯᒃᑯᑦ ᑕᐃᒫᒃ ᐃᒥᐊᓗᒻᒥᒃ ᐊᖏᑎᒋᔪᓂᒃ ᐱᔪᓐᓇᖅᓯᓚᐅᕐᒪᑕ ᐱᓗᐊᖅᑐᒥᒃ 

ᓲᖑᔪᓂᒃ ᓱᕐᕋᓇᖅᑐᓂᒃ.  

 

ᐅᖃᖅᑲᐅᒐᕕᑦ ᐃᓚᖓᑦ ᐃᖅᑲᖅᑐᒐᑦᓴᓐᖑᖅᑎᑕᐅᔪᒥᓂᖅ ᓄᓇᕗᑦ ᐃᒥᐊᓗᓕᕆᓂᕐᒥᒃ ᒪᓕᒐᖓᓂᒃ. 

ᐅᖃᕈᓐᓇᖅᐱᑦ, ᑐᓴᖅᑎᒍᓐᓇᖅᐱᑎᒍᐃᓛᒃ ᐅᑉᓗᒥ ᖃᓄᖅᑕᐅᖅ ᑭᑐᑦ ᐱᕋᔭᖕᓂᐅᕙᑦᑐᑦ ᐃᒥᐊᓗᒃ ᐱᓪᓗᒍ 

ᐃᖅᑲᖅᑐᒐᔅᓴᓐᖑᖅᑎᑕᐅᔪᓐᓇᖅᑐᑦ ᓯᖁᒥᔅᓯᓐᓂᕈᑎᒃ ᐃᒥᐊᓗᒻᒧᑦ ᒪᓕᒐᕐᒥᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᖕᓄᑦ. ᐃᒥᐊᓗᓕᕆᓂᕐᒧᑦ ᒪᓕᒐᖅ 

ᑮᓇᐅᔭᓕᕆᔨᒃᑯᑦ ᐊᑖᓃᑉᐸᑦᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓯᐊᓅᓕᕐᒥᓗᖓ ᐊᐱᖅᑯᒻᒧᑦ. ᒥᓂᔅᑕ ᑐᓴᖅᑎᑦᓯᔪᓐᓇᖅᐸᖅᑲᐃ 

ᐃᖅᑲᖅᑐᐃᔪᓕᕆᔨᒃᑯᑦ ᐅᖃᐅᓯᖃᖅᓯᒪᓂᖏᓐᓂᒃ ᑕᒪᒃᑯᐊ ᖃᐅᔨᓴᖅᐸᑦᑐᓂᒃ ᐸᓖᓯᒃᑯᓐᓂᒃ ᖃᐅᔨᓴᖅᑐᖃᕌᖓᑦ 

ᐱᓂᕐᓗᒃᑐᖃᕐᔪᐊᓚᐅᖅᑎᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᖅᑯᑎᒋᓗᑎᑦ ᑐᖏᓕᕋ ᑭᐅᔪᓐᓇᖅᐸᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓐᓴᓪ. 

 

ᒪᓐᓴᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᑕᐃᒪ ᐱᓕᕆᕈᓘᔮᖅᓯᒪᔪᒍᑦ ᑕᐅᑐᓪᓗᐊᑕᖅᓱᑕ ᑕᒪᒃᑯᐊ 

ᖃᐅᔨᓴᖅᐸᑦᑐᑦ ᐊᕕᑦᑐᖅᓯᒪᔪᓂᓐᖔᖅᑐᑦ ᔫᑳᓐ ᐆᑦᑑᑎᒋᓗᒍ ᐊᖏᔫᓐᖏᒻᒥᒻᒪᑦ ᑲᑐᔾᔨᖃᑎᒋᓲᕆᔭᕗᑦ 

ᖃᐅᔨᓴᖅᐸᑦᑐᑎᒃ ᐊᓪᐴᑕᒃᑯᓐᓂᓗ ᐱᓕᕆᖃᑎᖃᓲᖑᔪᑦ ᐊᒻᒪᓗ ᐱᕙᓪᓕᐊᓪᓚᕆᒃᓯᒪᒻᒥᔪᒍᑦ ᐊᕕᑦᑐᖅᓯᒪᔪᓂᒃ 

ᐱᓕᕆᖃᑎᒋᕙᑦᑕᑎᓐᓂᒃ.  

 

ᐅᖃᖃᑎᒌᑉᐸᓪᓕᐊᒐᓗᐊᖅᑐᒍᑦ ᑭᓯᐊᓂ ᑐᓴᖅᑎᑦᑎᓵᓕᖅᑐᒍᑦ, ᑐᓴᖅᑎᑦᑎᓛᖅᑐᒍᑦ ᒫᓐᓇᑯᓗᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᒪᓐᓴᓪ ᑐᓴᖅᑎᓐᓇᑉᑎᒍᑦ. ᑐᓴᕈᒥᓇᖅᐳᖅ. 

ᑐᓴᒃᑲᓐᓂᕈᒥᓇᓛᖅᖢᓂᓗ ᐅᖃᖅᑕᐅᕙᓪᓕᐊᔪᓂᒃ.  

 

ᐊᒻᒪ ᖁᔭᓐᓇᒦᒃᑲᓐᓂᕈᒪᓪᓗᒋᓪᓗ ᐃᖅᑲᖅᑐᐃᔪᓕᕆᔨᒃᑯᑦ. ᓂᕆᐅᒋᓯᒪᔭᔅᓯ ᐱᓪᓗᒍ ᓄᓇᖃᖅᑳᖅᑐᑦ ᐃᓄᐃᓪᓗ 

ᐸᓖᓯᓐᖑᖅᑎᑕᐅᕙᓪᓕᐊᓂᕐᒧᑦ ᐱᓕᕆᐊᒃᓴᐅᔪᒥᒃ ᓂᕆᐅᓚᐅᖅᑐᖓ ᑐᓴᖅᑎᑦᓯᓂᐅᔭᓕᕐᒪᖔᖅᐱᑦᑕᐅᖅ 

ᐅᖃᖃᑎᒌᓐᓂᖃᖅᓯᒪᓂᓯ ᒪᓕᑦᑐᒍ ᑐᓴᖅᑎᑦᓯᓛᖅᐱᓯ ᑕᒪᑐᒪ ᒥᒃᓵᓄᑦ ᕿᓚᒥᒃᑯᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᖅᑯᑎᖕᓄᑦ. ᓂᕆᐅᒃᑐᒍᑦ 

ᑐᓴᖅᑎᑦᓯᓛᕆᐊᖅ ᐅᑭᐊᒃᓵᖅ ᒐᕙᒪᑐᖃᒃᑲᓐᓂ ᑮᓇᐅᔭᓂᒃ ᐅᑕᖅᑭᑉᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᒥᓂᔅᑕ ᑭᐅᒪᑦᑎᐊᕋᕕᑦ (ᑐᓵᔨᑎᒍᑦ) ᐱᓕᕆᕝᕕᓯ 2022-23 ᒪᒃᐱᒐᖓᓂᒃ 53 

ᑮᓇᐅᔭᖅᑐᕈᑎᑦᓴᐃᑦ ᑮᓇᐅᔭᓂᒃ ᒪᓕᒃᑎᑦᓯᓂᕐᒧᑦ ᐅᓄᖅᓯᒋᐊᓚᖓᒻᒪᑦ 47,908,00ᑦ 2021-22 ᐊᒻᒪ 

$64,168,000 ᐊᕐᕌᒍᐊᓂ 2022-23 ᑮᓇᐅᔭᓕᕆᓂᕐᒧᑦ. ᑖᓐᓇ ᐅᓄᖅᓯᒋᐊᕐᓂᖃᖅᑐᖅ 33.9%ᒥᒃ. ᑖᒃᑯᐊ 

ᖃᑦᓯᐅᓂᖏᑦ ᖃᓄᖅ ᐋᖅᑭᑦᑕᐅᓲᖑᒻᒪᑕ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᐊᐱᖅᑯᑎᐊᓄᑦ. 7ᖑᒻᒪᑕ 

ᖁᓕᐅᓐᖏᓱᖓᖅᑐᑦ ᐅᓄᖅᓯᒋᐊᕈᑕᐅᔪᑦ ᑕᒪᓐᓇ ᐸᓖᓯᒃᑯᓐᓄᑦ ᑐᔪᕐᒥᔾᔪᑎᓄᑦ 6,082,000ᒦᑦᑐᖅ. 

ᐊᑭᑦᑐᖅᐸᓪᓕᐊᓂᖏᑦ ᐊᒻᒪ ᐊᓪᓚᕝᕕᓕᕆᓂᕐᒧᑦ ᐊᑭᒋᔭᐅᔪᑦ $3,720,000 ᐅᓄᖅᓯᒋᐊᖅᑐᑦ ᐸᓖᓯᖃᒃᑲᓐᓂᕐᓂᖅ 

ᑎᓴᒪᒃᑲᓐᓂᕐᓂᒃ $1,140,000 ᐱᖓᓱᓂᒃ ᐸᓖᓯᑐᐃᓐᓇᕐᓂᒃ ᐊᖏᖅᑕᐅᒋᐊᓐᖓᓚᐅᖅᓯᒪᔪᑦ 2020-21 $775,000 

ᐊᑭᖃᖅᓱᑎᒃ. ᓈᓚᐅᑏᑦ ᐊᑭᖏᑦ $490,000 ᓂᕆᐅᒋᔭᐅᔪᓪᓗ ᐸᓖᓰᑦ ᓄᓇᖃᖅᑳᖅᑐᑦ ᐃᓕᓐᓂᐊᖅᑐᑦ 

$460,000-ᓂᒃ ᐃᓚᒋᐊᕈᑎᐅᒃᑲᓐᓂᖅᓱᑎᒃ ᑮᓇᐅᔾᔭᑦᓵᓪᓕᒃ ᐊᖏᓪᓕᒋᐊᕐᓂᖏᑦ $5,000,000 ᑕᒫᓃᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᑭᐅᒃᑯᑦ 2022 ᐃᒃᓯᕙᓂᖅᑎᓪᓗᒍ ᒪᓕᒐᓕᐅᕐᕕᒻ $11,000,000 

ᐃᓚᒋᐊᕈᑏᑦ ᑮᓇᐅᔭᐃᑦ ᐊᖏᖅᑕᐅᔪᒻᒪᑕ ᓂᕆᐅᑦᑐᐊᕆᔭᐅᔪᑦ ᑮᓇᐅᔭᖅᑑᑎᑦᓴᑦ ᐊᒥᒐᓛᕐᓂᖏᓐᓂᒃ ᒪᓕᒐᕐᓂᒃ 

ᒪᓕᑦᑎᑦᓯᓂᕐᒧᑦ ᐱᓕᕆᔨᐅᔪᓂᒃ.  

 

ᑐᓴᒐᒃᓴᑦ ᒪᓕᒐᓕᐅᖅᑎᓄᑦ ᐅᖃᖅᓯᒪᕗᑦ ᐅᖃᖅᓱᒍ ᐃᖅᑲᖅᑐᐃᔪᓕᕆᔨᒃᑯᑦ ᕿᒥᕐᕈᕙᓪᓕᐊᕗᑦ RCMP-ᑯᑦ 

ᐸᓖᓯᒃᑯᑦ ᐸᕐᓇᐅᑎᒋᔭᖏᓐᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ ᐆᑦᑐᕈᑕᐅᒍᓐᓇᖅᑐᒥᒃ ᑮᓇᐅᔭᖃᖅᑎᑦᓯᓂᕐᒧᑦ ᖃᓄᖅ 

ᐃᓱᐊᓛᒃᑯᑦ ᐸᓖᓯᓕᕆᔪᓐᓇᕐᒪᖓᑖ ᓯᕗᒧᑦ ᑕᐅᑐᒃᑐᑎᒃ. ᐅᓪᓗᒥᒧᑦ ᑎᑭᑦᑐᒍ ᑕᒪᓐᓇ ᐱᓕᕆᐊᓯ 

ᖃᓄᐃᓕᖓᓕᖅᐸ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᓐᓄᑦ. ᓂᕆᐅᑦᑐᒍᑦ 

ᓄᑖᑦ ᑮᓇᐅᔭᐃᑦ ᐊᒥᒐᕈᑎᐅᓚᖓᔪᒥᒃ ᑐᕌᖓᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑖᓐᓇᐅᓚᖓᓕᕐᓂᖓᓂᒃ ᓂᕆᐅᑦᑐᒍᑦ. ᑖᓐᓇ ᐅᑭᐅᑦ 20-ᓄᑦ 

ᐸᕐᓇᐅᑎᐅᔪᑦ ᑲᓇᑕᒥ ᓄᓇᕗᒻᒥᓗ ᐸᓖᓯᓕᕆᓂᖅ ᐊᖏᕈᑎ 2012-ᒥ ᐊᖏᕈᑕᐅᓚᐅᖅᓯᒪᒻᒪᑦ ᐊᖏᕈᑎᐅᔪᖅ 

ᑳᓐᑐᕌᒃ-ᑎᑦᓯᕙᑦᑐᓄᑦ ᑲᑎᒪᔨᐊᓛᓄᑦ. ᑖᒃᑯᐊ ᑲᑎᒪᔨᐊᓛᑦ ᖃᑦᓯᐊᖅᑎᕙᑦᓱᑎᒃ ᑲᑎᒪᓲᖑᕙᑦ ᐊᒻᒪᓗ ᖃᓄᖅ 

ᐱᓕᕆᐊᖃᖅᐸᑉᐸᑦ ᐃᓱᒫᓘᑕᐅᔪᓂᒃ ᕼᐋᒻᒪᓚᐅᔪᓄᑦ ᑕᒪᒃᑯᐊ ᐸᓖᓯᐅᔪᓄᑦ ᓇᒥ ᓄᓇᓕᒻᒧᑦ 

ᐸᓖᓐᖑᖅᑎᑕᐅᓯᒪᔪᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ ᑐᖏᓕᕐᒪᑦ ᑐᖏᓕᕋ 

ᑐᖏᓕᒪ ᐃᑲᔪᖅᑎᖓ ᓂᓪᓕᕈᓐᓇᖅᐸᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑳᓐᑐᕌᒃ-ᓕᕆᔨᐅᑉ ᑖᒃᑯᐊ ᐊᐅᓚᑦᓯᔩᑦ ᐊᕕᑦᑐᖅᓯᒪᔪᓕᒫᓂᒃ 

ᐸᓖᓯᖃᐅᖅᑐᑦ RCMP-ᑯᓐᓂᒃ ᒐᕙᒪᖃᕐᕕᐅᔪᓂ ᐅᕙᖓ ᐃᓚᒋᔭᐅᓪᓗᖓ ᐊᒻᒪ ᑐᖏᓕᒋᔭᐅᔪᓕᒫᑦ ᓄᓇᕗᒻ 

ᐊᕕᑦᑐᖅᓯᒪᔪᓕᒫᓂᓗ. ᐅᖃᐅᓯᖃᓲᖑᔪᒍᑦ ᑭᓱᑐᐃᓐᓇᑦᓯᐊᕐᓂᖅ ᐃᓱᒫᓗᓐᓄᑦ ᓴᖅᑭᑕᐅᔪᓂᒃ ᐊᖏᕈᑎᑎᒍᑦ.  

 

ᑖᒃᑯᐊ ᑕᐃᑲᓐᖓ ᐸᓖᓯᒃᑯᓐᓂᒃ ᐅᖃᐅᓯᐅᓲᖑᓪᓗᑎᒃ ᐊᒻᒪ ᑲᓇᑕᒥ ᐊᑦᑕᓇᑦᑕᐃᓕᒪᔪᓕᕆᔨᒃᑯᑦ ᐃᓚᒋᔭᐅᔪᓪᓗᑎᒃ 

ᐃᓱᒫᓘᑎᒥᒃ ᓴᖅᑭᑎᑦᓯᔪᖃᕌᖓᑦ ᓄᓇᓕᓐᓂ ᑲᒪᒋᒐᓱᖅᑳᓲᕆᔭᕗᑦ ᓄᓇᕗᑦ ᐃᓗᐊᓂ. ᐅᖃᐅᓯᐅᒃᑲᓐᓂᕆᐊᖃᕈᑦᓯ 

ᑖᒃᑯᐊ ᑳᓐᑐᕌᒃ-ᑐᓕᕆᔨᒃᑯᑦ ᕿᒥᕐᕈᑎᓲᕆᔭᕗᑦ ᐅᕝᕙᓗ ᑲᓇᑕᒥ ᐊᑦᑕᓇᑦᑕᐃᓕᔪᓕᕆᔨᒃᑯᓐᓄᑦ 

ᓴᖅᑭᖅᑎᓯᑦᑕᕆᕙᕗᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᐱᖅᑯᑦ ᓴᖅᑭᓵᕐᒪᑦ ᐃᓛᒃ, ᑭᐅᔾᔪᑎᐅᔪᖅ ᒪᓕᑦᑐᒋᑦ ᓄᓇᓕᓐᓄᑦ 

ᐊᐃᑦᑐᓲᖑᕙᑦ ᐅᕝᕙᓗ ᓇᒧᑦ ᐅᖃᓗᕝᕕᐅᔭᕆᐊᖃᓲᖑᕙᑦ ᖃᑦᓯᑦ ᓇᓕᐊᓐᓄᑦ ᐅᖃᓘᑎᒧᑦ. 

ᐅᓐᓂᕐᓘᑎᖃᖅᑐᖃᕌᖓᑦ. (ᑐᓵᔨᒃᑰᖏᑦᑐᖅ ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐅᓐᓂᕐᓘᑏᑦ ᓄᓇᓕᓐᓃᓐᖔᖅᑐᓂᒃ ᑕᐃᒪᐃᑦᓱᓐᓇᖅᑐᖅ 

ᖃᓄᕈᓘᔭᖅ, ᐅᓐᓂᕐᓘᑏᑦ ᐊᖏᔫᑕᐅᒍᑎᒃ ᕼᐋᒻᒪᓚᒃᑯᓐᓄᑦ ᐊᖏᔪᖅᑳᖓᓂᒃ ᐊᓄᓪᓚᑦᓰᕕᐅᑉ ᑕᑯᖅᑳᕈᓐᓇᖅᑐᑦ 

ᐅᐸᒍᓐᓇᐅᑎᖃᑦᑕᕐᓗᑎᒃ ᖃᐅᑕᒫᑦ ᐸᓖᓯᒃᑯᓐᓄᑦ ᐊᒻᒪᓗ ᐊᕐᕌᒍᑕᒫᑦ ᐸᓖᓯᒃᑯᑦ ᓄᓇᓖᑦᑕᐅᖅ ᐅᓐᓂᕐᓗᒍᒪᓂᕐᒧᑦ 

ᐅᐸᑦᑕᐅᖃᑦᑕᓲᖑᒻᒥᒻᒪᑕ. ᐃᖅᑲᖅᑐᐃᔪᓕᕆᔨᒃᑯᑦ ᐊᖅᑯᑕᐅᒍᓐᓇᕐᒥᔪᑦ ᐅᕝᕙᓗ ᐅᓐᓂᕐᓗᕐᕕᐅᕙᓲᒧᑦ ᐸᓖᓯᒃᑯᓐᓂᒃ 

ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑖᓐᓇ ᓇᓗᓇᐃᔭᑦᑎᐊᕐᒥᒐᒻᓂ. ᑐᓴᐅᒪᓐᖏᑦᑐᐃᑦ ᐊᒥᓲᖃᑦᑕᕐᒪᑕ.  

 

(ᑐᓵᔨᑎᒍᑦ) ᒫᑦᓯ 12, 2022 ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓪᓗ ᐊᖏ ᐊᑕᐅᑦᓯᒃᑯᑦ ᐅᖃᐅᓯᖃᔪᒻᒪᑕ 2019-21-ᒥᓗ 

ᓴᖅᑭᑕᐅᓪᓗᓂ ᒪᓕᒐᓕᐅᕐᕕᒻᒥ. ᖃᓄᐃᓕᖓᓕᖅᐱᑕ ᓯᕗᓪᓕᐅᔾᔭᐅᓯᒪᔪᒥᒃ ᐊᑕᐅᑦᓯᒃᑯᑦ ᑐᕌᒐᕆᔭᐅᓂᐊᖅᑐᒧᑦ 

ᐅᖃᐅᓯᐅᔪᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᒡᓗ ᐊᐱᖅᑯᑎᐊᓄᑦ. ᓄᑖᒥᒃ 

ᐊᖓᔪᖅᑳᖃᕋᑉᑕ ᐸᓖᓯᒃᑯᓐᓂ V-ᖑᓂᕋᖅᑕᐅᔪᓂᒃ ᐊᐅᔭᖅ ᐱᒋᐊᕐᓂᐊᖅᑐᖅ. ᑖᒃᑯᐊ ᐅᖃᐅᓰᑦ 

ᕿᒥᕐᕈᔭᐅᕙᓐᓂᐊᖅᑐᑦ ᑲᑎᒪᔨᕋᓛᑦ ᐊᒻᒪᓗ ᐊᑎᓕᐅᖅᑕᐅᓗᓂ ᐊᖓᔪᖅᑳᖑᓕᖅᑐᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᖓᓕ ᑖᒃᑯᐊ ᑲᑐᑎᓗᑎᒃ ᑐᑭᒧᐊᕈᑎᒃᓴᒧᑦ ᐅᖃᐅᓯᒃᓴᖃᓛᕆᕙᑦ 

ᓴᖅᑭᑕᐅᓗᓂ ᒪᓕᒐᓕᐅᕐᕕᒻᒥ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᒪᓕᒐᓕᐅᖅᑎᓪᓗ. ᑖᓐᓇ ᐊᖓᔪᖅᑳᑦ 

ᐸᓖᓯᒃᑯᓐᓄᑦ ᐊᐅᔭᖅ ᑎᑭᓛᕐᒪᑦ ᐅᑭᐊᒃᓵᖅ ᓴᖅᑭᒍᓐᓇᓛᖅᑐᑦᓴᐅᔪᖅ. ᐄᓛᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

  

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᑎᒋ ᑖᓐᓇ ᑲᑐᑕᐅᓗᓂ ᑐᑭᒧᐊᕈᒃᓴᒧᑦ ᐅᖃᐅᓯᑦᑕ 

ᐊᔾᔨᒋᔾᔮᖏᓚᐅᒃ ᐅᕙᑦᓯᐊᕈ ᑲᑐᑕᐅᔪᓂᒃᑯᑦᑕᐅᖅ ᑐᑭᒧᐊᕈᑎᒃᓴᒧᑦ ᐅᖃᐅᓯᖃᑦᑕᖅᓯᒪᔪᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᐱᖅᑯᑎᒥᐅᔪᒧᓪᓗ ᐊᒥᓱᑦ 

ᑕᐃᒪᐃᓐᓇᐃᓐᓇᐸᓘᖃᑦᑕᕐᓂᐊᖅᑐᑦ ᐸᓖᓯᓕᕆᓂᕐᒨᖓᔪᑦ ᑕᐃᒪᓐᓇᕈᓘᔭᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕝᕕᓯ 2021-24 ᐸᕐᓇᐅᑎᑦᓯᓐᓂᒃ ᐅᖃᖅᓯᒪᒻᒪᑦ ᐸᓖᓯᒃᑯᑦ 

RCMP-ᑯᑦ ᐱᓕᕆᓯᒪᓕᕐᒪᑕ ᓯᑕᒪᓂᒃ ᓄᑖᓂᒃ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐅᖄᓚᐅᑎᒥᒃ ᑭᐅᔨᐅᔪᓂᒃ. ᐅᓪᓗᒥᒧᑦ 

ᐅᓪᓗᒥᐅᓕᖅᑐᑦ ᑖᒃᑯᐊ ᐃᖅᑲᓇᐃᔮᒃᓴᑦ ᐃᓐᓄᖅᑕᐅᓯᒪᓕᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. ᐃᒃᓯᕙᐅᑖᖅ, ᐊᑕᐅᓯᖅ ᒫᓐᓇ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᒻᒪᑦ ᑖᒃᑯᐊ ᑕᒪᒃᑭᖅᓯᒪᓐᖏᓚᑦ ᓱᓕ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ, ᐊᐱᕆᒃᑲᓐᓂᕈᓐᓇᖅᐸ ᐊᐱᖅᑯᑎᐊᓂᒃ 

ᒪᓕᒐᓕᐅᖅᑎ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. (ᑐᓵᔨᑎᒍᑦ) ᐊᐱᕆ ᑐᑭᓯᒍᒪᔪᖅ ᓱᒻᒪᑦ ᐊᑕᐅᓯᑐᐊᑦᓯᐊᖅ ᐃᓐᓄᑦᓯᒪᔪᑑᒻᒪᖔᖅ 

ᓯᑕᒪᐅᓕᑎᓪᓗᒋᑦ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᐊᓄᑦ. ᒪᕐᕉᒃ 

ᐱᓇᓱᓚᐅᖅᑑᒐᓗᐊᖅ ᐃᓚᖓᑦ ᖁᔭᓈᔪᒻᒪᖅ ᓇᒻᒥᓂᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᐱᓕᕆᕝᕕᓯ 2021-24 

ᐸᕐᓇᐅᑎᑦᓯᓐᓂ ᐅᖃᖅᓯᒪᒻᒪᑦ ᐸᓖᓯᒃᑯᑦ ᐊᑎᓕᐅᖅᓯᒪᓕᕐᒪᑕ ᓄᑖᒥᒃ ᐊᖏᕈᒻᒥᒃ ᐱᓕᕆᕝᕕᓯ 

ᐃᖅᑲᖅᑐᐃᔨᓕᕆᔨᒃᑯᑦ ᐱᓪᓗᒋᑦ ᐃᑲᔪᕈᑎᐅᕙᑦᑐᒥᒃ ᐃᖅᑲᖅᑐᐃᔪᓕᕆᓂᕐᒥᒃ. ᖃᖓ ᐊᔾᔨᖏᑦ ᐊᖏᕈᑎᐅᓯᒪᔪᒧᑦ 

ᓴᖅᑭᑕᐅᔪᒫᖅᐸ ᒪᓕᒐᓕᐅᕐᕕᒻᒧᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᓯᒪᓐᖏᑦᑐᖅ ᖃᐅᔨᒋᐊᕐᓂᐊᖅᐳᖓ ᒪᓕᒐᓕᐅᕐᕕᒻᒧᑦ ᓴᖅᑭᒋᐊᖃᕐᒪᖔᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 2022-26 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᒪᒃᐱᖅᑐᒐᖅ 53 ᓯᕗᓪᓕᐅᔾᔨᓯᒪᓂᕋᖅᑐᑦ 2022-23-ᒥ “ᐃᑲᔪᖅᓱᕐᓗᒋᑦ ᐸᓖᓯᒃᑯᑦ 

ᐅᖃᓪᓚᖃᑎᒌᒍᓐᓇᖁᓪᓗᒋᑦ ᑐᓴᐅᒪᑎᑦᑎᔪᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ.” ᐱᓕᕆᕕᓯ 

ᖃᓄᐃᓕᐅᕐᓂᐊᖅᐸ ᐸᓖᓯᒃᑯᑦ ᑕᐃᒪᐃᑦᑎᑦᑎᔪᓐᓇᕐᓂᐊᒪᑕ ᓯᕗᓪᓕᐅᑎᓯᒪᔭᒥᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᕈᒪᓪᓗᒍ ᑖᓐᓇ ᐊᐱᖅᑯᑎᒋᒻᒪᒍ. ᐸᓖᓯᒃᑯᑦ ᐅᑯᓂᖓ 

ᐱᒋᐊᖅᑎᑦᑎᓯᒪᓕᖅᑐᑦ:  

 

 ᐃᓕᓐᓂᐊᕈᑎᒃᓴᐃᑦ ᓄᓇᖃᖅᑳᖅᓯᒪᔪᓄᑦ ᑎᓴᒪᑦ ᓄᓇᕗᒻᒥᐅᑕᐃᑦ ᓂᕈᐊᖅᑕᐅᓯᒪᓕᖅᑐᑦ. ᑕᐃᑯᖓᓗ 

ᐃᓕᓐᓂᐊᕆᐊᖅᓯᒪᓕᖅᖢᑎᒃ ᐸᓖᓯᒃᑯᓐᓄᑦ ᐃᓕᓐᓂᐊᕐᕕᖓᓐᓂᒃ ᕆᔭᐃᓇᒥ ᔪᓚᐃ 2022-ᒥ. ᑖᓐᓇ 

ᐋᖅᑭᒃᑕᐅᓯᒪᔪᑦ ᑕᒪᒃᑯᐊ ᐃᓄᐃᑦ 19-ᒥᒃ 22-ᓂᒃ ᐊᕐᕌᒍᓖᑦ ᐸᓖᓯᒧ ᐸᓖᓯᓐᖑᕆᐅᒃᓴᕐᓂᕐᒧᑦ 

ᐃᓕᓐᓂᐊᕐᓂᐊᕐᒪᑕ ᓇᓗᓇᐃᖅᓯᓗᑎᓪᓗ ᐅᐸᓗᖓᐃᔭᕐᓗᑎᓪᓗ ᑕᒪᒃᑯᓄᖓ ᐃᓕᓐᓂᐊᖃᑕᐅᔪᓐᓇᕐᓂᐊᕐᒪᑕ.  

 

 ᐊᓯᖏᓐᓂᒃ ᐱᑕᖃᕐᒥᔪᑦ ᓄᓇᕗᑦ ᑐᓐᖓᕕᒃᑯᑦ ᐃᓚᓕᐅᓯᒪᔪᑦ ᐊᖏᖅᑕᐅᓰᓪᓗᑎᒃ.  

 

 ᑎᓴᒪᑦ ᐃᖅᑲᓇᐃᔮᑦ ᐃᓄᒃᑎᑐᑦ ᐅᖃᓪᓚᒍᓐᓇᕐᓗᑎᒃ ᐅᖄᓚᔪᖃᕌᖓᑦ ᐊᒻᒪᓗ ᕿᓂᖅᐸᓪᓕᐊᔪᑦ ᐃᓄᖕᓂᒃ 

ᖃᐅᔨᓴᖅᑕᐅᓂᐊᖅᑐᓂᒃ ᐅᖄᓚᐅᓯᕆᔪᓐᓇᖃᑦᑕᕐᓂᐊᕐᒪᑕ ᐊᒻᒪᓗ ᖃᐅᔨᓴᖅᑕᐅᓗᑎᒃ 2021-22 ᐊᕐᕌᒍᐊᓂ. 

ᑕᐃᓐᓇ ᐊᑕᐅᓯᖅ ᓄᖅᑲᓚᐅᖅᑐᖅ ᐃᓚᒥᓐᓄᑦ ᐊᐃᑉᐸᖓ ᑲᔪᓯᑦᑎᐊᖅᑐᖅ.  

 

 ᒐᕙᒪᒃᑯᓐᓄᑦ ᐃᖅᑲᓇᐃᔮᒃᓴᑦ 6-ᖑᓪᓗᑎᒃ ᐅᓪᓘ ᓇᑉᐸᖓᓂᒃ ᐃᖅᑲᓇᐃᔭᖃᑦᑕᕐᓗᑎᒃ ᓄᓇᓂ 

ᐊᔾᔨᒌᓐᖏᑦᑐᓂᒃ.  

 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕋᕕᑦ. (ᑐᓵᔨᑎᒍᑦ) ᔮᓐᓄᐊᕆ 2021-ᖑᑎᓪᓗᒍ ᐸᓖᓯᒃᑯᑦ 

ᐱᕙᓪᓕᐊᔪᒃᑰᖅᑎᑦᑎᓚᐅᖅᓯᒪᔪᑦ ᐃᖅᑲᓇᐃᔭᖃᑎᖃᓕᕐᓂᕋᖅᖢᑎᒃ ᒪᑭᒋᐊᖅᑕ ᐃᓄᐃᑦ ᐃᓕᓐᓂᐊᖅᑎᑦᑎᔨᖏᓐᓂᒃ 

ᐃᓄᓐᓂᒃ ᐸᓖᓯᒃᑯᓐᓄᑦ ᐃᖅᑲᓇᐃᔭᖅᐸᓪᓕᐊᒍᓐᓇᖁᓪᓗᒋᑦ ᐃᓕᓐᓂᐊᖅᑎᑕᐅᓗᑎᓪᓗ. ᖃᔅᓯᑦ ᐃᓄᐃᑦ 

ᐱᔭᕇᖅᓯᓚᐅᖅᐸᑦ ᑕᒪᑐᒥᖓ ᐃᓕᓐᓂᐊᕐᓂᕐᒥᒃ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑲᔪᓯᔪᖃᓚᐅᓐᖏᑦᑐᖅ 

ᐊᓂᒍᐃᔪᖃᓚᐅᓐᖏᑦᑐᖅ ᑭᓯᐊᓂ ᐃᓚᖓᑦ ᐃᖃᓗᓐᓂ ᐸᓖᓯᒃᑯᓐᓂ ᐃᖅᑲᓇᐃᔭᓕᖅᑐᖅ. ᖁᔭᓐᓇᒦᒃ.  

 

ᒪᓕᑭ: ᒥᓂᔅᑕᖃᐃ ᑖᒃᓱᒥᖓ ᓇᓗᓇᐃᖅᓯᔪᓐᓇᖅᐸ ᐊᐱᖅᑯᑎᒋᓵᖅᑕᕋᓂ ᐃᓄᐃᑦ ᐃᓕᖅᑯᓯᖃᓅ-ᖑᒻᒪᖔᖅ. 

ᖁᔭᓐᓇᒥᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᐊᖅᑯᑎᒋᓗᑎᑦ ᑐᖏᓕᕋ ᑭᐅᖁᓂᐊᖅᑕᕋ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐋᖅᑭᑦᑕᐅᓯᒪᔪᖅ ᐃᓄᐃᑦ ᐆᒃᑐᖅᑐᑦ ᐃᑲᔪᖅᑕᐅᑲᓐᓂᖁᓪᓗᒋᑦ 

ᐊᒻᒪᓗ ᐱᓕᒻᒪᓴᖅᑕᐅᓲᖑᓪᓗᑎᒃ ᐆᒃᑐᖃᑕᐅᔪᓐᓇᖅᓯᓂᐊᕐᒪᑕ. ᐱᓕᕆᐊᑦ ᐃᓚᖓᑦ ᓄᓇᓖᑦ ᐃᓗᐊᓂ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᖃᓗᓐᓂ ᐊᒻᒪᓗ ᑲᖏᖅᖠᓂᕐᒥᐅᓂᐊᖅᑐᖅ. ᓄᓇᕗᒻᒦᖏᓐᓇᕐᓗᑎᒃ 

ᐃᓕᓐᓂᐊᖅᑎᑕᐅᓂᐊᖅᑐᑦ ᐊᒻᒪᓗ ᐃᓚᖏᑦ ᐃᓄᓐᓄᑦ ᑐᕌᖓᓪᓚᕆᒻᒥᔪᑦ ᐊᒻᒪᓗ ᒪᑯᐊ ᐊᐳᖅᑕᐅᑕᐅᖃᑦᑕᖅᑐᑦ 

ᑕᒪᒃᑯᐊ ᐲᔭᖅᑕᐅᓗᑎᒃ ᐸᓖᓯᓐᖑᕈᓐᓇᐃᓕᐅᖅᑲᐅᔾᔪᑎᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ (ᑐᓵᔨᑎᒎᓕᖅᑐᖅ) ᑕᒪᓐᓇ ᓄᓇᓕᓐᓂᐊᖅᐹ ᐅᕝᕙᓘᓐᓃᑦ 

ᐊᕕᒃᑐᖅᓯᒪᔪᓃᑎᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᒥᓂᔅᑕᐅᑉ ᑐᖏᓕᐊᑕ 

ᐃᑲᔪᖅᑎᖓᓐᓄᑦ ᑭᐅᔭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᔭᖕ.  

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅᑖᖅᑎᑕᐅᓚᐅᖅᑐᖅ ᐸᓖᓯᒃᑯᑦ ᐃᓕᓐᓂᐊᕐᓂᕐᒧᑦ 

ᐋᖅᑭᓯᒪᒻᒪᑦ ᓯᕗᓪᓕᖅᐹᖅ ᐃᖃᓗᓐᓃᓚᐅᖅᖢᓂ ᐱᖃᑖ ᑲᖏᖅᖠᓂᕐᒥ ᐱᖓᔪᖓᓐᓂᒃ ᐱᑕᖃᒃᑲᓂᖅᐸᑦ 

ᑲᖏᖅᖠᓂᕐᒦᒃᑲᓐᓂᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓈᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ. ᑖᓐᓇ ᑭᖑᓪᓕᖅᐹᕆᓗᒍ ᐊᐱ104ᖅᑯᑎᒋᓂᐊᖅᑕᕋ. 

(ᑑᓵᔨᑎᒎᓕᖅᑐᖅ) ᐱᓕᕆᕕᓯ ᐃᖅᑲᓇᐃᔭᖃᑎᖃᕐᓂᐊᖅᐹᑦ ᒪᑭᒋᐊᖅᑕ ᐃᓕᓐᓂᐊᖅᑐᓕᕆᔨᖏᓐᓂ 

ᐸᓖᓯᒃᑯᓐᓂᖏᓐᓂᓪᓗ ᐃᓕᓐᓂᐊᒐᒃᓴᓂᑦ ᐅᓄᒃᑲᓂᖅᑐᓂ ᐱᑕᖃᒃᑲᓐᓂᖁᓗᒍ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ. ᒫᓐᓇ 

ᐃᖅᑲᓇᐃᔭᖃᑎᒋᒌᖅᑐᒍᑦ ᑖᒃᑯᓂᖓ ᒫᓐᓇ ᐊᑐᖅᑕᑦᑎᓐᓂ ᐊᑐᒃᑲᓂᕐᓂᐊᖅᓯᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ ᐊᐃᕙᐅᑕᐅᔪᓐᓇᖏᑦᑐᖅ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ.  

 

ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ ᓇᖏᖅᓯᓗᖓᓗ ᓄᖅᑲᐸᓪᓕᐊᓂᐊᓕᕋᑦᑕ.  

 

ᐅᖃᖅᑎ: ᐃᖏᓪᓗᓯ. (ᑐᓵᔨᑎᒎᓕᖅᑐᖅ) ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᑦ. ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᒪᓕᒐᒃᓴᖅ 1-ᒥ ᑲᑎᒪᔾᔪᑎᖃᖅᑲᐅᔪᑦ 

ᓄᖅᑲᐸᓪᓕᐊᓕᖅᑐᑎᓪᓗ. ᐱᖁᔨᕗᖓ ᑖᓐᓇ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐱᖅᑕᐅᕚ? ᒥᔅᑕ ᔪᐊᓇᓯ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ. ᓂᕈᐊᖅ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᕗᖅ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥᒃ ᑎᒃᑯᐊᖅᓯᔩᑦ ᖃᐅᑉᐸᑦ 9:30-ᒥ ᑲᑎᒪᓂᐊᖅᑐᑦ 

ᓇᓅᑉ ᑲᑎᒪᕕᐊᓂ.  

 

ᑲᑎᒪᔾᔪᑎᔅᓴᐃᑦ ᔫᓂ 9ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᕐᓂᖅᑖᕆᓯᒪᔭᕋ ᒪᓕᓪᓗᒍ ᐱᖁᔨᕗᖔᕈᑦ 5-6(2) ᓄᖅᑲᖓᑲᐃᓐᓇᓂᐊᖅᐳᒍᑦ 

ᑎᓴᒻᒥᕈᕋᓱᓐᓂᖓᓄᑦ ᔫᓐ 9, 10-ᒧᐊᖅᑎᓪᓗᒍ ᐅᓪᓛᒃᑯᑦ.  

 

ᑎᑎᕋᖅᑎ ᐊᒻᒪᓗ ᓄᓕᐊᖓ 50-ᓂᒃ ᐊᕐᕌᒍᓂᒃ ᑲᑎᑎᑕᐅᓯᒪᓕᕐᒪᑎᒃ ᖁᕕᐊᓲᑎᒋᔪᒪᕚᒃᑲ.  

 

>>ᐸᑦᑕᑐᖅᑐᑦ 

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 20:02ᒧᐊᖅᑎᓪᓗᒍ



 

 

 


